	
1.Tema: Psihologiýanyň dersi we meseleleri
Meýilnama:
1.Psihologiýanyň dersi , wezipeleri we meseleleri.
2. Psihologiýanyň ösüş döwürleri we taryhy.
3. Psihologiýanyň gurluşy.
4. Psihologiýanyň derňew usullary.
5. Syn etme we öz-özüňi synlama, olaryň akyl ýetiriş ähmiýeti. Sowalnamalar, söhbet, tejribe we psihologik testler.


1. Psihologiýa  dersi, wezipeleri we meseleleri

Her bir adam daşky dünýäni, ondaky predmetleri, wakalary, hadysalary, ýagdaýlary duýmaga, kabul etmäge ukyplydyr. Biz asmana seredip, onuň reňkiniň gökdügini, agaçlara seredip, onuň ýaşyldygyny, howanyň yssydygyny, sowukdygyny, bir predmetiň uludygyny, kiçidigini duýýarys. Daş-töweregimizdäki predmetleriň seslerini eşidýäris, guşuň saýraýan, sazyň çalynýan sesini eşidip, ondan lezzet alýarys. Adam gören, eşiden zatlaryny ýatda saklap, birnäçe wagtdan soň hem aňyna getirip, geljek hakynda arzuw edip, dürli ýagdaýlarda begenip ýa-da gynanyp bilýär. Adamyň durmuşynda käbir hadysalaryň bolup geçmegi duýgularyň ýüze çykmagyna sebäp bolýar. Biz okan kitaplarymyz hakynda pikir öwrüp, onuň mazmunyny gürrüň berip bilýäris.
Adam daşky dünýäni diňe bir duýman, eýsem şol dünýäde işjeň hereket edýär, dürli kynçylyklary, päsgelçilikleri ýeňip geçýär. Ol dürli ýagdaýlarda hem özüne erk etmegi başarýar. Şonuň ýaly-da adamlar özüniň häsiýetleri, dürli işleri ýerine ýetiriş başarnyklary bilen hem tapawutlanýarlar. Bir adam gaharjaň, başga biri giň göwrümli, beýlekisi şähdaçyk bolýar. Bularyň ählisi: duýmak, kabul etmek, ýatda saklamak, pikirlenmek, hyýala getirmek, erk etmek, duýgulary başdan geçirmek, häsiýetler, temperament adamyň psihiki ýagdaýlarydyr. Şu psihiki ýagdaýlary bolsa psihologiýa ylmy öwrenýär.

Psihologiýa (grekçe psýuche-jan we logos-söz,taglymat diýen iki grek sözünden gelip çykýar), sözüň doly manysynda, jan hakyndaky ylymdyr. Soňabaka psihologiýa ylmynyň ösmegi bilen ,,jan” düşünjesiniň deregine psihologiýanyň esasy düşünjesine öwrülen ,,psihika” adalgasy ulanylyp ugraldy. Psihika hem, edil jan ýaly, biziň ony daşarky hakykat hökmünde kabul edişimiziň tersine, subýektiw hakykatdyr. Psihologiýa ylmyna has doly we dogry düşünmek üçin, ,,psihika” degişli hadysalaryň mazmunyny, şeýle hem uzak taryhyň dowamynda olar hakyndaky düşünjeleriň kemala gelşini açyp görkezmek hökmany bir ýagdaýdyr, ylmy zerurlykdyr. Psihika, gadymdan bäri iki: materialistik we idealistik nukdaýnazardan yzarlanylýar.
Psihika, munuň özi, islendik daşky täsiriň obýektiw hakykata täsir etmegi netijesinde, hemişe häzirki pursatda anyk janly-jandarda bar bolan psihiki ýagdaýyň üsti bilen aralaşdyrylyp beýnide şöhlelendirilmesidir.
Psihika, munuň özi, obýektiw dünýäniň subýektiw şöhlelenmesidir.
Psihologiýa psihiki hadysalar, olaryň kanunalaýyklyklary we mehanizmleri hakyndaky ylymdyr.
Psihologiýa ylmynyň predmeti psihikanyň döreýşiniň, ösüşiniň, ýüze çykyşynyň, aýratyn hem, adamy taryhy şahs hökmünde häsiýetlendirýän aňyň psihologik kanunalaýyklyklaryny öwrenmekden ybaratdyr. Psihologiýa ylmy jemgyýetiň düşünjeli subýekti hökmünde adamyň içki dünýäsini we onuň ösüşini öwrenýär.
Häzirki zaman psihologiýa ylmy köp pudakly, şahsyýetiň, jemgyýetiň durmuşyna giňden ornaşan ylymdyr. Psihologik aň ýetirişiň predmeti diýlip, adamyň psihikasy hasap edilýär. Häzirki döwürde hereket edýän, bize mälim bolan dürli psihologik mekdeplerde we akymlarda psihologiýanyň predmeti hakynda ýeke-täk bir düşünje ýokdur.
2. Psihologiýanyň ösüş döwürleri we taryhy
Psihologiýanyň gysgaça taryhy.
Psihika barada ilkinji düşünjeler bize gadymy dünýäden mälimdir. Gadymy dünýäniň ösen döwletleri bolan Hindistanda, Hytaýda, Müsürde, Wawilonda, Gresiýada, Merkezi Aziýada filosofiýa ylmy pajarlap ösüpdir. Ruh we jan hakynda ilkinji pikirler orta atylyp ugrapdyr. Olara primitiw (sada) jogaplar berlipdir we birgiden gözleg-agtaryş işleri amala aşyrylypdyr. Şol döwürlerde ruh bilen janyň göwre bilen tötänleýin baglanyşygy bar diýen düşünje giňden ýaýrapdyr.
Psihiki hadysalara düşünmäge we olary düşündirmäge bolan meýiller ilkidurmuş jemgyýetinde döräpdir. Ilkidurmuş adamlarynyň psihika baradaky düşünjeleri ylymda dünýä animistik düşünmek diýip at alypdyr. Animistik dünýägaraýyş boýunça her bir predmetiň ruhy bardyr.
Gadymy dünýäniň alymlarynyň psihika bolan garaýyşlary.
Demokrit (b.e.öňki 460-370 ýý.). Onuň pikirine görä, bütin tebigat ýaly, psihika hem materiýalaşandyr. Jan atomlardan durýandyr, ýöne ol fiziki teniň atomlaryndan has näzikdir. Dünýä akyl ýetirmek duýgy organlarynyň üsti bilen amala aşyrylýar. Jisimlerden göze görünmeýän owunjak atomlar bölünip aýrylýarlar we ruha ornaşyp, onda yz galdyrýarlar.
Platon (b.e.öňki 427-343 ýý.). Onuň pikiriçe, janyň materiýa bilen hiç hili umumylygy ýokdur. Jan, materialistik dünýäden tapawutlylykda, idealistik häsiýete eýedir. Dünýä akyl ýetirmek bu psihikanyň daşky dünýä bilen özara baglanyşykly hereketi däldir, ol janyň adamyň bedenine gelip ýetýänçä, ideal dünýäde gören zatlarynyň ýatlamasydyr. Psihika obýektiw dünýä akyl ýetirişiň obýekti bolman, diňe onuň sebäbidir.
 	Aristotel (b.e.öňki 384-322 ýý.). Aristotel özünden öň ýaşap geçen gadymy dünýäniň filosoflaryndan (şol döwürlerde psihologiýanyň meseleleri diňe filosofik nukdaýnazardan yzarlanylýardy) tapawutlylykda, bu meselä töwerekleýin garap geçipdir. Ol psihikanyň ösüşini psihologik barlaglaryň predmetini anyklamak ýoly bilen öwrenmegi dowam etdiripdir.
Aristotel jany şeýle görnüşde göz öňüne getiripdir:
– ösümlikleriň jany;
– haýwanlaryň jany;
– paýhasly jan.
Şeýle bölünişik esasynda adamyň psihikasynyň aýratynlygy nygtalyp, psihika onuň akyl ýetirişiniň, başdan geçirýän zatlarynyň, edýän hereketleriniň mynasybeti diýip garalýar.
Orta asyrlaryň we ondan soňky döwrüň alymlarynyň psihika bolan garaýyşlary. 
XV asyrdan başlap, filosofik garaýyşlarda psihika düşünmegiň taglymy sebäpleri, olaryň esaslary kemala gelip ugraýar. Şol sebäpler öz gezeginde psihologiýanyň özbaşdak ylym hökmünde kemala gelmegine esas bolup durýar.
Rene Dekart (1556-1650 ýý.), fransuz filosofy. Onuň psihika bolan garaýşy özboluşlydyr. Onuň pikirine görä, adamyň we haýwanyň psihiki ösüşi dürl-dürli bolup geçýär. Alym haýwanlaryň ruhy ýokdur, olaryň özlerini alyp baryşlary daşky täsirlere bolan jogapdyr diýen netijä gelýär. Bu ýerde, Dekart-haýwanlaryň psihikasy daşky şertler bilen kesgitlenendir diýen netijä gelýär. Onuň pikirine görä, adam haýwanlardan tapawutlylykda, ösen aňa eýedir. Dekart, beýleki alymlardan tapawutlylykda, kän öňe gidipdir. Ol häzirki zaman psihologiýasy üçin düýpli düşünjeler bolan refleksiň we aňyň mazmunyny beýan edipdir, ýöne olary biri-birinden aýrypdyr.
Žan Mari Lametri (1709-1751 ýý.), fransuz filosofy. Ol Dekartyň ,,adam-maşyn” ideýasyny ösdürýär. Onuň öz işleriniň birini ,,Adam-maşyn” diýip atlandyrmagy hem ýöne ýerden däldir. Ýöne ol psihikadaky sebäpliligiň(determinizm) çylşyrymly ýagdaýyny, mehanikadaky ýaly edip, düşündirip bilmändir.
Frensis Bekon (1561-1622 ýý.), iňlis filosofy. Bizi gurşap alýan dünýäni ylmy taýdan işläp düzmegiň usullaryny (metodlaryny) işläp düzdi.
Džonotan Lokk (1632-1704 ýý.), iňlis filosofy. Ol bilimleriň duýma bilen baglanyşykly gelip çykyşy baradaky nazaryýeti öňe sürdi. Sensualizm- munuň özi akylda duýgy organlarynyň üstünden geçmeýän hiç bir zat ýokdur diýen akyl ýetiriş ideýasyny ykrar edýän ugurdyr. Lokkuň taglymatyna görä, täze bolan çaganyň psihikasy ,,arassa tagta” ýaly bolup, tejribe onuň ýüzüne öz mazmunyny basýar.
Genrih Leýbnis (1645-1716 ýý.), nemes filosofy. Leýbnis psihologiýa ylmyna ,,aň” we ,,aňlamazlyk” ýaly esasy düşünjeleri girizýär. Onuň differensial hasaplamalar boýunça işleri alymyň psihiki mehanizmler hakyndaky düşünjelerine uly täsir edýär. Leýbnis çäksiz ownuk kabul etmeleriň bardygy, olaryň aňlamazdan döreýändigi baradaky düşünjäni öňe sürýär.
Ernest Weber (1795-1878 ýý), nemes filosofy. 1834-nji ýylda Weberiň ,,Duýma hakynda”atly kitaby çykýar. Ol deriniň duýgurlygy barada eksperimental synaglar geçirýär we duýmanyň merkezi kanunalaýyklyklarynyň birini, ýagny, tapawutlandyryş bosagasyny kesgitlemäge golaý bardy.
German Gelmgols (1821-1894 ýý.), nemes filosofy. Ol nerw sistemasynda nerw impulsyny geçirmegiň tizligini ölçeýär. Şu açyş nerw prosesleriniň, onuň bilen bagly psihiki hadysalaryň hem wagt hem giňişlik boýunça kelle beýnisinde ýaýbaňlanandygyny görkezdi. Gelmgols görmegiň we eşitmegiň iş mehanizmlerini çuň öwrenipdir. Onuň taglymatlary adamyň duýgy organlarynyň psihofiziologiýasyny öwrenmegi ep-esli öňe süýşürdi.



3. Psihologiýanyň gurluşy.

Häzirki zaman psihologiýa ylmy predmetleriň çylşyrymly, şahalara ýaýran ulgamyny özünde jemleýär. Başgaça aýdylanda, ol psihologik ylymlaryň ösen kompleksidir. Bu kompleksi dürli ölçegler boýunça fundamental we ýörite psihologik ylymlara bölmek bolar. Umumy psihologiýa ylmy fundamental häsiýete eýedir. Ol dolulygyna alnanda, uniwersial prinsipleri, esasy düşünjeleri we psihikanyň beýleki möhüm taraplaryny öwrenýär, olary kemala getirýär.
Differensial psihologiýa adamlaryň arasyndaky tapawutlary ýüze çykarýar we beýan edýär, öňünden döreýän şertlerini hem-de olaryň ösüş proseslerini açyp görkezýär. Bu psihologiýanyň pudagy bolmak bilen, indiwidiň ýaş boýunça tapawutly taraplaryny ýüze çykarýar, öwrenýär hem-de ol hakynda maglumat berýär. Esasan hem, differensial psihologiýa bir ýaş döwründen başga bir ýaş döwrüne geçilende bolup geçýän özgerişliklere esasy ünsi berýär.
Sosial psihologiýa– bu dürli sosial birleşmeleriň, toparlaryň, kollektiwleriň, uly toparlaryň agzalarynyň jemgyýetçilik pikirlerini, sosial duýgularyny, dürli sosial meselelere garaýyşlarynyň meňzeşligini, jebisligini we ş.m. öwrenip, olarda adamlaryň özara gatnaşyklaryny, her bir şahsyýetiň ýagdaýyny, ýolbaşçylyk, liderçilik we tabynlyk hem-de käbir beýleki aýratynlyklaryny derňeýär. Jemgyýetiň ösüşi bilen baglanyşyklylykda, sosial psihologiýa problemalary çözmekde 	möhüm orna eýe bolýar.
Lukmançylyk psihologiýsy lukmanyň hünäri bilen baglanyşykly we keselbendiň ruhy aýratynlyklaryny öwrenýän hem-de bejergi işleriniň psihologik aýratynlyklaryny işläp taýýarlaýan ýörite pudakdyr.
Patopsihologiýa (adatdan daşary ösüş psihologiýasy) – psihikanyň ösüşinde ýüze çykýan dürli görnüşli gyşarmalary öwrenýär. Patopsihologiýanyň birnäçe ugurlary bar:
1. Oligofrenopsihologiýa (psihiki ösüşiň kelle beýnisiniň
dogabitdi ýetmezçilikleri bilen baglanyşykly patologik
hadysalary, akyl taýdan şikestlileri öwrenýär).
2. Tiflopsihologiýa (kör we çala görýän adamlaryň
psihologiýasyny öwrenýär).
3. Surdopsihologiýa (ker we çala eşidýän adamlaryň psihologik ýagdaýlaryny öwrenýär.
Pedagogik psihologiýa - okatmagyň we terbiýe bermegiň psihologik esaslaryny işläp düzmek bilen meşgullanýar. Pedagogik psihologiýa ýaş aýratynlyklary psihologiýasy bilen aýrylmaz baglanyşyklydyr. Munuň sebäbi, mekdep okuwçylarynyň ýaş we indiwidual aýratynlyklaryny nazara alman, okatmagyň we terbiýe bermegiň psihologik kanunalaýyklyklaryny aýdyňlaşdyrmak mümkin däldir.
Ýuridik psihologiýa – zähmet-düzediş edaralarynda, aýry-aýry adamlaryň zähmet düzgün-nyzamynyň, kanunçylygyň we ş.m. bozulmalaryň üstüni açmak boýunça derňew işlerini alyp barmagyň, şaýatlaryň görkezmelerini seljermegiň psihiki taraplary bilen baglanyşykly meseleleri, sorag etmäge degişli talaplary we ş.m. öwrenýär. Bu pudak, şeýle hem, jenaýatçynyň şahsyýetiniň psihologik aýratynlyklaryny, jenaýatyň sebäplerini, tussag astyndaky adamyň psihologiýasynyň aýratynlyklaryny, jenaýatçylary täzeden terbiýelemekligiň psihologik esaslaryny derňeýär we kanunalaýyklyklaryny işläp düzýär.

4. Psihologiýanyň derňew usullary.

Psihologiýa ylmynyň hem özüne mahsus ylmy-barlag usullary bolup, olar bu ylmyň aýratynlyklaryndan gelip çykýar. Ylmy teoriýalary guramagy we olaryň hakykata laýyklygyny barlamakda alymlara dogry ýol görkezýän, dogry maglumat almakda peýdalanylýan tärleriň we serişdelerň jemine ylmy barlag usullary (metodlary) diýilýär. Bu usullara:
– syn etme;
– eksperiment;
– gürrüň geçirmek;
– işiň önümlerini analizlemek;
– anketa;
– test;
– sosiametriýa ýaly usullar degişlidir.

5. Syn etme we öz-özüňi synlama, olaryň akyl ýetiriş ähmiýeti. Sowalnamalar, söhbet, tejribe we psihologik testler.
Şahsyýetiň dürli tebigy ýagdaýlardaky işlerini aýdyň, maksadalaýyk synlamaklyga, öwrenmeklige syn etme usuly diýilýär. Syn etme usuly dürli şertlerde geçirilip bilner:
zähmet, okuw, oýun işleriniň dowamynda. Syn etmeklik yzygiderliligi, dowamlylygy talap edýär. Syn etmek işi psihologik maglumatlary we anyk delilleri (faktlary) gönüden-göni meýilleşdirip, maksadaokgunly we ulgamlaýyn almakdan, kabul etmekden hem-de hasaba almakdan ybarat bolup, bu işiň dowamynda empirik (durmuşy) maglumatlar ele salynýar. Syn etme usulynyň dürli görnüşleri bize mälimdir. Ol häsiýeti boýunça:
- içerki (içki);
- daşarky (daşky) synlara bölünýär.
Içerki syn (öz-özüňi synlamak-interosepsiýa) döwründe synlanýan adamyň özi barlagyň obýekti bolup durýar. Daşky synda barlagyň obýektine daşyndan, gapdaldan seredilýär, synlanylýar. Galtaşma häsiýeti boýunça gönüden-göni we araçynyň arada durmagy bilen geçirilýän synlar tapawutlandyrylýar.
Gönüden-göni syn etmegiň gidişinde, syn edýän bilen syn edilýäniň arasyndaky gatnaşyklar özara baglanyşykda bolup geçýär. Syn etmegiň ikinji görnüşinde maglumatlar gyýtaklaýyn alynýar, ýagny iş kagyzlaryny, resminamalary öwrenmekligiň üsti bilen ele salynýar. Wagty tertipleşdirmek boýunça doly we saýlama syn etme tapawutlandyrylýar.
Doly syn etme işi synlaýan obýekt tarapyndan hemişelik häsiýete eýedir, ýagny hemişe syn edilýär.
Saýlama syn etme döwründe syn edýän obýekt syn edilýän obýekti, belli bir döwür içinde, berk gözegçilikde saklaýar we alnan maglumatlaryň hasabyny ýöredýär. Şeýle hem, habardar edilişi boýunça gizlin we mälim edilen synlar bize mälimdir. Syn etme usulynda edilýän esasy talaplar:
– syn edilýän adamyň bu barada bilmezligi;
– syn etmäniň maksada gönükdirilmegi;
– syn etmäniň netijeleriniň bellenip alynmagy.
Eksperiment. Psihologiýanyň ylmy-barlag usullarynyň biride eksperiment usulydyr. Eksperiment-munuň özi öwrenilýän psihiki hadysalaryň işjeň ýüze çykmagyny üpjün edýän ýörite şertlerde delilleri ýygnamak usulydyr. Bu usula barlagçy belli bir şertleri döretmek bilen, birinjiden, öwrenilýän psihiki hadysanyň döreýän we dowam edýän wagtynda täsir edýän delilleri has aýdyň, has takyk bilmäge, ikinjiden, döredilen şertleriň haýsydyr birini açyp görkezmegiň hasabyna psihiki hadysalaryň sebäplerini kesgitlemäge mümkinçilik alýar.
Psihologik eksperimentiň iki görnüşi bardyr:
– laboratoriýa eksperimenti;
– tebigy eksperiment.
Laboratoriýa eksperimenti enjamlary ulanmak arkaly ýörite taýýarlanylan eksperimental materiallardan peýdalanylyp geçirilýär.
Enjamly eksperiment geçirilende, daşky täsirleriň synag edilýän adamyň degişli jogaplarynyň aýratynlyklaryny dogry belläp almaga mümkinçilik berýän abzallar ulanylýar. Laboratoriýa eksperimenti haýsydyr bir hadysanyň fiziologik mehanizmini barlamakda aýratyn köp ulanylýar. Laboratoriýa eksperimentinden tapawutlylykda, tebigy eksperiment, adamyň adatdaky işiniň mazmunyny saklap, şol bir wagtyň özünde öwrenilýän hadysalaryň ýüze çykmagyna sebäp bolýan şertleriň ýörite döredilmegini göz öňünde tutýar. Tebigy eksperiment syn etme usuly bilen eksperiment usulynyň oňat taraplaryny özünde jemleýär: birinjiniň tebigylygyny we ikinjiniň işjeňligini utgaşdyrýar. Tebigy eksperiment okuwçynyň şahsyýeti öwrenilende, oňat netije berýär.
Gürrüň geçirme (söhbetdeşlik) usuly. Bu usul psihologiýanyň ylmy-barlag usullarynyň arasynda giňden ýaýranlarynyň birisidir. Ýörite düzülen meýilnama esasynda geçirilýän bu usul gös-göni aragatnaşygy ýola goýmaklygy göz öňünde tutýar. Şol aragatnaşygyň dowamynda psihiki hadysalar hakynda maglumat ýygnalýar. Gürrüňçilik öz maksadyny saklap galmak bilen, alynan jogaplara laýyklykda, soraglary üýtgetmek mümkinçiligini hem özünde saklaýar. Gürrüň geçirme usulynyň giň mümkinçiliklerine garamazdan, oňa kömekçi usul hökmünde garamak bolar.
Işiň önümlerini derňemek (analizlemek) usuly. Işiň önümlerini derňemek usuly – munuň özi, psihiki işiň materiallaşdyrylan netijelerini derňemek arkaly delilleri ýygnamak usulydyr. Barlagçy bu usuly ulananda, adamyň özi bilen däl-de, onuň ozalky işiniň materiallaşan önümleri bilen iş salyşýar: zähmet işiniň önümleri hökmünde işçiniň ýasan detallary, inženeriň işläp taýýarlan taslamasy we ş.m. derňew astyna alynýar. Bu usulyň gymmatlylygy, barlagçynyň adamyň psihiki işiniň materiallaşan netijelerini elinde saklap bilmekliginden ybaratdyr. Bu bolsa olary ençeme gezek gaýtalap görmäge, dürli wagtlarda ýa-da adam işiniň dürli şertlerinde alnan netijeleri bilen deňeşdirmäge mümkinçilik berýär.



Anketa usuly. Anketa – bu ýörite düzülen meýilnama boýunça synag edilýän adamyň hat üsti bilen berýän hasabatynyň esasynda delilleri ýygnamak usulydyr. Anketa düzülende soraglaryň mazmunynyň anyk bolmagynyň we şol soraglaryň dogry düzülmeginiň uly ähmiýeti bardyr. Berilýän soraglar synag edilýän adamlara
düşnükli bolar ýaly düzülmelidir.
Test geçirmek usuly. Test usuly psihologiýanyň beýleki ylmy-barlag usullarynyň arasynda aýratyn ähmiýete eýedir. Beýleki usullaryň ählisi ahyrky netijede psihologiýa ylmyny baýlaşdyrýan haýsydyr bir täze maglumatlar almak üçin hususy psihiki hadysalary barlamagy maksat edinýän bolsalar, test şol ýa-da beýleki synag edilýän adamlarda eýýäm bar bolan psihiki aýratynlyklaryň bardygyny ýa-da ýokdugyny anyklamaga niýetlenendir. Test hemişe aşakdaky talaplary ödemelidir:
Birinjiden, test-munuň özi, standartlaşdyrylan tejribedir.
Ikinjiden, her bir testiň synalýan adamlaryň hemmesine olarda bar bolan psihiki aýratynlyklary ýüze çykarmak üçin birmeňzeş mümkinçilik berip bilmekligidir.
Üçünji talap-bu soraglaryň näderejede düşündirilenligini kesgitlemekden ybaratdyr.
Sosiometriýa usuly. Toparda onuň agzalarynyň sanyna laýyklykda şahsyýetara gatnaşyklarynyň gurluşyny anyklaşdyrmaga mümkinçilik berýän sosial-psihologik usul bolup, ol öz gezeginde Ýa. Moreno tarapyndan teklip edildi.




























2 Tema:. Psihologiýanyň ugurlary we şahalary.
Meýilnama:
1.Psihologiýanyň ugurlary we şahalary.
2. Psihologiýanyň öwrenýän hadysalary: psihiki hereketler. häsiýetler we ýagdaýlar.
3. Psihika barada düşünje.
4.. Psihologiýanyň tebigy-ylmy esasy we psihikanyň ösüşi.
5. Psihikanyň kemala gelişi.


1. Psihologiýanyň ugurlary we şahalary.

Psihologiýa ylmynyň birnäçe ugurlaryny, pudaklaryny şu aşakdaky
ýaly bölüp görkezmek bolýar.
1. Umumy psihologiýa hemmetaraplaýyn psihiki taýdan sagdyn ösen şahsyýetiň psihiki işleriniň umumy kanunalaýyklyklaryny öwrenýär.
2. Ýaş aýratynlyklarynyň psihologiýasy adamyň dürli ýaş döwürlerinde
psihiki prosesleriň ýüze çykyşynyň kanunalaýyklygyny öwrenýär. Ýaş aýratynlygy psihologiýasy ýetginjeklik, ýaşlyk, kämillik, uly ýaş hem-de garrylyk psihologiýasy ýaly döwürlere bölünýär. Bu psihologiýanyň esasy wezipesi adamyň dürli ýaş döwürlerindäki psihologiki aýratynlyklaryny öwrenmekden, şahsyýetde dürli psihiki prosesleriň ýüze çykyşynyň has amatly döwürlerini kesgitlemekden ybaratdyr.
3. Pedagogiki psihologiýa ýaş aýratynlygy psihologiýasy bilen berk baglanyşykly bolup, şahsyýeti okatmagyň, öwretmegiň we hemmetaraplaýyn terbiýelemegiň psihologik esaslaryny öwrenmekden ybaratdyr. Sebäbi şahsyýetiň ýaş aýratynlygyny kesgitlemän, indiwidual aýratynlygyny öwrenmän, okatmagyň, bilim we terbiýe bermegiň psihologik kanunlaryny ýüze çykarmak, aýdyňlaşdyrmak mümkin däldir. Pedagogiki psihologiýa mugallymlara okatmagyň we terbiýe bermegiň mazmunyny has dogry kesgitlemäge, okuwçylaryň psihiki ösüşine ýardam berýän usullary dogry peýdalanmaga mümkinçilik berýär. Umuman, pedagogiki psihologiýanyň mazmunynda okuwçylara bilim we terbiýe bermek bilen baglanyşykly meselelere aýratyn orun berilýär.
4. Sport psihologiýasy sportuň dürli görnüşleri bilen meşgul bolýan adamlary okatmagyň we terbiýelemegiň psihologik mazmunyny öwrenýär.
Türgenlerde, bedenterbiýeçilerde sport endikleriniň, başarjaňlygyň, sport ýaryşlaryna gatnaşyklarynda dogumlylyk, çydamlylyk ýaly sypatlaryň ýüze çykyşynyň dürli kanunalaýyklygyny öwrenýär.
5. Medisina, saglyk psihologiýasy medisina bilen näsaglaryň aragatnaşygyny dogry guramagyň, näsaglara psihologik täsir etmegiň dürli ýollaryny öwrenýär.
6. Sungat psihologiýasy sungatyň dürli görnüşi bilen meşgul bolýan adamlarda dürli duýgularyň emele gelşini we dowam ediş aýratynlygyny öwrenýär. Sungat psihologiýasynyň esasy wezipesi şahsyýete gözellik terbiýesini bermek, çeper edebiýata, sazandalyga, suratkeşlige gönükdirilen başarnyklary kemala getirmekden ybaratdyr.
7. Sosial psihologiýa jemgyýetiň sosial birleşmeleriniň, toparlarynyň,
pikirlerini, sosial duýgularyny, garaýyşlaryny öwrenmekden ybaratdyr. Sosial psihologiýa adamlaryň özara gatnaşyklaryny, kollektiwde biri-birine täsir ediş aýratynlyklaryny öwrenýär.
8. Patopsihologiýa adamyň kadaly psihiki işiniň bozulmalaryny we onuň şahsyýete edýän täsirini öwrenýär. Psihologiýanyň bu pudagy birnäçe ýagny,
a) oligofrenopsihologiýa adamyň kelle beýnisiniň dogabitdi ýetmezçiligini, akyl taýdan şikeslilerini öwrenýän;
b) tiflopsihologiýa kör ýa-da çala görýän adamlaryň psihiki aýratynlyklaryny öwrenýän;
ç) surdopsihilogiýa ker ýa-da çala eşidýän adamlaryň psihologik ýagdaýlaryny öwrenýän ugurlara bölünýär.
9. Zoopsihologiýanyň psihologiýanyň beýleki pudaklaryndan esasy
tapawudy onuň haýwanlaryň psihologiýasyny öwrenýänligidir. Psihologiýanyň
bu ugry haýwanlaryň, aýratyn-da ösen haýwanlaryň psihikasyny adam psihikasy bilen deňeşdirip öwrenmeklige mümkinçilik berýär.
10. Zähmet psihologiýasy zähmet işiniň psihologik aýratynlyklaryny
öwrenýär. Şahsyýetiň hünäri saýlap-seçip almagynyň dürli mümkinçiliklerini,
onuň zähmeti ylmy esasda guramagyny, zähmet öndürijiligini ýokarlandyrmagyň zerurlygyny, zähmet kollektiwlerindäki gatnaşyklary dogry guramagyň mümkinçiliklerini öwrenýär. 
11. Kosmiki psihologiýa uçuş ýagdaýyna taýýarlyk görýän ýada uçuş şertlerindäki adamlaryň psihiki aýratynlyklaryny öwrenýär. Uçuş şertlerindäki adamlarda ýerde bolmadyk aýratyn häsiýetler ýüze çykýar. Şonuň üçin kosmonawtlary taýýarlamak, okatmak we türgenleşik işlerini psihologik taýdan esaslandyrmak meselesi bu psihologiýanyň esasy meselesiniň biridir.
12. Harby psihologiýa harby ýagdaýdaky adamlaryň psihiki aýratynlyklaryny öwrenýär. Harby pisihologiýanyň möhüm wezipesi harby okuw we terbiýe meselelerini işläp düzmekdir. Psihologiýa ylmy beýleki ylymlar bolan pedagogika, taryh, anatomiýa, gigiýena, sosiologiýa, sungaty öwreniş we ş.m. bilen hem berk baglanyşykly öwrenilýär. Ýagny bu ylymlaryň ählisinde hem şahsyýetiň işleri öwrenilyär. Mysal üçin, psihologiýanyň pedagogika ylmynyň ösüşi üçin aýratyn ähmiýeti bardyr. Sebäbi ol okuwçylaryň psihiki ösüşiniň kanunalaýyklygyny, olaryň ýaş we indiwidual aýratynlyklary boýunça ösüş derejelerini, okatmagyň we terbiýe bermegiň netijeli usullaryny işläp düzmegiň praktiki ugurlaryny görkezýär. Psihologiýa ylmy öz ösüşini ylmy-barlag usullarynyň dogry ulanylmagy bilen dowam etdirýär. Sebäbi bu ylmyň ösüşini ylmy maglumat almak, barlamak, derňemek netijesinde gazanmak mümkindir. Usul - bu adamlaryň dürli psihiki aýratynlyklary barada maglumat toplamak üçin amala aşyrylýan täsirler diýlip kesgitlenilýär. Şahsyýeti psihologik taýdan barlamak, derňemek ylmy-barlag usullaryny ulanmagyň üsti bilen durmuşa geçirilýär. Ol ýa-da beýleki usuly ulanmak üçin saýlap almak geçiriljek barlaglaryň predmetine we wezipesine baglydyr.



2. Psihologiýanyň öwrenýän hadysalary: psihiki hereketler, häsiýetler we ýagdaýlar.

Psihiki hadysalaryň adamyň beýnisiniň işi bilen baglanyşyklydygy bize öňden bäri bellidir. Bu pikir b.e.öňki VI asyrda ýaşap geçen Alkmeon Krotonskiý tarapyndan öňe sürüldi we soňra Gippokrat (b.e.öňki 460-377 ýý.) tarapyndan oňlanyldy. Iki müň ýylyň dowamynda beýniniň işleýşi hakyndaky täze alnan maglumatlaryň we geçirilen ylmy-barlaglaryň netijesinde bu pikir ösdürildi, çuňlaşdyryldy.
XX asyryň başlarynda fiziologiýa we psihologiýa ýaly bilimiň aýry-aýry ugurlarynyň örüsinde iki sany ýörite ylym:
ýokary nerw işiniň fiziologiýasy we psihofiziologiýa ýaly görnüşleri emele geldi. Olar adamyň beýnisinde bolup geçýän psihiki hadysalaryň we organiki prosesleriň arabaglanyşygyny öwrenmek bilen meşgullandylar. Ýokary nerw işiniň fiziologiýasy bilen iş salyşýan alymlar adamyň beýnisinde bolup geçýän organiki prosesleri öwrenmekligi maksat edindiler. Psihofiziologiýanyň wekilleri, esasan, psihikanyň anatomofiziologik esaslaryna özleriniň ünslerini gönükdirýärler. Özlerini ýokary nerw işiniň we psihofiziologiýanyň wekilleri hasaplaýan bu alymlara, uýgunlaşma ýaly, işiň iki ugry üçin hem umumydygy aýdyň boldy. Bu ugurdan amerikan alymy K.Holluň, rus alymy P.A. Anohiniň işleri öwrenilmäge mynasypdyr. Adamyň hereketi, özüni alyp barşy oňat bolar ýaly, onuň içki ýagdaýlary bilen daşky şertleri sazlaşykly bolmalydyr, laýyk getirilmelidir. Fiziologik derejede bu baglanyşygy nerw ulgamy(sistemasy) amala aşyrýar. Düýp aslynda bu onuň anatomo-fiziologik wezipesidir, funksiýasydyr. Adamyň nerw ulgamy iki bölümden ybarat bolup ol: merkezi we merkezden uzakdaky nerw ulgamlaryna bölünýärler. Merkezi nerw ulgamy nerw ulgamynyň (kelle beýnisini, aralyk we arka (oňurga) beýnisini kelle bölegini öz içine alýar. Nerw ulgamynyň galan bölegi merkezden uzakdaky nerwlere degişlidir. Merkezi nerw ulgamy maňlaý, orta, ýeňse we arka beýnilerinden ybaratdyr.
Psihika – munuň özi adamyň beýnisiniň işiniň önümidir. Geçirilen köp sanly eksperimentler muny tassyklady. Mysal üçin, beýnä belli bir derejede zyýan ýetende, hökman psihikada kesgitli özgerişler döreýär: adamyň beýnisiniň çep ýarym şarynyň ýeňse, depe böleklerine zyýan ýetende, adamyň giňişlige göz ýetirme ukyby bozulýar, çekge böleklerine zyýan ýetende sözi, söz heňlerini aňlamak ukyby bozulýar. Şunuň ýaly birnäçe mysallar psihikany beýniniň işinden aýryp bolmajakdygyny subut edýär. Psihika aýratyn usulda guralan materiýanyň-beýniniň özboluşlylygy hökmünde düşündirilýär.
Psihiki iş – munuň özi reflektor ýa-da şöhlelenmek işidir (prosesidir).
I.M.Seçenow özüniň ,,Kelle beýnisiniň refleksleri” diýen işinde psihikanyň reflektor tebigatyny açyp görkezmek bilen, adamyň kelle beýnisiniň refleksleriniň üç bölümini (zwenosyny) öz içine alýandygyny belleýär:
1. Başlangyç zweno – munuň özi duýgy organlarynda daşky täsirleriň netijesinde döreýän hadysadyr.
2. Merkezi zweno – beýnide bolup geçýän oýanmak we togtamak prosesleridir. Olaryň esasynda dürli psihiki hadysalar (duýgy, göz öňüne getirme, we ş.m.) emele gelýär.
3. Ahyrky zweno – adamyň daşky hereketleri we işleridir. 
Bu zwenolaryň hemmesi özara baglanyşyklydyrlar we biri-birini şertlendirýändirler. Psihika refleksiň merkezi zwenosydyr. Häzirki zaman ,,Psihologiýa” ylmynda nemes psihology E.Kreçmeriň, amerikan psihology U.Şeldonyň adam beýnisiniň gurluşynyň tipologiýasy hakyndaky işleri adatdan daşary meşhurlyga eýedir. E.Kreçmer ,,Bedeniň gurluşy we häsiýet” atly işinde beden tipine laýyklykda, şahsyýetiň häsiýetiniň emele gelýändigi hakyndaky taglymaty esaslandyrmaga synanyşyk etdi. Psihologiýada şol ýa-da beýleki indiwidiň psihikasynyň aýratynlygyny kesgitleýän esas hökmünde dogabitdi, genetik faktorlaryň rolunyň aýdyňlaşdyrylmagyna möhüm üns berilýär.
Beýniniň gurluş-funksional birligi bolup, bütin nerw ulgamynda bolşy ýaly, neýronlar durýarlar. Adamyň beýnisi 1011sany baglanyşykda durýan hem-de hyzmatdaşlyk edýän neýronlardan ybaratdyr. Neýronda beden, ösüntgi we gutarýan ýeri bolýar. Reflektor halkasynyň düzüminde özüniň funksional ähmiýeti boýunca üç görnüş tapawutlanýar:
- reseptor (duýgy, afferent) halkasy, nerw duýgurlygynyň gutarýan ýeri, ýagny daşarky we içerki täsirleriň netijesinde emele gelen gyjyndyryjylary kabul etmeklige ukyply neýronlar.
- effektor halkasy (afferent), aksonlaryň tamamlanmagy, iş organyna ilkinji bolup maglumat berýän.
- assosiatiw halka (girizilen, merkezi), reflektor halkasynyň düzümine girýän hem-de duýgur neýrondan effektora habar iberýän, aralykda durýan.
Olar hem öz gezeginde elektrik we himiki taýdan üýtgemelere sezewar bolýarlar hem-de depolýasiýanyň iki görnüşi hasaba alynýar: oýanma we togtama prosesleri. Nerw ulgamyny topografik prinsip boýunça merkezi we uzakdaky (periferiýa) nerw ulgamlaryna bölýärler. Merkezi nerw ulgamy kelle we oňurga beýnisinden ybaratdyr. Uzakdaky nerw ulgamy kelle we oňurga beýnisinden başga ähli nerw düzümlerini özünde jemleýär. Kelle beýnisi kelle çanagynda ýerleşýär. Adamyň kelle çanagynyň göwrümi ortaça 1450sm3 deňeçerdir.
Beýniniň agramy 1100-3000 gram aralygynda bolup biler. Kelle beýnisi ýokary nerw ulgamynyň ýokarky bölegi bolup durýar. Öz gezeginde ol beýni sütünine, uly we kiçi beýnä bölünýär. Uly beýni iki ýarym şardan, ýagny, sag we çep ýarym şardan ybarat bolup, olar öz gezeginde gabarçak ten arkaly aragatnaşygy ýola goýýarlar. Uly beýniniň daşky bölegi plaş bilen örtülen. Bu örtük fiziologiýada uly ýarym şaryň perdesi (bardasy) diýlip aňladylýar. Barda uly ýarym şaryň möhüm bölegini emele getirýär. Ol ýokary nerw işiniň material substraty bolup durýar, şeýle hem ol tutuş bedeniň ýaşaýyş funksiýalaryny herekete getirýär. Ortaky beýni iki sany möhüm gurluşa eýedir: talamus we gipetalamus. Talamus sensor ýollarynyň ählisiniň diýen ýaly kollektory bolup durýar. Olar bu ýerde beýniniň ähli bölümlerine geçip bilýärler. Gipetalamus bedeniň içki gurşawynyň durnuklylygyny üpjün edýän möhüm merkez (öýjügara suwuklyk) bolup durýar.





3. Psihika barada düşünje.
 	Psihika – munuň özi haýwanat dünýäsiniň we her bir adamyň indiwidual ewolýusion ösüşiniň netijesidir. Psihikanyň ösüşiniň taryhy aşakdaky ýaly görnüşde bize mälimdir.
Birinjiden, filogenez, ýagny psihikanyň taryhy, milliardlarça ýyl ewolýusion ösüşi öz içine alýar.
Ikinjiden, şol ýa-da beýleki bir diri organizmiň, şol sanda aýratyn alnan adamyň psihikasynyň ösüşi (ontogenez has gysga döwri) şol organizmiň ýaşan döwrüni özünde jemleýär. Ýokary psihikaly jandarlar, şol sanda adam hem, belli bir derejede, diri jandarlaryň ewolýusion ösüşiniň taryhyny, onuň geçen ýollaryny gaýtalaýarlar.
Filogeneziň taryhy. Degşirme zoopsihologiýasy häzirki döwürde ýaşap ýören jandarlar bilen geçirilen eksperimental barlaglaryň esasynda psihikanyň ösüş derejesini deňeşdirip görmeklige mümkinçilik berýär. Häzirki döwürde ýaşap ýören haýwanlaryň ählisi, hatda, olaryň iň ýönekeýi hem, edil, ýokary psihikaly haýwanlaryňky ýaly, şol sanda adamyň ewolýusion ösüşiniňki ýaly netijäni berýär. Şonuň üçin, bar bolan häzirki diri organizmleri barlaglardan geçirip, hakyky filogenetik hatary alyp bolmaz. Psihikanyň emele gelşi we ewolýusiýasy hakyndaky meseläni çözmek üçin, şol ýa-da beýleki diri organizmiň psihikasynyň barlygyna nämäniň güwä geçýändigini hökmany ýagdaýda anyklamaly, ýa-da, başgaça aýdylanda, psihikanyň kriteriýasyny dikeltmeli diýen mesele ýüze çykýar. Psihiki kriteriýany kesgitlemekde iň bir oňat işlenen konsepsiýa bolup reflektor teoriýasy (şöhlelenme teoriýasy) durýar. Şöhlelenme teoriýasynyň nukdaýnazaryndan çemeleşilende, islendik diri organizmiň ýaşamagy üçin esasy güýç onuň daşky gurşaw bilen deňagramlylygy saklamaklygyna gönükdirilenligidir. Beýle sazlaşyga bolsa organizm her bir möhüm özgermä özüniň uýgunlaşma reaksiýasynyň netijesinde ýetýär. Şu ýerden görnüşi ýaly, psihika- bu daşky gurşawyň şöhlelenme hadysasyna laýyklykda, organizmiň hakykylygynyň we onuň kadalaşdyrylýandygynyň şöhlelenmesi üçin ýörite ylmy apparatdyr.
Rus alymy A.N.Leontýew psihiki kriteriýa hakyndaky pikirleri bir ýere jemledi we belli bir netijä geldi. Onuň pikirine görä, psihiki ýagdaý, haçan-da diri organizmler möhüm biologik gyjyndyrmanyň täsirine däl-de, eýsem-de şeýle möhüm biologik obýektiň ýaşaýanlygy hakyndaky signala eýe bolýar.
Psihikanyň barlygy içerki barlygyň, duýgudaşlygyň psihiki obrazynyň barlygyny göz öňünde tutýar. Signal bolsa diňe şonda signal halyna gelýär, haçan-da ol şol ýa-da beýleki bir belli predmetiň obrazy bilen gönüden-göni bagly bolan ýagdaýynda ol şeýle ýagdaýy başdan geçirýär. Mysal üçin, ysyň iýilmeýän zatdygy hemmelere aýan, şonuň üçin onuň gönüden-göni durmuş üpjünçiligi bilen baglanyşykly bir ýagdaýdygy aýdyňlaşýar. Haýwanlaryň psihikasy, haçan-da aýratyn material gurluş (struktura), ýagny şöhlelenmä jogapkär bolan nerw ulgamy kemala gelende ýüze çykýar. Nerw ulgamynyň barlygy organizme öz hereketleriňi işjeň halda guramaklygy ýola goýmaklygy we ony daşky gurşawda amala aşyrmaklygy, şol bir wagtyň özünde bolsa, durmuş talaplaryndan gelip çykýan takyk görkezmeleri berjaý etmekligiň çözgütlerini görkezýär.
Haýwanlaryň psihikasynyň adamyň psihikasyndan tapawudy.
Reflektor nazaryýeti (teoriýasy) diri organizmleriň psihikasynyň ösüşinde üç ugry (tendensiýany) nazarlaýar:
1. Hereketiň görnüşiniň çylşyrymlaşmagy.
2. Öwrenmeklige (uýgunlaşmaklyga) bolan indiwidual başarnygy kämilleşdirmek.
3. Psihiki şöhlelenmäniň görnüşleriniň (formalarynyň) çylşyrymlaşmagy.
Bizi gurşap alýan hakykatyň(barlygyň) diri organizm tarapyndan şöhlelenmesiniň şol ýa-da başga häsiýeti psihikanyň ösüşiniň derejesinden habar berýär.

4. Psihologiýanyň tebigy-ylmy esasy we psihikanyň ösüşi.

A.N.Leontýew ,,Psihikanyň ösüşiniň meseleleri” atly kitabynda janly organizmleriň psihikasynyň ewolýusion ösüşiniň aşakdaky döwürlerini ýüze çykarýar:
1. Psihikanyň ösüşiniň sensor döwri,
2. Psihikanyň ösüşiniň perseptiw döwri,
3. Psihikanyň ösüşiniň intellekt döwri.
Haýwanlaryň psihikasy başlangyç duýgurlyk basgançagynda daşky hakykatyň diňe käbir aýratynlyklaryny şöhlelendirmäge ukyply bolup durýar. Psihikanyň şeýle derejedäki ösüşiniň barlygyny iň ýönekeý janly organizmler görkezýärler. Olar giňişlikde örän çylşyrymly ýagdaýlarda ýerlerini üýtgetmegi başarýarlar. Şol ýönekeý organizmlerde indiwidual uýgunlaşmanyň başlangyç görnüşleri ýüze çykaryldy.
Öwrenmek (nauçeniýe) – bu indiwidiň indiwidual özüni alyp barşynda özünden öňki tejribäni özleşdirmek bilen baglanyşykly bolup geçýän işidir. Öwrenmek, esasan hem, öwrenişmegiň netijesinde bolup geçýär. Psihikanyň ewolýusiýasynyň ikinji döwri psihikanyň ösüşiniň perseptiw basgançagydyr.
Bu basgançakdaky haýwanlar daşky dünýäni, eýýäm, aýratyn alnan ýönekeý duýma görnüşinde kabul etmän, eýsem, predmetleri olaryň bütin dolulygynda, baglanyşykda şöhlelendirýärler. Şu basgançakda haýwanlary birleşdirýän  umumy alamat olaryň özüni alyp baryşlaryndaky umumy meňzeşlikdir: olaryň özüni alyp barşyndaky bolup geçýän haýran galdyryjy hereketleri hem-de ol hereketleriň yzygiderli ösmegi we çylşyrymlaşmagy we ş.m.beýleki alamatlardyr. Bu basgançakda täsirler giňeýär, hereketleriň köp bölümli zynjyryna öwrülýär. Haýwanlaryň özlerini alyp baryş formasy bolup, oňa instinct diýilýär.
Instinkt – bu genetiki taýdan hasaba alnan, meňzeş, awtomatlaşdyrylan, şol görnüş üçin mahsus bolan, gurşawyň belli bir şertlerinden baş alyp çykyp bilýän, çylşyrymly akty göz öňünde tutýan, haýwanlaryň biologik talaplaryny kanagatlandyrmaklyga gönükdirilen we şertsiz reflekslere esaslanýan hereketdir.
Haýwanlaryň her bir görnüşi instinktleriň özboluşly toplumyna eýe bolmak bilen, neslegeçijiligiň mehanizminden ugur alýar. Şol bir görnüşiň osoblary tarapyndan bu hereketler üýtgewsiz ýagdaýda täzeden amala aşyrylýar. Bu bolsa, onuň morfologik alamatlary hökmünde bellenilip geçilýär. Esasy belläp geçmeli zat, bu hem haýwanlaryň toparlaýyn özlerini alyp baryşlarynyň adamlaryň jemgyýetçilik durmuşyndan tapawutly tarapydyr. Bu tapawut, esasan hem, haýwanlaryň özlerini alyp barşynyň, dolulygyna, biologik maksatlara, kanunlara we mehanizmlere tabynlygyndan gelip çykýar. Haýwanlarda, adamlardan tapawutlylykda, köneleriň tejribesini material medeniýet görnüşinde soňky nesillere geçirmek, berkitmek, ýygnamak ýaly aňly-düşünjeli hereketleriň ýoklugyndadyr. Haýwanlaryň özlerini alyp baryşlarynyň üç görnüşi bize mälimdir:
1. Instinktler;
2. Endikler;
3. Özüňi alyp barşyň intellektual görnüşi.
 Instinktler – bu özüňi alyp barşyň dogabitdi görnüşidir.
Endikler – instinktlerden tapawutlylykda, haýwanlaryň özüni alyp barşynyň özbaşdaklykda gazanylan görnüşidir. Endikler haýwanlarda durmuşyň tebigy şertlerinde, şeýle hem, olara adam tarapyndan öwredilmek (nauçeniýe) prosesinde hem emele gelip biler. Endikler haýwanlarda synanyşyk we ýalňyşlyk usuly arkaly emele gelýärler.
Özüňi alyp barşyň intellektual görnüşi. Intellektual özüňi alyp baryş bu haýwanlaryň özüni alyp barşynyň ýokary görnüşidir. Ony psihikasy ýokary derejede ösen maýmynlarda we delfinlerde görmek bolýar. Intellektual özüňi alyp baryş haýwanlaryň üýtgäp duran daşky gurşawa has doly we dogry uýgunlaşmagyny üpjün edýär. Adamyň psihikasynyň kemala gelmeginde möhüm rol diliň we sözleýşiň ulanylyp başlanmagyna degişlidir.
Ýaş aýratynlyklary.
Ýaş klassifikasiýasy.
Ontogenetik ösüşiň her bir döwri belli bir ýaş aýratynlyklary bilen häsiýetlendirilýär.
Ýaş aýratynlyklary – bu indiwiiň psihikasynyň oňa mahsus bolan ýörite alamatlary bolup, olar hem öz gezeginde ýaş basgançaklaryna, olaryň dowamlylygyna we yzygiderliligine laýyklykda üýtgäp durýarlar. D.Bromleý ynsan ömrüni bäş siklden ybarat toplumda seredip geçýär:
– enäniň göwresindäki döwür;
– çagalyk;
– ýetginjeklik;
– jahyllyk;
– garrylyk.
Olaryň her birisi hem öz gezeginde birnäçe basgançaga bölünýärler. Mysal üçin, göwrelilik sikli, çaga dünýä inýänçä, dört döwre bölünýär. Şol döwürden başlap, ösüş öz ugruny, hereketlerini we gatnaşyklaryny daşky gurşawda çalşyp durmak başarnyklary bilen, intellektiň, emosional-erk sferasynyň, meýilleriň, şahsyýetiň jemgyýetçilik subýekti hökmünde kemalagelmegi we professional ösüşi bilen häsiýetlendirilýär.
Ikinji sikl – çagalyk döwri. Bu sikl üç basgançakdan ybarat bolup: bäbeklik, mekdep ýaşyna çenli hem-de irki mekdep ýyllary döwri ýaly basgançaklara bölünýär. Bu döwür 11-13 ýaş aralygyny öz içine alýar.
 	Ýetginjeklik döwri. Bu döwür iki basgançakdan durýar:
jynsy kämillik ýaşyna ýeten döwre (11-15 ýaş aralygy) we giçki ýaşlyk döwre (16-21 ýaş aralygy) bölünýär.
Jahyllyk sikli dört basgançakdan ybarat bolup, ol hem öz gezeginde dört basgançaga bölünýär:
1. Irki jahyllyk döwri (21-25 ýaş aralygy);
2. Orta (aram) jahyllyk döwri (26-40 ýaş aralyk döwri);
3. Giçki jahyllyk döwri (41-55 ýaş aralyk döwri);
		4. Zähmet dynç alşa çykmagyň öň ýanyndaky döwri (56-65 ýaş aralyk döwri) öz içine alýar.
Garrylyk sikli. Bu sikl üç basgançaga bölünýär:
1. Işden çetleşmek döwri (66-70 ýaş aralygy);
2. Garrylyk döwri (71 we ondan aňry ýaş aralygy);
 		3. Keselbent garrylyk we sandan galmaklyk döwri.
Çagalyk – bu ynsan durmuşynyň ilkinji basgançaklarynyň biri we onuň ewolýusion ösüşiniň önümi. Bu adamyň biologik tarapy bolup, onuň sosial tarapy hem bardyr. Çagalyk – bu jemgyýetiň taryhy ösüşiniň hem netijesidir.
Adamzadyň çagalygy ýokarda bellenip geçilişi ýaly, bu diňe bir ewolýusiýanyň önümi bolman, şol bir wagtyň özünde taryhy ösüşiň hem önümidir. Ž.Ž. Piaže çaganyň doglan pursatyndan tä 15 ýaşyna ýetýänçe aralyk döwürde onuň intellektiniň kemala gelşini üç sany esasy döwre bölýär:
1. Sensomotor intellektiň döwri (0-2ýaş). Bu döwürde alty sany basgançak tapawutlandyrylýar;
2. Takyk operasiýalaryň taýýarlyk we guramaçylyk döwri (3-11ýaş). Bu döwür hem öz gezeginde iki sany döwürçä:
a) hakyda getirmegiň operasiýalarynyň kemala geliş döwri (3-7ýaş). Bu döwür hem üç döwürden ybarat bolup durýar;
b) takyk operasiýalaryň döwri (8-11ýaş). D.B.Elkonin iş alyp barmak düşünjesine esaslanyp, çagalaryň psihiki ösüşiniň (döwürleri) periodizasiýasy hakyndaky garaýşyny öňe sürdi. Çaganyň psihiki ösüşini döwürlere bölmekde häzirki zaman psihologiýa ylmynda ölçeg ýörelgesi (prinsipi) giň ýaýrawa eýe boldy:
1. Täze dünýä inen çaganyň ösüş döwri: doglan gününden tä 1-2 aý aralyk döwri;
2. Bäbeklik döwri: bir ýaşyň içi;
3. Irki çagalyk: 2-3 ýaşynyň içi;
4. Çagalygyň mekdebe çenli döwri: 3-6 ýaş;
5. Kiçi mekdep ýaşy döwri: 6-11ýaş aralyk döwri;
6.Ýetginjeklik döwri: 11, 12-14 ýaş aralyk döwür;
7. Irki ýaşlyk: 17 ýaşa çenli döwür.
Bir ýaş basgançagyndan beýlekä geçiş döwri ,,çökgünlilik”döwri diýlip häsiýetlendirilýär. Munuň sebäbi bolsa, çaganyň täze talaplary bilen ony eýýäm kanagatlandyrýan köne şertleriň arasyndaky gapma-garşylyklaryň ýitileşmegi bolup durýar.
5. Psihikanyň kemala gelişi.

Psihikanyň funksional mazmun tarapyny ,,psihiki prosesler, ýagdaýlar we häsiýetler” diýen ýaly düşünjeler alamatlandyrýarlar. Psihiki işjeňligiň dürli derejeleri aň we aňlanylmaýan psihika ýaly düşünjeler bilen beýan edilýär.
Aň – munuň özi düşünjelere, obrazlara we erk hereketlerine bölünýän, düşünilýän we başdan geçirilýän içerki hakykat hökmünde seredilýän psihiki aktdyr. Olaryň gymmaty aňyň içerki haly we gönüden-göni başdan geçirilýän aragatnaşyklaryň dagynyk täsirleri bilen şertlenendir. Şonuň bilen birlikde, oňa içerki gurluşly hadysa hökmünde hem seredilýär. Häzirki zaman psihologiýa ylmynda aň psihiki şöhlelenmäniň we özüňi kadalaşdyrmagyň ýokary derejesi hökmünde seredilýär. Bu bolsa, diňe jemgyýetçilik – taryhy subýekt bolan adama mahsus bolan alamatdyr. Aňyň esasy funksiýasy bolup işi guramak we onuň netijesiniň pikir öwürmekde we olaryň netijesini göz öňüne getirmekde, şahsyýetiň özüni alyp barşyny dolandyrmak we oňa gözegçilik etmek, şahsyýetiň öz hususy ruhy durmuşynda we ony gurşap alýan dünýäde nämäniň bolup geçýändigini aňşyryp, özüne hasap berip bilmek başarnygy durýar. Aň – bizi gurşap alýan dünýäde bar bolan ähli bilimleri özünde jemleýär. Aňyň düzümine möhüm akyl ýetirijilik prosesleri girýärler. Olaryň kömegi arkaly adam hemişe öz bilimlerini artdyrýar, baýlaşdyrýar. Şol proseslere duýmalar we kabul etmeler, ýat we göz öňüne getirmeler, pikirlenmeler we beýlekiler degişlidir.
Aň aşakdaky ýaly häsiýetlere eýedir:
– işjeňlik (ol diňe hereketde bolman, eýsem, öz hereketleriniň çeşmesine hem eýedir. Şol çeşmeler bolsa hereketiň özüni janlandyrýarlar);
– intensionallyk (predmete gönükdirilmeklik);
– refleks başarnyklary ( içerki psihiki aktlar we hallara akyl ýetirmek, özüňi görmek we özüňe baha bermek);
– döwürleýin hallar (uky we oýalyk).
Psihikanyň düzüminde-de, aňyň düzüminde-de esasy orny özüňi aňmak eýeleýär.
Özüňi aňmak – bu aňyň ýeten belli bir derejesi bolup, onda öz bilim derejäňe, duýgularyňa, talaplaryňa, edýän işiňe we hereketleriňe, özüňi alyp barşyňa göz ýetirmek we özüňe baha bermek bolup durýar. Adamyň içki dünýäsinde bolup geçýän prosesleriň köpüsi adam tarapyndan aňlanylmaýar.
Aňlanylmaýan psihiki prosesler, hadysalar we operasiýalar psihiki durmuşyň aýratyn bir gatlagyny, gurşawyny emele getirýärler. Olar psihologiýa ylmynda aňlanylmaýan psihika diýlip düşündirilýär.
Aňlanylmazlyk ýa-da aňlanylmaýan psihika psihiki şöhlelenmäniň aýratyn alnan görnüşi bolup orta çykýar. Onda hakykatyň obrazy we subýektiň oňa bolan gatnaşygy ýörite refleksiň predmeti bolup öňe çykmaýar.
Uky we oýalyk
Uky – munuň özi janly bedeniň (organizmiň) onuň iýmite bolan talapy ýaly, möhüm ýaşaýyş talaplarynyň biridir. Fiziologlaryň geçiren eksperimentlerinden görnüşi ýaly, it bir aýa golaý döwür iýmän-içmän ýaşap bilýär. Ýöne, eger-de onuň ukusyna zeper ýetirseň, onda ol 10-15 günden uzak ýaşap bilmeýär. Adam adatdan daşary ýagdaýlara uçranda, iki aý töweregi iýmän-içmän ýaşap biler. Ukusyz bolsa, iki hepdeden uzak ýaşap bilmez. Ýöne, her bir düzgünde düzgünden çykma hadysalary bolup biler. Ol ylymyň syry bolmagynda galýar. Mysal üçin, 77 ýaşly şwed Olf Erikson 46 ýyllap uklaman ýaşapdyr. Muny alymlar medisina täsinligi diýip düşündirýärler. Uky ýagdaýyny jikme-jik öwrenmeklik ylymda elektroensefalografiýa enjamynyň oýlanyp tapylmagy bilen, belli bir derejede, başartdy. Elektroensefalografiýa – bu beýniniň toguny ýazga geçirýän medisina enjamy bolup, ol alymlara öwrenilýän predmet hakynda giňişleýin ylmy maglumat berip bilýär. Bu enjamyň kömegi bilen, uklap ýatan adamyň beýnisiniň biotogunyň işjeňliginiň pesligi anyklanyldy: onuň tizliginiň üýtgeýşi sekuntda 1-3 gezege deň bolup çykdy. Şol bir wagtyň özünde oýalykda ýören adamyň (tolkunlaryň üýtgeme tizligi) beýniniň biotogunyň tizligi sekuntda 8-13 gezege deň bolupdyr. Uky haýal (rahat) we çalt (işjeň) görnüşlerden ybaratdyr. Haýal gelen ukuda dem alyş tizligi we ýürek urgusy işjeňligini gowşadýar, pese gaçýar, myşsalary gowşaýar hem-de gözleriniň hereketi haýallaýar. Uky çuňlaşdygyça, ýatan adamyň hereketleri şonça-da azalýar. Şol pursatlarda ony oýarmak kynlaşýar. Çalt gelen ukuda bedeniň fiziologik funksiýalary, tersine, işjeňleşýär: dem alşy we ýürek urşy çaltlaşýar, ýatan adamyň hereketleri, işjeňligi artýar, gözleriniň göreçleriniň hereketleri tizleşýär (şonuň üçin hem ukynyň bu görnüşi ,,çalt gelen uky”diýen ada eýe boldy). Ukuda ýatan adamyň çalt-çalt hereket etmekligi onuň şol wagt düýş görýänliginden habar berýär. Eger-de şol adamy gözleriniň hereketleri togtandan 10-15 minut soň oýarsaň hem ol öz gören düýşi barada gürrüň berip biler. Haýal gelen ukuda ýatan adamy oýarsaň, däp boýunça, ol öz gören düýşüni ýadyna düşürip gürrüň berip bilmez. Çalt gelen ukuda fiziologik funksiýalaryň işjeňligine garamazdan, beden funksiýalary şol döwürde gowşak bolýar we ukudaky adamy oýarmak kyn düşýär. Şeýlelikde, çalt gelen uky, bir tarapdan, haýal gelen ukudan çuň bolýar. Beýleki bir tarapdan bolsa, fiziologik funksiýalaryň işjeňligi babatda, has ýüzleý bolýar. Şonuň üçin hem ukynyň bu görnüşi paradoksal uky diýen ady aldy. Çalt gelen uky bedeniň ýaşaýşy üçin möhüm ähmiýete eýe bolup durýar. Eger-de çalt gelen ukuda ýatan adamyň ukusyny bilgeşleýin bölüp, entäk gözleriniň hereketleri togtamazdan öň, ony oýarsaň, ukusyny näçe oňat alan hem bolsa, 5-7 gün geçensoň, onuň psihikasynda bozulmalar ýüze çykyp biler. Adam oýa wagtynda onuň nerw sistemasynda gündelik aladalar bilen gurşalan ýagdaýda gelejek üçin möhüm bolan maglumatlar işlenilmän, şol görnüşinde onuň ýadynda mäkäm galýar.
Şol maglumatlar, esasan hem, düýşde täzeden işlenilýär. Şonuň esasynda bolsa, ýatan bedende gelejekde, ýagny oýa wagtynda edilmesi göz öňünde tutulýan, ediljek işleriň fiziologik sistemasyna hemmetaraplaýyn maksada okgunly taýýarlyk amala aşyrylýar.












3. Tema: Psihiki ösüş
Meýilnama:
1.Psihiki ösüş, düşündirmegiñ dünýägaraýyş meseleleri. 
2.Psihiki ösüşiñ döwürleri. 
3.Adamda ýokary psihiki  häsiýetleriñ ösüşi. 
4.Gural ulanmak,fiziki we “psihilogiki  gurallar”. 
5.Dil belgileri ýokary psihiki hyzmatlary dörediji hökmünde, adam añy. Añlanylmaýan  psihika. Öz-özüñi añlamaklyk.

Psihika – munuň özi haýwanat dünýäsiniň we her bir adamyň indiwidual ewolýusion ösüşiniň netijesidir.
Psihikanyň ösüşiniň taryhy aşakdaky ýaly görnüşde bize mälimdir.
Birinjiden, filogenez, ýagny psihikanyň taryhy, milliardlarça ýyl   ewolýusion ösüşi öz içine alýar.
Ikinjiden, şol ýa-da beýleki bir diri organizmiň, şol sanda aýratyn alnan adamyň psihikasynyň ösüşi (ontogenez has gysga döwri) şol organizmiň ýaşan döwrüni özünde jemleýär.
Ýokary psihikaly jandarlar, şol sanda adam hem, belli bir derejede, diri jandarlaryň ewolýusion ösüşiniň taryhyny, onuň geçen ýollaryny gaýtalaýarlar.
Filogeneziň taryhy. Degşirme zoopsihologiýasy häzirki döwürde ýaşap ýören jandarlar bilen geçirilen eksperimental barlaglaryň esasynda psihikanyň ösüş derejesini deňeşdirip görmeklige mümkinçilik berýär.
Häzirki döwürde ýaşap ýören haýwanlaryň ählisi, hatda, olaryň iň ýönekeýi hem, edil, ýokary psihikaly haýwanlaryňky ýaly, şol sanda adamyň ewolýusion ösüşiniňki ýaly netijäni berýär. Şonuň üçin, bar bolan häzirki diri organizmleri barlaglardan geçirip, hakyky filogenetik hatary alyp bolmaz.
Psihikanyň emele gelşi we ewolýusiýasy hakyndaky meseläni çözmek üçin, şol ýa-da beýleki diri organizmiň psihikasynyň barlygyna nämäniň güwä geçýändigini hökmany ýagdaýda anyklamaly, ýa-da, başgaça aýdylanda, psihikanyň kriteriýasyny dikeltmeli diýen mesele ýüze çykýar.
Psihiki kriteriýany kesgitlemekde iň bir oňat işlenen konsepsiýa bolup reflektor teoriýasy (şöhlelenme teoriýasy) durýar. Şöhlelenme teoriýasynyň nukdaýnazaryndan çemeleşilende, islendik diri organizmiň ýaşamagy üçin esasy güýç onuň daşky gurşaw bilen deňagramlylygy saklamaklygyna gönükdirilenligidir.
Beýle sazlaşyga bolsa organizm her bir möhüm özgermä özüniň uýgunlaşma reaksiýasynyň netijesinde ýetýär.
Şu ýerden görnüşi ýaly, psihika- bu daşky gurşawy şöhlelenme hadysasyna laýyklykda, organizmiň hakykylygynyň we onuň kadalaşdyrylýandygynyň şöhlelenmesi üçin ýörite ylmy apparatdyr.
Rus alymy A.N.Leontýew psihiki kriteriýa hakyndaky pikirleri bir ýere jemledi we belli bir netijä geldi. Onuň pikirine görä, psihiki ýagdaý, haçan-da diri organizmler möhüm biologik gyjyndyrmanyň täsirine däl-de, eýsem-de şeýle möhüm biologik obýektiň ýaşaýanlygy hakyndaky signala eýe bolýar.
Psihikanyň barlygy içerki barlygyň, duýgudaşlygyň psihiki obrazynyň barlygyny göz öňünde tutýar. Signal bolsa diňe şonda signal halyna gelýär, haçan-da ol şol ýa-da beýleki bir belli predmetiň obrazy bilen gönüden-göni bagly bolan ýagdaýynda ol şeýle ýagdaýy başdan geçirýär. Mysal üçin, ysyň iýilmeýän zatdygy hemmelere aýan, şonuň üçin onuň gönüden-göni durmuş
üpjünçiligi bilen baglanyşykly bir ýagdaýdygy aýdyňlaşýar.
Haýwanlaryň psihikasy, haçan-da aýratyn material gurluş (struktura), ýagny şöhlelenmä jogapkär bolan nerw ulgamy kemala gelende ýüze çykýar.
Nerw ulgamynyň barlygy organizme öz hereketleriňi işjeň halda guramaklygy ýola goýmaklygy we ony daşky gurşawda amala aşyrmaklygy, şol bir wagtyň özünde bolsa, durmuş talaplaryndan gelip çykýan takyk görkezmeleri berjaý etmekligiň çözgütlerini görkezýär.
A.N.Leontýew ,,Psihikanyň ösüşiniň meseleleri” atly kitabynda janly organizmleriň psihikasynyň ewolýusion ösüşiniň aşakdaky döwürlerini ýüze çykarýar:
1. Psihikanyň ösüşiniň sensor döwri,
2. Psihikanyň ösüşiniň perseptiw döwri,
3. Psihikanyň ösüşiniň intellekt döwri.
Haýwanlaryň psihikasy başlangyç duýgurlyk basgançagynda daşky hakykatyň diňe käbir aýratynlyklaryny şöhlelendirmäge ukyply bolup durýar. Psihikanyň şeýle derejedäki ösüşini barlygyny iň ýönekeý janly organizmler görkezýärler. Olar giňişlikde örän çylşyrymly ýagdaýlarda ýerlerini üýtgetmegi
başarýarlar.
Şol ýönekeý organizmlerde indiwidual uýgunlaşmanyň başlangyç görnüşleri ýüze çykaryldy.
Öwrenmek (nauçeniýe) – bu indiwidiň indiwidual özüni alyp barşynda özünden öňki tejribäni özleşdirmek bilen baglanyşykly bolup geçýän işidir. Öwrenmek, esasan hem, öwrenişmegiň netijesinde bolup geçýär.
Psihikanyň ewolýusiýasynyň ikinji döwri psihikanyň ösüşiniň perseptiw basgançagydyr.
Bu basgançakdaky haýwanlar daşky dünýäni, eýýäm, aýratyn alnan ýönekeý duýma görnüşinde kabul etmän, eýsem, predmetleri olaryň bütin dolulygynda, baglanyşykda şöhlelendirýärler. Şu basgançakda haýwanlary birleşdirýän
umumy alamat olaryň özüni alyp baryşlaryndaky umumy meňzeşlikdir: olaryň özüni alyp barşyndaky bolup geçýän haýran galdyryjy hereketleri hem-de ol hereketleriň yzygiderli ösmegi we çylşyrymlaşmagy we ş.m.beýleki alamatlardyr.
Bu basgançakda täsirler giňeýär, hereketleriň köp bölümli zynjyryna öwrülýär.
Psihikanyň filogenezde ösüşi. Filogenez diýlip psihologiýada haýwanlaryň psihikasyna we özüni alyp barşynyň döreýiş we taryhy ösüşi (ewolýusiýasy) prosesiniň manysyna düşünilýär. Filogenez (grphyle- urugy, tiresi, görnüşi we genosy - gelip çykyşy) – organizmiň toparlarynyň taryhy kemala gelşi. Filogenez psihikada materiýanyň ewolýusiýasynyň ösüşiniň netijesidir. Psihikanyň ösüşi we döreýşi hakyndaky mesele alymlaryň öňünde duran we durýan esasy mesele bolupdyr. Ýerde ýaşaýan jandarlar Opaliniň taglymatyna görä, 3 million ýyl mundan ozal Ýer şarynda suwuň emele gelmegi bilen tötänleýin birleşmelerden organiki maddalar, uglewodlaryň birleşmesi bolan uly molekulalar döreýär. Bu molekulalaryň ýaşamagy üçin daşky sreda bilen madda alyş-çalşygy bolmagy zerur. Şonuň netijesinde ol molekulalar has uly birnäçe molekulalara bölünipdir. Soňra bu molekulalar çylşyrymlaşyp, ýönekeý mikroorganizmlere bölünipdir. Biologik ähmiýetli daşky täsirlere özboluşly hereket bilen jogap bermeklige tropizmler diýilýär. Tropizmiň aşakdaky ýalý görnüşleri bar:
1. Fotatropizmler – ösümligiň ýagtylyga öwrülmegi.
2. Hemotropizm – kesgitli fiziki, himiki sredany saýlap almaklygy.
3. Topotropizm – mehaniki hereket bilen organizmiň jogap bermegi.
Janly organizmler bolan jandarlarda gyjyndyryjylygyň täze formasy bolan duýujylyk ýüze çykýar. Ýagny daşky dünýäni bilmek üçin psihiki apparatlar çylşyrymlaşýar. Organizmiň çylşyrymlaşmagy bilen dürli öýjükli organizmler döreýär. Şonuň netijesinde öýjügiň ýöriteleşmegi bolup geçýär. Netijede, diňe signal kabul edýän wezipesi bolan öýjükleri we olaryň sistemasyny syzgy organlary döredýär (ýagtyny, sesi we ş.m). Gury ýerde ýaşaýşyň çylşyrymlaşmagy zerarly jandarlaryň öňünde ýokary talaplary goýýar. Psihikanyň ösüşi nerw sistemasynyň çylşyrymlaşmagy esasynda bolup geçýär. Nerw sistemasy janly-jandarlaryň ýaşaýyş-durmuş şertleriniň we talaplarynyň täsiri esasynda çylşyrymlaşýar. Ýagny dyngysyz üýtgeýän daşky sreda jandarlaryň öňünde täze şertler we talaplary goýýar. Ýaşaýyş şertleriniň üýtgemegi jandarlaryň özüni alyp barşynda üýtgemeleri döredýär. Bu bolsa, öz gezeginde, nerw sistemasynyň ösmegine getirýär. Netijede, psihiki işiň ösmegi bilen ýönekeý formalar kem-kemden çylşyrymlaşyp gidýär. Ýer ýüzünde ýaşaýşyň döremegi bilen bir wagtda hem psihiki şöhlelenmeler emele gelipdir diýip bolmaýar.
Sebäbi psihika organiki dünýäniň ösüşiniň dowamy we çylşyrymly prosesiniň önümi hasaplanylýar.Ýönekeýje janly mikroorganizmlerde (amýobada, tufelkada, infozoriýada) psihiki şöhlelenmeler bolup geçmeýär.
Şeýle mikroorganizmlerde şöhlelenmäniň ýönekeý görnüşi gyjynmak
prosesi ýüze çykýar. Gyjynmak – bu organizmiň öz ýagdaýynyň üýtgemegine ýa-da daşky täsirlere jogap bermek reaksiýasydyr. Gyjynmak 2 ýagdaýda ýüze çykyp bilýär:
a) daşky oňyn täsirlere ýakynlaşmak, golaýlaşmak, özüne çekmek
(iýmite, ýagtylyga, ýylylyga golaýlamak);
b) daşky tersin täsirlerden gaçmak, daşlaşmak (howp abanmak, himiki elementleriň täsiri we ş.m.).
Janly materiýanyň ösmegi bilen täze aýratynlyklary bolan duýmalar emele gelip başlapdyr. Psihikanyň başlangyç görnüşini bolsa duýmalar düzýändir. Şeýlelikde, şu aýdylanlara esaslanyp, psihika her bir janly materiýanyň häsiýeti hökmünde seredip bolmaz. Ol organiki materiýanyň ýokary görnüşlerine mahsusdyr. Nerw gurluşynyň we psihiki işleriniň ösüş derejesi boýunça haýwanlaryň özüni alyp baryşlarynyň 3 sany tipini görkezmek bolar. Olara instinktler, endikler we intellektual hereketleriň ýönekeý görnüşleri degişlidir.
Instinktler haýwanlaryň we mör-möjekleriň özüni alyp baryşlarynyň
dogabitdi nesilden-nesle geçýän hereketleriniň görnüşidir. Haýwanlaryň, mör-möjekleriň her biriniň öz durmuşyna, ýaşaýşyna laýyklykda instinktler toplumy bolýar. Bobr diýen suw jandary agaç şahalaryndan täsin öý gurýar. Bu bobra mahsus bolan instinkt hereketleridir

Haýwanlaryň, mör-möjekleriň durmuşynda gaýtalanýan instinktleriň täsirinde kämilleşmek hem bolup geçýär. Mysal üçin, balarynyň içinden patyşa balarysynyň döremegi we beýlekileriň hem oňa eýermegi. Elbetde, bu ýagdaý kämilleşen instinkt hökmünde ömrüniň ahyryna çenli saklanyp galýar. Instinkte özüňi alyp barşyň hereketleriniň galyba salnan görnüşleri hem diýmek bolar Sebäbi, haýwanlarda we mör-möjeklerde degişli hereketler hemmesinde birmeňzeş yzygiderli gaýtalanyp durýarlar. Ýagdaý, şert üýtgese, instinkt hem üýtgäp bilýär. Instinkt – bu şertsiz refleksleriň toplumydyr. Instinktler haýwanlara we mör-möjeklere doglan wagtynda taýýar görnüşde berilýär.

Höwürtgedäki guşjagazlar adamyň barmaklarynyň hereketine görä hem instinkt hereketlerini ýerine ýetirýärler. Instinkt hereketleri hökmünde guşlaryň möwsümleýin uçup gitmegini, olaryň höwürtge gurunmagyny, haýwanlaryň özüne gyş üçin iýmit taýýarlap goýmagyny mysal getirmek bolar. Käbir haýwanlarda ýa-da mör-möjeklerde has çylşyrymly instinkt hereketleri bolup geçýär. Mysal üçin, balary örän takyk ölçeg birligi boýunça özüne alty granly öý gurunýar ýa-da bobr diýen haýwan agaç şahalarynyň gabygyny aýryp, daşyny arassalap, özüne täsin öý gurunýar. Bu ýagdaý haýwany ýa-da mör-möjegi düşünip, akyl arkaly ýerine ýetirýän ýaly görkezýär. Emma bu beýle däl-de, ol diňe çylşyrymly instinkt hereketidir.
Endikler – bu instinkt hereketlerinden tapawutlylykda her bir haýwanyň gaýtalama esasynda özbaşdaklykda gazanan hereketiniň bir görnüşidir.

Suratda towşan deprek çalmak, it bolsa iýmiti gözläp tapmak ýaly endik hereketlerini edip bilýär.
Endik hereketleri haýwanlaryň durmuşynda adamlar tarapyndan öwredilmek netijesinde hem emele gelip biler. Ol haýwanlar  eldekileşdirilip, olara adamlar tarapyndan endikler öwredilip bilner. Haýwanlarda endigiň emele gelşini görmek üçin şu aşakdaky ýaly tejribe geçirilýär. It iýmitlenmek üçin ketegiň kildini ýazdyrmaly. It birnäçe gezek gaýtalandan soň, kildi ýazdyrmagy öwrenip, ketegiň içindäki iýmiti almaga başlaýar. Endige öwrülen hereketleriň ýerine ýetirilişini sirkde eldekileşdirilen we öwredilen haýwanlarda hem görmek bolýar. Endige öwrülen hereketler gaýtalanyp durmasa ýa-da degişli goldaw tapmasa üýtgäp hem bilýärler.
Munuň şeýledigini haýwanlarda geçirilen tejribeler tassyklaýar. Mysal üçin, arasy aýna bilen kesilen akwariumyň bir seksiýasyna ýyrtyjy balygy, beýleki bir seksiýasyna bolsa ownujak balyklary goýberýärler. Ýyrtyjy balyk ownujak balyklary tutjak bolup, ýüzlerçe gezek synanyşýar, ýöne her gezek aýna degip yzyna gaýdýar. Birnäçe wagt geçenden soň ýyrtyjy balykda endik emele gelip, topulmasyny goýýar. Bu ýagdaý seksiýalaryň arasyndaky aýna aýrylandan soň hem saklanýar. Ýöne bu endik birnäçe wagtdan soň ýitip, ýyrtyjy balyk özüni ozalkysy ýaly alyp barmaga başlaýar. Intellektual hereketler ýa-da özüňi alyp barşyň intellektual görnüşi – bu diňe käbir ýokary gurluşdaky ösen haýwanlara mahsus bolan özüňi alyp barşyň ösen tipidir. Hereketiň bu görnüşini maýmynlaryň käbir görnüşlerinde we suw jandary delfinlerde görmek bolýar.

I.P.Pawlow özüniň köpsanly tejribeleriniň netijesinde maýmynlarda paýhasly, intellekt hereketleriniň bolup geçýändigini tassyklapdyr. Geçirilen şeýle tejribeleriň käbirine seredip geçeliň: maýmynyň kapasasynyň öňünde içi almaly kürüşge goýýarlar we onuň gulpuna ýüp dakýarlar. Birbada maýmyn kürüşgä dakylan ýüpüň bir ujundan çekip, ony öz ýanyna ýakynlaşdyrmak isleýär. Emma köpsanly synanyşygyň başa barmandygyny bilip, maýmyn kürüşgäniň gulpuna dakylan ýüpüň iki ujuny hem birleşdirip çekýär we öz islegini kanagatlandyrýar.
Özüni alyp barmagyň intellektual görnüşi haýwanlaryň sredanyň üýtgeýän şertlerine üstünlikli uýgunlaşmagyny üpjün edýändigi bilen tapawutlanýar. Intellektual özüni alyp barmakda diňe bir aýry-aýry zatlary däl-de, olaryň arasyndaky daşky gatnaşyklary hem şöhlelendirmek mümkinçiligi döreýär.
       Adamyň aňy, onuň ösüşi haýwanat dünýäsinde ýaşamagyndan zähmet işine geçmeginiň netijesinde döräpdir. Haýwanat dünýäsi tebigata uýgunlaşmak bilen öz ýaşaýşyny dowam etdirýän bolsa, adam özüniň erk-isleglerine laýyklykda tebigaty özgerdýär. Ýaşaýşyň dowamynda kollektiwleýin zähmet gurallarynyň ýasalmagy we peýdalanmagy adamlaryň ýaşaýşynda barha uly ähmiýete eýe bolupdyr. Bu ýagdaýlaryň ähmiýeti adam psihikasynyň, aňynyň döremegine sebäp bolupdyr. Adam ýaşaýşynda öz isleglerini kanagatlandyrmak üçin, ilki bilen, zähmet gurallaryny taýýarlapdyr. Zähmet gurallarynyň täsiri bilen adam tebigata has işjeň täsir etmäge başlapdyr. Gurallary taýýarlamagyň we zähmet işinde olary ulanmagyň netijesinde adamyň eliniň funksiýalary kämilleşipdir we ösüpdir. El diňe saklamak işini ýerine ýetirmän, kem-kemden akyl ýetiriş gurluşyna öwrülipdir. Zähmet prosesiniň netijesinde adamyň sözleýiş dili hem ösüpdir. Zähmet işiniň dowamynda adamlaryň biri-birleri bilen aragatnaşyk saklamak zerurlygy ýüze çykypdyr. Şonuň üçin adamlar
biri-birleri bilen sözleýiş aragatnaşygyny saklamaga mejbur bolupdyrlar.
Adamlaryň bilelikdäki zähmeti, sözleýiş aragatnaşygy netijesinde jemgyýet emele gelipdir.
Adam aňynyň haýwanlaryň psihikasyndan esasy tapawudyny şu aşakdaky ýaly häsiýetlendirmek bolar:
1. Daşky dünýäni şöhlelendirmekde taryhy antogenetik we gnostik
hadysalaryň birligi.
2. Adamyň aňynyň döredijilikli we maksada gönükdirilen işjeňligi.
3. Obýektiw dünýäniň adamzadyň umumylaşdyrylan tejribesiniň
üsti bilen maksada gönükdirilen, düşünjeli, subýektiw häsiýetde şöhlelendirilmesi.
4. Daşky dünýäniň, onuň köpsanly baglanyşyklaryna we aragatnaşyklaryna akyl ýetirmek görnüşinde şöhlelendirilmegi.
5. Adam aňynyň öňdengörüjilikli häsiýeti.
Adam aňynyň obýektiw hakykaty bolan belli bir gatnaşyklarda ýüze çykýanlygy onuň özboluşly aýratynlyklarynyň biridir. Adam diňe bir töwerekdäki dünýä akyl ýetirmek bilen çäklenmän, eýsem belli bir derejede öz-özüne akyl ýetirýär we aňlaýar.











4. Tema: Duýma we kabul ediş
Meýilnama:
1.Duýma hakynda düşünje, onuň psihologik häsiýetnamasy.
2. Duýmanyň görnüşleri.
3. Duýmanyň bosagalary.
4. Duýmanyň häsiýetleri.
5. Kabul ediş hakynda düşünje we onuň psihologik häsiýetnamasy.
6. Kabul edişiň görnüşleri we häsiýetleri.
7. Adamyň adamy kabul etmegi we onuň psihologik tärleri.
8.Kabul edişde aldanmalar, olaryň görnüşleri.


1. Duýma hakynda düşünje, onuň psihologik häsiýetnamasy.

Duýmalar – munuň özi predmetler, hadysalar adamyň duýgy organlaryna täsir edende, olaryň aýry-aýry häsiýetleriniň beýnide şöhlelendirilmegidir.
Şöhlelenmäniň aýratynlygy onuň gönüden-gönüligi we bir pursatlylygy bilen düşündirilýär. Analizatorlar duýmalaryň fiziologik tarapy(aspekti) bolup  hyzmat edýärler. Reseptorlar duýýan nerwleriň şahalarynyň gutaran ýerindäki mikroskopik kiçi bedenjikler her bir analizatoryň periferik bölegi bolup hyzmat edýärler. Olarda energiýanyň dürli görnüşleriniň täsirine aýratyn ýokary oýanyjylyk bardyr. Merkeze barýan nerw süýümleri oýanmany reseptorlardan kelle beýniniň degişli zolaklaryna geçirýärler we emele gelýän gyjynmalaryň inçe analizi şol ýerde amala aşyrylýar. Uly ýarym şarlaryň gabygy analizatorlaryň beýni bölekleriniň jemidir.
Duýmalaryň klassifikasiýasy
Duýmanyň klassifikasiýasy birnäçe esaslara görä berilýär. Reseptorlar bilen duýmany döredýän gyjyndyryjylaryň arasynda gös-göni baglanyşygyň bardygy ýa-da ýokdugy boýunça distant(aralyk) we kontakt( galtaşmak) resepsiýalaryny
tapawutlandyrýarlar. Görüş, eşidiş we ys alyş distant duýmalara we tagam, agyry we temperatura duýmalary bolsa kontakt duýmalara degişlidirler. Reseptorlaryň bedeniň daşynda, organizmiň içinde ýa-da myşsalarda hem-de damarlarda ýerleşişi boýunça :
- ekstrosepsiýa (görüş, eşidiş, ys alyş);
- propriosepsiýa (myşsalar, damarlar arkaly duýma);
- introsepsiýa (açlygy we suwsuzlygy duýma) ýaly görnüşleri tapawutlandyrylýar.
2. Duýmanyň görnüşleri.

 	Görüş duýmalary: Görüş apparaty bolup çylşyrymly anatomoki gurluşly duýgy organy bolan göz hyzmat edýär.
Predmet tarapyndan şöhlelendirilýän ýagtylyk tolkunlary, gözüň görejiniň üstünden geçip döwülýär we şekil görnüşnde torly bardada fokusirlenýär.
Eşidiş duýmalary. Eşidiş duýmalary hem distant duýmalaryna degişlidir.Eşidiş nerwiniň duýujy uçlary gulagyň içki böleginde ýerleşendir (eşidiş membranaly we duýujy tüýjagazly eşidiş perdesi). Gulagyň daşky bölegi (gulak çukurjygy) ses yrgyldysyny ýygnaýar, orta gulak mehanizmi bolsa, ony eşidiş perdesine geçirýär. Eşidiş perdesiniň duýujy uçlaryny gyjyndyrmagyň esasynda rezonans prinsipi ýatýandyr. Eşidiş duýmalarynyň üç görnüşi tapawutlandyrylýar. Olar: gepleşigi, sazy we galmagaly duýmak ýaly görnüşlerdir.
Wibrasiýa duýmalary. Wibrasion duýgurlyk hem eşidiş duýgurlygyna sepleşip gidýär.Olarda ýöhlelendirilýän fiziki hadysalaryň tebigaty umumydyr.
Ys alyş duýmalary. Ys alyş duýmalary hem distant duýmalaryna degişlidir. Ys alyş duýmasyny döredýän gyjyndyryjylar maddalaryň owunjak bölejikleri bolup, olar howa bilen burun boşlugyna düşüp, burun suwuklygyna garyşýarlar we reseptora täsir edýärler. Haýwanlaryň bir giden toparynda ys alyş
– esasy distant reseptordyr: haýwanlar ysdan ugur alyp, özlerine iýmit tapýarlar ýa-da üstlerine abanýan howpdan goranýarlar. Ys alyş duýmasy tagam biliş duýmasy bilen berk baglanyşykly bolup, ol iýmitleriň hilini kesgitlemäge kömek edýär. Ys alyş organizm üçin howply howa sredasy barada habar berip, käbir ýagdaýlarda maddalaryň himiki sostawyny tapawutlandyrmaga mümkinçilik berýär.
Tagam biliş duýmalary. Tagam biliş duýmalary galtaşmak bilen baglanyşyklydyr. Olar duýgy organy özi bilen galtaşanda, ýüze çykýarlar. Tagam biliş gyjyndyryjylarynyň dört sany esasy häsiýetlerini tapawutlandyrýarlar. Olar: turşy, ajy, duzly, süýji.
Çak edilişine görä, şol dört syzgynyň üstüne musgul syzgysy (diliň hereketi) hem sepleşýär we şol kombinasiýadan hem tagam biliş syzgylarynyň gammasy emele döreýär
Deri duýmalary. Deriniň üstünde birnäçe özbaşdak analizator syzmalary bolýar. Olar taktil duýmalary bolup, sowugy-yssyny, temperaturany, agyryny kesgitlemäge ýardam edýärler.Taktil duýgurlyk endamyň ähli ýerine ýaýrandyr. Taktil reseptorlaryň has köp toplanan ýerleri eliň aýasy, barmaklaryň uçlary, maňlaý we dodaklardyr.
Kinestezik duýmalar. Kinestezik duýmalar diýip göwräniň we onuň aýry-aýry bölekleriniň hereketleriniň we ýagdaýlarynyň syzgylaryna aýdylýar. Kinestezik duýmalaryň reseptorlary myşsalarda we damarlarda ýerleşendir. Şol reseptorlaryň gyjyndyryjylary myşsalaryň süýnmeginiň we gysylmagynyň täsiri bilen döreýär. Kinestezik duýmalaryň netijesinde güýç, tizlik, göwre bedenleriniň traýektoriýasy barada düşünjeler toplanýar.

3. Duýmanyň bosagalary.

Duýgurlyk bosagasy. Duýma prosesine eýe bolan ukyplylyga duýgurlyk diýilýär. Onuň iki sany görnüşi tapawutlandyrylýar: absolýut we tapawuda bolan duýgurlyk.
Absolýut duýgurlyk – munuň özi sähelçe gyjyndyryjylary syzmaga bolan ukyplylykdyr.
Tapawutlanma duýgurlygy – bu gyjyndyryjylaryň arasyndaky azajyk tapawutlary duýmaga bolan ukyplylyk diýmekdir. Duýmanyň döremegi üçin gyjyndyryjynyň belli bir ululyga ýetmegi zerurdyr. Çala bildirýän duýmany döredýän gyjynmanyň minimal ululygyna duýmanyň absolýut bosagasy diýilýär. Ululygy bosagadan aşakda durýan gyjynmalar duýmany döretmeýär.
Duýmanyň bosagasynyň ululygy näçe köp bolsa, bu gyjyndyryjylar babatynda, absolýut duýgurlyk şonça-da köpdür. Absolýut duýgurlyk duýmalaryň absolýut bosagasynyň ululygyna ters ululyk bilen häsiýetlendirilýär.

4. Duýmanyň häsiýetleri.
Duýmalaryň häsiýetleri.
1. Analizatora täsir edýän gyjyndyryjylara uýgunlaşmaklygyň netijesinde duýgurlygyň üýtgemegine adaptasiýa diýilýär.
2. Biziň duýgurlygymyz üýtgemän galmaýar: ýokarlanýar (ýitileşýär) ýa-da peselýär (kütelýär). Muňa psihologiýa ylmynda duýgurlygyň üýtgeýjiligi (sensibilizasiýa) diýlip aýdylýar.
3. Bir gyjyndyryjynyň täsiri bilen hem duýma emele gelip bilýär.Muňa sinesteziýa diýilýär. Grekçe sinesteziýa (sinaistezik) – bir wagtdaky duýgy, bilelikdäki duýgy) diýmekdir. Sinesteziýabu psihiki hadysa bolup, duýgy organyna täsir edip, şol organa mahsus bolan duýgyny emele getirmek bilen bir wagtda, subýektiň erkine garamazdan, başga bir duýgy organyna mahsus bolan birwagtlaýyn, goşmaça duýgyny hem döretmek prosesini amala aşyrýar.
4. Duýgy açlygy (sensornyý golod). Duýmalaryň örän köp ýetmezçiligi netijesinde döreýär. Duýgy ýetmezçiligi netijesinde adamyň psihikasynda dürli görnüşli anomal ýagdaýlar emele gelýär: galýusinasiýa, beýni işlemezligi zerarly huşuňy ýitirmek we ş.m.

5. Kabul ediş hakynda düşünje we onuň psihologik häsiýetnamasy.

Aýdylyşy ýaly, kabul ediş duýma bilen özüniň köp umumylyklarynyň hatarynda hususy häsiýetlere hem eýedir.
Birinjiden, kabul ediş duýmadan tapawutlylykda görmesi kyn, diňe pikir ýöretmek mümkin bolan wagt hadysasynyň geçmiş, şu günki gün, geljek ýaly kesimlerini aňda şöhlelendirmäge mümkinçilik berýär.Ýöne wagtyň şu kesimleriniň kabul edilişinde özboluşly psihiki birtaraplaýynlyklar bolýar. Meselem, gyzykly wakalar bilen  utgaşýan şu pursadyň syzylyyşynda wagt has çalt geçýän (gyzykly sapak), onuň birsydyrgynlygynda (uçarda goňşyň söhbete göwünsiz ýagdaýynda) bolsa ol örän haýallaýan häsiýetde kabul edilýär. Tersine, geçmişimiziň baý wakaly döwürleri has dowamly, onuň ýatlar ýaly mazmuny bolmadyk kesimleri bolsa örän gysga dowamlylykda kabul edilýär.
Ikinjiden, kabul edişiň adamyň adamy kabul edişi, ýagny sosial kabul ediş mazmunyndaky özboluşly görnüşi bolýar. Adaty obýektleriň kabul edilişi kabul edilýän we kabul ediji düzümde bolýan bolsa, adamyň adamy kabul etmeginde  bu düzümler keminden alta ýetýär:
Aman Berdini bolşy ýaly kabul edýär;
Aman öz-özüni kabul edýär;
Aman Berdi tarapyndan kabul edilýär;
Edil şunuň ýaly üç orun Berdiniň tarapynda döreýär. Eger-de, bularyň üsti adamyň özüniň garşydaşy tarapyndan nähili kabul edilýändigini aňlaýşy bilen doldurylsa, onda bu orunlaryň sany 8-e ýetýär. Adamyň garşydaşyny kabul edişiniň takyklygyna üstemlik, ýakymlylyk, bize bolan gatnaşyk  hadysalary täsir edýär. Eger kabul edilýäniň at-abraýy has ýokary bolsa, onda onuň sözleri, özüni alyp barşy-da çuň mazmunly, makul kabul edilýär (üstemlik). Daşky keşbi görmegeý, päkize adamyň entek nämälim şahsy sypatlary-da ýokary derejede bahalandyrylýar (ýakymlylyk). Eger kimdir biriniň özümize makullaýjy gatnaşykdadygyna göz ýetirsek, biz onuň häsiýetlerini oňyn bahalandyryp, ony özümize pikrdeş saýýarys (bize bolan gatnaşyk).

6. Kabul edişiň görnüşleri we häsiýetleri.

Kabul edişiň esasy häsiýetlerine kabul edişiň seçijiligi, zat we ýerlik (predmet we fon), appersepsiýa, aňlanylmaklygy, konstantlygy- hemişeligi degişlidir.
Daşky täsirleriň köpdürliliginde adam öz işjeň höwes-islegine, gönükdirilmesine laýyklykda, şu pursatda diňe olaryň käbirlerini kabul edýär. Radio gepleşikde gözellik gymmatlyklaryna höwes bildirýän diňleýji, esasan, muňa ugurdaş sözleri we söz utgaşmalaryny işjeň kabul edýär. Muny kabul edişiň  seçijiligi üpjün edýär.
Zady umumy ýerliginden seljermek takyk kabul edişiň esasy şertidir. Halynyň göli onuň ýerliginiň birmeňzeş çitimler zolagyna degişlilikdäki zatdyr (predmetdir). Eger adam onuň ýerliginiň kabul edilişini esasy orna geçirse, öňki ýerlik indi zada öwrülýär. Gürrüňi edilýän  häsiýet iki mazmunly şekillerde has aýdyň ýüze çykýar (bir keşpde ýaş we garry aýalyň şekili).
Appersepsiýa- kabul edişiň mazmunynyň we gönükdirilmesiniň  adamyň bilim-düşünjelerine, öňki tejribesine, şahsyýetiň gönükdirilmesine baglylygy bolup, ol persepsiýadan-adaty kabul edişden tapawutlanýar. “Psihologiýa” dersini ony özleşdiren we özleşdirmedik ýyldaky talyplaryň kabul edişi başga-başga mazmundadyr. Bu düşünjäni filosof, fiziolog, kibernetik ýaly hünärleriň wekilleriniň-de kabul edişiniň mazmuny özboluşlydyr.
Kabul edilýän mazmunyň ýörite bir jähtde aňlanylmagy mundan beýläk onuň diňe şol manyda beýnä ornaşdyrylmagyny döredýär. Meselem, suratda haýatyň gapysy aýrylan boşlugynyň bir tarapynda iki egremli zadyň şekili ýerleşdirilip, synlaýanlara bu gapynyň maýyşgak demirçesinden galyndy ýa-da idilip gapynyň deňinden ötüp barýan itiň hguýrugy diýilse, ol mundan beýläk ony diňe şol mazmunda kabul edýär.
 	Kabul edilýän zatlaryň, hadysalaryň duýgy organlaryndan uzaklaşmagyna, görlüş tarap-burçlarynyň, ýagtylyk derejesiniň üýtgemegine garamazdan möçber, görnüş, reňk häsiýetleriniň üýtgewsiz galmagy konstantlyk-hemişelik diýlip atlandyrylýar. Bu häsiýetde zatlaryň fiziologik we psihiki keşpleriniň kabul edişdäki aýrybaşgalygy ýüze çykýar. Meselem, çep we sag elimiziň süýem barmaklaryny gözümizden dürli uzaklykda saklasak, onda biz olary bir ululykda kabul edýäris. Ýöne barmaklaryň görejimizdäki fiziologik şewkilleriniň bolsa uyzakdakysy kiçi, golaýdakysy ulky möçberde bolýar. Towuk ýumurtgasy ýagty güneşde, ala garaňkyda we ýerzeminde diňe ak reňkde kabul edilýär. Emma bu reňkleriň dürli ýagtylykdaky spektral seljerme häsiýetnamasy başga-başgadyr.
Kabul edişiň bu häsiýeti gyjyndyryryjylaryň orta ululyk derejesinde adalatly bolup, has uly ýa-da has kiçi ululyklarda ol bozulýar. Meselem, uçardan biz näçe synlasak-da tamlary adaty ululygynda görüp bilmeýäris.

7. Adamyň adamy kabul etmegi we onuň psihologik tärleri

Daşky dünýäni kabul etmek köptaraplydyr. Kabul edişiň birnäçe görnüşleri bardyr. Olar özboluşly tapawutlanýarlar.
 		Wagtyň kabul edilişi. Wagtyň kabul edilişi – munuň özi hadysalaryň
ýa-da wakalaryň dowamlylygynyň we yzygiderliliginiň şöhlelenmesidir. Wagtyň kabul edilişi mynasybetli töweregimizde bolup geçýän özgerişler aňda şöhlelendirilýär.
 Wagt aralyklary adamyň organizminde bolup geçýän ritmik prosesler bilen kesgitlenilýär. Ýüregiň iş ritmi, ritmik dem alyş, gündelik işiň ritmik häsiýeti wagt refleksiniň döremegine täsir edýärler. Takyk, gös-göni wagt kabul edilişine diňe wagtlaýyn gysgajyk aralyklar tabyn bolýar. Wagtlaýyn aralyklara has dogry baha bermäge eşidiş we hereket ediş duýmalarynyň ýardam edýändigi anyklanyldy. Wagtyň Kabul edilişinde gysga wagt aralyklaryny uzaltmaga (meselem, gyzykly söhbeti), uly wagt aralyklaryny azaltmaga (meselem, uçarda köp sagatlap uçulanda) bolan meýiller ýüze çykýar.
Hereketiň kabul edilişi. Hereketiň kabul edilişi diýlip, predmetleriň
giňişlikdäki ugrunyň we tizliginiň şöhlelenmesine aýdylýar. Ol adamlara we haýwanlara otnositel özgerişlerinde ugur almaga mümkinçilik berýär.
Adamyň adamy kabul edişi. Aragatnaşyk saklamak prosesinde her bir adam özara iş salyşýan adamlarynyň obrazlarynda we düşünjelerinde özüniň ýaş, ýöne konstitusion, psiholigik aýratynlyklary bilen bilelikde şahsyýet hökmünde şöhlelendirilýär.
Adamyň giňişligi kabul edişi. Zatlaryň hemmesi giňişlikdedir. Biziň özümize kabul edip alýan her bir zadymyz biraz ýeri tutýar, onuň belli bir ululygy bar, bizden we başga zatlardan belli bir uzaklykda durýar.
Indi biz zatlaryň giňişlik häsiýetlerini nähili özümize kabul edip alýandygymyz bilen tanşalyň.
Birinjiden, munuň özi örän sada bolup geçýän ýaly, bize zatlaryň ululygyny we formasyny, olaryň özümizden uzaklygyny we ş.m. gös-göni görýän ýaly bolup duýlup biler. Emma hakykatda munuň özi beýle däldir.
Eneden doganda kör bolup doglup, uly adam bolandan soň bejerdip gözi açylan adamlaryň zatlaryň giňişlik häsiýetlerini özlerine nähili kabul edip alýandyklary bilen tanşylan wagtda muňa gözüňi ýetirmek aňsatdyr. Şunuň ýaly adamlardan birine gözi açylandan dört gün geçenden soň, ýanaşyk goýlan agaç şar bilen kuby görkezenlerinde, ol bu zatlaryň tapawutlydygyny görüpdir, emma olaryň haýsysynyň togalaklygyny we haýsysynyň burçlarynyň bardygyny aýdyp bilmändir. Şunlukda, görmekden peýdalanmaga ýaňy başlan bu adamlar zatlaryň giňişlikdäki formalaryny tanamagy entek başarmaýarlar. Operasiýa edilip, gözi açylan dogabitdi körlerden birine on litrlik çüýşäni onuň gözlerinden 30 sm uzaklykda tutup görkezip, munuň nämedigini soranlarynda, onuň: “Bu at bolsa gerek” diýip, jogap berendigi geň däldir.
Zatlaryň käbir has möhüm giňişlik häsiýetlerini özüňe kabul edip almagyň nähili amala aşyrylýandygyna jikme-jik seredeliň.
a) zatlaryň göwrümliliginiň özüňe kabul edilip alnyşy. Zatlara sereden mahalymyzda, biz olary göwrümli, relýefli, üçölçegli halda görýäris. Biz şary edil şonuň ýaly möçberde we reňkde bolan ýasy tegelek zatdan hiç bir kynçylyksyz tapawutlandyrýarys.
Emma operasiýa edilenden soň, açylan kör ilkibaşda muntapawutlandyryp bilmez: şar oňa kartondan kesilip alnan tegelek ýaly bolup görner.
b) aralygy kabul edip almak.
Zatlaryň bizden ýakynlygyny-daşlygyny, olaryň uzaklygyny özüňe kabul edip almak hakyndaky mesele zatlaryň göwrümliligini özüňe kabul edip almak hakyndaky mesele bilen ýakyn baglanyşyklydyr. Dogabitdi körleriň edil operasiýa edilenden soňky döwürde uzakdaky zatlary düýpden özlerine kabul edip almaýandyklaryny, olaryň göni gözleriniň öňünde duran zatlary görýändiklerini we uzakdaky zatlara seretmäge gorkýandyklaryny alyp görenimizde, uzakdaky zatlary özüňe kabul edip almak prosesiniň nähili çylşyrymlydygy görünýär.
Adam uzakdaky zatlary özüne kabul edip almagy, esasan, tejribe netijesinde öwrenýär. Zatlaryň belli bir derejede görünýän mahalynda şu zady almak üçin belli hereketleriň gerekdigine ol düşünýär.
ç) zatlaryň ululygyny özüňe kabul edip almak. Zatlaryň ululygyny özüňe kabul edip almagyň üstünde ýene-de durup geçeliň. Zadyň ululygyna baha bermek üçin onuň setçatkadaky(torjagazdaky) şekiliniň ululygy esasy maglumat bolup durýar.

8. Kabul edişde aldanmalar (illýuziýalar), olaryň görnüşleri

Adamyň amaly tejribesine, seljerijileriň (analizatorlaryň) aýratynlygyna, kabul edişiň şertlerine we ş.m  baglylykda kabul edişde ýalňyşmalar, aldanmalar ýüze çykýar. Kabul edişiň şeýle häsiýetiniň fiziki, fiziologiki, psihiki sebäpler arkaly ýüze çykýan görnüşleri bardyr. Çüýşe çaý guýujysynyň suwuklygyna çemçejik çümdürilende onuň howa bilen araçäkleşýän ýeri “döwük” bolup görünýär (fiziki sebäpli aldanmalar). Eger göz almasy ýaňak tarapdan barmak bilen basylsa zatlar goşalanyp görünýär. Bu fiziologik aldanmadyr. Demir ýoluň has uzakdaky bölegi golaýdakydan kem-kem daralýan häsiýetde kabul edilýär. Bu psihiki aldanmadyr. Aadamlaryň bir toparynyň uçýan näbelli obýektleri “görmekleri-de”, köplenç, şeýle häsiýetdäki aldanmalaryň görnüşidir.










5. Tema: Üns we sözleýiş
Meýilnama:
1. Üns barada düşünje we onuň görnüşleri.
2. Ünsüň häsiýetleri.
3. Ünsüň taglymaty öwrenilişi.
4. Sözleýiş psihologiýanyň öwrenýän dersi hökmünde.
5. Sözleýşiň görnüşleri we hyzmatlary.
6. Sözleýşiň ösüş döwürleri.

1. Üns barada düşünje we onuň görnüşleri.
Üns – bu aňyň belli bir obýekte gönükdirilmegi we jemlenmegi bolup, ol psihiki şöhlelenmäniň takyklygyny we aýdyňlygyny üpjün edýär. Üns aşakdaky ýaly funksiýalary berjaý edýär:
1. Işiň talaplaryna laýyk geljek möhüm täsirleri seçmek;
2. Bäsleşige ukypsyz bolan beýleki täsirleri inkär etmek;
3. Işi we gözegçiligi kadalaşdyrmak, ýagny belli bir netije alynýança işi aýap saklamak.
Ünsüň fiziologik mehanizmi rus alymlary A.A.Uhtomskiý, I.P.Pawlow ýaly alymlar tarapyndan işlenilip düzüldi. Ünsüň fiziologik mehanizmi örän çylşyrymlydyr. Üns nerw ulgamynyň dürli derejelerinde ýerleşýär we ähmiýeti az bolan signallary süzüp geçýär. Ünsüň fiziologik ýagdaýyna düşünmäge I.P.Pawlowyň açan amatly (optimal) oýanyş ojagy diýip atlandyrylýan hadysasy kömek edýär.
A.A.Uhtomskiý beýniniň fiziologik işini öwrenmek bilen dominanta hakyndaky taglymaty döretdi. Dominanta (dominaus – höküm sürýän, erk ediji diýen latyn sözlerinden gelip çykýar) ýa-da agalyk ediji oýanma ojagy adaty üýtgeýji amatly oýanma ojagyndan ýokary durnuklylygy bilen tapawutlanýar. Ol diňe bir täze oýanma ojaklaryny togtatmak bilen çäklenmän, olaryň hasabyna güýçlenmäge, beýleki nerw merkezlerinde döreýän oýanma proseslerini özüne öwürmäge hem ukyplydyr.
Ünsüň görnüşleri. Psihologiýa ylmynda ünsüň üç görnüşi tapawutlandyrylýar. Olar aşakdaky ýaly yzygiderlige eýe bolup durýarlar:
1. Ygtyýarsyz üns. Ygtyýarsyz üns adam tarapyndan öňünden niýetlenmezden, hiç hili tagalla edilmezden döreýän üns bolup, onuň hem öz gezeginde birnäçe sinonimleri bardyr. Meselem, passiw, emosional, niýetlenmedik üns ýaly görnüşlerine psihologik edebiýatlarda duşmak bolýar.Bu düşünjeleriň ählisi-de ygtyýarsyz ünsüň aýratynlyklaryny açmaga ýardam edýärler. Şeýlelik bilen, ýgtyýarsyz ünsüň dowamynda obýektiň gyjyndyryjylyk aýratynlyklaryna baglylykda, aňyň şol obýekte jemlenmegi bolup geçýär.
2. Ygtyýarly üns psihiki işiň obýektde aňly-düşünjeli jemlenmesi bolup, ol işiň talaplary arkaly gönükdirilýär. Ygtyýarly üns wagtynda gönükdirilmek we jemlenmek diňe bir emosional taýdan ýakymly zatlar däl-de, köp derejede, hökmany, derwaýys zerur zatlarda bolup geçýär. Şonuň üçin hem, ygtyýarly ünsüň psihologik manysy iş maksatlarynyň goýluşy we ygtyýarly tagallalary bilen baglanyşyklydyr.
3. Ygtyýardan soňky üns. Ünsüň bu görnüşiniň ygtyýarly üns döränden soň ýüze çykýandygy terminiň özünden düşnüklidir. Ygtyýardan soňky ünsde ygtyýarly üns wagtynda jemlenmek üçin zerur bolan ygtyýarly dartgynlylyk peselýär. Şeýlelikde, ygytyýardan soňky üns obýektiň öz ähmiýetine laýyklykda, şahsyýetiň aňynda jemlenmegidir.

2. Ünsüň häsiýetleri.
Ünsüň häsiýetleri. Ünsüň häsiýetlerine şu aşakdakylary degişli edip bolar:
1. Ünsüň göwrümi;
2. Ünsüň paýlanmagy;
3. Ünsüň durnuklylygy we onuň başga zada geçmegi.
Ünsüň göwrümi. Ünsüň göwrümi iňňän çäkli wagtda onuň öz içine alyp biljek obýektleriniň mukdary bilen ölçelýär.
Ünsüň paýlanmagy. Ünsüň paýlanmagy islendik iş edýän adamyň üns merkezinde bir wagtda birnäçe obýekti saklap bilmeginde aňlanylýar. Ünsi paýlamagy başarmak bir işi ünsüň merkezinde saklap, şol bir wagtyň özünde ünsi başga işe hem gönükdirmek, ýagny ony aňyň merkeziniň golaýynda saklamagy başarmak diýmekdir.
Ünsüň durnuklylygy. Ünsüň durnuklylylygy onuň köp wagtlap obýekde jemlenmeginde ýüze çykýar. Ünsüň bu aýratynlygy birnäçe sebäplere: nerw prosesleriniň güýjüne, işiň häsiýetine, işe bolan garaýşa, endige bagly bolup durýar. Durnuklylyga bolan häsiýet ünsüň sowulmagy bolup, ol ünsüň üýtgäp durmagynda ýüze çykýar. Ünsüň bir obýektden başga bir obýekte aňly we manyly ornuny üýtgetmegine ünsüň başga zada geçmegi diýilýär.

3. Ünsüň taglymaty öwrenilişi.

Aňyň belli bir zada gönükdirilendigine üns diýlip at berilýär. Men kitap okaýaryn hem bütinleý hekaýanyň mazmuny bilen “meşgul; öýüň içindäki edilýän gürrüňi men eşidýärin, emma ol gürrüňlere üns bermeýärin. Emma, ynha, içerdäkilerden biri näme-de bolsa bir gyzykly zady gürrüň etmäge başlady, gözlerim kitabyň setirlerinde gezýän bolsa-da, ünsümiň gürrüňe sowlandygyny men görýärin.
Ilkibaşda-da we soň hem men edil bir wagtyň özünde edilýän gürrüňi diňleýärin we kitaby okaýaryn. Elbetde, meniň psihiki işimiň gurluşy bu iki wakada düýpden üýtgeşikdir. Ilkibaşda meniň aňym okaýan zadymy düşünmäge gönükdirilipdi; kitabyň mazmuny meniň aňymyň merkezindedi, gürrüňiň mazmuny bolsa aňymyň merkeziniň töwereginde, aňyň gyrasyndady. Soňra aň gürrüňi diňlemäge gönükdi; gürrüň aňyň merkezinde boldy, kitaby okamak bolsa, onuň gyrasynda bolup çykdy. Meniň ünsüm kitap okamakdan gürrüň diňlemäge ornuny çalşyrdy diýip, biz aýdýarys.
Öz ünsüm kitap bilen meşgul bolan wagtynda men onuň mazmunyny
doly anyk özüme kabul edip alýardym, gürrüňi bolsa anyk aňşyrmaýardym, aýdylyşy ýaly, “gulagyma çala galtaşýardy”. Eger gürrüňiň näme hakda barýandygyny birden menden sorasadylar, edilýän gürrüňiň sözlerini men diňe biri-birine baglanyşyksyz bölek-büçek aýdyp bilerdim. Emma meniň ünsüm kitapdan gürrüňe geçen badyna iş derrew üýtgedi. Indi men gürrüňiň mazmunyny doly suratda aýdyň kabul edip alýaryn, gözlerim okamagyny dowam etdirýän hem bolsa, kitabyň mazmunynyň diňe aýdyň bolmadyk bölejikleri gelip maňa ýetişýärler.
 	Üns hadysalarynda aňyň seçip alyjylyk häsiýeti ýüze çykýar; eger adam ýeke bir zada ünsüni berýän bolsa, başga zatlardan onuň ünsi sowulýar. Ünse, özüňe kabul edip alma, pikirlenmä, ýatlama we ş.m. aýratyn prosesler diýip at berşimiz ýaly manyda aýratyn psihiki proses diýip at bermek bolmaz. Adam özüniň ýaşaýşynyň hemme pursatynda nämäni-de bolsa bir zady özüne kabul edip alýar ýa-da näme-de bolsa bir zady ýadyna salýar ýa-da bir zat hakynda pikirlenýär, ýa-da näme-de bolsa bir zat hakynda hyýal edýär. Emma adamyň üns prosesi bilen meşgul pursady bolup bilmez. Üns ähli psihiki prosesleriň aýratyn tarapydyr. Üns adamyň durmuşynda psihiki işiň bir aýratyn tarapy hökmünde ýüze çykyp, bilimleri özleşdirmekde, zähmet işlerini ýokary we netijeli ýerine ýetirmekde uly rol oýnaýar. Üns özbaşdak psihiki proses hökmünde ýüze çykmaýar. Ol beýleki psihiki prosesleriň hem aýratyn tarapy hasaplanýar.
Üns – bu adamyň aňynyň degişli bir predmete gönükmegi we onda jemlenmegi, saklanmagydyr. Daşky dünýäniň predmetleri, hadysalary adama gyjyndyryjy obýekt bolup täsir edýändir. Adam şol predmetleriň, hadysalaryň ählisini bir wagtda aňynda jemläp bilmeýär. Men öýde gyzykly kitap okap oturyn. Jigim gelip, telewizory açýar. Telewizorda gyzykly kino gidip dur. Men birbada gyzykly kitap okamak bilen gümra bolup oturan-da bolsam, ünsüm telewizordaky kino gönügip başlaýar. Ilkibada meniň aňym gyzykly kitaby okamaga gönükdirilipdi, şol wagt hem kitabyň mazmuny aňyň merkezindedi. Telewizor açylandan soň bolsa, gyzykly kino aňymyň merkezine geçip, kitabyň mazmuny bolsa onuň gyrasyna süýşdi. Bu ýagdaýa bolsa biz üns kitap okamakdan kino görmäge geçdi diýýäris. Adam öz ünsüni ygtyýarly ýagdaýda predmete, obýekte gönükdirmek bilen aktiwligini ýokarlandyrýar. Işiň ähli görnüşlerinde ünslülik zerur bolup durýar. Sebäbi işiň üstünlikli ýerine ýetirilmeginiň esasy şerti ünslülikdir. Okuwçy okuw işi bilen meşgul bolanda, işçi zähmet işini ýerne ýetirende, saz eserini dörediji saz ýazanda, şahyr goşgy düzende, suratkeş surat çekende üns psihiki hadysa hökmünde ýüze çykyp durýar. Ünslülik mahalynda adamda belli bir obýektde ünsüni jemläp, töwerekdäki predmetlerden bolsa ünsüni sowmaklyk zerurlygy bolup geçýär. Predmetsiz, obýektsiz üns ýüze çykyp bilmeýär. Sebäbi ünsüň döremegi üçin adama näme-de bolsa bir predmet gyjyndyryjy obýekt bolup täsir edýändir. Mysal üçin, mugallym okuwçylara temany düşündirýär. Şol wagt okuwçylaryň bar ünsi mugallymda bolýar. Gürrüňiň dowamynda mugallym synp tagtasyna tema degişli surat asýar. Okuwçylaryň ünsi synp tagtasyndaky suratda jemlenýär. Adamyň üns berýän predmetlerini, obýektlerini häsiýetleri boýunça daşky we içki ünse bölmek bolýar.
Daşky üns – bu biziň daş-töweregimizi gurşap alan predmetlere ünsümizi jemlemegimizdir.
Içki üns – bu biziň öz hususy duýgularymyza, pikirimize, başdan geçirmelerimize,garaýyşlarmyza gönükdirilen ünsümizdir. Ünslülik mahalynda adamda birnäçe daşky aňlatmalar hem bolup geçýär. Şol daşky aňlatmalara syn edip, adamyň ünslülik derejesine hem syn etmek mümkindir. Ünslülik mahalynda adamyň hereketleri haýallap, ünsüni degişli obýekte gönükdirýär. Adamyň ünslüligi daşky mimikadan hem aňladylýar. Okuwçy mugallymy diňlemän, başga bir zada üns berende, gözleri uzaklara seredýän ýaly bolup görünýär. Şonuň üçin her bir mugallym okuwçylar bilen işlemekde ünsüň başga bir ýere sowlup barýandygyny mimik görnüşden kesgitlemegi başarmalydyr. Okuw işinde ünsüň rolunyň uludygyna beýik rus pedagogy K.D.Uşinski uly baha beripdir. Ol: “Üns – munuň özi daşky dünýäden gelen zatlaryň hemmesiniň adamyň ruhuna geçýän gapysydyr” diýip belleýär.

4. Sözleýiş psihologiýanyň öwrenýän dersi hökmünde.

Janly ulgamda  bir nesliň gazanan tejribesini indiki nesle doly we kämil geçirmek, esasan, diliň üsti bilen amala aşyrylýar. Haýwan, meselem, ýyrtyjy kitler- kasatlar öz çagalaryna ýalpak ýerde deňiz ýolbarslaryny gyra itekläp awlamaklygy öwretseler-de, aýratyn jandaryň ýaşaýyş tejribesiniň agramly bölegi onuň ölümi bilen öz ýanynda gidýär. Aýratyn adamyň ýa-da toparyň jemgyýetçilik tejribesini kem-kemden kämilleşdirilýän görnüşde gelejege dowamatlandyrmak dil, sözleýiş mynasybetli mümkin bolýar.
 	Has umumy kesgitleme derejesinde dil söz we söz üsti däl belgileriň ulgamy   diýip häsiýetlendirilýär. 
Belgi-bu biziň işimizi aralaşdyrmak arkaly onuň amala aşyrylyşyny kesgitleýän barlygyň islendik düzüjisidir. Yşyk çalşyryjynyň (swetafor) ýaşyl we gyzyl reňkleri şertli belgiler hökmünde biziň özümizi alyp barşymyzda dürli ugrukdyrmalary döredýär. Ýagşy we yaman söz degişlilikde biziň kalbymyzda dürli duýgulary, ony aýdýana dürli gatnaşyklary ýüze çykarýar. Adamyň daşky amaly işiniň gurallary pil, palta, orak we ş.m daşky dünýäde nähili özgertmeler döredýän bolsa, dil belgileri “psihologik gurallar” (I.Wygotskiý) hökmünde adamyň içki ruhy dünýäsinde edil şonuň ýaly üýtgeşmeler döredýär. Bu daşky amaly iş bilen içki ruhy işiň esasy serişdesi bolan sözleýşiň psihologik umumylygydyr.
Dil jemgyýetiň ruhy medeniýetiniň düzüjisi hökmünde gös-göni psihologiýanyň öwreniş predmeti däldir. Dil sözleri olaryň degişli manylary bilen, şeýle hem olaryň sözlemde hereketleniş kadalaryny-sintaksisi özünde jemleýär. Özüni döreden jemgyýetden soňa galyp, işjeň sözleýişde ulanylmaýan dillere öli diller bolar.diýilýär. Muňa latyn, sanskrit, gadymy Maýýa döwletiniň dilini we beýlekileri görkezmek 
Sözleýiş psihologiýanyň öwrenýän predmeti bolup, ol öz gezeginde diliň üsti bilen kesgitlenýänligi sebäpli, dil bu ylym üçin hem belli bir gyzyklanma döredýär.

5. Sözleýşiň görnüşleri we hyzmatlary.

Sözleýşiň esasy görnüşleri dialog, monolog, we ýazuwüsti sözleýişdir.
Injildäki “ilki söz bolupdyr” aýdylmasyny Gýotäniň Fausty “ilki iş bolupdyr” diýip düzedýär. Hakykatda iň ilki, gadymy adamlarda bilelikdäki iş wagtynda özara yşarat hereketleri  bilen utgaşdyrylýan özara seslenmeler esasynda birek-birege düşüniliş bolupdyr. Şonuň üçin dialog sözleýşiň iň gadymy görnüşidir. Iş- durmuşyň çylşyrymlaşmagy, adamlaryň pähimlilik derejesinde tapawutlylyk döräp ugransoň, bir adamyň sözleýşine gulak asmaklyk, ýagny monolog ýüze çykypdyr.
Dialog gysga wagtlaýyn, goldanylýan, tutumynda diüsti däl aňladylyşlar işjeň ulanylýan sözleýişdir. Monologda bu häsiýetnamalar bellibir derejede tersinedir. Taraplar bir-birine düşünişilenligini aňşyranda, dialogda sözlem gutarylman hem galdyrylyp biluinýär.Monologda beýle ýagdaý bolmaýar diýen ýalydyr. Monologyň radio we beýleki habar serişdelerinde diňleýji bilen sözleýäniň arasynda janly, yza dolanýan baglanyşyk bolmaýar. Şonuň üçin monologda düzülýän sözlemleriň düşnükliligini gazanmak onuň ýörite oýlanyşykly düzülişini talap edýär.
Bellenip geçilişi ýaly, jemgyýetiň ösüşiniň ýetilen derejesini geljekki nesle geçirmek zerurlygy ýazuwüsti sözleýşi döredýär. Onuň iň ilkinji taryhy görnüşi hökmünde suratüsti ýazuwy-ideografiki ýazuwy görkezýärler. Gadymy adamlaryň gowagyň diwarlarynda galdyran suratlary diňe bir şekillendiriş sungaty bolman, eýsem,, öz döwrüniň iş-durmuşy barada belli bir maglumatlary bize geçirýär. Şonuň üçin onuň ýazuwüsti sözleýşe degişliligi şertliräk hem bolsa ol belgileri grafikada aňlatmagyň ilkinji görnüşleriniň biri bolup durýar.
Ýazuwüsti sözleýşiň taryhy ikinji görnüşi ieroglifler bolup, ol ýokarky görnüşden has kämil, özünde birbada zadyň keşbini we şertli belgi alamatlaryny jemleýär. Ieroglifler zatlary ýa-da bütewi pikirleri aňladyp, ol sesli sözleýiş bilen onuň iň bir inçe öwüşginlerine çenli arabaglanyşyklydyr.
Sözleýşiň ýene-de bir görnüşi içki sözleýiş bolup, ol öz gezeginde içiňden gürlemek we hususy içki sözleýiş ýaly böleklerden durýar. Içiňden gürlemek öz gurluşy boýunça dky sözleýiş-monologdan tapawutlanmaýar. Ol işiň içki- psihologik ňöünden meýilnamalaşdyrylyşynda, şeýle hem käbir sesli aýdylmasy kyn sözlere içiňden ezberleşmekde giňden ulanylýar.
 	   Hususy içki sözleýiş bu, esasan, akyl ýetiriş hadysalarynyň hereketlenişinde giňden ulanylyp, ol gurluşy boýunça daşky sesli we ýazuwüsti sözleýişden özüniň bölek-büçekleýinligi, grammatiki kadalara mätäç bolmaýanlygy, söz sözlemlerinden ýa-da sözlemiň ornuny tutýan söz utgaşmalaryndan durýanlygy bilen tapawutlanýar. Sözleýşiň bu görnüşinde sözleýşe daýanyp pikir ýumuşlaryny çözmek birinji orunda bolup, onuň aragatnaşyk hyzmaty bolsa oňa tabynlykda hereket edýär. Munda pikiriň adamyň özüne düşnükliligi sebäpli sözlemleriň giňişleýin düzülmesi, gutarnyklylygy hökmany däldir.
ХХ asyryň 20-nji ýyllarynda meşhur şweýsar psihology Žan Piaže sözleýşiň egosentriki, ýagny öz-özüňe gönükdirilen görnüşini mekdebe çenli ýaşly çagalarda açdy. Ol üç ýaşyň ahyrlarynda döräp, bäş ýaşda has güýjäp, mekdebe çenli ýaşyň ahyrynda bolsa ýitip gidýär. Açylyşy Piažä degişli hem bolsa bu sözleýşiň çuňňur psihologik düşündirilişi ajaýyp psiholog L.S.Wygotskä degişlidir. L.Wygotskiý ýörite tejribelerde egosentriki sözleýşiň çaganyň irki ýaşlarynda entek öz güýjüne girip bilmeýän hususy içki pikirlenmesiniň funksiýasyny ýerine ýetirýänligini subut etdi. Çaga oýnaýan wagty ne özüne ne-de daşyndakylara niýetlenişi bolmadyk häsiýetde üznüksiz gürleýär. Ol entek içki dünýäsinde pikirlere daýanç bolýan sözleýşi ulanyp bilmeýänligi üçin, oýnuň gelejekki yzygiderliligini daşyndan seslenmeklige daýanyp meýilnamalaşdyrýar, dolandyrýar, bahalandyrýar.                                                                      







6. Sözleýşiň ösüş döwürleri.

Sözleýiş özüniň ösüşinde: a) fonematiki eşidişiň we ene diliň fonemalaryny kabul etmegiň, gürlemegiň endikleriniň kemala gelşi, b) söz ätiýajynyň toplanmagy we sintaksisiň düzgünleriniň özleşdirilişi. ç) diliň manysynyň (semantikasynyň) özlşdirilişi ýaly döwürleri geçýär.
Birinji döwür- çaganyň dünýä inen gününden başlanyp, ol üç aýlykka özboluşly güwwüldi, bölek-bölek sesleriň agy-gygyrmak bilen çalyşmagy görnüşinde bolýar. Ene diliň sesleriniň takyk eşidilişi we olary aýyl-saýyl aýtmak endigi tä ýetginjeklik ýaşa çenli dowam edýär. Bu döwür geçilişi maksadalaýyk guralmasa ýa-da çaga bir dil medeniýetinden beýlekä geçirilse, sesleriň aýdylyşynda özboluşly çalgyrtlyk galýar. Bu ýagdaý ikinji dili özleşdirýän uly adamlarda hem ýüze çykýar. Türkmen dilinde “L”sesi adatça, ýumşak aýdylýanlygy üçin rus dilindäki “ulybka” sözüni ony täze özleşdirýänler, köplenç “ulibka” diýip aýdýarlar.
Ikinji döwür-söz ätiýajyny we grammatikany özleşdirmek çaganyň ikinji ýaşyndan başlanyp, ýöne sintaksisi özleşdirmek, esasan üç ýaşdan işjeň güýje girýär. Çaga üç ýaşa çenli özüne üçünji ýöňkemede, ýagny özüne beýlekileriň ýüzlenişi ýaly “Amanjygyň eli”, “Amanjyk oýnaýar” we ş.m häsiýetde gürläp, 3 ýaşdan başlap ol özüniň içki “menini” aňşyrýar we mundan beýläk ol “Meniň elim”, “Men oýnaýaryn” diýip, zatlary özüne degişlilikde baglanyşdyryp gürläp ugraýar. Diliň grammatikasyny özleşdirmek, esasan 7 ýaşa çenli tamamlanýar. Mekdep ýaşlarynda okadylyşda  söz baýlygyny we sintaksisi özleşdirmek ýazuw üsti sözleýiş, çet ýurt dillerini özleşsirmek prosesinde kämilleýär.
Üçünji döwür-diliň manysyny özleşdirmek, ikinji döwür bilen bilelikde başlanýar. Bir ýaşyň ahyrynda, ikinji ýaşyň başynda çaga sözleri gürläp başlamagy bilen onuň mazmunyny-da aňşyryp ugraýar. Ýöne çaganyň sözleri gürläp başlamagy bilen onuň mazmunyny-da aňşyryp ugraýar. Ýöne çaganyň sözleri, sözlemleri kadasy boýunça ulanyşy onuň manysyna düşünmekligi aňlatmaýar. Meselem, “Sen näme üçin ýaşaýaň?”  diýen sowala ikinji synp okuwçysy edil durmuşyň ajy-süýjüsini gerdeninde çekeniňki ýaly “il-güne azda-kände gerekli adam bolmak üçin” diýip jogap gaýtarmagy mümkin. Emma çaga bilen ulynyň  bu jogaby gaýtaranda onuň manysyna aralaşmagy, olarda döreýän (ýa-da döremeýän) duýgy düýpli tapawutlydyr. Sözüň manysy çaganyň okuwçy döwründe has çuň özleşdirilip, özüniň doly kämilligine ýetginjekligiň soňunda, dünýägaraýşynyň kemala gelmekligi bilen ýetýär.











6. Tema: Pikirlenme we hyýal.
Meýilnama:
1. Pikirlenme barada düşünje.
2. Pikirlenmäniň görnüşleri we operasiýalary.
3. Pikirlenme mesele ýagdaýynda we ýumuş.
4. Hyýal hakynda düşünje we onuň görnüşleri.
5. Keşpleri hyýalda döretmegiň usullary.


1. Pikirlenme barada düşünje.

Pikirlenme-munuň özi dil bilen aýrylmaz baglanyşykly aýry-aýry ýagdaýlar, hadysalar hakynda düýpli täzelik açmagyň we agtarmagyň, düşünjeleri jemlemegiň prosesi bolup, onuň netijesinde barlyk (hakykat) analiziň we sinteziň esasynda aralaşdyrylan usulda şöhlelendirilýär. Pikirlenme hakykaty şöhlelendirmegiň ýokary formasydyr.
Pikirlenmäniň esasy operasiýalaryna analiz, sintez, deňeşdirme, abstraktlaşdyrma, umumylaşdyrma, klassifikasiýalaşdyrma, sistemalaşdyrma ýaly düşünjeler degişlidir. Bu opersiýalaryň her biri akyl ýetiriş prosesinde belli bir funksiýany ýerine ýetirýärler we beýleki operasiýalar bilen çylşyrymly arabaglanyşykda bolýarlar.
Analiziň funksiýasy tutuş zady böleklere bölüp, onuň aýry-aýry alamatlaryny, taraplaryny tapawutlandyrmakdan ybaratdyr.
Sintez analiziň prosesinde ýüze çykarylan aýry-aýry elementleri birleşdirmek, olaryň arabaglanyşygyny tapmak üçin serişde bolup hyzmat edýär.
Deňeşdirmäniň kömegi bilen aýry-aýry obýektleriň  meňzeşligi we tapawudy ýüze çykarylýar.
Abstraktlaşdyrma bir alamatlary beýlekilerden tapawutlandyrmagy we olardan ünsi sowmagy üpjün edýär.
Umumylaşdyrma predmetleri we hadysalary, olaryň esasy alamatlary we häsiýetleri boýunça birleşdirmegiň serişdesidir.
Klassifikasiýalaşdyrma obýektleri haýsydyr bir esasa görä, böleklere, toparlara bölmäge we soňra birleşdirmäge gönükdirilendir.
Sistemalaşdyrma, klassifikasiýalaşdyrmadaky ýaly, aýry-aýry obýektleri däl-de, olaryň toparlaryny, klaslaryny bölmegi we soňra olary birleşdirmegi üpjün edýär.
Düşünje – bu pikiriň formasy bolup, obýektiň umumy we möhüm alamatlaryny aňladýar. Dil belli bir mana eýe bolan belgileriň ulgamydyr. Söz bolsa pikirlenmäniň material örtügidir.

2. Pikirlenmäniň görnüşleri we operasiýalary.

Pikirlenmäniň görnüşleri.
Çözülýän ýumşuň mazmunyna baglylykda, psihologiýada pikirlenmäniň üç görnüşi tapawutlandyrylýar. Olar:
1. Aýdyň-hereket;
2. Aýdyň-obraz;
3. Söz-logiki görnüşleridir.
Aýdyň-hereket pikirlenmesi. Bu ýerde pikirlenme ýumşuň gös-göni iş prosesinde çözülýänligi bilen häsiýetlendirilýär. Aýdyň-hereket pikirlenmesi taryhy we ontogenetik taýdan adamyň pikirlenmesiniň has irki görnüşidir.
Aýdyň-obrazly pikirlenme. Bu ýerde pikirlenme ýumşuň
mazmunynyň obrazly materiala esaslanýanlygy bilen
tapawutlanýar.
Söz-logiki pikirlenme. Pikirlenmäniň bu görnüşiniň aýratynlyklary bu ýerde ýumşuň sözleýiş (werbal) formasynda çözülýänliginden ybaratdyr.

3. Pikirlenme mesele ýagdaýynda we ýumuş.

Meseleleri çözmekde pikirlenmegiň ähmiýeti
Pikirlenmek prosesi, adatça, adamda haýsy-da bolsa, bir kynçylyga hötde gelmäge, näme-de bolsa bir zada düşünmäge, haýsy-da bolsa bir meseläni çözmäge isleg döremegi bilen başlanýar. Başgaça aýdanymyzda, pikirlenmek mydama sowallardan başlanýar. Özüňe ýa-da başga birine “pikirlenmegi” ýöne maslahat bermek bilen pikiriň işeňňirligini gazanyp bolmaz. Çözülmegi üçin pikirlenmek zerur bolan sowalyň adamyň öňünde keserip durmagy we şu sowaly adamyň çözmelidigini bilmegi gerekdir. Şuňa görä, pikirlenýän adamyň birinji alamaty sowallary, hakykatdan-da, bar ýerinde görmegi başarmagyndan ybaratdyr. Diňe kim özbaşdak pikirlenmäge endik etmedik bolsa, onuň üçin sowalyň barlygy, ýoklugy des-deňdir we onuň üçin hemme zat öz-özünden düşnükli ýaly bolup görünýär. Bilimiň giňemegi ozal hemme zat aýdyň ýaly görünýän ýerde bize täze aladalaryň üstüni açyp berýär we şunlukda pikiri oýarýar, ony özbaşdak işlemäge höweslendirýär. Emma welin, sowaly ýöne bir görmek ýeterlikli bolmaz. Bu sowalyň nämeden ybaratdygyny doly aňlamak zerurdyr. Mesele çözmekdäki üstünlik, ozaly bilen, sowalyň dogry goýluşyna baglydyr. Meselä düşünmek, ozaly bilen, sowaly dogry goýmak diýmekdir. Munuň üçin käwagtlarda pikiriňi köp işletmek gerek bolýar. Mesele dogry goýlandan soň, şunlukda, meseläniň çözülmegine tarap ýola birinji ädim ädildi diýmekdir. Sowalyň çözülmek prosesi sowaly aňlamakdan soň gelýär. Sowalyň özüniň häsiýetine baglylykda bu sowaly çözmek prosesi örän dürli-dürli usullar bilen amala aşyrylyp bilner. Sowal çözülýän mahalynda pikirlenmek prosesiniň has tipiki we ýygy-ýygydan duş gelýän garşy gipotezalary bellemekden, ýagny sowalyň nähili çözülmelidigi hakda çaklamalardan ybarat bolýar.
Agşam öýe gaýdyp gelip, men stoluň başyna barýaryn we stoluň üstünde goýlup ýakylýan elektrik çyrasyny rozetka dakýaryn. Çyrajyk ýanmaýar. Näme üçin ýanmaýar? Sebäbi näme? Sowal gelip çykdy. Ony çözmek üçin pikir işi başlanýar. Dürli-dürli çaklamalar öňe sürülýär we barlanylýar. Ähtimal, rozetka ýanyp, harap bolandyr? Potolokdan asylan elektrik çyrajygynyň burmasyny towlaýaryn, ol ýanýar. Diýmek, rozetka abat. Belki, elektrik çyrajygynyň özi bozulan bolaýmasyn? Elektrik çyrajygyny towlap, elime alýaryn we oňa seredýärin: ýok, içiniň gyljagazlary abat. Ştepsel zaýalanan bolsa gerek. Elime otwýortka alyp, rozetkany söküp aýyrýaryn, hakykatdan hem, ştepseliň içindäki predohraniteliň ýanyp, harap bolandygyny ýüze çykarýaryn. Şondan soň sowal çözüldi. Bu mysalda ylmy çaklamalary (gipoteza) barlamak işi pikir ýöretmek işiniň esaslanýan praktiki hereketiniň ýoly bilen amala aşyrylypdyr. Elektrik çyrajygynyň şikeslenenligi göni ýol bilen: özüňe kabul edip almak ýoly bilen barlanyldy we çyrajygyň gyljagazlarynyň burmasyny abatdygyna göz ýetirildi.
Dykynyň ýanyp, harap bolandygy hakyndaky ylmy çaklama bolsa sowa ýol bilen, araçyllyk ýol bilen barlanyldy. Dykyny sökmegiň we oňa seretmegiň deregine men başga elektrik çyrajygynyň burmasyny towlap görmek bilen çäklendim we pikir netijesiniň ýoly bilen dykynyň abatdygyna gözümi ýetirdim: eger dyky ýanyp, harap bolan bolsady, potolokdan asylgy elektrik çyrajygy-da ýanmazdy. Pikiriň netijesi praktiki barlamagy amala aşyrmak işini gaty aňsatlaşdyrdy.
Başga wakalarda çaklamalary barlamak işi bütinlikde pikirde, “akylda” amala aşyrylýar. Meniň iki sagat wagtym bar. Şu wagtyň içinde men şäheriň dürli böleklerinde ýerleşen birnäçe ýerlere barmaly. Möhletimde ýetişmek üçin men bu ýerlere nähili yzygiderlikde baryp çykmaly we nähili gatnaw serişdelerinden peýdalanmaly? Nähili hereket etmek meýilnamasyny düzmeli? Beýle sowallary dürli-dürli ýol bilen çözmeli bolýar. Bu ýerde hem sowal çaklamalary mümkin bolan hereket meýilnamany düzmek bilen çözülýar. Emma işiň manysy boýunça muňa meňzeş sowallarda bellenen meýilnamalaryň her birini hakykatda ilki bilen synag edip görmek we soňra olaryň içinden seçip almak bolmaz. Meýilnamalary synag edip görmek işi pikirde geçirilmelidir.
Akyl tejribesi diýilýän tejribe, ýagny şol ýa-da başga hereketleri, olaryň nähili netijelere getirip biljekdigini kesgitlemek üçin pikirde amala aşyrmak köp sowallar çözülýän mahalynda örän möhüm rol oýnaýar. Her hili tehniki konstruktiw sowallar çözülýän mahaly akyl tejribesiniň ähmiýeti örän uludyr. Eger pikirde tejribe etmek başarylmasa, radiopriomnik guramak ýa-da elektrik jaňyny ýasamak bolmaz. Küşt oýnunda akyl tejribesiniň roly aýdyň suratda öňe çykýar. Küşt oýnaýjy küşdi nähili göçmelidigini pikirlenmek bilen, wariantlaryň hemmesini akylda barlamaga: “Eger men şeýle göçsem, onda meniň garşydaşym beýle göçer, şol wagt men şu zatlary, şu zatlary ederin...” diýmäge mejburdyr.
Akyl tejribesini amala aşyrmak hyýal bilen pikirlenmegiň birlikde işlenmegini, bir tarapdan, ýagdaýy mümkin boldugyça has anyk we görnükli göz öňüne getirmek gerekdigini, ikinji tarapdan, berlin ýagdaýdan nähili netije çykarmalydygy hakynda akylda netije çykarmak gerekdigini çaklaýar.
Zerur bilimleriň bolmagy her bir sowalyň üstünlikli çözülmeginiň şertidir, ikinji mysalda köçeleriň ýerleşişi we awtobuslaryň marşrutlary bilinmese, hereket meýilnamasyny düzüp bolmaýşy ýaly, biziň birinji mysalymyzda-da elektrik tehnikasy boýunça bilimler bolmadyk wagtda ylmy çaklamalary bellemek-de, olary barlamak-da mümkin bolmazdy. Emma ýeke bir bilimleriň bar bolmagy ýeterlik bolmaz. Şonuň bilen şu bilimleri gerek wagtynda gönükdirmegi başarmak hem zerurdyr. Fizika okuw kitabynda elektrika hakyndaky baby mazaly bilmek bolar, şeýle hem bolsa, biziň getiren mysalymyzda berlen şeýle sowal çözülýän mahalynda sowaly çözüp bilmän durmak mümkindir. Ylymlaryň bir bolmagy we olara ygtyýar etmegi başarmak pikiriň netijeli işlemeginiň zerur şertleridir. Sowat öwretmek döwründe okuwçylaryň pikirleniş we sözleýiş ukyplaryny ösdürmek üçin başlangyç synp mugallymy birnäçe usullardan, tärlerden işjeň peýdalanmagy başarmalydyr. Şonuň üçin şu usuly özleşdirmede sowat öwretmek döwründe başlangyç synp okuwçylarynda pikirleniş we sözleýiş ukyplaryny nähili ýollar arkaly ösdürip boljakdygy barada maslahat berilýär. Pikirlenme we sözleýiş diýen mowzuk geçilenden soň talyplar bilen birnäçe ýumuşlar, psihologik hadysalar, gönükmeler ýerine ýetirilýär. Şu usuly işde başlangyç synp mugallymy okuwçylaryň pikirlenmesini we sözleýşini ösdürmek üçin birnäçe işleri ýerine ýetirip bolýandygy barada maslahatlar alarlar. Pikirlenme belli bir maksatly, yhlasly, haýsy-da bolsa bir soraga jogap tapmaly ýa-da kyn ýagdaýdan çykmaly bolyan wagtda döreýär. Adamyň hiç bir maksatsyz pikir etmegi mümkin däldir. Adamyň pikiri onuň sözleýşi bilen baglanyşyklydyr. Sebäbi pikirsiz söz emele gelmeýär. Okuwçyda pikirlenmek üçin talap edýän zadymyz haýsyda bolsa, bir maksada gönükdirilen bolmaly. Okuwçy bir meseläni çözmek ýa-da berlen bir soraga jogap tapmak üçin pikirlenmeli bolýar. Pikirlenmäniň emele gelmegi üçin oňa bir zadyň täsiri zerurdyr. Onuň manysynyň giň we çuň bolmagy oňa edilýän täsire baglydyr. Çagada pikirlenmek işi onuň daşky durmuş bilen aragtnaşyk edip ugran pursatyndan beýläk ösüp başlaýar we kämilleşýär. Çaganyň pikirlenmesiniň esasy döwri mekdebe gatnap ugrandan soňra maksatly häsiýete geçýär. Pikirlenme kelle beýnisiniň önümi bolup, çaga dogabitdi berilýän taýýar zat däldir. Ol çaganyň beden taýdan berkemegi hem-de daşky durmuş bilen edýän aragatnaşygy netijesinde ösýär. Çaganyň daş-töweregindäki hakyky zatlary duýmagy, kabul edip bilmegi hem-de hadysalary ýadynda saklamagy pikirlenmegi emele getirýän esasy pisihologik işdir. Çaganyň akylynyň ösmegi, onuň daşky kabul edişine, terbiýä baglydyr. Çaganyň pikirlenmegi olaryň mekdebe çenli ýaşly döwründen ösüp başlaýar. Çaga 7-8 aýlykka eýýäm ýönekeý zatlar barada pikir edip ugraýar. Meselem, çaga hemişe emzikli çüýşeden süýt içýän bolsa, onda ol beýleki çüýşeleri görende süýt küýsäp, elini uzadýar. Bu hem onuň pikirlenmesiniň zatlaryň hereketli şekildigini, ýagny onuň häzirki görüp duran zatlary barada pikir edip bilýändigini görkezýär. Çaganyň bu hili pikirlenmesine zatly pikirlenme döwri diýlip at berilýär.
Kiçi ýaşly mekdep okuwçylarynyň pikirlenmesi mekdebe çenli ýaşly çagalaryňkydan tapawutlanýar. Ol mekdepde bilimleriň esasy bilen tanyş bolup başlandan soň, onuň pikirlenmesi tertipli suratda ösüp ugraýar we maksatly pikirlenme häsiýetine eýe bolýar. Başlangyç synpda okadylýan dersler okuwçylary hemmetaraplaýyn ösdürýär. Pikirlenmegi kämilleşdirýär. Okuwçylaryň pikir edip bilmeklerini hem-de dogry sözläp bilmeklerini ösdürmekde hasabyýet hem-de türkmen dili, ene dili sapaklarynyň ähmiýeti örän uludyr. Geçirilen barlaglara görä, her bir täze iş, täze işlenilmeli zatlar pikirlenmäni ösdürýär. Meselem, hasabyýet dersiniň her bir meselesi ýa-da mysaly soňundan okuwçy üçin işlemegi ýa-da pikirlenmegi talap edýän sorag bilen gutarýar. Meseleleri çözmek we mysallary işlemek çagalaryň, okuwçylaryň pikirlenmesiniň ösmegi üçin türgenleşmedir. Okuwçy mesele çözende, mysal işlände pikirlenmäniň hemme operasiýalary gatnaşýar we kem-kemden kämilleşýär. Başlangyç synp okuwçylarynda pikirlenme işiniň bolup geçişi pikiriň hili, göwrümi, çuňlugy, özbaşdaklygy hem-de onuň bolup geçiş çaltlygy boýunça dürli-dürli. Mugallym okuwçylaryň pikirlenme işinde şeýle aýratynlyklaryny olara yzygider gözegçilik etmek bilen öwrenmelidir. Bulary öwrenmeklik pikirlenmek işinde ýüze çykýan gowşak taraplary düzetmek üçin zerurdyr. Her bir okuwçynyň pikirlenip bilmeginiň özboluşly aýratynlygy bolup, olar şulardan ybaratdyr:
Çuň pikirlenmek. Okuwçy berlen soraga, tabşyrylan ýumuşlara düýpli jogap tapmagy, subut etmegi, seljermegi başarýar.
Özbaşdak pikirlenmek. Durmuşda ýüze çykan her bir soraga hiç kimiň kömegine mätäçsiz jogap tapyp bilse, onda şeýle adam özbaşdak pikirlenmegi başarýar.
Çalt pikirlenmek. Käbir okuwçy pikir ýöretmeli zat barada tiz oýlanýar, şol bir meseläni aňsatlyk bilen çözýär. Bu hili çaga  düşbi, çalt hereketli bolýar. Bu hili pikirlenme çaganyň oý-pikiriniň hemmetaraplaýyn ösmegine baglydyr. Pikirlenmäniň çaltlygy başga pikirlenmäniň gowşak tarapydyr. Şeýle pikirlenýän okuwçy ymykly akyl işi bilen meşgul bolmagy söýmeýär. Her bir zat barada ýüzleý pikirlenip, başdansowma edýär. Gyssanmaç pikirlenýän okuwçylar mekdepde köp duş gelýär. Mugallym şeýle okuwçylara hemişe “howlukma”, “ýene-de pikirlen” diýip, ýola salyp durýar. Okuwçylaryň
Pikirlenmesiniň nädogry taraplaryny özlerine subut edip görkezýär. Mugallym	okuwçylaryň pikirlenmelerini ösdürmek işini olaryň mekdebe gelen ilki gününden başlaýar. Mekdebe ilki gelen çagalaryň düşünjeleri her hili bolýar. Olaryň birnäçeleri çagalar bagalarynda, käbirleri bolsa maşgalada terbiýelenen çagalardyr. Şeýle bolansoň, olaryň ýönekeý zatlara akyl ýetirip bilişleri, onuň manysyna düşünişleri dürli-dürlüdir. Kähalatlarda çagalaryň akyl ýetirişleriniň nädogry taraplaryna hem köp duş gelinýär. Çagalar bagynda terbiýe alanlaryň pikirlenmegi aglaba köptaraply we çuň manyly bolýar. Okuwçylaryň pikirlenmelerini barlamak üçin birnäçe tejribeler geçirmek mümkindir. Mugallym stoluň üstünde bäş, soňra 3 galamy goýup, olary goşup sanamaklygy bir okuwça buýurýar. Ol galamlary goşup sanaýar, “Sekiz sany” diýip jogap berýär. Şol wagtyň özünde mugallym okuwçydan:“Bäş sany depderiň üstüne ýene üç sany depderi goşsaň, näçe bolýar?” diýip soraýar. Okuwçy soraga hiç hili jogap berip bilmeýär. Mugallym: “Pikir et” diýip, soragyny ýene-de gaýtalaýar. Okuwçy: “Bilemok”diýip, jogap berýär. Mugallym soňra stoluň üstünde bäş, soňra üç sany depderi aýry-aýry goýýar-da,olary goşup sanamagy okuwça teklip edýär. Soňra bu operasiýany ýene-de täzeden ýerine ýetirip başlaýar. Munuň özi okuwçyda entek bäşe üçi goşanyňda, jemi sekize deň bolýandygy barada düýpli düşünjesiniň ýoklugyna şaýatlyk edýär. Okuwçy diňe görüp duran predmeti barada ýönekeý pikirlenýär.
Emma abstrakt ýol bilen bu usuly başga predmetler bilen baglanyşdyrmagy entek başarmaýar. Geçirilen şunuň ýaly synaglar okuwçylaryň düşünjelerini ýüze çykarmaga, olaryň pikirlenip bilmekleriniň özboluşly aýratynlygyny, ikinji habar toplumy bilen birinji habar toplumynyň arabaglanyşygyny öwrenmäge kömek edýär. Aýratyn hem başlangyç synp mugallymlarynyň şeýle ýol arkaly mekdebe ilki gelen okuwçylaryň matematik pikirlenmesini barlap görmegi hem öwrenmegi zerurdyr. Çagada ýönekeýje pikir etmek hem-de gepläp bilmek endigi bir ýaşdan soň döräp başlaýar. Munuň esasy sebäbi pikirlenme bilen sözleýşiň aýrylmaz baglanyşykly bolýandygy üçindir. Adam, esasan, öz ene dilinde pikirlenýär. Eger-de adam iki ýa-da birnäçe dil bilýän bolsa, onda ol özüniň pikirini beýleki gepleşip ýören dillerinde hem beýan edip biler. Pikirlenmäniň sözleýiş bilen gös-göni baglanyşykly bolany üçin olar bilen bir wagtda ösýär. Pikirlenme ösdügiçe, sözleýiş hem ösýär, sözleýiş ösdügiçe, pikirleniş hem ösýär. Pikirleniş bilen sözleýşiň baglanyşykda ösýändigini subut edýän zat okuwçynyň okan materialy boýunça yzygiderli dogry meýilnama düzüp hem-de şol meýilnama esasynda öz pikirini beýan edip bilýändigidir. Pikirlenme bilen sözleýşiň baglanyşygy bu ikisiniň birdigi däldir. Talyplara tema öwredilende, onuň mazmunyny dürli görnüşli amaly işler bilen baglanyşdyrmak has amatlydyr. Şonuň üçin şu tema öwredilende, okatmagyň amaly iş usulyny sapakda ulanmagyň ähmiýeti
uludyr.
Amaly işlerde mugallymlar sapakda temany okuwçylara öwretmek üçin dürli usullardan peýdalanmak ýollaryny öwrenýärler. Matematika dersinde okuwçylar mysal işlemek, ýaryşmak, gözegçilik etmek, surat boýunça mesele düzmek ýaly ýollary ulanýarlar. Matematika dersi sowat öwretmek döwründe okadylýan esasy dersleriň biri hasaplanylýar. Okuwçylaryň bu dersi öwrenmekleri olaryň bütin ösüşine täsir edýär, akylyny, erkini we duýgusyny terbiýeleýär, okuwçyda ýagşy dünýägaraýyş kemala gelýär. Okuwçylary akyl taýdan ösdürmekde, olaryň logiki, kesgitli, yzygiderli, subut ediji häsiýetde bolan pikirlenmelerini kämilleşdirmekde matematika dersiniň ähmiýeti örän uludyr. Azda-kände çylşyrymly bolan meseleleri çözmek üçin okuwçy logiki pikirlenýär. Mesele çözmeklik usulynyň matematikanyň hemme sapaklarynyň içinden eriş-argaç bolup geçýänligi sebäpli, matematika dersi boýunça geçirilýän okuwlar ep-esli derejede logiki gönükmelere öwrülýär.

4. Hyýal hakynda düşünje we onuň görnüşleri.

Adamyň psihikasynda hyýal ýa-da fantaziýa ýaly täsin prosesler hem bolup geçýändir. Adam duýmak, kabul etmek, pikirlenmek prosesleriniň üsti bilen daşky dünýäniň zatlaryny, wakalaryny beýnide şöhlelendirýär. Emma käbir ýagdaýlarda adam özüni real görnüşde görmeýär, ýöne bolup biläýjek zatlary hem aňynda şöhlelendirip bilýär. Bu proses bolsa adamyň hyýalydyr. Hyýalda adamyň durmuşynda, ýaşaýşynda hiç wagt bolmadyk, bolmajak zatlar hem şöhlelendirilip bilinýär. Şonuň üçin hyýala başgaça fantaziýa hem diýilýär. Adam öz hyýalynda zatlary, hadysalary we wakalary özüçe üýtgedip, bir ýerden başga bir ýere geçirip bilýär. Şonuň üçin adam hyýalynda edip bolmajak zat ýokdur diýilýär.
Hyýal – bu adamyň öňki bar bolan bilimleriniň esasynda täze keşpleri döredip bilmegidir. Adamda hyýala getirmeler ýöne boş ýerden döremeýär. Mysal üçin, dogabitdi kör adam reňki, dogabitdi ker adam bolsa hiç haçan sesi hyýalyna getirip bilmeýär.Adam hyýalyna getirmek üçin daşky dünýäni duýmaly, kabul etmeli we ýatda galdyrmaly. Adamyň bilmek düşünjesi,ukyby näçe ösen bolsa, onuň hyýaly şonça-da güýçli bolýar. Adamyň hyýala getirmeleri zähmet işiniň dowamynda döräp, ösüp hem kämilleşipdir. Zähmetiň dowamynda adam hyýalyna getirip, öz durmuşyny ösdüripdir. Adam zähmet işini öz öňünde maksat goýmak arkaly alyp barýar. Ol öz öňünde goýan maksadyna ýetmek, isleglerini kanagatlandyrmak üçin zerur bolan täze keşpleri döretmeli bolýar, göz öňüne getirýär. Şol göz öňüne getirmeler durmuşyň üýtgedilip, özgerdilip hyýala getirme arkaly ýerine ýetirilýär. Hyýala getirmeler birnäçe ýagdaýlarda ýüze çykýarlar.
1. Adamyň duýup, kabul etmeýän, emma hakykatda bar bolan zatlary hyýalyna getirmegi.
2. Adamyň geljekdäki boljak zatlary hyýalyna getirmegi.
3. Adamyň taryhy wakalary hyýalyna getirmegi.
4. Adamyň hiç wagt bolmadyk,bolmajak zatlary fantastiki hyýalyna getirmegi.
Hyýala getirmeler diňe adamyň edebi döredijiliginde däl-de, tebigatyň, adamyň ýaşaýşyndaky bolup geçýän hadysalara düşünmekde hem uly rol oýnaýar. Adamyň öz öňünde goýan wezipeleriniň ählisini çözmekde bilimi ýeterlik bolmaýar. Şol wagt adam hyýalyna getirmek arkaly bar bolan maglumatlary üýtgedişdirip, täze gatnaşyklary döredýär we wezipäni dogry ýerine ýetirmegi başarýar.

5. Keşpleri hyýalda döretmegiň usullary.

Hyýala getirmeleriň ygtyýarsyz we ygtyýarly, gaýtadan dikeldiji
we döredijilikli we arzuw ýaly görnüşleri bardyr.
[image: ]

Adam öz eline meňzedip, birnäçe zähmet gurallaryny, abzallaryny döredipdir.
Bu onuň göz öňüne getirmesiniň netijesidir

Ygtyýarsyz hyýal – bu adamyň hyýala getirmesi mahalynda erk tagallasynyň az gatnaşýanlygy ýa-da düýbünden gatnaşmaýanlygydyr. Şeýle hyýalyň ösen görnüşi düýş görmekdir. Adam düýşünde görýän keşplerini ygtyýarsyz ýagdaýda hyýala getirip, uky mahalynda erk tagallasy hiç hili gatnaşmaýar. Düýş görmäniň esasy aýratynlygy hyýala getirilýän keşpleriň arasynda yzygiderliligiň saklanylmaýanlygydyr.
Ygtyýarly hyýal – bu adamyň obrazlary hyýala getirme mahalynda erk tagallasynyň gönüden-göni gatnaşýanlygydyr. Ussanyň saljak jaýyny hyýalyna getirmesi ygtyýarly ýagdaýda bolup geçýär. Ussa iş prosesinde dörejek päsgelçilikleri hem hyýalyna getirýär, olary ýeňip geçmegiň ýollary hakynda pikirlenýär.
Gaýtadan dikeldiji hyýal – bu adamyň öň kabul edilen belgi gurluşlarynyň esasynda emele gelýän hyýallaryň bir görnüşidir. Gaýtadan dikeldiji hyýalyň okuw materialyny özleşdirmekde uly ähmiýeti bardyr. Geografiýanyň taryhyny öwrenmekde gaýtadan dikeldiji hyýal uly rol oýnaýar. Mugallymyň gürrüň berýän temasy boýunça onuň mazmunynda beýan edilýän keşpleri, daglary, derýalary, tokaýlary hyýalyna getirip bilýär.
Döredijilikli hyýal – bu döredijilikli işiň netijesinde täze iň gowy keşpleri döretmekdir. Hyýalyň bu görnüşi ýazyjylarda, hudožniklerde, kompozitorlarda, alymlarda, arhitektorlarda has hem ösendir. Döredijilikli hyýalyň çemçesi– bu adamyň zerurlyklaryna islegleridir. Döredijilikli hyýal gaýtadan dikeldiji hyýala garanyňda has çuň hem çylşyrymlydyr. Sebäbi bu hyýala getirmede täze üýtgeşiklik emele gelýär. Haçan hudožnik hyýalynyň täze bir üýtgeşik goluny çyzanda, täze bir keşbiň döremegi bilen döredijilikli hyýala getirmeler bolup geçýär.
Arzuw – bu adamyň isleýän geljeginiň keşbini döretmegidir. Adam özi üçin peýdaly, özüne şatlyk getirýän keşpleri barada arzuw edýär. Emma gyzyksyz, özüni gyzyklandyrmaýan erbet zatlar barasynda arzuw etmeýär. Arzuw etmek adamyň bütin ömrüniň dowamynda bolup geçýär. Adam real hakykata ýakyn we real hakykatdan daş bolan keşpleri arzuw edip bilýär. Adamyň öz durmuşynda amala aşmak mümkinçiligi bolan keşpleri arzuw etmegi real hakykata ýakynlygydyr. Emma adamyň öz durmuşynda amala aşmak mümkinçiligi bolmadyk keşpleri arzuw etmegi hakykatdan daşlygydyr. Muňa başgaça, göwün ýüwürtmek hem diýilýär. Çagalarda hyýala getirmeler zatlary kabul edýän mahalynda kemala gelip başlaýar. Ilkinji hyýala getirmeleriň ýüze çykyşyny üç ýaşyň içindäki çagalarda görmek bolýar. Bu ýaşdaky çagalarda hyýala getirmeler oýnuň täsiri netijesinde bolup geçýär. Çaganyň mekdepdäki hyýala getirmeleri bilen täze-täze keşpler emele gelýär. Okuwçylaryň hyýalyny ösdürmekde surat, aýdym-saz, zähmet sapaklarynyň ähmiýeti örän uludyr. Okuwçylar bu zatlaryň üsti bilen döredijilikli işlemegi öwrenýärler, dürli modelleri ýasaýarlar, suratlary çekýärler.


























7. Tema:Ýat
Meýilnama:
1.Ýadyñ psihologik häsiýetnamasy. 
2.Onuñ esasy taglymatlary. 
3.Baglanşyk assosiasiýalar ýa-da ornaşdyrmanyñ döredijisi hökmünde. 
4.Ýadyñ hadysalary: ýa-da ornaşdyrma, gaýtadan dikeltme ýatdan çykarma. 
5.Ýatdan çykarmanyñ tejribe üsti öwrenilşi.
6. Ýatdan çykarmanyñ sebäpleri. 
7.Ýadyñ görnüşleri. Gysga wagtlaýyn,  uzak wagtlaýyn we işiwür ýat.
8. Gaýtadan  dikeltmäniñ duýdandan gowulanmagy reminissensiýa  hadysasy, ýa-da ornaşdyrmaly we gaýtadan dikeltmegi gowulandyrmagyñ  tärleri.

1.Ýadyñ psihologik häsiýetnamasy.
Adamyň daşky dünýäden duýup, kabul edip alan köpsanly informasiýalary, maglumatlary ýitip ýok bolup gitmeýärler, ol belli bir wagt aralygynda beýnide saklanyp galýar. Ýat, huş adamyň bütin ýaşaýyş durmuşynyň esasy hasaplanýar. Eger-de adamyň beýnisinde daşky dünýäden täsir edilýän gyjyndyryjylaryň yzy saklanyp galmaýan bolsa, onda adam özüne täsir edýän her bir predmeti ilkinji gezek duýan ýa-da kabul eden ýaly görerdi. Göz öňüne getirmek bilen adam öz aňynda täze obrazlary döredýär. Ýat, huş duýma, kabul etmek bilen berk baglanyşyklydyr. Sebäbi adamyň ýadynda saklanyp galmaly maglumatlar görüş, eşidiş, ys alyş, tagam biliş, deri arkaly duýlup kabul edilýär. Adam predmeti we onuň häsiýetlerini ilki duýup kabul edenden soň ýatda galdyrýar.
2.Onuñ esasy taglymatlary
Ýadyň esasy prosesleri.
Ýatda saklamak. Ýatda saklamak prosesi üç formada bolup geçýär:
1. Ýatda galdyrmak;
2. Ygtyýarly ýatda galdyrmak;
3. Ygtyýarsyz ýatda galdyrmak.
Ýatda galdyrmak materialyň birnäçe sekuntlap bir gezek görkezilmegi netijesinde, wakanyň gysga we uzak wagtlaýyn ýatda pugta we dogry saklanyp galmagydyr. Adamyň ýatda saklamagynyň esasy formasy ygtyýarly ýatda saklamakdyr. Ol zähmet çekmek, adamlaryň aragatnaşyk saklamagy netijesinde döräp, zähmet çekmek üçin zerur bolan bilimleri, endikleri ýatda saklamak, ýerine ýetirmek zerurlygyndan gelip çykýar. Ygtyýarsyz ýatda saklamak bolsa, wakalaryň birnäçe sekuntlap bir gezek görkezilmegi netijesinde, olaryň ýatda galmagydyr. Ygtyýarsyz ýatda saklamak hemişe bolup durýan, gaýtalanýan wakalary şöhlelendirýär.
Ýat tutmak – munuň özi haýsydyr bir materialy ýatda saklamak maksady bilen ýatda galdyrmakdyr. Ýat tutmak ýörite miýemiki iş bolup, ol şahsyýetiň maksatlary we meýilleri bilen bagly zatlaryň aňda saklanyp galmagyna gönükdirilendir. Ýatda saklanylýan materialdaky baglanyşyklar häsiýetine laýyklykda, mehaniki we many boýunça ýatda saklamalara bölünýärler.

3.Baglanşyk assosiasiýalar ýa-da ornaşdyrmanyñ döredijisi hökmünde.

Ýat – bu adamyň duýan, kabul eden, başdan geçiren hadysalarynyň ýatda galmagy, saklanmagy we birnäçe wagtdan soň bolsa, huşa getirmek arkaly gaýtadan dikeldilmegidir. Ýat, huş biziň alan bilimlerimizi, başarnyklarymyzy, ukyplarymyzy ösdürýär, ýokarlandyrýar. Adamyň ýady näçe ösen bolsa, ol şonça-da köp zada akyl ýetirýär. “Adamyň ýady bolmasa, ol edil kiçijik çaga ýalydyr“ diýip, I.M.Seçenow belläp geçipdir. Bu, hakykatdan hem, şeýledir. Käbir garry adamlaryň ýady kütelende, ýönekeýje işi amala aşyryp, dogry sözläp hem bilmeýär. Adam öz durmuşynda zerur we ähmiýeti bolan zatlary has gowy ýatda galdyryp we huşa getirip bilýär. Emma, tersine, az ahmiýetli bolan gyzyksyz zatlar kyn ýatda galyp, çalt hem ýatdan çykýar. Predmetiň we hadysanyň gowy ýatda galmagy şahsyýetiň erk hillerine hem baglydyr. Erksiz ýa-da erki gowşak, ýalta adamlar zerur maglumatlary hem örän ýüzleý ýada ýaramaz ýatda galdyrýarlar. Adamyň ýadynda saklanyp galýan predmetleriň arasynda baglanyşyk emele gelýändir. Şol baglanyşyga psihologiýada assosiasiýa diýilýär. 
Assosiasiýa – bu biziň beýnimizde şöhlelenýän predmetleriň, wakalaryň, hadysalaryň baglanyşykly ýatda galmagy we huşa getirilmegidir.düşürende, şol predmet bilen baglanyşykly bolan onuň başga bir häsiýeti hem ýada düşürilýär. Men özüme tanyş adamlaryň adyny eşidenimde,mende derrew onuň daşky keşbi, häsiýetleri ýadyma düşýär. Sebäbi öň baglanyşyk esasynda ýatda galyp, şol baglanyşyk esasynda hem huşa getirildi. Assosiasiýany ýönekeý hem-de çylşyrymly diýen görnüşlere bölmek mümkindir. Ýönekeý görnüşdäki assosiasiýlar baryp Aristoteliň döwründe hem öwrenilipdir. Olara ýanaşyk, meňzeşlik hem-de kontrastlyk assosiasiýalary degişlidir.
Ýanaşyk assosiasiýa – bu predmetleriň giňişlikdäki ýa-da wagtlaýyn yzygiderli ýanaşyklyk baglanyşygy esasynda ýatda galmagy we huşa getirilmegidir. Okuwçy sanlary, harplary köpeltmek hasylynyň tablisasyny we ş.m öwrenende, olar ýanaşyklyk baglanyşygy esasynda ýatda galyp, şol baglanyşyk esasynda hem huşa getirilýär. 
Meňzeşlik assosiasiýasy – bu predmetleriň we hadysalaryň nähilidir bir tarapynyň meňzeşlik esasynda ýatda galmagy we huşa getirilmegidir. Daşky dünýädäki käbir predmetleriň adamlaryň arasynda azda-kände meňzeşlik saklanýandyr. Şeýle meňzeşlikler adamlaryň, haýwanlaryň we ösümlikleriň arasynda bolup bilýär. Men köpçüligiň içinde öz tanşyma örän meňzeş bolan adamy görýärin. Şol wagt nätanyş adamyň öz tanşyma şeýle meňzeşdigi hakyky tanşymyň ýada düşmegine getirdi. 
Kontrastlyk assosiasiýasy – bu predmetleriň, hadysalarynyň arasynda garşylykly ýagdaýlaryň baglanyşygynyň bolmagy esasynda ýatda galmagy we huşa gelmegidir. Okuwçy sapakda gowşak baha alan wagty şol predmetden geçen sapakda alan gowy bahasy barada mugallymyň aýdan öwgüli sözlerini ýada düşürýär. Howanyň örän yssy günleri adam salkyn howany küýsäp, geçen salkyn günleri ýadyna salýar. Daşky dünýädäki predmetler, hadysalar ýanaşyklyk, meňzeşlik, kontrastlyk baglanyşygy esasynda ýatda galman, eýsem has çylşyrymly baglanyşygyň bolmagy bilen hem ýatda galyp, huşa getirilýär. Biziň düşünjelerimiziň, bilimlerimiziň esasyny çylşyrymly baglanyşyk düzýändir. Adamyň ýönekeýden çylşyrymly düşünjeleri öwrenmegi hem çylşyrymly baglanyşygy talap edýändir. Okuwçy köpeltmek hasylynyň tablisasyny bilmese, köpeldip, bölüp we çylşyrymly meseleleri çözüp bilmeýär. Maglumatlaryň mazmunyny ýatda galdyryp we birnäçe wagtdan soň huşa getirip bilmek biziň beýnimiziň täsin hasiýetleriniň biridir.Daşky dünýäden täsir edýän predmetler biziň beýnimizde oýanmany döredip, yz galdyrýar. Adama täsir edýän gyjyndyryjylaryň yzy nerw öýjüklerinde saklanyp galandan soň birnäçe wagtyň geçmegi bilen hem nerw oýanmasynyň täsiri netijesinde gaýtadan dikeldilýär. Adamyň ýadynyň fiziologik gurluşy ylmy esasda doly subut edilip düşündirilýär. Emma bu barada düşündiriş bermek neýron teoriýasy bilen amala aşyrylýar. Ýat – bu adamyň çylşyrymly psihiki işidir. Ýatda birnäçe ýagdaýlar bolup geçýär we olara ýat, huş, ýatda saklamak, ýatda galdyrmak, ýatdan çykarmak, ýada düşürmek degişlidir.
Ýatda saklamak – bu adamyň daşky dünýäden kabul eden informasiýasynyň gysga we uzak wagtyň dowamynda ýatda saklanyp galmagy,we islendik halatda huşa getirilip bilinmegidir. Ýatda saklamak ýadyň esasy prosesleriniň biridir. Adam islendik materialyň mazmunynyygtyýarsyz we ygtyýarly ýagdaýlarda ýatda galdyryp bilýär.
Ygtyýarsyz ýat – bu adamyň gündelik durmuşynda gaýtalanýan obrazlaryň ýatda galmagy we huşa getirilmegidir. Çaga öz görýan predmetleriniň atlaryny, ene dilindäki geplenýän sözleri ygtyýarsyz ýagdaýda ýadynda saklaýar.              Ygtyýarly ýat  – bu predmetiň, materialyň mazmunynyň ýatda galmaklygynyň zerurlygy esasynda ýatda saklanylmagydyr. Okuwçynyň okuw işinde bilimleriň mazmuny ygtyýarly ýagdaýda ýatda galýar. Okuwçynyň jogabyny jan edip, ýat tutmagy ygtyýarly ýatdyr.
Ýatdan çykarmak – bu adamyň predmetiň, hadysanyň, materialyň mazmunyny wagtlaýynça ýatda galdyryp, soňra kem-kemden ony ýatdan çykarmagydyr. Ýatdan çykarmak adam üçin tebigy proses hasaplanýar. Sebäbi adam daşky dünýäden alan ähli informasiýalarynyň mazmunyny tutuşlygyna, yzygiderlikde ýatda galdyryp bilmeýär. Olaryň zerur bolanlary ýatda galýan bolsa, zerur bolmadyklary çalt ýatdan çykyp gidýär. Ýatdan çykarmak adamyň beýnisinde zerur bolmadyk informasiýalaryň, maglumatlaryň saklanyp galmazlygy üçin peýdalydyr. Emma durmuşda käbir adamlar zerur bolan zatlary hem ýatdan çykarýarlar. Munuň üçin gaýtalamak ýatdan çykarmazlygyň esasy çözgüdi hasaplanylýar. Materialyň mazmunyny gaýtalamak iki hili ýagdaýda ýerine ýetirilýär.
Pauza berip, säginip gaýtalamak – bu şahsyýetiň öwrenýän zadynyň manysyna düşünip, ol hakda pikir öwrüp gaýtalamagydyr. Bu ýagdaýda gaýtalamak netijelidir. Sebäbi materialyň mazmuny many boýunça ýatda saklanyp galýar.
Pauza bermän, säginmän, yzygiderli gaýtalamak – bu şahsyýetiň gaýtalaýan materialynyň manysyna doly düşünmän, ol hakda hiç hili pikir öwürmän gaýtalamagydyr. Bu ýagdaýda gaýtalamak netijesizdir. Sebäbi adam materialyň mazmunyny mehaniki ýagdaýda ýatda saklaýar. Bu hili ýat tutmak materialyň mazmunyny çalt ýatdan çykarýar.
Ýada düşürmek – bu ýatdan çykan materialyň mazmunyny işdewe adamlar bilen aragatnaşyk saklamakda ýadyňa düşürmekdir. Adamyň ýadyna düşürmeginiň birnäçe derejeleri bardyr. Olara tanamak, hususy ýada düşürmek degişlidir. 
Tanamak – bu adamyň predmeti kabul edişiniň kömegi bilen ýadyna düşürmegidir. Kähalatlarda okuwçy ýat tutan goşgusyny aýdyp bilmän säginip durýar. Emma, hakykatdanda, okuwçy gowy ýat tutupdyr. Şol wagt okuwçy goşgynyň setirlerine gözüni aýlanda, onuň dowamy ýadyna düşýär. Bu ýada düşürmegiň birinji derejesidir.
Hususy ýada düşürmek – munuň özi adamyň ýeňil ýagdaýda, erk-isleg tagallasynyň bolmazlygy bilen ýadyna düşürmegidir. Käýagdaýlarda materialyň mazmuny öz-özünden ýadyňa düşýän ýaly duýulýar. Adam onçakly uly bolmadyk möçberdäki materialy ýadyna düşürýär. Mugallym temanyň mazmunyny konspektine seretmän yzygiderli saklamak üçin meýilnama seredip durýar. Bu bolsa ýada düşürmegiň ikinji derejesidir. Adamyň ýadynyň birnäçe görnüşlerini tapawutlandyryp görkezmek bolar. 
Ýadyň görnüşleri çylşyrymly we köptaraplydyr we onuň kassifikasiýasyna şu aşakdakylar degişlidir: predmetleri we hadysalary, pikirleri, hereketleri, duýgulary ýatda galdyrmak. Ýadyň şu häsiýetindäki görnüşlerine obrazly, söz-logiki,  hereket, joşgun ýady degişlidir.
Erkli hereketi bilen baglanyşykly häsiýetdäki ýadyň görnüşlerine ygtyýarsyz we ygtyýarly tarapy degişlidir. Dowamlylygy we saklanyp bilijilik häsiýetdäki ýadyň görnüşlerine gysga wagtlaýyn, uzak wagtlyk, operatiw ýat ýaly görnüşler degişlidir.
Obrazly ýat – bu adamyň öňki duýup, kabul edip alan predmetleriniň esasynda göz öňüne getirmä esaslanyp döreýän ýadyň bir görnüşidir. Adamyň görşi, eşidişi, ys alşy, tagam bilşi arkaly alynýan informasiýalary, maglumatlary, predmetleriň dürli häsiýetleri obraz görnüşinde ýatda galyp, soňra bolsa huşa getirilýärler. Sungat bilen meşgul bolýan adamlaryň obrazly ýady ösendir. Hudožnik ýaz paslyndaky meýdanyň keşbini görmese-de, ony derrew ýadyna düşürip, suratyny çekýär.
Söz-logiki ýat – bu adamyň düşünjeleri, logiki shemalary, matematiki amallary söz görnüşinde ýatda galdyryp we huşa getirip bilmegidir. Adamda söz-logiki ýat ösen bolanda, ol dürli formulalary, kanunlary, çylşyrymly sözleri, pikirleri, ideýalary gowy ýatda galdyryp we huşa getirip bilýär. Okuwçynyň okuw işinde söz-logiki ýadyň ähmiýeti uludyr. Okuwçy mugallymyň gürrüň berýän temasynyň mazmunyny söz-logiki ýadyň esasynda ýatda galdyryp we huşa getirip bilýär. Adamlaryň biri-biri bilen sözleşik aragatnaşygyny saklap bilmegi, ýatda galan düşünjesini aýdyp, gürrüň berip bilmegi söz-logiki ýadyň netijesidir.
Hereket ýady – bu adamyň dürli predmetleriň, hadysalaryň we Adamlaryň hereketleriniň sistemasyny ýatda galdyryp, soňra bolsa huşa getirip bilmegidir. Adamyň zähmet operasiýalarynyň ählisi hereket etmek bilen ýerine ýetirilýär. Zähmet işi ýerine ýetirilende, hereketler endik etmek bilen gaýtalanýar. Sebäbi adam ilki hereketi ýatda galdyrýar, huşa getirmek bilen hem şol hereketi gaýtalap ýerine ýetirýär. Okuwçy bedenterbiýe sapagynda mugallymyň öwreden maşklaryny öýde ýada düşürmek bilen gaýtalap ýerine ýetirýär. Hereket ýady adamyň ýaşaýşynda ilkinji kemala gelýän ýadyň görnüşidir. Çaganyň ilkinji aýlyklarynda eýýäm hereket ýady ýüze çykyp, ösüp başlaýar.
Joşgun, emosiýa ýady – bu adamyň durmuşda başdan geçirýän duýgularynyň ýatda galmagy we huşa getirilip bilinmegidir. Adamyň durmuşynda bolup geçýän gynançly, begençli, gülküli wakalar ýatda galýarlar. Olaryň ýatda galmagynyň esasy sebäbi hem onuň emosionallygydyr. Joşgun ýady şahsyýeti terbiýelemekde we formirlemekde uly ähmiýete eýedir. Emosional ýat adamyň ruhy ösüşiniň esasy şertidir. Ygtyýarly we ygtyýarsyz ýatda saklamaklyk görnüşi ýatda saklamak prosesinde düşündirilip geçilýär. Ýadyň bu görnüşleri adamyň erkli hereketleri bilen baglanyşykly bolup geçýärler.
Gysga wagtlaýyn ýat – bu adamyň materialyň mazmunyny örän az wagtlyk ýatda galdyryp, soňra bolsa hiç hili huşa getirip bilmezligidir. Gysga wagtlaýyn ýat dürli işlerde işleýän adamlarda bolup geçýär. Sözlemleri çap edýän operator ýazýan sözleriniň diňe käbirini ýatda galdyraýmasa, onuň köp bölegini örän gysga wagtyň içinde ýatdan çykarýar. Şeýle ýagdaýy terjimeçide hem görmek bolýar. Gysga wagtlaýyn ýada degişli tejribe geçirmek bolýar. Okuwçylara 20 sany sözi okap berip, yzygiderli ýat tutmagy tabşyrýaryn. Aýdylan sözleri okuwçylardan yzygiderlilikde aýtmak talap edilende, doly ýada düşürip bilmeýärler.
Uzak wagtlyk ýat – bu adamyň materialyň mazmunyny örän uzak wagtlap, hatda ömrüniň ahyryna çenli ýatda galdyrmagy we islendik halatda bolsa ony huşa getirip bilmegidir. Uzak wagtlyk ýat adama elmydama gerekdir. Sebäbi adam öz daş-töweregini gurşap alan predmetleri, olaryň dürli häsiýetlerini, atlaryny we aýratynlyklaryny uzak wagtlap ýatda galdyrmalydyr. Adam öz adyny, öz maşgala agzalaryndaky adamlaryň atlaryny, ýaşaýan ýerine gündelik ulanýan esbaplaryny uzak wagtlap ýatda galdyrýar we hiç wagt ýatdan çykarmaýar.
Operatiw ýat – adamyň bir işi, hereket operasiýasyny ýerine ýetirmeli wagtynda haýsy hem bolsa bir maglumatyň wagtlaýyn ýada düşürilmegidir. Okuwçy matematiki meseleleri çözende, onuň dogry çözgüdini tapmak üçin çözgüdiň yzygiderliligini saklamak bilen baglanyşykly operasiýany wagtlaýynça ýatda saklamaly bolýar. Şol ulanylan operasiýa bolsa mesele çözülenden soň derrew ýatdan çykyp gidýär. Materialyň mazmunynyň gowy ýatda galmagyny guramak üçin ýadyň şeýle aýratynlyklaryny görkezmek bolar. Çalt ýatda saklamak we çalt ýatdan çykarmak. Bu ýagdaýda materialyň öz wagtynda gaýtalanmagyny guramak zerurdyr. Haýal ýatda saklamak we haýal ýatdan çykarmak. Bu ýerde azazdan gysgajyk bölekler boýunça yzygiderli ýat tutmaklyga üns bermeli. Çalt ýatda saklamak we haýal ýatdan çykarmak. Bu ýat prosesleriniň aýratynlyklarynyň iň amatly sazlanmagydyr. Haýal ýatda saklamak we çalt ýatdan çykarmak. Bu ýat prosesleriniň aýratynlyklarynyň iň amatsyz utgaşmasydyr. Adamyň öz ýadyny ösdürmek üçin yzygiderli türgenleşmegi zerurdyr.

8. Tema:Ukyplar
Meýilnama:
1.Ukyp barada düşünje.
2. Ukyp we bilim başarnyklar. Olaryñ birligi we aýrybaşgalygy. 
3.Ukyplaryñ hil we mukdar häsiýetnamsy. 
4.Ukyplaryñ orun tutma häsiýeti.
5. Ukyplaryñ  psihologik düzümi. Umumy we ýörite ukyplary psihologik düzümi.
6. Daýanç we kömekçi ukyplar. 
7.Ukyplaryñ ölçeg meselesi. Zehin koofisiýenti. Onuñ ähtibarlyk häsiýetnamasy. 
8.L.Wygotskiniñ ukyplary ölçemek nazaryýetine goşandy. 
9.Ukyp we höwes. Ukyplaryñ ösüşi.


Adamyň ukyplylygy barada aýdylanda, ilki bilen, onuň işini  netijeliligi göz öňünde tutulýar. Haçan adama ukyply diýmek bolar? Muny adamyň işi ýerine ýetirmekde tapawutlanýan 2 tarapy boýunça bilmek bolar. Eger-de adam degişli işi beýlekilere görä tiz, çalt özleşdirip bilse hem-de onuň ýerine ýetirilen işi hil tarapdan netijeli bolsa, onda adama ukyply diýip baha bermek bolar. Näme üçin adamlar birmeňzeş şertlerde meňzeş işleri deň ýerine ýetirmeýärler? Haçan-da adam işiniň talaplaryna ýokary derejede jogap berende, adama ukyply diýmek bolar. Ukyply adamyň gazanýan ýokary netijesi onuň nerw-psihiki aýratynlyklarynyň toplumynyň işiň talaplaryna laýyk gelýänligi bilen düşündirilýär. Adamyň durmuşda ýerine ýetirýän her bir işi çylşyrymly we köptaraply bolýar. Ol adamyň psihiki we fiziki güýçleriniň öňünde dürli talaplary goýýar. Eger şahsyýetiň aýratynlyklarynyň bar bolan ulgamy şol talaplara laýyk gelýän bolsa, onda ýokary derejede ýerine ýetirmäge ukyply bolýar. Eger-de şeýle laýyklyk bolmasa, onda indiwidual işiň şu görnüşini ýerine ýetirmäge ukypsyzlyk duýulýar.
Ukyplylyk – bu adamyň indiwidual psihologik aýratynlygy bolup, işiň talabyna jogap bermesiniň we üstünlikli ýerine ýetirmeginiň şertidir. Ukyplylygyň kesgitlemesiniň esasy tarapyna üns berip geçeliň. Birinji tarapdan, ukyplylyk adamyň indiwidual aýratynlygydyr, ýagny bir adamyň beýlekiden tapawutly tarapydyr. İkinjiden bolsa, ukyplylyk adamyň indiwidual psihologik aýratynlygydyr. Adamyň dürli işleri amatly ýerine ýetirmeginde eliniň, boýunyň uzynlygy onuň ukyplylygyny aňladýar. Adamlarda sazlary bilmek, sportuň dürli görnüşlerini gowy ýerine ýetirip bilmek, reňkleri saýlap bilmek, dürli çyzgylary çyzyp bilmek ýaly ukyplar bolýar. Adamyň ukybyny degişli işi beýlekilerden has ökdelik bilen ýerine ýetirmeginde görmek bolýar. Adam durmuşda diňe bir işi ýerine ýetirmäge  ukyply bolman, işiň dürli görnüşlerinde öz ukybyny ýüze çykaryp bilýär. Islendik iş diňe birtaraply ukyby däl-de, eýsem, biribiri bilen baglanyşykly bolan birnäçe ukyplary talap edýär. Ukyplylyk adamyň işiniň, hereketiniň dowamynda kemala gelýär. Adamyň işi ýerine ýetirişine syn etmezden, oňa ukypsyz diýip baha berip bolmaýar.
Ukyplylyk adamda degişli işi ýerine ýetirmegi öwrenmegi bilen ol barada bilimler we düşünjeleri berk kemala gelýär. Mysal üçin, kiçi ýaşly mekdep okuwçysyna saz çalmagy öwretmän, oňa çalmaga ukypsyz diýip bolmaýar. Saz çalmagyň ýönekeýje düşünjelerini öwredip başlanyňda, okuwçynyň sazy çalmaga ukybynyň boljakdygyny ýa-da bolmajakdygyny anyklamak bolýar. Adam işe ukyply bolup dogulmaýar. Ol diňe ýaşaýşyň dowamynda öwrenmek, gaýtalamak bilen ukyplylygy ele alýar. Adamyň işe bolan höwesi,gyzyklanmasy degişli işi ukyply ýerine ýetirmäge mümkinçilik berýär. Okuwçynyň  matematiki bilimleriniň, başarnyklarynyň we endikleriniň bolmaklygy esasynda dürli çylşyrymly meseleleri çözüp bilmek, logiki pikirlenip bilmek ýaly ukyplary ýüze çykýar. Okuwçylaryň ukyplaryny ösdürmekde mekdep mugallymlarynyň alyp barýan işleriniň ähmiýeti örän uludyr. Saz mugallymy okuwçylaryň saz diňlemäge we çalmaga bolan ukyplaryny, surat mugallymy surat çekmäge we reňkleri saýlap bilmäge bolan ukyplaryny ýüze çykaryp we ösdürip bilýär. Adamda ukybyň emele gelşine tebigy, dogabitdi faktorlaryň täsiri barmyka?
Birnäçe psihologlar adamyň ukyby dogabitdi bolup, nesilden-nesle geçýär diýen pikiri goldap çykyş edipdirler. Emma ylmy psihologiýa ukybyň dogabitdi däldigini tassyklady. Ukybyň ele alynmagynda adamyň ýaşaýyş şertiniň täsiriniň esaslydygyny tassyklady. Emma durmuşda käbir çagalarda ýa-da uly adamlarda zehini (tebigy berlen ukyby) görmek bolýar. Käbir çagalar surat çekmegiň ýa-da saz çalmagyň ýörite öwredilmäge başlanmazdan kän öň bu predmetlere özleriniň höweslidigini, meýillidigini ýüze çykarýar. 
Şeýle ýagdaýlarda dogabitdi ýa-da tebigy, guýmagursak ukyplar hakynda aýtmak bolýar. Emma beýle diýildigi, ukybyň tutuşlygyna dogabitdi berilýändigini aňlatmaýar. Hatda saza zehinli çaga aýdymy dogry aýtmagy we heňi tanamagy öwrenmelidir. Surat çekmäge ukyply, zehinli çagalar hem surat çekmegiň usullaryny, düzgünlerini öwrenmelidir. Bu bolsa tebigy zehiniň barha üstünlikli kämilleşmegine alyp barýar. Zehinler okamak we terbiýelenmek, zähmet çekmek proseslerinde ukyplary ösdürmek üçin mümkinçilikleri özünde jemleýär. Şonuň üçin hem çagalaryň ukyplaryny maksadalaýyk kemala getirmekde tebigy ukyplary mümkin boldugyça ir ýüze çykarmagyň uly ähmiýeti bardyr. Ukybyň kelle beýnisiniň gurluşynyň haýsydyr bir dogabitdi, anatomik aýratynlyklary bilen baglydygy gürrüňsizdir.
Görnükli rus fiziology I.P. Pawlow adamyň ukyplaryny ýüze çykarmakda ýokary nerw işiniň aýry-aýry ýüze çykmalarynda birinji we ikinji signal sistemalarynyň agdyklyk etmegi bilen ukyplylygyň 3 tipini: çeperçilik tipi, pikirlenmek we orta tipi bölüp görkezdi. Çeperçilik tipi birinji signal sistemasy arkaly ýokarlandyrylan duýgurlygyň bolmagy bilen ýüze çykýar. Bu tipiň wekilinde duýuş organlary arkaly alynýan maglumatlar baýlygy we aýdyňlygy bilen tapawutlanýar. Bu tipe sazandalar, hudožnikler, ýazyjylar, artistler we ş. m. degişlidir. Pikirlenme tipi agdyklyk edýän adamlar üçin abstrakt pikirlenmek mahsusdyr. Bu tipdäki adamlar oýlap tapyjylyk bilen meşgullanýarlar, ylmy açyşlar edilýär. Adamlaryň köp bölegi sistemalaryň ikisiniň-de täsirini özünde sazlaşykly birleşdirip, orta tipe degişli bolýarlar. Biziň geçmişimizde we häzirki döwrümizde zehinli adamlaryň bolandygyny, bardygyny aýtmak bolar. Tanymal hudožnik K.P.Brýullow 9 ýaşynda akademiýada okap bilipdir. A.S.Puşkin goşgy düzmäge başlapdyr. Şeýle tanymal adamlar ýatkeşli pikirlenişi bilen beýleki adamlardan düýpli tapawutlanýarlar. Goşmaça aýdylanda, zehinlilik – bu ukyplaryň heniz ösmedik, emma işleriň ilkinji synaglarynda duýulýan tebigy esaslarydyr. Adamyň ukybynyň ösüşiniň okuw we döredijilik derejelerini tapawutlandyryp görkezmek bolar. Ukyplaryň ösüşiniň okuw derejesinde duran adamlaryň bilimleri ele almakda we özleşdirmekde, dürli işleri öwrenmekde we ony ýerine ýetirmekde ýokary başarjaňlyklary duýulýar. Ukyplarynyň ösüşi döredijilik derejesinde durýan adamlar bolsa täze zatlary döredýärler. Ukyplylygyň ösüşiniň derejelerinde başga-da umumy akyl we ýörite ukyplylyk diýen ýaly görnüşleri tapawutlandyrmak bolar.
Umumy akyl ukyplylygy – bu şahsyýetiň indiwidual psihologik aýratynlyklarynyň bilimleri we dürli görnüşdäki işleri ele almakda ýeňilligi we ýokary netijeliligi üpjün edýän toplumydyr. Umumy akyl ukyplylygy şahsyýetiň ýokary we baý zehininiň hem-de hemmetaraplaýyn ösüşiniň netijesidir.
Ýörite ukyplar– bu şahsyýetiň psihologik aýratynlyklarynyň işleriň haýsydyr bir ugry boýunça (edebiýat, şekillendiriş sungaty, saz, sahna we ş.m.) ýokary netijeler gazanmaga mümkinçilik berýän toplumydyr. Adamyň ukyby gyzyklanmalar, höwesler bilen berk baglanyşyklydyr. Adam höwesleriň, gyzyklanmanyň netijesinde gowy ukyplary we başarnyklary ele alyp bilýär. İşe höwesi, gyzyklanmasy bolan adam döredijilikli işlemäge, üstünlikler gazanmaga ýykgyn edýär. Adamyň maksada okgunlylyk, aýgytlylyk, çydamlylyk ýaly erkli häsiýetleri başarnyklaryň, ukyplaryň terbiýelenmegine sebäp bolýar.
Adamda zehinlilik, talantlylyk, geniallyk diýen ýaly ukybyň birnäçe ýokary derejeleri kemala gelip bilýär.
Zehinlilik – bu şahsyýetiň haýsydyr bir işi üstünlikli ýerine ýetirmegine mümkinçilik berýän ukyplarynyň özboluşly utgaşmasydyr. Adamyň zehinliliginiň ýokary derejesi talant sözi bilen aňladylýandyr.
Talantlylyk – bu adamyň işde ajaýyp üstünlikler gazanmagyna mümkinçilik berýän ukybynyň bir görnüşidir. Talant adamyň işe bolan söýgi duýgusyndan ösüp ýetişýändir. Talantlylykdan has ýokary derejede durýan geniallyk hem bardyr. 
Geniallyk adamyň ylymda uly açyşlar etmegine, oýlap tapyjylykly işler bilen meşgullanmagyna mümkinçilik berýän ukybynyň ýokary derejesidir. Ylymda köp alymlar ýokary açyşlar edip, öz geniallyklaryny görkezdiler. Geniallyk adamyň öňdengörüjilikli ukybynyň barlygyny hem görkezýär. Adamyň ukybynyň ýüze çykyşynyň we ösüşiniň iň ýokary derejeleri talantlylyk we geniallyk sözleri bilen aňladylýar. Talantly we genial adamlar sungatda, ylymda we beýleki ähmiýetli işlerde ýokary netijeli täze-täze üstünlikler gazanýarlar. Genial adamlar ylmy barlaglar babatynda, edebiýatda we sungatda, önümçilikde haýsydyr bir täze ýollary açyp, üýtgeşik zatlary döredýär. Talantly adam bolsa kesgitli işleriň, barlaglaryň çäklerinde ýokary netijeler gazanýar. Haýsy-da bolsa bir ýa-da birnäçe işiň üstünlikli ýerine ýetirilmeginiň şertleri bolup durýan hususy aýratynlyklara ukyplar diýilýär.
Meselem, ýazyjynyň, alymyň, pedagogyň we ş.m. işinde ullakan ähmiýeti bar bolan synçylyga biz ukyp diýip at berýäris. Suratkeşiiň, heýkeltaraşyň işine gös-göni gatnaşygy bar bolan görüş ýadyna, biziň öň bilşimiz ýaly, ýazyjynyň döredijiliginde ullakan rol oýnaýan emosional ýada we emosional hyýala, inženeriň ýa-da tehnigiň işinde zerur bolan tehniki hyýala, saz zehinine we ş.m. biz ukyplar diýip at berýäris. Adamyň her bir beýleki psihiki aýratynlygy ýaly, ukyp hem tebigy üşüklere (zadatkalara) bagly bolsa-da, olar üýtgemeýän häsiýet bolman, eýsem ösüşiň netijesidir. Käbir çagalaryň surat çekmegi ýa-da saz çalmagy tertipli öwredilmäge başlanmazyndan öň şu predmetlere özleriniň ukyplylyklary bilen ünsi özlerine çekýändikleri bellidir. Şeýle wakalar barada ýygy-ýygy “dogabitdi ukyplar” ýa-da “tebigy ukyplar” hakynda aýdylýar. Emma welin bu wakalarda-da diňe üşükler dogabitdi üşüklerdir. Saz barada hatda iň ukyply çagalar-da dogry aýdym aýtmagy ýa-da heňi tanamagy öwrenmelidirler, hatda surat çekmäge iň zehinli çagalarda surat çekmegi öwrenmelidirler. Bu çagalaryň aýratynlygy diňe öwrenmek prosesiniň olarda örän irki ýaşda, çalt we ýeňil, köplenç ýagdaýlarda oýnuň barşynda geçýändiginden, munuň özüni ata-eneleriniň we pedagoglaryň duýman galýandyklaryndan ybaratdyr.
Emma welin ukyplaryň ir ösmegine ýagşy üşükleriň sebäp bolmaýan wagtlary-da bolýar. Ýygy-ýygy haýsy-da bolsa bir ukybyň has giçden soň iň ilki ýüze çykmagy başlaýar, emma mundan buýana aýratyn ýokary derejede ösüşe ýetýär. Bu wakalarda diňe işiň belli bir görnüşini meýilli öwrenmek, şol işde birsyhly gönükme bar bolan üşüklere ýaýbaňlanmaga mümkinçilik berýär. Şoňa görä, haýsy-da bolsa bir ukybyň ir ýüze çykmazlygy hiç haçan şu ukyp üçin üşükleriň ýokdugy hakynda pikire gelmeklige esas bolup hyzmat etmeli däldir.
 	Birsyhly öwrenmek prosesinde şol ýa-da başga ukybyň ösüşiniň çaltlygyna adamyň üşükleri has dogry görkezijidir. Diňe öwretmegiň netijelerine garap, üşükler we ukyplar hakynda dogry baha bermek bolar. Hiç bir aýry-aýry ukyp işiň üstünlikli ýerine ýetirilmegini üpjün edip bilmez. Diňe bir synçylyk, onuň özi hernäçe kämilleşen bolsa-da ýa-da diňe bir emosional hyýal, ol hernäçe güýçli bolsada, ýazyjyny entek ýagşy ýazyjy etmeýär. Diňe bir tehniki hyýalyň bolmagynyň entek adamyň ýagşy inžener-konstruktor bilup çykjakdygyny görkezmeýşi ýaly, örän oňat saz zehininiň bolmagy hem entek şu oňat saz zehinli adamyň ýagşy sazanda bolup çykjakdygyny görkezmeýär. Her bir işi ýerine ýetirmegiň üstünlikli bolmagy mydama ençeme ukyplaryň bolmagyna baglydyr. Meselem, synçylygyň, obrazly ýadyň, akylyň ençeme hilleriniň, güýçli ünsi suratda jemlemäge bolan ukybyň, ençeme başga ukyplaryň ýazyjynyň işi üçin birinji derejeli ähmiýeti bardyr.











9. Tema:Erk
Meýilnama:
1.Erkiñ psihologik häsiýetnamasy.
2. Maksada gönükdirilmek, päsgelçiliklere utgaşyklyk, meýilleriñ çaprazlygy  erkiñ  esasy düzüjileri hökmünde. 
3.Erkinlik we özüñi alyp barşyñ  sebäpli döredilişi.
4.Erkiñ esasy taglymatlary. Ilkinji, ikinji we üçünji derejeli erkli hereketler. 
5.Erkli hereketiñ gurluşy: maksat goýmak, meýilleriñ  göreşi, karara gelmek, hereketi yerine ýetirmek. 
6.Şahsyýetiñ  erkli  sypatlary; Özbaşdaklyk, erjellik, maksadaokgunlyk, sowukganlylyk, töwekgellik.

Adam jemgyýetde ýaşamak bilen durmuşyň şertlerini, düzgünlerini, kada-kanunlaryny berjaý edýär. Ol zähmet çekýär, okaýar, dynç alýar, öz isleglerini kanagatlandyrmak bilen baglanyşykly bolan işleri ýerine ýetirýär. Kähalatlarda kynçylyklara, päsgelçiliklere döz gelip, öz öňünde goýan maksadyna ýetmäge dyrjaşýar. Adam zerur bir işiň bähbidi üçin özüniň fiziki güýjüni, akylyny sarp etmäge, degişli işe gönükdirmäge, kynçylyklary we päsgelçilikleri ýeňip geçmäge taýýar bolýar. 
Erk – bu adamyň öz öňünde goýan maksadyna ýetmekde kynçylyklary
we päsgelçilikleri ýeňip geçmeklige sarp edýän güýjüniň aňly hereket bilen utgaşmagydyr.
 Köplenç, adam öz öňünde goýan maksadyna ýetmek üçin belli bir güýji sarp etmeli bolýar. Güýç sarp etmek bilen hem adam kynçylyklary we päsgelçilikleri ýeňip geçýär. Päsgelçilikler daşky we içki görnüşlere bölünýärler.
İçki päsgelçilikler adamyň garşylykly bolan islegleriniň çaknyşmagyndan emele gelýär. Adamyň işlemegi ýa-da ýaltanmagy, gyzykly gürrüňi dowam etdirmegi ýa-da goýbolsun edip, işe başlamagy we ş.m. içki päsgelçilikleri etmekdir. Haçan-da adam “etmeli” diýen işini ýerine ýetirmäge özüni mejbur etmegi başarsa, onda adam öz içki päsgelçiligini ýeňip geçýär.
 		Daşky päsgelçilige daşky predmetlere beýleki adamlaryň garşylykly hereketleri, ýerine ýetirilýän işiň kynçylygy we çylşyrymlylygy degişlidir. Özüne erk etmegi başarýan adam öz öňünde goýan maksadyna ýetmegi we işi ahyryna çenli alyp barmagy başarýar. Adamyň erkli hereketi barada gadym döwürlerden bäri iki sany gapma-garşylykly (materialistik hem-de idealistik) pikirler beýan edilipdir.
Idealistik pikirlere görä, erke hiç bir zada garaşsyz proses, erkana hadysa hökmünde baha berilýär. Adam öz azat erkiniň eýesidir diýlip düşündirilýär. Onda adamyň zerurlygy göz öňünde tutulmaýar. Bu pikirler boýunça jemgyýetde şahsyýetiň erkiniň erkanalygy hukuk we ahlak normalarynyň bozulmagyna getirýär. 
Materialistik pikirlere görä, adamyň erki daşky material zatlar bilen berk baglanyşykly döreýär diýlip tassyklanylýar. Eger-de, amatly daşky şertler bolmasa, adam erkli, aňly durmuşy, ýaşaýşy dolandyryp bilmez. Erk adamyň akyl ýetiriş işini sazlaýan faktorlaryň biridir. Erk hem beýleki psihiki prosesler ýaly, beýniniň fiziologik mehanizmleri bilen baglanyşyklydyr. I.P.Pawlowyň düşündirişine görä, adamyň kelle beýnisiniň uly ýarym şarynyň depe böleginde hereket ediş zonasy ýerleşýär. Beýniniň gabygynyň bu zonasy hem beýleki bölekleri bilen berk baglanyşyklydyr. Şol baglanyşyk hem uly ýarym şaryň gabygynda emele gelen oýanmany hereketlendiriji merkezlere ýetirmäge mümkinçilik berýär. Mysal üçin, adamyň görüş arkaly alan informasiýalary hereketlendiriji merkezlere geçirilýär we şol ýerde oýanmany döredýär. Analizatorlardan hereketlendiriji merkezlere gelen informasiýa hereketlendiriş reaksiýanyň signaly bolup hyzmat edýär. Erkli hereketler adamyň bir zatdan saklanmagynda hem döreýär. Mysal üçin, adam öz islemeýän hereketlerinden, käbir endiklerden, öwrendiklilikden özüni saklap bilýär. Erk adamyň öz öňünde goýan maksadyna ýetmeginde ýüze çykýar. Adamyň hakyky erkli hereketleri maksada gönükdirilen işlerde içki we daşky päsgelçilikleri ýeňip geçmeklikde ýüze çykýar. Adamyň her bir erkli hereketini iki sany döwre bölmek zerurdyr. Olar taýýarlyk hem-de ýerine ýetirilýän döwür. Taýýarlyk döwri adamyň maksada gönükdirilen her bir erkli hereketini, ilki bilen, anyk maksat goýmakdan başlanýar. Adam herekete, işe başlamazyndan öňürti degişli işiniň näme üçin, nähili zerurlyk esasynda ýerine ýetirmelidigine göz ýetirmelidir. Esasy zat hem adam maksat eden işiniň ähmiýetine düşünmelidir. Maksat edilen işiň güýçýeterligini hasaba almak hem zerurdyr.
 Taýýarlyk döwründe adam işi ýerine ýetirmäge isleg bildirýär. Isleg bildirmek bolsa, entek hereket etmek däldir. Adamyň isleginde ýerine ýetirilmeli işiň mazmuny giň beýan edilýän hem bolsa, hereketiň, aktiwligiň elementleri ýokdur. Adamyň işi ýerine ýetirmäge  isleg bildirmegi, bu nämäniň hereket etmäge itergi berýändigini bilmegidir. Adamyň erkli hereketine dogry baha bermek üçin hereket etmäge, maksada ýetmäge oýandyrýan ýagdaý bolan motiwleri, meýilleri hem hasaba almak zerurdyr. Okuwçylarda motiwleriň dürli-dürlüdigini bilmek üçin şeýle mysala seretmek bolar. Mekdebiň 3-nji synp okuwçylaryna umumylykda: “Siz näme üçin gowy okamaga çalyşýarsyňyz?” diýen soragy berdiler. Okuwçylaryň her biri özüçe, öz motiwlerine görä jogap berdiler. Olaryň biri özüniň borçlulygy esasynda oňat okamaga çalyşýandygyny, beýlekisi bolsa özüni beýlekilerden has ökde görkezmek isleýändigini, 3-nji biri bolsa ejesiniň-kakasynyň talap edýändigi, şonuň üçin gowy baha almaga çalyşýandygyny aýdýar. Motiwler egoistik ýa-da jemgyýetçilik häsiýetlerde ýüze çykyp biler. Şahsyýetiň erkli hereket etmeginiň taýýarlyk döwri kesgitli karara gelmek bilen tamamlanýar. 
Ýerine ýetirilýän döwür erkli hereket etmekligiň zerur döwri, karar edilen işi ýerine ýetirmekdir. Emma ýerine ýetirmeli iş karar edileni bilen hem entek adama erkli diýip bolmaýar ýa-da erkli hereket bolup geçýär diýip bolmaýar. Haçan-da adamyň degişli işi ýerine ýetirmäge girişmegi, işiň dowamynda döreýän päsgelçilikleri aňly-düşünjeli ýeňip geçmegi onuň erkliligini kesgitleýär. Kähalatlarda adam ýagdaýynyň, şertiň üýtgemegi bilen maksat edilen işi ýerine ýetirmän, goýbolsun etmeli bolar. Şeýle ýagdaýda adam erki gowşak ýa-da erksiz diýip bolmaýar. Erkli hereketiň netijesinde adam maksadyna ýetýär. Erkli hereket etmek şahsyýetiň özüni bahalandyrmagy bilen tamamlanýar. Ol hereketiň dowamynda sarp edilen güýji, goýberilen kemçilikleri, ýalňyşlyklary hasaba alýar we degişli netije çykarýar.
 	 Jemgyýetde adamlar özleriniň erk hilleri bilen biri-birlerinden tapawutlanýarlar. Şahsyýetiň erk hillerine: maksada okgunlylyk, özbaşdaklyk, aýgytlylyk, tutanýerlilik, çydamlylyk, batyrgaýlyk, tertiplilik degişlidir.
Maksada okgunlylyk – bu şahsyýetiň öz öňünde goýan maksadyna ýetmek üçin bar ukybyny, güýjüni sarp etmegidir. Maksada ogunly adam jemgyýetçilik bähbitlerine gowy düşünýär we şoňa laýyklykda hem hereket etmäge çalyşýar. Maksada okgunly adamyň beýlekiler üçin düşnükli bolan şahsy maksatlary bolýar. Jemgyýetçilik maksady bilen şahsy maksatlar utgaşyp, bir bitewi maksada öwrülýär.
Özbaşdaklyk – bu adamyň edýän işiniň dogrudygyny bilenden soň özi üçin hususy başlangyjy boýunça özbaşdak ýerine ýetirmegidir. Özbaşdak erkli adam daşdan adamlaryň kömegine mätäç bolmaýar. Ol öz karar eden işini özbaşdak ýerine ýetirmäge ymtylýar. Emma bu hili erkli adam gerek ýerinde başgalaryň pikirini hem diňlemegi başarýar, gerek, zerur ýerinde bolsa ony ulanýar. Özbaşdaklygyň negatiwizm hem ynanjaňlyk, nalajedeýinlik ýaly otrisatel taraplary hem bardyr.
Negatiwlik – adamyň özbaşdak hereket edýän mahalynda başga adamlaryň pikirine, goltgusyna parhsyz garamaklygydyr.
Ynanjaňlyk – bu negatiwizmiň otrisatel tarapy hem-de otrisatel hasaplanýan erk hilidir. Ynanjaň adam özbaşdak hereket edip bilmeýär. Ol nädogry pikirlere hem garşy çykyp ýa-da ony tankyt edip bilmeýär.
Aýgytlylyk – bu şahsyýetiň öz öňünde goýan maksadyna durnukly karar edilensoň, hiç hili saklanmazdan, paýhasly ýerine ýetirmäge girişmegidir. Aýgytly adam etjek işini, hereketini hemmetaraplaýyn ölçeýär, göz öňüne getirýär hem-de netijesiniň nähili boljakdygy barada jogapkärçilik duýýar. Elbetde, aýgytly adam ýeňil we arkaýyn hereket edýän ýalydyr. Emma ol çylşyrymly içki pikirleri başdan geçirýändir.
Tutanýerlilik – bu şahsyýetiň öz karar eden maksadyna päsgelçiligine, kynçylygyna garamazdan ýerine ýetirmäge girişmegidir, maksadyna ýetmäge dyrjaşmagydyr. Tutanýerli adam şowsuzlyklara uçranda ruhdan düşmeýär, ol kynçylyklaryny ýeňip geçmegiň täze ýollaryny agtarýar. Okuw işinde okuwçylarda tutanýerliligi terbiýelemegiň möhüm ähmiýeti bardyr. Tutanýerli adam öz işini pikirlenip guramagy başarýar hem-de dürli ýagdaýlarda dogry baha berip bilýär.
Tutanýerlilikden tapawutlylykda otrisatel erk hili bolan keçjallygy hem häsiýetlendirmek bolar. Keçjal adam öz diýenini gögertmäge çalyşýar. Ol öz hereketiniň nädogrudygyny bilse-de, ondan ýüz öwürmän öz pikirini dürli diller bilen düşündirmäge çalyşýar. Keçjallyk, köplenç, kiçi ýaşly çagalarda çalt kemala gelýär. Onuň döremegine ene-atalaryň artykmaç gowy görmegi, läliksiretmegi, ýerliksiz kömegi, başyna goýbermekligi, gözegçiligiň bozulmagy sebäp bolup biler. Keçjallyk ýetginjeklik döwründe hem berk ösüp, kemala gelip bilýär. Keçjallyk adamyň uly ýetmezçiligi hasaplanýar.
Çydamlylyk – bu şahsyýetiň eden işini ýerine ýetirmegiň dürli hereketleriniň dowamynda öz ýagdaýyna gözegçilik edip, ýüze çykýan päsgelçiliklere garşy durup, saklap bilmek ukybynyň bolmaklygydyr. Adamyň durmuşynda ähli işi, hereketi öz ugruna ýeňillikli ýerine ýetirilmeýär. Adam kähalatlarda dürli kynçylyklara, şowsuzlyklara döz gelip, öz saglygyna, ýaşaýşyna howp salýan ýagdaýlarda hem hereket etmeli bolýar. Şeýle ýagdaýlarda çydamly adam özüniň erkini saklap bilýär. Biziň taryhymyz yz galdyran birnäçe şahsyýetler bilen tapawutlanypdyr. Mysal üçin, Gökdepe galasyny goramakda türkmen halkynyň çydamlylygy munuň aýdyň mysalydyr. Çydamlylygyň garşylykly tarapy hökmünde çydamsyzlygy, impulsiwligi görkezmek bolar.
Impulsiwlik – bu latyn sözünden terjime edilende “impuls”, ýagny itergi diýmekligi aňladýar. İmpulsiw adam howlukmaç, köplenç, pikirlenmän hereket edýär. İmpulsiwlik erk hilini kiçi ýaşly mekdep okuwçylarynda görmek bolýar. Bu erk hilli okuwçy mugallymyň düşündirişine hem üns bermän, köplenç, oturan ýerinden howlukmaç, gygyryp jogap berýär. Ol özüni saklamagy başarmaýar.
Batyrgaýlyk – bu şahsyýetiň maksat edinen işiniň howplulygyna, howatyrlylygyna garamazdan hereket etmäge bolan ukyplylygydyr. Adamyň howply ýagdaýlarda hem heder etmän, işe girişmegi onuň batyrgaýlygyny, gaýduwsyzlygyny görkezýär. Batyrgaýlyk şahsyýetiň köre-körlük bilen edýän hereketi däldir. Sebäbi batyrgaýlyk erk hilli adamda erk hilleriniň beýleki taraplary hem jemlenýär. Biziň taryhymyzda birnäçe esgerleriň Watany goramakdaky görkezen edermenlikleri batyrgaýlygyň mysalydyr. Bu erk hili adamyň zähmet işlerinde hem ýüze çykyp bilýär. Batyrgaýlygyň otrisatel tarapy gorkaklykdyr. Gorkak adam hiç wagt ynamly hereket edip bilmeýär.
Tertiplilik – bu şahsyýetiň özüni jemgyýetçilik düzgünleri esasynda aňly-düşünjeli alyp barmak ukybydyr. Tertipli adam özüni elmydama beýleki adamlara göreldeli görkezmekligi başarýar. Okuwçynyň tertipliligi mekdebiň umumy düzgünlerini berjaý etmegi we beýleki birnäçe borçlary berjaý etmegi bilen bagly kemala gelýär. Bu erk hiliniň garşylykly tarapy tertipsizlikdir. Tertipsizlik, köplenç, ýetginjek oglanlarda kemala gelýär. Ol şahsyýetiň özüni alyp barşyna gowşak gözegçilik edilýän maşgalalarda ýüze çykýar. Şahsyýetde erk hillerini terbiýelemek irki çagalyk döwründen başlanýar. İrki çagalyk döwründe çaga öz ene-atasynyň täsiri esasynda diňe öz islegi boýunça däl-de, şol işiň gerekligi üçin hereket etmegi öwrenmäge borçludyr. Çaga mekdebe çenli döwründe ýönekeýje zähmet işlerini ýerine ýetirmek bilen özünde erk hilleriniň gowy taraplaryny terbiýeleýär. Çagada erk hilleri kollektiwleýin, köpçülikleýin geçirilýän oýunlaryň üsti bilen hem terbiýelenýär. Çaga oýunda birnäçe düzgünleri berjaý etmek bilen özünde tutanýerlilik, tertiplilik ýaly erk hillerini kemala getirýär. Çaganyň mekdebe barmagy bilen erkiniň ösüşiniň täze döwri başlanýar. Sebäbi çaga indi erkana ýagdaýda däl-de, okuw işleri bilen baglanyşykly birnäçe düzgünleri, talaplary berjaý etmeli bolýar. Okuwçylarda gowy erk hillerini terbiýelemekde okuw işlerini dogry guramagyň hem ähmiýeti uludyr. Erkli hereketleri terbiýelemekde ulularyň şahsy göreldesiniň hem täsiri uludyr.
 Erki terbiýelemek. Erki terbiýelemegiň usullary örän köpdür. Ýöne olaryň ählisi üçin hem şu aşakdaky şertler  mahsusdyr:
1. Belli bir maksada ýetmek üçin, kynçylyklary we päsgelçilikleri ýeňip geçmeklik erki terbiýelemegiň birinji şertidir.
2. Öz hereketleriňe baha bermek, olaryň netijelerini aňlamak, keseden seretmek endigini emele getirmek erki terbiýelemegiň ikinji şertidir.
3. Içki we daşky päsgelçilikleri ýeňip geçmegi hemişe özüňe öwretmek erki terbiýelemegiň üçünji şerti bolup durýar.
4. Erki terbiýelemegiň dördünji şerti, kabul edilen kararlaryň, öňde goýlan maksadyň amal edilmeginden ybaratdyr.







10. Tema: Şahsyýetiň psihologiýasy
Meýilnama:
1. Şahsyýet barada düşünje.
2. Indiwid, indiwiduallyk, şahsyýet.
3. Şahsyýetiň psihologik gurluşy.
4. Şahsyýetiň taglymaty öwrenilişi.
5. Z.Freýdiň psihoanaliz taglymaty.
6. Psihikanyň aňlanylýan we aňlanylmaýan derejeleri.
7. Id, ego, super ego.

1. Şahsyýet barada düşünje.
Şahsyýet – bu jemgyýetçilik ösüşiniň subýekti bolup, ol belli bir orny eýeleýän we jemgyýetçilik roly ýerine ýetirýän aňly-düşünjeli indiwiddir. Şahsyýetiň pozisiýasy onuň gatnaşyklarynyň sistemasyndan ybaratdyr. 
Başgaça aýdylanda, şahsyýet bu (belli bir derejede jemgyýetden özbaşdak) özbaşdak özüni dolandyryp bilýän, her bir zada aňly-düşünjeli garaýan, aktiw durmuş pozisiýasy, garaýşy bolan adamdyr.
 Psihologlaryň ählisi, biragyzdan, şahsyýeti örän çylşyrymly, içerki gurluşly emele gelme diýen netijä gelýärler. Ýöne olar şahsyýeti emele getirýän elementleriň düzümi boýunça, dürli pozisiýalarda durýarlar. Şahsyýetiň içerki gurluşy onuň, ýagny şahsyýet diýen düşünjäniň düşündirilişine bagly bolup durýar.     Käbir psihologlar şahsyýete biososial jandar hökmünde garaýarlar hem-de onda iki sany düzümiň bardygyny nygtaýarlar:
1. Endopsihika. Endopsihika biologik, tebigy esasly bolup, şahsyýetiň podstrukturasy hökmünde psihiki elementleriň we funksiýalaryň içerki özara gatnaşygyny aňladýar. Ol adamyň şahsyýetiniň mehanizmi hökmünde aňladylýar. Bu bolsa, öz gezeginde, bolup geçýän nerw-psihiki täsirleriň netijesidir. Endopsihikanyň düzümine şahsyýetiň kabul edijilik, ýadyň, pikirlenmäniň, göz öňüne getirmeleriň aýratynlyklary, emosional-erk tagallalary we hyjuwlylyk girýär.
2. Ekzopsihika. Ekzopsihika sosial faktorlar tarapyndan kesgitlenýär we adamyň daşky gurşawa bolan gatnaşygyny şertlendirýär. Ekzopsihika adamyň tejribesini we gatnaşyklar ulgamyny özünde jemleýär. Bu gatnaşyk ulgamyna şahsyýetiň gyzyklanmalary (islegleri), ynamlary, ideýalary, bilimi degişlidir.
Rus psihology A.W. Petrowskiý (1924) şahsyýetiň gurluşyna bolan garaýşyny beýan etdi we oňa öz ylmy garaýyşlarynyň nukdaýnazaryndan kesgitleme berdi. Onuň gelen netijesine görä, adam sosial düşünjedir. Onuň bu düşünjesine salgylansak, adamda adatdan daşary duýgurlyk häsiýeti bardyr. 
Şol pozisiýa laýyklykda şahsyýetiň gurluşynyň üç podsistemasy bardyr:
Birinji podsistema indiwidiň hususy ýaşaýyş durmuşy bilen baglanyşykly bolup durýanlygyny häsiýetlendirýär. Muňa intraindiwidual podsistema diýilýär.
Ikinji podsistema indiwidiň şahsyýetara gatnaşyklarynda bolup durýanlygyny häsiýetlendirýär. Muňa interindiwidual podsistema diýilýär.
Üçünji podsistema indiwidiň başgalar bilen gatnaşyklarda bolup durýanlygyny häsiýetlendirýär. Muňa nadindiwidual podsistema diýilýär.



2. Indiwid, indiwiduallyk, şahsyýet.
 
Dürli görnüşli meseleleri üstünlikli çözmekligi üpjün edýän akyl başarnyklarynyň umumy jemine intellekt diýilýär.
Adam, indiwid, indiwiduallyk we şahsyýet.
Adam ozaly bilen, süýt emdirijiler klasyna degişli mahlukdyr, ýagny, homo sapiýens – pähimli biologik jandardyr. Bu görnüşiň haýwanlardan tapawudy, onuň aňly-düşünjeli, daşky dünýä we hut özüne akyl ýetirip bilýän, şoňa laýyklykda, parasatly hereketlere ukyplylygyndan ybaratdyr.
Indiwid – bu adamzat nesliniň ýekelikde alnan, onuň ähli psihofiziki we sosial alamatlaryny göteriji bolan wekildir. Indiwid aşakdaky alamatlary özünde jemleýär:
1. Bitewilik alamaty. Bu alamat indiwidiň amala aşyrýan gatnaşyklarynda durmuşa geçirýän köp görnüşli funksiýalarynyň we mehanizmleriniň gatnaşyklarynyň häsiýetiniň ulgamyny aňladýar.
2. Durnuklylyk alamaty. Indiwidiň hakykata bolan esasy gatnaşyklarynyň durnuklylygyny kesgitleýär. Şol bir wagtyň özünde bolsa çeýe, üýtgäp durýan, dürli ugurly pursatlaryň hem  barlygyny nygtap geçýär.
3. Aktiwlik (işjeňlik) alamaty. Bu alamat aktiwligiň pursata bolan baglylygyny aradan aýyrmaklyk hem-de öz-özünden üýtgemäge bolan başarnygynyň bardygyny nygtaýar. Indiwid diýip doglanyna ýaňy iki aý bolan çaga-da aýdyp bolar, derejesi boýunça ýabany adama-da, ösen döwletiň sowatly wekiline-de aýdyp bolar. Şol bir wagtyň özünde bolsa, fiziopsihologik faktorlaryň hereketlerini hem aradan aýryp bolmaz: ýaş aýratynlyklary, jynsy, temperamenti, başarnyklary we ş.m.
Indiwiduallyk – bu şahsyýetiň özboluşlylygynyň derejesidir. Indiwiduallyk şahsyýetden uly ýa-da ondan ýokardaky bir zat däldir. Indiwiduallyk hakynda gürrüň edilende, köplenç, onuň originallygy göz öňünde tutulýar. Indiwiduallyk şahsyýetiň ony başga adamlardan tapawutlandyrýan haýsydyr bir esasy aýratynlygyny aňladýar. Her bir adam indiwidualdyr, ýöne käbir adamlaryň indiwiduallygy has aýdyň, ýiti ýüze çykyp, käbirleriniňki bolsa, çala göze ilýär.

3. Şahsyýetiň psihologik gurluşy.

Psihologiýa ylmynda we beýleki jemgyýetçilik ylymlarynyň mazmunynda, özara gürrüňlerde adam, şahsyýet we indiwid diýen ýaly düşünjeler ulanylýar. Elbetde, bu düşünjeler ýeke-täk bir adamy häsiýetlendirýän bolsa-da, olaryň her biriniň häsiýetli aýratynlyklary bardyr. Adam başlangyç we düýpli düşünjeleriň biridir. Adam süýdemdirijiler synpyna,  degişli bolan pähimli biologik jandardyr. Adam biologiki jandar hökmünde özüniň aňly-düşünjeli hereketi, daşky dünýä akyl ýetirip bilýändigi, parasatly we paýhasly hereketlere ukyplylygy bilen tapawutlanýar. Adama öz öňünde maksat goýmaga, etjek işini meýilleşdirmäge mümkinçilik berýän ýokary derejede ösen kelle beýnisi degişlidir. Beýleki bir tarapdan, adam jemgyýetçilik jandarydyr. Jemgyýetçilik-durmuş işleri, zähmet adamyň ösüşine güýçli täsir edýär. Adam jemgyýetçilik önümi bolup duran aňy döredijidir. Adam diýen düşünjä garanyňda darrak manyda ulanylýan şahsyýet diýen düşünje hem bardyr.    Şahsyýet – bu özüniň sosial ösüş derejesi bilen tapawutlanýan adamdyr. Jemgyýetçilik durmuşynda kiçijik çagalar ýa-da akyl taýdan näsag adamlar şahsyýet hasaplanmaýar. Şahsyýet – munuň özi aňly-düşünjeli hereketleri bilen jemgyýetiň ösüşine goşant goşmaga işjeň gatnaşýan subýektdir. Şahsyýeti psihologiýa, pedagogika, filosofiýa, etika, estetika, sosiologiýa ýaly ylymlar giňden öwrenýär. Şonuň üçin şahsyýet birnäçe ylymlaryň öwrenýän obýekti hasaplanýar. Şahsyýetiň özboluşly gurluşa eýedigini bildirýän indiwid, indiwiduallyk diýen düşünje hem bardyr. Indiwiduallyk – bu bir adamyň beýleki bir adamdan özüniň psihiki, aňyýet aýratynlyklary bilen tapawutlanýandygyny aňladýan düşünjedir. Her bir adam, şahsyýet özüniň birnäçe aýratynlyklary erki, ünsi, häsiýeti, ukyby bilen biri-birinden tapawutlanýarlar. Şol tapawutlyklar käbir adamlarda has aýdyň bildirip durýan bolsa, käbirlerinde bolsa göze görünmeýär. Indiwiduallyk şahsyýetiň psihologiýasy öwrenilende esasy derňew obýekti bolup hyzmat edýändir. Her bir adamyň, şahsyýetiň indiwidligini bize durmuş tejribesi subut edýär. Jemgyýet bilen şahsyýetiň ösüşi biri-biri bilen berk baglanyşyklydyr. Jemgyýeti düzýän, ony döredýän we ösdürýän şahsyýetdir. Jemgyýet hem öz gezeginde şahsyýeti ösdürýär we hemmetaraplaýyn terbiýeleýär. Türkmenistanyň Konstitusiýasynyň I bölüminiň 4-nji maddasynda şeýle diýilýär: “Türkmenistanda jemgyýetiň we döwletiň iň gymmatly hazynasy adamdyr, şahsyýetdir”. Döwlet şahsyýetiň erkin ösmegi üçin şert döredilmegini üpjün edýär, raýatyň janyny, namysyny, mertebesini we azatlygyny, şahsyýetiniň eldegrilmezligini, tebigy hem mizemez hukuklaryny goraýar. Şahsyýet biziň häzirki döwrümizde sosiologiýanyň, pedagogikanyň, psihologiýanyň, etikanyň, estetikanyň üns merkezinde durýandyr. Şahsyýet baradaky düşünjeler, ylym jemgyýetiň syýasy bähbitlerine galtaşýar.

4. Şahsyýetiň taglymaty öwrenilişi.

Häzirki döwürde adamyň özüni alyp barşynyň esasy taraplaryny düşündirmek üçin şahsyýetiň öwrenilişine haýsy çemeleşiş usulyny ulanmalydygy dogrusynda umumy kabul edilen pikir ýokdur. Şahsyýeti jemleýji bitewilik, şol bir wagtda adamlaryň arasyndaky özboluşlylygy düşündirýän ylym hökmünde beýan edýän biri-birinden aýrybaşga dürli taglymatlaryň bolmagy bu ylmyň şu döwürdäki adaty ýagdaýydyr. Şonuň üçin bu ýerde ol ýa-da beýleki taglymatyň esasy mazmunyny we onuň adamy öwrenmekde hem-de oňa düşünmekde nähili usullary ulanýandygyny seljermek oňaýlydyr. Taglymat- bu barlygyň belli bir tarapyny synlamagy düşündirmegi maksat edinýän özara baglanyşykly ideýalaryň, esaslandyrmalaryň we düzgünleriň ulgamydyr. Taglymat özüniň asyl manysynda pikirde esaslandyrylýan hadysa bolýanlygy üçin ol ýeke-täk dogry ýa-da nädogry bolup bilmeýär. Şeýle-de bolsa, synlanylýan hadysanyň netijesiniň bu hadysanyň nazaryýetde esaslandyrylan düzgüni bilen ylalaşýan görnüşdäki taglymat ylmy jemgyýetçilikde ynama laýyk hasaplanylýar. Eger-de adamyň özüni alyp barşy adaty pikir ýörediş derejede doly düşnükli bolan bolsa, taglymat döretmeklige hiç hili zerurlyk bolmazdy. Taglymat adamlaryň nähilidigi, özüni nähili alyp barýanlygy, näme üçin başga hili däl-de, hut şeýle hereket edýänligi dogrusyndaky esaslandyrylan pikir jemlemeler ýa-da çaklamalardyr.
 	Taglymat özüňi alyp barşy düşündirmek we  geljegini çaklamak  ýaly esasy iki funksiýany- wezipäni ýerine ýetirýär. Şahsyýetiň taglymatynyň düşündiriji funksiýasy-bu onuň özüni alyp barşy belli bir esasda guralan, hut şonuň üçin hem düşnükli bolýan hadysa görnüşinde esaslandyrmak derejesidir. Başgaça aýdanyňda, teglymat belli bir wakalar dogrusynda bize mälim bolan zatlary ýönekeýleşdirmäge we düşündirmäge mümkinçilik berýän many çarçuwasy ýa-da nusgasy-shemasydyr. Meselem taglymat bolmasa 5 ýaşly N-iň näme üçin öz ejesine güýçli mährem, şol bir wagtda kakasyna bolsa sowuk-sala gatnaşykda bolýanlygyna düşünmek kyn bolardy. Eger-de biz beýleki oglanlaryň şu ýaşda şeýle duýgulary başdan geçirýändigine göz ýetirsek, meseläniň ýitiligi gowşaýar. Şeýle duýgulary şahsyýetiň ösüşiniň belli bir döwri bilen baglanyşdyrýan taglymat bilen ýaraglansak, N-niň ýagdaýyna oňat düşünip bileris. Biz mamla ýa-da mamla däl bolup bileris, ýöne biz iň bolmanda çagalarda belli bir duýgulara düşünmekde umumy ylalaşyga gelýäris. Taglymatyň düşündiriji funksiýasy haçan-da biz özüňi alyp baryş bilen baglanyşykly maglumatlaryň synlamalaryň örän uly möçberi bilen iş salşanmytmyzda has ähmiýetlidir. Oňat şahsyýet taglymaty adamyň özüni alyp barşyny ylalaşykly beýan etmäge we düşündirmäge mümkinçilik berýän many ýerligini üpjün edýär.
Taglymat diňe bir geçen we häzirki wakalary düşündirmeli däl-de, geljegi öňünden görüjilikli häsiýetlendirmelidir. Ol entek ýüze çykmadyk netijeleri we wakalary çaklamagyň esasyny üpjün etmelidir. Bu maksat taglymatyň diňe bir barlaga açyklygyny däl-de, onuň tassyklanyp ýa-da tassyklanylman biljekdigini göz öňünde tutýar. Başgaça aýdylanda biz N-niň özüni alyp barşynda ata-ene terbiýesiniň wezipesi bolup durýan belli bir özgertmeleri öňünden aýdyp bilmelidiris. Meselem, eger-de onuň ejesi oglunyň özüne bolan duýgularyny işjeň goldap, kakasy bolsa özüne gahar edýanligi üçin oglundan ýüz öwürse, onda näme bolar? Şeýle öňünden görüjilik diňe bir mümkin bolman, eger-de, taglymat talaby ödejek bolsa, ol tejribede tassyklanyp biler ýaly takyk esaslandyrylmalydyr. Oňat  taglymat psihologiki derňewi höweslendirýär. Tersine takyklygyny barlap bolmaýan taglymatlaryň gymmatyny kesgitläp bolmaýar. 
Şahsyýetiň taglymatlary psihologiýada dürli funksiýalary ýerine ýetirýär. Olar bize adamlaryň nähilidigine (çenden durnukly şahsy häsiýetnamalaryny we olaryň özara täsir usullaryny), bu häsiýetnamalaryň wagt kesiminde nähili ösýändigine we adamlaryň näme üçin özlerini hut şeýle alyp barýanlygyna düşünmäge mümkinçilik berýär.
Taglymatlar şeýle hem öň öwrenilmedik täze özara baglanyşyklary çaklamaga ýardam edýär. Taglymatlar öňden görüjiligiň esasynda meýilnamalaşdyrylan derňewiň entek mälim bolmadyk ugurlarda täze açyşlara getirip biljek taraplaryny aýdyňlaşdyrýar. Şol bir wagtda özüňi alyp baryş taglymatlarynyň adamlar tarapyndan döredilýänligi hem unudylmaly däldir. Edil beýlekiler ýaly, personologlar- şahsyýeti öwrenijiler hem  adamyň tebigatyna dürli garaýşy bolan adamlardyr. Meselem, birnäçe taglymatçylar adamyň hereketleriniň köküniň paýhasynyň çuňlugyndaky aňlanylmaýan motiwlerde, meýillerde bolýandygyny, bularyň hakyky tebigatyna şahsyň (indiwidiň) akyl ýetorip bilmeýändigini, motiwasiýanyň çeşmesdiniň uzak geçmişde galandygyny nygtaýarlar. Olaryň başga bir topary bolsa adamlaryň öz motiwlerini köp derejede aňlaýandygyny, olaryň özüni alyp baryşlarynyň bolsa, ilkinji nobatda, daşky täsirleriň netijesidigini belleýärler. Her bir aýratyn personolygyň pikiriniň nähilidigine garamazdan, olaryň adamyň tebigaty dogrusyndaky gözbaşy düzgünleriniň aýrybaşgalygy olaryň garaýyşlarytnyň özboluşlylygyny döredýär.
Gözbaşy düzgünler personologlaryň şahsyýetiň tebigaty baradaky garaýyşlaryna düýpli täsir edýär. Meselem, Abraham Maslouyň pikiriçe, biziň hereketlerimiziň köp bölegi aňlanylan we erkin saýlawyň netijesidir. Şeýlelikde, onuň taglymaty adamyň tebigatynyň ýokary derejelerinde, ýagny onuň kim bolup biljekdigi jähtinde jemlenýär. Onuň taglymaty hut şu gözbaşy düzgüne laýyklykda esaslandyrylandyr. Başga bir tarapdan, Zigmund Freýd özüňi alyp barşyň köp derejede aňlanylmaýan faktorlar arkaly döredilýändigini belleýär. Onuň adamyň işiniň ilkibaşdan öňünden kesgitlenendigi mazmundaky garaýşy özüňi alyp barşyň ähli görnüşleriniň üstünden aňlanylmaýan psihikanyň gözegçilik edýänligi dogrusyndaky taglymatda öz ösüşini tapdy. Maslou we Freýd adamyň tebigatynyň düýpli binýady barada gapma-garşy pikirleri ösdüren psihologlardyr.


5. Z.Freýdiň psihoanaliz taglymaty
 Günbatar psihologiýasynda şahsyýet barada dürli-dürli taglymatlar ýaýrandyr. Şol taglymatlaryň köpüsi biri-birine garşy durýandyr. Olaryň arasynda biologiki, biososial we sosial taglymatlar, Z.Freýdiň şahsyýet barada düşündirişlerinde biologizm has aýdyň ýüze çykýar. Onuň düşündirişlerinde şahsyýet jemgyýetde bolýar, ýaşaýar, şol bir wagtyň özünde hem oňa garşy durýar. Şahsyýetiň hereketi, özüni alyp barşy biologik meýilleri bilen kesgitlenilýär. F.Freýd şol meýilleri düşündirmek bilen gurluşyna görä, uruşlaryň gutulgysyzdygyny, adamda söýmeklige ýa-da weýrançylyga bolan meýilleriň dogabitdiligini belleýär. Biososial taglymatyň wekilleri: “Adamyň ähli psihiki prosesleriniň biologik tebigaty bardyr, şol bir wagtyň özünde hem şahsyýet gönükdirilişi tarapyndan kesgitlenilýär” diýip düşündiripdirler. Bu düşünje hem nädogrudyr.
Günbatar psihologiýasynda şahsyýetiň sosial taglymaty hem giňden ýaýrandyr. Bu teoriýa ABŞ-da giňden üns berilýär. Bu teoriýada şeýle pikirler öňe sürülýär. Adam biologik jandar bolup dogulmak bilen, durmuşyň, sosial şertleriň täsiri arkaly şahsyýete öwrülýär. Onda adamlaryň özara düşünişlerine, biri-birine gatnaşyklaryna aýratyn ähmiýet berilýär. Emma adamyň ykdysady we syýasy gatnaşyklaryna, olaryň şahsyýete edýän täsirine kembaha garalýar.
Şahsyýet özünde birnäçe esasy ösen taraplary jemläp, bir bitewi sistemalaýyn häsiýete eýe bolýar. Olary şu aşakdaky ýaly häsiýetlendirmek bolar:
1. Şahsyýetiň durnuklylyk alamaty – bu şahsyýetiň dürli ýagdaýlardaky
psihiki durnuklylygyny aňladýan komponentdir. Şahsyýet dürli işlerde, hereketlerde, özüni alyp barşynda özüne erk etmegi başarýar. Öz aňyna, duýgularyna kontrollyk, gözegçilik edýär.
2. Şahsyýetiň ýeke-täk bir bitewiligi her şahsyýetiň häsiýetleriniň bir bitewi alamata eýe bolup, beýleki şahsyýetleriň häsiýetlerinden tapawutlydygyny görkezýär. Şahsyýetiň häsiýetleri bölekleýin, aýry-aýrylykda terbiýelenýär, ol bir bitewilikde, umumylykda terbiýelenýär.
3. Şahsyýetiň işjeňligi şahsyýetiň daşky dünýäni, öz durmuş obrazyny üýtgetmekde, ösdürmekde edýän köptaraply hereketleridir. 
 	Şahsyýetiň esasy taraplary, blogy hökmünde şu aşakdakylary bölüp görkezmek bolar:
1. Şahsyýetiň gönükdirilenlik tarapy – bu şahsyýetiň daşky dünýä gatnaşyklarynyň umumy sistemasydyr. Muňa onuň motiwi, islegleri we höwesleri degişlidir.
2. Şahsyýetiň mümkinçilikli tarapy – bu şahsyýetiň dürli işlerdäki, hereketlerdäki öz mümkinçiligini, işe bolan güýç ýeterliklerini hasaba alyp bilmekligidir.
3. Şahsyýetiň özüni alyp baryş aýratynlygy – bu onuň işe bolan ukyplarynyň we başarnyklarynyň birmenzeş däldigini bildirýän tarapydyr. Şahsyýetiň esasy alamatlarynyň biri onuň gönükdirilenligidir. Gönükdirilme şahsyýetiň öz öňüňde goýan maksadyny, höwesini, gyzyklanmasyny we motiwini kesgitleýär. Ol şahsyýeti durmuşda işjeň görkezmäge, aktiw hereket etmäge oýandyrýan zerurlysydyr. Isleg bolsa şahsyýetiň ýetmezçiliginiň ýa-da zatdan kanagatlanmazlygynyň netijesinde emele gelýän we şahsyýeti hereket etmäge oýandyrýan ýagdaýdyr. Şahsyýetiň islegi sosial we tebigy görnüşde ýüze çykyp bilýär. Jemgyýetçilik islegine şahsyýetiň beýleki adamlar bilen gürleşip, aragatnaşyk saklamagy, bilim almagy we özleşdirmegi, zähmet işine aktiw gatnaşmagy, jemgyýetçilik işlerini ýerine ýetirmegi, medeniýetli yaşamagy, žurnallar okamagy, radio-telewizor diňlemegi, görmegi, kinoteatarlara barmagy we ş.m. degişlidir. Maddy-ruhy islege şahsyýetiň iýip-içmegi, dynç almagy, uklamagy we ş.m. degişlidir.
Motiwler-bu akyl ýetirilip düşündirilen isleg bolup, şahsyýeti hereket etmäge oýandyrýan psihiki hadysadyr. Adamyň motiwini bilmezden, onuň bir işe örän göwnejaý, emma beylekä bolsa biperwaý garaýandygyna düşünip bolmaz. Her bir adamyň motiwlerini öwrenmek bilen onuň ahlak-psihologik mazmunyna düşünmek mümkindir. Mysal üçin, adamlaryň käbiri zähmet işini öz borjuna düşünip ýerine ýetirýän bolsa, beýlekileri ak ýürek bilen, üçünji biri bolsa wagtlaýynça diňe egonetik bähbitlerine ýetmek üçin edýär. Şu hadysalaryň hemmesi şahsyýetiň sosial taýdan ösüşiniň dürli derejelerini ýüze çykarmaga, öwrenmäge, baha bermäge mümkinçilik döredýär. Adam durmuşda ýaşamak üçin özüniň iymite, geýime we beýleki zatlara bolan isleglerini kanagatlandyrmalydyr. Islegleriň häsiýeti, olary kadalaşdyrmak şahsyýetiň psihiki gurluşynyň edepliligine baglydyr. A.S. Makarenkonyň belleýşi ýaly, adamyň islegi borjuň süýtdeş doganydyr. Ýaşaýşyndan estetiki lezzet almak islegi adamyň durmuşynda uly orny eýeleýändir. Şonuň üçin adam durmuşynyň gözel, ajaýyp bolmagy ugrunda çalyşýar. Şahsyýetde estetiki islegleriň netijesinde estetiki duýgular hem kemala gelýär. Islegler adamyň zerurlygyny aňladyp, höwesler bolsa onuň şahsy gyzyklanmasydyr. Höwesler– munuň özi şahsyýetiň özüneçekijiligine garap, seçip alyjylygydyr. Adamyň höwesleri predmetiň özüneçekijiligi sebäpli, duýdansyz, tötänden hem ýüze çykyp biler. Adamyň höwesli hereketiniň onuň durmuşy, ýaşaýşy üçin ähmiýeti uludyr. Adam özüniň durmuşda bagtlydygyna diňe höwes bar bolan ýagdaýynda düşünýär. Höwesler şahsyýeti durmuşa, ýaşaýşa itekleýär we ony aktiwleşdirýär. Howesli ýerine ýetirilýän işler ýeňil we önjeýli bolýarlar. Bilimleri özleşdirmekde höwesleriň ähmiýetini bilmek zerurdyr. Bu barada görnükli pedagog K.D.Uşinskiý şeýle ýazýar: ”Hemişe höweslerden ýaşyryp, diňe mejbur etmek arkaly okatmak okuwçylaryň bilimleri ele almaga bolan höwesini bütinleý ýaşyrýar. Emma okatmak prosesini tutuşlygyna höwese syrykdyrmak bolmaz.” Sebäbi okatmak gara işi, erk tagallasynyň bolmagyny hem talap edýär. Adamyň höwesleri dürli görnüşlerde bolup bilýärler. Bu ugurda maddy, jemgyýetçilik we ruhy höwesler diýip tapawutlandyrmak bolar.
Maddy höweslere adamyň ýaşaýyş aýratynlyklary üçin zerur zatlary döretmek, egin-eşik we azyk önümlerini edinmäge çalyşmak degişlidir. Maddy höwesler baýlyk, zat toplamaga kowalaşmak ýaly ýaramaz formalarda hem ýüze çykyp biler.
Adamyň ruhy höwesleri akyl ýetirmek ugrundaky höweslerdir. Adam matematika, taryh, edebiýat, himiya, biologiýa, psihologiýa ýaly ylymlar barada gyzyklanyp, olara düşünmäge, akyl ýetirmäge çalyşýar. Edebiýata we sungatyň dürli görnüşlerine, saza, suratkeşlige, teatra bolan höwesleri hem muňa degişli etmek bolar.Höwesler takyk we ornaşdyrylan höwes diýen görnüşlere hem bolünýärler.
Takyk, gös-göni höwes – bu şahsyýetiň iş prosesiniň hut özüne bolan höweslerdir. Mysal üçin, adamyň bir zada düşünmegi, şol ugur boýunça bilim almaga höwesi we ş.m.
Aralandyrylan höwes – bu şahsyýetiň işiniň netijesinde bolan höwesleridir.
Höwesleri işjeňligi boýunça passiw we aktiw görnüşlere hem bölmek bolar.
Passiw höwesler – bu şahsyýetiň diňe syn etmek arkaly döredýän
höwesleri bolup, adamyň predmete diňe akyl ýetirmegi bilen çäklenmegidir. Mysal üçin, adam saz diňläp, suratlara syn edip, olardan lezzet alýar.
Aktiw höwesler – işjeň höwesler bolup, bu adamyň predmeti syn etmegi bilen çäklenmän, gyzyklanýan predmetini döretmek, ony ele almak ugrunda aktiw hereket etmegidir. Şonuň ýaly-da adamy höwesleriniň möçberi boýunça hem häsiýetlendirmek bolar. Adamlar özleriniň höwesleriniň giň, köptaraply, çuň we ýüzleý häsiýetleri bilen tapawutlanýarlar. Jemgyýetiň ösüşinde köpsanly adamlar, ylmy işgärler özleriniň köptaraply höwesleri bilen tapawutlanýarlar.
Şahsyýet özüçe ýaşamaýar, ol kollektiwde bolup, onuň täsiri netijesinde ösüp, kemala gelýär we şahsyýetlik alamatyna eýe bolýar. Kollektiwde şahsyýet terbiýelenýär, onuň ukyplarynyň ýüze çykmagy we ösmegi üçin şertler döredilýär. Jemgyýetde adamlar biri-birleri bilen maddy, ruhy, medeni we beýleki zerurlyklara görä aragatnaşyk saklaýarlar, toparlarda we kollektiwlerde bolup geçýärler. Kollektiwiň emele gelmeginde ilkinji toparlar uly rol oýnaýar.
Ilkinji topar san taýdan uly bolmadyk durnukly maksatlary boýunça baglanyşdyrylan adamlaryň özara birleşmesidir. Ilkinji topary düzýän adamlar biri-birini tanaýarlar hem-de öňde durýan wezipeleri bilelikde ýerine ýetirmäge gatnaşýarlar. Ilkinji toparyň düzümi 2 adamdan az we 30-40 adamdan bolsa köp bolmaly däldir. Ilkinji toparlara synp, maşgala, önümçilik brigadasynda işleýän we ş.m. adamlaryň topary degişli bolup biler. Adam bir wagtda birnäçe ilkinji toparyň agzasy hem bolup biler. Mysal üçin, okuwçy mekdepde synpyň, gurnagyň, sport seksiýasynyň agzasy hökmünde hereket edip bilýär. Ilkinji toparyň içinde mikrotoparlar hem emele gelip bilýärler. Şeýle toparlar san taýdan 2-7 adamdan köp bolmaýarlar. Mikrotoparlar şahsy we iş bilen baglanyşykly aragatnaşyklaryň kesilmeýänligi sebäpli emele gelýär. llkinji toparlar özleriniň döreýşi boýunça real we şertli, resmi we resmi däl diýen ýaly aýratynlyklary bilen tapawutlanýarlar. Ilkinji topara girýän agzalaryň arasynda hakyky real gatnaşyklaryň bolmagy bilen real toparlar emele gelýär. Bu toparyň agzalarynyň maksatlary we wezipeleri real ýagdaýda hemmeler üçin bellidir we deňdir. Adamlaryň nominal düzülen umumylygyna şertli topar diyilýär. Mysal üçin, sport žurnalistleri dünýäniň iň gowy futbolçylaryndan komanda döretmek meselesini çözýärler. Olar birinji döretmeli oýunçylary sanawa goşýarlar, emma bu oýunçylar we komanda hiç wagt ýaryşda çykyş etmez. Ýöne şol komanda düzülýär we şertli ýagdaýda bar hasap edilýär.
llkinji toparlar resmi ýagdaýda hem döredilip bilner. Şeýle toparlara mekdebiň ýaşlar guramasy, kärdeşler arkalaşygynyň birleşmesi degişlidir. Önümçilik brigadalary, okuw jaýlaryndaky talyplar topary hem resmi toparyň mysalydyr.     Resmi toparlar diňe buýruk ýa-da karar esasynda üýtgedilip bilner.
Resmi däl toparlar ilkinji toparyň içindäki aýry-aýry şahslaryň dostlukly gatnaşyklary, biri-birlerine ynanyşmaklary, iş ukyplarynyň, garaýyşlarynyň gabat gelmekleri esasynda emele gelýän toparlardyr. Şeýle topar üçin ştat raspisaniýeleriň we resmi dokumentleriň güýji ýokdur. Resmi däl toparlar ilkinji topardaky agzybirligiň pugtalanmagyna getirýär. llkinji toparyň içinden referent, etalon toparlaryny tapawutlandyryp görkezmek hem mümkindir. Bu beýleki toparlar ýa-da şahsyýet üçin nusga bolup hyzmat edýän, real bar bolan ýa-da hyýalda döredilen topardyr. Şeýle toparlar her bir şahsyýet üçin nusga, görelde bolup hyzmat eder.
Topar (kollektiw) – bu maksatlary we bähbitleri bir bolup, jemgyýete
peýdaly iş alyp barýan adamlaryň toparydyr. Görnükli pedagog A.S. Makarenko her bir kollektiwiň esasy alamatlaryny ylmy we praktiki taýdan esaslandyrypdyr. Ol: “Kollektiw – munuň özi şahsyýetleriň guramaçylykly we maksada gönükdirilen kompleksidir” diýip belleýär. Elbetde, beýle diýildigi kollektiwiň diňe jemgyýete peýdaly meseleleriň çözülýän ýerinde bolup bilýändigini aňladýar. Şahsyýet kollektiwde beýleki şahsyýetler bilen aragatnaşykda bolýar.
Her bir şahsyýet kollektiwiň üsti bilen beýleki kollektiwlere we jemgyýete goşulýar. Her bir kollektiw hem jemgyýetiň bir bölegi bolmak bilen, jemgyýetiň syýasy, estetiki we ahlak ideallaryny özünde jemleýär. Şahsyýet şu ideallary özünde jemläp, şondan hem ugur alýar. Şahsyýet bilen kollektiwiň özara gatnaşyklaryny şu aşakdaky ýaly tapawutlandyrmak bolar:
1. Kollektiwiň şahsyýete edýän täsiri. Her bir kollektiw şahsyýeti kollektiwizm sypatly şahsyýet edip terbiýeleýär. Kollektiw şahsyýetiň özüni alyp barşyndaky psihiki gurluşyndaky kemçilikleri özünden öň görýär we ony terbiýelemäge, düzetmäge çalyşýar.
2. Şahsyýetiň kollektiwe edýän täsiri. Munuň ölçegini abraý, ýolbaşçylyk, liderlik ýaly kategoriýalarda aňlatmak bolar. Abraý – bu şahsyýetiň jemgyýetçilik tarapyndan ykrar edilmegidir. Bu şahsyýete kollektiwiň berýän bahasydyr. Abraýlylyk ilki bilen şahsyýetiň häsiýetine, özüni alyp barşyna, göreldesine baglydyr. Bir adamyň giň düşünjeliligi, ukyplylygy, tejribesi ony beýleki adamdan tapawutlandyryp görkezýär. Abraýly adamy hemmeler hormatlaýar, oňa maslahat salýarlar. Türkmen halkynyň taryhynda yz galdyran wekillerden Döwletmämmet Azadyny, Magtymgulyny, Seýdini, Zelilini köplere görelde bolan abraýly şahsyýetler hökmünde görkezmek bolar. Kollektiw ýolbaşçylygyň bolmagy bilen hem saklanýar. Şu häsiýetde hem şahsyýetiň kollektiwe edýän täsiri ýüze çykýar. Kollektiw tarapyndan saýlanýan ýa-da bellenýän ýolbaşçy birnäçe funksiýalary ýerine ýetirýär. Ol kollektiwiň her bir agzasyna tabşyryklar berýär, işi kadalaşdyrýar, işe höweslendirýär, baýraklara hödürleýär, terbiýeçilik işlerini guraýar, beýleki kollektiwler bilen aragatnaşygyny ýola goýýar we ş.m.
1-nji tipdäki ýolbaşçylar kollektiwiň işini dolandyrmakda, köplenç, administratirlemek usullaryny ulanýarlar. Şeýle tipdäki ýolbaşçylar hyýrsyz bolýarlar, başgalaryň pikirlerine gulak asmak islemeýärler. Olar kollektiwe degişli bolan kararlary özbaşdak kabul edýärler.
2-nji tipdäki demokratik ýolbaşça kollektiwiň agzalary bilen möhüm problemalary we kararlary bilelikde ara alyp maşlahatlaşmak we çözmek mahsusdyr. Bu tipdäki ýolbaşçylar pikirleriniň çuňlugy, ugurtapyjylygy bilen tapawutlanýarlar. Olar kollektiwde dürli kemçilikleri goýberen, düzgüni bozan adamlara administratiw çäreleri örän ýerlikli ulanýarlar. Demokratik ýolbaşçyly kollektiwde iş birek-birege düşünişmek, ylalaşmak esasynda alnyp barylýar.
3-nji tipdäki ýolbaşçy işini başyna goýbermek, gatyşmazlyk, işine biperwaý garamak esasynda alyp barýar. Kollektiwdäki adamlar ýolbaşçylygy duýmaýarlar. Şeýle ýolbaşçylara görkezme bermek, başga adamlar bilen aragatnaşyk etmek kyn düşýär. Ol öz kollektiwindäki adamlar bilen ýakyn  aragatnaşyk saklap bilmeýär. Şeýle tipdäki ýolbaşçy iň soňunda öz işinden basylýar we ony başga birine tabşyrmaga kaýyl bolýar. Toparlarda we kollektiwlerde ýolbaşçylygyň agzalan tipleriniň nähili derejededigini bilmek üçin mekdep mugallymlary, psihologlar dürli eksperimentleri geçirip bilerler. Belläp geçişimiz ýaly, social psihologiýada ýolbaşçylyk düşünjesi bilen birlikde liderlik düşünjesi hem ulanylýar. Ýolbaşçylyk resmi toparlar üçin jogapkärçilikde döredilýän bolsa, liderlik resmi bolmadyk toparlara degişli aragatnaşyklar bolan mahalynda döredilýär. Lider, köplenç, kiçi toparlarda tötänden ýüze çykýar.
Toparlarda we kollektiwlerde ýolbaşçylaryň, liderleriň roly olaryň abraýyna we guramaçylyk ukybyna baglydyr. Toparlarda we kollektiwlerde şahsyýetleriň biri-birine düşünişmek, ylalaşmagy esasynda şahsyýetara gatnaşyklar emele gelýär. Özara şahsyýetara gatnaşyklar işewür we şahsy gatnaşyklar diýen ýaly görnüşlere bölünýärler. Işewür özara gatnaşyklar gulluk wezipesini ýerine ýetirmek wagtyndaky şahsyýetleriň gatnaşygydyr. Mysal üçin, mekdebiň mugallymlar kollektiwiniň özara gatnaşyklary işewür gatnaşyga degişlidir. Şahsy özara gatnaşyklar – bu garaýyşlaryň we pikirleriň birligi, höwesleriň birligi, meňzeşligi, biri-birini sulhuň almaklygy esasyndaky şahsyýetleriň gatnaşygy. Mysal üçin, bir köçede ýaşap, elmydama bile oýnaýan çagalaryň gatnaşygy şahsyýetara gatnaşyga degişlidir. Şahsyýetara gatnaşyklarda sygyşmaklyk we konfliktler ýüze çykýarlar. Sygyşmaklyk şahsyýetleriň bir-birine düşünip, işiň ylalaşykly, üstünlikli ýerine ýetirilmegidir. Sygyşmaklygyň fiziki, psihologik diýen ýaly görnüşleri bardyr. Fiziki sygyşmaklyk güýçleriň we çydamlylygyň sazlaşygynda amala aşyrylýar. Psihologiki sygyşmaklyk şahsyýetiň indiwidual psihologik aýratynlyklarynyň, temperamentiniň, tipleriniň sazlaşykly baglanyşygy esasyndaky ylalaşykly gatnaşygydyr. 
Sosial-psihologik sygyşmaklyk adamlaryň sosial rollary üstünlikli ýerine ýetirilmegine ýardam edýän şahsy aýratynlyklary bolan adamlary özara gatnaşmagydyr. Şahsyýetara gatnaşyklarda agzalalygyň, konfliktleriň hem bolmagy mümkindir. Agzalalyklar şahsyýetara gatnaşyklarda fiziki we psihiki sygyşmaklyklaryň esasynda ýüze çykyp bilýärler. Ýüze çykan agzalalyklaryň köpüsi parahatçylygyň, birek-birege düşünişmekligiň esasynda  çözülýär. Okuw-terbiýeçilik işlerini üstünlikli alyp barmakda mekdeplerde synp toparlarynda psihologik sygyşmaklyk dogry guralan esasy sertleriň biridir.

6. Psihikanyň aňlanylýan we aňlanylmaýan derejeleri.

Aň, özüňi aňmaklyk, aňlanylmaýan psihika.
Psihikanyň funksional mazmun tarapyny ,,psihiki prosesler, ýagdaýlar we häsiýetler” diýen ýaly düşünjeler alamatlandyrýarlar. Psihiki işjeňligiň dürli derejeleri aň we aňlanylmaýan psihika ýaly düşünjeler bilen beýan edilýär.
Aň – munuň özi düşünjelere, obrazlara we erk hereketlerine bölünýän, düşünilýän we başdan geçirilýän içerki hakykat hökmünde seredilýän psihiki aktdyr. Olaryň gymmaty aňyň içerki haly we gönüden-göni başdan geçirilýän aragatnaşyklaryň dagynyk täsirleri bilen şertlenendir. 
Şonuň bilen birlikde, oňa içerki gurluşly hadysa hökmünde hem seredilýär.
Häzirki zaman psihologiýa ylmynda aň psihiki şöhlelenmäniň we özüňi kadalaşdyrmagyň ýokary derejesi hökmünde seredilýär. Bu bolsa, diňe jemgyýetçilik – taryhy subýekt bolan adama mahsus bolan alamatdyr.
Aňyň esasy funksiýasy bolup işi guramak we onuň netijesiniň pikir öwürmekde we olaryň netijesini göz öňüne getirmekde, şahsyýetiň özüni alyp barşyny dolandyrmak we oňa gözegçilik etmek, şahsyýetiň öz hususy ruhy durmuşynda we ony gurşap alýan dünýäde nämäniň bolup geçýändigini aňşyryp,
özüne hasap berip bilmek başarnygy durýar.
Aň – bizi gurşap alýan dünýäde bar bolan ähli bilimleri özünde jemleýär. Aňyň düzümine möhüm akyl ýetirijilik prosesleri girýärler. Olaryň kömegi arkaly adam hemişe öz bilimlerini artdyrýar, baýlaşdyrýar. Şol proseslere duýmalar we kabul etmeler, ýat we göz öňüne getirmeler, pikirlenmeler we
beýlekiler degişlidir.
Aň aşakdaky ýaly häsiýetlere eýedir:
– işjeňlik (ol diňe hereketde bolman, eýsem, öz hereketleriniň çeşmesine hem eýedir. Şol çeşmeler bolsa hereketiň özüni janlandyrýarlar);
– intensionallyk (predmete gönükdirilmeklik);
– refleks başarnyklary ( içerki psihiki aktlar we hallara akyl ýetirmek, özüňi görmek we özüňe baha bermek);
 – döwürleýin hallar (uky we oýalyk). Psihikanyň düzüminde-de, aňyň düzüminde-de esasy orny özüňi aňmak eýeleýär.
Özüňi aňmak – bu aňyň ýeten belli bir derejesi bolup, onda
öz bilim derejäňe, duýgularyňa, talaplaryňa, edýän işiňe w hereketleriňe, özüňi alyp barşyňa göz ýetirmek we özüňe baha bermek bolup durýar.
Adamyň içki dünýäsinde bolup geçýän prosesleriň köpüsi adam tarapyndan aňlanylmaýar.
Aňlanylmaýan psihiki prosesler, hadysalar we operasiýalar psihiki durmuşyň aýratyn bir gatlagyny, gurşawyny emele getirýärler. Olar psihologiýa ylmynda aňlanylmaýan psihika diýlip düşündirilýär.
Aňlanylmazlyk ýa-da aňlanylmaýan psihika psihiki şöhlelenmäniň aýratyn alnan görnüşi bolup orta çykýar. Onda hakykatyň obrazy we subýektiň oňa bolan gatnaşygy ýörite refleksiň predmeti bolup öňe çykmaýar.

Orta asyrlaryň we ondan soňky döwrüň alymlarynyň psihika
bolan garaýyşlary.
XV asyrdan başlap, filosofik garaýyşlarda psihika düşünmegiň taglymy sebäpleri, olaryň esaslary kemala gelip ugraýar. Şol sebäpler öz gezeginde psihologiýanyň özbaşdak ylym hökmünde kemala gelmegine esas bolup durýar.
Rene Dekart (1556-1650 ýý.), fransuz filosofy. Onuň psihika bolan garaýşy özboluşlydyr. Onuň pikirine görä, adamyň we haýwanyň psihiki ösüşi dürl-dürli bolup geçýär. Alym haýwanlaryň ruhy ýokdur, olaryň özlerini alyp baryşlary daşky täsirlere bolan jogapdyr diýen netijä gelýär. Bu ýerde, Dekart-haýwanlaryň psihikasy daşky şertler bilen kesgitlenendir diýen netijä gelýär. Onuň pikirine görä, adam haýwanlardan tapawutlylykda, ösen aňa eýedir. Dekart, beýleki alymlardan tapawutlylykda, kän öňe gidipdir. Ol häzirki zaman psihologiýasy üçin düýpli düşünjeler bolan refleksiň we aňyň mazmunyny beýan edipdir, ýöne olary biri-birinden aýrypdyr.
Žan Mari Lametri (1709-1751 ýý.), fransuz filosofy. Ol Dekartyň ,,adam-maşyn” ideýasyny ösdürýär. Onuň öz işleriniň birini ,,Adam-maşyn” diýip atlandyrmagy hem ýöne ýerden däldir. Ýöne ol psihikadaky sebäpliligiň (determinizm) çylşyrymly ýagdaýyny, mehanikadaky ýaly edip, düşündirip bilmändir.
Frensis Bekon (1561-1622 ýý.), iňlis filosofy. Bizi gurşap alýan dünýäni ylmy taýdan işläp düzmegiň usullaryny (metodlaryny) işläp düzdi.
Džonotan Lokk (1632-1704 ýý.), iňlis filosofy. Ol bilimleriň duýma bilen baglanyşykly gelip çykyşy baradaky nazaryýeti öňe sürdi. Sensualizm- munuň özi akylda duýgy organlarynyň üstünden geçmeýän hiç bir zat ýokdur diýen akyl ýetiriş ideýasyny ykrar edýän ugurdyr. Lokkuň taglymatyna görä, täze bolan çaganyň psihikasy ,,arassa tagta” ýaly bolup, tejribe onuň ýüzüne öz mazmunyny basýar.
Genrih Leýbnis (1645-1716 ýý.), nemes filosofy. Leýbnis psihologiýa ylmyna ,,aň” we ,,aňlamazlyk” ýaly esasy düşünjeleri girizýär. Onuň differensial hasaplamalar boýunça işleri alymyň psihiki mehanizmler hakyndaky düşünjelerine uly täsir edýär. Leýbnis çäksiz ownuk kabul etmeleriň bardygy, olaryň aňlamazdan döreýändigi baradaky düşünjäni öňe sürýär.
Ernest Weber (1795-1878 ýý), nemes filosofy. 1834-nji ýylda Weberiň ,,Duýma hakynda”atly kitaby çykýar. Ol deriniň duýgurlygy barada eksperimental synaglar geçirýär we duýmanyň merkezi kanunalaýyklyklarynyň birini, ýagny, tapawutlandyryş bosagasyny kesgitlemäge golaý bardy.
German Gelmgols (1821-1894 ýý.), nemes filosofy. Ol nerw sistemasynda nerw impulsyny geçirmegiň tizligini ölçeýär. Şu açyş nerw prosesleriniň, onuň bilen bagly psihiki hadysalaryň hem wagt hem giňişlik boýunça kelle beýnisinde ýaýbaňlanandygyny görkezdi. Gelmgols görmegiň we eşitmegiň iş mehanizmlerini çuň öwrenipdir. Onuň taglymatlary adamyň duýgy organlarynyň psihofiziologiýasyny öwrenmegi ep-esli öňe süýşürdi.

7. Id, ego, super ego
Awstriýa-Amerikan psihoanalitigi Zigmund Freýd (1856-1939) şahsyýetiň gurluşynda üç sany esasy psihologik aspekti görýär:
1.,Ol” (Id).
2.,,Men” (Ego).
3.,,Aşa-men” (Superego).
,,Ol” şahsyýetiň aňlanylmaýan ýerli düzüm bölegini aňlatmak bilen, onuň hökmany suratda çalt kanagatlanmaklyga gönükdirilen ýönekeý, instinktiw isleglerini, meýillerini göz öňünde tutýar.
,,Men’’ hem şahsyýetiň gurluşynyň düzüm bölegi bolmak bilen, ol onuň aňy bilen baglanyşykly düşünjedir, şeýle ýagdaýda şahsyýet daşarky dünýä bilen baglanyşykly hereket edýär, özüniň gatnaşyklaryny dolandyrýar we kabul edilen kararlar üçin jogapkärçilik çekýär. ,,Ol’’-dan tapawutlylykda, ,,Men” hakykatyň esas alnan ugruna (prinsipine) tabyn bolup durýar. ,,Aşa-men” hem şahsyýetiň gurluşynyň düzüm bölegi bolup, indiwidiň özleşdiren möhüm jemgyýetçilik kararlarynyň we standartlaşdyrylan häsiýetleriniň esasynda hereket edýär.
Freýd ,,Aşa-meni” şahsyýetiň içerki gözegçisi, tankytçysy, ahlak taýdan özüňi çäklendirmegiň çeşmesi diýip düşündirýär.























11. Tema: Emosiýalar we duýgular
Meýilnama:
1. Emosiýalar barada düşünje.
2. Emosiýalaryň adamyň iş-durmuşyny beden we şahsyýet hökmünde dolandyryş aýratynlyklary.
3. Emosiýanyň hyzmatlary we görnüşleri.
4. Duýgy barada düşünje.
5. Duýgy emoisiýanyň sazlaşyklygynyň görnüşleri, duýgy öwüşgini, hususy emosiýa, effektler, dartgynlylyk, lapykeçlik, keýp.

1. Emosiýalar barada düşünje.
Adam daşky dünýädäki predmetleri, hadysalary we wakalary kabul eden halatynda özboluşly ýagdaýlary başyndan geçirýär. Adam predmetler bilen sowuk aragatnaşyk saklamaýar. Ol daş-töweregindäki predmetleriň, hadysalaryň, adamlaryň täsiri esasynda öz içki joşgunyny ýüze çykarýar. Adamy durmuşda bir hadysa begendirse, başga bir ýagdaý gynandyrýar, gaharyny getirýär, bir zada guwansa, başga bir zada ynjalyksyzlanýar, tolgunýar, işinde jogapkärçilik, borçlulyk duýgularyny başyndan geçirýär. Elbetde, bu prosesleriň ählisi begenmek, gynanmak, gorkmak, aglamak-gülmek, gaharlanmak, jogapkärçiligiňi we borjuňy duýmak we ş.m. adamyň emosiyalary, joşgunlary we duýgularydyr. Adam emosiýalary we duýgulary elmydama başdan geçirip durýar.
Emosiýalar we duýgular– bu adamyň daş-töweregindäki zatlara we öz-özüne bolan gatnaşygyny bildirýän psihiki prosesdir. Emosiýa bilen duýgy düşünjesi biri-biri bilen sinonim görnüşinde aňladylsa-da bu düşünjeler biri-birinden tapawutlanýar. Mysal üçin, borçlulyk, jogapkärçilik, kollektiwizm, dostluga wepalylyk ýaly duýgular adamyň gatnaşyklarynda elmydama ýüze çykyp durýar. Ermosiýa bolsa duýga garanyňda, ýönekeý bolup, adamyň edil şol wagtky başdan geçirmesidir. Emosiýalar we duýgular hiç bir sebäpsiz öz özünden döremeýärler. Emosiýalaryň we duýgularyň çeşmesi bolup, predmetler we hadysalar, ýerine ýetirilýän işler, biziň psihikamyzda we beýnimizde bolup geçýan özgerişler hyzmat edýärler. Emosiýalaryň we duýgularyň adamyň ýaşaýyş durmuşyndaky ähmiýeti öran uludyr. Ol adamlary işe hereket etmäge oýandyrýar, işde, okuwda dürli kynçylyklary ýeňip geçmäge mümkinçilik berýär. Ol adamyň jemgyýetde özüni alyp barşyny kesgitleýär. Emosiýalaryň we duýgularyň okuw işinde hem ähmiýeti uludyr. Emosional tolgunma bilen gürrüň berlen rnaterialyň mazmunyna okuwçylar gowy düşünýärler, emma içgysgynç sapak okuwçylaryň materialy gowşak özleşdirmegine getirýär. Emosiýalar adamyň organizminde birnäçe fiziologik üýtgeşmeleriň döremegine getirýär. Adamyň dem alşynyň ritmi, yürek-damar sistemasynyň işi, sülekey mäzleriniň işjeňligi bozulýar. Uly ýarym şaryň gabygynda emele gelen oýanyş prosesi gabygyň beýleki ýerlerindäki merkezlerine hem ýaýraýar. Bu bolsa adamyň organizminde birnäçe üýtgeşmeleriň bolup geçmegine getirýär. Adamyň emosional ýagdaýyny onuň daşky aňlatmasy hökmünde organizmde ýüze çykýan üýtgeşmelerden kesgitlemek bolar. Güýçli emosional ýagdaýlar adamyň gan aýlanyşynyň üýtgemesine getirýär. Adam gorkanda yüzi agarýar, utananda bolsa gyzarýar. Gorky mahalynda adamyň ýürek urmasy güýçlenip, dem alşynyň ritmi hem bozulýar. Adamyň emosional ýagdaýy ýüzüniň hereketinde (mimikada), göwresiniň hereketinde (pantomimikada) hem bildirýär.
Begenç emosiýasynda adamyň ýüzüniň keşbi açyk bolýar, gözleri gülüp durýar, emma gaharda yüzi salyk, gaşlary çytyk bolýar. Gam-gussa batan adamyň ýüzi salyk, egni sallanan, dodaklary kepän görnüşinde bolýar. Adamlar durmuşda özleriniň başyndan geçirýän emosiýalarynyň we duýgularynyň netijesinde sungaty döredipdirler,

Emosiýa mahalynda adamyň ýüz keşbiniň, mimikasynyň üýtgemegi


sazy, žiwopisi, poeziýany janlandyrypdyrlar. Sungat eserleriniň ählisi adamlarda emosional reaksiýalary döredýär.
Položitel emosiýalara adamyň begenmegi, şatlygy, gülküsi, guwanmagy, bagtlylygy, kanagatlanmagy degişlidir.
Otrisatel emosiyalara adamyň kanagatlanmazlygy esasynda döreýän gahary, gaýgysy, hasraty, agysy, gorkusy, ýigrenji degişlidir. Adam öz durmuşynda bolup geçýän käbir hadysalara begense, şol bir wagtda oňa hem gynanýar. Bu ýagdaýda iki sany garşylykly emosiýalar bir wagtda bolup geçýärler. Mysal üçin, çeper eserlerde enäniň uruşdan gaýdyp gelen ogluny garşylaýşy şeýle suratlandyrylýar. Ene öz oglunyň uruşdan sag-aman dolanyp gelenine begense, uruşda oglunyň bir aýagyny aldyrandygyna ýüregi gyýylýar. Emosiyala adamda aktiwlik we gowşaklyk ýagdaýlaryny döredip bilýär. Şonuň üçin emosiýalar steniki we asteniki diýen görnüşlere bölünýärler. Steniki emosiýalar adamyň aktiwligini, işjeňligini ýokarlandyrýar. Asteniki emosiýalar adamyň aktiwligini pese gaçyryp, işjeňligini gowşadýar. Emosiýanyň steniklik we asteniklik aýratynlygy položitel hem otrisasel emosiýalaryň ikisinde hem bolup geçýär. Kähalatlarda adamy gam-gussa çykgynsyz ýagdaýa düşürse, başga bir adamyň eserdeňligini ýüze çykarýar. Gorky käbir adamlary ruhdan düşürse, başga bir adamda ugurtapyjylygy, çaltlygy oýarýar. Emosiýalar adamyň ýüzüniň myşsalarynyň üýtgemegine hem getirýär.

Emosiýa mahalynda adamyň ýüzüniň myşsalarynyň ýygrylyp we ýazylyp
bilşiniň suratlandyrylyşy

2. Emosiýalaryň adamyň iş-durmuşyny beden we şahsyýet hökmünde dolandyryş aýratynlyklary.

Duýgularyň iň güýçli çeşmesi adamyň işindedir. Işiň esasy görnüşlerinden
zähmeti, okuwy (taglymaty), oýny alsak, şu işleriň barşynda nähili kän duýgularyň gelip çykýandygyny biz mydama görýäris. 
Iş, onuň häsiýetnamasy
Işe adamyň daşky gurşawy aňmagy we ony döredijilikli özleşdirmegi, şeýle hem, hut özüne hem-de öz ýaşaýyş şertlerine düşünmegine gönükdirilen işjeňliginiň ýörite görnüşi hökmünde kesgitleme berip bolar. Adamyň işiniň döredijilikli häsiýeti oňa özüniň tebigy çäkliliginden çykmaklygyna, ýagny özünden öňküleriň şertli mümkinçilikleriniň duşundan geçip gitmekligine mümkinçilik berýär. Adam öndürijilikli zähmetiniň netijesinde belgi ulgamyny (söz, sanlar we ş.m.) ulgamyny, ýagny, özüne we tebigata täsir ediş ýaraglarynyň ulgamyny döretdi. Adamyň işi aşakdaky esasy häsiýetnamalara eýedir:
 	Motiwler (sebäpler), maksat, predmet we gurluş aýratynlyklary. Işiň motiwi diýip oňa iterýän, ýagny öňde goýlan maksada  ýetmek üçin ediljek tagallalara aýdylýar. Adatça, motiw bolup takyk talap öňe çykýar. Ol bolsa öz gezeginde şol işiň gidişinde we onuň kömegi arkaly kanagatlandyrylýar.
Motiwleriň aşakdaky ýaly görnüşleri bize mälimdir:
– organiki (janly) motiwler;
– material motiwler;
– sosial motiwler;
– ruhy motiwler.
Işiň maksady hökmünde onuň önümi öňe çykýar. Ol adam tarapyndan döredilen fiziki predmet, iş prosesiniň dowamynda ele alnan kesgitli bilimler, başarnyklar we endikler, döredijiligiň netijesi (pikir, ideýa) we ş.m. bolup göz öňüne gelýär. Işiň predmeti bolup gönüden-göni onuň iş salyşýan obýekti durýar. Mysal üçin, aň ýetiriş işiniň predmeti hökmünde islendik maglumat, okuw işiniň predmeti bilim, başarnyk, endik bolup biler.
Islendik işiň belli bir gurluşy bolýar. Işiň gurluşy:
– hereketden;
– operasiýadan ybaratdyr.
Işiň görnüşleri:
1. Hyzmatdaşlyk;
2. Oýun;
3. Okuw we
4. Zähmetden ybaratdyr.
Hyzmatdaşlyk işiň ilkinji görnüşidir.Bu adamyň indiwidual ösüşiniň dowamynda ýüze çykýar. Şondan soň işiň beýleki görnüşleri herekete gelýär. Şol işiň herekete girizilmegi bilen çaganyň hususy we intellektual ösüşleri başlanýar. Iş ösüş häsiýetlidir. Hyzmatdaşlyk aragatnaşygy ýola goýan adamlaryň arasynda maglumat alyş-çalşygyny ýola goýmaklygy üpjün edýän işiň bir görnüşi hökmünde seredilýär. Hyzmatdaşlyk göni we gyýtaklaýyn, söz üsti we sözsüz bolup geçýär.
Oýun – bu işiň bir görnüşi bolup, onuň dowamynda haýsydyr bir material ýa-da ruhy önüm öndürilmeýär. Oýnuň birnäçe görnüşi bize mälimdir:
a) indiwidual we toparlaýyn;
b) predmetli we sýužetli;
ç) rolly we düzgün-tertipli;
d) garyşyk tipli oýunlar.
Okuw işi. Bu işiň bir görnüşi bolup, onuň dowamynda adam bilimleri, başarnyklary we endikleri yzygiderli we dowamly, ýagny üznüksiz almaklygy öz öňünde maksat edip goýýar. Zähmet işiniň netijesinde adam häzirki zaman jemgyýetini gurdy, maddy we ruhy medeniýetiň predmetlerini döretdi, durmuş şertlerini öz isleglerine laýyk özgertdi. Netijede bolsa,özi üçin çäksiz ösüşleriň gözýetimini açdy.

3. Emosiýanyň hyzmatlary we görnüşleri.

Emosiýalary intensiwligi we durnuklylygy boýunça keýplilik, affekt, stres ýaly aýratynlyklara bölmek bolýar.
Keýplilik – bu adamyň dürli işlerinde we başdan geçirmelerinde döreýän uzak ýa-da az durnukly ýagdaýdyr. Keýplilik özüniň gysgalygy ýa-da dowamlylygy, aýdyňlygy ýaly derejede bolmaklygy bilen tapawutlanýar. Dowamly keýplilik adamyň özüni alyp barşyny birnäçe günüň, hepdäniň dowamynda bezäp biler. Adamda keýplilik haýsy-da bolsa bir zadyň täsiri esasynda bolup geçýär. Sebäpsiz keýplilik emele gelmeýär. Keýpliligiň sebäbi bolup daş-töwerekdäki adamlar, predmetler, wakalar, hadysalar bolup biler. Keýplilik adamyň aktiwligini ýokarlandyrýar, işe bolan höwesini artdyrýar. Keýpsizlik ýagdaýynda adam işi gowşak ýerine ýetirýär. Okuwçy okuw işinde materialy kynlyk bilen özleşdirýär, ýerine ýetirip oturan işinden derrew ünsi sowlup bilýär. Şonuň üçin adam keýpsizligini özi ýeňip geçmegi başarmalydyr. Affekt, göçgünlik ýagdaýy – bu adamyň özüni alyp barşynda gysga wagtyň içinde bolup geçip, partlaýyş häsiýetinde emosional dartgynlylyk arkaly ýüze çykýan ýagdaýdyr. Affekt, göçgünlik mahalynda adamyň erk gözegçiligi gowşaýar. Ol öz hereketlerine gözegçilik edip bilmeýär. Affekt üçin hasiýetli zat onuň güýçli, dartgynly ýüze çykmasydyr. Göçgünlilik gysga wagtyň içinde bütin kalbyňy eýeleýär. Şonuň üçin oňa adamyň ruhy tolgunmasy diýip hem aýtmak bolar.
Göçgünli ýagdaýdaky adam öz edýän hereketine özi düşünmeýär. Ol öz hereketini saklap, öz reaksiýasynyň netijesinde gözegçilik edip bilmeýär. Oýanma we päsgellenme prosesleri belli bir ýagdaýda saklanyp bilmeýän durnuksyz adamlarda affekt çalt yüze çykyp bilýär. Emma bu, köplenç, gaharjaň, tertipsiz, öz duygularyna gözegçilik edip bilmeýän adamlarda ýüze çykýar. Affekt ýagdaýy adamyň diňe gaharynyň gelmeginde däl-de, eýsem ol aşa güýçli begenende hem ýüze çykyp bilýär. Adam begenjinden ýaňa öz hereketlerine bolan gözegçiligini hem yatdan çykarýar.
Stres ýagdaýy – bu adamyň özüni alyp barşynda garaşylmadyk we dartgynly şertlerde döräp, onuň kalbynyň gam-gussa batmagydyr.Stres ýagdaýlar özüňi alyp barşyň garaşylmadyk, duýdansyz üytgeýän şertlerinde töwekgel hereketler, çalt we özbaşdak karara gelmek zerurlygyny döredýän howply ýagdaýlarda ýüze çykýar. Stress ýagdaýyna sezewar bolan adam özüni örän aljyraňňy ýagdaýda alyp barýar. Adam daşky dünyaniň täsirlenmeleriniň netijesinde birnäçe duýgulary başdan geçirýär. Duýgular özleriniň mazmuny we ähmiýeti boýunça birnäçe görnüşlere bölünýärler. Olara ahlak duýgular degişlidir. Bulara yokary duýgular diýilýär.
Ahlak duygulary – bu adamyň beýleki adamlara we özüne bolan gatnaşyklarydyr. Ýokary duýgularyň içinde ahlak duýgusy uly rol oýnaýar. Ahlak duýgulary adamyň ahlak sypatlaryny bezeýär, adamlar bilen ýokary ahlak gatnaşyklaryny ýola goýýar. Ahlak duýgularyna dostluga wepaly bolmak, ýoldaşlyk we biwepalyk, söýgi we ýigrenç, hormat goýmak we sylamazlyk, minnetdarlyk bildirmek ýa-da gadyrbilmezlik, kollektiwiň agzybirligine guwanmak, watançylyk, borçlulyk, wyždanlylyk ýaly birnäçe duýgular degişlidir. Duýgular adamlar bilen zähmet gatnaşyklarynda kemala gelýär we terbiýelenýär. Zähmet işinde adamlarda jogäpkärçilik, borçlulyk yaly duýgular terbiýelenýär. Eger-de adam öz Watanynyň, halkynyň agzybirligine, parahatçylygyna guwansa, onda şol adamda öz Watanyna bolan söýgi duýgusy terbiýelenýär. Jogapkärçilik duýgusy adamyň ähli işinde, hereketlerinde yüze çykyp durýandyr. Mysal üçin, okuwçynyň jogapkärçilik duýgusy okuwa bolan aktiwligini ösdürýär.
Intellektual, akyl ýetiriş duýgusy – bu adamyň akyl işiniň, hereketiniň
dowamyndaky başdan geçirmeleridir. Şeýle duýgulara geň galmak, bilesigelijilik, bilmäge höweslenmek, dürli şowsuzlyklara şübhelenmek, ynamlylyk, kanagatlanmak degişlidir.
Bu duýgular adamyň dünýägaraýyşlarynyň täsiri esasynda döreýär. Bu duýgularyň ählisiniň adamyň akyl ýetiriş işindäki ähmiýetini aýratyn nygtamak bolar. Meselem, okuwçy islendik bir meseläniň çözgüdiniň dogrudygyna ýa-da nädogrudygyna baha bermek üçin öňünden şübhelenýär. Şol wagt hem şübhelenmek duýgusy okuwçynyň meseläni täzeden barlamagyna getirýär. Adam tarapyndan ýerine ýetirilýän işleriň köpüsi başdan geçirmeleriň döremegine getirýär. Adamyň öz edýän işiniň ugruna bomaklygy onda kanagatlanmak duygusyny yüze çykarýar.
Estetiki, gözellik duýgulary – bu adamyň gözellikleri kabul edýän we döredýän mahalyndaky başdan geçirmesidir. Biz durmuşda islendik owadan, gelşikli, göze ýakymly zatlary, predmetleri görenimizde, estetiki duýgulary başdan geçirýäris. Estetiki duýgulara gııwanmak, buýsanmak, haýran galmak, hormat goýmak degişlidir. Adam tebigatyň gözelliklerine, sungat eserlerine syn edende, aýdym-saz diňlände, olardan lezzet alýar. Olaryň ýakymly täsirliklerine guwanyp, estetiki duýgulary başdan geçirýär. Adamda diňe bir predmetler, hadysalar gözellik duýgusyny ýüze çykarman, eýsem ahlak taýdan ajaýyp adamlar hem estetiki duýgyny ýüze çykarýarlar. Şeýle adam biziň kalbymyzda hormat goýmak duýgusyny oýarýar.

4. Duýgy barada düşünje.

Emosiýalar we duýgular.
Emosiýalar we duýgular – munuň özi adamyň töwerekdäki zatlara we öz-özüne bolan özboluşly gatnaşyklarydyr.
Duýgularyň we emosiýalaryň esasy funksiýalary:
1. Signal berijilik,
2. Dolandyryjylyk.
Duýgularyň signal berijilik funksiýasy gynançlaryň daşky sredada we adamyň organizminde bolup geçýän özgerişlere laýyklykda döreýänligi bilen baglanyşyklydyr.
Duýgularyň dolandyryjylyk funksiýasy durnukly gynançlaryň şahsyýetiň özüni alyp barşyna täsir etmekden ony goldaýandygyndan, duş gelen päsgelçilikleri ýeňip geçmäge ýardam edýändiginden ýa-da işiň gidişine päsgel berip, öňüne böwet bolýandygyndan ybaratdyr.
Duýgularyň görnüşleri
Psihologiýada manysy boýunça aşakdaky duýgulary tapawutlandyrýarlar:
Moral duýgular
Adamda beýleki adamlara, jemgyýete bolan gatnaşyklarynda emele gelýän içerki ahlak gatnaşyklaryň görkezijisi.
Intellektual duýgular
Adamda onuň akyl ýetirijilik başarnyklarynyň netijesinde ýüze çykýan duýgy.
Estetik duýgular
Adamda jemgyýetçilik durmuşyny, tebigatda bolup geçýän hadysalary we sungat eserlerini kabul eden wagtynda ýüze çykýan duýgularyň jemi.
Durmuşy duýgular
Adamyň ýaşaýşy bilen bagly ýüze çykýan duýgular toplumy. Adamyň aladalary bilen baglylykda iki sany düşünje orta çykýar:
Duýgy we emosiýa. Bu iki düşünje manysy boýunça birmeňzeş düşünje ýaly bolup görünse-de, olary derejesi boýunça tapawutlandyryp bolar.
Emosiýa – bu bolup geçýän hadysa adamyň şol pursatdaky gatnaşygydyr. Emosiýa, adatça, pursatlaýyn (situatiw) häsiýete eýedir. Iş prosesiniň dowamynda adamda emele gelen emosional ýagdaý onuň şähdini , işjeňligini üýtgedip biler: ýagşy-ýaman, ýokary-pes we ş.m.
Wäşilik we kinaýa
Wäşilik duýgusy hoşniýetli, durmuşy söýýän we gowy zatlar bilen bir hatarda, kiçijik ýetmezçilikleri we gowşaklyklary ýüze çykaryp bilýän adamlara mahsusdyr.
Kinaýa duýgusy dünýä, adamlara we öz-özüňe bolan ýiti tankydy garaýyşlaryň aňlatmasydyr. Kinaýa adamyň durmuşda goýberen haýsydyr bir kemçiligini, hatasyny we ýalňyşyny rehimsiz paş edýän baha beriş garaýyşlaryň mazmunynda çykyş edýär. Kinaýa hiç kimi we hiç zady gaýgyrmaýar.
Emosional ýagdaýlar
Şahsyýetiň durmuşynda emosional ýagdaýlaryň ähmiýeti uludyr. Olar belli bir wagtyň dowamynda adamyň bütin psihiki işini bezeýärler we intensiwlik derejesi boýunça tapawutlanýan keýplerde we göçgünli (affektiw) ýagdaýlarda ýüze çykýarlar.
1. Hyjuwlar. Ymtylyşyň ýeke-täk maksadyna, predmetine ýetmäge gönükdirilen gowşamaýan energiýany emele getirýän, güýçli, durnukly, uzak wagtlaýyn duýgulara hyjuw diýilýär. Hyjuwyň predmeti dürli-dürli bolup biler.
2. Keýp. Keýp-munuň özi adamyň ähli beýleki başdan geçirmelerini we işlerini bezeýän has köp ýa-da az durnukly emosional ýagdaýdyr.
3. Göçgünlik (effekt) ýagdaýy. Göçgünlik ýagdaýy kem=kemden ýokarlanýan emosional dartgynlyk arkaly ýüze çykýar.
4. Stress. Stress – munuň özi garaşylmadyk we dartgynly şertlerde döreýän emosional ýagdaýdyr.
5. Frustrasiýa. Bu durnukly otrisatel tolgunmasyny döredýän, aşa närazylyk, meýilleriň gabalmagy, aňyň we hereketleriň bozulmagy bilen utgaşýan emosional ýagdaýdyr.
Duýgy baýlygy – içerki ýaşaýşyň ýokary derejede we hertaraplaýyn ösmeginiň zerur şertidir. Duýgularyň azlygy we garyplygy durmuşy höwessiz we tukat edýär, adamy hereketsiz we höwessiz edýär. 
Duýgularyň iň güýçli çeşmesi adamyň işindedir. Işiň esasy görnüşlerinden zähmeti, okuwy (taglymaty), oýny alsak, şu işleriň barşynda nähili kän duýgularyň gelip çykýandygyny biz mydama görýäris. Oýun babatda munuň özi äşgär görünýär: eger-de oýun adamy düýpden gyzyklandyrmaýan bolsa, hiç kim hut öz höwesi bilen haýsyda bolsa bir oýna gatnaşjak bolmaz. Emma welin has hem çuňňur güýçli we her dürli duýgular adamzadyň ýaşaýşynyň esasy mazmunyny düzýär we adamyň ýaşaýşynyň mazmunyny ep-esli derejede kesgitleýär. Iş prosesleriniň – zähmet, okuw, oýun işiniň prosesleriniň özi hezilligi, keýpliligi döredip biler. Söýýän işiň bilen meşgul bolmak mydama şatlyk çeşmesidir.
Işiň köp görnüşlerinde käbir aýgytly pursatlar bolýar, ähli öňünden görlen taýýarlyk işiniň netijesi şol pursatlar bilen baglanyşyklydyr. Okuwçy üçin synag tabşyrmak, aktýor üçin täze roly iň ilki ýerine ýetirmek, ine, şular şonuň ýaly aýgytly pursatlaryň mysallarydyr. Şu pursatlara golaýlaşmak barha artýan özboluşly galagoplylyk duýgusyny başdan geçirmek bilen häsiýetlenýär, aýgytly pursat geçenden soň bolsa, meseläniň çözülenlik duýgusy, galagoplylygyň aýrylanlyk duýgusy bilen häsiýetlenýär.Işiň käbir görnüşlerinde gysga wagt aralygynda galagoplylyk we çözülmek duýgularynyň örän üzül-kesil çalşýp durýandygyny görmek bolýar. Munuň özüniň hiç ýerde söweş ýagdaýyndakysy ýaly äşgär ýüze çykýan ýeri ýokdur.
Her bir gabat gelýän kynçylyk dürli-dürli we örän güýçli duýgularyň çeşmesidir. Kynçylyklara bolan garaýyş örän dürli-dürli bolup biler. Olar özüňe ynamsyzlyk, özüňi ýitirmek, ejizlik, gussa duýgusyny emele getirip bilerler, emma şonuň bilen sanalyp geçilen duýgulara gös-göni garşy duýgularyň – özüňe ynanmagyň, öz güýjüňi aňlamagyň şähdaçyklygy we oýanyşlary özboluşly başdan geçirmegiň çeşmesi hem bolup bilerer. Kynçylyklary ýeňip geçmek prosesiniň özi şatlykly ýokary göteriliş bilen baglanyşykly bolup biler hem-de kynçylyklardan gaçmagy we kynçylyklara garşy göreşmekden boýun gaçyrmagy endik eden adamlary bildirmän, kynçylygy ýeňip geçmäge höweslendirip biler.
Öňde goýlan maksada ýetmekdäki bişowluk, üstünliksizlik hem örän dürli-dürli başdan geçirilip bilner. Bişowluk birnäçe adamlarda gaýgy, gussa, ruhy peselen ahwalat döredýän bolsa, başgalarynda ol güýjemek duýgusyny, ýokary göterilmek, özüne we özüniň başarnyksyzlygyna gaharlanmak duýgusyny, özüniň hemme güýçlerini jemlemäge we her edip- hesip edip özüniň maksadyna ýetmäge mejbur edýän duýgy döredýär. Bişowlukdan soň “gahary gelen” adam parahat ýagdaýdaka netije bermedik işden käwagtlarda netije çykaryp bilýär. Üstünlik getiren maksadyň aňlanylmagy hem aýdyň duýgulary döredýär. Begenç, şatlanmak, guwanmak, güýçlenip, zor berlenden soň göwrümiň giňemegi, adatça, uly we kyn işiň gutarylmagy bilen döreýär.

5. Duýgy emoisiýanyň sazlaşyklygynyň görnüşleri, duýgy öwüşgini, hususy emosiýa, effektler, dartgynlylyk, lapykeçlik, keýp.

Emosiýalary intensiwligi we durnuklylygy boýunça keýplilik, affekt,
stres ýaly aýratynlyklara bölmek bolýar.
Keýplilik – bu adamyň dürli işlerinde we başdan geçirmelerinde döreýän uzak ýa-da az durnukly ýagdaýdyr. Keýplilik özüniň gysgalygy ýa-da dowamlylygy, aýdyňlygy ýaly derejede bolmaklygy bilen tapawutlanýar. Dowamly keýplilik adamyň özüni alyp barşyny birnäçe günüň, hepdäniň dowamynda bezäp biler. Adamda keýplilik haýsy-da bolsa bir zadyň täsiri esasynda bolup geçýär. Sebäpsiz keýplilik emele gelmeýär. Keýpliligiň sebäbi bolup daş-töwerekdäki adamlar, predmetler, wakalar, hadysalar bolup biler. Keýplilik adamyň aktiwligini ýokarlandyrýar, işe bolan höwesini artdyrýar. Keýpsizlik ýagdaýynda adam işi gowşak ýerine ýetirýär. Okuwçy okuw işinde materialy kynlyk bilen özleşdirýär, ýerine ýetirip oturan işinden derrew ünsi sowlup bilýär. Şonuň üçin adam keýpsizligini özi ýeňip geçmegi başarmalydyr. Affekt, göçgünlik ýagdaýy – bu adamyň özüni alyp barşynda gysga wagtyň içinde bolup geçip, partlaýyş häsiýetinde emosional dartgynlylyk arkaly ýüze çykýan ýagdaýdyr. Affekt, göçgünlik mahalynda adamyň erk gözegçiligi gowşaýar. Ol öz hereket lerine gözegçilik edip bilmeýär. Affekt üçin hasiýetli zat onuň güýçli, dartgynly ýüze çykmasydyr. Göçgünlilik gysga wagtyň içinde bütin kalbyňy eýeleýär. Şonuň üçin oňa adamyň ruhy tolgunmasy diýip hem aýtmak bolar. 
Göçgünli ýagdaýdaky adam öz edýän hereketine özi düşünmeýär. Ol öz hereketini saklap, öz reaksiýasynyň netijesinde gözegçilik edip bilmeýär. Oýanma we päsgellenme prosesleri belli bir ýagdaýda saklanyp bilmeýän durnuksyz adamlarda affekt çalt yüze çykyp bilýär. Emma bu, köplenç, gaharjaň, tertipsiz, öz duygularyna gözegçilik edip bilmeýän adamlarda ýüze çykýar. Affekt ýagdaýy adamyň diňe gaharynyň gelmeginde däl-de, eýsem ol aşa güýçli begenende hem ýüze çykyp bilýär. Adam begenjinden ýaňa öz hereketlerine bolan gözegçiligini hem yatdan çykarýar.
Stres ýagdaýy – bu adamyň özüni alyp barşynda garaşylmadyk we dartgynly şertlerde döräp, onuň kalbynyň gam-gussa batmagydyr. Stres ýagdaýlar özüňi alyp barşyň garaşylmadyk, duýdansyz üytgeýän şertlerinde töwekgel hereketler, çalt we özbaşdak karara gelmek zerurlygyny döredýän howply ýagdaýlarda ýüze çykýar. Stress ýagdaýyna sezewar bolan adam özüni örän aljyraňňy ýagdaýda alyp barýar. Adam daşky dünyaniň täsirlenmeleriniň netijesinde birnäçe duýgulary başdan geçirýär. Duýgular özleriniň mazmuny we ähmiýeti boýunça birnäçe görnüşlere bölünýärler. Olara ahlak duýgular degişlidir. Bulara yokary duýgular diýilýär.
Ahlak duygulary – bu adamyň beýleki adamlara we özüne bolan gatnaşyklarydyr. Ýokary duýgularyň içinde ahlak duýgusy uly rol oýnaýar. Ahlak duýgulary adamyň ahlak sypatlaryny bezeýär, adamlar bilen ýokary ahlak gatnaşyklaryny ýola goýýar. Ahlak duýgularyna dostluga wepaly bolmak, ýoldaşlyk we biwepalyk, söýgi we ýigrenç, hormat goýmak we sylamazlyk, minnetdarlyk bildirmek ýa-da gadyrbilmezlik, kollektiwiň agzybirligine guwanmak, watançylyk, borçlulyk, wyždanlylyk ýaly birnäçe duýgular degişlidir. Duýgular adamlar bilen zähmet gatnaşyklarynda kemala gelýär we terbiýelenýär. Zähmet işinde adamlarda jogäpkärçilik, borçlulyk yaly duýgular terbiýelenýär. Eger-de adam öz Watanynyň, halkynyň agzybirligine, parahatçylygyna guwansa, onda şol adamda öz Watanyna bolan söýgi duýgusy terbiýelenýär. Jogapkärçilik duýgusy adamyň ähli işinde, hereketlerinde yüze çykyp durýandyr. Mysal üçin, okuwçynyň jogapkärçilik duýgusy okuwa bolan aktiwligini ösdürýär.
Intellektual, akyl ýetiriş duýgusy – bu adamyň akyl işiniň, hereketiniň
dowamyndaky başdan geçirmeleridir. Şeýle duýgulara geň galmak, bilesigelijilik, bilmäge höweslenmek, dürli şowsuzlyklara şübhelenmek, ynamlylyk, kanagatlanmak degişlidir. 
Bu duýgular adamyň dünýägaraýyşlarynyň täsiri esasynda döreýär. Bu duýgularyň ählisiniň adamyň akyl ýetiriş işindäki ähmiýetini aýratyn nygtamak bolar. Meselem, okuwçy islendik bir meseläniň çözgüdiniň dogrudygyna ýa-da nädogrudygyna baha bermek üçin öňünden şübhelenýär. Şol wagt hem şübhelenmek duýgusy okuwçynyň meseläni täzeden barlamagyna getirýär. Adam tarapyndan ýerine ýetirilýän işleriň köpüsi başdan geçirmeleriň döremegine getirýär. Adamyň öz edýän işiniň ugruna bomaklygy onda kanagatlanmak duygusyny yüze çykarýar.
Estetiki, gözellik duýgulary – bu adamyň gözellikleri kabul edýän we döredýän mahalyndaky başdan geçirmesidir. Biz durmuşda islendik owadan, gelşikli, göze ýakymly zatlary, predmetleri görenimizde, estetiki duýgulary başdan geçirýäris. Estetiki duýgulara gııwanmak, buýsanmak, haýran galmak, hormat goýmak degişlidir. Adam tebigatyň gözelliklerine, sungat eserlerine syn edende, aýdym-saz diňlände, olardan lezzet alýar. Olaryň ýakymly täsirliklerine guwanyp, estetiki duýgulary başdan geçirýär. Adamda diňe bir predmetler, hadysalar gözellik duýgusyny ýüze çykarman, eýsem ahlak taýdan ajaýyp adamlar hem estetiki duýgyny ýüze çykarýarlar. Şeýle adam biziň kalbymyzda hormat goýmak duýgusyny oýarýar.


















12. Tema Temperament we gylyk
Meýilnama:
1. Temperament barada düşünje.
2. Ýokary nerw işi we temperament.
3. Temperamentiň tipleri.
4. Gylygyň psihologik häsiýetnamasy.
5. Gylyk bilen temperamentiň birligi we aýrybaşgalygy.
6. Gylygyň aksentuasiýasy.

1. Temperament barada düşünje.

Biz daş-töweregimizdäki adamlara syn edip, olaryň biri-birinden özleriniň indiwidual, özboluşly aýratynlyklary bilen tapawutlanýandygyny görýäris. Bir adam gyzma, gaharjaň bolsa, ikinji adam şadyýan, alçak bolýar. Emma üçünji biri beýlekilere görä arkaýyn, sowukganly bolýar. Şeýlelikde, adamlaryň özlerini alyp baryşlary, hereketleri, gatnaşyklary biri-birine meňzemeýärler. Hatda gadym döwürlerde hem adamlar biri-birine syn edip, hereketleriniň, özlerini alyp barşynyň birmeňzeş däldigini görüpdirler. Emma şol döwürde adamyň şeýle tapawutlylygynyň nämä baglydygyna düşünmändirler. Temperament baradaky düşünjäni (baryp biziň eramyzdan ozal IV-V asyrlarda ) grek lukmany Gippokrat öwrenip başlapdyr. Ol adamlaryň özlerini alyp baryşlaryna syn edip, şol aýratynlyklary giňişleýin ýazyp görkezmäge we düşündirmäge synanyşypdyr. Temperament adamyň işiniň ähli görnüşlerinde (okuw, oýun, zähmet) ýüze çykýar. Temperament adamyň ähli hereketlerine, özüni alyp barşyna, gepleýşine, işiň depginine, adamlar bilen gatnaşygyna, emosiýalaryň bolup geçişine we beýleki birnäçe psihiki aýratynlyklaryň ýüze çykyşyna täsir edýär. Temperament – bu adamyň indiwidual, özboluşly psihologik aýratynlygy bolup, psihiki işini we özüni alyp barşynyň dinamikasyny, derejesini bölüp görkezýän häsiýetidir.
Gadymy grek lukmany Gippokratyň adamyň temperamentiniň tipleri baradaky düşündirişi ylmy esasda gutarnykly subut edilmändir. Ol adamyň bedeninde gan, nem (limfa), sary-gyzyl we gara öt ýaly dört sany suwuklyk bardyr diýip düşündiripdir. Eger-de şol suwuklyklaryň biri adamyň bedeninde agdyklyk etse, şol hem adamyň temperamentiniň tipini kesgitleýär diýip belläpdir. 

2. Ýokary nerw işi we temperament.

Temperament – bu adamyň psihiki prosesleriniň we häsiýetleriniň dinamiki yzygiderliginde ösüşini kesgitleýän onuň indiwidual aýratynlyklarydyr. Temperament şahsyýetiň dinamiki ösüşini häsiýetlendirýär, onuň psihiki häsiýetlerini bezeýär, ýüze çykarýar. Ol emosiýalaryň we pikirlenmeleriň erkli hereketleriniň geçişine, sözleýşiň depginine we ritmine täsir edýär.Şol bir wagtyň özünde temperament şahsyýetiň gönükdirilmesine, sosial ýörelgelerine bagly däldir.Ýokary nerw sistemasynyň tipleri adamdaky dürli temperamentlere baglylykda ýüze çykýarlar. Ýokary nerw işiniň dört tipine dört temperament gabat gelýär:
1. Güýçli, deňagramsyz, çalt tip. Nerw işiniň bu tipi oýanma prosesiniň güýçlüligi we togtama prosesiniň bolsa, ondan pesligi bilen häsiýetlendirilýär (holerik temperamenti).
2. Güýçli, deňagramly, çalt tip. Oýanma prosesi togtama prosesi bilen deň bolýar (sangwinnik temperamenti).
3. Güýçli, deňagramly, haýal tip (flegmatik temperamenti).
4. Gowşak tip.Bu oýanma we togtama prosesleriniň gowşaklygy, nerw prosesleriniň çaltlygynyň pesligi bilen häsiýetlendirilýär (melanholik temperamenti).
Nerw prosesleriniň esasy hereketlerine onuň güýji, deňagramlylygy, çaltlygy degişlidir. Nerw prosesiniň güýji nerw öýjükleriniň we tutuş nerw sistemasynyň iş ukybynyň görkezijisidir. Deňagramlylyk oýanma we togtama prosesleriniň belli bir kesgitli balansydyr. Bu prosesleri nerw işiniň güýji bilen deňagramly, deňagramsyz ýa-da biriniň beýlekisinden güýçli bolmagy bilen tapawutlandyrmak bolar. Güýçli tipler öz nobatynda deňagramly ýa-da deňagramsyz ýaly görnüşlere bölünýärler.

3. Temperamentiň tipleri.

Temperamentiň tiplerine şol suwuklyklaryň ady bilen baglanyşyklyş dakylan atlar biziň häzirki günlerimizde ylmy psihologiýada hem ulanylýar. Mysal üçin, holerik temperament, “hole” sözünden, sangwinik, “sangwis”-gan sözünden, flegmatik, “flegma”-nem sözünden, melanholik “melaýn hole”-gara öt sözünden gelip çykypdyr. Temperamentiň tipleriniň atlary suwuklyklaryň ady bılen baglanyşykly emele gelse-de, temperamentiň fiziologik aýratynlygy ýokary nerw işiniň kanunalaýyklygy esasynda düşündirilýär. Görnükli rus fiziology İ.P.Pawlow ýokary nerw işiniň esasy häsiýetleri bolan oýanmany we päsgellenmäni açdy we ylmy esasda düşündirdi. Ol nerw proseslerini güýji,deňagramlylygy we hereketliligi boýunça bölüp görkezdi. Nerw prosesleriniň güýji – bu nerw ulgamynyň, ähli nerw öýjükleriniň işjeňlik ukybynyň ýokarylygyny görkezýär, nerw ulgamynda gysga ýa-da dowamly oýanmany we päsgellenmäni geçirmäge ukyplylygyny görkezýär. Nerw prosesiniň hereketliligi – bu oýanmanyň we päsgellenmäniň biri-biri bilen öz orunlaryny çalyşmagydyr, nerw gyjyndyryja jogap gaýtarmasydyr. I.P.Pawlow nerw proseslerini güýji boýunça güýçli we gowşak tiplere bölýär. Güýçli tipleri bolsa deňagramlaşan we deňagramlaşmadyk tiplere bölüp düşündirýär. Güýçli deňagramlaşan tipi bolsa hereketli we hereketsiz tiplere bölüp düşündirýär. Nerw prosesleri bolan oýanmanyň we päsgellenmäniň esasynda ýokary nerw ulgamynyň tiplerini şu aşakdaky ýaly çyzgynyň esasynda düşündirýär.

Nerw ulgamynyň tipleri: oýanma we päsgellenme
 	 Güýçli                                                                                 Gowşak melanholik
  	Deňagramsyz (oýanmanyň agdyklyk etmegi) holerik          Deňagramly

 	Haýal hereketli flegmatik                                                    Çalt hereketli     sangwinik

1. Güýçli deňagramsyz, ýagny oýanmanyň agdyklyk edýän tipi galjaň holerik temperamenti;
2. Güýçli deňagramly, çalt hereketli, şadyýan, wäşi tip sangwinik
temperamenti;
3. Güýçli deňagramly, haýal hereketli, arkaýyn,giň göwrümli tip
flegmatik temperamenti;
4. Gowşak, ýagny oýanma we päsgellenme prosesleriniň gowşaklygy,
ýygra, çekinjeň tip melanholik temperamenti aňladýar. Adamyň nerw ulgamynyň tipleri dogabitdidir. Bu barada I.P.Pawlow birnäçe mysallar getirip, düşündiriş bermäge synanyşýar. Ol käbir tiplerde türgenleşmeler geçirmek arkaly üýtgemeleriň bolmagyny gazanmak mümkindir diýip belleýär. Mysal üçin, uzak wagtlaýyn türgenleşme arkaly gowşak tipiň nerw ulgamyny berkitmek mümkindir diýip, hasap edýär Adamyň temperamentiniň 4 sany tipine şeýleräk häsiýetnama bermek bolar.
Holerik temperamentiň tipiniň wekilleri özleriniň galjaňlygy, galdawlygy bılen tapawutlanýarlar. Şonuň üçin holerikler deňagramsyz bolýarlar. Olaryň adamlar bilen gatnaşyklarynda, zähmet işlerinde, oýunda oýanma prosesi päsgellenmeden agdyklyk edýär. Holerik zähmet işine joşgunly, hyjuwly başlaýar. Ol özüne tabşyrylan işe uly gyzyklanma bilen başlap, inisiatiwa, öňdebaryjylyk görkezmäge çalyşýar. Eger-de iş kyn, çylşyrymly hem-de ýokary işjeňligi talap edýän bolsa, onda adamyň energiýasy, güýji çalt gowşaýar, haýallaýar, derrew onuň bedenine argynlyk aralaşýar, keýpi gaçýar. Bu bolsa holerikleriň deňagramsyzlygynyň netijesidir. Şonuň ýaly-da holerik birmeňzeş, köp oturyp işlemeli ýagdaýlarda çalt ýadaýar, ol muny ýüregedüşgünçlik hasaplaýar, oturyp karary ýetmeýär. Holerik barada I.P.Pawlow şeýle belleýär: “Haçan-da güýçli adam şeýle deňagramlylygyň ýok wagty haýsydyr bir iş bilen meşgullanyp, öz serişdelerine we güýjüne çakdanaşa agram salýar hem-de ahyrky netijede güýji gutaryp, gereginden artyk horlanýar. Şeýle köp işläni üçin soňra hiç zat etmäge ýaramaýar. Şeýlelikde, holeriklere gujurly, joşgunly, hyjuwly adamlar degişlidir”.
Holerikleriň gowy taraplary olaryň zähmet işlerinde gujurlylygy, aktiw- işjeňlik görkezmegi, öňdebaryjy bolmagy, höwesliligidir. Holeriklerde gaharjaňlyk, gyzmalyk, gödeklik ýaly otrisatel häsiýetler hem ýüze çykýar. Olar sähelçe ýagdaýlar üçin çalt gaharlanyp,adamlar bilen gödek aragatnaşyk edip, olaryň göwnüne degip bilýär. Emma bu ýagdaý holeriklerde uzak saklanman, derrew kadaly ýagdaýa geçip, derrew hem köşeşip bilýär. Onuň bu hereketi hem deňagramsyzlygyň netijesidir. Holerigiň şeýle hereketleri ony, köplenç, konfliktli ýagdaýlara getirýär.
Sangwinik – bu tipiň wekilleri şadyýan,şähdaçyk, alçak, bilesigeliji we çalt hereketli bolýar. I.P.Pawlow bu tipiň wekillerini durmuşyň çalasyn we öndümli işgäri hökmünde häsýetlendirýär. Sangwinikler emosionallyk, joşgunlylyk tarapdan durnuksyz bolýarlar. Sebäbi olar çalt begenip hem-de gynanyp bilýärler. Ol adamlardan öýkelese, gaty görse hem uzak kine saklap bilmeýär. Ol öz durmuşynda şowsuz lyklary ýeňip geçip bilýär. Şonuň ýaly-da bu tipdäki adamlar nätanyş adamlar bilen çalt öwrenişip bilýärler. Olara ýygralyk, utanjaňlyk mahsus däldir. Ol täze adamlar bilen çalt tanşyp, gürleşmegi halaýar. Sangwinige mahsus bolan häsiýetleri onuň daşky sypatyndan, özüni alyp barşyndan hem görmek bolýar. Sangwinik täze, üýtgeşik zatlary çalt görmäge, öz ünsüni çalt üýtgetmäge, dürli işleri hem ýerine ýetirmäge ukyplydyr. Adamda duýmanyň we kabul edişiň çalt bolmaklygyny talap edýän işler sangwinige laýyk gelýändir. Sangwiniklerde terbiýeçilik täsiriniň netijesinde kollektiwizm, köplüge goşulmak, borçlulyk, jogapkärlik duýgularyny terbiýelemek bilen, olary okuw we beýleki jemgyýetçilik işlerine aktiw, işjeň gatnaşýan şahsyýet edip ýetişdirmek mümkindir.
Flegmatik tipiň wekillerine sabyrly, asuda, parahat, çydamly hem-de durnukly häsýetdäki adamlar degişlidir. Flegmatikler adamlaryň arasynda durmuşyň erjel zähmetkeşi hökmünde tanalýar. Onuň nerw prosesleriniň deňagramlylygy hem-de haýal hereketliligi özüniň asuda, parahat ýagdaýyny saklamaga mümkinçilik berýär. Flegmatikler elmydama tertipliligi saklamagy halaýarlar. Olar başlan işini ahyryna çenli tertipli alyp barmagy, soňlamagy başarýarlar. Ol işiň dowamynda başga zada ünsüni bölmegi ýa-da işi gutarman goýbolsun etmegi halamaýar. Flegmatiklerde ähli pisihiki prosesler haýal bolup geçýärler. Şonuň üçin olar äwmezek we giň göwrümli bolýarlar. Olar hiç wagt howlukmaçlyk bilen hereket etmeýärler. Flegmatigiň äwmezekligi, onuň haýal hereketi, köplenç, gijä galmagyna getirýär. Flegmatikler salyhatly, parasatly bolýarlar. Ol adamlar bilen aragatnaşykda parahat gürläp, zerur bolmadyk zatlar hakynda köp gürlemegi halamaýar.
Melanholik tipiň wekillerine tutuk, gaýgyçyl, ýygra, çekinjeň, ýaýdanjaň häsiýetdäki adamlar degişlidir. Melanholikler täze adamlar bilen örän haýal öwrenişýärler. Onuň ýygralygy, utanjaňlygy gowşak häsiýet hökmünde ýüze çykýar. Melanholikler güýçli duýgurlyklary bilen tapawutlanýar. Olar öýkelek bolup, göwnüne degseň, birnäçe wagtlap ýadyndan çykarman, içine salyp gezýärler. Ol ownujak sebäpleri hem gaýgy edip, derrew gam-gussa batyp bilýär. Melanholik zerur halatlarda adamlar bilen arkaýyn gürleşmegi, pikir alşyp, dürli meseleleri çözmegi hem başarýar. Ol adamlar bilen agzybirlik saklap, gürleşmegi hem halaýar. Melanholikler tabşyrylan işi ak ýüregi bilen ýerine ýeririp, ynamy ödeýärler. Şeýlelikde, temperamentiň her tipi özüne mahsus bolan häsiýetleri bilen biri-birinden tapawutlanýar.

4. Gylygyň psihologik häsiýetnamasy.

Gylyk - häsiýet düşünjesi şahsyýetiň psihiki gurluşynyň özboluşly aýratynlygyny bildirip, ol adamlaryň zähmet, oýun, okuw işlerine, öz-özüne bolan gatnaşyklarynda ýüze çykýar. Adamlar durmuşda biri-birleri bilen gatnaşyk saklanlarynda biri-birine meňzeş bolmadyk häsiýetleri bilen tapawutlanýarlar. Adamyň durmuşynda döreýän otrisatel emosiýalar garaşylmadyk, duýdansyz hereketleriň bolup geçmegine getirýär. Özüni elmydama tertipli alyp barýan okuwçy birden bir zada gaharlanyp, garaşylmadyk ýagdaýda dostuna azgyrylýar, onuň göwnüne degýär. Beýleki okuwçylar onuň bolşuna haýran galýarlar. Sebäbi ol özüni elmydama mylakatly alyp barýardy. Bu ýagdaý şahsyýetiň tipiki, hakyky hereketi däldir. Şonuň üçin oňa okuwçynyň gylyk-häsiýeti hökmünde baha bermek bolmaýar. Beýleki bir okuwçy elmydama kollektiwde özüni gödek alyp barýar, ol derrew ýoldaşlarynyň göwnüne degip bilýär. Bu hereket okuwçynyň özüni alyp barşy üçin tipikidir, hakykydyr. Adamlar mylakatly ýada gödek, kiçigöwünli ýa-da ulumsy, öwünjeň ýa-da ýalta, gyzma, sowukganly, erjel ýaly birnäçe özüne mahsus bolan häsiýetleri bilen tapawutlanýarlar. Adamyň tertibi we işi şulara baglydyr.
Gylyk-häsiýet– bu şahsyýetiň indiwidual, psihologik aýratynlygy bolup, ol olaryň jemgyýete, adamlara, zähmete bolan garaýyşlaryndan gelip çykýan tipiki, hakyky iş usullarydyr.
Gylyk şahsyýetiň hereketleriniň endige öwrülen formasydyr. Adamyň gylygy temperament hem-de ukyplylyk ýaly psihiki häsiýetler bilen hem berk baglanyşyklydyr. Gylygyň tebigy esasyny düzýän ýokary nerw işiniň tipini aňladýan temperamentdir. Temperament adamyň gylygyndaky deňagramlylygyny ýa-da deňagramsyzlygyny, alçaklygyny ýa-da garasöýmezligini we ş.m taraplaryny kesgitleýär. Adamyň temperamentiniň tiplerine laýyklykda gylyk-häsiýetler kemala gelýär. Holerigiň ganygyzmalygynyň netijesinde gödeklik, sangwinigiň joşgunlygy esasynda alçaklyk, flegmatikde zähmetsöýerlik, melanholikde egoizmlik ýaly gylyk-häsiýetler kemala gelýär. Gylyk adamyň ukyby bilen hem berk baglanyşyklydyr. Zähmetsöýerlik ýaly häsiýet esasynda adam başarnygy ele alýar, öz ukybyny artdyrýar. Adamyň gylygy dogabitdi bolmaýar. Ol adamyň ýaşaýyş durmuşynyň dowamynda kemala gelýär. Emma gylyk dogabitdi bolmasa- da, adamyň nerw ulgamynyň işiniň aýratynlyklary onuň ýüze çykmagynda, aýry-aýry häsiýetleriň döremeginde uly rol oýnaýar.Adamyň nerw prosesleriniň deňagramlylygy ýa-da deňagramsyzlygy, güýçlenmegi ýa-da gowşamagy, çaltlygy ýa-da haýallygy onuň özüni alyp barşyny, tertibini bezeýär.
Gylyk-häsiýete nerw ulgamyndan başga-da, ýürek-damar, aşgazan we beýleki agzalaryň aýratynlyklary hem täsir edýärler. Şeýlelikde, adamyň gylygy nerw ulgamynyň işiniň tipleri we durmuş täsirleriniň birleşmesi esasynda emele gelýär.
Adamyň gylygy onuň fiziologik gurluşyna, bedeniniň strukturasyna bagly däldir. Adam näçe görmegeý, owadan bolsa-da, onda dürli ýaramaz gylyklar kemala gelip biler. Emma durmuşda adamyň ýöreýşine, ýüz keşbine, mimikasyna, gepleýiş äheňine syn etmek bilen gylygynyň aýratynlyklaryny kesgitlemek bolar. Adamyň gylygy dürli jemgyýetçilik işlerinde, adamlar bilen gatnaşyklarynda ýüze çykyp, adamyň keşbini suratlandyrýar. Adamyň gylygynyň hemme aýratynlyklaryny gysga wagtyň içinde bilmek mümkin däldir. Ony ahyryna çenli öwrenmek üçin uzak wagtlap aragatnaşykda bolmalydyr. Adam bilen näçe köp bile bolsaň, aragatnaşyk saklasaň, şonça-da gylygyny gowy öwrenmek mümkindir. Durmuşda adamlaryň ýaramaz gylyklaryny düzetmek mümkindir. Şonuň üçin terbiýelemegi we düýpli üýtgetmegi mümkin bolmadyk gylyk ýokdur. Adam öz gylygynyň ýaramaz taraplaryny ýüze çykaryp, ony özüne erk etmek arkaly terbiýelemäge çalyşmalydyr.
Adamyň gylygy birnäçe alamatlarda ýüze çykarylýar.
1. Ahlak alamatly gylyklar.
Muňa şahsyýetiň mylakatlylygy, gödekligi, egoistligi, dogruçyllygy kollektiwizm we ş.m. degişlidir.
2. Erk alamatly gylyklar.
Maksada okgunlylyk – bu şahsyýetiň öz hereketlerini, özüni alyp barşyny jemgyýetde peýdaly, durnukly maksada gönükdirmegidir. Maksadyna okgunly adamlar özüniň bar güýjüni we ukybyny öz öňünde goýan maksadyna ýetmäge sarp edýär. Maksada okgunlylyk erkli häsiýetler şahsyýeti durmuşda uly üstünliklere we ýeňişlere ýetirip bilýändir.
Özbaşdaklyk – bu şahsyýetiň özüni hut öz dünýägaraýşyna laýyk edip alyp barmaga tabyn etmegidir. Özbaşdaklyk erk häsiýetli adamy öz garaýyşlaryna we ynamlaryna ters gelýän hereketleri etmäge yrmak mümkin däldir.
Aýgytlylyk – bu şahsyýetiň çylşyrymly, kyn ýagdaýlarda çalt we dogry karara gelip bilmegini hem-de haýal etmän ony ýerine ýetirmäge girişmegini aňladýar. Aýgytlylyk adamyň howlukmaçlygyny, gyssanmaçlygyny bildirmeýär. Sebäbi howlukmaç adam öz eden kararynyň dogrudygyny ýa-da ýalňyşdygyny, jemgyýetçilik ähmiýetlidigini seljermeýär.
Tutanýerlilik – bu şahsyýetiň öz öňünde goýan maksadynyň ahyryna çenli ýetip bilmegini görkezýän erkli häsiýetidir. Tutanýerli adamlar öz öňlerinde böwetler, şowsuzlyklar duş gelende, öz ýollaryndan sowulmaýarlar. Tutanýerlilik bilen bir wagtda şahsyýetde keçjallyk ýaly ýakymsyz häsiýet hem kemala gelip bilýändir. Keçjal adamlar jemgyýet üçin peýdasyz, zyýanly maksatlary goýup bilýär. Olar, köplenç, öz diýenlerini, ýalňyş pikirlerini dogry etmäge çalyşýarlar.
Çydamlylyk – bu adamyň öz hereketiniň nädogrudygyny, ýalňyşdygyny bilenden soň, özüne buýruk berip, özüne erk edip bilmegi aňladýan erkli häsiýetidir. Bu hili erk häsiýetli adamlar dürli kynçylyklary ýeňmekde hem özlerini akylly-başly, aňly-düşünjeli alyp barmagy başarýarlar.
Batyrgaýlyk, gaýduwsyzlyk – bu şahsyýetiň öz öňünde goýan maksadyna duş gelýän howply, hatda jany üçin howatyrly kynçylyklarda hem hereket edip bilmegidir. Batyrgaýlyk Watan goragynda gahryman esgerlerde kemala gelip, terbiýelenip bilner. Batyrgaýlyk adamy uly gahrymançylykly ýeňişlere getirip biler.
Tertiplilik – bu şahsyýetiň jemgyýetde özüni tertipli, göreldeli alyp barmagyny bildirýän gylyk-häsiýetidir. Tertipli adam durmuşda özüni tertipli alyp barmaga, jemgyýetçilik düzgünlerini dogry berjaý etmäge ýykgyn edýär.
Adamyň aýry-aýry ukyby işiň üstünlikli ýerine ýetirilmegini üpjün edip bilmeýär. Her bir işiň ýerine ýetirilmeginiň üstünlikli bolmagy elmydama birnäçe ukyplaryň bolmagyna baglydyr. Muňa aýgytlylyk, durnuklylyk, tertiplilik we ş. m. degişlidir.
3. Emosional alamatly gylyklar.
Muňa gyzmalyk, hyjuwlylyk, mylaýymlylyk we ş.m. degişlidir.

5. Gylyk bilen temperamentiň birligi we aýrybaşgalygy.

Adamyň özüni alyp barşyna syn edip, onuň häsiýetlerini ýüze çykarmak
bolýar. Häsiýetleri birnäçe toparlara bölüp görkezmek bolar.
1. Adamyň jemgyýete, kollektiwe we beýleki adamlara bolan garaýşyny bildirýän gylyk-häsiýetler.
Bu şahsyýetdäki gylyga kollektiwizm, egoizm, mylakatlylyk,gödeklik, dogruçyllyk, ýalançylyk, hüşgärlik, edeplilik, köpçülige gatyşmak ýa-da gatyşmazlyk, syr saklamak we syr açmak ýaly polložitel we otrisatel häsiýetlerde döreýän gylyklar degişlidir.
2. Adamyň zähmete, işe bolan garaýşyny bildirýän gylyk-häsiýetleri.
Adamyň bu häsiýetdäki gylygyna zähmetsöýüjilik we ýaltalyk, işi ak ýürek bilen ýerine ýetirjilik, tabşyrylan işi jogapkärli ýerine ýetirijilik, inisiatiwalylyk, öňdebaryjylyk we yzagalaklyk, işe yhlaslylyk, tygşytlylyk, aýawlylyk, işiň netijeliligi barada aladalanmak we ş. m. degişlidir.
3. Adamyň özüne bolan garaýşyny bildirýän gylyk-häsiýetler. Adamyň bu häsiýetdäki gylygyna kiçigöwünlilik ýa-da ulumsylyk, öýkeleklik, utanjaňlyk, öz hususy eşretiň barada aladalanmak we ş. m. degişlildir.
4. Adamyň gylygynyň erkli häsiýetleri.
Adamyň bu häsiýetdäki gylygyna maksada okgunlylyk, özbaşdaklyk, aýgytlylyk, tutanýerlilik, çydamlylyk, batyrgaýlyk, tertiplilik degişlidir.
Şahsyýetiň gylygynyň bu häsiýetleri erkli hereketlerde kemala gelýär we terbiýelenýär. Şahsyýetiň gylygynyň erkli häsiýetini hasaba almak üçin onuň işiniň, hereketiniň maksadyny bilmelidir. Sebäbi şahsyýetiň zyýanly bolan tutanýerli hereketine gylygyň položitel häsiýeti hökmünde garamak bolmaz. Adamyň gylyk-häsiýetlerini işiň, aragatnaşygynyň dowamynda terbiýelemek we ösdürmek mümkindir. Adamyň gylygynyň gowy häsiýetlerini terbiýelemekde indiwidual we kollektiwleýin çemeleşmegiň ähmiýeti uludyr. Ol käbir ýagdaýlarda indiwidual täsir ediş gowy bolsa, başga bir ýagdaýda kollektiwleýin täsir ediş amatly bolýar. Çagalarda gylygyň dürli häsiýetleri mekdebe çenli döwürde kemala gelip başlaýar. Mekdebe çenli döwürdäki ýaşly çagalarda kollektiwizm we beýleki birnäçe gylygyň erkli sypatlary oýun, zähmet işleriniň täsiri netijesinde kemala gelýär. Çaga mekdebe gelenden soň, birnäçe düzgünleri berjaý etmeli bolýar. Şol düzgünler okuwçylarda maksada okgunlylyk, tertiplilik, tutanýerlilik sypatlaryň terbiýelenmegine getirýär. Okuwçyda gowy häsiýetleri terbiýelemekde kollektiw köpçüligiň hem roly uludyr. Çaga köpçülige öwrenişip, özüniň ýalňyşlyklaryny, kemçiliklerini ýüze çykarýar.
Olarda dostluk, kollektiwizm, birek-biregi goldamak we ş. m. sypatlar terbiýelenýär. Mugallym öz synçylygy bilen okuwçylaryň özüni alyp barşyna gözegçilik edýär, ol gözegçiligiň dowamynda her okuwçynyň gowy ýa-da ýetmez taraplaryny görýär. Bu ýagdaý mugallyma okuwçylarda  gowy sypatlary terbiýelemek üçin dürli usullary, ýollary saýlap almaklyga mümkinçilik berýär.
Adamyň hereketlerinde we işlerinde görünýän psihiki häsiýetleriniň, dürli durmuş ýagdaýlarynda adamyň özüni nähili alyp barýandygynyň, özüne bagly bolan häsiýetleriniň jemi gylyk sözi bilen aňladylýar. Adamyň gylygyny bilip, belli bir ýagdaýlarda onuň nähili hereket etjekdigini we ondan nämä garaşmalydygyny biz öňünden görüp bileris. Eger-de adamyň indiwiduallygy içki kesgitlilikden mahrum bolan bolsa, eger onuň hereketleri özüne bagly bolşundan köpräk daşarky ýagdaýlara bagly bolsa, onda biz “gylyksyz” adam hakynda aýýrys.
Şahsyýtiň gylygy öňünden duýýan we belli bir şertlerde adamyň özüni alyp barşyny öňünden güman etmäge mümkinlik berýan psihiki häiýtlerine gylygyň sypatlary diýip at berilýär. Mertlik, namyslylyk, inisiatiwalylyk (ö .debaryjylyk), zämetsöyüjilik, ýgşy niýetlillik, gorkaklyk, ýaltalyk, syr bermezelik gylygyň dürli sypatlarynyň mysallarydyr. Bir adamy mert, beýeki adamy gorkak diýp hasap edenimizde, biz howpa duş gelnende ondan we beýekisinden nämä garaşmak gerekdigini aýdýrys. Adamyň inisiatiwalylygyny (öňdebaryjylygyny) gökezýän wagtymyzda, biz şunlukda onuň täze iş näili gatnaşakdygyna garaşmak gerekdigini aýtmak isleýäris.
 	Temperament öňünden erbet temperament ýa-da gowy temperament bolup bilmez, ýöne öz temperamentiňe erk etmegiň, ony peýdalanmagyň başarylyşy gowy ýa-da erbet bolup biler. Gylyk barada bolsa biz hemişe ”gowy gylyk”, “erbet gylyk” diýlen aňlatmalary peýdalanýarys. Munuň özi adamyň özüni alyp barşynda gös-göni suratlanýan, özüniň hereketleri şoňa bagly, şoňa görä-de göni durmuşa degişli ähmiýeti bar bolan aýratynlyklaryny “gylyk” diýen söz bilen belleýändigimizi görkezýär. Biz mydama gylygyň sypatlaryndan, meselem, mertlige, namyslylyga, ýagşy niýetlilige, syr bermezlige we ş.m. peýdaly sypatlar hökmünde baha berýäris, başgalaryna, meselem, gorkaklyga, ýalançylyga, jogapkärsizlige, öwünjeňlige we ş.m. peýdasyz sypatlar hökmünde baha berýäris. Gylyk adamyň öz öňünde goýýan maksatlarynda-da, onuň şu maksatlaryny amala aşyrýan serişdelerinde-de ýa-da usullarynda-da, ýagny özüni alyp barşynyň mazmunynda-da, formasynda-da ýüze çykýar.
Edil şol bir işi iki adam ýerine ýetirip biler we edil şol bir maksada eýerip biler. Emma olaryň biri hyjuw bilen işläp, özüniň edýän zady bilen “joşar”, beýlekisi bolsa, özüniň borjuny diňe ýöne aňlamaga gollanyp, ýagşy niýet bilen, emma bigamlyk bilen işlär. Iki adamyň edil şol bir işi nähili ýerine ýetirýändigindäki bu tapawudyň hem, köplenç, çuňňur ähmiýeti bar, bu iki adamyň indiwiduallygynyň durnukly aýratynlyklaryny suratlandyrýar.
Adamyň özüni alyp barşynyň mazmuny, ozaly bilen, onuň dünýä,başga adamlara, özüniň işine, galyberse-de, öz-özüne garaýşy bilen kesgitlenilýär. Bu garaýyş adamyň dünýägaraýşynda, onuň ynamlarynda aýdyň görünýär we adamyň duýgularynda bolýar.
Adamyň gylygynyň onuň dünýägaraýşy we ynamlary bilen ysnyşykly
baglanyşyklydygy şu ýerde düşnüklidir. Adamyň öz öňünde goýýan maksatlarynyň aýdyňlygy berk ynanmalardan döreýär, maksatlaryň aýdyňlygy bolsa, hereketleriň yzygiderliliginiň aýdyň şertidir. Gylyk psihiki ýaşaýşyň hemme taraplary bilen baglanyşyklydyr. Bilmek prosesleriniň-de, duýgularyň-da hususy aýratynlyklary, eger diňe olar adamyň psihiki gurluşynda möhüm ähmiýete eýe bolýan bolsalar, eger olar onuň özüni alyp baryş ýoluna täsir edýän bolsalar, oňa mahsus bolan hereket usulyny kesgitleýän bolsalar, gylyk sypatlary bolup bilerler.
Gylyk sypatlarynyň ep-esli böleginiň çylşyrymly tebigaty bardyr we olar bilmek sferasynyňda-da, duýgy sferasynyňda-da, erk sferasynyňda-da aýratynlyklaryny öz içine alýar. Munuň özi, meselem, mertlik, zähmetsöýüjilik, inisiatiwalylyk, kiçigöwünlilik we başgalar ýaly sypatlara degişlidir.
Gylygyň aýry-aýry sypatlaryny we olaryň gylygyň tiplerini emele getirýän özboluşly utgaşmalaryny analiz etmek, seljermek psihologiýanyň iň çylşyrymly meselelerinden biri bolup durýar. Bu ýerde biz häsiýetli sypatlaryň käbir iň möhüm toparlaryny görkezmek bilen çäkleneris.
Birinjiden, adamyň başga adamlara bolan gatnaşygy görünýän sypatlardyr. Adamlara gatyşyp-garyşyjylyk (we oňa garşylyklaýyn bolan sypat – jemgyýetden çetde durmak), syr bildirijilik (we oňa garşylyklaýyn bolan syr bildirmezlik), hüşgärlik, ýoldaşlarça gatnaşmaga ukyplylyk (adam hakynda: ”ol ýagşy ýoldaşdyr” diýilýän wagtdaky nazarda tutulýan sypat), edeplilik we başga-da birnäçe sypatlar şeýle sypatlara girýärler.
Ikinjiden, adamyň özüniň özüne bolan garaýşyny bildirýän sypatlar. Hut öz gadyr–gymmatyňy duýmak, kiçigöwünlilik (we munuň tersine, özüňe göwnüýetijilik, ulumsylyk), öýkeleklik, utanjaňlyk, egosentrizm (ýagny mydama özüňi we özüňiň başdan geçirýän zatlaryňy birinji nazarda tutmaga meýillilik), egoizm (ýagny aglaba köp babatda öz şahsyýetiň hakynda alada etmäge meýillilik) we beýleki sypatlar.
Üçünjiden, adamyň zähmete, özüniň işine garaýşyny görkezýän sypatlar. Inisiatiwalylyk, tutanýerlilik, zähmetsöýüjilik (we tersine bolan sypat – ýaltalyk), kynçylyklary ýeňip geçmäge bolan hyjuw (we munuň tersine – kynçylyklardan gorkmak), hoşniýetlilik, işiňe jür bolmak we başgalar şuňa girýärler.
Galyberse-de, dördünjiden, şahsyýetiň psihiki gurluşyny emele getirýän gylygyň has umumy sypatlary. Meselem, şu aşakdaky iň möhüm sypatlar: prinsipiallyk, yzygiderlilik, mertlik, akýüreklilik,ş tertip-düzgünlilik, işeňňirlik şeýle sypatlardandyr. Şahsyýetiň haýsy-da bolsa başga hillerine garanyňda, gylygynyň dogabitdi we üýtgemeýän häsiýetligi has azdyr. Gylyk sypatlary diňe bir hereketlerde we özüňi alyp barmakda ýüze çykmakdan başga-da, olar şol hereketlerde we özüňi alyp baryşlarda emele gelýärler we guralýarlar. Düzgün-tertipli bolmak üçin hemişe düzgün-tertipli hereket etmek gerekdir, edepli bolmak üçin hemişe özüňi edepli alyp barmak gerekdir.
Adamyň dünýägaraýşy we ynamlary onda belli bir gylyk sypatlarynyň emele gelmegine hyjuw, meýil döredýärler. Emma bu meýiller diňe eger adam mydama we gyşarnyksyz degişli suratda hereket etse, amala aşyp bilerler. Özüňi düzgün-tertipli etmegiň ýalňyz usuly hemişe we hemme ýerde düzgün-tertipli hereket etmekdir.
Täzeden düzedip guramak mümkin bolmaýan hiç bir gylyk ýokdur, bu täzeden düzedip guramagy diňe şol gylygyň eýesi amala aşyryp biler. Bu işde oňa diňe töwerek-daşyndaky adamlar we durmuşyň obýektiw şertleri kömek edip biler. Şoňa görä, haýsy-da bolsa bir ýaramaz işi gylygyň kemçiligidir diýip, aklajak bolmak dogry däldir. Adam özüniň gylygy üçin özi jogapkärdir.

6. Gylygyň aksentuasiýasy.

 	Gylyk-bu psihiki işiň gurluşynyň özboluşlylygy bilen  ol şahsyýetiň sosial özüni alyp barşynyň aýratynlyklarynda , adamlara, işe, öz-özüňe bolan gatnaşyklarda ýüze çykýar. Gylyk şahsyýetiň durnukly indiwidual aýratynlyklarynyň toplumy bolup, ol onuň gatnaşyklarynyň we olara laýyk bolan özüňi alyp barşyň birliginden durýar.
Gylygyň tipleri hakynda E.Kreçmeriň taglymaty.
E.Kreçmeriň taglymatyna laýyklykda, beden gurluşy we konstitusiýasy aýry-aýry bolan üç tip adam bar:
1. Astenik;
2. Atletik;
		3. Piknik.
Kreçmer olaryň her birini adam häsiýetleriniň tipleri bilen
baglanyşdyrýar.
Astenik tip. Orta we ortadan uzyn boýly, bedeni uly bolmadyk galyňlykly adam şeýle häsiýetlendirilýär. Adatça, uzyn hortaň adam, özüniň aýratynlygyna görä, öz bolmalysyndan uzyn görünýär. Astenigiň derisiniň we ýüzüniň derisi ýuka bolýar. Eginleri kiçi, elleri inçe görünýär. Döş kletkalary göni, myşsalary gowşak ösen bolýar.
Atletik tip. Muňa örän güýçli ösen muskully we süňkli adam degişlidir. Atletikleriň boýy orta we uzyn , eginlek, döş kletkalary kuwwatly bolýar. Kelleleri berk, dykyz, uzyn bolýar.
Piknik tip. Ösen garyn boşlukly bedenli, gowşak ösen muskully we opor dwigatel apparaty semremäge ýakyn, orta boýly, gysga boýny eginleriniň arasynda ýerleşýän adam. Beden gurluşy, Kreçmeriň görkezişi we häzirki zaman psihogenetiki ylmynyň tassyklaýşy ýaly, belli bir derejede onuň psihiki keseller bilen kesellemegine ýakynlygyny görkezýär.
Astenikler we atletikler şizofreniýa keseli bilen kesellemäge golaý durýarlar.
Piknik tipli adamlar bolsa, köp halatlarda manikal-depressiw kesellere uçraýarlar.
Kreçmeriň pikirine görä, keseller şahsyýetiň belli bir tipli häsiýetlerine görä emele gelýär. Şizofreniýa bilen kesellemäge ýakyn duran adamlary
Kreçmer ,,şizotipler”, manikal-depressiw psihoz bilen kesellemäge ýakyn adamlary bolsa ,,siklotipler” diýip atlandyrýar.
Şweýsar psihology we psihiatry K. Ýung häsiýetleriň başga bir tipologiýasyny hödürleýär. Ol häsiýetleri şahsyýetiň gönükdirilmesi bilen baglanyşdyrýar we birnäçe psihososiotipleri tapawutlandyrýar.
Psihososiotip – bu dogabitdi psihiki gurluş bolup durýar we şahsyýetiň daşky gurşaw bilen anyk aragatnaşygyny (maglumat alyp-bermekligini) göz öňünde tutýar. Alym gylygyň aşakdaky dört görnüşini tapawutlandyrýar:
1. Ekstrowert-introwert;
2. Pikirleniş-emosional;
3. Rasional-irrasional;
4. Sensor-intuitiw.
Ýunguň bu taglymatyna görä, görkezilen tipleriň her birisi aýry-aýrylykda we beýleki tipler bilen baglanyşyklykda, gylygyň täze tiplerini emele getirip biler.























13. Tema: Pedagogikanyň öwrenýän meseleleri

1. Hormatly Prezidentimiziň ylym-bilim ulgamyny kämilleşdirmek babatda durmuşa geçirýän çäreleri.

Berkarar döwletiň bagtyýarlyk döwrüniň bilim ulgamy. Berkarar döwletiň bagtyýarlyk döwründe halkymyzyň eşretli ýaşaýşyny üpjün etmäge gönükdirilen Türkmenistanyň Prezidenti Gurbanguly Berdimuhamedowyň „Döwlet adam üçindir“ diýen ynsanperwer ýörelgesi, döwrebap özgertmeleri üstünlikli durmuşa geçirilýär. Bu döwrebap özgertmelere, il-ýurt bähbitli işlere ýurdumyzyň bilim ulgamyny kämilleşdirmekden, jemgyýetiň geljegi bolan ylymly-bilimli, ýokary hünär taýýarlykly, giň dünýägaraýyşly nesilleri terbiýelemekden başlanyldy. Ýurdumyzda bilim-terbiýeçilik edaralarynyň işini kämilleşdirmek, bilim ulgamyny düýpli özgertmegi üpjün edýän işler durmuşa geçirilýär.
Orta mekdepleriň onikiýyllyk, ýokary okuw mekdepleriň bäş-alty ýyllyk okuw möhletlerine geçilmegi, ýokary okuw mekdeplerinde hem bakalawrlyk hem-de magistrlik derejeleriniň göz öňünde tutulmagy, çagalar baglarynyň toparlarynda çagalaryň, orta mekdepleriň synplarynda okuwçylaryň sanynyň kadalaşdyrylmagy, mugallymlaryň iş ýükleriniň azaldylmagy, orta mekdeplere täze dersleriň girizilmegi (milli miras, dünýä medeniýeti, modelirleme we grafika we ş.m.), jemgyýeti öwreniş, bedenterbiýe, ýaşaýyş-durmuş esaslary, ýokary okuw mekdeplerinde filosofiýa, sosiologiýa, syýasaty öwreniş, ykdysady nazaryýet we beýleki ylymlary özünde jemleýän Türkmenistanyň jemgyýetçilik durmuşyny öwreniş dersiniň, durmuşyň talap edýän täze hünärleriniň girizilmegi, okuwa Kabul etmegiň düzgünleriniň kämilleşdirilmegi, talyplaryň sanynyň artdyrylmagy, türkmenistanly ýaşlaryň dünýäniň abraýly ýokary okuw mekdeplerinde okamaklary üçin ähli şertleriň döredilmegi, ýurdumyzyň bilim ulgamyny dünýä ülňülerine laýyk getirmek babatdaky düýpli özgertmeleri geçirildi. Şol özgertmeleriň çäginde okuw meýilnamalarynyň we maksatnamalarynyň, okuw kitaplarynyň we gollanmalarynyň täzeden taýýarlanylmagy, bilim-terbiýeçilik edaralarynyň maddy-tehniki binýadynyň
berkidilmegi okuw-terbiýeçilik işleriniň kämilleşmegine giň mümkinçilikler döretdi. Şeýle hem ýurdumyzda aspiranturalaryň, doktoranturalaryň, kliniki ordinaturalaryň açylmagy, Türkmenistanyň Ylymlar akademiýasynyň täzeden döredilmegi we onuň işe başlamagy, Ylymlar akademiýasynyň garamagynda Tehnologiýalar Merkeziniň döredilmegi (2014), bilim ulgamyndaky özgertmeleriň ylmyň gazananlary bilen utgaşdyrylmagy bu barada ähmiýetli işler boldy.
Ýurdumyzyň ylym-bilim ulgamlaryny utgaşyklylykda döwrebap ösdürmek maksady bilen olaryň maddy-tehniki binýadyny pugtalandyrmaga aýratyn ähmiýet berilýär. Bilimterbiýeçilik edaralarynyň doly kompýuterleşdirilmegi, okuwlaryň häzirki zaman usullarynda geçirilmegine mümkinçilik berýän multimediýa okuw enjamlary bilen üpjün edilmegi, milli internet ulgamynyň halkara internet ulgamyna çatylmagy çagalara, ýaşlara bilim berlişini dünýä derejesinde ýola goýmagyň anyk kepilidir. Täze mekdep binalary gurlanda çagalara hem ýaşlara döwrebap bilim-terbiýe bermäge, hünär öwretmäge giň mümkinçilikleri döredýän hünär öwrediş, sport-sagaldyş desgalarynyň tutuş toplumyny döretmäge aýratyn ähmiýet berilýär. Munuň özi beden taýdan sagdyn, giň gözýetimli,döwrebap hünärleri ele alan, hemmetaraplaýyn kämil ýaşlary kemala getirmekde ygtybarly esas bolup hyzmat edýär.

2. Pedagogika terbiýelemek we okatmak hakyndaky ylymdyr.

 	Her bir ylmyň öz öwrenýän predmeti bolýar. Mysal üçin, taryh ylmy adamzat jemgyýetiniň döreýşini hem ösüşini öwrenýär. Psihologiýa ylmynyň predmeti psihikanyň döreýşiniň, ösüşiniň, kemala gelşiniň, şeýle hem adamy taryhy şahs hökmünde häsiýetlendirýän aňyň psihologik kanunalaýyklyklaryny öwrenmekden ybaratdyr. Pedagogika ylmy kämil şahsyýeti terbiýeläp ýetişdirmegiň meseleleri bilen iş salyşýar. Başgaça aýdylanda, pedagogikanyň predmeti ýaş nesle ylym-bilim, edep-terbiýe bermegi häzirki döwrüň talaplaryna laýyk, Berkarar döwletiň bagtyýarlyk döwrüniň şertlerine kybapdaş ýola goýmagyň kanunlary bilen düzgünlerinden, olaryň içerki sazlaşyklaryndan hem gatnaşyklaryndan ybarat bolup durýar.
Pedagogika ylym-bilim, tälim-terbiýe, edep-ekram bilen baglanyşykly möhüm meseleler bilen iş salyşýar, irki wagtlardan tä şu döwre çenli toplanan tejribeleri, häzirki döwürde amal edilýän, geljekde durmuşa geçirilmeli işleri öz içine alýar. Pedagogika ylmy ýurduň bilim ulgamyny herekete getirýän, ony ilerledýän güýçdür. Gysgaça aýdylanda, pedagogika ynsan terbiýesi hakyndaky ylymdyr. Bu „peýdagogos“ diýen grek sözünden gelip çykan düşünje bolup, ilkibaşda ol ,,çagany mekdebe gatnadýaryn” diýen manyda ulanylypdyr. Sebäbi Gadymy Gresiýada gul eýesiniň çagasyny mekdebe äkidip-getirýän ýörite hyzmatkär gul bolupdyr. Soňabaka, adamzat jemgyýetiniň ösmegi bilen pedagogika başdaky manysyny üýtgedip, giň mana eýe bolup başlaýar. Ol jemgyýetçilik ylymlarynyň düzüminde esasy orunlaryň birini eýeleýär. Türkmenlerde pedagogika düşünjesi tälim-terbiýe, edep-ekram, edim-gylym ýaly aňlatmalaryň üsti bilen berilipdir. Beýleki ylymlar ýaly, pedagogika hem adamzat jemgyýetiniň ýaşaýyş islegine, durmuşyň öňe süren talaplaryna laýyklykda döräpdir hem ösüpdir. Çünki dowam edýän jemgyýetçilik önümçiligini saklamak, mundan beýläk hem ösdürmek üçin ýaş nesli durmuşa taýýarlamak, jemgyýetiň talaplaryna jogap berip biler ýaly şahsyýetleri kemala getirmek zerurlygy hiç wagt aradan aýrylmaýar. Şeýlelikde, terbiýe nesilleriň arasyndaky baglanşygy emele getirip, berkidip hemde ösdürip durýar.
Berkararlyk ýyllary içinde bilimiň mazmuny döwrebaplaşdyrylýar, kämilleşdirilýär. Bu babatda bilim konsepsiýasynda öňe sürülýän pedagogik garaýyşlary, okuwusulyýet täzeliklerini, „Bilim hakyndaky“ Türkmenistanyň Kanunyny (2013) we beýleki resminamalary görkezmek bolar. Terbiýe bilen didaktika diýen düşünjeler ylymda biribirinden tapawutlanýarlar. Bu iki düşünje bir-birinden parhlydyr, olaryň döreýşi-de deň däldir. Terbiýe adamzat jemgyýeti döräli bäri bardyr, didaktika (okatmak nazaryýeti) bolsa, ep-esli soň ýüze çykýar. Has takygy, jemgyýetde okuw-terbiýeçilik edaralaryna bolan zerurlyk dörän mahallarynda pedagogika ylym hökmünde kemala gelip başlaýar. Taryhy çeşmeleriň görkezişine görä, şunuň ýaly zerurlyk mundan dört ýarym müň ýyl ozal gadymy Hytaýda, Hindistanda, Müsürde, Persiýada, birneme soňrak bolsa gadymy Gresiýada (Spartada we Afinyda) döräpdir.
Terbiýäniň ýok ýerinde jemgyýetiň ýaşamagy we öňe gitmegi mümkin däldir. Şol nukdaýnazardan seredeniňde, terbiýäni umumy we hemişelik kategoriýa diýip kabul etmek bolar. Bu bolsa terbiýäniň gadymylygyny we müdimiligini aňladýar.
T	ürkmenistanyň bir jemgyýetçilik gurluşyndan beýleki bir jemgyýetçilik gurluşyna geçýän döwürlerinde-de terbiýe özüniň ösüşi üçin giň mümkinçiliklere eýe bolýar. Şu ýerde terbiýäniň jemgyýetçilik-ykdysady gurluşlarynyň hemmesi üçin birmeňzeş bolan taraplarynyň, ýagny umumy alamatlarynyň bardygyny hem aýtmak gerek. Mysal üçin, ýaşuly nesil tarapyndan toplanylan tejribäniň ýaş nesle geçirilişi; belli bir ideologiýanyň emele getirilişi; ýaş nesliň saglygy barada edilýän aladalar; bilim bermek, sowatly, edepli edip ýetişdirmek ýaly işler jemgyýetçilik-ykdysady gurluşlarynyň ählisi üçin hem häsiýetli bolan taraplardyr. Şonda, öňde goýulýan maksat, geçirilýän işiň mazmuny, gurluşy, usullary başgaça, ýagny dürli-dürli bolup biler. Pedagogik nazaryýet barada aýdylanda bolsa, munuň özi bir ýa-da birnäçe adamyň bilelikde döreden ylmy işiniň jemi, gözleg-agtaryşlarynyň netijesi bolup durýar. Bu ýagdaý, öz gezeginde, häli-şindi ýüze çykyp duran çylşyrymly pedagogic hadysalardan nähili we neneňsi baş çykaryp boljakdygyny öwredýär, okuw-terbiýeçilik işine ýolbaşçylyk edip bilmegiň, ony dolandyryp hem ugrukdyryp durmagyň dogry ýollaryny salgy berýär. Pedagogik nazaryýet tejribede gabat gelýän hadysalary ylmy taýdan düşündirmäge-de ukyplydyr.
Pedagogik nazaryýetiň güýji onuň ylym-bilim, tälim-terbiýe meselelerini öňdengörüjilik bilen beýän edip bilýänligindedir. Ol şeýle hyzmaty bitirip bilmese, onda ylmy nazaryýet güýçsüz bolup galar. Pedagogik nazaryýet praktiki işde döredijilikli pikirlenmegiň esasy guralydyr.
Pedagogikanyň mazmuny barada aýdylanda, ol okuw-terbiýeçilik döwrüniň möhüm meselelerini öz içine alýar: sowatly, ruhy taýdan baý ynsanlary terbiýeläp ýetişdirmegiň geçmişde neneň ýola goýlanlygy, bu ugurda häzirki döwürde durmuşa geçirilýan çäreler, bilim ulgamy, mugallymyň ýeňil bolmadyk jogapkärli işi, bilimiň mazmuny, okatmagyň maksatlary, gurluşy, usullary, kemally şahsyýeti ýetişdirmegiň esasy ugurlary: akylly, ahlakly, zähmete ukyply ynsanlary kemala getirmegiň ýollary; maşgala terbiýesiniň pedagogic esaslary, mekdep işini dolandyrmagyň meseleleri we ş.m. Terbiýeçilik işiniň esasy maksady kemally adamy terbiýeläp ýetişdirmeklige gönükdirilendir. Şonuň üçin bilim ulgamy mekdebiň, mugallymyň öňünde anyk wezipeleri goýýar. Sazlaşykly ösen şahsyýeti terbiýeläp ýetişdirmeklige gönükdirilen her bir okuw-terbiýeçilik işine döredijilikli çemeleşilmelidir.
Pedagogikanyň maksady sazlaşykly ösen şahsyýeti kemala getirmeklige tabyn edilendir. Bu bolsa ylymlaryň esaslaryny özleşdiren sowatly, daşarky we içerki faktorlar, ykdysady durmuşy we medeni meseleler babatynda-da sagdyn pikirli, berk bedenli, hünärmen adamlary terbiýeläp ýetişdirmekligi göz öňünde tutýar diýildigidir; garaşsyz türkmen diýaryna, onuň sabyrly, parasatly, agzybir halkyna buýsanç duýgusy bilen garamagy, ata Watanyň hatyrasyna zähmet çekmegi başarýan ruhubelent, ynsaply milli hünärmenleri taýýarlap ýetişdirmegiň ýollaryny salgy bermeklik diýildigidir. Türkmenistanda onikiýyllyk umumy orta bilime geçmegiň konsepsiýasynda bellenişi ýaly, onikiýyllyk orta mekdebiň maksady döwrebap bilim bermek bilen bir hatarda, mekdebi tamamlaýanlary durmuşa taýýarlamak, jemgyýete sazlaşykly goşmak, ösen şahsyýet hökmünde özüniň we ýurdunyň bähbitlerini gorap bilýän raýatlar edip ýetişdirmek bolup durýar.

3. Pedagogikanyň dersi, onuň taryhy taýdan kemala gelşi.

       Terbiýäniň öz gözbaşyny adamzat jemgyýetiniň dörän mahallaryndan alyp gaýdýanlygyny biz öň ýatlap geçipdik. Alymlaryň tassyklamaklaryna görä, Türkmenistanyň çäklerindäki taryhy-arheologik ýadygärlikler, ata babalarymyzyň bize galdyryp giden medeni we ruhy gymmatlyklary iňňän gadymky döwürlere degişlidir. Öwrenmezden we öwretmezden, tälim almazdan we tälim bermezden, paýhas bilen zähmet siňdirmezden şeýle ýadygärlikleriň, medeni we ruhy mirasyň, ýaşaýyş-durmuş üçin zerur bolan beýleki zatlaryň döredilip bilinmejekdigi özözünden düşnüklidir. Käbir taryhy maglumatlara ser salyp göreliň. Biziň eýýamymyzdan öňki 3-nji müňýyllygyň ahyrlarynda, 2-nji müňýyllygyň başlarynda Altyndepede 10 müň töweregi ilat ýaşap, onda senetçilik, söwda-satuw işleri ösüpdir, ol ýerde ullakan ybadathana-da bolupdyr, hat-ýazuw hem ýüze çykypdyr. Ýedi müň ýyl mundan ozal Änewiň töwereklerinde ak bugdaýyň ekilenligine amerikan arheologlarynyň gözleg-agtaryş işleri güwä geçýär.
     Parfiýa döwletiniň merkezi bolan Nusaýdan hem-de beýleki ýerlerden tapylyp ýüze çykarylan we ylmy nazaryýetden öwrenilen taryhy-arheologik tapyndylar b.e. öňki müňýyllyklarda ata-babalarymyzyň nämeler bilen meşgul bolandyklary, nesillere nämeleri öwredendikleri, ylym-bilimiň, tälim-terbiýäniň nähili bolandygy barada pikir ýöretmäge mümkinçiliik berýär. Taryhçy alymlaryň gelen netijelerine görä, diňe bir Nusaý bilen baglanyşykly 2 müňden gowrak resminamalar äşgär edildi. Olaryň arasynda mermerden, altyndan, kümüşden, şirmaýydan, aýnadan, agaçdan, dag hrustalyndan çeperçilik bilen ýasalan önümler, zygyr matasynyň bölekleri, ybadathanaly mede toplumlar, dabara zallary, gulluk otaglary, owadan suratlar, altyn çaýylan dürli heýkeller, aýalyň mermerden ýasalan heýkeli, täsin nagyşlar bilen bezelen diwarlar; çakyr, ýag, galla, ýarma saklamak üçin ýasalan göwrümi 250-280 litre barabar bolan humlar, üzüm we çakyr bilen tölenýän tölegler hakyndaky salgyt resminamalary ýaly gymmatly materiallar bar. Köp sýužetleriň grek esasynyň barlygyna garamazdan, olaryň çeperçilik taýdan ýerine ýetirilişi gündogar häsiýetindedir.        Bu ýerde iki sany däbiň– ýerli we ellin däpleriniň sazlaşykly utgaşýanlygy bellidir. Nusaý gür ilatly şäher bolup, onda hünärmentçilik we sungat gülläp ösüpdir, oňa gadymy dünýäniň ençeme ýurtlaryndan harytlar getirilipdir. Türkmen alymy, arap dilinde ýazan awtor Makdisiniň bu paýtagt barada ýazanlaryndan şeýle mysallar getirilýär: „Nusaý uly, sagdyn we owadan şäher, suw bol, ýaşaýyş şertlerine baý, onda agaçlar bir-birine çyrmaşýar, olarda miweler oňat, metjit owadan, çörek arassa, bazar hatar-hatar ýerleşýär, onda gymmat bahaly we seýrek zatlar bar. Olar bir dine uýýarlar, zatlar mydama arzan, şonuň bilen birlikde olarda edebiýat, gelip çykyş bar. Şol ýerde bagsyz we akar suwsuz öý ýok“ 2. Nusaýa Ürgenç-Horezm döwletinden iň baý kitaphanalaryň biriniň göçürilip getirlendigi barada maglumatlar bar. Parfiýanyň özüne häsiýetli grek sungatyndan garaşsyz çeperçilik mekdebi bolupdyr. Muňa parfiýa suratçysynyň çeken suratlary-da, Köne Mürçede, Änewde, Abywerdde gurlan öýleriň, jemgyýetçilik jaýlarynyň arhitektura ýadygärlikleri güwä geçýär.
Bularyň hemmesi şol döwürde ýörite mekdepleriňş bolandygynyň subutnamasydyr. Dogry, tozgunçylykly uruşlar, keseden edilen çozuşlar zerarly taryhy we medeni ýadygärlikler ýykylyp-ýumrulyp gidipdir, okuw jaýlaryny döreden, onda ylym-bilim beren, edep-terbiýäni ýola goýan, kesp-kär öwreden adamlaryň atlary bize gelip ýetmändir. Herhal, gadymy Merwde, Horezmde meşhur kitaphanalaryň, ylym ojaklarynyň, ýarag ussahanalarynyň, suw desgalarynyň döräp hem ösüp başlamagy, demri, bürünji, kümüşi işläp bejermek işleriniň möwç alyp gitmegi, meşhur söwda ýoly bolan „Beýik ýüpek ýolunyň“ türkmen topragynyň üstünden geçmegi ylym-bilimiň, medeniýetiň, sungatyň ösüşiniň subutnamasydyr, tälim-terbiýäniň sagdynlaşandygynyň alamatydyr.
         Şu ýerde hat-ýazuwyň gadymylygy barada ýene-de gürrüň etmek bolar. Taryhçylaryň berýän maglumatlaryna görä, Altyndepede hat-ýazuw ýüze çykypdyr, Parfiýa döwletiniň hat-ýazuwy bolupdyr, onuň öz puly zikgelenipdir, gadymy Merwde-de şeýle bolupdyr, gadymy Horezmde horezm elipbiýinde  ýazylan resminamalar tapylypdyr.Belli bolşy ýaly, Türkmenistanda 1996-njy ýylda tutuşlygyna türkmen elipbiýine geçilýär. Şol wagta çenli halkymyz rus elipbiýinden peýdalanyp geldi. Arap elipbiýinden öň – orta asyrda, entek araplar türkmen iline gelmänkä, uýgur ýa-da OrhonÝeniseý ýazuwy bolupdyr. 17-18-nji asyr türkmen edebiýatynyň görnükli wekilleri Şakandy, Şeýdaýy, Andalyp ýaly şahyrlar hem bu barada örän täsin pikirleri bize galdyryp gidipdirler. Eger Şakandy 3 müň ýaşly türkmen elipbiýinde 24-25 belginiň bolandygyny bellän bolsa, Şeýdaýy oguz-türkmen hatynda 25 harp bolup, onuň 7-si çekimli, 18-si çekimsiz, bu elipbiýiň 3 müň ýaşy bolupdyr diýip ýazypdyr. Şol hatyň ulanylyşdan galmagy yslamyň aralaşmagy bilen baglanyşyklydyr. Entek harp ýazuwy döremänkä, ýagny uýgur ýa-da Orhon-Ýeniseý ýazuwyndan öň hat-habaryň „Beýannama (Salamnama), taktaknama, düwünnama, tagmanama, şekilnama, nokatnama ýaly görnüşleri adamlaryň arasyndaky aragatnaşyk serişdesi bolup hyzmat edipdir“ diýen pikir hem üns bererliklidir. Diýmek, b.e. öňki müňýyllyklarda Türkmenistanyň çäklerinde ýaşan taýpalar, esasan, maldarçylyk, ekerançylyk bilen meşgul bolupdyrlar. Olaryň misden, bürünçden, hatda demirden ýasalan gurallary-da bolupdyr. Zergärçilik ösüpdir, hasaplaşyk işleri haryt hem pul arkaly geçirilipdir. Arameý diliniň esasynda sogdy hem horezm ýazuwy döräpdir. B.e. ozalky IV asyryň ortalarynda bu ýere grek serkerdesi Aleksandr Makedonskiý leşger çekip gelipdir. Bu bolsa jemgyýetçilik ösüşini birnene bökdäpdir. Emma, şonda-da Türkmenistanyň birentek ýerleri garaşsyzlygyny ýitirmändir. Biziň e.ö. döwre degişli ýazuw ýadygärligi – „Awesta“ atly kitap döräp, onda tebigat hakda, pelsepewi oýlanmalar, zatlaryň gelip çykyşy, gurluşy baradaky pikirler, ekerançylyk, adam zähmetiniň ähmiýeti hakyndaky garaýyşlar, lebzi halallyk, okamagyň we bilim almagyň zerurlygy, ýagşy niýetli bolmagyň, akylly-başly hereket etmegiň zerurlygy ýaly ahlak sypatlary baradaky pikirler bar.
        Gadymyýetde ata-babalarymyzyň beýleki ýurtlar bilen medeni aragatnaşykda bolanlygyny hem aýtmak gerek. Muňa Änewden, Altyndepeden, Amederýa boýundan, Merwden, Orhon-Ýeniseý boýlaryndan tapylan taryhy-medeni ýadygärlikler (altyn-kümüş bezegleri, ymaratlar, halylar we başgalar) hem güwä geçýär. Şol gymmatlyklar b.e. öňki III-I müňýyllyklardan habar berýär. Şu aýdylanlardan ugur alyp, şeýle netijä gelmek bolar:
          1. Tälim-terbiýe bermek, ylym-bilim, kesp-kär öwretmek işi öz gözbaşyny örän gadymy döwürlerden, ýagny b.e. öňki müňýyllyklardan alyp gaýdýar.Esasan hem, ýaş nesle il-günüň ýaşaýyş-durmuş şertleri bilen baglanyşykly bilim berlipdir.
          2. Ýaşaýyş-durmuş üçin zerur bolan ugurlardan kesp-kär öwredilipdir. Şol ugurlar, esasan, maldarçylyk, ekerançylyk, gurluşyk, senetçilik, sungat, alyş-çalyş bilen baglanyşykly bolupdyr.
          3. Il-ulusyň asudalygy, garaşsyzlygy ugrunda göreşmäge ukyply, sagdyn, söweş tälimlerinden baş çykaryp bilýän gujurly hem gaýduwsyz adamlary terbiýeläp ýetişdirmek esasy wezipe edilip goýlupdyr.
          4. Bilim bermek, hat-sowat öwretmek niýeti bilen ýörite elipbiý döredilipdir.
          5. Türkmenleriň ata-babalary beýleki halklar bilen ykdysady we medeni aragatnaşygy ýola goýup, ony ösdürip hem kämilleşdirip gelipdir. Bu bolsa şol ugurlardan baş çykaryp bilýän, işine ökde, ugurtapyjy, sowatly  adamlary terbiýeläp ýetişdirmegi talap edipdir.

4. Esasy pedagogik düşünjeler.

Pedagogika «paýdagogos» diýen grek sözünden bolup, ol «paýdos» - çaga we «ago» - ýöretmek diýen manyny berýär. Sözme-söz teijime edilende «paýdagogos» - «çagany döredýän» ýa-da «çagany alyp barýan» terbiýeçilik sungaty diýmekdir. Gadymy Gresiýada gul eýeleriniň çagasyny mekdebe alyp barýan gullara «pedagog» diýipdirler. Bu mekdeplerde mugallym bolup sapak okadýanlaryňam arasynda sowatly, bilimli gullar hem bolupdyr.
Wagtyň geçmegi bilen «pedagog» sözünden «pedagogika» sözi emele gelip, ol çagalary terbiýelemek, okatmak, ruhy we beden taýdan ösdürmek manylaryna eýe bolýar. Şeýdip pedagogika çagaary terbiýelemek we okatmak ylmyna öwrüldi. Ol jemgyýetçilik ylymlarynyň düzüminde esasy orunlaryň birini eýeleýär.
Ilkibaşda pedagogiki pikir aýry-aýry pikir ýöretmeler we aýtgylar, özboluşly pedagogiki sargytlar gömüşinde kemala gelipdir. Özüňi alyp barşyň düzgünleri we ata-eneler hem-de çagalaryň arasyndaky gatnaşyklar olaryň esasy temasy bolupdyr.
Pedagogikanyň şeýle düşündirilişi has soňky döwürlere çenli saklanyp geldi.Siwilizasiýanyň ösmegi bilen diňe çagalara däl, eýsem uly ýaşly adamlara-da ýörite terbiýe bermegiň zerurlygynyň ýüze çykmagy bilen häzirki zaman pedagogikasy adamy terbiýelemek baradaky ylym görnüşinde kesgitlenýär.
Pedagogika ylym hökmünde adamzadyň tejribesini nesillere geçirmek we ösüp gelýän nesli durmuşa hem-de işe taýýarlamak mazmunynda kesgitlenilýär.
Özüniň takyk wezipesi nukdaýnazardan pedagogika okatmagyň we terbiýelemegiň mazmuny, kanunalaýyklyklary, düzgünleri, usullary we görnüşleri hakyndaky ylymdyr.
Pedagogika meşhur çeh pedagogy Ýan Komenskiniň (1592-1670) işleri mynasybetli ylmy statusa eýe boldy. Ol özüniň esasy ideýalaryny «Beýik didaktika» atly eserinde beýan edýär. Ýöne Ýewropada «didaktika» sözi (grekçeden öwrediji, öwreniji) ilki Germaniýada girizilýär.
1613-nji ýyldan Kristof Helwigiň we Ýohim Ýungyň işlerinden başlap bu söz okatmagyň sungaty manysynda düşünilipdir. Bu günki gün didaktika (okatmagyň nazaryýeti we usuly) umumy pedagogikanyň özbaşdak şahasy hökmünde seredilýär.
Beýleki ylymlar ýaly pedagogika hem adamzat jemgyýetiniň tejribe islegine, durmuşyň öňe süren talabyna laýyklykda döräpdir hem ösüpdir. Çünki dowam edýän jemgyýetçilik önümçiligini saklamak, ýene-de ösdürmek üçin ýaş nesli durmuşa taýýarlamak, jemgyýetiň talaplaryna jogap berip biler ýaly adamlary kemala getirmek zerurlygy hiç wagt aradan aýrylmaýar. Şeýle bolansoň terbiýe nesilleriň arasyndaky baglanyşygy emele getirip, berkidip hem ösdürip durýar. Ýaş nesil kemala gelýän mahalynda özünden öňki nesliň durmuş tejribesini, döreden ylmyny-bilimini, medeni mirasyny, ruhy gymmatlyklaryny özüne kabul edip alýar, şol bir wagtyň özünde-de täze wezipeleri öňe sürýär.

6. Pedagogikanyň esasy öwrenýän meseleleri we pudaklary.

Tälim-terbiýe, ylym-bilim bermek, edep-ekram, edim-gylym öwretmek
baradaky jaýdar pikirler ençeme asyrlaryň dowamynda beýik akyldarlaryň, filosoflaryň, şahyrlaryň eserlerinde, taryhy we medeni ýadygärliklerde, halk döredijiliginde ýaşap geldi. Pedagogika ylmy özbaşdak ylym hökmünde öňe çykandan soň, onuň öz içinde differensirleşme (bölünme) döwri başlanyp, bu baradaky ylym giden bir ulgama öwrüldi, ýagny pedagogikanyň pudaklary emele geldi.
1. Maşgala pedagogikasy – çagany maşgalada terbiýelemegiň esasy ugurlary bilen iş salyşýar, ata-enäniň, uly ýaşly adamlaryň tälim-terbiýe, edep-ekram öwretmekdäki tejribesini öwrenýär, nusga alarlykly bolanlaryny ile ýaýýar. Maşgala terbiýesiniň pedagogik esaslary baradaky ylmy-usuly
gollanmalary döredýär.
2. Halk pedagogikasy – bilim bermek, tälim bermek, edep öwretmek babatynda halk köpçüligi tarapyndan müňýyllyklaryň dowamynda döredilen düzgünler, serişdeler hem-de usullar bilen iş salyşýar. Onuň täsir edijilik güýji ähli döwürlerde-de ýokary bolupdyr. Türkmen halk pedagogikasyny ylmy taýdan düýpli işlän belli alym – pedagog Gurban Pirliýewdir.
3. Mekdebe çenli çagalar edaralarynda terbiýelemegiň hem okatmagyň meseleleri bilen iş salyşýan pedagogika.
4. Mekdep pedagogikasy – okuwçylary döwrebap okatmagyň we terbiýelemegiň meselelerini ylmy esasly derňeýär.
5. Tebigy taýdan kemis bolan (ker, kör, kemakyl, lal) çagalar üçin ylmy esasly işlenip düzülen pedagogika:
a) Surdopedagogika – lal we ker çagalaryň pedagogikasy;
b) Tiflopedagogika – kör we görüşi pes çagalaryň pedagogikasy;
ç) Oligofrenopedagogika – akyl taýdan ýetmez çagalaryň pedagogikasy;
d) Logopediýa – peltek gepleýän çagalaryň pedagogikasy.
Akyl-huşunda, hereketinde, gepleýşinde ýetmezi bolan çagalar üçin ýörite okuw merkezleri, okuw gollanmalary döredilip, hünärli pedagoglar bilen üpjün edilýär.
6. Ýörite usulýet – aýry-aýry predmetleri okatmagyň usullaryny, serişdelerini öwrenýär. Mysal üçin, türkmen dilini okatmagyň usulýeti, taryhy okatmagyň usulýeti we ş.m.
7. Pedagogikanyň taryhy – terbiýäniň we pedagogika ylmynyň döreýşi hem ösüşi bilen baglanyşykly meseleleri derňeýär.
Ýokarda agzalanlardan başga-da, pedagogika ylmynyň ulgamynda hünär, bilim pedagogikasy, ýokary okuw mekdepleriniň pedagogikasy, harby pedagogika, sungat pedagogikasy, sport, lukmançylyk ýaly pudaklar döräp hem ösüp başlady.
































14. Tema: Türkmenistanyň bilim ulgamy
Meýilnama:

1. Türkmenistanyň bilim ulgamynyň ösüşi.
2. Sanly bilim ulgamyny ösdüremegiň Konsepsiýasy we öňde durýan wezipeler.
3. Türkmenistanyň Bilim hakyndaky Kanuny we onuň görnüşleri.
4. Bilim ulgamyna häsiýetnama. Bilim ulgamyny guramagyň düzgünleri.
5. Mekdebe çenli terbiýeçilik  edaralary orta, ýörite orta we ýokary okuw mekdepleri.
6. Mekdepden daşary terbiýeçilik edaralary we olaryň mekdepler bilen arabaglanşygy.


1. Türkmenistanyň bilim ulgamynyň ösüşi.

Berkarar döwletiň bagtyýarlyk döwrüniň bilim ulgamy. Berkarar döwletiň bagtyýarlyk döwründe halkymyzyň eşretli ýaşaýşyny üpjün etmäge gönükdirilen Türkmenistanyň Prezidenti Gurbanguly Berdimuhamedowyň „Döwlet adam üçindir“ diýen ynsanperwer ýörelgesi, döwrebap özgertmeleri üstünlikli durmuşa geçirilýär. Bu döwrebap özgertmelere, il-ýurt bähbitli işlere ýurdumyzyň bilim ulgamyny kämilleşdirmekden, jemgyýetiň geljegi bolan ylymly-bilimli, ýokary hünär taýýarlykly, giň dünýägaraýyşly nesilleri terbiýelemekden başlanyldy. Ýurdumyzda bilim-terbiýeçilik edaralarynyň işini kämilleşdirmek, bilim ulgamyny düýpli özgertmegi üpjün edýän işler durmuşa geçirilýär. Orta mekdepleriň onikiýyllyk, ýokary okuw mekdepleriň bäş-alty ýyllyk okuw möhletlerine geçilmegi, ýokary okuw mekdeplerinde hem bakalawrlyk hem-de magistrlik derejeleriniň göz öňünde tutulmagy, çagalar baglarynyň toparlarynda çagalaryň, orta mekdepleriň synplarynda okuwçylaryň sanynyň kadalaşdyrylmagy, mugallymlaryň iş ýükleriniň azaldylmagy, orta mekdeplere täze dersleriň girizilmegi (milli miras, dünýä medeniýeti, modelirleme we grafika we ş.m.), jemgyýeti öwreniş, bedenterbiýe, ýaşaýyş-durmuş esaslary, ýokary okuw mekdeplerinde filosofiýa, sosiologiýa, syýasaty öwreniş, ykdysady nazaryýet we beýleki ylymlary özünde jemleýän Türkmenistanyň jemgyýetçilik durmuşyny öwreniş dersiniň, durmuşyň talap edýän täze hünärleriniň girizilmegi, okuwa Kabul etmegiň düzgünleriniň kämilleşdirilmegi, talyplaryň sanynyň artdyrylmagy, türkmenistanly ýaşlaryň dünýäniň abraýly ýokary okuw mekdeplerinde okamaklary üçin ähli şertleriň döredilmegi, ýurdumyzyň bilim ulgamyny dünýä ülňülerine laýyk getirmek babatdaky düýpli özgertmeleri geçirildi. Şol özgertmeleriň çäginde okuw meýilnamalarynyň we maksatnamalarynyň, okuw kitaplarynyň we gollanmalarynyň täzeden taýýarlanylmagy, bilim-terbiýeçilik edaralarynyň maddy-tehniki binýadynyň berkidilmegi okuw-terbiýeçilik işleriniň kämilleşmegine giň mümkinçilikler döretdi. Şeýle hem ýurdumyzda aspiranturalaryň, doktoranturalaryň, kliniki ordinaturalaryň açylmagy, Türkmenistanyň Ylymlar akademiýasynyň täzeden döredilmegi we onuň işe başlamagy, Ylymlar akademiýasynyň garamagynda Tehnologiýalar Merkeziniň döredilmegi (2014), bilim ulgamyndaky özgertmeleriň ylmyň gazananlary bilen utgaşdyrylmagy bu barada ähmiýetli işler boldy. Ýurdumyzyň ylym-bilim ulgamlaryny utgaşyklylykda döwrebap ösdürmek maksady bilen olaryň maddy-tehniki binýadyny pugtalandyrmaga aýratyn ähmiýet berilýär. Bilimterbiýeçilik edaralarynyň doly kompýuterleşdirilmegi, okuwlaryň häzirki zaman usullarynda geçirilmegine mümkinçilik berýän multimediýa okuw enjamlary bilen üpjün edilmegi, milli internet ulgamynyň halkara internet ulgamyna çatylmagy çagalara, ýaşlara bilim berlişini dünýä derejesinde ýola goýmagyň anyk kepilidir.
Täze mekdep binalary gurlanda çagalara hem ýaşlara döwrebap bilim-terbiýe bermäge, hünär öwretmäge giň mümkinçilikleri döredýän hünär öwrediş, sport-sagaldyş desgalarynyň tutuş toplumyny döretmäge aýratyn ähmiýet berilýär. Munuň özi beden taýdan sagdyn, giň gözýetimli, döwrebap hünärleri ele alan, hemmetaraplaýyn kämil ýaşlary kemala getirmekde ygtybarly esas bolup hyzmat edýär.
Hormatly Prezidentimiziň 2007-nji ýylyň 15-nji fewralynda gol çeken «Türkmenistanda bilim ulgamyny kämilleşdirmek hakynda» Permany, «Bilim hakynda» şol ýylyň 4-nji martynda gol çeken «Bilim-terbiýeçilik edaralarynyň işini kämilleşdirmek hakynda» Karary, şeýle-de Türkmenistanyň XX Halk Maslahatynda milli Liderimiziň şol çeken «Türkmenistanda bilim işgärleriniň iş haklarynyň we talyp haklarynyň möçberlerini köpeltmek hakynda» Permanynyň esasynda ýurdumyzyň bilim ulgamynda düýpli özgertmeler bolup geçdi. Hormatly Prezidentimiz bu döwletli başlangyjy bilen az wagtyň dowamynda asyrlyk işleri bitirip boljakdygy baradaky düýpli hakykaty adamlaryň aňyna hem kalbyna ornaşdyrdy. Bu wajyp meseläniň oňyn çözgüdini tapmakda hormatly Prezidentimiziň 2007-nji ýylyň 12-nji iýunynda ýurdumyzyň iň baýry ýokary okuw mekdebi bolan Magtymguly adyndaky Türkmen döwlet uniwersitetinde Türkmenistanyň Ministrler Kabinetiniň göçme mejlisini geçirip, onda «Türkmenistanyň ylym ulgamyny kämilleşdirmek hakynda» we «Türkmenistanyň Ylymlar akademiýasynyň işi hakynda» möhüm Kararlaryň kabul edilmegi örän ähmiýetli boldy.
«Biz bilimiň örän gymmatlydygyna, biziň ýurdumyzda bilimli we medeniýetli adam bolmagyň ähli halkyň hormatyna mynasyp bolmagy aňladýandygyna çuň düşünýäris. Şonuň üçin biz türkmen jemgyýetinde sowatly, bilimli, intellektual adamlara düýbünden başgaça garaýşy kemala getirmelidiris», diýip, hormatly Prezidentimiz şol mejlisde eden çykyşynda belläp geçdi.
Hormatly Prezidentimiziň «Döwlet adam üçindir!» diýen şygaryny durmuşa ornaşdyrmak üçin sowatly, bilimli, dünýä ylymlaryndan we tehnologiýalaryndan baş çykarýan täze ýolbaşçylary taýýarlamak maksady bilen 2008-nji ýylyň 12-nji sentýabrynda çykaran Permany esasynda Türkmenistanyň Prezidentiniň ýanynda Döwlet gullugy akademiýasynyň döredilmegi hem bu ugurda edilýän işleriň wajypdygyny görkezýär. Türkmenistanyň Prezidentiniň 2013-nji ýylyň 1-nji martynda kabul eden «Türkmenistanda bilim ulgamyny kämilleşdirmek hakynda» Permany, «Türkmenistanda umumy orta bilim bermegiň meseleleri hakyndaky» Karary, 2013-nji ýylyň 4-nji maýynda kabul edilen «Bilim hakynda» Türkmenistanyň Kanuny we bilim ulgamynyň işini kadalaşdyryjy birnäçe resminamalar döwletiň bilim hem ylym ulgamlaryny dünýä derejesine çykarmagyň aýdyň, anyk ýollaryny salgy berýär.
Hormatly Prezidentimiziň başlangyçlary bilen ýurdumyzyň bilim ulgamynda amala aşyrylýan çäreler bu ulgamdaky işleri hil taýdan täze basgançaga galdyrýar. Ýurdumyzdaky ýokary we orta bilim ojaklarynda, çagalar baglarynda ornaşdyrylan kompýuterler, multimedia usulynyň interaktiw tagtalary ýurduň Baştutany tarapyndan ýaş nesliň isleginiň atalyk mähir bilen kanagatlandyrylýandygynyň ajaýyp subutnamasydyr. Milli bilimiň ähli derejedäki edaralarynyň bütindünýä internet habarlar toruna sapylmagy hem özüniň oňaýly täsirini ýetirdi.
Türkmenistanyň Prezidenti hormatly Gurbanguly Berdimuhamedowyň parasatly syýasatynyň netijesinde türkmen ýaşlarynyň müňlerçesi ýurdumyzyň, daşary ýurtlaryň baýry ýokary okuw mekdeplerinde okamaga mümkinçilik aldylar.
«Orta we ýokary okuw mekdepleriniň, mekdebe çenli çagalar edaralarynyň, çagalar-sagaldyş merkezleriniň täze, döwrebap binalarynyň onlarçasy gurlup ulanmaga berildi. Bu işler häzirki wagtda giň gerim bilen ýurdumyzyň ähli welaýatlarynda yzygiderli dowam etdirilýär» diýip, hormatly Prezidentimiz öz çykyşynda belledi. Hormatly Prezidentimiziň ýurdumyzda dünýä ülňüleriniň tehnologiýasy bilen üpjün edilen täze bilim edaralarynyň 700-e golaýyny göz öňünde tutýan maksatnamasy ösüp gelýän ýaş nesillerimiziň dünýäniň iň kämil bilimlerini özleşdirmekliginiň, milli öwüşginde döwrebap terbiýelenmekleriniň hatyrasyna döwlet derejesinde alnyp barylýan möhüm wezipeleriň biridigini aýdyň görkezýär.
Turkmenistan dünýäde ylym-bilimiň pajarlap ösýän merkezleriniň birine öwrüldi. Hormatly Prezidentimiz Gurbanguly Berdimuhamedow Türkmenistany ylym-bilimiň ýurduna öwürdi. Arkadag Liderimiz bilim, ylym ulgamyny ösdürmek üçin mundan beýläk-de serişde gaýgyrylmajakdygyny her çykyşynda nygtaýar.
Döwletiň bilime goýberýän serişdeleriniň we oňa berilýän ünsüň mundan beýläk-de gowy netijeler beijekdigine garaşylýar. «Turkmenistan bilim ulgamynyň kämilleşdirilmegini hem-de bularyň dünýä derejesine çykarylmagyny öz syýasatynyň möhüm ugry hökmünde kesgitledi» diýip, hormatly Prezidentimiz aýdýar.
Türkmenistanyň Prezidenti hormatly Gurbanguly Berdimuhamedowyň örän giň möçberli bilim reformalary ylym, ylym-bilimi dünýä derejesine çykarmakda, ösüp gelýän ýaş nesilde milli we umumadamzat gymmatlyklaryny, raýat düşünjelerini kemala getirmegiň özeni serişdesidir. «Biz dünýä ykdysadyýetiniň bazar gatnaşyklarynyň iň çylşyrymly meselelerinden baş çykarma-ga ukyply, ýokary hünärli hünärmenleri taýýarlamalydyrys» diýip, hormatly Prezidentimiz bilim işgärleriniň öňünde uly wezipe goýdy. Prezidentimiziň bu talabyny ýerine ýetirmek üçin bilim işgärleriniň hemmesi arman-ýadaman zähmet çekmelidir. Yaşlara çagalar bagyndan başlap bilimli, hünärli bolmaklygyň, Watana hyzmat etmekligiň parzdygyny düşündirmek mugallymyň paýyna düşýär. Bilimsiz adam durmuşda özüniň ornuny tapmaz. Adamzady ösüşlere ýetirýän, durmuşyny gülledýän, jemgyýeti özgerdýän bilim hem ylymdyr. Ata Watanymyzy täze basgançaklara çykarjak ýaşlardyr, onuň üçin türkmen ýaşlary öz ömrüni bilim, ylym bilen baglanyşdyrmalydyr. Biziň ýaşlarymyz bilimli hünärmenler bolup ýetişip, bagtyny ykdysadyýetimiziň ähli ugurlarynda zähmet çekmekden tapmalydyrlar.
«Her bir adam öz nesline, onuň ertirki ykbalyna biparh garap bilmez. Öz perzendiniň geljegi hakda aladalanmak ynsana mahsus häsiýetleriň biridir. Türkmenistany bagtly çagalaryň iň arzyly islegleriniň hasyl bolan ýurdy diýip atlandyrmak bolar» diýip, hormatly Prezidentimiz nygtaýar. Turkmen öz çagasyny turuwbaşdan edepli-ekramly, akylly-başly, ilhalar edip ýetişdirmegiň aladasy bilen ýaşaýar. Bu meselede pähimli ata-babalarymyzyň, mähirli ene-mamalarymyzyň öwüt-ündewleri türkmen ýaşlary üçin mekdeplik ýol-ýörelgedir. Bu durmuşda ýaşlaryň ýalňyşmazlygy üçinem, hiç haçan azaşmazlygy üçin hem ýaşuly nesliň öwüt-ündewi gerekdir. Bilimli, terbiýeli adama ynam bildirilip, hormat goýulýar, kyn pursatlarda oňa bil baglanýar.

2. Sanly bilim ulgamyny ösdüremegiň Konsepsiýasy we öňde durýan wezipeler.

Sanly ykdysadyýetiň ösüşini we bäsdeşlige ukyplylygyny ýokarlandyrmagyň esasy şertleriniň biri hem, ýokary hünär derejeli hünärmenleri taýýarlamak bolup durýar. Bu ugruň ösdürilmeginiň maksady sanly ykdysadyýetiň talaplaryna laýyk gelýän hünärmenleri ýetişdirmäge gönükdirilen bilim ulgamyny kämilleşdirmekden, hünäre gönükdirmek ulgamyny döwrebaplaşdyrmakdan, maglumat-aragatnaşyk tehnologiýalary babatynda goşmaça bilimleri girizmekden we bu ugurda täze ukyplary ýüze çykarmakdan ybarat.
Bilim edaralarynda sanly ykdysadyýetiň anyk ugurlary boýunça okadylmagy we maglumat- aragatnaşyk tehnologiýalary ulgamyna degişli edaralaryň hünärmenleri bilen tejribe alşylmagy degişli hünäri bilen birlikde, maglumat tehnologiýalaryndan doly baş çykarýan ýokary derejeli hünärmenleri taýýarlamaga ýardam berer. Sanly ykdysadyýet üçin işgärleri taýýarlamakda ileri tutulýan ugurlar şulardan ybarat:
döwlet gulluçylarynyň we hususy bölegiň wekilleriniň sanly sowatlylygyny ýokarlandyrmak boýunça gaýtadan taýýarlamak maksatnamasyny amala aşyrmak;
sanly tehnologiýany peýdalanmak arkaly daş aralykdan maslahatlary hem-de ylymlary bermek boýunça goşmaça elektron hyzmatlary ýerine ýetirmegiň hasabyna sanly düzümi ösdürmek; 
sanly ykdysadyýetiň talaplaryny nazara almak bilen, dürli pudaklaryň işgärleri üçin hünärini ýokarlandyrmak ulgamyny ýola goýmak;
ýaşy 50-den geçen raýatlar, saglyk ýagdaýy sebäpli mümkinçilikleri çäklendirilen raýatlar we işsiz raýatlar üçin sanly ykdysadyýetiň täze talaplaryna laýyklykda gaýtadan taýýarlyk maksatnamasyny amala aşyrmak;
sanly ykdysadyýet üçin hukukçylary taýýarlamak boýunça maksatnamalary işläp düzmek we amala aşyrmak.
Ykdysadyýeti sanlylaşdyrmakda ylym ulgamynyň esasy maksady ýurdumyzy ýeke-täk sanly ulgama ylmy esasda birikdirmäge ýardam bermegi maksat edinýär. Döwrebap ylmy barlaglary alyp barmaklygyň, innowasiýa tehnikalary, tehnologiýalary, öňdebaryjy usullary we tejribeleri önümçilige giňden ornaşdyrmagyň, ylym we tehnologiýalar babatda täze usullardan we innowasiýa tehnologiýalardan baş çykaryp bilýän ýaş alymlary taýýarlamaklygyň ýurdumyzyň ykdysady kuwwatyny yzygiderli ösdürmekde möhüm ähmiýeti bardyr. Ylmyň ösdürilmegi innowasiýa tehnologiýalaryň döremegine getirýär, ol bolsa ýurduň ykdysadyýetiniň ösmegine goşant goşýan uly taslamalaryň, döwrebap senagat kärhanalaryň emele gelmegini şertlendirýär. Şeýlelik-de, ykdysady ösüş üpjün edilýär, bu bolsa, öz gezeginde ylmyň ösdürilmegine netijeli täsirini ýetirýär. Milli ykdysadyýetiň ösdürilmeginde innowasiýa tehnologiýalarynyň ähmiýetiniň wajypdygy bilen bir hatarda düýpli ylmy barlaglara, täze bilimleriň döredilmegine hem aýratyn orun degişli edilýär. Ylmy-barlag edaralarynyň häzirki zaman ýokary takyklykly innowasiýa enjamlary, döwrebap hasaplaýyş serişdeleri we programma üpjünçilikleri bilen üpjün edilmegi sanly ulgama goşulyşmakda wajyp wezipeleriň hatarynda bellenilýär.

3. Türkmenistanyň Bilim hakyndaky Kanuny we onuň görnüşleri.

«Bilim hakynda» Türkmenistanyň Kanuny 2013-nji ýylyň 4-nji maýynda kabul edildi. Kanun bilim babatda jemgyýetçilik gatnaşyklaryň hukuk esaslaryny düzgünleşdirýär, döwlet syýasatynyň bilim ulgamyndaky binýatlyk ýörelgelerini, şeýle hem, bilim ulgamynyň maksatlaryny, wezipelerini, hyzmatlaryny we onuň işini dolandyrmagyň tertibini kesgitleýär. Kanun 11 bapdan ybaratdyr.
Ýurduň «Bilim hakynda» Kanuny bilim ulgamynyň ykdysady, sosial, syýasy, medeni ýagdaýlaryna laýyklykda düzülýär. Yaş nesli okatmagyň we terbiýelemegiň ähli tapgyrlarynda, okuw mekdepleriniň dürli görnüşlerinde okuw-terbiýeçilik işleriniň millilik esasda ýola goýulmagy, okatmagyň döwrebap usullaryndan peýdalanylmagy, ýaşlaryň ösüşiniň dünýä çelgileri bilen sazlaşdyrylmagy munuň aýdyň şaýadydyr.
Türkmenistanda bilim ulgamy «Bilim hakynda» Kanunda görkezilen hukuklar esasynda amala aşyrylýar, ol döwre laýyk ösýär we kämilleşýär.
[bookmark: bookmark20]«	Bilim hakynda» Türkmenistanyň Kanunynda bilim
ulgamyny guramagyň ýörelgeleri:
Döwlet syýasaty bilim babatda şeýle ýörelgelere esaslanýar:
1. Öz ukyplaryny we zehinini doly ulanyp biimeginde her bir adamyň hukuklarynyň deňligi. Ýurdumyzda her bir raýatyň öz ukybyny hem zehinini doly ulanyp bilmegi üçin zerur mümkinçilikleri şertlendirýär.Ýurdumyzda ýaşaýan halklar bilim almaga deň derejede hukukly bolup, çagalaryny ýurtda döwlet we aragatnaşyk dili hökmünde hereket edýän islän dillerinde okadyp bilýär.
2. Bilimiň ynsanperwer häsiýeti, umumadamzat gymmatlyklarynyň, adamyň janynyň we saglygynyň, şahsýýetiň erkin ösmeginiň ileri tutulmagy.
Turkmenistan döwletiniň turuwbaşdan dürs we çeýe syýasat ýöredip başlamagy, dünýä halklarynyň arasynda rowaçlanmagy bilim ulgamyny täze şertlere laýyklykda ýola goýmaga okuw-terbiýeçilik işiniň mazmunyny, gurluşyny düýpli üýtgedip guramaga mümkinçilik döretdi. Islendik döwletiň geljegi ýaş nesliň näderejede sowatly, sagdyn, edepli, hünärment bolup ýetişmegine, alan bilim-täliminiň, öwrenen kesp-käriniň sazlaşykly utgaşmagyna baglydyr. Bu esas bilimiň mazmunyny döwrüň talaplaryna laýyk täzelemegi, sapakdan daşary geçirilýän terbiýeçilik çärelerde onuň milli düzüjisini esaslandyrmagy, türkmeniň däp-dessurlaryny, edim-gylymlaryny täsirli hem netijeli peýdalanmagy göz öňünde tutýar. Şonuň bilen bir hatarda okuw-terbiýeçilik işi dünýä halklarynyň taryhyna, ruhy baýlygyna, medeni mirasyna, olaryň öwredijilik hem terbiýeleýjilik ähmiýetine hem biparh garamaýar.
3. Bilimiň Türkmenistanyň halkynyň milli taryhy, medeniýeti we däp-dessurlary bilen sazlaşykly arabaglanyşygy. Bilimiň millilik esasy okuw-terbiýeçilik işiniň tutuşlygyna türkmen halkynyň taryhynyň, ykdysadyýetiniň, medeni we ruhy gymmatlyklarynyü, gylyk-häsiýetiniň, edim-gylymynyň aýratynlyklaryna laýyklykda alnyp barylmagyny göz öňünde tutýar.
Ylym-bilim bermek, tälim-terbiýe öwretmek işini halkyň milli mirasyna utgaşyklylykda alyp barmak her bir halkyň dünýä siwilizasiýasyna öz milli aýratynlygy bilen goşulmagyny şertlendirýär.
	4. Raýatlyk we watansöýüjilik, zähmetsöýerlik, adam hu- kuklaryna we azatlyklaryna sarpa goýmak, tebigy gurşawa, maşgala, Watana söýgi duýgularyny terbiýelemek. Bu esas ýurduň geljegi bolan ýaş nesilde watansöýüjiligi, zähmetsöýerligi kemala getirmegi, ýaşlaryň aňynda adam hukuklaryna we azatlyklaryna sarpa goýmak medeniýetini terbiýelemegi, tebigata guwanç duýgularyny ösdürmegi, kämil şahsyýetiň kemala gelmegi üçin agzybir, berk maşgala ojagynyň emele getirilmegini göz öňünde tutýar. Hormatly Prezidentimiziň «Döwlet adam üçindir!» diýen parasatly pikiri bilimiň bu esasyny amala aşyrmagyň rnöhüm serişdesidir.
	5. Döwlet tarapyndan berilýän bilim hyzmatlarynyň ähli görnüşiniň Türkmenistanyň her bir raýaty üçin elýeterli bolmagy. Bu esas her kimiň islegine hem ukybyna laýyklykda degişli okuw mekdebinde okap ylym-bilim almaga, kesp-kär öwrenmäge deň derejede mümkinçiligini kepillendirýär.

	6. Her bir raýat üçin umumy orta bilimiň hökmanylygy we döwlet bilim edaralarynda onuň mugtlugy. Bu esas okuwçylardyr talyplaryň döwlet tarapyndan tölegsiz mugt okadylyp, terbiýelenmegini we beýleki ýeňilliklerden (zerur ýagdaýda okuw mekdebine mugt gatnadylmak, okuw kitaplaryndan, gaýry mümkinçiliklerden) peýdalanmagyny kepillendirýär.

	7. Bilimiň üznüksizligi we onuň basgançaklarynyň biri-biri bilen baglanyşykly yzygiderliligi. Bu ýörelge «Bilim hakynda» Türkmenistanyň Kanunynda görkezilen: mekdebe çenli bilim; umumy orta bilim; başlangyç hünär bilim; orta hünär bilim; ýokary hünär bilim; ýokary okuwdan soňky hünär bilimi basgançaklarynyň üznüksizlikde hem-de biri-biri bilen baglanyşykly yzygiderlilikde amala aşyrylmalydygyny göz öňünde tutýar.
	8. Okatmagyň we bilim edaralarynyň kysymlary, görnüşleri we eýeçilik görnüşleri boýunça köpdürlüligi. Bu esas Türkmenistanda bilim edaralarynyň köpdürli we eýeçiligiň dürli gömüşinde bolýandygyny göz öňünde tutýar. Eýeçiligiň görnüşleri barada «Bilim hakynda» Türkmenistanyň Kanunynda bilim edaralarynyň döwlet, hususy we gaýry görnüşlerde bolýandygy bellenilendir.
	9. Bilim ulgamynyň ylym we önümçilik bilen utgaşmagy hem-de onuň beýleki ýurtlaryň bilim ulgamlary bilen özara baglanyşygy. Bu esas ýaş nesle Garaşsyz Diýarymyzyň ýöredýän içeri we daşary syýasatyny dogry, ylmy esaslarda düşündirmegi, olarda durnukly ynam döretmegi, bilimiň mazmunyny ynandyryjy deliller esasynda dogruçyl düşündirmegi göz öňünde tutýar. Ýurduň bilim ulgamyna iň täze tehnologiýalaryň ornaşdyrylmagy, daşary ýurtlaryň okuw mekdepleri, mugallymlary we talyplary bilen aragatnaşygyň ýola goýlup, bu ugurda durmuşa geçirilýän çäreleriň geriminiň giňemegi ýurdumyzyň bu ugurda ýeten menzillerini häsiýetlendirýär.
	10. Döwlet bilim ulgamynyň dünýewi häsiýetdeligi we onuň dini guramalardan aýrylygy. Bu esas döwletiň bilim berýän edaralarynda hakyky ylmy maglumatlary öwretmegi, bilimi demokratik we ynsanperwerlik esaslarda ýola goýmagy, okuw-terbiýeçilik edaralarynyň jemgyýetçilik we dini guramalara, şol bir wagtyň özünde hem dini edaralardyr din wekilleriniň dünýewi okuw mekdeplerine hiç hili zor salmazlygynda, biri-birleri bilen arkalaşyklykda, ýurduň rowaçlanmagynyň hatyrasyna bilelikde hereket etmegi ündeýändigini häsiýetlendirýär.
 	Bilimiň demokratiýalaşdyrylmagy birmeňzeşlikden gaça durmagy, bilim syýasatynda haýsydyr bir ýörelgäni diýdimzorluk bilen ornaşdyrmakdan el çekmegi aňladýar. Okuw mekdepleriniň dürli tipde, okuw meýilnamalarynyň, maksatnamalarynyň, kitaplarynyň dürli mazmunda, dürli häsiýetde bolmagy, okuw-terbiýeçilik işleriniň formalarydyr usullarynyň köp dürlüligi munuň mysalydyr. Bilimiň demokratiýalaşdyrylmagy okuwçylaryň islän mekdeplerinde okamak hukugyny, mugallym bilen okuwçynyň arasynda erkin hem hoşniýetli aragatnaşygyň, özara ynamyň we sarpanyň bolmagyny aňladýar. Bu ýörelgä laýyklykda mekdebi dolandyrmagyň işine aýanlyk, her bir meseläni köpçülik bilen geňeşip çözmeklik, yzygider hasabat berip durmaklyk girizildi, ata-eneleri, önümçilik guramalardyr ýerli häkimlikleriň wekillerini mekdep durmuşyna gatnaşdyrmagyň durmuşa ornaşdyrylandygyny aňladýar.
	Bilimiň ýnsanperwer esaslarda guralmagy. Bu esasa laýyklykda bilimiň, pedagogik işiň mazmuny tutuşlygyna adamyň mertebesini ýokary götermeklige tabyn edilýär; her bir okuwçynyň bilim almaga, kesp-kär öwrenmäge bolan ukyby ýüze çykarylýar, isleg-höwesi goldanylýar, ösdürilýär; akyl-paýhasynda, fiziki ösüşinde ýetmezçilikler bolan çagalar üçin zerur şertler döredilýär.

4. Bilim ulgamyna häsiýetnama. Bilim ulgamyny guramagyň düzgünleri.

Işi ösüp gelýän nesliň ykbaly bilen bagly terbiýeçilik, ylmy-usuly edaralaryň, dolandyryş guramalaryň, dürli görnüşli bilim-terbiýe berýän, hünär öwredýän mekdepleriň jemine ýurduň bilim ulgamy diýilýär. Oňa mekdebe çenli çagalar edaralary, umumy bilim berýän orta mekdepler, başlangyç hünär bilimi berýän hünärmentçilik mekdepleri, ýörite orta we ýokary bilim berýän okuw mekdepleri, mekdepden daşary terbiýeçilik edaralary, bilim ulgamy üçin okuw-usuly gollanmalary döredýän okuw-usuly we bilim işgärleriniň hünärini ýokarlandyrýan edaralar, Bilim mi- nistrligi, welaýat Baş bilim müdirlikleri, şäher (etrap) bilim bölüm- leri degişlidir.
Mekdebe çenli terbiýe. Bilim ulgamynyň ilkinji başlangyjy mekdebe çenli berilýän bilim we terbiýedir.
Ata-ene çaganyň şahsyýetiniň beden we akyl taýdan ösüşiniň binýadyny onuň irki döwründen kemala getirmäge, ony milli we umumadamzat ruhy gymmatlyklary bilen tanyşdyrmaga borçludyr.
Mekdebe çenli bilimiň bilim maksatnamalaryny, düzgün boýunça, 1 ýaşdan 6 ýaşa çenli çagalar özleşdirýärler.
Türkmenistanda mekdebe çenli ýaşdaky çagalary terbiýelemek we okatmak, olaryň beden we ruhy saglygyny goramak we berkitmek, şahsy başarnyklaryny ösdürmek üçin maşgala kömek hökmünde mekdebe çenli çagalar edaralarynyň ulgamy hereket edýär.
Işleýiş şertlerine baglylykda mekdebe çenli çagalar edaralarynyň: çagalar bakjasy, çagalar bakja-bagy, çagalar bagy we beýleki görnüşleri bolup biler.
Mekdebe çenli ýaşly çagalary başlangyç bilimiň bilim maksatnamasyny özleşdirmäge taýýarlamak mekdebe çenli bilimiň düzüm bölegi bolup, ol hökmanydyr we maşgalada, mekdebe çenli we beýleki bilim edaralarynda amala aşyrylýar. Başlangyç bilimiň bilim maksatnamasyny özleşdirmäge taýýarlyk, okamaga başlaýan ýylynda 5 ýaşyny dolduran çagalar bilen başlanýar.
Bilim ulgamynyň mekdebe çenli bilim pudagy hormatly Prezidentimiziň bilim ulgamyny kämilleşdirmek hakyndaky permanlarydyr kararlaryndan ugur alyp, ýurtda milli bilim ulgamyny mundan beýläk-de ösdürmek diňe bir gazanylan netijeleri berkitmäge däl-de, eýsem, onuň üçin düýpgöter täze guramaçylyk, maddy, gurluş, ylmy we durmuş şertlerini döretmegiň şeýle umumy ýörelgelerini göz öňünde tutýar:
· açagalara milli ruhda terbiýe we bilim bermek, olarda Türkmenistanyň Prezidentine çuňňur söýgini we wepalylyk duýgusyny kemala getirmek;
· çagalarda akýüreklilik, adalatlylyk, ululara hormat goýmak, deň-duşlaryny sylamak, türkmen halkynyň taryhyna, däp-dessurlaryna, medeniýetine söýgi we tebigata aýawly garamak duýgularyny terbiýelemek;
· çagalary başlangyç bilimiň bilim maksatnamasyny özleşdirmäge taýýarlamak;
· çagalaryň terbiýelenmegi we bilim almagy, olaryň beden we ruhy taýdan sagdyn ösmegi, jan saglygynyň berkidilmegi üçin zerur şertleri döretmek;
· çagalara terbiýe we bilim bermekde öňdebaryjy usullary we häzirki zaman serişdelerini ulanyp, bilim-terbiýeçilik işini ýokary derejede guramak;
· okuw meýilnamalaryna laýyklykda çagalara daşary ýurt dillerini öwretmek;
· çagalaryň tebigy zehinini, ukyplaryny, şahsy başarnyklaryny ýüze çykarmak we ösdürmek boýunça dürli medeni-köpçülik, çeper-döredijilik we beden saglygyny berkitmek boýunça çäreleri yzygiderli guramak.
Mekdebe çenli ýaşly çagalar edaralarynyň işini döwrüň talabyna görä üýtgedip gurmak, netijeli bilim taglymatyny çagalar bagynyň durmuşyna omaşdyrmak boýunça öňdebaryjy iş tejribesi öwrenilýär. Hormatly Prezidentimiziň tagallasy bilen dünýä ülňülerine laýyk gelýän mekdebe çenli çagalar baglary yzygider gurlup ulanmaga berilýär.
5. Mekdebe çenli terbiýeçilik  edaralary orta, ýörite orta we ýokary okuw mekdepleri.
 	Türkmenistanyň Prezidenti Gurbanguly Berdimuhamedowyň: „Biz ata
Watanymyzyň bagtly geljegini Türkmenistanyň ösüp gelýän ýaş nesli bilen baglanyşdyrýarys” diýmegi okuw-terbiýeçilik işiniň mazmunyny täzelemegi, bilim ulgamynda giň özgertmeleri geçirmekligi talap edýär, adamlarda ruhy birlik bilen kämil aňy terbiýelemegi baş maksat edip öňe çykarýar. Berkarar döwletiň bagtyýarlyk döwrüniň ruhy hem beden taýdan sagdyn, hemmetaraplaýyn sazlaşykly ösen şahsyýeti kemala getirmek meselesiniň, ýurdumyzyň bilim ulgamynyň we bütin türkmen jemgyýetiniň baş aladasyna öwrülendiginden, ýaş nesle ähli ugurlardan: akyl, ahlak, gözellik, zähmet, beden terbiýesini bermekligiň esasy wezipe edilip goýlandygyndan nyşandyr. Bu babatda „Bilim hakyndaky” Türkmenistanyň Kanunynda (2013) görkezilen üç basgançakly orta bilimiň mazmunyna girizilen täzelikleri mysal getirmek ýerlikli bolar.
Umumybilim maksatnamalary boýunça bilimiň şu aşakdaky basgançaklary bellenilýär:
1. Mekdebe çenli bilim (başlangyç bilime taýýarlygy hem
goşmak bilen);
2. Başlangyç bilim (1-4-nji synplar);
3. Esasy orta bilim (5-10-njy synplar);
4. Umumy orta bilim (11-12-nji synplar).
Onikiýyllyk umumy orta bilimiň baş maksady:
Barha ösýän jemgyýetde ýaşamaga ukyply, jemgyýetiň bähbitlerini we özüniň şahsy bähbitlerini goramak üçin taýýar, bilimli, döredijilikli, zehinli şahsyýetleri kemala getirmek we ösdürmek;
Dünýä jemgyýetçiliginde Türkmenistanyň bilimde, ylymda, medeniýetde, sungatda, ýokary tehnologiýada we ykdysadyýetde ösen döwlet bolmagyny gazanmak bolup durýar.
Hormatly Prezidentimiziň öňe sürýän maksatnamalary türkmen halkynyň agzybirliginiň, asudalygynyň, abadanlygynyň kepilnamasy hem-de ýurduň ykdysady, durmuşy, syýasy we medeni ösüşiniň girewi bolup, bilime, terbiýä, taryha, medeni mirasa bolan garaýşyň anyklanmagy, beýleki möhüm meseleleriň çözgüdiniň görkezilmegi pedagogika ylmy üçin aýdyň ýörelge boldy. Jemgyýetçilik durmuşynyň tutuşlygyna üýtgedilip gurulýan, on ýyllyklaryň dowamynda goýberilen kemçilikleriň aradan aýrylýan, ynsanperwerligiň türkmen durmuşynyň häzirki akymyna ornaşdyrylýan, türkmen halkynyň taryhyna, gündelik durmuşyna, ruhy baýlygyna, milli diline, däp-dessurlaryna aýratyn ähmiýet berilýän häzirki döwürde hemmetaraplaýyn sazlaşykly ösen şahsyýeti terbiýeläp ýetişdirmek wezipesi ör boýuna galdy. Şeýle ýagdaýda döwrebap ýaş nesli kemala getirmek wezipesini öz üstüne alan bilim ulgamyny döwrüň talaplaryna laýyk guramagyň ylmy esasyny berip bilýän pedagogikanyň gymmaty has hem ýokarydyr. Durmuşyň öňde goýan deslapky talaplary pedagogika ylmynyň häzirki zaman wezipelerini anyklamaga mümkinçilik döretdi.Şol wezipeler:
– sazlaşykly ösen kämil şahsyýeti, jebis we agzybir adamlary terbiýeläp ýetişdirmegiň dürs ýollaryny agtaryp tapmakdan;
– okuw-terbiýeçilik işiniň döredijilikli, döwrebap usullaryny işläp düzmekden, şeýlelikde, terbiýeçilere, mugallymlara, ata-enelere, terbiýeçilik işi bilen meşgul bolýan beýleki adamlara tejribelik kömegini bermekden;
– öňdebaryjy pedagogik tejribäni, täzelikçi mugallymlaryň iş usullaryny öwrenmekden, umumylaşdyrmakdan hem-de buugurda zähmet çekýän hünärmenlere elýeterli etmekden;
– mugallymlar, mekdep ýolbaşçylary, bilim ulgamynyň ähli işgärleri üçin Berkarar döwletiň bagtyýarlyk döwrüniň talaplaryna laýyk gelýän okuw kitaplaryny, ylmy-usuly gollanmalary döretmekden;
– okuwçylaryň ýaş, fiziologik, psihologik aýratynlyklaryny, ukyplaryny, başarnyklaryny, ýykgyn edýän taraplaryny göz öňünde tutmak bilen ylym-bilim, tälim-terbiýe bermegiň ylmy esaslaryny işläp taýýarlamakdan;
– umumybilim berýän mekdepleriň, hünärment okuw jaýlarynyň işini üzül-kesil kämilleşdirmegiň, olarda okap bilim alýan, hünär öwrenýän ýaşlaryň her biriniň ykbaly bilen içgin gyzyklanyp, kimiň nämä ukyplydygyny, haýsy käre ymtylýandygyny anyklap bilmegiň, garaşsyz türkmen döwletine gerekli, şol bir wagtyň özünde-de olara hünär saýlamagyň dogry ýollaryny salgy berip bilmekden hem-de kyn meseleleriň çözgüdini tapyp bermekden ybaratdyr.
On iki ýyllyk umumy orta bilimiň baş maksady maglumat üpjünçilikli jemgyýetde dünýäniň ruhy hem ahlak ösüşiniň meýillerine we ugurlaryna oňat düşünýän, döredijilikli zähmet çekmegi başarýan, hemmetaraplaýyn ösen kämil şahsyýetleri kemala getirmegi, milli ykdysadyýetiň ähli pudaklarynyň häzirki zaman tehnologiýalaryna esaslanýan önümçilige ylmy çemeleşmäni ýokarlandyrmagyň hasabyna Türkmenistany senagat taýdan ösen kuwwatly döwlete öwürmek we onuň abraý-mertebesini ýokarlandyrmagy nazarda tutýar. On iki ýyllyk umumy orta bilime geçilmegi bilen döwletimiz bilim ulgamynyň ukyp-başarnyklaryny özünde jemleýän uçurymlary terbiýeläp ýetişdirmegine garaşýar. Ol başarnyklara, esasan, bahalandyryjy-ugrukdyryjy, medeni-öwrenijilik, bilmek, akyl ýetirmek, kommunikatiw, maglumat-tehnologiýa, durmuş-zähmet, şahsy özbaşdak ösüş we beýlekiler degişlidir.
Wezipeleri:
· on iki ýyllyk umumy orta bilim berýän mekdepde bilimiň maksadyny, mazmunyny, meselelerini, gurluşyny we bilim-terbiýeçilik işlerini guramagyň aýratynlyklaryny açyp görkezmek;
· on iki ýyllyk umumy orta bilime geçmek üçin maliýe-ykdysady esaslandyrmalary taýýarlamak;
· on iki ýyllyk okuw maksatnamasyna geçmekden garaşylýan netijäni kesgitlemek.
Konsepsiýanyň bölümleri:
1. Türkmenistanda on iki ýyllyk umumy orta bilime geçilmegiň esaslandyrmalary.
2. Türkmenistanda on iki ýyllyk umumy orta bilime geçmegiň maksady we ondan garaşylýan netijeler.
3. Umumy orta bilimiň gurluşy.
4. Umumy orta bilimiň mazmuny we ony kämilleşdirmegiň esasy ugurlary.
5. Umumy orta bilim işini guramagyň aýratynlyklary.
6. Pedagogiki işgärler.
Konsepsiýanyň mazmuny. Ýaşlarda başarnyklary kemala getirmek üçin şeýle möhüm çäreleri durmuşa geçirmek zerur hasaplanylýar:
· okuwçynyň kämil şahsyýet bolup ýetişmegi, onuň ruhy we beden taýdan sagdyn bolmagy üçin zerur şertleri döretmekde, okatmakda we öwretmekde däp bolan usuldan döwrebap usula geçmek;
· bilimiň mazmunyny dünýä ylmynyň, tehnikasynyň we tehnologiýasynyň soňky gazananlaryna laýyklykda yzygiderli kämilleşdirmek;
· edaralarynyň köp görnüşliligini gazanmak;
· bilimiň maglumatlar elektron ulgamyny döretmek;
· zehinli çagalar bilen işlemegi dünýä we milli tejribeleri ulanmak arkaly kämilleşdirmek;
Konsepsiýanyň mazmunyna laýyklykda orta mekdebe Türkmenistanyň medeni mirasy, ykdysadyýetiň esaslary, ekologiýa, dünýä medeniýeti, informasiýa-kommunikasiýa we innowasion tehnologiýalary, modelirlemek we grafika ýaly okuw dersleri girizildi.
Informatika, daşary ýurt dilleri, jemgyýeti öwreniş okuw derslerine berilýän sagatlaryň sany köpeldildi.
Okuw dersleri bilimiň: filologiýa, takyk, tebigy, jemgyýetçilik bilimleri, sungat, tehnologiýa we saglyk ýaly ylmy ugurlary boýunça toparlara bölünýär.
Döwlet Baştutanymyz bilim ulgamyny kämilleşdirmek meselesinde halkara tejribesine esaslanmaga töwerekleýin çemeleşmelidigini, bilimiň hili, möhleti dünýä tejribesine daýanmalydygyny göz öňünde tutup: «...biz bilimleriň möçberiniň hemişe artýandygyna, geriminiň giňelýändigine şaýatlyk edýän halkara tejribesini hem nazara almalydyrys. Bu bolsa, öz nobatynda, bilimleri özleşdirmek üçin göz öňünde tutulan wagtyň artdyrylmagyny talap edýär. Umumybilim berýän mekdeplerde bilimleri özleşdirmek üçin azyndan 11-12 ýylyň gerekdigini dünýä tejribesi görkezýär. Bilimiň bu basgançagy tebigy-gumanitar ylymlaryň esaslaryny düýpli öwrenmegi hem okuwyň tamamlaýjy tapgyrynda ugurlar boýunça ýöriteleşdirip okatmagy hem öz içine alýar» diýip bellemek bilen, bilim ulgamynyň işgärleriniň öňünde bilim binýady berk, Watana, halka wepaly, giň dünýagaraýyşly, häzirki zaman innowasion tehnologiýalardan oňat baş çykarýan, hünär derejesi ýokary, zähmetsöýer, jemgyýetimizi syýasy, ruhy-medeni taýdan ösdürjek, ýurdumyzyň at-abraýyny has-da belende göterjek, işbaşarjaň hünärmenleri taýýarlamakda has hem ýokary netijeleri gazanmak wezipesini goýdy.
Ýurdumyzda orta bilim maksatnamasyny 12 ýyla ýetirmek bilen, umumy orta bilim aşakdaky tertipde amala aşyrylýar:
Çagalar mekdebe 6 ýaşdan kabul edilýär.
I. Başlangyç bilim - 1-4-nji synplar. Okuwyň möhleti 4 ýyl. Bu tapgyr çagalaryň 6-10 ýaş aralygyny öz içine alar.
II. Esasy orta bilim - 5-10-njy synplar. Okuwyň möhleti 6 ýyl. Bu tapgyr çagalaryň 10-16 ýaş aralygyny öz içine alar.
III. Umumy orta bilim - 11-12-nji synplar. Okuwyň möhleti 2 ýyl. Bu tapgyr 17-18 ýaş aralygyny öz içine alar.

[bookmark: bookmark22]6. 12 ýyl möhletli umumy orta bilim hökmanydyr.
Umumy orta bilim berýän mekdebiň esasy orta bilim basgançagynda okamaklyk - geljekde umumy orta bilimiň ýoluny saýlamaga gönükdirer. Esasy orta bilimi tamamlan okuwçylar başarnyklaryna, ukyplaryna, isleglerine görä, orta mekdepdäki ugurlar boýunça okadylýar. Umumy orta bilim basgançagynda okamaklyk aşakdaky ugurlary öz içine alýar:
1. Takyk ugur - matematika, fizika dersleri;
2. Tebigy ugur - himiýa, biologiýa dersleri;
3. Ynsanperwerlik, durmuş bilimleri - taryh, jemgyýeti öwreniş, dil-edebiýat dersleri.
Orta mekdepler we orta bilim. Türkmenistanyň «Bilim hakynda» Kanunyna laýyklykda, umumy orta bilim hökmanydyr.
Başlangyç bilim. Başlangyç bilimiň bilim maksatnamalary okuwçynyň şahsyýetiniň kemala getirilmegine, onuň okuw işinde şahsy ukyplarynyň we başarnyklarynyň ösdürilmegine, şol sanda okamagy, ýazmagy, hasaplamagy, nazary pikirlenmäniň tärlerini, özüňe gözegçilik etmegiň iň ýönekeý endiklerini, özüni alyp barmak hem-de sözleýiş medeniýetini, şahsy gigiýenanyň we sagdyn durmuş ýörelgeleriniň esaslaryny ele almagyna gönükdirilendir. Başlangyç bilim hökmanydyr. Başlangyç bilimiň bilim maksatnamalary boýunça umumybilim edarasyna okuwa girýän ýylynda 6 ýaşyny dolduran çagalar kabul edilýär. Başlangyç bilimiň bilim maksatnamalaryny özleşdirmegiň kadalyk ölçeg möhleti 4 ýyldan az bolmadyk möhleti düzýär. Başlangyç bilim aşakdaky umumybilim edaralarynyö birinde: umumybilim berýän mekdepde, ýöriteleşdirilen umumybilim berýän mekdepde (ýöriteleşdirilen ugrunyň görkezilmegi bilen), umumybilim berýän mekdep-internatynda we beýlekilerde alnyp bilner.
Esasy orta bilim. Esasy orta bilimiň bilim maksatnamalary okuwçylarda ýokary ahlakly dünýägaraýşy, gözellik meýlini we sagdyn durmuş ýörelgesine ymtylmagyny, şahsyýetara hem-de milletara gatnaşyklaryň ýokary medeniýetini emele getirmek we ösdürmek, ylymlaryň esaslaryny, akyl we fiziki zähmet endiklerini ele almak, onuň höweslerini we gyzyklanmalaryny ýüze çykarmak arkaly şahsyýetiň kemala getirilmegine gönükdirilendir. Esasy orta bilimiň bilim maksatnamalary okuwçylarda durmuşda öz omuny tapmak ukyplarynyň ösdürilmegini we oýlanyşykly hünär saýlap bilmek başarnygynyň emele getirilmegini nazarlaýar. Esasy orta bilim hökmanydyr. Esasy orta bilimiň bilim maksatnamalary boýunça başlangyç bilimi bolan çagalar okadylyp başlanýar. Esasy orta bilimiň bilim maksatnamalaryny özleşdirmegiň kadalyk ölçeg möhleti - 6 ýyldan, başlangyç bilimi hasaba aimak bilen bolsa, 10 ýyldan yba- ratdyr.
Esasy orta bilim aşakdaky umumybilim edaralarynyň birinde: umumybilim berýän mekdepde, ýöriteleşdirilen umumybilim berýän mekdepde (ýöriteleşdirilen ugrunyň görkezilmegi bilen), umumybilim berýän mekdep-internatynda we beýlekilerde alnyp bilner.
Esasy orta bilimi bilim maksatnamalarynyň özleşdirilmegi jemleýji döwlet synagyndan geçilmegi we bilimi hakynda resminamanyň berilmegi bilen tamamlanýar.
Esasy orta bilimiň bilim maksatnamalarynyň özleşdirilmegi sepgit synagy bilen tamamlanýar, şonuň esasynda umumy orta bilimiň degişli ugrunyň bilim maksatnamalarynyň özleşdirilmegi boýunça hödürnama berilýär.
Umumy orta bilim. Umumy orta bilimiň bilim maksatnamalary okuwçynyň öwrenijilik gyzyklanmalarynyň we döredijilik ukyplarynyň ösdürilmegine, bilimiň mazmunynyň ugurlara bölünendigi, tapawutlandyrylanlygy (differensirlenenligi), hünärlere ugrukdyrylýanlygy esasynda özbaşdak okuw işi endikleriniň emele getirilmegine, okuwçyny jemgyýetde ýaşamaga, durmuşda öz ýoluny özbaşdak saýlap we zähmet işine başlap bilmegine taýýarlamaga gönükdirilendir.
Türkmenistanyň raýatynyň umumy orta bilimiň bilim maksatnamalary boýunça okadylmagy okuwçylar tarapyndan olaryň gyzyklanmasy, islegi we ukyplary, şeýle hem, bilim edarasynyň esasy orta bilimiň maksatnamalarynyň özleşdirilmeginiň jemleri boýunça beren hödürnamasy esasynda saýlanylyp alnan ugruň biri boýunça amala aşyrylýar.
Umumy orta bilimiň bilim maksatnamalary boýunça esasy orta bilimi bolan çagalar okadylyp başlanýar.
Umumy orta bilim hökmanydyr we aşakdaky umumybilim edaralarynyň birinde: umumybilim berýän mekdepde, ýöriteleşdirilen umumybilim berýän mekdepde (ýöriteleşdirilen ugrunyň görkezilmegi bilen), umumybilim berýän mekdep-internatynda we beýlekilerde alnyp bilner.
Umumybilim edaralarynda umumy orta bilimiň bilim maksatnamalaryny özleşdirmegiň kadalyk ölçeg möhleti, düzgün boýunça 2 ýyldan, başlangyç we esasy orta bilimiň hasaba alynmagy bilen bolsa, 12 ýyldan ybarat.
Umumybilim edaralarynda umumy orta bilimiň bilim maksatnamalarynyň özleşdirilmegi jemleýji döwlet synaglary we hünär biliminiň maksatnamalary boýunça okuwyny dowam etmäge mümkinçilik berýän umumy orta bilim hakynda şahadatnamanyň berilmegi bilen tamamlanýar.
21.02.2014ý. kabul edilen «Döwlet umumybilim edaralary hakynda Düzgünnama» laýyklykda, orta mekdeplerde okaýanlaryň ýaş aýratynlyklaryna we okuw maksatnamalaryna laýyklykda, synplar şeýle görnüşlere bölünýär:
1. Başlangyç synplar (başlangyç bilim maksatnamasyna baglylykda 1-4-nji synplar);
2. Orta synplar (esasy orta bilim maksatnamasy boýunça okadylýan 5-10-njy synplar);
3. Ýokary synplar (umumy orta bilim maksatnamasy boýunça okadylýan 11-12-nji synplar).
Okuw ýyly 1-nji sentýabrdan başlanýar we hersiniň dowamlylygy okuw meýilnamasy bilen bellenýän dört çärýege bölünýär. Okuw ýylynyň dowamlylygy azyndan 34 hepdeden ybarat bolup, rugsatlar okuw meýilnamasyna laýyklykda (güýzki - 8 gün; gyşky - 13 gün; ýazky - 9 gün; tomusky azyndan - 8 hepde) bellenilýär. Mekdeplerde 6 günlük okuw hepdesi bellenilip, sapagyň dowamlylygy birinji synplarda 35 minut, beýleki synplar üçin 45 minut bolmalydyr.


Mekdepden daşary terbiýeçilik edaralary we olaryň mekdepler bilen arabaglanşygy.

Mekdepden daşary bilim. Mekdepden daşary okuw we terbiýe bilim ulgamynyň aýrylmaz bölegi bolup, okuwçylaryň ukyplaryny we zehinlerini ösdürmäge, olaryň gyzyklanmalaryny, ruhy talaplaryny kanagatlandyrmaga gönükdirilendir. Okuwçylaryň köp taraply gyzyklanmalaryny we ukyplaryny ösdürmek maksady bilen: medeni-gözellik, tebigy-ylmy, tehniki, sport we beýleki görnüşdäki mekdepden daşary bilim edaralarynyň ulgamy döredilýär.
Mekdepden daşary iş umumybilim edaralary, maşgala, jemgyýetçilik birleşikleri, döredijilik toparlary bilen bilelikde geçirilýär we edaralaryň görnüşleriniň, şonuň ýaly-da, höwes bildirilýän işleriň görnüşleriniň meýletin saýlanylyp alynmagy ýörelgesine esaslanylýar.
Oňa ýaş tebigatçylaryň, tehnikleriü merkezleri, çagalar guramalarynyň köşkleri, öýleri, taryhy-arheologik ýadygärlikleriň muzeýleri, sport mekdepleri, dynç alyş-sagaldyş merkezleri, sagaldyş meýdançalary we başgalar degişlidir. Mekdepden daşary terbiýeçilik edaralarynyň durmuşa geçirýän işleri köptaraplydyr. Olar umumybilim berýän orta mekdepler bilen aragatnaşykda bolup, öz işini maksada gönükdirmegi dogry guran mahallarynda gowy netijelere eýe bolýarlar, okuwçylaryň döredijilikli işlemeklerini, gyzyklanýan ugruna aýratyn höwes hem hyjuw bilen gatnaşmaklaryny gazanyp bilýärler. Iň gymmatly tarapy-da okuwçylaryň işjeňliginiň, bilesigelijiliginiň artýanlygydyr. Okuwçylar köpçülik bolup bitirilýän işiň ähmiýetine akyl ýetirýärler. Olarda pikir alyşmak, birek-birege kömek bermek, başga biriniň işini synlamak, baha bermek ýaly birgiden akyl ýetiriş başarnyklary emele gelýär, ahlak sypatlar kämilleşýär. Mekdepden daşary terbiýeçilik edaralary bilen ysnyşykly aragatnaşyk saklap, olaryň işine höwes bilen gatnaşýan okuwçylar, adatça, sapaklaryna gowy ýetişýärler, öz pikirlerini erkin, degişli mysallar arkaly delil- lendirmegi başarýarlar, guramaçylyk ukyby, ugurtapyjylygy bilen ta- pawutlanýarlar.
Başlangyç hünär bilimi. Başlangyç hünär biliminiň maksady jemgyýete peýdaly işiň ähli esasy ugurlary boýunça zähmet çekmek üçin hünärleri bolan işgärleri taýýarlamakdan ybaratdyr. Başlangyç hünär bilimi dürli görnüşli (başlangyç hünär okuw mekdebi we beýlekiler) başlangyç hünär bilimi edaralarynda, şeýle hem, degişli ygtyýamamalary bolan orta we ýokary hünär bilimi edaralarynda alnyp bilner. Bu bilim edaralarynda okuwlar okatmagyň gündizki we gündizki-gaýybana gömüşinde amala aşyrylýar. Başlangyç hünär biliminiň bilim maksatnamalaryny özleşdirmegiň kadalyk ölçeg möhleti ele alynýan hünäriň çylşyrymlylygyna baglylykda 1 okuw ýylyndan 1,5 okuw ýylyna çenli möhleti öz içine alýar. Okuwyň anyk möhleti bilimi dolandyrmak boýunça ygtyýarly döwlet edarasy tarapyndan tassyklanylan degişli hünäre taýýarlamagyň okuw meýilnamasy bilen kesgitlenilýär.
Orta hünär bilimi. Orta hünär bilimi şahsyýetiň hünär bilimini almaga we ony çuňlaşdyrmaga bolan isleginiň kanagatalandyrylmagyna esaslanýar, ol Türkmenistanyň ykdysadyýetiniň degişli pudaklary üçin orta derejeli hünärmenleri taýýarlamak maksadyndan ugur alýar. Türkmenistanyň raýatlarynyň orta hünär biliminiň maksatnamalar boýunça okadylmagy umumy orta bilimden pes bolmadyk binýatda amala aşyrylýar. Orta hünär bilimi dürli görnüşli (orta hünär mekdebi we beýlekiler) orta hünär bilimi edaralarynda we degişli ygtyýarnamalary bar bolan ýokary hünär bilimi edaralarynda alnyp bilner. Orta hünär bilim edaralarynda okuwlary okatmagyň gündizki, gündizki-gaýybana we gaýybana görnüşlerinde amala aşyrylýar. Orta hünär biliminiň bilim maksatnamalaryny özleşdirmegiň kadalyk ölçeg möhleti öwrenilýän hünäre we okatmagyň görnüşine baglylykda 2 okuw ýylyndan 4 okuw ýylyna çenli möhleti öz içine alýar. Okuwyň anyk möhleti degişli hünärleriň Türkmenistanyň Ministrler Kabineti tarapyndan tassyklanylýan okuw meýilnamalary bilen kesgitlenýär. Orta hünär bilim edaralaryň uçurymlaryna degişli hünär boýunça orta basgançaga laýyk gelýän bilim hakynda resminama berilýär.
Yokary hünär bilimi. Ýokary hünär biliminiň maksatnamalary Türkmenistanyň ykdysadyýetiniň pudaklary üçin taýýarlygyň ugurlary we hünärler boýunça hünärli işgärleriň düýpli nazaryýet we amalyýet taýdan taýýarlanylmagyny, şeýle hem, şahsyýetiň bilimini, ylmy-mugallymçylyk hünärini çuňlaşdyrmaga we giňeltmäge bolan islegleriniň kanagatalandyrylmagyny üpjün edýär. Türkmenistanyň ýokary hünär biliminiň işgärlerini taýýarlamagyň 2 basgançakly, şonuň ýaly-da 1 basgançakly gurluş düzümi bardyr.
Taýýarlygyň ugurlary boýunça okatmak amala aşyrylýan 2 basgançakly gurluş düzümi bolan ýokary hünär biliminiň 1-nji basgançagy (bakalawr derejesi) hünär işiniň ähli görnüşlerini amala aşyrmaga mümkinçilik berýän ýokary bilim hökmünde kesgitlenýär. Ýokary hünär biliminiň maksatnamalary (bakalawr derejesi) boýunça okatmak umumy orta bilimden pes bolmadyk binýatda amala aşyrylýar. Yokary okuw mekdeplerinde ýokary hünär biliminiň maksatnamalary (bakalawr derejesi) boýunça okuw okatmagyň gündizki, gündizki-gaýybana, gaýybana gömüşleri boýunça geçirilýär.
Taýýarlygyň ugurlary boýunça okatmak amala aşyrylýan 2 basgançakly gurluş düzümi bolan ýokary hünär biliminiň 2-nji basgançagy (magistr derejesi) hünär we (ýa-da) dolandyryş wezipeleriniň birnäçesini özbaşdak çözmäge, mugallymçylyk işiniň dürli görnüşlerini geçirmäge we umuman ylmy-barlag işlerini alyp barmaga taýýarlamagy üpjün edýän ýokary bilim hökmünde kesgitlenilýär. Ýokary hünär biliminiň maksatnamalary (magistr derejesi) boýunça okatmak umumy orta bilimden pes bolmadyk binýatda amala aşyrylýar. Yokary okuw mekdeplerinde ýokary hünär biliminiň maksatnamalary (magistr derejesi) boýunça okuw okatmagyň gündizki görnüşi boýunça geçilýär.
Ýokary okuw mekdeplerinde ýokary hünär biliminiň maksatnamalary boýunça (hünärmen) okuw okatmagyň gündizki, gündizki-gaýybana, gaýybana gömrnüşleri boýunça geçirilýär.
Ýokary hünär bilimi dürli görnüşdäki (uniwersitet, akademiýa, konserwatoriýa, institut we başgalar) ýokary hünär bilimi edaralarynda (ýokary okuw mekdeplerinde ) alnyp bilner.
Ýokary hünär biliminiň bilim maksatnamalaryny özleşdirmegiň kadalyk ölçeg möhleti öwrenilýän taýýarlygyň ugruna (hünäre) we okatmagyň görnüşine baglylykda, adatça:
bakalawrlary taýýarlamak üçin - 4 okuw ýylyny,
magistrleri taýýarlamak üçin - 1 okuw ýylyndan 2 okuw ýylyna çenli möhleti,
hünärmenleri taýýarlamak - 5 okuw ýylyndan 6 okuw ýylyna çenli möhleti öz içine alýar. Okuwyň anyk möhleti taýýarlygyň degişli ugurlarynyň (hünärleriň) Türkmenistanyň Ministrler Kabineti tarapyndan tassyklanylýan okuw meýilnamalary bilen kesgitlenilýär.
Ýurdumyzda 25 sany ýokary okuw mekdebi bar. Ýurdumyzyň ýokary okuw mekdeplerinde 80 töweregi ugur boýunça hünärmen taýýarlanylýar. Häzir Türkmenistanda 42 sany orta hünär okuw mekdepleri bar.
Türkmenistanyň 3 (üç) Mugallymçylyk mekdebinde - Aşgabadyň Aman Kekilow adyndaky Mugallymçylyk mekdebinde, Daşoguzyň Beki Seýtäkow adyndaky Mugallymçylyk mekdebinde we Marynyň Hydyr Derýaýew adyndaky Mugallymçylyk mekdebinde «Başlangyç synplarda okatmak we mekdebe çenli bilim we terbiýe» ugurlary boýunça orta hünärmen bilimli mugallymlar we terbiýeçiler taýýarlanylýar.
















15. Tema:Pedagogik iş we onuň ylmy esasda öwrenilişi
Meýilnama:
1.Häzirki zaman pedagogik ylmy-derňew usullaryndan ýerlikli peýdalanmak we netijelerini durmuşa geçirmek bilen baglanysykly çäreler. 
2.Adaty (syn etmek, tejribäni öwrenmek, okuwçylaryň döredijilik işlerini öwrenmek, söhbetdeşlik) we adaty däl (tejribe, barlag, pedagogiki test, toparlaryň hadysalaryny öwrenýän usullar, mukdar usullary (statistik, bellige, hasaba almak we beý.) 
3.Pedagogik usullar. 
4.Mekdep resminamalaryny, okuwçylaryň ýazuw-grafiki işlerini, edebi çeşmeleri öwrenmek.

Pedagogikanyň ylmy-barlag usullary. Pedagogik ylmy barlaglar täze-täze ylmy düşünjeleri emele getirmegi, ylym-bilim öwretmegiň, tälim-terbiýe bermegiň kanunalaýyklygyna akyl ýetirip bilmegi göz öňünde tutýar. Onuň usullary aýratynlykda alnan bir okuwçynyň ýa-da tutuş kollektiwiň durmuşy öwrenilende-de, öňdebaryjy pedagogik tejribe öwrenilende-de,haýsydyr bir ylmy-usuly iş mekdep tejribesine ornaşdyryljak bolnanda-da, beýleki düýpli ylmy-barlag işleri geçirilende-de giňden peýdalanylýar.
    Okuw-terbiýeçilik işleri bilen baglanyşykly haýsydyr bir pikir ýöredilende-de, pedagogik okaýyşlardyr maslahatlarda çykyş edilende-de, ylmy-usuly häsiýetli makalalardyr ylmy habarlar ýazylanda-da, okuw kitaplarydyr gollanmalar döredilende-de, garaz, pedagogik döwür bilen baglanyşykly meseleler hakynda çynlakaý gürrüň edilende-de bu usullara esaslanmazlyk mümkin däldir. Pedagogik ylmy-barlaglaryň usullaryny tutuşlygyna alanyňda olar mugallymyň hünär kämilligi hem ussatlygy bilen berk baglanyşykly bolup, okuwterbiýeçilik döwrüni kämilleşdirmeklige niýetlenendir.
Pedagogik ylmy-barlaglaryň aşakdaky ýaly usullary bize mälimdir:
1. Syn etmek, gözegçilik usuly gerekli maglumatlary toplamagy, öwrenmegi hem-de umumylaşdyrmagy göz öňünde tutýar. Ýöne, näme öwreniljek bolunsa, ol ymykly göz astyna alynmalydyr, ençeme gezek syn edilmelidir. Beýik akyldar Magtymgulynyň:
„Hemdem bolup, içgin- içgin sormaýan,
Näbilsin, bir görüp gitse daşymdan“- diýip belleýşi ýaly, adamy öwrenmek pedagog üçin örän synçy bolmalydyr, ony ençeme gezek görmelidir, onuň içki dünýäsine aralaşmagy başarmalydyr.
Pedagogik ylmy-barlag işini geçirýän adam okatmagyň haýsydyr bir usulynyň peýdalylygy, okuwçynyň haýsy okuw dersi bilen aşa gyzyklanýanlygy, nämelere ýykgyn edýänligi, aýry-aýry okuwçylaryň okuwdan beýleki wagtlarda özlerini nähili alyp barýandyklary, edepliligi, çagalar we ýaşlar guramalaryndaky işjeňligi ýaly birtopar maglumatlary syn etmek, gözegçilik etmek usuly arkaly öwrenip bilýär. Ýöne Magtymgulynyň:
„Bildirmez adamyň parhy, Syn bilen daşdan dogrusy“ – diýip belleýşi ýaly, diňe bir syn etmek arkaly öwrenilýän adamyň ýa-da başga bir zadyň ähli tarapy barada ýeterlik maglumat almak mümkin däldir. Mysal üçin, arakesmede, okuwdan beýleki wagtlarda okuwçynyň özüni alyp barşy barada käbir zatlary bilip bolýan hem bolsa, bu usulyň üsti bilen ynsanyň içki dünýäsine aralaşmak mümkinçiligi çäklidir. Şoňa görä, muny beýleki usullar bilen utgaşdyryp alyp barmak maslahat berilýär.
2. Söhbetdeşlik usuly, esasan, haýsydyr bir pedagogyň iş tejribesi öwreniljek bolnanda, okuwçynyň edepliligi anyklanylanda, şahsyýetiň kemala gelşiniň şertleri, ýollary bilinjek bolnanda we ş.m. ulanylýar. Ýüzbe-ýüz bolnup, ýürekdeşlik bilen edilýän hoşniýetli söhbetdeşlikler köp zady anyklamaga, gürrüňdeş bolunýan adamyň içki dünýäsine aralaşmaga mümkinçilik döredýär. Akyldar şahyr aýtmyşlaýyn, ol „Içgin-içgin sorsaň, magny seçelär“. Şonda söhbetdeşiň „dillenmegi“, öz pikirini erkin, doly we dogry beýan edip bilmegi üçin amatly şert döretmek mugallyma diňe üstünlik getirip biler.
3. Sowalnama usuly okuwçylaryň bir ýa birnäçe ugurdan alan biliminiň derejesini haýsydyr bir zada (aýdaly, kärendeçilige, telekeçilige, ruhy gymmatlyklara we ş.m.) bolan garaýyşlaryny, ahlak sypatlaryny, kesp-käre bolan höwesini hem-de beýleki taraplaryny anyklamakda ulanylýar. Bu usul tejribe geçirmezden öňürti käbir meseleleri anyklamak niýeti bilen hem guralýar. Sowalnamanyň, galapyn, ýazuw üsti arkaly geçirilýänligi üçin, onuň soraglaryny pugta oýlanyp düzmek möhümdir. Sowalnama hem beýleki usullar bilen bilelikde peýdalanylýar.
4. Eksperiment – tejribe geçirmek, synag etmek, iş ýüzünde barlap görmek diýmekdir. Munuň gözegçilik hem sowalnama usullaryndan käbir artykmaçlygy bar. Eksperiment ýeke bir bar bolan tejribäni öwrenmek hem umumylaşdyrmak bilen çäklenmän, eýsem, täze tejribeleri geçirip, ylym-bilim, tälim terbiýe bermegiň ozal bize mälim bolmadyk täze meselelerini öňe sürüp bilýär. Okatmagyň we terbiýelemegiň gurluşlarynyň, usullarynyň, serişdeleriniň peýdalylygy hut eksperiment arkaly ýüze çykarylýar. Türkmen milli mekdebiniň, milli ahlagynyň, milli ruhunyň talaplaryna laýyk döredilen maksatnamalardyr kitaplar hem tejribede barlanyp görülýär. Edep-ekramyň sagdynlaşýanlygy-da eksperiment arkaly barlanylýar. Şeýle tejribeler geçirilende, köplenç, 2-3 sany ugurdaş synp ýa-da mekdep alnyp, olaryň biri tejribe, beýlekisi gözegçi synp ýada mekdep bolup hyzmat edýär. Tejribe geçirilýän synpda ýada toparda eksperiment geçirýäniň hödürlän teklipleri, usullary ylmy-usuly taýdan özüni ödese, onda ol iş ýüzünde durmuşa ornaşdyrylýar.
5. Mekdep resminamalaryny öwrenmek. Muňa pedagogik geňeşiniň kararlary, umumymekdep ata-eneler ýygnaklarynda garalan meseleler, okuwçylar baradaky gündelikler we beýleki maglumatlar, synp dergileri, umuman, okuw-terbiýeçilik döwri bilen baglanyşykly bolan resminamalar degişli bolup, olary öwrenmegiň netijesinde okuwçylaryň düzgün-tertibi berjaý edişi, okuwa bolan höwesi, erjelligi, ýykgyn edýän tarapy, hüýhäsiýeti, akyl we beden taýdan ösüşi hem-de gaýry sypatlary anyklanylýar. Bu zatlar pedagogik ylmy-barlag geçirýän tarapa gymmatly maglumatlary berip biler.
6. Okuwçylaryň ýazuw-grafiki işlerini öwrenmek.
Okuwçylaryň sapakda we ondan daşary ýerine ýetiren ýazuw işleri, ýagny düzmeleri, beýannamalary, barlag işleri, okuwgörkezme esbaplary, grafiki işleri, gürrüň bermeleri, çykyş etmeleri hem-de beýlekiler olaryň hersine häsiýetli bolan aýratynlygy ýüze çykarmakda möhüm ähmiýete eýe bolup durýar. Okuwçylaryň özbaşdak ýerine ýetiren ýumuşlary boýunça kimiň kimligini aýyl-saýyl etmek, her bir okuwçynyň nähili derejede öňe gidýänligini yzarlamak mümkinçiligi-de bardyr.
7. Edebi çeşmeleri öwrenmek. Pedagogik ylmy-barlag degişli edebi çeşmelerden, neşir edilip çykarylan materiallardan ýerlikli hem döredijilikli peýdalanyp bilmegi talap edýär. Muňa Garaşsyz Türkmenistan döwletiniň, onuň Prezidentiniň, ýurdumyzyň Bilim ministrliginiň ýaş nesle döwrebap bilim hem terbiýe bermek hakyndaky görkezmeleri, maslahatlary, öňe süren teklipleri, ýurtda bilim ulgamyny üýtgedip gurmak baradaky kararlary, asyrlaryň jümmüşinde dörän pedagogik pähimler; „Kowusnama“, „Oguznama“, „Gorkut ata“, „Görogly“, „Wagzy-Azat“, „Hadyslar“ ýaly onlarça ýazuw-ýadygärliklerinde öňe sürlen pedagogik pikirler; Gündogaryň beýik danalarynyň, Abu Reýhan Biruny, Muhammet Horezmi, Ibn Sina, Mahmyt Zamahşary, Nasyr Hysrow ýaly ýüzlerçe akyldarlaryň, Oguz han, Seljuk han, Alp Arslan, Mälik şa, Soltan Sanjar ýaly türkmene döwletlilik, şan-şöhrat getiren beýik şalaryň, hanlaryň, batyrlaryň gahrymançylygyny, gaýduwsyzlygyny, Ärsak, Anuşirwan ýaly taryhda ýaşap geçen meşhur patyşalaryň, Nagyşbendi, Baýezit Bistamy, Owhadeddin Enweri ýaly alymdyr şahyrlaryň; Däli Domrul, Däli Garçar, Jygaly beg ýaly edebi keşpleriň, Hydyr,
Kowus, Kyýas ýaly ýagşyzadalaryň, türkmeniň beýik söz ussatlary bolan — Nurmuhammet Andalyp, Döwletmämmet Azady, Magtymguly Pyragy, Seýitnazar Seýdi, Gurbandurdy Zelili, Mollanepes, Mämmetweli Kemine, Annagylyç Mätäji, Baýly şahyr, Kätibi we beýleki nusgawy şahyrlarymyzyň ajaýyp şygyrlarynyň ylym-bilim, edep-terbiýe, ahlaklylyk hakyndaky öwüt-ündewleri; ylmy-usulyýet ýygyndylarynda, „pedagogik okaýyşlarda“, „ylmy ýazgylarda“, gazet-žurnallarda berilýän pedagogik materiallar degişlidir.
8. Matematik usul. Bu usul hem pedagogik ylmybarlaglaryň ulgamyna ornaşyp gitdi. Ol pedagogik hadysalaryň mukdaryny kesgitlemekde-de, hilini, netijeliligini anyklamakdada ähmiýetlidir. Gündelik geçirilýän sapaklarda okuwçylaryň her gezekki berýän jogaplaryny hasaba alyp, olary statistic taýdan işlemek hem ýetişigini hasaplap çykarmak gerek bolýar. Matematik hasaplap çykarmalar pedagogik ylmy-barlag geçirýan tarapyň iş usulynyň, öňe süren pikiriniň nähili derejede dürslügini anyklap bilmegine ýardam edýär. Ýokarda pedagogik ylmy-barlaglaryň esasy usullary barada gysgaça durlup geçildi. Pedagogikanyň islendik meseleleri bilen baglanyşykly ylmy-barlaglar alnyp barlanda şu usullara esaslanylýar.










16. Temsa:Şahsyýeti kemala getirmegiň meseleleri
Meýilnama:
1. Indiwid, şahsyýet, indiwiduallyk. Şahsyýetiň ösüşine täsir edýän içki we daşky faktorlar.
2. Çagalaryň ýaş aýratynlyklary boýunça ösüş döwürlerine häsiýetnama.
3. Iş ösüşiň faktory hökmünde. 


1. Indiwid, şahsyýet, indiwiduallyk. Şahsyýetiň ösüşine täsir edýän içki we daşky faktorlar.


Adamyň tebigatyna düşünmeklik taryhyň bütin dowamynda adamzady gyzyklandyryp gelen meseledir. Adamyň şahsyýeti dogrusyndaky derňewleriň köplügine garamazdan, onuň özüni näme üçin başga hili däl-de, şeýle alyp barýanlygynyň sebäbi heniz doly anyklanan däldir. Psihologiýa, antropologiýa, fiziologiýa we ş.m. ylymlar bilen bir hatarda pedagogikanyň hem öwreniş obýekti adamdyr. Adamyň indiwid we şahsyýet düzüjileriniň arasynda şahsyýet öz mazmuny boýunça sosial, ruhy gurluşdyr. Indiwid hökmünde adam, esasan, biologiýanyň, fiziologiýanyň öwreniş dersini düzýär.
Şahsyýet hem öz gezeginde psihologiýa, edebiýat taglymaty ýaly gumanitar-ynsanperwer ylymlaryň umumy öwreniş obýekti bolup, bu ylymlaryň her biri özüne laýyklykda öwreniş jähtini saýlap alýar. Şahsyýet diýlende, ilki bilen pikire gelýän zat onuň özboluşly, gaýtalanmaz gurluş bolýanlygydyr.
     Şahsyýeti ylmy taýdan öwrenmeklik XIX asyryň ahyrlaryndan, XX asyryň başlaryndan başlanýar. Şahsyýetiň ylmy öwrenilişinde bahalandyryşly kesgitleme (meselem, A- oňat, В - ýaramaz şahsyýet) kabul edilen däldir. Ylmy şahsyýetnama - personologiýa şahsyýetiň obýektiw gurluşyny açyp görkezmäge ymtylýar. Başgaça aýdanyňda, bu ýerde şahsyýetiň öwrenilişi onuň düzüjileriniň bahalandyrylmaýandygyny açyp görkezmek häsiýetinde bolýar. Şahsyýetiň ylmy öwrenilişiniň birnäçe ugurlary bardyr. Meselem, K.Rojersiň tag- lymatynda şahsyýetiň öz-özüneligi onuň guramaçylykly gaýtalanmaz, dumukly gurluşy bolup durýanlygy nygtalýan bolsa, J. Kelliniň şahsyýet taglymatynda ol öz gaýtalanmaz tejribesini aňlaýan we oňa üznüksiz düzediş girizýän gurluş hökmünde seredilýär. A. Banduranyň taglymatynda bolsa, şahsyýet özüniň oňyn we oňyn däl hereketleri hoşamaýlyk ýa-da temmi bilen berkidilip durulýan we onuň ne- tijesinde bellibir häsiýetler döreýän mazmun gömüşinde seredilýär (B. Basarow, 2015).
Belli alymlardyr bilermenleriň öňe süren pikirleri, genetika ylmynyň gazananlary, fiziologiýanyň nesle geçijilik hem nerw ulgamynyň işi hakyndaky taglymatlary, bu ugurdaky gaýry ylmy açyşlar adam şahsyýetiniň, esasan, üç sany faktoryň - biologiki (nesle geçijilik), sosial (daşky gurşaw), terbiýe faktorlarynyň täsirinde kemala gelýändigini belleýärler.

[bookmark: bookmark11]2. Çagalaryň ýaş aýratynlyklary boýunça ösüş
döwürleriniň häsiýetnamasy
Ýaş aýratynlyklary barada düşünje. Çagalara bilim we terbiýe bermekde ýaş aýratynlyklaryny hasaba almaklyga pedagogika ylmy aýratyn ähmiýet berýär. Adam öz ösüşinde we kemala gelşinde haýsydyr bir döwre mahsus bolan aýratynlyklar hem-de kanunalaýyklyklar bilen häsiýetlendirilýän dürli döwürleri başyndan geçirýär. Bu meselä pedagogikanyň ösüşiniň irki döwürlerinde-de uly üns beripdirler. Adamyň kadaly ösüşini dolandyrmak üçin filosoflar we pedagoglar gadymdan ýaş aýratynlyklary toparlara bölmäge synanyşypdyrlar. Gadymy Gresiýada we Rimde her ýedi ýyldan çaganyň ösüş döwri bolup geçýär diýip düşündiripdirler. Meselem, gadymy grek alymy Platon ýaş döwürlere bölünişiniň şeýle nusgasyny esaslandyrypdyr: 3-den 6 ýaşa çenli; 7 -den 12 ýaşa çenli; 12-den 16 ýaşa çenli; 16-dan 18-e çenli; 18-den 20-ä çenli; 20-den-30-a çenli, 30-dan-35-e çenli; 35-den 50-ä çenli.
Aristoteliň ýaş aýratynlyklara degişli garaýyşlarynda doglandan 7 ýaşa çenli; 7-den 14 ýaşa çenli; 14-den 21ýaşa çenli döwürler tapawutlandyrylýar. Bu ýaş aýratynlyklar toparlary özünde örän baý maglumatlary jemläp, adamy durmuşa taýýarlamakda uly rol oýnapdyr.
Çeh pedagogy Ý. A. Komenskiniň, fransuz pedagogy Ž.Ž. Russonyň ylmy garaýyşlarynda ýaş aýratynlyklaryna degişli pikirlere mynasyp orun berilýär. Bu beýik pedagoglar seredilýän meselä degişli ylmy garaýyşlary öňe sürmek bilen, terbiýe meselesinde çaganyň tebigatyny, onuň kabul ediş hem-de pikirleniş aýratynlyklarynyň hasaba alynmalydygyny nygtapdyrlar.
Y.A.Komenskiý öz işinde çaganyň her alty ýyldan ösüş döwrüniň bolup geçýändigini Jpelläpdir. Alymyň ýaş aýratynlyklar ulgamy her 6 ýyly öz içine alypdyr: doglandan - 6 ýaşa çenli; 6 ýaşdan - 12-ä çenli; 12-den 18-e çenli; 18-den-24-e çenli.
1. Ilkinji bolup okuw-terbiýeçilik işlerinde çagalaryň ýaş aýratynlyklaryny göz öňünde tutmak pikirini Ý. A. Komenskiý öňe sürýär. Ol tebigata laýyklyk (uýgunlylyk) ýörelgesini esaslandyrýar. Onuň bu ýörelgesiniň esasy mazmuny okatmak we terbiýelemek çagalaryň ýaş aýratynlyklaryna gabat gelmelidir diýen pikirde jemlenýär. Tebigatda hemme zatlaryň öz wagtynda bolşy ýaly, terbiýelemek, okatmak hem öz wagtynda, yzygiderli amala aşyrylmalydyr. Diňe şonda biz adama zerur bolan, akyl ýetirip biljek ahlak sypatlary berip, oňa ylmy maglumatlaryny öwredip bileris. Ý.A. Komenskiý şeýle ýazýar: «Her bir öwrenilmeli maglumatlar adamyň ýaş aýratynlyklary boýunça böleklere bölünmeli, diňe bellibir ýaşda kabul edilip, özleşdirilip bilinýän maglumatlary hödürlemeli».( Я. А. Коменский. 1982)
Ž.Ž. Russo çaganyň ýaş aýratynlyklaryny dört döwre bölýär:
1. 0-2 ýaş aralygy. Birinji döwürde - esasy orunda çagalaryň beden terbiýesi durmaly.
2. 2-12 ýaş aralygy. Ikinji döwür —«aňyň uklaýan» döwri, çaga pikir ýöretmegi we logiki pikirlenmegi entek başarmaýar, onuň, esasan, «daşky duýgulary» ösdürilýär.
3. 12-15 ýaş aralygy. Üçünji döwür - akyl terbiýesiniň we akyl talaplarynyň döwri.
4.15 - kämillik ýaşyna çenli aralyk. Dördünji döwür - «tupanlar döwri», bu döwürde, esasan, ahlak terbiýesi amala aşyrylýar.
Ž. Russo «Emil ýa-da terbiýe hakynda» diýen işinde adamyň doglan gününden kämillik ýaşyna çenli ösüşiniň esasy döwürlerini hem-de her bir döwür üçin terbiýeçilik wezipelerini kesgitlemäge synanyşyk edipdir.
XVI-XVII asyrdan soň, ýaş aýratynlyklarynyň döwürleşdirilişine Ý.A.Komenskiý, Stras, Býuller; Ggorlok; Lewitow; Elkonin, Prşijoda, Wanek, Şwansera dagy häsiýetnama berdiler. Şu filosoflar, pedagoglar, psihologlar adamyň ösüş döwrüni ýaş aýratynlyklary boýunça parhlandyrmaklyga, hersi özüçe, dürli nukdaýnazardan baha beripdir.
Bu babatda beýik akyldar Magtymgulynyň pikirleri-de üns bererlikdir. Опий «Nahana geldiň», «Joşa ýetdiň», «Yaşynda», «Don gerek», «Jana ýetdiň», «Düşen günlerim» atly goşgularynda bir, bäş, on ýaşy öz içine alýan döwürler hem aýratynlykda häsiýetlendirilýär. Akyldaryň düşündirişine görä, çaga dünýä inen döwründen mekdep ýaşyna çenli bolan aralykda fiziologik we psihologik taýdan özgerýär, dürli oýunlar arkaly özara ýaryşyp türgenleşýär, bedenlerini berkidýär, ýagşy bilen ýamany parhlandynnagy öwrenip başlaýar. Üç ýaşynda bolsa iň möhüm zada - söz bilmek ukybyna eýe bolýar. Dört-bäş-alty ýaşlaryndan tä ýedi-sekiz ýaşlaryna çenli aralykda bolan günleriň her birini «bahar ýaz ýaly» edip geçirýär. Şeýdibem ösýär ulalýar.
Şahyryň aýtmagyna görä, çaga ýedi-sekiz ýaşlaryndaka ösüşiň möhüm döwri başlanýar. Ol mekdebe gatnap ugraýar, bilim alýar, edep öwrenýär. Akyldaryň sözleri bilen aýtsak, onda ol «ýola girýär»: Ýedide - mekdep gördüň  Okadyň, ýola girdiň.
Akyldar ýetginjeklik döwrüň aýratynlygyny ozaly bilen her bir ata-enäniň bilmegini, şoňa laýyklykda hereket etmegini isleýär. Gynansak-da, ata-eneleriň bir topary ogullarynyň we gyzlarynyň çagalyk döwri bilen hoşlaşyp, ýetginjeklik ýoluna gadam basyp, özüni alyp barşy, gylyk-häsiýeti boýunça özgerip başlaýandygyndan bihabar galmak bilen, kähalatlarda, çaga terbiýesinde soňundan düzedilmesi kyn säwliklere ýol berýärler.
Pedagogika ylmy adamyň ösüş döwürlerini kesgitlemek meselesine töwerekleýin çemeleşýär, onuň psihologik (akyl, erk, emosiýa, gylyk-häsiýet isleg we ş.m.), fiziki (beden, muskul, hereket organlary) taýdan hem-de umumy (psihiki, fiziki, ahlak we beýleki jähtlerden) ösüşini toplumlaýyn nazarlaýar.
Şu güne çenli çaganyň ösüşiniň ýaş aýratynlyklary boýunça döwürleşdirilişini 20-30-dan gowrak nusgasy teklip edildi. Şeýle-de bolsa, ýaş aýratynlyklarynyň döwürlere bölünişiniň hemmäni kanagatlandyrýan gutamykly nusgasy henize çenli düzülenok. Häzirki döwürde ýörgünli hasaplanýan döwürleşdiriş nusgasynyň käbirine seredeliň.
Bellibir ýaşyň döwrüne häsiýetli bolan anatomiki-fiziologiki we psihologik aýratynlyklara ýaş aýratynlyklary diýilýär.
Ýaş aýratynlyklarynyň alamaty beden ösüşiniň üsti bilen has aýdyň görünýär. Adamyň ösüşi, agramy, dişleriň ösüşi, jyns ösüşi we başga-da biologiki prosesler bellibir ýaş döwründe ýüze çykýar. Biologiki we paýhas ösüşi biri-biri bilen berk bagly bolany üçin, bellibir ýaş döwründe psihiki ösüşde-de üýtgeşmeler ýüze çykýar. Biologiki we sosial ösüş ýaly tertipde bolmasa-da, ýaşyň ulalmagy bilen şahsyýetiň ruhy-paýhas ösüşi-de ýüze çykýar. Bular öz gezeginde adamyň ösüşinde tapgyrlaryň ýüze çykarylmagyna we ýaş aýratynlyklarynyň döwürleşdirilmegine tebigy esas bolup hyzmat edýär. Umuman aýdanyňda, şahsyýetiň ýaş taýdan ösüşinde kriteriý (esas) bolup bedeniň anatomiki, fiziologik, psihologik, pedagogiki, fiziki ösüşleriniň görkezijileri hyzmat edýärler.
1. Anatomiki ösüşe süňk-siňirleriň, myşsalaryň, nerw, beýni, ýürek-damar, jyns dokumalarynyň ösüşi degişlidir.
2. Fiziologik ösüş dem alyş, gan aýlanyş, içki mäzleri, nerw ulgamyny we beýleki ulgamlary öz içine alýar.
3. Psihologik ösüşe duýgularyň, kabul edişiň, göz öňüne getirmäniň, ünsüň, ýadyň, pikirlenmäniň, hyýala getirmeleriň, sözleýşiň, temperamentiň we gylyk-häsiýetiň aýratynlyklary degişlidir.
4. Fiziki ösüş boýuň, bedeniň agramynyň, döş kapasasynyň, myşsalaryň güýjüniň, hereket organlarynyň ösüşini häsiýetlendirýär.
5. Pedagogik ösüş akyl, ahlak, estetik, zähmet, syýasy, fiziki terbiýäniň kemala getirilýän şahsyýetde ösüşidir.
Häzirkizaman pedagogiki-psihologik ylmynda çaganyň ýaş aý- ratynlyklarynyň döwürleşdirilişiniň şeýle nusgasy giňden ýaýrandyr:
1) bäbeklik döwri - doglandan 1 ýaşa çenli;
2) mekdebe çenli döwürden öňki çagalyk döwri (irki çagalyk) - 1 ýaşdan 3 ýaşa çenli;
3. Iş ösüşiň faktory hökmünde.

Ösüşe neslegeçijilik, daşky gurşaw we terbiýe bilen bir wagtyň özünde şahsyýetiň ýerine ýetirýän işi-de täsir edýär. Iş - munuň özi aňlanylýan maksat boýunça dolandyrylýan adamyň içki (psihiki) we daşky (fiziki) aktiwligi-işjeňligidir (В. Basarow, 2010). Iş barada gadymdan gelýän atalar sözlerine ýüzlenmek ýerliklidir: «Sen maňa çaganyň näme edýänligini, nähili edýänligini aýtsaň, men onuň kim boljagyny aýdaryn», «Näçe der dökseň- şonça-da üstünlik geler», «Ir * turan işinden dynar», «Adam öz bagtynyň ussasy», «Zähmetiňe görä- bahaňy bererler». Ösüşiň netijesi bilen depginli işiň arabaglanyşygy sebäp-netije häsiýetdedir. Ösüşiň umumy kanunalaýyklarynyň biri-de adam bir ugurda näçe köp işlese, şonça-da onuň bu ugurdan ösüşi ýokary bolar. Elbetde, bu kanunalaýyklyk çäklidir. Ol çäkler adamyň ýaşyna, işiň guralyşyna, onuň ýerine ýetirilişiniň depginine baglydyr.
3) Çagalaryň we ýetginjekleriň işleriniň esasy görnüşleri oýun, okuw, zähmet bolup, olaryň her biri öz gezeginde: sýužet-ýordumly oýunlar, roily we düzgünli oýunlar; şekillendiriş we ýasamak, öz-özüňe hyzmat ediş we öndürijilikli zähmet we ş.m. ýaly gömüşlere bölünýär. Öz ugurlary boýunça işler bilim beriji, jemgyýetçilik, sport, döredijilik, tehniki, hünärment, gedoniki (lezzet almaga gönükdirilen) gömüşlerde bolýar.











17. Tema:Terbiýäniň umumy usullary we görnüşleri
Meýilnama:
1.Terbiýäniň usullary we tärleri hakynda düşünje. 
2.Şahsyýete pedagogik taýdan täsir etmegiň usullary we serişdeleri. 
3.Terbiýe usullarynyň görnüşleri. 
4.Pedagogik hadysany derňemek we seljerme bermek. 
5.Terbiýäniň usullarynyň toparlara bölünişi. 
6.Terbiýäniň usullarynyň kämilleşdirilişi. 
7.Terbiýeçilik prosesiniň düzümini kämilleşdirmek. 
8.Şahsyýetiñ kämil derejede ösmeginde terbiýäniñ görnüşleriniñ özboluşly täsiri.

Terbiýäniň usullary dürli-dürlüdir. Olaryň hersini kim babatda, näwagt, nädip peýdalanmalydygyny pedagogyň özi gowy bilmeli, çünki bu iş onuň ussatlygyna bagly bolup durýar. Täsir ediş usullaryny netijeli edip ulanyp bilmek –munuň özi pedagogyň sabyrlylygy, parasatlylygy, geçirimliligi, ynsanperwerligi, onuň özüne erk edip bilmegi bilen baglanyşyklydyr. Bu pedagog üçin örän möhüm bolup, ol atababalaryň asylly sypatlaryny dowam etdirmegi, terbiýeçilik işi babatynda-da aslyňa dolanmagy talap edýär. Döwletmämmet Azadynyň öwredişi ýaly, giň göwrümli bolmaklygy, sesiňe bat berip gürlemezligi, gaty-gaýrym sözleri diýmezligi başarmak gerek. Bu ýeňil däl, ýöne durmuşa geçirmesi zerur iş. Mugallym temany düşündirip duran wagty okuwçylaryň biri kitabyň sahypalaryny agdaryp başlaýar. Bu ýagdaý okuwçynyň işiniň kadaly gitmegine ters gelýär, ýöne mugallymdan gaty-gaýrym söz diýmekden saklanmaklyk talap edilýär. Pedagogika şeýle ýagdaýda düşündirişiň arasyny böläge-de, biraz dymyp durmagy we özüňiň pedagogdygyňy ýada salmagyňy, soňundan ýene sözüňi dowam etdirmekligi maslahat berýär. Munuň özi, göräýmäge, owunjak zatdyr welin, ýöne onuň ýüze çykyp biläýjek näsazlygyň öňüne böwet basyp bilmegi gaty mümkindir, asla terbiýeçilik işinde ownuk zat ýokdur. Her bir täsir ediş usulynyň netijeliligi ony pedagogyň ýüze çykan hadysa, onuň häsiýetine laýyklykda şol pursatyň özünde ulanyp bilmegine köp derejede baglydyr. Bir ýagdaýda örän gowy netije beren täsir ediş usulynyň başga bir ýagdaýda netijesiz bolup çykýanlygy terbiýeçilik işiniň tejribesinden bellidir.
 	 Görüm-görelde usuly ynsanyň aňyna, özüni alyp barşyna iňňän uly täsir edýär. Görelde bolmak üçin görelde alarlykly hereket etmek, gep-sözünde, edep-ekramynda, geýim-gejiminde, bir söz bilen aýdylanda, ähli babatda nusga bolmagy başarmak gerek. Bu hemmelerden öňürti mugallym üçin iň derwaýys sypatdyr. Göreldeli hereket, ahlak päkligi, belent adamkärçilik, ynsaply, wyždanly, halal bolmak – bu zatlaryň hemmesi onuň mertebesini belende göterýär, söziniň täsir edijiligini artdyrýar.
Ynam etmek usuly. Çaga tebigaty özüniň ykrar edilmegini, şahsyýete sarpa goýulmagyny, tabşyrylan ýumuş ýerine ýetirilende, özüne ynam edilmegini talap edýär. Şu kanunalaýyklyk ony işde synap görmäge, jemgyýetçilik ýumuşlaryny tabşyrmak bilen oňa täsir etmäge amatly şert döredýär. Beýleki adamlaryň – ýoldaşlaryň, köpçüligiň, il-günüň bähbidini aramaklyga nähili garaýandyklaryny ýüze çykarmaga mümkinçilik berýär.
Maslahata, öwüt-ündewe gulak asmaga ýardam etdirmegiň
täri okuwçydan erkliligi, pedagogdan uly ussatlygy talap edýär.
Düşündirmek, öwretmek, edip görkezmek terbiýäniň täsirli usullary hökmünde okuw-terbiýeçilik işiniň başlangyç döwründe giňden, soňky döwürlerde bolsa, birneme seýregräk ulanylýar.
Öwüt-ündew, wagyz-nesihat giňden ulanylýan usullar bolup, olar adamyň kalbyny arassalamak, akyl-paýhasyny dürs ugra gönükdirmek niýeti bilen ulanylýar.
Söhbetdeşlik Berkarar döwletiň bagtyýarlyk döwründe ýurtda ýöredilýän daşary we içeri syýasat, ykdysady, ýaşaýyşdurmuş ýagdaýlary, milli galkynyş hereketi we gaýry meseleler bilen baglanyşykly çäreler geçirilende giňden peýdalanylýar.
Ynandyrmak usuly dürli ýollar bilen amala aşyrylýar:
düşündirmek, subut etmek, delillendirmek, köpçüligiň garaýşyny beýan etmek, gürrüňi edilýän wakalara, hadysalara meňzeş mysallary aýdyp bermek we ş.m.
Öz-özüňi terbiýelemegiň usullary käbir alamatlary irki wagtlarda – çaganyň mekdebe çenli bolan döwründe, amaly hereketlerinde, özbaşdaklygyň dörän mahallarynda peýda bolup başlaýar. Çaga özüniň başaryp bilmedik zadyny başarjak bolup, goýberen hatasyny düzetjek bolup, edepli boljak bolup dyrjaşýan pursatlarynda, „Munym bolanok, ýene bir gezek düzetjek bolaýyn“ diýen içki pikir, ýüregi bilen ymtylyş ýüze çykýan mahallarynda, arassa hem gelşikli geýinmegi halaýan, gowy görünmäge ymtylýan, özüne üns berýän mahallarynda özözüne täsir etmegiň alamatlary ýüze çykyp başlaýar diýip bolar.
Ynsanyň öz-özüni terbiýeläp başlamagyna sebäp bolýan içerki we daşarky täsirler az däldir.
Esasy düşünjeler we terbiýäniň klassifikasiýasy.
Klassifikasiýa – munuň özi usullary olaryň gatnaşyklary, birmeňzeşlikleri babatda toparlara bölmek, olary ýerlerinde goýmak bilen baglanyşykly işlenen shematik bitewilikdir. Klassifikasiýa terbiýeçilik işiniň dogry we yzygiderli alnyp barylmagyna itergi berýän möhüm faktordyr. Ol üç sany uly topara bölünýär. Şol toparlaryň ilkinjisine şahsyýetiň aňyny kemala getirýän usullar diýilýär. Däp boýunça bu topara söz üsti usullar hem diýilýär. Çünki, esasy täsir ediş serişdesi bolup söz hyzmat edýär.
Söz üsti usullaryna söhbetdeşlik usuly hem degişlidir. Şahsyýetiň aňyna täsir ediş işiniň gidişinde söhbetdeşlik usulynyň täsiri uludyr. Terbiýelenýäniň ünsüni işe, dogry herekete çekmekde, haýsydyr bir waka, hadysa baha bermekde, söhbetdeşiň pikirini anyklamakda bu usul degişli netije berýär. Tematik söhbetdeşlikden başga-da, toparlaýyn hem-de köpçülikleýin söhbetdeşlikleri hem durmuş tejribesinde giňden peýdalanýarlar. Umumy okuw (leksiýa bermek) usuly - söz üsti usullarynyň ýene-de bir görnüşi hasaplanylýar. Düşündirmek ýa-da gürrüň bermek usullary söhbetdeşlikden umumy okuwa geçiş köprüsi bolup hyzmat edýär. Umumy okuw usulynyň mümkinçilikleri söz üsti usulynyň beýleki usullaryna garanda, has köpdür. Umumy okuw düşündirmegi, gürrüň bermegi, söhbetdeşligi, hatda, jedelleşme usullarynyň elementlerini hem özünde jemleýär. Sözüsti usullarynyň içinde çekişme usulynyň (disputyň) hem ýeterlikli paýy bardyr. Bu usul şahsyýetiň oýlanmak ukybyny, pikir ediş başarnygyny artdyrmaga gönükdirilendir. Uly ýaşly mekdep okuwçylary bilen geçirilýän çekişmeler has hem netijeli bolar. Görelde usuly hem sözüsti usullar toparyna girýär. Görelde usulynyň artykmaç tarapy onuň hakyky durmuş bilen, durmuşda bar bolan şahsyýetleriň ömri we durmuşy bilen berk baglanyşyklydyr. Görelde usulyny öz ýerinde, gerek wagtynda ulanyp bilmek, munuň özi, terbiýeçiniň ussatlygyndan nyşandyr.
 	Ahlak terbiýesi. Ahlak – adamyň özüni alyp barşyny, gylyk-häsiýetlerini kesgitleýän düzgünlerdir. Ol adamlaryň bir-birine bolan garaýşyny, Watana, halka, jemgyýete, döwlete, maşgala ş.m. bolan garaýyşlaryny kesgitleýär. Ahlak meselesi bilen etika, psihologiýa, pedagogika ylymlary iş salyşýarlar. Etika – ahlagyň döreýşini, ynsanyň ahlak garaýyşlaryny, ýörelgelerini, ösüş kanunlaryny; psihologiýa – adam aňynda ahlak ynanjyň, duýgynyň, hüý-häsiýetiň we ş.m. emele geliş şertlerini, kanunalaýyklygyny; pedagogika – ahlak terbiýesiniň mazmunyny, maksadyny, usullaryny we serişdelerini öwrenýär. Ahlak adamzat jemgyýetiniň ösüşiniň önümidir. Ilkinji gezek ahlak düwünçekleri gadym zamanlarda emele gelipdir. Irki döwürlerde-de nädogry hereketleri gadagan etmek, köpçülik bolup ýazgarmak ýaly çäreler ulanylypdyr. Şoňa görä, köpçüligiň kabul eden kadalaryna, düzgünlerine tabyn bolmak gerek bolupdyr. Jogapkärçilik, bolçulyk, dogruçyllyk ýaly ahlak sypatlary her kes üçin zerur bolupdyr, köpçüligiň ykbaly adamlary biperwaý galdyrmandyr. Soňabaka ahlak kadalary barha ösüp, kämilleşip başlapdyr. Biziň zamanymyzda hem ýaşlary belent ahlaklylyk ruhunda terbiýelemek möhüm wezipeleriň biridir. Ahlak terbiýesiniň esasy maksady örňäp-ösüp barýan nesilde ahlak kadalary,
düzgünleri baradaky duýgy-düşünjeleri, özüňi alyp barmagyň endiklerini emele getirmekdir, şol kadalar, düzgünler esasynda hereket etmegi öwretmekdir.
Ahlak terbiýesiniň mazmunynda orun tutýan esaslar:
– ata Watana, ene topraga, onuň halkyna, diline, taryhyna, maddy, medeni we ruhy gymmatlyklaryna çyn söýgi döretmek esaslary;
– halklaryň dostlugy;
– ynsanperwerlik meselesi;
– edep;
– zähmetsöýüjilik.
Zähmet terbiýesi we hünäre gönükdirmek. Dogry goýlan zähmet terbiýesi - öwretmek we hünäre gönükdirmek, jemgyýete, önümçilige peýdaly zähmete okuwçylaryň gatnaşmagy – akyl hem beden taýdan ösen, kämil şahsyýetiň kemala gelmegine ýardam berer. Okuwçynyň mekdebi tamamlandan soňky durmuşynyň nähili bolmagyna seretmezden, zähmet endikleri oňa islendik ýerde zerurdyr. Öwretmegiň önümçilik zähmeti bilen birikdirilmegi eýýäm kiçi synplardan başlap ýola goýulmalydyr. Munda çaganyň diňe bir zähmet ukyby artman, eýsem onuň jogapkärçiligi, zähmete bolan söýgüsi artar. Şu ýerde ata-babalarymyzyň „Ýigide müň dürli hünär hem azdyr“ diýen parasatly jümlesini ýatlamaklyk ýerlikli bolar. Çünki, eliňde hünäriň bolsa, sen eýýäm jemgyýete peýda berip bijek şahsyýet. Önümçilik işiniň adamyň beden ösüşine peýdaly taraplarynyň barlygyny hem ýatdan çykarmaly däldir. Zähmet adamyň akyl başarnyklaryny, düşbüligini, ýitiligini, duýgurlygyny, döredijilik ukyplaryny ösdürýär. Zähmet terbiýäniň bir görnüşi hökmünde durmuşda öz ornuňy tapmaga we käriňi dogry saýlamaga itergi berýär. Zähmet – ýaş nesli sazlaşykly ösen, kemally adamlar edip ýetişdirmegiň esasy ugurlarynyň biridir. Ol agzybir, asuda hem jebis türkmen halkynyň röwşen geljegi üçin zähmet çekmäge ukyply, ruhubelent hem başarjaň şahslary kemala getirmegi göz öňünde tutýar. Ata Watanyň, il-günüň bähbidi, ýaşaýyşdurmuşyň eşreti, her bir ynsanyň bol-telki ýaşamagy üçin, işe ukyply bolmagyň zerurlygy baradaky düşünjeleri ýaşlaryň aňyna guýmagy, olaryň islegine hem endigine öwürmegi maksat edinýär.
Terbiýeçilik işiniň bu ugry öz gözbaşyny maşgala ojagyndan alyp gaýdýar, mekdebe çenli terbiýeçilik edaralarynda, soňra mekdepde maksada gönükdirilip dowam etdirilýär. Türkmenistanyň Konstitusiýasynda bellenilişi ýaly, her bir raýatyň döredijilikli zähmet çekmäge, öz islegine görä hünär saýlap almaga, iş ýerini anyklamaga, bitirýän işiniň möçberine hem hiline görä hak almaga bolan hukugy düşündirilýär. Mekdep maşgala bilen berk arabaglanyşykda bolup, okuwçylaryň zähmete bolan isleglerini öwrenýär, olaryň ymtylyşlaryny ösdürmegi hem berkitmegi guraýar. Bu şeýle işlerden ybarat:
1. Mekdepde zähmet terbiýesi, ozaly bilen, ýaş nesliň okuw zähmetini dogry guramakdan, onuň düýpli bilim almagyny ýola goýmakdan;
2. Zähmet terbiýesini bermekde zähmet okuwynyň aýratyn ähmiýeti bardyr. Mekdepde zähmet okuwy esasan üç ugurdan alnyp barylýar: hyzmat ediş zähmeti; oba hojalyk zähmeti; tehniki zähmet;
3. Okuwçylara zähmet terbiýesini bermekde, olaryň zähmet çekýän adamlara hormat goýmaklaryny gazanmakda synpdan daşary geçirilýän dürli terbiýeçilik çäreleri aýratyn ähmiýete eýedir.
Watançylyk we dostanalyk terbiýesi. Ösüp gelýän nesliň ahlak taýdan özüni alyp barşyndan edilýän talaplaryň arasynda Watana çuňňur söýgini terbiýelemek meselesi uly orun tutýar. Watany söýmek diýmek öz Watanyňy, watandaşlaryňy, onuň ähli gymmatlyklaryny söýmek, ýurt ýolbaşçysyna hormat goýmak, oňa ak ýürekden gulluk etmek, ýurduň baýlyklaryna aýawly garamak, olaryň ömrüni uzaltmak üçin ähli tagallalary etmek, Watanyň ykdysady kuwwatyny galdyrmak üçin göreldeli zähmet çekmek, Watanyň duşmanlaryny ýigrenmek, Watanyň goragy üçin öz şirin janyňy pida etmeklige taýýar bolmak diýmekdir. Watansöýüjiligi takyk işler bilen, oňat okamak bilen, göreldeli tertip-düzgünlilik bilen ýüze çykarmak has göwnejaý bolýar. Berkarar döwletiň bagtyýarlyk döwründe ýaş nesli watançylyk ruhunda terbiýelemekde ata-babalarymyzyň asyrlaryň jümmüşinde döreden we bize miras galdyran şol hazynasyna, ýagny onuň watançylyk däplerini özünde jemleýän halk döredijiligine ýüzlenmek artykmaçlyk etmez. Halk döredijiligi watançylygy wasp edýän, watana wepalylygy ündeýän nusgalara baýdyr. Watançylyk temasy halk döredijilik eserleriniň hemmesinde diýen ýaly öz beýanyny tapýar. Olaryň üsti bilen halk çagalary watançylyk-gahrymançylyk ruhunda terbiýelemekligi maksat edinipdir. Watançylyk, dostanalyk terbiýesi jemgyýetiň we maşgalanyň durmuşy bilen baglanyşdyrylyp amala aşyrylýar. Sapagyň we sapakdan daşary geçirilýän çäreleriň dowamynda  Watanyň we halkyň taryhyny öwrenmek, edebiýaty bilmek, milli däp-dessurlary, kitaby we sungaty wagyz etmek arkaly
bu terbiýäniň esaslaryny ýaş nesliň aňyna guýmak bolar. Öz Watanyňy söýmän, ýagny watançy bolman, dostana bolmagyň mümkin däldigini ýatdan çykarmak bolmaz.
Dostanalyk – ähli halklara we halkyýetlere deň göz bilen seretmekligi, dost-doganlyk gözi bilen seretmekligi aňladýar.
Ylmy dünýägaraýşy kemala getirmek. Häzirki zaman ýaşlarynyň ylmy dünýägaraýşyny terbiýelemek pedagogikanyň esasy meseleleriniň biri bolup durýar. Ylmy dünýägaraýyş şahsyýete töweregindäki bolup geçýän durmuşa dogry düşünmäge we ony kabul etmäge, oňa ylmy taýdan baha bermäge ygtyýar berýär. Bu – köptaraply, giň düşünje bolup, her bir ynsanyň akylly-başly, sowatly, düşbi, ugurtapyjy bolup ýetişmegini göz öňünde tutýar. Şahsyýetiň intellektual ösüşi onuň akyl terbiýesine baglydyr. Ol diňe terbiýeçileriň şahsyýete gönüden-göni edýän täsiriniň netijesi bolman, eýsem ony gurşap alýan gündelik durmuş hakykatynyň täsiriniň hem netijesidir. Ösüp barýan şahsyýetiň aňyny, akyl ýetiriş ukybyny ösdürmek, adamzat jemgyýetiniň ösüşiniň ähli döwürlerinde maşgalanyň, mekdebiň we halklaryň öňünde ýüze çykýan iň möhüm wezipeleriň biri bolup gelipdir. Halk pedagogikasy şahsyýetiň akyl taýdan ösmegi üçin, onuň bar bolan ylymlary öwrenmegi, olardan ýerlikli baş çykarmagy gerek diýip öwredýär. Halk döredijiligine salgylanylanda, akyl
– bu güýçlüligiň, batyrlygyň ugurtapyjylygyň özeni bolup durýar. Özi hem ol bilimiň üsti bilen hasyl bolýar. Diňe akylyň, akyllylygyň üsti bilen şahsyýet öz maksadyna ýetýär. Şonuň üçin hem halk içinde bilimli, akylly, dana adamlaryň hormaty aýratyn bolupdyr. Nesillere olary köp diňlemek, şeýle adamlaryň diýeni bilen bolmak ündelipdir. Sebäbi, olar durmuşdan dogry baş çykaryp bilýän adamlar bolupdyrlar.
Gözellik terbiýesi – ýaş nesliň tebigat dünýäsiniň, adamzat jemgyýetiniň hem onuň ýaşaýyş durmuşynyň süňňüne ornaşan gözellikleri görüp, olara düşünip, guwanyp, baha berip, başardygyndan, goşant goşup bilmegini göz öňünde tutýar. Bu ugurdaky gatnaşyk zähmet terbiýesi bilen sepleşip gidýär. Çünki, tebigat dünýäsiniň eçilen gözellikleridir täsinliklerine akyl ýetirmek, medeni we ruhy gymmatlyklaryny döretmäge gatnaşmak – bularyň hemmesi, esasan, yhlasly zähmetiň netijesinde mümkin bolýar. Gözellik terbiýesi ynsanyň ruhubelent bolmagyny üpjün edýär, daşky gözellik bilen içki gözelligi utgaşdyrýar. Türkmenistanyň okuw mekdeplerinde, ozaly bilen, mekdebe 	çenli çagalar terbiýeçilik edaralarynda, umumybilim berýän mekdeplerinde gözellik terbiýesini halkyň ýokarda bellenip geçilen mirasynyň esasynda alyp barmak döwrüň öňe çykaran talaplarynyň biridir. Ýaş nesle berilýän gözellik terbiýesini häzirki döwrüň talaplaryna laýyk edip ýola goýmakda, okuw-terbiýeçilik edaralary bilen bir hatarda, Türkmenistanyň medeni merkezleriniň, mekdepden daşary terbiýeçilik edaralarynyň, köpçülikleýin habar beriş serişdeleriniň hem ähmiýeti uludyr. Olaryň mümkinçiliklerinden ýerlikli peýdalanyp, çagalaryň we ýetginjekleriň gözellik babatdaky düşünjelerini kemala getirmek hem ösdürmek, medeni derejesini gowulandyrmak, edepli-ekramly bolup ýetişmeklerini üpjün etmek mümkinçiligi az däldir.




18. Tema: Pedagogik hadysalar we mugallym
Meýilnama:
 1.Okuwçylaryň dünýägaraýşyny kemala getirmegiñ serişdeleri, ýollary we olaryň ýaş aýratynlyklaryny nazarda tutmak.
2. Okuwçylary hemmetaraplaýyn öwrenmek we synpy dolandyrmak. 
3.Okuw-terbiýeçilik işinde ýüze çykýan hadysalary derňemek, olaryň sebäplerini we häsýetli aýratnylyklaryny öwrenmmek. 
4.Okuw-terbiýeçilik işinde okuwçylaryň ösüş aýratynlyklary we hereketlendiriji güýçleriň orny.


Mugallymyň esasy wezipeleri. Okuwçylaryň bilim derejelerini, başarnyklaryny, ylmy dünýägaraýyşlaryny barlamak we olara baha bermek okuw-terbiýeçilik döwrüniň aýrylmaz bölegidir. Bu maksatly işleriň ýola goýulmagy, belli bir wagt aralygynda okuwçylaryň alan bilim-düşünjeleriniň berkemegini üpjün edýär, dürli dersler boýunça okuw maksatnamasynyň bölümleriniň temalary esasynda goýberilen kemçilikleri öz wagtynda düzetmekligi ýüze çykarýar. Ol kemçilikleriň öz wagtynda düzedilmegi okuwçylaryň bilimdüşünjeleriniň ýokarlanmagyna kömek edýär, okuw döwrüne bolan jogapkärçiligi artdyrýar, okuwçylary işjeňleşdirýär.
Okuwçylaryň bilim derejesini kesgitlemegiň usulyýetini oňaýly gurnamak olaryň sowatlylygyna durnukly täsir edýär. Şeýle-de, tutuşlygyna okuw jaýynyň, her bir mugallymyň, hünärmeniň okuw döwrüne taýýarlygy okuwçylaryň durnukly ýagdaýda sowatly bolmagyna alyp barýar.
 	Okuwçylaryň bilim derejelerine baha bermekligiň mugallymlara däl-de, okuwçylara aýratyn täsiriniň bardygyna üns bermelidir.
Mugallymyň işjeňliginiň esasy görkezijisi- onuň okuwçylarynyň bilim derejesi, terbiýesi bilen baglanyşykly bahalandyrylýar. Mugallymyň okuwçynyň jogabyna görä goýan hakyky bahasy, okuwçynyň bu baha garaýşy, onuň okuwa bolan höwesini peseltmeli däldir.
Mugallym tarapyndan okuwçynyň okuwa bolan garaýşyna baha berilmese, onda okuwçynyň höwesi gaçar.
Eger-de, mugallym bilen okuwçynyň arasynda düşünişmezlik ýüze çyksa, birek-biregi diňlemezlik, okuwa höwesiň gaçmagy ýüze çykýar. Bu hili ýüze çykmalar mugallym tarapyndan hakykatyň gözlenilmeginiň şaýady bolýar. Bularyň sebäbi mugallymyň beren bahasy bilen okuwçynyň ylalaşmazlygynyň netijesidir. Käwagtlarda okuwçy mugallymyň beren bahasy bilen ylalaşmaýar, onda özüne ýokary baha bermek duýgusy döreýär. Esasan-da, şeýle duýgular, okuwçy kanagatlanarsyz baha alanda ýüze çykýar.
Şonuň üçin okuwçylaryň jogabyna pedagogyň adalatly garaýşy bolmalydyr, onuň jogap bermek baradaky aladasy göz öňünde tutulmalydyr hem-de okuwçynyň jogap bermekdäki synanyşygyna adalatly baha berilmelidir, okuwçynyň özüniň beren jogabynyň ýalňyşdygyna düşünmegi gazanylmalydyr.
Okuwçylaryň psihologik aýratynlyklarynyň mümkinçilikleri aýratyn bellenilmelidir. Okuw döwrüniň mazmunynyň we pedagogik işiň özara baglanyşykly görnüşleriniň esasynda, okuwçylaryň derejelerine, başarnyklaryna baha bermekde, olaryň bilim-düşünjelerini barlamakda şu aşakdakylardan ugur alynmalydyr:
– gündelik barlag;
– tapgyrlaýyn barlag;
– jemleýji barlag, synaglar, hasaplar, döwlet synaglary, diplom işlerini goramak we ş.m.
 	Gündelik barlag geçirmeklik, okuwça baha bermegiň esasylarynyň biridir, okuw döwrüniň we onuň terbiýeçilik tarapynyň gowulanmagynyň serişdesidir. Ol mugallymyň okuwçynyň bilim derejesini hemişelik gözegçilikde saklamagyna kömek edýär. Gündelik barlag diňe bir okuw materiallarynyň gaýtalanmak görnüşi bolman, okuwçylar tarapyndan geçilen materiallaryň özleşdirilmegine, berkidilmegine ýardam edýär. Okuwçylaryň gündelik sapaklara taýýarlanmaklaryna, bütin okuw ýylynyň dowamynda okuwa ünsli bolmaklaryna goldaw berýär. Mugallym tarapyndan her günki ýerine ýetirilýän gözegçilik, okuwçylaryň alan nazary bilimlerini amaly işlerde peýdalanmaklaryna kömek edýär.
Geçilen temalar boýunça gündelik sorag-jogap alyşmak sapagyň köp wagtyny almaly däldir, sebäbi täze temany düşündirmek hem wagty talap edýär.
Sapak döwründe gündelik geçilýän barlagda, okuwçylaryň beren jogabynyň syýasy tarapyna hem üns bermeli, sebäbi okatmak we terbiýe bermek okuw wagtynyň bitewi bir bölegidir. Tapgyrlaýyn barlag okuw maksatnamasyna laýyklykda birnäçe temalar, bölümler geçilenden soň gurnalýar. Ýarym ýylyň dowamynda birnäçe gezek geçilýär. Tapgyrlaýyn barlag okuwçylarda bir topar soraglary ýatlamak we gaýtalamak mümkinçiliklerini döredýär, geçilen okuw materiallarynyň okuwçylar tarapyndan özleşdirilişi mugallym tarapyndan anyklanýar. Amaly, grafiki işlerde okuwçylaryň bilim düşünjesini barlamak, bu işe okuwçylaryň hemmesini çekmek maksady bilen ýerine ýetirilýär.
Mugallymyň okuw maksatnamasynyň kalendar-tematik meýilnamasy esasynda tapgyrlaýyn barlag meýilleşdirilýär.
Tapgyrlaýyn barlagyň görnüşleriniň biri hem okuwçynyň bilimini çen bilen (möhletinden öň) anyklamakdyr. Bu barlag täze bilim başlamanka geçirilýär. Şeýlelikde, okuwçylaryň bilimine geçilen temalar boýunça göz ýetirilýär hem-de haýsy temalara üns berilmelidigine garalyp geçilýär, mugallym kalendar-tematik meýilnamalaryna düzedişler girizýär. Okuw ýylynyň dowamynda geçilen okuw materiallarynyň okuwçylar tarapyndan özleşdirilişiniň netijesi jemleýji barlagda anyklanylýar. Hasap ýa-da synag almaklyk jemleýji barlagyň görnüşi bolup biler. Laboratoriýa we tejribe işleriň netijesinde baha goýulýar.
Okuwçylaryň gündelik we tapgyrlaýyn alan bahalary, synag alynmaýan dersler üçin esasy baha bolup biler. Ýyldan ýyla geçilende, ol bahalar synag bahalary görnüşinde bellenýär. Jemleýji baha goýlanda, ilki bilen ýazuw-barlag işleriniň netijesiniň, çäkli soraglara berlen jogaplaryň esasynda tapgyrlaýyn barlaglaryň netijesi göz öňünde tutulmalydyr.
Ýokary okuw mekdeplerinde talyplaryň bilimini, başarnygyny, ylmy dünýägaraýşyny barlamaklygyň we olara baha bermegiň usullary şu aşakdakylardan ybaratdyr:
– dilden soramak;
– bilimini, ukyp-başarnyklarynyň özleşdirilişini ýazuw üsti bilen barlamak;
– eksperiment synaglary arkaly barlag;
– amaly barlag.
Bu usullaryň saýlanyp alynmagynyň sebäbi okuwçy bilen mugallymyň özara baglanyşygyny döretmek, okuwçylardan geçilen materiallary özleşdirişleri barada maglumat almakdyr. Ýokarda bellenip geçilen beýan usullaryň bütin okuw döwründe utgaşdyrylmagy, okuw-terbiýeçilik döwrüni gowulaşdyrmakda we hünärmänleriň taýýarlyklaryny güýçlendirmekde täsiri uludyr.
Mugallymyň jemgyýetdäki orny. Jemgyýet, halk mugallyma birinji derejeli ähmiýet berýär, onuň asylly, jogapkärli käri bilen içgin gyzyklanýar, ýaşaýyş-durmuşy barada alada edýär. Sebäbi, mugallym ýaş nesli akylly-başly, edepli-ekramly edip ýetişdirmek bilen ýörite meşgul bolýan adam. Jemgyýeti ilerledýän, onuň ykdysady, ýaşaýyş-durmuş, medeni derejesini ýokarlandyryp, ýurduň syýasy durnuklylygyny, il abadançylygyny we agzybirligini pugtalandyryp biljek adamlary kemala getirýän mugallymdyr. Il içinde onuň mertebesi belentdir. Halk mugallyma özüniň iň eý görýän zady bolan çagasynyň ykbalyny ynanýar. Çünki ol mugallymyň yhlasly zähmeti bilen çagasynyň kemally adam – ylymly-bilimli, ýokary ahlakly, medeniýetli, hünärment adam bolup ýetişjegine ýüregi bilen ynanýar. Munuň özi mugallyma goýulýan belent sarpadyr, şol bir wagtyň özündede, onuň üstüne ýüklenýän uly jogapkärçilikdir.
Türkmenler geçmişde-de mugallyma uly sarpa goýupdyrlar, oňa aýratyn hormat bilen garapdyrlar, onuň sowadyna we öwredijilik ukybyna ýürekden ynanypdyrlar. Muňa türkmenleriň ,,baldan süýji” balasyny molla berende: „Eti seniňki“ – diýip aýdan pähimi-de güwä geçýär. Hat-sowat öwredýän, tälim-terbiýe berýän adamyň gadyr-gymmatynyň bilinmegi türkmen halkynyň hemişe-de ylyma-bilime teşne bolup gelenligindedir, onuň ýaşaýan ýerlerinde gadymy siwilizasiýanyň ýokary göterilip, dünýä ylmynyň we medeniýetiniň ösmegine saldamly goşant goşan beýik danalaryň bolanlygyndadyr.
 	Gündogaryň beýik danalary – Horezminiň, Farabynyň, Birunynyň, Ibn-Sinanyň, Omar Haýýamyň öz döwürdeşleri we özlerinden soňkular üçin deňsiz-taýsyz halypa, ussat mugallym bolandyklaryny aýtmak bolar. Mysal üçin, Gündogaryň beýik akyldary Faraby „mugallymlaryň mugallymy“ diýip atlandyrylýar. Oňa Güdogaryň hem Günbataryň belli alymlary „Ikinji mugallym“, „Ikinji Aristotel“ diýip baha beripdirler. Beýik Magtymgulynyň kakasy Döwletmämmet Azadynyň, sözüň hakyky manysynda, mugallym bolandygyny, onuň ilkinji türkmen alym-pedagogy diýlip hasap edilýändigini hiç kim inkär edip bilmez
Mugallymyň hünär taýýarlygy we şahsy häsiýetleri.
Türkmenistanyň Prezidenti Gurbanguly Berdimuhamedowyň „Älem içre at gezer“ atly romanynda pedagogyň hakyky keşbi suratlandyrylýar:
„Mugallym sapak geçende özüni alyp barşy çaga terbiýesine uly täsir edýär. Her gezek birmeňzeş usuly, ençe gezek gaýtalanýan äheňi seçip alýan mugallym öz geçýän sapagyndan lezzet almaz. Okuwçylaryň kitap okanlaryndaky ýaly özlerini hereketsiz alyp barman, eýsem, olaryň hereketde bolmagyny, okanlarynda daşyndan, sesli okamagy, özlerini edil mekdep otagynda alyp baryşlary ýaly bolmagy olaryň endigine öwürjek bolmaly. Sapaga taýýarlanýan mugallym edil sahna çykjak artist ýaly bolmalydyr. Umuman-a, sapagyň özi asyl gyzykly oýun ýaly bolup geçmelidir. Elbetde, munuň özi dil, edebiýat, taryh derslerinde, başlangyç klaslarda şeýle bolup biler. Berlen bu sapak çaganyň aňynda şekillenip, ömürlik galýandyr“.
 „Mugallymyň sapagy ussat bagşynyň aýdan aýdymyna meňzeş bolmalydyr.“
 	„Mugallym aýdýan zadyna özi ynanmaly hem-de ynandyrmagy başarmaly“.
„Bilimli, köp ugurdan baş çykarýan, oňat terbiýeli mugallym diňe okuwçylary üçin däl, eýsem hemmeler, her bir adam üçin mugallymdyr.“
„Mugallymyň özi elmydama bilim äleminde, beýik zatlar, maksatlar ugrunda göreşmelidir“.
„Mugallym hemişe intizar garaşylýan adam bolmalydyr“.
„Mugallym bolsaň, onda-da bilim ugrundan ýolbaşçy bolsaň, bir duran ýeriňde durmaly däldir. Hemişe öňe hereket etmelidir, täzeligiň gözleginde bolmalydyr...“
„Meniň mugallymym meniň öz halkymdyr“.
„Mugallym-aýratyn adam. Ol bilim baýlygyny adamlara bagyşlamalydyr. Onsoňam bilim şeýle baýlykdyr, ony ile näçe köp berseň, ol şonça-da artar gider.“
„Mugallym sözlerinde-de, özüni alyp barşynda-da sap ýürekli bolmalydyr, galplyga, ýasamalyga orun bolmaly däldir. Çagalaryň gözüniň alnynda birje gezek galp aýdan adam olaryň öňünde hemişe ýalançy adam bolup galar.“
„Mugallymyň çagalara berýän pentleri ýöne gury sözler bolman, eýsem onuň ähli edim-gylymlarynda, onuň şahsy mysalynda öz beýanyny tapmalydyr. Onuň häsiýetiniň iň ajaýyp taraplary çagalar üçin nusga bolmalydyr.“
Terbiýäniň dörän wagtyndan başlap, mugallymçylyk işi hem bar. Beýik çeh pedagogy Ý.A.Komenskiniň işlerinde biz, mugallymçylyk käriniň ajaýyplygy barada aýdan sözlerine duşýarys. Rus pedagogikasynyň görnükli wekili K.D.Uşinskiniň belleýşi ýaly, mugallymyň okuwçylara edýän terbiýeçilik güýjüni, hiç bir düzgünler we maksatnamalar, okuw mekdebiniň guramasy bilen çalşyp bolmaz. Ol şeýle ýazýar: „Mugallymyň şahsyýeti – bu ýaş kalp üçin peýdaly gün şöhlesi ýaly, hiç zat bilen çalşyp bolmaýar: terbiýeçiniň şahsyýeti, terbiýeçilik işiniň özenini düzýär“.

1. Psihologiýanyň wezipeleri we derňew usullary.


Psihologiýa ylmy öz ösüşini ylmy-barlag usullarynyň dogry ulanylmagy bilen dowam etdirýär.	Sebäbi bu ylmyň ösüşini ylmy maglumat almak, barlamak, derňemek netijesinde gazanmak mümkindir. Usul - bu adamlaryň dürli psihiki aýratynlyklary barada maglumat toplamak üçin amala aşyrylýan täsirler diýlip kesgitlenilýär. Şahsyýeti psihologik taýdan barlamak, derňemek ylmy-barlag usullaryny ulanmagyň üsti bilen durmuşa geçirilýär. Ol ýa-da beýleki usuly ulanmak üçin saýlap almak geçiriljek barlaglaryň predmetine we wezipesine baglydyr. Psihologiýa ylmynda ulanylýan esasy ylmy-barlag usullaryna syn etmek, tejribe, eksperiment geçirmek, gürrüň geçirmek, anketa doldurtmak, işiň netijesini seljermek,test degişlidir.
Syn etmek usuly Syn etmek usuly şahsyýetiň dürli tebigy ýagdaýlaryndaky hereketlerini, özboluşly aýratynlyklaryny, ýagdaýlaryny, işlerini synlamak arkaly hemmetaraplaýyn aýdyň öwrenmekligi maksat edinýär.
Syn etmek usuly şahsyýetiň okuw, oýun, zähmet işlerinde ulanylyp, tebigy şertlerde geçirmek arkaly maglumat alynýar. Syn etmek mahalynda öwrenilýän adam özüne syn edilýändigini duýmaly däldir, sebäbi özüne syn edilýändigini duýsalar, olaryň özüni alyp barşyndaky tebigylygyň ýitmegi mümkindir. Barlag geçirilýän adamyň özüni alyp barşynyň üýtgemegine sebäp bolup biler. Syn etme mahalynda syn edýän adam synag geçirilýän adamyň işine goşulmaly däldir, eger-de goşulaýan halatynda hem goşulyşykly syn etmegi ýola goýmalydyr. Syn etme usulyny dogry guramakdan esasy şu aşakdaky ýaly talaplar goýulýar.
 		1. Psihiki hadysalaryň tebigylygynyň saklanmagy.
2. Syn etmäniň belli bir maksada gönükdirilen bolmagy.
Syn etme mahalynda alynjak maglumatlaryň takyk bolmagy üçin onuň meýilnamasyny we maksatnamasyny düzmek zerurdyr. Sebäbi barlagyň gidişine yzygiderli gözegçilik etmekde meýilnamanyň we maksatnamanyň düzülmegi gowy mümkinçilik berýär. Şahsyýetiň özüni alyp barşyna gysga wagtyň içinde syn edip, maglumatlar almak mümkin däldir. Sebäbi syn etmäniň dowamlylygy näçe uzak bolsa, şonça-da dogry we anyk maglumatlar toplamak mümkindir.
Eksperiment, tejribe usuly Psihologiýa barlagyny geçirmekde eksperiment usuly hem uly rol oýnaýar. Eksperiment ýörite bellenen eksperimentator, tejribeçi tarapyndan öwrenilýän psihiki hadysalar barada ýörite bellenen şertlerde maglumatlar toplamak usulydyr. Bu usulda barlagçy eksperiment geçirilýän hadysa aktiw gatnaşyp, ýüze çykýan psihiki aýratynlyklary hasaba alýar. 
Psihologiýa eksperimentini geçirmegiň iki sany görnüşi bolup,
olara laboratoriýa we tebigy eksperimentler degişlidir. 
Laboratoriýa eksperimenti dürli enjamlary ulanmak arkaly ýörite taýýarlanan materiallardan peýdalanmak bilen geçirilýän barlagdyr. Dürli enjamlary ulanmak arkaly eksperiment geçirilende, tejribe geçirilip, synag
edilýän adamyň jogaplarynyň aýratynlyklaryny dogry belläp almaga mümkinçilik berýän abzallar ulanylýar. Şeýle abzallaryň birine kompýuterler ýa-da telewizor ekranynda apparatlaryň kömegi bilen geçirilýän oýunlar degişlidir. Şu tehniki abzallaryň kömegi bilen çagalaryň psihiki prosesleriniň çaltlygyny, wagtyny kesgitlemek we baha bermek mümkindir. Adamyň görüş aýratynlyklaryny kesgitlemäge mümkinçilik berýän abzalyň biri hem tahistoskopdyr. Bu abzalyň kömegi bilen adamyň duýşunyň, kabul edişiniň tizligi, ünsüniň göwrümi, ýadynyň aýratynlyklary kesgitlenilýär. Uçuş ýagdaýyna taýýarlanýan kosmonawtlaryň psihiki aýratynlyklary ýörite
laboratoriýalarda abzallary ulanmak arkaly hemmetaraplaýyn öwrenilip,
maglumatlar alynýar. Laboratoriýa eksperimenti adamyň psihiki
hadysalarynyň fiziologik mehanizmlerini öwrenmekde hem ulanylýar.
Abzaly ulanmak tejribe geçirilýän şahsyýet üçin höweslendiriş serişdesi bolup täsir edýär. Mysal üçin, başlangyç synplarda sapak prosesinde perfokartalary,
matematiki amallary öwrenmek üçin ýörite taýýarlanan abzallary ulanmak mümkindir.
Tebigy eksperiment tebigy şertleriň saklanylmagy bilen ýerine ýetirilip, şahsyýetden dürli maglumatlary almak, toplamak usulydyr. Tebigy eksperiment syn etmek hem-de laboratoriýa eksperimentiniň gowy taraplarynyň baglanyşygy esasynda ýerine ýetirilýär. Mysal üçin, başlangyç synplarda sapagy öňki ýagdaýynda tebigy şertlerde guramak hem, ýörite tejribe geçirmek maksady bilen guramak hem mümkindir. Mugallym sapak prosesinde öňünden ýörite taýýarlanan materiallaryň üsti bilen okuwçylaryň ünsüni, ýadyny, pikirleniş aýratynlyklaryny, hyýala getiriş derejelerini kesgitläp, öwrenip bilýär.
Tebigy eksperiment ýagdaýynda okuwçylar eksperimentiň ýörite geçirilýändigini duýmaýarlar, şonuň üçin olar özlerini örän arkaýyn, parahat alyp barýarlar.
Gürrüň geçirmek we anketa doldurtmak usullary
Gürrüň geçirmek usuly şahsyýet bilen gös-göni gürrüň geçirmek
Arkaly maglumat almak usulydyr. Gürrüň geçirmek ýörite taýýarlanan
soraglar esasynda alnyp barlyp, onuň dowamynda maksady saklanmalydyr.
Geçirilýän gürrüňiň dowamynda yzygiderlik saklanyp, ol sada dilde, düşnükli, hoşniýetli ýerine ýetirilmelidir. Gürrüň geçirilende howlukmaçlyga, gyssanmaçlyga ýol berilmeli däldir, sebäbi gürrüňiň üsti bilen şahsyýetiň beren jogaplary hasaba alynman, onuň özüni alyp barşy, sözlem düzüşi, intonasiýasy we ş.m. barlanylmalydyr. Mysal üçin, mugallym birinji synpyň okuwçylary bilen ilkinji tanyşlyk gürrüňdeşligini geçirip biler. Ol gürrüň geçirmek üçin soraglary öňünden düzüp, taýýarlap goýýar. Gürrüňiň dowamynda mugallym
okuwçylaryň ýadyny, ünsüni, kabul etmelerini, sözleýişlerini, pikirlerini azda-kände ýüze çykaryp we öwrenip bilýär.
Anketa usuly synag edilýän adamyň ýazmaça berýän jogaplarynyň
üsti bilen faktlary, maglumatlary toplamak usulydyr. Anketa geçirmek üçin soraglar düzülende düşnükli we dogry bolmaly. Sebäbi anketa işi geçirilende synag edilýän adam bilen gös-göni aragatnaşyk saklanylman, soraglar ýazmaça görnüşinde adama paýlanyp bilner. Şonuň üçin anketa işi geçiriljek adam bilen öňünden jikme-jik düşündiriş geçirilýär. Dolandyryljak anketalar açyk hem-de ýapyk görnüşde bolup bilerler. Açyk anketada synag edilýän adam goýlan
soraglara beriljek jogaplary erkin ýagdaýda saýlap alýar, ýagny synag
edilýän adam islän jogabyny berip biler. Emme ýapyk görnüşdäki anketada
synag edilýän adam hödürlenýän jogaplaryň diňe birini saýlap almaly bolýar. Anketa usulynyň esasy artykmaçlygy hem gysga wagtyň içinde göwrümi boýunça uly material almak mümkinçiligidir. Anketa usuly adamlar bilen ýekelikde we köpçülikleýin ýagdaýlarda geçirilip bilner.
Test usuly
Psihologiýanyň ylmy-barlag usullarynyň içinde test işjeň usullaryň
biri hasaplanýar. Test usulynyň üsti bilen şahsyýetiň akyl taýdan ösüş derejeleri, ukyplary, endikleri, indiwidual aýratynlyklary, psihiki prosesleriniň ýüze çykmalary we beýleki aýratynlyklary ýüze çykarylýar we öwrenilýär. Test gysga wagtyň içinde geçirilip, şahsyýetden anyk maglumatlar almaga mümkinçilik berýär. Häzirki döwürde okuwçylaryň bilim derejelerini barlamakda test işjeň usul hökmünde ulanylýar. Birnäçe okuwçylardan gysga wagtyň içinde anyk jogaplary almaga mümkinçilik berýär.
Testiň dogry geçirilmegi üçin şu aşakdaky talaplar ödelmelidir.
1. Test standartlaşdyrylan tejribe bolmalydyr, ýagny standartlaşdyrylmanyň zerurlygy synag edilýän adamyň nähili derejede belli bolan standarta laýyk gelýändigini kesgitlemek ýa-da synag edilýän dürli-dürli adamlary öz aralarynda obýektiw deňeşdirmek dogrusynda yüze çykýar. Standartlaşdyrmak haýsydyr bir tejribäni köpsanly synag edilýän adamlarda köp gezek barlanandan soň onuň maglumatlarynyň belli bir umumylyga öwrülýänliginiň hasabyna gazanylýar.
2. Synag edilýän adamlara deň we birmeňzeş mümkinçilikleriň berilmegi, şu talabyň bozulmagy synag edilýän adamlary deňsizlik ýagdaýyna salýar.
3. Ýerine ýetirilen testiň netijelerini düşündirmek, test geçirmek esasynda alnan maglumatlar barlanylansoň bahalandyrylýar.
Işiň netijesini seljermek usuly
Bu usul adamyň psihiki işiniň materiallaşdyrylan netijelerini seljermek arkaly maglumatlar toplamak usulydyr. Barlagçy bu usulda adamyň özi bilen däl-de, onuň işiniň netijesini barlamak bilen iş alyp barýar, ýagny adamlaryň öz ukyplaryna görä ýerine ýetiren işleri barlanylyp, oňa baha berilýär. Bu usuly suratkeşiň çeken suratyna, okuwçynyň ýazan düzmesine, ussanyň ýasan guralyna, çaganyň kubjagazlaryndan guran jaýjagazyna döredijilik işi hökmünde baha berlende ulanyp bolar. Adamyň döredijilik işine baha berlende onuň işiniň netijesi barlanylman, işiň tutuş gidiş prosesi hem barlanylmalydyr. Diňe şeýle ýagdaýda adamyň eden işine düýpli häsiýetnama berip bolar. Bu usulyň dogry ulanylmagy üçin şu aşakdaky talaplar berjaý edilmelidir. Ýerine ýetirilen işiň şol adam üçin mahsus häsiýetli işiň netijesidigini ýa-da ol tarapdan tötänden dörandigini anyklamak zerurdyr. Sebäbi adam bir işi öňünden meýilleşdirip şol işi gowy ýerine ýetirmek üçin bar ukybyny sarp etmäge taýýar bolýar. Emma kähalatlarda adam şol işi tötänden, gyssagly ýerine ýetirmeli bolýar. Adamyň işiniň nähili şertlerde, ýagdaýlarda bolup geçendigini
anyklamak zerurdyr.
Adamyň diňe bir iş öndürijiligini däl-de, köpsanly iş önümleriniň netijeleriniň barlanylmagy hem göz öňünde tutulmalydyr. Psihologiýanyň bu ylmy-barlag usulynyň üsti bilen adamyň ukyby, başarnygy we döredijilik endikleri öwrenilýär, ýüze çykarylýar. Psihologiýanyň ylmy-barlag usullarynyň içinde öz-özüňe syn etmek, psihologik-pedagogik eksperiment geçirmek ýaly goşmaça usullaryň hem barlygyny bellemek bolar. Öz-özüňe syn etmek usuly arkaly
adam özündäki bolup geçýän psihiki prosesleri ýüze çykaryp we öwrenip bilýär. Adamyň bir zada gahary gelendigini özi duýup, şol mahaldaky bolup geçýän üýtgeşmeleri bilmäge ymtylsa, onda adamyň köşeşip, gahary gowşan ýaly bolýar. Bu ýagdaý, hakykatdan hem, şeýledir, sebäbi adam öz-özüne syn etmek bilen öz-özüni terbiýeleýär. Özüniň gowşak taraplaryny ýüze çykaryp,
ýetmezçiliklerini düzedýär. Okuw-terbiýeçilik işini dogry guramakda psihologik-pedagogik tejribe geçirmek usulynyň hem ähmiýeti uludyr. Bu usulyň üsti bilen okuwçylaryň dürli psihiki aýratynlyklary öwrenilýär. Psihologik- pedagogik eksperiment usulynyň bilim beriji we terbiýeleýji
diýen iki sany görnüşi bardyr. Geçirilýän eksperiment okuwçylarda bilim beriji häsiýetde geçirilse, onda oňa bilim beriji psihologik-pedagogik eksperiment usuly diýilýär. Bu görnüşdäki usulyň kömegi bilen okuwçylaryň akyl taýdan derejeleri ýüze çykarylýar we öwrenilýär. Psihologiýa ylmynda usullaryň birnäçe görnüşleri yzygiderli ulanylýar. Her bir usulyň ulanylyş we ýerine ýetiriliş aýratynlygy bardyr. Usullaryň her birini ýerlikli peýdalanmak bilen şahsyýetiň psihiki aýratynlyklary barada baý maglumatlar toplamak mümkindir.

2. Pedagogikanyň dersi we meseleleri.

Islendik ylmyň öz meseleieri we usullary dogrusynda düşünje berýän taryhy bardyr. Ylmyň ol ýa-da beýleki pudaklarynyň döreýşi degişli jemgyýetçilik islegleri arkaly ugrukdyrylýar.  Biziň her birimiz “pedagohgika” sözüni mekdep, okadylyş bilen baglanyşdyrýarys. Mekdep barada ilkinji maglumatlar biziň eýýamymyzdan 2,5 müň ýyl ozalky döwre degişli gadymy müsür ýazgylarynda agzalýar. Bu maglumatlardan ugur alynsa okatmak ilkiler ony guraýan adamlaryň esasy işi däl-de, kömekçi hyzmaty bolupdyr. Ýöne bilim düşünjeleriň nesilden-nesle geçirilişiniň üznüksizligi belli bir derejede üpjün edilipdir.
Okatmak we terbiýe adamzat jemgyýeti bilen bile döreýär. Jemgyýetde gazanylan durmuş, önümçilik, ruhy tejribäni kemeltmän, yzygiderli ösdürip, dowamata sepleşdirmek zerurlygy okadylyşyň we tejribäniň esasy ugrukdyryjylarydyr. Terbiýäni we okadylyşy, adatça ýaşuly ýa-da has tejribeli adamlar amala aşyryp, ony özleriniň beýleki işleri bilen utgaşyklykda alyp barypdyrlar. Adamlaryň toplan  bilim-düşünjeleriniň artmagy, maddy, ruhy önümçiligi üznüksiz ösdürmek zerurlygy bu işiň özbaşdak görnüşe öwrülmegine getiripdir. 
 	Pedagogika öz adyny Gadymy Gresiýada baý maşgalalarda çagalara berkidilen gullaryň hyzmatyna laýyklykda alypdyr. Bu gullara ata-eneler öz çagalaryna mekdebe gatnanlarynda hem-de gezelenç edenlerinde gözegçilik etmegi tabşyrypdyrlar. Gullar “çaga ugradyjy” ýagny “peda”-çaga, “gogos”- alyp gitmek diýip atlandyrylypdyr. Soň-soňlar bu adalga ösýän nesliň okadylyşy we terbiýesi bilen baglanyşykly bolan adamlaryň ählisine aýdylyp, täze döwürde bolsa ýörite ylma öwrülýär.
Pedagogikanyň ylmyň özbaşdak pudagyna öwrülişi F.Bekonyň  ХVII asyryň başynda «Ylymlaryň mynasybeti we köpelişi hakynda” diýen işiniň peýda bolmagy bilen baglanyşdyrylýar. Ol bu işinde ähli ylymlary görnüşlere bölüp, pedagogikany “okatmaklyga gollanma” hökmünde görkezýär. Ýöne pelsepeden bölünip aýrylmadyk entek täze ylmyň esaslandyryldygy däldi. Ylym hökmünde pedagogika belli çeh akyldary, mugallymy we ýazyjysy Ý.A. Komenskiniň ady belli “Beýik didaktika” işiniň esaslandyrylmagy bilen meşhur bolup ugraýar. Bu kitapda çagalary okatmagyň nazaryýetiniň we amalyýetiniň esasy meseleleri esaslandyrylýar.
Ý.A.Komenskiý ilkinji bolup ählumumy okadylyş pikirini esaslandyryp, okadylyşyň, özara baglanyşykly derejeleriniň ulgamyny  döredýär. Bu ulgam ene dilindäki mekdebi (6 ýaşa çenli), ýönekeý mekdebi (6-12 ýaş), gimnaziýany (123-18 ýaş) we akademiýany (18-24 ýaş) öz içine alýar. Ol öz amalyýet işinde synp-sapak ulgamyny ornaşdyryp, ony nazaryýet taýdan esaslandyrýar. Ý.A.Komenskiý biziň günlerimize gelip ýeten didaktikanyň (okadylyşyň nazaryýetiniň) esasy düzgünlerini döredýär: aňly-düşünjelilik, aýdyňlyk, kem-kemlik, yzygiderlilik, durnuklylyk we elýeterlilik. Ol okuw kitabyna we mugallyma bildirilýän esasy talaplary esaslandyrýar.
 	Pedagogikanyň täze eýýamynda ylym hökmünde ösüşi şweýsar alymy I.T.Pestalossiniň (1746-1827), nemes pedagogy A.Disterwegiň işleri bilen baglanyşyklydyr. I.Pestalossi okadylyşyň ösdüriji nazaryýetini öňe sürýar. Onuň pikirini dowam etdiriji A.Disterwerg pedagogika, matemetika, tebigaty öwreniş, nemes dili we beýleki predmetler boýunça birnäçe işleri, okuw kitaplaryny ýazýar.

3. Psihologiýanyň taryhy taýdan öwrenilişi.

Gadym wagtlardan bäri  jemgyýetçilik durmuşynyň talaby adamlary daş-töweregindäkileriň psihiki häsiýetlerindäki aýratynlyklary tapawutlandyrmaklyga hem-de öz içinde göz öňünde tutmaklyga mejbur edilipdir. Ilki-ilkiler bu aýratynlyklar teniň goşalaýyn hemrasy hasaplanylýan janyň hereketi bilen düşündirilipdir.
 	Önümçiligiň we medeniýetiň ösmegi bilen  daşky predmetlerde we hadysalarda jan hereket edýär diýen düşünje (şeýle düşünje animizm atlandyrylyp, latynçadan anima-jan diýmekdir) jan tebigatyň bir bölejigidir we gös-göni onuň kanunlaryna tabyndyr diýen taglymat bilen gysylyp çykarylýar. Bu taglymaty  gadymy Gresiýada materialist alymlar, esasan hem Geraklit (b.e. öň 6 a) we Demokrit (b.e. öň 5 a) ösdüripdirler.
 Olaryň pikiriçe jan öz gurluşy boýunça “uçgun” (Geraklit) ýa-da “oduň atomy” (Demokrit) bolup, ol ähli dünýä mahsus bolan şol bir tebigy sebäplere görä dowam edýär we üýtgeýär. Şeýlelikde, psihiki durmuş tebigy prosesleriň umumy kanunalaýyk ugruna goşulýar. Psihikanyň mazmunyna materialistik nukdaýdan düşünmeklik janly organizmiň gurluşyna we funksiýasyna akyl ýetirmekdäki ilkinji üstünlikleri has-da berkidýär. Biziň eramyzdan öň 6 asyrda gadymy grek lukmany Akmeon anotomik we medisina tejribeden ugur alyp, beýniniň psihikanyň organydygyny açýar. Bu açyşy hemmeler ykrar etmeýär. Alkmeondan soň ýene-de köp asyrlaryň dowamynda köp alymlar (şol sanda beýik Aristotel hem) psihikanyň organy ýürekdir diýen pikirden ugur alýarlar. Medisinanyň atasy Gippokrat (b.e. öň 5 asyr) temperament baradaky taglymaty öňe sürýär. Bu taglymat adamlaryň arasyndaky indiwidual aýratynlyklary ylmy taýdan düşündirmekde örän möhüm rol oýnaýar. Bu aýratynlyklar adamyň beden gurluşyny düzýän dört sany elementiň (“suwuklygyň”) garyşdyrylmagyndan getirilip çykarylypdyr. Bu düzümde belli bir elementiň agdyklyk etmegi degişli temperament döredýär diýlip çaklanypdyr.
Şeýlelikde, psihika ylmy taýdan düşünmeklikdäki ilkinji üstünlikler onuň fiziki dünýäniň kanunlaryna tabynlygy hakdaky pikir we onuň ýüze çykyşynyň organizmiň anotomik hem-de fiziologik gurluşyna baglylygy baradaky açyşlar bilen baglanyşykly bolupdyr. Şonuň bilen birlikde degişli taglymatyň wekilleriniň şol döwürdäki bilim derejesi adama mahsus bolan abstrakt logiki pikirlenmäniň, şahsyýetiň ahlak häsiýetleriniň, adamyň netijä gelmeginiň we erkiniň güýjüne bedeni tabyn etmekliginiň we beýlekileriň nähili döreýändiklerini düşündirmäge mümkinçilik bermändir.
Adamyň özüni alyp barşynyň bu alamatlaryny atomlaryň hereketinden, “suwuklyklaryndan” garyşdyrylmagyndan ýa-da beýniniň göze görünýän gurluşyndan bölüp aýyrmak mümkin bolmandyr. Bu ýagdaý psihikanyň gurluşyny düşündirmeklige birtaraplaýyn çemeleşmegiň döremegine esas bolupdyr. Filosoflaryň arasyndan jany materiallaýyn däl we ölmez-ýitmez iň ýokary derejede ösen güýç diýip jar eden Platon (b.e.öň 5 asyr)  has saýlanypdyr. Ol janyň bölümleri diýen düşünjäni girizmek bilen, jany şeýle böleklere bölüpdir: a) pähim, b) gaýduwsyzlyk; ç) ten islegleri. Platon olary bedeniň dürli bölümlerinde ýerleşdiripdir (kellede, gursakda, garyn boşlugynda). Platonyň pikiriçe janyň bölekleri adamlarda gyradeň bölünen däldir, olaryň haýsy-da bolsa bir böleginiň agdyklyk etmegi adamyň ol ýa-da beýleki sosial toparlara degişliligini kesgitleýär. Meselem, ýönekeý zähmetkeş adamlar janyň iň pes bölegi ten islegleriň agdyklyk etmegi bilen tapawutlanýarmyş. Olaryň ykbaly janyň pähimli bölegi agdyklyk edýän aristokratlara, filosoflara hyzmat etmekden ybaratmyş. Bu ýerde Platonyň taglymatynyň synpy häsiýeti ýüze çykýar. Onuň ömürlik we üýtgemeýän mazmunly tebigatdan daşda durýan, göze ilmeýän, emma has ýokary dünýäni emele getirýän “ideýalar” baradaky taglymaty öz döwrüne, jemgyýetine uly täsir edipdir. Janyň pähim bölegi entek bedene girmänkä bu dünýäniň düzüminde bolýar. Bedene girenden soň, ol dogulmazdan ozalky öz görenlerini ýatlap başlaýar. Şol ýatlamalar näçe aýdyň boldugyça oňa şonça-da hakyky bilim açylýar.
 	Platon psihologiýada dualizmiň- materiýany we ruhy, bedeni we psihikany iki özbaşdak gapma-garşylykly başlangyç hökmünde düşündirýän taglymaty esaslandyrypdyr. Platonyň dualizmini onuň okuwçysy Aristotel (b.e.öň 4 asyr) köp derejede üstünlikli ösdürip, psihologiýa pikirini tebigy ylmy esasda, biologiýa we medisina gaýtaryp getirýär. Aristoteliň “Jan hakynda” diýen işi psihologiýanyň şol döwre çenli ylmyň özbaşdak ugry hökmünde bölünendigine şaýatlyk edýär. Psihologiýanyň gazanan üstünlilkleri adamlarda we haýwanlarda ýüze çykýan takyk durmuşy häsiýetleri synlamak, ýazmak we seljermek arkaly gazanylypdyr. Aristotel psihiki işi öwrenmekligiň tejribe, obýektiw usulyny gorapdyr.
Aleksandr Makedonskiniň ýörişleri döwründe tebigaty öwrenijileriň gözüniň öňünde henize çenli görülmedik haýwanat dünýäsiniň we tebigy şertleriň dürli görnüşleri açylýar. Bu ýagdaý Aristotele (Makedonskiniň halypasy) janyň ösüşi janly tebigatyň ösüşine baglylykda geçýär diýen taglymaty döretmäge itergi bolýar. Aristotele çenli materialistler-de (jany materiýanyň görnüşi hasaplaýanlar), idealisler-de (jany tenden üzňe, materiallaýyn däl hasaplaýanlar), jan bilen bedeni aýry-aýrylykda ýaşap bilýän zat hasaplapdyrlar. Aristotel adamzat pikiriniň taryhynda ilkinji bolup jan bilen teniň biri-birinden aýrylmazlygy hakyndaky taglytmaty öňe sürýär. “Jan gaharlanýar diýmeklik kimdir biriniň jan tikin-çatyn bilen ýa-da öý gurmak bilen meşgullanýar diýmegine barabardyr” diýip Aristotel berlläpdir. Jan böleklere bölünip bilinmez, ýöne ol işe bolan dürli ukyplarda ýüze çykýar. Şeýle ukyplara-iýmitlendiriji, syzyjy, hereketlendiriji, pähimli ukyplar degişlidir. Birinji ukyp ösümliklere, ikinji we üçinji-haýwanlara, dördünji bolsa adama mahsusdyr. Ösümlik, haýwan we pähimli jandar baradaky taglymat psihika ösüş düzgüni esasynda seretmäge mümkinçilik döredip, ýokary ukyplar, ýönekeý ukyplardan, olaryň esasynda döreýär diýen netijä gelmäge esas berýär. Adamda ýaşaýşyň ozalky derejeleri we psihika bardyr. Ilkinji akyl ýetiriş ukyby duýma: ol “möhüriň suduryny mumuň demirsiz hem, altynsyz hem özünde saklap bilşi ýaly”, kabul edilýän predmetleriň formasyny materiýanyň gatnaşmazlygynda özünde saklaýar. Duýma öz netijesdini göz öňüne getirme görnüşinde saklaýar. Aristotele çenli filosoflar diňe duýmany we pikirlenmäni tapawutlandyrýardylar. Ol göz öňüne getirmäni öň duýgy organlaryna täsir eden predmetleriň obrazy hökmünde açýar we obrazlaryň üç ugur boýunça: meňzeşligi, giňişlikde golaý ýerleşenligi we gapma-garşylygy boýunça birleşýänligini görkezýär. Şeýlelik bilen psihiki hadysalaryň assosiasiýalarynyň (baglanyşyklarynyň) esasy görnüşleri görkezilýär. Organizmiň tebigatdan alan mümkinçiliklerini diňe öz hususy işjeňligi esasynda amala aşyrýanlygyndan ugur alyp Aristotel gylygyň real iş prosesinde kemala gelýändigi baradaky taglymaty öňe sürýär. Adam özünde adalatlylygy, parasatlylygy gylyk hökmünde diňe adalatly, parasatly hereketleri dyngysyz ýerine ýetirmek bilen döredip biler.
[bookmark: _GoBack]Geraklitiň, Demokritiň, Platonyň, Aristoteliň taglymatlary psihologiki ideýalaryň soňky döwürlerde ösmeginiň esasy çeşmesi boldy. Kem-kemden jan düşünjesi ýaşaýşyň ähli görnüşine (ösümlikler, biologiki  prosesler) däl-de, diňe biziň häzirki psihika diýip atlandyrýan görnüşimize degişlilikde ulanylyp başlanypdyr. Psihika kategoriýasynyň içinde aň düşünjesi döreýär. Adam diňe kabul edişi, pikiri döretmäge ukyply bolman, eýsem olaryň özüne degişlidigini-de duýýar, ol diňe bir erkli hereketleri amala aşyrmak bilen çäklenmän, ol hereketleriň özünde döreýändigini-de bilýär.

4. Pedagogikanyň taryhy taýdan kemasla gelşi.


Terbiýäniň döreýşi we ösüşi. Terbiýäniň öz gözbaşyny adamzat jemgyýetiniň dörän mahallaryndan alyp gaýdýanlygyny biz öň ýatlap geçipdik. Alymlaryň tassyklamaklaryna görä, Türkmenistanyň çäklerindäki taryhy-arheologik ýadygärlikler, ata-babalarymyzyň bize galdyryp giden medeni we ruhy gymmatlyklary iňňän gadymky döwürlere degişlidir. Öwrenmezden we öwretmezden, tälim almazdan we tälim bermezden, paýhas bilen zähmet siňdirmezden şeýle ýadygärlikleriň, medeni we ruhy mirasyň, ýaşaýyş-durmuş
üçin zerur bolan beýleki zatlaryň döredilip bilinmejekdigi öz-özünden
düşnüklidir.
Käbir taryhy maglumatlara ser salyp göreliň. Biziň eýýamymyzdan öňki 3-nji müňýyllygyň ahyrlarynda, 2-nji müňýyllygyň başlarynda Altyndepede 10 müň töweregi ilat ýaşap, onda senetçilik, söwda-satuw işleri ösüpdir, ol ýerde
ullakan ybadathana-da bolupdyr, hat-ýazuw hem ýüze çykypdyr. Ýedi müň ýyl mundan ozal Änewiň töwereklerinde ak bugdaýyň ekilenligine amerikan arheologlarynyň gözleg-agtaryş işleri güwä geçýär. Parfiýa döwletiniň merkezi bolan Nusaýdan hem-de beýleki ýerlerden tapylyp ýüze çykarylan we ylmy nazaryýetden öwrenilen taryhy-arheologik tapyndylar b.e. öňki müňýyllyklarda
ata-babalarymyzyň nämeler bilen meşgul bolandyklary, nesillere nämeleri öwredendikleri, ylym-bilimiň, tälim-terbiýäniň nähili bolandygy barada pikir ýöretmäge mümkinçiliik berýär. Taryhçy alymlaryň gelen netijelerine görä, diňe bir Nusaý bilen baglanyşykly 2 müňden gowrak resminamalar äşgär edildi.
Olaryň arasynda mermerden, altyndan, kümüşden, şirmaýydan, aýnadan, agaçdan, dag hrustalyndan çeperçilik bilen ýasalan önümler, zygyr matasynyň bölekleri, ybadathanaly medeni toplumlar, dabara zallary, gulluk otaglary, owadan suratlar, altyn çaýylan dürli heýkeller, aýalyň mermerden ýasalan heýkeli, täsin nagyşlar bilen bezelen diwarlar; çakyr, ýag, galla, ýarma saklamak üçin ýasalan göwrümi 250-280 litre barabar bolan humlar, üzüm we çakyr bilen tölenýän tölegler hakyndaky salgyt resminamalary ýaly gymmatly materiallar bar. Köp sýužetleriň grek esasynyň barlygyna garamazdan, olaryň çeperçilik taýdan ýerine ýetirilişi gündogar häsiýetindedir. Bu ýerde iki sany däbiň
– ýerli we ellin däpleriniň sazlaşykly utgaşýanlygy bellidir. Nusaý gür ilatly şäher bolup, onda hünärmentçilik we sungat gülläp ösüpdir, oňa gadymy dünýäniň ençeme ýurtlaryndan harytlar getirilipdir. Türkmen alymy, arap dilinde ýazan awtor Makdisiniň bu paýtagt barada ýazanlaryndan şeýle mysallar
getirilýär: „Nusaý uly, sagdyn we owadan şäher, suw bol, ýaşaýyş şertlerine baý, onda agaçlar bir-birine çyrmaşýar, olarda miweler oňat, metjit owadan, çörek arassa, bazar hatar-hatar ýerleşýär, onda gymmat bahaly we seýrek zatlar bar. Olar bir dine uýýarlar, zatlar mydama arzan, şonuň bilen birlikde olarda edebiýat, gelip çykyş bar. Şol ýerde bagsyz we akar suwsuz öý ýok“ . Nusaýa
Ürgenç-Horezm döwletinden iň baý kitaphanalaryň biriniň göçürilip getirlendigi barada maglumatlar bar. Parfiýanyň özüne häsiýetli grek sungatyndan garaşsyz çeperçilik mekdebi bolupdyr. Muňa parfiýa suratçysynyň çeken suratlary-da, Köne Mürçede, Änewde, Abywerdde gurlan öýleriň, jemgyýetçilik  jaýlarynyň arhitektura ýadygärlikleri güwä geçýär. Bularyň hemmesi şol döwürde ýörite mekdepleriň bolandygynyň subutnamasydyr.Dogry, tozgunçylykly uruşlar,
keseden edilen çozuşlar zerarly taryhy we medeni ýadygärlikler ýykylyp-ýumrulyp gidipdir, okuw jaýlaryny döreden, onda ylym-bilim beren, edep-terbiýäni ýola goýan, kesp-kär öwreden adamlaryň atlary bize gelip ýetmändir. Herhal, gadymy Merwde, Horezmde meşhur kitaphanalaryň, ylym ojaklarynyň, ýarag ussahanalarynyň, suw desgalarynyň döräp hem ösüp başlamagy, demri, bürünji, kümüşi işläp bejermek işleriniň möwç alyp gitmegi, meşhur söwda ýoly bolan „Beýik ýüpek ýolunyň“ türkmen topragynyň üstünden geçmegi ylym-bilimiň, medeniýetiň, sungatyň ösüşiniň subutnamasydyr,tälimterbiýäniň
sagdynlaşandygynyň alamatydyr. Şu ýerde hat-ýazuwyň gadymylygy barada ýene-de gürrüň etmek bolar. Taryhçylaryň berýän maglumatlaryna görä,
Altyndepede hat-ýazuw ýüze çykypdyr, Parfiýa döwletiniň hatýazuwy bolupdyr, onuň öz puly zikgelenipdir, gadymy Merwdede şeýle bolupdyr, gadymy Horezmde horezm elipbiýinde ýazylan resminamalar tapylypdyr. Belli bolşy ýaly, Türkmenistanda 1996-njy ýylda tutuşlygyna türkmen elipbiýine geçilýär. Şol wagta çenli halkymyz rus elipbiýinden peýdalanyp geldi. Arap elipbiýinden öň – orta asyrda, entek araplar türkmen iline gelmänkä, uýgur ýa-da OrhonÝeniseý ýazuwy bolupdyr. 17-18-nji asyr türkmen edebiýatynyň görnükli wekilleri Şakandy, Şeýdaýy, Andalyp ýaly şahyrlar hem bu barada örän täsin pikirleri bize galdyryp gidipdirler. Eger Şakandy 3 müň ýaşly türkmen elipbiýinde 24-25 belginiň bolandygyny bellän bolsa, Şeýdaýy oguz-türkmen hatynda 25 harp bolup, onuň 7-si çekimli, 18-si çekimsiz, bu elipbiýiň 3 müň ýaşy bolupdyr diýip ýazypdyr. Şol hatyň ulanylyşdan galmagy yslamyň aralaşmagy bilen baglanyşyklydyr. Entek harp ýazuwy döremänkä, ýagny uýgur ýa-da Orhon-Ýeniseý ýazuwyndan öň hat-habaryň „Beýannama (Salamnama), taktaknama, düwünnama, tagmanama, şekilnama, nokatnama ýaly görnüşleri adamlaryň arasyndaky aragatnaşyk serişdesi bolup hyzmat edipdir“ diýen pikir hem üns bererliklidir. Diýmek, b.e. öňki müňýyllyklarda Türkmenistanyň
çäklerinde ýaşan taýpalar, esasan, maldarçylyk, ekerançylyk bilen meşgul bolupdyrlar. Olaryň misden, bürünçden, hatda demirden ýasalan gurallary-da bolupdyr. Zergärçilik ösüpdir, hasaplaşyk işleri haryt hem pul arkaly geçirilipdir. Arameý diliniň esasynda sogdy hem horezm ýazuwy döräpdir. B.e. ozalky IV asyryň ortalarynda bu ýere grek serkerdesi Aleksandr Makedonskiý
leşger çekip gelipdir. Bu bolsa jemgyýetçilik ösüşini birnene bökdäpdir. Emma, şonda-da Türkmenistanyň birentek ýerleri garaşsyzlygyny ýitirmändir. Biziň e.ö. döwre degişli ýazuw ýadygärligi – „Awesta“ atly kitap döräp, onda tebigat hakda, pelsepewi oýlanmalar, zatlaryň gelip çykyşy, gurluşy baradaky pikirler, ekerançylyk, adam zähmetiniň ähmiýeti hakyndaky garaýyşlar, lebzi halallyk, okamagyň we bilim almagyň zerurlygy, ýagşy niýetli bolmagyň, akylly-başly hereket etmegiň zerurlygy ýaly ahlak sypatlary baradaky pikirler bar. Gadymyýetde ata-babalarymyzyň beýleki ýurtlar bilen medeni aragatnaşykda bolanlygyny hem aýtmak gerek. Muňa Änewden, Altyndepeden, Amederýa boýundan, Merwden, Orhon-Ýeniseý boýlaryndan tapylan taryhy-medeni ýadygärlikler (altyn-kümüş bezegleri, ymaratlar, halylar we başgalar) hem güwä geçýär. Şol gymmatlyklar b.e. öňki III-I müňýyllyklardan habar berýär.
Şu aýdylanlardan ugur alyp, şeýle netijä gelmek bolar:
1. Tälim-terbiýe bermek, ylym-bilim, kesp-kär öwretmek işi öz gözbaşyny örän gadymy döwürlerden, ýagny b.e. öňki müňýyllyklardan alyp gaýdýar. Esasan hem, ýaş nesle il-günüň ýaşaýyş-durmuş şertleri bilen baglanyşykly bilim berlipdir.
2. Ýaşaýyş-durmuş üçin zerur bolan ugurlardan kesp-kär öwredilipdir. Şol ugurlar, esasan, maldarçylyk, ekerançylyk, gurluşyk, senetçilik, sungat, alyş çalyş bilen baglanyşykly bolupdyr.
3. Il-ulusyň asudalygy, garaşsyzlygy ugrunda göreşmäge ukyply, sagdyn, söweş tälimlerinden baş çykaryp bilýän gujurly hem gaýduwsyz adamlary terbiýeläp ýetişdirmek esasy wezipe edilip goýlupdyr.
4. Bilim bermek, hat-sowat öwretmek niýeti bilen ýörite elipbiý döredilipdir.
5. Türkmenleriň ata-babalary beýleki halklar bilen ykdysady we medeni aragatnaşygy ýola goýup, ony ösdürip hem kämilleşdirip gelipdir. Bu bolsa şol ugurlardan baş çykaryp bilýän, işine ökde, ugurtapyjy, sowatly adamlary terbiýeläp ýetişdirmegi talap edipdir.


5. Psihologiýanyň we pedagogikanyň pudaklary.

Psihologiýanyň aýry-aýry ugurlary öz aralarynda berk baglanyşýarlar.
Psihologiýa ylmynyň birnäçe ugurlaryny, pudaklaryny şu aşakdaky ýaly bölüp görkezmek bolýar.
1. Umumy psihologiýa hemmetaraplaýyn psihiki taýdan sagdyn ösen şahsyýetiň psihiki işleriniň umumy kanunalaýyklyklaryny öwrenýär.
2. Ýaş aýratynlyklarynyň psihologiýasy adamyň dürli ýaş döwürlerinde
psihiki prosesleriň ýüze çykyşynyň kanunalaýyklygyny öwrenýär. Ýaş aýratynlygy psihologiýasy ýetginjeklik, ýaşlyk, kämillik, uly ýaş hem-de garrylyk psihologiýasy ýaly döwürlere bölünýär. Bu psihologiýanyň esasy wezipesi adamyň dürli ýaş döwürlerindäki psihologiki aýratynlyklaryny öwrenmekden, şahsyýetde dürli psihiki prosesleriň ýüze çykyşynyň has amatly döwürlerini kesgitlemekden ybaratdyr.
3. Pedagogiki psihologiýa ýaş aýratynlygy psihologiýasy bilen berk baglanyşykly bolup, şahsyýeti okatmagyň, öwretmegiň we hemmetaraplaýyn
terbiýelemegiň psihologik esaslaryny öwrenmekden ybaratdyr. Sebäbi şahsyýetiň ýaş aýratynlygyny kesgitlemän, indiwidual aýratynlygyny öwrenmän, okatmagyň, bilim we terbiýe bermegiň psihologik kanunlaryny ýüze çykarmak, aýdyňlaşdyrmak mümkin däldir. Pedagogiki psihologiýa mugallymlara okatmagyň we terbiýe bermegiň mazmunyny has dogry kesgitlemäge, okuwçylaryň psihiki ösüşine ýardam berýän usullary dogry peýdalanmaga mümkinçilik berýär. Umuman, pedagogiki psihologiýanyň mazmunynda okuwçylara bilim we terbiýe bermek bilen baglanyşykly meselelere aýratyn orun berilýär.
4. Sport psihologiýasy sportuň dürli görnüşleri bilen meşgul bolýan
adamlary okatmagyň we terbiýelemegiň psihologik mazmunyny öwrenýär.
Türgenlerde, bedenterbiýeçilerde sport endikleriniň, başarjaňlygyň, sport ýaryşlaryna gatnaşyklarynda dogumlylyk, çydamlylyk ýaly sypatlaryň ýüze çykyşynyň dürli kanunalaýyklygyny öwrenýär.
5. Medisina, saglyk psihologiýasy medisina bilen näsaglaryň aragatnaşygyny dogry guramagyň, näsaglara psihologik täsir etmegiň dürli ýollaryny öwrenýär.
6. Sungat psihologiýasy sungatyň dürli görnüşi bilen meşgul bolýan
adamlarda dürli duýgularyň emele gelşini we dowam ediş aýratynlygyny
öwrenýär. Sungat psihologiýasynyň esasy wezipesi şahsyýete gözellik terbiýesini bermek, çeper edebiýata, sazandalyga, suratkeşlige gönükdirilen başarnyklary kemala getirmekden ybaratdyr.
7. Sosial psihologiýa jemgyýetiň sosial birleşmeleriniň, toparlarynyň,
pikirlerini, sosial duýgularyny, garaýyşlaryny öwrenmekden ybaratdyr. Sosial psihologiýa adamlaryň özara gatnaşyklaryny, kollektiwde biri-birine täsir ediş aýratynlyklaryny öwrenýär.
8. Patopsihologiýa adamyň kadaly psihiki işiniň bozulmalaryny we onuň şahsyýete edýän täsirini öwrenýär. Psihologiýanyň bu pudagy birnäçe ýagny,
a) oligofrenopsihologiýa adamyň kelle beýnisiniň dogabitdi ýetmezçiligini, akyl taýdan şikeslilerini öwrenýän;
b) tiflopsihologiýa kör ýa-da çala görýän adamlaryň psihiki aýratynlyklaryny öwrenýän;
ç) surdopsihilogiýa ker ýa-da çala eşidýän adamlaryň psihologik ýagdaýlaryny öwrenýän ugurlara bölünýär.
9. Zoopsihologiýanyň psihologiýanyň beýleki pudaklaryndan esasy
tapawudy onuň haýwanlaryň psihologiýasyny öwrenýänligidir. Psihologiýanyň
bu ugry haýwanlaryň, aýratyn-da ösen haýwanlaryň psihikasyny adam psihikasy bilen deňeşdirip öwrenmeklige mümkinçilik berýär.
10. Zähmet psihologiýasy zähmet işiniň psihologik aýratynlyklaryny
öwrenýär. Şahsyýetiň hünäri saýlap-seçip almagynyň dürli mümkinçiliklerini,
onuň zähmeti ylmy esasda guramagyny, zähmet öndürijiligini ýokarlandyrmagyň zerurlygyny, zähmet kollektiwlerindäki gatnaşyklary dogry guramagyň mümkinçiliklerini öwrenýär.
11. Kosmiki psihologiýa uçuş ýagdaýyna taýýarlyk görýän ýada uçuş şertlerindäki adamlaryň psihiki aýratynlyklaryny öwrenýär. Uçuş şertlerindäki adamlarda ýerde bolmadyk aýratyn häsiýetler ýüze çykýar. Şonuň üçin kosmonawtlary taýýarlamak, okatmak we türgenleşik işlerini psihologik taýdan esaslandyrmak meselesi bu psihologiýanyň esasy meselesiniň biridir.
12. Harby psihologiýa harby ýagdaýdaky adamlaryň psihiki aýratynlyklaryny öwrenýär. Harby pisihologiýanyň möhüm wezipesi harby
okuw we terbiýe meselelerini işläp düzmekdir. Psihologiýa ylmy beýleki ylymlar bolan pedagogika, taryh, anatomiýa, gigiýena, sosiologiýa, sungaty öwreniş we ş.m. bilen hem berk baglanyşykly öwrenilýär.
Ýagny bu ylymlaryň ählisinde hem şahsyýetiň işleri öwrenilyär. Mysal üçin, psihologiýanyň pedagogika ylmynyň ösüşi üçin aýratyn ähmiýeti bardyr. Sebäbi ol okuwçylaryň psihiki ösüşiniň kanunalaýyklygyny, olaryň ýaş we indiwidual aýratynlyklary boýunça ösüş derejelerini, okatmagyň we terbiýe bermegiň netijeli usullaryny işläp düzmegiň praktiki ugurlaryny görkezýär. Psihologiýa ylmy öz ösüşini ylmy-barlag usullarynyň dogry ulanylmagy bilen
dowam etdirýär.
Pedagogika ylmynyň pudaklary. Tälim-terbiýe, ylym-bilim bermek, edep-ekram, edim-gylym öwretmek baradaky jaýdar pikirler ençeme asyrlaryň dowamynda beýik akyldarlaryň, filosoflaryň, şahyrlaryň eserlerinde, taryhy we
medeni ýadygärliklerde, halk döredijiliginde ýaşap geldi. Pedagogika ylmy özbaşdak ylym hökmünde öňe çykandan soň, onuň öz içinde differensirleşme (bölünme) döwri başlanyp, bu baradaky ylym giden bir ulgama öwrüldi, ýagny pedagogikanyň pudaklary emele geldi.
1. Maşgala pedagogikasy – çagany maşgalada terbiýelemegiň esasy ugurlary bilen iş salyşýar, ata-enäniň, uly ýaşly adamlaryň tälim-terbiýe, edep-ekram öwretmekdäki tejribesini öwrenýär, nusga alarlykly bolanlaryny ile ýaýýar. Maşgala terbiýesiniň pedagogik esaslary baradaky ylmy-usuly
gollanmalary döredýär.
2. Halk pedagogikasy – bilim bermek, tälim bermek, edep öwretmek babatynda halk köpçüligi tarapyndan müňýyllyklaryň dowamynda döredilen düzgünler, serişdeler hem-de usullar bilen iş salyşýar. Onuň täsir edijilik güýji ähli döwürlerde-de ýokary bolupdyr. Türkmen halk pedagogikasyny ylmy taýdan düýpli işlän belli alym – pedagog Gurban Pirliýewdir.
3. Mekdebe çenli çagalar edaralarynda terbiýelemegiň hem okatmagyň meseleleri bilen iş salyşýan pedagogika.
4. Mekdep pedagogikasy – okuwçylary döwrebap okatmagyň we terbiýelemegiň meselelerini ylmy esasly derňeýär.
5. Tebigy taýdan kemis bolan (ker, kör, kemakyl, lal) çagalar üçin ylmy esasly işlenip düzülen pedagogika:
a) Surdopedagogika – lal we ker çagalaryň pedagogikasy;
b) Tiflopedagogika – kör we görüşi pes çagalaryň pedagogikasy;
ç) Oligofrenopedagogika – akyl taýdan ýetmez çagalaryň pedagogikasy;
d) Logopediýa – peltek gepleýän çagalaryň pedagogikasy. Akyl-huşunda, hereketinde, gepleýşinde ýetmezi bolan çagalar üçin ýörite okuw merkezleri, okuw gollanmalary döredilip, hünärli pedagoglar bilen üpjün edilýär.
6. Ýörite usulýet – aýry-aýry predmetleri okatmagyň usullaryny, serişdelerini öwrenýär. Mysal üçin, türkmen dilini okatmagyň usulýeti, taryhy okatmagyň usulýeti we ş.m.
7. Pedagogikanyň taryhy – terbiýäniň we pedagogika ylmynyň döreýşi hem ösüşi bilen baglanyşykly meseleleri derňeýär. Ýokarda agzalanlardan başga-da, pedagogika ylmynyň ulgamynda hünär, bilim pedagogikasy, ýokary okuw mekdepleriniň pedagogikasy, harby pedagogika, sungat pedagogikasy, sport, lukmançylyk ýaly pudaklar döräp hem ösüp başlady.


2. Tema: Psihiki hadysalar: duýma kabul ediş, ýat, pikirlenme.
Meýilnama:

1. Duýma barada düşünje.
2. Kabul ediş barada düşünje.
3. Ýadyň psihologik häsiýetnamasy.
4. Ýadyň görnüşleri we hadysalary.
5. Pikirlenmäniň psihologiýasy.


1. Duýma barada düşünje.

 	Daşky dünýäni bilmek oňa akyl ýetirmek duýmadan başlanýar. Adama daşky we içki informasiýalaryň, maglumatlaryň täsir etmegi bilen duýma prosesi ýüze çykýar. Adamda duýmanyň ýüze çykyşyna düşünmek üçin şeýle tejribe geçirmek mümkindir. Gapdalymyzdaky adama gözüni ýummagy haýyş edip, şol wagt hem gulagynyň ýanyna goşar sagadyny golaýlaşdyrýarys. Şol wagt hem adam gulagyna eşidilýän sagadyň işleýän jykgyldysyny eşidip, onuň sagatdygyny bilýär. Bu bolsa adamda duýmanyň dörän, akyl ýetiren prosesiniň bolup geçmegidir. Adamyň duýmalary predmetleriň aýry-aýry häsiýetleriniň şöhlelenmegi netijesinde ýüze çykýarlar.
Duýma, duýuş – munuň özi predmetleriň we hadysalaryň biziň
Duýma organlarymyza gös-göni täsir etmegi bilen olaryň aýry-aýry
Häsiýetleriniň edil şol wagt beýnimizde şöhlelenmegidir. Daşky dünýäden informasiýalary duýmakda duýuş organlary bolan göz, gulak, burun, dil, deri uly rol oýnaýar. Duýma organlary arkaly adam predmetleriň dürli häsiýetlerini:     reňkleri, sesleri, ýagtylygy, temperaturany, yslary, tagamlary, ululygy, kiçiligi, göwrümi, agramy duýup bilýär. Duýma, duýuş prosesi has çylşyrymly kabul etme, hyýal ýaly prosesler üçin material taýýarlap berýändir. Duýmalar haýwanlara hem mahsusdyr. Has dogrusy, käbir haýwanlaryň duýmasy adamyňky bilen deňeşdirilende has hem ösendir. Mysal üçin, itleriň ys alyş duýujylygy örän ösendir. Duýma diňe duýujy organlara täsir edilmegi bilen bolup geçýändir. Informasiýalary beýnä ýetirmekde esasy rol analizatorlara degişlidir.
Analizator – bu çylşyrymly nerw mehanizmi hökmünde predmetleriň
häsiýetlerini we alamatlaryny görkezýän fiziologik apparatdyr. Rus fiziology I.P.Pawlow analizatory üç bölüme bölüp düşündirýär.
1. Periferiki bölüme ähli reseptorlar degişlidir.
2. Geçiriji bölüme merkeze ymtylýan nerwler degişlidir.
3. Merkezi bölüme kelle beýnisiniň uly ýarym şarlary degişlidir.
Duýma organlaryndaky her bir reseptorlar analizatorlaryň periferiki
bölegi bolup hyzmat edýärler. Meselem, gözüň torjagazlaryndaky kolbajyklar we taýajyklar, içki gulagyň ulitkasynda ýerleşýän übtükli öýjükler, diliň üstündäki tagam böwrejikleri, burun boşlugynyň nemli bardajygyndaky öýjükler, derasty mäzlerindäki öýjükler özleriniň ýokary duýgurlyklary bilen
tapawutlanýarlar we olara reseptorlar diýlip at berilýär. Uly ýarym şaryň gabygy analizatorlaryň beýni böleginiň jemidir. Analizatorlaryň ähli bölümleri deň bir wagtda işläp, duýma prosesini ýüze çykarýarlar. Analizatorlaryň haýsy hem bolsa bir bölegine zyýan ýetse duýma ýüze çykmaýar, bolup geçmeýär. Şonuň üçin analizatoryň ähli bölümleriniň aktiw gatnaşmagy zerurdyr. Analizator
informasiýalary kabul ediş aýratynlyklary boýunça daşky we içki diýen görnüşlere bölünýärler. Daşky analizatorlar daşky dünýäden informasiýalary alýan bolsa, içki analizatorlar içki organlarda ýerleşip, içki informasiýalary merkeze habar berýär. Duýmalaryň görnüşleri 3 topara bölünip düşündirilýär.
1-nji topara görüş, eşidiş, ys alyş, tagam biliş, deri duýujylygy degişlidir.
2-nji topara organiki,içki, deňagramlylyk, kinesteziki hereket duýmalary degişlidir.
3-nji topara syzyş, agyry duýujylygy degişlidir.
Görüş duýmasy. Görüş duýujylygyna çylşyrymly gurluşy bolan göz hyzmat edýär. Görüş reseptorlary jübüt bolup, ol kolbajyklar we taýajyklar diýlip atlandyrylýar. Reseptorlar gözüň torjagazlarynda ýerleşýär. Kolbajyklar ýagtylyga, taýajyklar bolsa garaňkylyga gyjynýarlar. Görüş duýujylygy arkaly adam predmetleriň reňklerini, daşky formalaryny, sypatlaryny kesgitläp bilýär. Adam görşüň kömegi bilen okap hem ýazyp bilýär. Görüş duýmasy
– bu reňk duýmasydyr. Sebäbi biziň görýän zatlarymyzyň nähili-de bolsa bir reňki bardyr. Dogry, reňksiz zatlar adama görünmeýär. Adamyň görýän reňkleriniň ählisi ahromatik we hromatik diýen görnüşlere bölünýärler.
Ahromatik reňklere ak, gara we hemme çal reňkler, hromatik reňklere bolsa öwüşginli gyzyl, sary, ýaşyl, gök reňkler degişlidir. Adam dünýäniň 80-90% informasiýasyny göz arkaly duýup bilýändir. Adamlaryň arasynda reňkleri görüp bilmeýän adamlara hem gabat gelmek bolýar. Käbir adamlar gyzyl-ýaşyl reňkleri görüp bilmeýärler. Şeýle adamlara daltonikler diýilýär. Daltoniklere sürüjilik işini alyp barmaklyk rugsat berilmeýär. Olar suratkeşlik işini hem ýerine ýetirip bilmeýärler. Göreç esasy duýuş organlarynyň biridir. Adam öz gözüni goramak üçin birnäçe şertleri dogry berjaý etmelidir. Telewizora
seredilende aşa ýakyn oturmak maslahat berilmeýär. Kitap okanda, hat ýazylanda çep tarapdan ýagtylyk düşmelidir. Ýagtylygy pes, görmesi kyn otaglarda hem kitap okamak we hat ýazmak maslahat berilmeýär.
Eşidiş duýmasy. Eşidiş organy bolup gulak hyzmat edýändir. Eşidiş duýujylygynyň reseptorlary içki gulagyň içindäki ulitkada nerw impulslaryna öwrülip, merkeze ýetýär. Eşidiş duýmalarynyň 3 görnüşi tapawutlandyrylýar. Olara gepleşigi, sazy we galmagaly syzmak ýaly görnüşler degişlidir. Adamyň gepleşik seslerini tapawutlandyrýan eşidişine fonematik eşidiş diýilýär. Adam daşary ýurt dillerini öwrenende, täze bir fonematik eşidiş kemala gelýändir. Adam durmuşda sazyň seslerini eşitmek bilen ondan lezzet alýar. Adamlaryň
saza düşünişiniň hem onuň gepleşik eşidişinden pes däldigini görkezýär.
Galmagal hökmünde adam şemalyň şuwwuldysyny, ýagşyň sesini, gögüň gürlemesini, dürli predmetleriň takyrdysyny eşidýär. Galmagally sesler adamlarda hüşgärligi ýüze çykarýar.
Ys alyş duýmasy. Ys alyş organy bolup burun hyzmat edýändir. Ys alyş reseptorlary burun boşlugynyň içindäki nemli bardajykda ýerleşip, howa arkaly burun boşlugyna düşen ownujak maddalary nerw impulslaryna öwürýär we merkeze habar berýär. Käbir haýwanlarda ys alyş duýmasy adama garanyňda belli bir derejede ösendir. Haýwanlar ysdan ugur alyp, özlerine iýmit tapýarlar ýa-da özlerini howpdan goraýarlar. Ys alyş tagam biliş duýmasy bilen baglanyşykly bolup, iýmitleriň hilini kesgitlemäge kömek edýär. Ys alyş organy
adama zäherli howa sredasy baradaky informasiýany hem habar berýär.
Tagam biliş duýmasy. Tagam biliş organy bolup dil hyzmat edýär. Tagam biliş galtaşmak arkaly ýüze çykýar. Tagam biliji reseptorlar diliň ujunda, iki gapdalynda, yzynda ýerleşip, olara dil böwrejikleri diýilýär. Haçan-da tagamyň haýsy hem bolsa bir görnüşi dile galtaşanda reseptorlar gyjynyp, informasiýany nerw impulsyna öwrenden soň merkeze habar berýär. Tagamyň 4 sany häsiýeti bolup, oňa süýjülik, ajylyk, turşulyk, duzlulyk degişlidir. Diliň ujunda süýji, diliň iki gapdalynda duzly we turşy, yzynda bolsa, ajy tagamy duýujy reseptorlar ýerleşýändir.
Deri duýmasy. Deriniň birnäçe reseptorlary predmetleriň täsirliklerini
nerw impulslaryna öwürmek arkaly merkeze habar berýärler. Deri duýujylygy taktil hem-de temperatura diýen görnüşlere bölünýär.
Deri taktil duýmasy predmetiň derä galtaşmagy esasynda bolup geçýär. Taktil reseptorlarynyň has köp ýerleşýän ýeri eliň aýasy, barmagyň uçlary, maňlaý we dodaklardyr. Deri arkaly adam howanyň derejesini, sowuklygyny, yssylygyny hem duýup bilýär. Bu bolsa deriniň temperatura duýmasy arka-
ly bolup geçýär. Temperatura duýmasy adamyň daşky dünýä bilen ýylylyk
alyş-çalyş aragatnaşygyny sazlaýar. Adamda ýylylygy we sowuklygy duýujy reseptorlaryň ýerleşişi deň däldir. Adamyň ýagyrnysy sowugy has çalt duýýan bolsa, döşi bolsa örän haýal syzýandyr. Deri duýujylygynyň özboluşly bir görnüşine wibrasion duýma hem degişlidir. 
Wibrasion duýmasy eşidiş duýmasy bilen hem sepleşip gidýändir. Ol howadaky predmetleriň emele getiren tolkunlaryny, yrgyldylaryny deri arkaly duýmakdyr. Kadaly eşidýän adamlarda wibrasion duýujylyk gowşakdyr. Kerleriň we kör-kerleriň durmuşynda wibrasion duýgurlyk eşitmezligiň öwezini dolýandyr. Olar eşitmese-de, görmese-de koridordan biriniň gelýändigini, gapynyň kakylýandygyny, ýagşyň ýagýandygyny, ýeliň turandygyny duýup bilýärler.
Organiki duýmalar içki organlarda ýerleşen reseptorlar arkaly amala aşyrylýar. Organiki (içki) duýmalar arkaly adamlar öz bedeninde bolup geçýän üýtgeşmeleri duýup bilýär. Adam özüniň ajygandygyny, suwsandygyny, bir ýeriniň agyrýandygyny organiki duýma arkaly ýüze çykarýar. Açlyk duýmasynyň reseptorlary ganyň düzüminde ýerleşýändir diýip, alymlar belläp geçipdirler. Sebäbi ganyň düzümindäki ýokumly maddalaryň azalmagy açlyk duýmasyny döredýär. Dokluk bolsa açlyk duýmasynyň ýitmegine getirýär. Adam naharlanandan birnäçe wagtdan soň, reseptorlar ýene-de oýanyp başlaýarlar.
Deňagramlylyk. Deňagramlylygy duýujy reseptorlar içki gulagyň içindäki haltajykda ýerleşip, oňa westibulýar apparat diýilýär. Ol adamyň göwresiniň we kellesiniň hereketi baradaky informasiýalary merkeze habar berýär.Adam bir zada dyrmaşanda, uçara ýa-da gämä münende, deňagramlylygy duýujylygy güýçlenýär. Deňagramlylyk duýujylygy bozulanda, başaýlanma, ögemek, gaýtarmak ýaly ýagdaýlar bolup geçýär.
Kinesteziki (hereket) duýma – bu adamyň göwresiniň aýryaýry bölekleriniň we ýagdaýlarynyň duýmasydyr. Adamyň kinesteziki duýmalarynyň reseptorlary myşsalarda, damarlarda ýerleşendir. Reseptorlaryň we damarlaryň göwräniň hereketi netijesinde gysylmagy, daralmagy, süýnmegi bilen bolup geçýär. Adam ýörände, ylganda, eglende, bökende öz eliniň, aýagynyň hereketlerini duýýar we şoňa laýyklykda hereket edýär. Adamyň ähli hereket işiniň merkezleri uly ýarym şaryň depe böleginde ýerleşýär.
Syzyş duýmasy. Duýmanyň bu görnüşi deri hem-de kinesteziki duýmanyň baglanyşygy, kombinasiýasy esasynda bolup geçýär. Adam dürli predmetlere täsir etmek bilen onuň dürli aýratynlyklaryny syzýar. Syzyş adamyň zähmet işlerini dogry ýerine ýetirmeginde uly ähmiýete eýedir. Zähmet operasiýalarynyň örän takyk, ýerbeýer ýerine ýetirilmegi adamda ýokary syzyjylygy talap edýär. Adam syzyş arkaly iňňä sapak sapyp bilýändir. Umuman, syzyş duýujylygy adamyň predmetlere täsir etmegini sazlaýar. Görüş duýujylygyndan mahrum bolan adamlara daşky dünýä bilen aragatnaşyk saklamakda ol esasy duýujylyga öwürýär.
Agyry duýmasy adamyň bedeninde ýerleşýän agyry merkezlerindäki,
deriniň üstündäki, içki organlarda we myşsalarda reseptorlaryň gyjynmagy esasynda bolup geçýär. Deriniň ýaralanmagy, içki organlarda, myşsalarda döreýän agyrylar agyry duýujylygyny döredýär. Analizatorlara predmetleriň aşa artykmaç täsiri hem agyry duýujylygyny emele getirýär. Mysal üçin, güýçli ses, ýagtylyk, ýylylyk, sowuklyk, agyryny döredýär. Sowuk temperaturada adamyň
barmaklarynyň üşäp awuşamagy bilen ol ýakymsyz agyryny duýup başlaýar. Agyry duýujylygy adamlary köp päsgelçiliklerden, howplardan gorap bilýär. Bu barada grekler: “Agyry duýujylygy– bu adamyň saglygyny goraýan, saklaýan itdir“ diýip, belläp geçipdirler. Adamyň duýma bolan ukyplylygyny birnäçe kanunalaýyklyklar esasynda düşündirmek bolar.
1. Duýmanyň absolýut duýgurlygy – bu çala bildirýän duýmany döredýän gyjyndyryjynyň minimal ululyga ýetmegidir. Absolýut duýgurlyk – bu biziň duýma organlarymyzyň sähelçe gyjyndyryjylaryň täsirini duýmaga bolan ukyplylygydyr. Adama täsir edýän gyjyndyryjylaryň ählisi duýmany döretmeýär. Mysal üçin, biz elimiziň üstüne düşýän tozan bölejiginiň täsirini, öz goşarymyzdaky sagadyň sesini duýmaýarys. Sebäbi bularyň täsir ediji güýji absolýut bosagadan pesdir. Duýmanyň döremegi üçin bolsa gyjyndyryjylaryň
güýjüniň belli bir minimal (kiçi) ululyga ýetmegi zerurdyr.
2. Duýmanyň tapawutlanma bolan duýgurlygy – bu duýmanyň çala bildirýän tapawudyny berýän gyjyndyryjylaryň arasyndaky minimal tapawudy duýmagydyr. Eger biz elimiziň aýasynda 100 gr ýüki goýup, soňra hem onuň üstüne diňe 1gr goýsak, ýüküň öňkä görä agralandygyny duýmarys. Sebäbi gyjyndyryjynyň arasyndaky tapawudyň bosagasyna ýeten däldir. Haçan-da biz elimiziň aýasynda 1gr derek 30-40 gr goýsak, ýüküň öňkä görä agralandygyny duýarys. Sebäbi tapawudyň bosagasyna ýetendir.
3. Duýmada adaptasiýa – bu analizatorlaryň täsir edilýän gyjyndyryjylara uýgunlaşmagy we oňa bolan duýgurlygynyň üýtgemegidir.
Adamyň duýmasynyň käbir görnüşlerinde bolsa adaptasiýa gowşak bolýar. Mysal üçin, görüş, ys alyş, taktil, temperatura duýmalarynda uýgunlaşmak güýçlüdir, emma eşidiş bilen agyry duýmalarynda gowşakdyr. Duýma organlaryna daşky gyjyndyryjylaryň yzygiderli täsiri netijesinde gyjyndyryja bolan duýgurlyk kem-kemden peselýär. Tersine eger-de gyjyndyryjylar gowşak bolsa, onda duýgurlyk artýandyr. Biz dermanhana girenimizde dermanlaryň ýiti ysyny duýýarys. Eger-de biz ol ýerde ep-esli wagt eglensek, onda dermanyň ysyna bolan duýgurlygymyz kem-kemden peselýär. Adamyň görşünde bolup
geçýän adaptasiýanyň uly ähmiýeti bardyr. Biz açyk ýagtydan garaňkyrak jaýa girenimizde hiç zady saýgarmaýarys. Emma biraz wagtdan soň jaýyň içindäki zatlary saýgaryp başlaýarys.
4. Duýma prosesinde duýma organlarynyň kompensirlenmegi
hem bolup geçýär. Bir duýgy organynyň analizatorlarynyň kemli bolmagy bilen onuň ýerini, öwezini başga bir analizator tutýar, dolýar, ýagny kompensirlenýär. Görüş duýujylygy deffektli adamlarda belli bir derejede eşidiş duýujylygy güýçlenýär.

2. Kabul ediş barada düşünje.

Biziň organlarymyza mydama ägirt köp mukdarda gyjyndyryjylar täsir edýärler hem-de olaryň ep-esli bölegi bosagadan ýokarda durýar. Şunlukda, bizde mydama zatlaryň aýry-aýry häsiýetlerini suratlandyrýan örän köp duýmalar bolýar. Zatlary we özümiziň daş-töweregimizde bolan durmuş hadysalaryny özümize kabul edip almak şu duýmalar esasynda emele gelýär.
Özüňe kabul edip almagyň iň möhüm aýratynlygy onuň mydama
zatlaryň, predmetleriň, hadysalaryň diňe aýry-aýry häsiýetlerini we alamatlaryny suratlandyrman, eýsem olaryň özlerini-de suratlandyrýanlygyndan ybaratdyr.
Adamyň geçmişdäki tejribesiniň özüňe kabul edip almak prosesinde
nähili möhüm rol oýnaýandygyna düşünmek aňsatdyr. Hut geçmişdäki tejribämiziň netijesinde biz adaty zatlary şeýle aňsatlyk bilen we göz ýumlup-açylan salymyň içinde özümize kabul edip alýarys, olary bilýäris we düşünýäris. Adaty bolmadyk şertlerde tansy däl zatlar barada özüňe kabul edip almak prosesiniň şeýle çalt, aňsat, üstünlikli geçmeýän wagtlary-da bolýar. Şunlukda, özüňe kabul edip almagyň duýmalaryň käbir toparynyň saýlanyp alynmagyny, olaryň bitewi obraz bolup birleşmegini, şu obraza kesgitli düşünmegini ýa-da aňlamagyny we degişli zady ýa-da hadysany bilmegini öz içine alýan örän çylşyrymly prosesden ybaratdygyny biz görýäris. Tanamazdan düşnükli özüňe kabul edip almak mümkin däldir. Eger men köçede özümiň tanşyma duşup, ony tanamadym diýsem, onda munuň özi bu wakada hiç bir tanamaklyk bolmady diýilmegi däldir. Men, hiç bolmanda, onuň adamdygyny, paltoly erkek adamdygyny we ş.m. bildim ahyryn. Şu hili tanamaklyga mahsus bolmadyk
tanamak diýilýär. Mahsus bolmadyk tanamak wagtynda biz diňe şu zadyň zatlaryň haýsy toparyna girýändigini: munuň adamdygyny, munuň
stoldugyny, munuň ýeňil awtomobildigini kesgitläp bileris, emma, ine, şu zadyň hususy sypatlaryny we aýratynlyklaryny bilmeris. Eger-de biz şu adamyň ýa-da şu zadyň hut hususy sypatlaryny bilsek, onda munuň özi mahsus tanamak diýmekdir. Munuň şol ýakyn günlerde otlynyň içinde tanyş bolan adamdygyny bilýärin, teatryň geýim goýulýanyndaky başga-da kän geýimiň arasyndan öz paltomy men tanaýaryn. Bizi gurşap alýan daşky dünýäde diňe bir häsiýetler, alamatlar bolman, eýsem şol häsiýetleri, alamatlary emele getirýän predmetler,
zatlar bardyr. Şol predmetleri, obýektleri tutuşlygyna, bitewilikde beýnide şöhlelendirmek kabul edişe degişlidir.
Kabul ediş – bu predmetleriň we hadysalaryň duýgy organlaryna, agzalaryna täsir etmegi bilen bitewilikde şöhlelendirilmegidir. Kabul etme duýgy organlarynyň gatnaşyklary we baglanyşygy esasynda bolup geçýär. Duýma bolmasa, kabul ediş hem bolmaýar. Kabul etmek arkaly adam daşky dünýä düýpli akyl ýetirýär. Kabul etmek adamyň beýleki birnäçe psihiki prosesleri, aňyýet işleri bilen bilelikde bolup geçýär. Kabul edenimizde, biz pikirlenip, öňümizde duran zada akyl ýetirýäris, sözlemek arkaly kabul edýän predmetlerimiziň adyny tutýarys, duýgularyň bolup geçmegi bilen kabul edyän predmetlerimize belli bir nazarda garaýarys, özümize erk etmek bilen kabul
edişi ygtyýarly guramagy başarýarys. Kabul edişiň fiziologik esasy analizatorlaryň kompleksleyin baglanyşygy esasynda bolup geçýär. Başgaça
aýdylanda, analizatorlaryň arasynda özara baglanyşygyň bolup geçmegi bilen döreýär. Predmetleriň we hadysalaryň ähli häsiýetlerini bilmek üçin analizatorlaryň diňe biri ýeterlik däldir. Okuwçy mugallymyň gürrüň berýän temasyna düşünende, ol mugallymy görýär, onuň gürrüňini eşidip diňleýär we temanyň mazmunyna düşünýär.
Şu ýerde, esasan, görüş hem eşidiş analizatorlaryň özara baglanyşygy esasynda okuwçy temanyň mazmunyny kabul edýär. Predmetiň kabul edilmeginde görüş, eşidiş hem-de syzyş analizatorlary esasy rol oýnaýar. Şonuň üçin kabul etmeler görüp, eşidip hem-de syzyp kabul etmek diýen ýaly görnüşlere bölünýärler. Kabul etmede öňki tejribäniň roly, ähmiýeti seçijilik, illýuziya, synçylyk ýaly birnäçe häsiýetlerini bölüp görkezmek bolar.
1. Kabul etmede öňki tejribäniň ähmiýeti. Adamyň predmeti dogry kabul etmeginde öňki tejribäniň roly ýeterlik bolmalydyr. Kabul ediş prosesinde predmeti tanamaklygyň uly ähmiýeti bardyr. Adam predmeti tananda, öňki tejribesiniň roluna dolanýandyr. Men stoluň üstündäki ýatan kitaba seredip, onuň kitapdygyny tanaýaryn. Meniň predmeti tanamagymyň esasy sebäbi bolsa kitap baradaky öňki tejribämiň rolunyň ýeterlik bolmagydyr. Adam predmeti umumy we bölekleýin tanap bilýär. Mysal üçin, biz okuwçylara: “Bu agaç.
Bu öý haýwany. Bu derýa. Bu reňk” diýip, suratly kartinany görkezenimizde,
okuwçylar diňe umumy kabul edýärler. Emma, biz: “Bu tut agajy. Bu öý haýwany it. Bu Murgap derýasy. Bu ýaşyl reňk” diýip, takyk aýdanymyzda, okuwçylar görýän zadyny takyk kabul edýärler. Okuwçynyň predmeti kabul etmegi bilen hem öňki tejribesiniň roly saklanyp galýar.
2. Kabul etmede seçijilik. Daşky dünýäde adama täsir edýän predmetleriň, hadysalaryň mukdarynyň köpdügi netijesinde adam olaryň ählisini birlikde kabul edip bilmeýär. Täsir edyän predmetiniň, obýektiniň köpsanly täsirliliginden diňe onuň birnäçesiniň has aýdyň takyk birini kabul edip alýarys. Predmetiň adam tarapyndan saýlanyp-seçilip alynmagy emele gelýär. Kabul etmede seçijilik şahsyýetiň höweslerine, isleglerine, gyzyklanmalaryna baglydyr.
Özüňe kabul edip almakda, özümiziň ýaşaýşymyzyň her bir wagtynda
bizde bolup durýan şol ymgyr kän duýmalara seredenimizde, biziň aňymyza özümize kabul edip almak mümkin bolarmyka diýip edýän çakymyzdan has az zat gelip ýetýär. Özüňe kabul edip almak şu ymgyr kän duýmalaryň azrak bölegini saýlap almakdan ybaratdyr. Üns hadysalarynda tanşyp geçen aňymyzyň şol saýlap alyjylyk häsiýeti şu ýerde açyk ýüze çykýar. Bir adam bilen iki sagat gürrüňleşip durup bolar, emma şol adam giden dessine onuň galstugynyň nähili reňkdedigi ýa-da onuň saçynyň nähili bejerilendigi baradaky soraga jogap bermäge güýjüň ýetmezligi mümkindir. Elbetde, iki sagatlyk gürrüňiň dowamynda özümiziň gürrüňdeşimiziň galstugyna-da, saçyna-da mydama gözümiz düşüp durýardy, emma biz olara üns bermeýärdik we şoňa görä-de, biz olary görüp bellemeýärdik.
Kämahallarda haýsy-da bolsa bir zada onuň käbir daşaryky aýratynlyklary
sebäpli ýa-da onuň bizi höweslendirýänligi sebäpli ygtyýarsyz üns berýändigimizi, başga wakalarda bolsa özümiziň öňümizde duran maksatlara we wezipelere daýanyp, oňa ygtyýarly üns berýäris. Özüňe kabul edip almak prosesinde ünsüň bu kanunlary möhüm rol oýanaýarlar. Her bir zatda diňe öz tarapymyzdan üns berilýän alamatlary, häsiýetleri, taraplary özümize kabul edip alýarys. Esasan, biz özümiziň meşgul bolan işimiz üçin ähmiýeti bar bolan, bizi gyzyklandyrýan, şol ýa başga tarapdan özümize gerek zada üns berýäris.
Biziň, öň görşümiz ýaly, belli bir zada degişli bolan duýmalaryň hemme jeminden olaryň belli bir toparynyň saýlanyp alynmagynyň özüňe kabul edip almak prosesinde örän möhüm ähmiýeti bardyr. Men penjireden köçä seredýärin we köçäniň gapdalyndaky ýol bilen barýan adamlaryň arasynda özümiň tanşymy görýärin. Men onuň yzyndan seretmäge başlaýaryn. Şol wagt meniň tanşym birnäçe adamlaryň içinden saýlanyp-seçilip alynýar. Edil şunuň ýaly hem, sütükli derä sereden mahalymda, men onuň ýumşaklygyny, ýylylygyny
özüme kabul edip alýaryn. Munuň hemmesini özüňe kabul edip almak prosesinde sütükli deriden alnan görüş duýmalaryna birigýän göz öňüne getirmeler berýärler. Görüş öz-özünden agyrlyk ýa-da ýeňillik duýmalaryny berip bilmese hem edil şonuň netijesinde käbir zatlar agyr, beýleki zatlar ýeňil “görünýärler”. Gözleriňizi ýumuň, stoluň ýanyna baryň we onuň üstündäki zatlary elläp görüp, tanajak bolup synanyşyň. Eger şu zatlar size tanyş zatlar
bolsa, onda, elbetde, siz olary aňsatlyk bilen tanarsyňyz. Emma bu tanamak nähili bolup geçýär? Siz tarelkany ellemäge başlan badyňyza sizde göz ýumlup-açylan salym içinde tarelkany görmek göz öňüňize getirilmegi, mejimä galtaşan badyňyza sizde mejimäni görmek göz öňüňize getirilmegi gelip çykýar we ş.m. Syzmak duýmalary degişli zatlary görmek arkaly göz öňüne getirilmegini döredýärler. Özüňe kabul edip almakda duýmalar mydama birtopar göz öňüne getirmeler bilen birlikde bolýarlar. Özüňe kabul edilip alynýan zadyň obrazy duýmalaryň we olar bilen baglanyşykly bolan göz öňüňe getirmeler kompleksidir. (jemidir kompleksidir. (jemidir)

Şekilleriň ýerligine görä üýtgedilip
kabul edilmegi

Agronom ýa-da awçy özüçe, hudožnik, suratçy ýa-da botanic bolsa özüçe saýlap-seçip alýandyr. Dürli hünärdäki adamlaryň şolbir zady saýlap-seçip kabul edijiligi birmeňzeş däldir. Kabul etmede adamyň üns merkezindäki predmete obyekt diýilýär, emma adamyň üns merkezinde bolmadyk daş-töwerekdäki predmetler bolsa ýerligi emele getirýärler. Men köpçülikdäki adamlaryň arasynda öz dostumy görüp tanaýaryn. Şol wagt meniň gören dostum kabul etmede obýekt hökmünde ýüze çykýan bolsa, daş-töwerekdäki adamlar bolsa ýerligi emele getirýärler. Sapak prosesinde ulanylýan görkezme esbaplaryň açyk reňkler bilen berilmegi okuwçylara dogry saýlap-seçip almaga mümkinçilik döredýär.
3. Kabul etmede illýuziýa – bu predmetiň, hadysanyň ýalňyş, nädogry kabul edilmegidir.

Şekilleriň dogry ölçegleriniň nädogry kabul edilmegi (illýuziýa)

Gündelik durmuşda predmetleriň we hadysalaryň ählisi bolşy ýaly kabul edilmeýärler. Adamyň käbir predmetleri, hadysalary ýalňyş kabul edýändigini birnäçe tejribelerde görüp bolýar. Dury suwly stakanyň içine demir çaý çemçesini goýanymyzda, şol çemçäniň egri, döwlen ýaly görünmegi, dury suwly bankanyň içine elimizi sokup, daşyndan seredenimizde, çişen ýaly görünmegi,
uzyn köçä seredenimizde, onuň inçelip gidýän ýaly bölüp görünmegi illýuziýanyň mysallarydyr. Adam daşky dünýädäki predmetleriň we hadysalaryň käbir ýagdaýlaryny ýalňyş, nädogry kabul edýände bolsa, onuň hakykatda beýle däldigine akyl ýetirýär.
4. Kabul etmekde synçylyk – bu adamyň özüni gyzyklandyrýan predmetini maksadalaýyk hem-de meýilli kabul etmegidir. Synlama şahsyýetiň predmeti, obýekti ygtyýarly kabul etmesidir. Synlama, başgaça pikirli kabul etme hem diýilýär. Şonuň üçin şahsyýetiň synlamasy onuň akyly, duýgulary, erki bilen berk baglanyşyklydyr.
Synçylyk – bu adamyň predmeti we hadysany kabul etmeginde göze az ilýän aýratynlyklaryny görmegi başarmagydyr. Adamlaryň synçylygy dürli-dürli bolýar. Käbir adamlar predmeti kabul etmede göze iläýjek ýalňyşlygy, ýetmezçiligi hem görüp bilmeýärler. Şeýle adamlaryň synçylygy gowşakdyr. Synçylygy belli bir derejede ösen adamlar predmetiň sähelçe kemçiliklerini görüp bilýärler. Mugallymyň synçylygy okuwçyny hemmetaraplaýyn dogry kabul etmegine giň mümkinçilik berýär. Synçy mugallym käbir okuwçylarynyň iş ýagdaýyndan daşlaşyp, ünsüni başga zada sowýandygyny görýär. Emma bu ýagdaýyň çala göze ilýändigi sebäpli başga bir adam Kabul edip bilmeýär. Okuw-terbiyeçilik işlerinde okuwçylaryň synçylygyny ösdürmek olaryň bilimleri ele almaklygynyň esasy şerti bolup durýar. Predmetiň, hadysanyň dogry kabul edilmeginde synçylygyň rolunyň uludygyny bildirýän setirler türkmen nakyllarynda hem beýan edilýär. Bu barada “Eşiden deň bolmaz, gören göz bilen” diýlip, gowy beýan edilýär. Mugallymyň öz sapagynda ulanýan dürli natural we beýleki görnüşdäki görkezme esbaplarynyň okuwçylaryň synçylyklaryny ösdürmekde uly ähmiýeti bardyr. Mugallymyň görkezme esbabyny görkezip hem-de düşündirmegi bilen okuwçylarda ygtyýarly synçylyk
Bolup geçýär. Olar görýän zatlaryny içgin synlap, dogry kabul etmäge
ymtylýarlar. Okuwçylaryň arasynda tebigata, haýwanlara, ösümlikleriň ösüşine, howanyň üýtgeýşine synçylygy guramak bilen olaryň predmetleri, hadysalary kabul etmekdäki synçylyklaryny ösdürmek mümkindir. Muny tebigata,meýdana, taryhy ýadygärliklere, mirashanalara gezelençler, ekskursiýalar, ýörişler guramak arkaly geçirmek bolýar. Predmeti dogry kabul etmekde okuwçylaryň zähmet işleri hem uly rol oýnaýar.
Appersepsiýa. Özüňe kabul edip almagyň her bir tarapyny alyp görsek, biz mydama onuň adamyň geçmişdäki tejribesine, onuň özüne kabul edip alýan zatlary bilen tanyşlygyna güýçli derejede baglydygyny görýäris. Emma bu-da entek azdyr. Özüňe kabul edip almak bilimleriň umumy goruna, garaýyşlaryna we ynanmalaryna, höweslere we meýillere hem baglydyr, şeýle hem ol adamyň özüne kabul edip alýan wagtyndaky psihiki ýagdaýyna, onuň ahwalyna, onuň özüne kabul edip alýan zadyndan nämä garaşýandygyna we näme tapmak isleýändigine-de baglydyr. Özüňe kabul edip almagyň adamyň psihiki ýaşaýşynyň umumy mazmunyna baglylygyna appersepsiýa diýilýär. Iki adamyň dürli appersepsiýasy bar diýýän wagtymyzda, munuň özi “olar zatlara dürli gözler bilen seredýärler, şol zatlara dürli tarapdan çemeleşýärler, olara dürlüçe düşünýärler we düşündirýärler, dürli nukdaýnazarlary bar” diýmekdir. Ylym-bilim adama diňe bir çuňňur we mazmunly pikirlenmäge mümkinçilik bermek bilen çäklenmän, eýsem oňa zatlary çuňňur we mazmunly özüňe kabul edip almaga-da mümkinçilik berýär. Kim köp bilýän bolsa, ol zatlarda köp zady görmegi hem başarýar. Bilimli botanic göze az ilýän otjagazda hem birentek möhüm we bähbitli zatlary açýar, emma bilimden bihabar adam şol otjagazda üns bermäge mynasyp bolan hiç zat görmeýär.
Adam ýaşadygyça we ösdügiçe, onuň zada bolan garaýşy, onuň appersepsiýasy üýtgeýär. Muny, meselem, edil şol bir kitaby birnäçe ýyl geçenden soň gaýtalap okamak bilen aňlamak aňsatdyr. Ozal şol tukat we gyzyksyz bolup görnen zat çuňňur mazmunly we gyzykly zat hökmünde özüňe kabul edilip alynýar. Birinji gezek okanyňda özüňe kabul edilip alynmadyk ymgyr kän jikme-jiklikleri görýärsiň, kitapdan ozal bardyr öýdülmedik pikirleri tapýarsyň. Bu kitabyň şol ozalky kitapdygyna käwagtlarda ynanmak hem kyn bolýar. Zada bolan garaýşyň şeýle üýtgemegi, köplenç, ýuwaş-ýuwaşdan
bolup geçýär we şoňa görä, ünsi özüne çekmeýär. Emma durmuşda täze şertlere geçende, işini çalşanda, çuňňur başdan geçirende, täsirli adam bilen duşuşanda adamyň dünýägaraýşynda, onuň zada bolan garaýşynda, onuň appersepsiýasynda üzül-kesil üýtgeşme pursatlary hem bolýar. Adamyň özüne kabul edip almak pursatyndaky psihiki ýagdaýy bilen kesgitlenýän wagtlaýyn appersepsiýany berlen adam üçin häsiýetli bolan we onuň dünýägaraýşyna, bilimlerine, höweslerine, onuň bütin möhüm tejribesine bagly bolan durnukly appersepsiýadan tapawutlandyrmak gerek. Kabul edişiň geçişiniň mazmuny we häsiýeti aýry-aýry adamlaryň gönükdirilmesine, olaryň durmuş tejribeleriniň aýratynlyklaryna, höweslerine, şahsyýetiň umumy gönükdirilmesine baglydyr. Çekilen suratyň, sazyň, kinokartinanyň kabul edilişi adamlaryň her birinde
özboluşly bolýanlygy bellidir. Käte adamyň hakykatda bar zady dälde, öz isleýän zadyny kabul edýän wagty hem bolýar. Kabul edişiň mazmunynyň we gönükdirilmesiniň adamyň tejribesine, onuň bähbitlerine, durmuşa garaýşyna, düşünjelleriniň baýlygyna bagly bolmagyna appersepsiýa diýilýär. Appersepsiýa Kabul edişiň möhüm aýratynlyklarynyň biridir. Kabul edişi organ hökmünde gözüň ýeke özi ýerine ýetirmeýär, sesi diňe bir gulagyň özi eşitmeýär, diliň ýeke özi tagamlary tapawutlandyrmaýar. Kabul edişiň ähli görnüşleri anyk, janly adam tarapyndan ýerine ýetirilýär. Kabul edişde hemişe hereket edýän, öwrenýän adamyň aýratynlyklary ýüze çykýar, onuň arzuwlary, islegleri, duýgulary we kabul edilýän predmete bolan belli bir garaýyşlary göze ilýär.
Kabul edişiň manylygy we jemlenenligi. Kabul ediş – munuňş özi diňe bir duýgy obrazy bolman, ol saýlanan obýekti öwrenmekdir. Adam özi üçin belli bir ähmiýeti bolan predmetleri kabul edýär. Predmetleriň maksadyna we mazmunyna akyl ýetirilmegi mynasybetli olary maksadalaýyk ulanmak, olar bilen praktiki iş alyp barmak mümkinçiligi döreýär. Kabul edişiň manysy predmetleriň mazmunyna düşünmek, kabul ediş prosesi adamyň pikirlenmek işiniň üsti bilen gazanylýar. Biz predmeti kabul etmek bilen, onuň dogry adyny ýa-da nämäni ýatladýandygyny aýdyp bileris. Adam täze predmetleri kabul edeninde, diňe bir öňünde duran zadyň nämedigini bilmäge däl-de, eýsem Kabul edilýän predmeti özüne belli bolan predmetleriň belli bir bir toparyna degişli etmäge, tapawutlandyrmaga çalyşýar.
Kabul edişiň konstantlygy. Konstantlyk diýlip, kabul edilýän ululygyň aralyk, ýagtylyk derejesi üýtgäninde onuň formasynyň we reňkiniň ontositel hemişelik galmagyna aýdylýar. Jaýyň içinde hereket eden wagtymyz diwarda asylgy duran suraty oňa golaýlaşmagymyza we daşlaşmagymyza garamazdan, ony birmeňzeş ululykda Kabul edýäris. Daşky dünýäni kabul etmek köptaraplydyr. Kabul edişiň birnäçe görnüşleri bardyr. Olar özboluşly tapawutlanýarlar.
Wagtyň kabul edilişi. Wagtyň kabul edilişi – munuň özi hadysalaryň
ýa-da wakalaryň dowamlylygynyň we yzygiderliliginiň şöhlelenmesidir. Wagtyň kabul edilişi mynasybetli töweregimizde bolup geçýän özgerişler aňda şöhlelendirilýär. Wagt aralyklary adamyň organizminde bolup geçýän ritmik prosesler bilen kesgitlenilýär. Ýüregiň iş ritmi, ritmik dem alyş, gündelik
işiň ritmik häsiýeti wagt refleksiniň döremegine täsir edýärler. Takyk, gös-göni wagt kabul edilişine diňe wagtlaýyn gysgajyk aralyklar tabyn bolýar. Wagtlaýyn aralyklara has dogry baha bermäge eşidiş we hereket ediş duýmalarynyň ýardam edýändigi anyklanyldy. Wagtyň kabul edilişinde gysga wagt aralyklaryny uzaltmaga (meselem, gyzykly söhbeti), uly wagt aralyklaryny azaltmaga (meselem, uçarda köp sagatlap uçulanda) bolan meýiller ýüze çykýar.
Hereketiň kabul edilişi. Hereketiň kabul edilişi diýlip, predmetleriň giňişlikdäki ugrunyň we tizliginiň şöhlelenmesine aýdylýar. Ol adamlara we haýwanlara otnositel özgerişlerinde ugur almaga mümkinçilik berýär.
Adamyň adamy kabul edişi. Aragatnaşyk saklamak prosesinde her bir adam özara iş salyşýan adamlarynyň obrazlarynda we düşünjelerinde özüniň ýaş, ýöne konstitusion, psiholigik aýratynlyklary bilen bilelikde şahsyýet hökmünde şöhlelendirilýär.
Adamyň giňişligi kabul edişi. Zatlaryň hemmesi giňişlikdedir. Biziň özümize kabul edip alýan her bir zadymyz biraz ýeri tutýar, onuň belli bir ululygy bar, bizden we başga zatlardan belli bir uzaklykda durýar. Indi biz zatlaryň giňişlik häsiýetlerini nähili özümize kabul edip alýandygymyz bilen tanşalyň.
Birinjiden, munuň özi örän sada bolup geçýän ýaly, bize zatlaryň ululygyny we formasyny, olaryň özümizden uzaklygyny we ş.m. gösgöni
görýän ýaly bolup duýlup biler. Emma hakykatda munuň özi beýle däldir.
Eneden doganda kör bolup doglup,uly adam bolandan soň bejerdip gözi açylan adamlaryň zatlaryň giňişlik häsiýetlerini özlerine nähili kabul edip alýandyklary bilen tanşylan wagtda muňa gözüňi ýetirmek aňsatdyr. Şunuň ýaly adamlardan birine gözi açylandan dört gün geçenden soň, ýanaşyk goýlan agaç şar bilen kuby görkezenlerinde, ol bu zatlaryň tapawutlydygyny görüpdir, emma olaryň haýsysynyň togalaklygyny we haýsysynyň burçlarynyň bardygyny aýdyp
bilmändir. Şunlukda, görmekden peýdalanmaga ýaňy başlan bu adamlar zatlaryň
giňişlikdäki formalaryny tanamagy entek başarmaýarlar.
Operasiýa edilip, gözi açylan dogabitdi körlerden birine on litrlik çüýşäni
onuň gözlerinden 30 sm uzaklykda tutup görkezip, munuň nämedigini soranlarynda, onuň: “Bu at bolsa gerek” diýip, jogap berendigi geň däldir. Zatlaryň käbir has möhüm giňişlik häsiýetlerini özüňe kabul edip almagyň nähili amala aşyrylýandygyna jikme-jik seredeliň.
a) zatlaryň göwrümliliginiň özüňe kabul edilip alnyşy. Zatlara sereden mahalymyzda, biz olary göwrümli, relýefli,üçölçegli halda görýäris. Biz şary edil şonuň ýaly möçberde we reňkde bolan ýasy tegelek zatdan hiç bir kynçylyksyz tapawutlandyrýarys. Emma operasiýa edilenden soň, açylan kör ilkibaşda muny tapawutlandyryp bilmez: şar oňa kartondan kesilip alnan tegelek ýaly bolup görner.
b) aralygy kabul edip almak. Zatlaryň bizden ýakynlygyny-daşlygyny, olaryň uzaklygyny özüňe kabul edip almak hakyndaky mesele zatlaryň göwrümliligini özüňe kabul edip almak hakyndaky mesele bilen ýakyn baglanyşyklydyr. Dogabitdi körleriň edil operasiýa edilenden soňky döwürde uzakdaky zatlary düýpden özlerine kabul edip almaýandyklaryny, olaryň
göni gözleriniň öňünde duran zatlary görýändiklerini we uzakdaky zatlara
seretmäge gorkýandyklaryny alyp görenimizde, uzakdaky zatlary özüňe kabul edip almak prosesiniň nähili çylşyrymlydygy görünýär. Adam uzakdaky zatlary özüne kabul edip almagy, esasan, tejribe netijesinde öwrenýär. Zatlaryň belli bir derejede görünýän mahalynda şu zady almak üçin belli hereketleriň gerekdigine ol düşünýär.
ç) zatlaryň ululygyny özüňe kabul edip almak. Zatlaryň ululygyny özüňe kabul edip almagyň üstünde ýene-de durup geçeliň. Zadyň ululygyna baha bermek üçin onuň setçatkadaky(torjagazdaky) şekiliniň ululygy esasy maglumat bolup durýar.

3. Ýadyň psihologik häsiýetnamasy.

Adamyň daşky dünýäden duýup, kabul edip alan köpsanly informasiýalary, maglumatlary ýitip ýok bolup gitmeýärler, ol belli bir wagt
aralygynda beýnide saklanyp galýar. Ýat, huş adamyň bütin ýaşaýyş durmuşynyň esasy hasaplanýar. Eger-de adamyň beýnisinde daşky dünýäden täsir edilýän gyjyndyryjylaryň yzy saklanyp galmaýan bolsa, onda adam özüne täsir edýän her bir predmeti ilkinji gezek duýan ýa-da kabul eden ýaly görerdi. Göz öňüne getirmek bilen adam öz aňynda täze obrazlary döredýär. Ýat, huş duýma, kabul etmek bilen berk baglanyşyklydyr. Sebäbi adamyň ýadynda saklanyp galmaly maglumatlar görüş, eşidiş, ys alyş, tagam biliş, deri arkaly duýlup kabul edilýär. Adam predmeti we onuň häsiýetlerini ilki duýup kabul
edenden soň ýatda galdyrýar.
Ýat – bu adamyň duýan, kabul eden, başdan geçiren hadysalarynyň ýatda galmagy, saklanmagy we birnäçe wagtdan soň bolsa, huşa getirmek arkaly gaýtadan dikeldilmegidir. Ýat, huş biziň alan bilimlerimizi, başarnyklarymyzy, ukyplarymyzy ösdürýär, ýokarlandyrýar. Adamyň ýady näçe ösen bolsa, ol şonça-da köp zada akyl ýetirýär. “Adamyň ýady bolmasa, ol edil kiçijik çaga ýalydyr“ diýip, I.M.Seçenow belläp geçipdir. Bu, hakykatdan hem, şeýledir. Käbir garry adamlaryň ýady kütelende, ýönekeýje işi amala aşyryp, dogry sözläp hem bilmeýär. Adam öz durmuşynda zerur we ähmiýeti bolan zatlary has gowy ýatda galdyryp we huşa getirip bilýär. Emma, tersine, az ahmiýetli bolan gyzyksyz zatlar kyn ýatda galyp, çalt hem ýatdan çykýar. Predmetiň we hadysanyň gowy ýatda galmagy şahsyýetiň erk hillerine hem baglydyr. Erksiz ýa-da erki gowşak, ýalta adamlar zerur maglumatlary hem örän ýüzleý ýada
ýaramaz ýatda galdyrýarlar. Adamyň ýadynda saklanyp galýan predmetleriň
arasynda baglanyşyk emele gelýändir. Şol baglanyşyga psihologiýada assosiasiýa diýilýär.
Assosiasiýa – bu biziň beýnimizde şöhlelenýän predmetleriň, wakalaryň,
hadysalaryň baglanyşykly ýatda galmagy we huşa getirilmegidir. Assosiýasiýa predmetiň we hadysanyň adam aňynda ýeňil, aňsat saklanyp galmagyna mümkinçilik berýär. Adam bir predmeti ýadyna düşürende, şol predmet bilen baglanyşykly bolan onuň başga bir häsiýeti hem ýada düşürilýär. Men özüme tanyş adamlaryň adyny eşidenimde, mende derrew onuň daşky keşbi, häsiýetleri ýadyma düşýär. Sebäbi öň baglanyşyk esasynda ýatda galyp, şol baglanyşyk esasynda hem huşa getirildi. Assosiasiýany ýönekeý hem-de çylşyrymly diýen
görnüşlere bölmek mümkindir. Ýönekeý görnüşdäki assosiasiýlar baryp Aristoteliň döwründe hem öwrenilipdir. Olara ýanaşyk, meňzeşlik hem-de kontrastlyk assosiasiýalary degişlidir.
Ýanaşyk assosiasiýa – bu predmetleriň giňişlikdäki ýa-da wagtlaýyn
yzygiderli ýanaşyklyk baglanyşygy esasynda ýatda galmagy we huşa getirilmegidir. Okuwçy sanlary, harplary köpeltmek hasylynyň tablisasyny we ş.m öwrenende, olar ýanaşyklyk baglanyşygy esasynda ýatda galyp, şol baglanyşyk esasynda hem huşa getirilýär.
Meňzeşlik assosiasiýasy – bu predmetleriň we hadysalaryň nähilidir bir tarapynyň meňzeşlik esasynda ýatda galmagy we huşa getirilmegidir. Daşky dünýädäki käbir predmetleriň adamlaryň arasynda azda-kände meňzeşlik saklanýandyr. Şeýle meňzeşlikler adamlaryň, haýwanlaryň we ösümlikleriň arasynda bolup bilýär. Men köpçüligiň içinde öz tanşyma örän meňzeş bolan adamy görýärin. Şol wagt nätanyş adamyň öz tanşyma şeýle meňzeşdigi hakyky tanşymyň ýada düşmegine getirdi.
Kontrastlyk assosiasiýasy – bu predmetleriň, hadysalarynyň arasynda
garşylykly ýagdaýlaryň baglanyşygynyň bolmagy esasynda ýatda galmagy we huşa gelmegidir. Okuwçy sapakda gowşak baha alan wagty şol predmetden geçen sapakda alan gowy bahasy barada mugallymyň aýdan öwgüli sözlerini
ýada düşürýär. Howanyň örän yssy günleri adam salkyn howany küýsäp, geçen salkyn günleri ýadyna salýar. Daşky dünýädäki predmetler, hadysalar ýanaşyklyk, meňzeşlik, kontrastlyk baglanyşygy esasynda ýatda galman, eýsem has çylşyrymly baglanyşygyň bolmagy bilen hem ýatda galyp, huşa getirilýär. Biziň düşünjelerimiziň, bilimlerimiziň esasyny çylşyrymly baglanyşyk düzýändir. Adamyň ýönekeýden çylşyrymly düşünjeleri öwrenmegi hem çylşyrymly baglanyşygy talap edýändir. Okuwçy köpeltmek hasylynyň tablisasyny bilmese, köpeldip, bölüp we çylşyrymly meseleleri çözüp bilmeýär.
Maglumatlaryň mazmunyny ýatda galdyryp we birnäçe wagtdan soň huşa getirip bilmek biziň beýnimiziň täsin hasiýetleriniň biridir. Daşky dünýäden täsir edýän predmetler biziň beýnimizde oýanmany döredip, yz galdyrýar. Adama täsir edýän gyjyndyryjylaryň yzy nerw öýjüklerinde saklanyp galandan soň birnäçe wagtyň geçmegi bilen hem nerw oýanmasynyň täsiri netijesinde gaýtadan dikeldilýär.

4. Ýadyň görnüşleri we hadysalary

Adamyň ýadynyň fiziologik gurluşy ylmy esasda doly subut edilip düşündirilýär. Emma bu barada düşündiriş bermek neýron teoriýasy bilen amala aşyrylýar. Ýat – bu adamyň çylşyrymly psihiki işidir. Ýatda birnäçe ýagdaýlar bolup geçýär we olara ýat, huş, ýatda saklamak, ýatda galdyrmak, ýatdan çykarmak, ýada düşürmek degişlidir.
Ýatda saklamak – bu adamyň daşky dünýäden kabul eden informasiýasynyň gysga we uzak wagtyň dowamynda ýatda saklanyp galmagy
we islendik halatda huşa getirilip bilinmegidir. Ýatda saklamak ýadyň esasy prosesleriniň biridir. Adam islendik materialyň mazmunyny ygtyýarsyz we ygtyýarly ýagdaýlarda ýatda galdyryp bilýär.
Ygtyýarsyz ýat – bu adamyň gündelik durmuşynda gaýtalanýan
Obrazlaryň ýatda galmagy we huşa getirilmegidir. Çaga öz görýan predmetleriniň atlaryny, ene dilindäki geplenýän sözleri ygtyýarsyz ýagdaýda ýadynda saklaýar. Ygtyýarly ýat – bu predmetiň, materialyň mazmunynyň ýatda galmaklygynyň zerurlygy esasynda ýatda saklanylmagydyr. Okuwçynyň okuw işinde bilimleriň mazmuny ygtyýarly ýagdaýda ýatda galýar. Okuwçynyň jogabyny jan edip, ýat tutmagy ygtyýarly ýatdyr.
Ýatdan çykarmak – bu adamyň predmetiň, hadysanyň, materialyň mazmunyny wagtlaýynça ýatda galdyryp, soňra kem-kemden ony ýatdan çykarmagydyr. Ýatdan çykarmak adam üçin tebigy proses hasaplanýar. Sebäbi adam daşky dünýäden alan ähli informasiýalarynyň mazmunyny tutuşlygyna, yzygiderlikde ýatda galdyryp bilmeýär. Olaryň zerur bolanlary ýatda galýan bolsa, zerur bolmadyklary çalt ýatdan çykyp gidýär. Ýatdan çykarmak adamyň beýnisinde zerur bolmadyk informasiýalaryň, maglumatlaryň saklanyp galmazlygy üçin peýdalydyr. Emma durmuşda käbir adamlar zerur bolan zatlary hem ýatdan çykarýarlar. Munuň üçin gaýtalamak ýatdan çykarmazlygyň esasy çözgüdi hasaplanylýar. Materialyň mazmunyny gaýtalamak iki hili ýagdaýda ýerine ýetirilýär.
Pauza berip, säginip gaýtalamak – bu şahsyýetiň öwrenýän zadynyň
manysyna düşünip, ol hakda pikir öwrüp gaýtalamagydyr. Bu ýagdaýda gaýtalamak netijelidir. Sebäbi materialyň mazmuny many boýunça ýatda saklanyp galýar.
Pauza bermän, säginmän, yzygiderli gaýtalamak – bu şahsyýetiň gaýtalaýan materialynyň manysyna doly düşünmän, ol hakda hiç hili pikir öwürmän gaýtalamagydyr. Bu ýagdaýda gaýtalamak netijesizdir. Sebäbi adam materialyň mazmunyny mehaniki ýagdaýda ýatda saklaýar. Bu hili ýat tutmak materialyň mazmunyny çalt ýatdan çykarýar.
Ýada düşürmek – bu ýatdan çykan materialyň mazmunyny işde we adamlar bilen aragatnaşyk saklamakda ýadyňa düşürmekdir. Adamyň ýadyna düşürmeginiň birnäçe derejeleri bardyr. Olara tanamak, hususy ýada düşürmek degişlidir. Tanamak – bu adamyň predmeti Kabul edişiniň kömegi bilen ýadyna düşürmegidir. Kähalatlarda okuwçy ýat tutan goşgusyny aýdyp bilmän säginip durýar. Emma, hakykatdanda, okuwçy gowy ýat tutupdyr. Şol wagt okuwçy goşgynyň setirlerine gözüni aýlanda, onuň dowamy ýadyna düşýär. Bu ýada düşürmegiň birinji derejesidir.
Hususy ýada düşürmek – munuň özi adamyň ýeňil ýagdaýda, erk-isleg tagallasynyň bolmazlygy bilen ýadyna düşürmegidir. Käýagdaýlarda materialyň mazmuny öz-özünden ýadyňa düşýän ýaly duýulýar. Adam onçakly uly bolmadyk möçberdäki materialy ýadyna düşürýär. Mugallym temanyň mazmunyny konspektine seretmän yzygiderli saklamak üçin meýilnama seredip durýar. Bu bolsa ýada düşürmegiň ikinji derejesidir. Adamyň ýadynyň birnäçe görnüşlerini tapawutlandyryp görkezmek bolar. Ýadyň görnüşleri çylşyrymly we köptaraplydyr we onuň kassifikasiýasyna şu aşakdakylar degişlidir: predmetleri we hadysalary, pikirleri, hereketleri, duýgulary ýatda galdyrmak. Ýadyň şu häsiýetindäki görnüşlerine obrazly, söz-logiki, hereket, joşgun ýady degişlidir. Erkli hereketi bilen baglanyşykly häsiýetdäki ýadyň görnüşlerine
ygtyýarsyz we ygtyýarly tarapy degişlidir. Dowamlylygy we saklanyp bilijilik häsiýetdäki ýadyň görnüşlerine gysga wagtlaýyn, uzak wagtlyk, operatiw ýat ýaly görnüşler degişlidir.
Obrazly ýat – bu adamyň öňki duýup, kabul edip alan predmetleriniň
esasynda göz öňüne getirmä esaslanyp döreýän ýadyň bir görnüşidir. Adamyň görşi, eşidişi, ys alşy, tagam bilşi arkaly alynýan informasiýalary, maglumatlary, predmetleriň dürli häsiýetleri obraz görnüşinde ýatda galyp, soňra bolsa huşa getirilýärler. Sungat bilen meşgul bolýan adamlaryň obrazly ýady ösendir. Hudožnik ýaz paslyndaky meýdanyň keşbini görmese-de, ony derrew ýadyna düşürip, suratyny çekýär.
Söz-logiki ýat – bu adamyň düşünjeleri, logiki shemalary, matematiki
amallary söz görnüşinde ýatda galdyryp we huşa getirip bilmegidir. Adamda söz-logiki ýat ösen bolanda, ol dürli formulalary, kanunlary, çylşyrymly sözleri, pikirleri, ideýalary gowy ýatda galdyryp we huşa getirip bilýär. Okuwçynyň okuw işinde söz-logiki ýadyň ähmiýeti uludyr. Okuwçy mugallymyň gürrüň berýän temasynyň mazmunyny söz-logiki ýadyň esasynda ýatda galdyryp we huşa getirip bilýär. Adamlaryň biri-biri bilen sözleşik aragatnaşygyny saklap
bilmegi, ýatda galan düşünjesini aýdyp, gürrüň berip bilmegi söz-logiki ýadyň netijesidir.
Hereket ýady – bu adamyň dürli predmetleriň, hadysalaryň we adamlaryň
hereketleriniň sistemasyny ýatda galdyryp, soňra bolsa huşa getirip bilmegidir. Adamyň zähmet operasiýalarynyň ählisi hereket etmek bilen ýerine ýetirilýär. Zähmet işi ýerine ýetirilende, hereketler endik etmek bilen gaýtalanýar. Sebäbi adam ilki hereketi ýatda galdyrýar, huşa getirmek bilen hem şol hereketi gaýtalap ýerine ýetirýär. Okuwçy bedenterbiýe sapagynda mugallymyň öwreden maşklaryny öýde ýada düşürmek bilen gaýtalap ýerine ýetirýär. Hereket ýady
adamyň ýaşaýşynda ilkinji kemala gelýän ýadyň görnüşidir. Çaganyň ilkinji aýlyklarynda eýýäm hereket ýady ýüze çykyp, ösüp başlaýar.
Joşgun, emosiýa ýady – bu adamyň durmuşda başdan geçirýän duýgularynyň ýatda galmagy we huşa getirilip bilinmegidir. Adamyň durmuşynda bolup geçýän gynançly, begençli, gülküli wakalar ýatda galýarlar. Olaryň ýatda galmagynyň esasy sebäbi hem onuň emosionallygydyr. Joşgun ýady şahsyýeti terbiýelemekde we formirlemekde uly ähmiýete eýedir. Emosional ýat adamyň ruhy ösüşiniň esasy şertidir. Ygtyýarly we ygtyýarsyz ýatda saklamaklyk görnüşi ýatda saklamak prosesinde düşündirilip geçilýär. Ýadyň bu görnüşleri adamyň erkli hereketleri bilen baglanyşykly bolup geçýärler.
Gysga wagtlaýyn ýat – bu adamyň materialyň mazmunyny örän
az wagtlyk ýatda galdyryp, soňra bolsa hiç hili huşa getirip bilmezligidir.
Gysga wagtlaýyn ýat dürli işlerde işleýän adamlarda bolup geçýär. Sözlemleri çap edýän operator ýazýan sözleriniň diňe käbirini ýatda galdyraýmasa, onuň köp bölegini örän gysga wagtyň içinde ýatdan çykarýar. Şeýle ýagdaýy terjimeçide hem görmek bolýar. Gysga wagtlaýyn ýada degişli tejribe geçirmek bolýar. Okuwçylara 20 sany sözi okap berip, yzygiderli ýat tutmagy tabşyrýaryn. Aýdylan sözleri okuwçylardan yzygiderlilikde aýtmak talap edilende, doly ýada düşürip bilmeýärler.
Uzak wagtlyk ýat – bu adamyň materialyň mazmunyny örän uzak wagtlap, hatda ömrüniň ahyryna çenli ýatda galdyrmagy we islendik halatda bolsa ony huşa getirip bilmegidir. Uzak wagtlyk ýat adama elmydama gerekdir. Sebäbi adam öz daş-töweregini gurşap alan predmetleri, olaryň dürli häsiýetlerini, atlaryny we aýratynlyklaryny uzak wagtlap ýatda galdyrmalydyr. Adam öz adyny, öz maşgala agzalaryndaky adamlaryň atlaryny, ýaşaýan ýerine gündelik ulanýan esbaplaryny uzak wagtlap ýatda galdyrýar we hiç wagt ýatdan
çykarmaýar.
Operatiw ýat – adamyň bir işi, hereket operasiýasyny ýerine ýetirmeli
wagtynda haýsy hem bolsa bir maglumatyň wagtlaýyn ýada düşürilmegidir. Okuwçy matematiki meseleleri çözende, onuň dogry çözgüdini tapmak üçin çözgüdiň yzygiderliligini saklamak bilen baglanyşykly operasiýany wagtlaýynça ýatda saklamaly bolýar. Şol ulanylan operasiýa bolsa mesele çözülenden soň derrew ýatdan çykyp gidýär. Materialyň mazmunynyň gowy ýatda galmagyny guramak üçin ýadyň şeýle aýratynlyklaryny görkezmek bolar. Çalt ýatda saklamak we çalt ýatdan çykarmak. Bu ýagdaýda materialyň öz wagtynda gaýtalanmagyny guramak zerurdyr. Haýal ýatda saklamak we haýal ýatdan çykarmak. Bu ýerde azazdan gysgajyk bölekler boýunça yzygiderli ýat tutmaklyga üns bermeli. Çalt ýatda saklamak we haýal ýatdan çykarmak. Bu ýat prosesleriniň aýratynlyklarynyň iň amatly sazlanmagydyr. Haýal ýatda saklamak we çalt ýatdan çykarmak. Bu ýat prosesleriniň aýratynlyklarynyň iň amatsyz utgaşmasydyr. Adamyň öz ýadyny ösdürmek üçin yzygiderli türgenleşmegi zerurdyr.

6. Pikirlenmäniň psihologiýasy

Pikirlenme – diňe adama häsiýetli bolan çylşyrymly akyl ýetirişiň psihiki prosesidir, hadysa hökmünde ýüze çykýan daşky dünýäniň beýnide şöhlelenmeginiň iň ýokary derejedäki formasydyr. Pikirlenme adamyň sözleýiş dili bilen berk baglanyşykly prosesidir. Adam daşky dünýädäki predmetleriň, hadysalaryň ählisini kabul etmese-de, şol hadysalar, predmetler barada belli bir düşünjeleri bardyr. Adam ýokary nerw işiniň kanunlaryna düşünýär, rentgen şöhlesiniň ultrasesleriniň barlygyna akyl ýetirýär. Adam diňe bir predmeti we hadysany beýnide şöhlelendirmän, eýsem şol predmetleriň we hadysalaryň
arasyndaky kanunalaýyk baglanyşyklaryny hem şöhlelendirýär. Adam predmetiň agramynyň arasyndaky tapawutlygy, howanyň derejesiniň tapawudyny, giňligiň, beýikligiň, ululygyň, kiçiligiň arasyndaky tapawutlyklary
bilýär. Şu tapawutlyklary adam analizatoryň üsti bilen bilýär. Emma adam üçin daşky dünýäde diňe analizatorlar arkaly maglumat almak ýeterlik däldir. Eger-de adam daşky dünýäniň hadysalaryny diňe analizatorlaryň kömegi bilen bilmeli bolsa, onda adam daşky dünýä barada örän ujypsyzja zat bilerdi. Şonuň üçin daşky dünýä düýpli, çuň akyl ýetirmekde esasy proses adam pikiri hasaplanylýar. Biz jaýyň diwarlarynyň reňkiniň akdygyny, giňdigini,
äpişgeleriniň uludygyny oňa seredip bilýäris. Munuň şeýledigini bize
subut etmek hökman däldir. Emma biz jaýyň içiniň tutýan meýdanynyň
ölçegini onuň äpişgeleriniň ölçegine seredip, anyklap bilmeýäris.
Şu ýerde hem adam predmetiň we hadysanyň häsiýetini duýma derejesinde
däl-de, beýnide şöhlelendirýär. Biz daşarda howanyň temperature derejesini ten duýmamyz arkaly hem-de aralaşdyrylan häsiýetde termometre seredip bilip bilýäris. Biz araçy hökmünde bir zadyň üsti bilen, ölçeg termometriniň kömegi bilen howanyň takyk derejesini bilýäris. Sebäbi adam pikirlenip, howanyň temperaturasynyň simap sütünine bolan gatnaşygyna akyl ýetirýär. Şeýlelikde, pikirlenme
– bu adamyň daşky dünýäni aralaşdyrylan häsiýetde bilmek prosesidir.
Adam daşky dünýä predmetleriň we hadysalaryň kanunalaýykly baglanyşyklary esasynda hem akyl ýetirýär. Adam predmetleri deňeşdirýär, seljerýär we netije çykarmak bilen anyk maglumat almaga çalyşýar. Netijede bolsa, pikirlenmek operasiýasyny amala aşyrýar. Pikirlenmek – bu adamyň daşky dünýäni umumylaşdyrmak arkaly bilmek prosesidir. Biz agaç bölegini suwa oklasaň, akymyň ugruna gitjekdigine, daşy suwa oklasaň çümjekdigine, suwy oda goýsaň, gaýnajakdygyna, sowuk stakana gaýnag suwy guýsaň, çat açjakdy
gyna öňünden akyl ýetirip bilýäris. Bu adamyň predmetleriň dürli ýagdaýlaryny umumylaşdyrmak arkaly bilmek prosesdir. Şeýlelikde, adamyň pikirlenmesine şeýle kesgitleme bermek bolar:
Pikirlenme – bu adamyň daşky dünýäni aralaşmak we umumylaşdyrmak
arkaly bilmegidir. Ertir ukudan oýanandan soň, adam penjiräniň öňüne barýar we jaýlaryň üstüniň öldügini görýär. “Diýmek, gije ýagyş ýagypdyr” diýip,
ol pikir edýär. Bu waka bize pikir ýöretmek prosesiniň belli bir mysalyny berýär. Adam ýagşy gös-göni özüne kabul edip almandyr. Ýagyş hakynda ol
sowa ýol bilen, başga faktlaryň üsti bilen, ýagny araçynyň üsti bilen bilipdir. Pikirlenmegiň birinji alamaty onuň durmuş zatlaryny we hadysalaryny araçynyň üsti bilen bilmek prosesidiginden ybaratdyr. Şunuň ýaly araçynyň üsti bilen bilmek mümkinçiligi nämä esaslanýar?
Ozaly bilen, zatlar bilen hadysalaryň arasyndaky baglanyşyklary we gatnaşyklary aňlamaklyga esaslanýar. Adam diňe ýagyş bilen jaýyň üstüniň çyglylygynyň arasyndaky sebäp baglanyşygynyň özüne mälimdigine görä, gije ýagşýň ýagandygy hakynda pikire gelip bilipdir.
Pikirlenmegiň ikinji möhüm alamaty onuň durmuşy umumylaşdyrylan
halda bilmekliginden ybaratdyr. Ýagşyň ýagandygyny bir gezek jaýyň üstüniň çyg bolmagyndan bilmek ýeterlik däldir. Mundan hiç bir netije çykarmak bolmaz. Başgaça aýdanymyzda, adamyň özüniň syn etmeginiň netijelerini
umumylaşdyrmagy gerekdir. Iki faktyň arasyndaky baglanyşygy bilmek
bilen oňmak bolmaz; bu baglanyşygyň umumy häsiýetiniň bardygyny, onuň zatlaryň umumy häsiýetleri bilen kesgitlenilýändigini aňlamak zerurdyr. Biziň getiren mysalymyzda ýagyş bilen jaýyň üstüniň çyglylygynyň arasyndaky sebäp baglanyşygy ýagşyň hususy aýratynlyklary bilen kesgitlenilmän, eýsem ýeterlik derejede güýçli her bir ýagşa bolan umumy häsiýetler bilen kesgitlenilýär. Pikirlenmegiň her bir prosesinde biz zatlaryň umumy häsiýetleriniň, ýagny meňzeş zatlaryň ýa hadysalaryň bir toparyna degişli bolan häsiýetleriň suratlandyrylmagy bilen iş salyşýarys. Pikirlenme bize özümiziň gös-göni syn etmedik zadymyzy bilmäge mümkinçilik berýär. Mundan başga-da ol bize hadysalaryň barşyny we hut özümiziň pikirimiziň netijelerini öňden görmäge mümkinçilik berýär. Biziň bilmegimiz duýmalardan we özümize kabul edip almalarymyzdan başlanýar. Emma biz mydama ýeke-täk faktlary özümize
kabul edip alýarys, ýeke-täk faktlary bilmegiň özi bolsa, başga faktlaryň geçişini
öňünden görmäge mümkinçilik berip bilmez. Ine, şu bir bölek gandyň, eger biz ony heniz eredip görmedik bolsak, gandyň başga böleklerini çaýyň içine atanymyzda, emele gelen netijeleri umumylaşdyrmadyk bolsak, gyzgyn çaýyň içinde näçe çalt erejekdigini biz nähili öňünden görüp bilerdik? Diňe özümiziň
geçmişdäki eden synlarymyzyň netijelerini umumylaşdyrandygymyz sebäpli, gandyň käbir umumy häsiýetlerini bilýändigimiz sebäpli we gandyň ereýşiniň tizligi bilen suwugyň temperaturasynyň arasyndaky baglanyşygy bilýändigimiz
sebäpli gandyň çaýyň içine atan mahalymyzda biz mundan näme gelip çykjakdygyny öňünden görýäris. Şeýlelikde, pikirlenmek durmuşy umumylaşdyrylan halda we araçynyň üsti bilen bilmek prosesidir.

Pikirlenmek arkaly adam daşky dünýäniň çylşyrymly hadysalaryna
düşünip hem akyl ýetirip bilýär. Pikirlenmek adamyň düşünjesiniň çägini giňeldýär. Pikirlenmek, adam pikiriniň gymmaty barada hem örän parasatly pikirler beýan edilýär. Pikirlenmek sözleýiş bilen baglanyşykly amala aşyrylýar. Pikir sözsüz emele gelmeýär. Biz sözlemek arkaly pikir edip, pikirimizi beýän edip bilýäris. Pikirlenme sözleýiş formasynda amala aşyrylýandyr. Dürli dilde
gepläp bilýän özüniň haýsy dilde gepleýändigine akyl ýetirýär. Pikirlenme we sözleýiş baglanyşykly bolsalar-da, ikisine hem bir proses hökmünde seretmek bolmaz. Sebäbi olaryň hersiniň özboluşly proses hökmünde ýüze çykyş aýratynlyklary bardyr. Pikirlenmäniň fiziologik esasy adamyň beýnisiniň uly ýarym şarynyň gabygynyň çylşyrymly iş funksiýasy bilen düşündirilýär. Uly ýarym şaryň gabygynda örän köp dürli merkezler ýerleşip, adamyň pikirlenmesi mahalynda şol merkezleriň ählisi hem işjeň gatnaşýar. Uly ýarym şaryň çep tarapyndaky gabygynda sözleýşiň 3 sany merkezi: eşidiş, hereket ediş, görüş
merkezleri ýerleşýär.
Eşidiş merkezi adamyň eşidýän sözlerine düşünmegini üpjün edýär.
Eger-de bu merkeze şikes ýetse, adam sözi eşitse-de, sözüň manysyna düşünmeýär. Hereket ediş merkezi sözleri aýtmagy, dilde beýan etmegi üpjün edýär. Beýniniň bu merkezine zyýan ýetende, adam sözleri eşitse-de, olara düşünse-de, dilde aýdyp, beýan edip bilmeýär. Ol diňe gygyrmaga, hiňlenmäge ukyply bolýar.
Görüş merkezi adamyň ýazylan sözleri okap bilmegini üpjün edýär. Uly ýarym şaryň bu merkezine zyýan ýetse, adamyň gözi görýän-de bolsa, ýazylan
sözleri, kitaplary okap bilmeýär. Adamyň sözleýşi onuň durmuşynda möhüm
hyzmaty amala aşyrýar.
Sözleýiş – bu adamlaryň biri-birleri bilen aragatnaşyk saklamaklary
üçin dili peýdalanmak prosesidir. Adam jemgyýetde ýaşamak bilen hökman biri-birine düşünmek üçin sözleýşi ulanmalydyr. Adamlar biri-birleri bilen gürleşenlerinde haýsy hem bolsa bir diliň Grammatik düzgüninden peýdalanýarlar. Şonuň ýaly-da dil ylmy, medeniýeti, sungaty nesilden-nesle geçirýän serişdeleriň biridir. Sözleýşiň esasy möhüm hyzmaty hökmünde şu aşakdakylary görkezmek bolar:
– sözleýşiň adamlaryň arasynda aragatnaşyk saklamak üçin hyzmat etmegi;
– sözleýşiň pikirlenmäniň esasy serişdesi bolmak hyzmaty.

3. Tema: Şahsyýetiň ösüşi we terbiýe pedagogikanyň esasy meselesidir.

Meýilnama:

1. Adamyň ösüşine täsir edýän esasy ýagdaýlar: neslegeçijilik ýa-da tohum yzarlama, daşky gurşawy, tälim terbiýe.
2. Pedagogikada şahsyýetiň ösüş meselesi.
3. Şahsyýetiň ösüşde hil taýdan kämilleşdirilmegi. Adamyň ömrüniň ýaş aýratynlyklara we döwürlere bölünişiniň ähmiýeti.
4.Okuw-terbiýeçilik işinde okuwçylaryň ýaş aýartynlyklaryny, indiwidual we psihologik ýagdaýlaryny göz öňüne tutmak.

1. Adamyň ösüşine täsir edýän esasy ýagdaýlar: neslegeçijilik ýa-da tohum yzarlama, daşky gurşawy, tälim terbiýe.

“Proses”  sözi – latyn dilinden terjime edilende “öňe hereket etmek”, “üýtgeşik” manylary berýär. “Ösüş” diýen düşünje – adamyň organizminde bolup geçýän möçber we hil üýtgeşiklerini aňladýar. Ösüşiň netijesi – adamyň biologik görnüş we adam hökmünde ýüze çykmagydyr. 
Adamyň biologiki ösüşi onuň beden ösüşi bilen häsiýetlenýär. Bu ösüş öz içinde morfologiki, biohimiki, fiziologiki üýtgeýişleri jemleýär. Adamyň sosial ösüşi onuň psihiki, ruhy, intellektual ösüşinde öz beýanyny tapýar.
Şahsyýet diýip – özbaşdak döredijilikli işläp bilýän, aňly we öz-özüni aňlap bilýän dereje ýeten adama aýdylýar. Adam şahsyýet bolup dogulmaýar. Ol ösüş prosesinde şahsyýete öwrülýär. “Şahsyýet” düşünje “adam” diýen düşünjeden, adamlar bilen söhbetleşip bilýän, jemgyýetçilik aragatnaşyklarynyň täsirinde emele gelýän hilleri bilen ara tapawutlanýar. Adam şahsyýet hökmünde sosial ulgamda maksada gönükdirilen  we pikirlenip gurnalan terbiýäniň esasynda ýüze çykýar. Şahsyýet, bir tarapdan jemgyýetiň tejribesini kabul edip bilişi, ikinji tarapdan jemgyýetiň material we ruhy gymmatlyklaryna öz goşandyny goşup  bilşi bilen kesgitlenýär.  Şahsyýet bolmak üçin adam işde, tejribede tebigat, durmuş we terbiýe tarapyndan berlen özüniň içki häsiýetlerini açmalydyr.
Adamyň ösüşi – çylşyrymly, dowamly we gapma-garşylykly prosesdir. Adamyň organizmindäki üýtgeýişler doglandan tä soňky gününe çenli dowam edýär. Ýöne çagalyk we ýigitlik döwründe beden ösüşiniň görkezijileri we ruhy dünýäsi aýratyn hem tiz ösýär, üýtgeýär. Ösüş bu dogry gönükdirilen aşakdan ýokara bolan mukdar üýtgeýişleriň sada toplumy däldir. Bu prosesiň häsiýet aýratynlyklary şahsyýetiň häsiýetleriniň mukdar üýtgeýişlerden hil üýtgeýişlere, beden, psihiki we ruhy üýtgeýişlere dialektiki geçişidir. Bu prosesi dürli filosofiki akymlaryň tarapdarlary dürli düşundirýärler. Şu güne çenli bu häli doly öwrenilmedik prosesdir. Ösüşiň hereketlendiriji güýji – gapma-garşylyklaryň göreşidir. Ösüşiň gapma-garşylyklary onuň ösüşine, täzelenmesine uly itergi berýär. Gapma-garşylyklar biri-birine ters başlangyçlaryň konflikt çaknyşyklarydyr. Adamyň özi-de gapma-garşylyklardan ybarat. Adama gapma-garşylyklary gözlemek, oýlap tapmak gerek däl, ösüşiň dialektiki üýtgeýişleriniň her ädiminde, olar ýüze çykýar.
Gapma garşylyklar içerki, daşarky, umumy (uniwersal) we ýekebara görnüşlere bölünýärler. Içerki, daşarky we umumy gapma-garşylyklar – adamlar toparynyň ösüşini häsiýetlendirýär. Ýekebara gapma-garşylyklar – aýratyn bir alnan adamy häsiýetlendirýär. Obýektiw faktorlaryň täsiri esasynda adamda ýüze çykýan sada material we ýokary ruhy talaplar we olary kanagatlandyrmagyň mümkinçilikleri. Adamyň organizmi bilen daşky gurşawyň arasynda ýüze  çykýan gapma-garşylyklar özüni alyp barşyny üýtgedýär, organizmiň täze ýagdaýlara uýgunlaşmagyna getirýär. Içki  gapma-garşylyklar adamyň “öz-özi bilen ylalaşmadyk” ýagdaýynda ýüze çykyp adamyň aýra başga (ýekebara) özüni alyp barşynda ýüze çykýar. Daşky gapma-garşylyklar – adamyň başga adamlar bilen jemgyýet, tebigat aragatnaşygynda ýüze çykýarlar we daşky güýçlerden itergi alýarlar (stimulirlenýärler). Içki gapma-garşylyklaryň esasylarynyň biri – adamda ýüze çykýan täze talaplar we olary kanagatlandyrmagyň mümkinçilikleri. Mysal üçin, okuwçylaryň jemgyýetçilik we önümçilik proseslerine gatnaşmak islegi bilen, olaryň akyl, psihiki, sosial ösüş  ýagdaýlarynyň real derejesi. “Isleýän”, “başarýan”, “bilýän”, “bilmeýän”, “mümkin”, “mümkin däl”, “bar”, “ýok” – bu sözler bizde ýüze çykýan gapma-garşylyklarymyzy aňladýan sözlerdir.
Ösüş faktorlaryny seljermek öz gözbaşyny biziň eramyzdan öň alyp gaýdýarlar. XIX asyryň ahyrynda XX asyryň başynda okuwçylaryň ösüşini öwrenen rus pedagog-psihologlary P.P. Blonskiý, L.S. Wygotskiý, G.S. Kostýuk, S.Z. Rubinşteýn, A.R. Luriýa. Daşary ýurt alymlaryndan bu meseläni öwrenen alymlar L. Termen, E. Gekbel, F. Mýuller, Ý. Şwansara. Bu alymlar öz barlaglarynda şeýle netije geldiler. Ösüş we onuň netijesiniň arasynda wajyp arabaglanyşygyň, kanunalaýyklyklaryň bir tarapdan we olara täsir edýän sebäpleriň ikinji tarapdan täsir edýändigini kesgitlediler.
Barlagyň netijesinde esasy bir soraga jogap talap edilýärdi : nämä üçin dürli adamlar dürli derejede ösüş gazanýarlar, bu prosesi we onuň netijesi nähili ýagdaýlara bagly? Dowamly geçirilen barlaglar umumy netije çykarmaga mümkinçilik berdi. Adamyň ösüşi onuň içki we daşky şertlerine baglydyr. Içerki şertlere adamyň organizminiň fiziologiki we psihiki häsiýeti degişlidir. Daşky şertler – bu adamyň ýaşaýan ýeri we ösýän daş-töweregi, daşky gurşaw (sreda). Daşky gurşaw bilen arabaglanyşykda adamyň içki dünýäsi üýtgeýär we täze arabaglanyşyk ýüze çykýar, ol öz gezeginde täze üýtgeşme emele getirýär. Şahsyýetiň durmuşynyň dürli görnüşlerinde, onuň ösüşiniň dürli basgançaklarynda, daşky we içki obýektiw we subýektiw arabaglanyşyklar dürli formalarda ýüze çykýarlar. 
E. Gekkeliň we F. Miýulleriň açan biogenetik kanuny adamyň ösüşiniň görnüşleriniň (formalarynyň) we tebigy şertleriniň arabaglanyşygyny görkezýär. Käbir pedagoglar we psihologlar bu kanunynyň mazmunyny giňeldip ony adamyň  aýrabaşga (ýekebara) ösüş prosesi bilen baglaşdyrmaga synanyşdylar. Dogrudanam, adam özüniň, indiwidual ösüşinde özüniň ata-babalarynyň ösüşini gaýtalaýandygy ikiuçsyzdyr. Elbetde, bu maglumata esaslanmak bolmaz. Sebäbi adam öz ösüşinde durmuş şertleriniň netijesinde käbir täze hillere eýe bolýar. Bu meseläni düşündirýän nemes psihology W. Şterniň aýtmagyna görä, täze doglan çaga süýt emdirijiler derejesinde bolýar, ýaşynyň ikinji ýarymynda – maýmyn derejesinde, 2 ýaşynda adam durkunyň elementar ýagdaýyna, diňe kämillik döwründe adam häzirki zaman medeniýet derejesine ýetýär. Elbetde W. Şterniň bu aýdanlary bilen ylalaşyp bolmaz. 
Nesle geçijilik we ösüş
Adamyň ösüş kanunalaýyklyklaryny öwrenmek bu prosesiň esasy faktorlaryna, onuň geçişine we netijesine jogap tapmakdyr. Şahsyýetiň ösüşi haýsy faktorlar (sebäpler) bilen kesgitlenilýär ? Adamyň ösüşiniň prosesi  we netijesi esasy üç faktoryň täsiri esasynda  amala aşyrylýar. Olar – nesle geçijilik, daşky gurşaw we terbiýedir. Bu sebäpleriň (faktorlaryň) hiç haýsy özbaşdak hereketlenmeýär. Ösüşiň netijesi olaryň arabaglanyşygydyr.
Adamy onuň ata-babalary we daşky janly dünýä bilen baglaşdyrýan biologik faktordyr. Biologiki faktoryň täsiri – neslegeçijilikdir. Neslegeçijilik ata-enesinden geçen kesgitli hilleri we aýratynlyklardyr. Neslegeçijilik genleriň (grek dilinden “gen” diýen söz “dogýan” diýen manyny berýär) üsti bilen amala aşyrylýar. Häzirki zaman ylmy organizminiň esasy häsiýetleri ýörite gen  kodlarynda jemlenendigini we bu kodlar organizm baradaky ähli maglumatlary özünde saklaýandygyny we geçirýändigini subut etdiler. Genetika ylmy adamyň ösüşinde neslegeçijiligiň programmsanyny açyp görkezdi. Soňky barlaglaryň  netijesinde alnan maglumatlar öňki öňe sürülen pikirler barada oýlanmaga mejbur edýär.
Adamyň ösüşine täsir edýän neslegeçijilik programmasy, adamlaryň umumylygy we biri-birine meňzemeýändigini kesgitleýär. Ata-eneden çagalara geçýän daşky keşpler: teniniň gurluşy, saçynyň, gözüniň we derisiniň reňki. Adamyň  häsiýetini kesgitleýän, onuň psihiki ösüşine täsir edýän nerw sistemasynyň aýratynlyklarynda nesilden-nesle geçýär. Ata-enelerde ýüze çykan nerw keselleri-de nesillerine geçip bilýär. Gan, süýji, endokrin keselleri (endokrin – boýy kiçi karlik liliput) hem nesilden-nesle geçýärler. Ata-enäniň alkogol we neşe serişdelerini ulanyşy nesliniň ösüşine otrisatel täsir edýär. 
	Adamyň ösüşi we ýaşaýşy üçin wajyp bolan häsiýetler özbaşdak ele alynýar. Onuň üçin tebigat oňa dürli mümkinçilikler döredýär. Öz-özüni terbiýelemek adama tebigat tarapyndan berlendir. Meýilnamalaşdyrylan neslegeçijilik häsiýetler haýwanlara ýaşamaga mümkinçilik berýär. Adam bolsa öz-özüni ösdürmek, öz-özüni kämilleşdirmek ýollaryň üsti bilen durmuşa uýgunlaşýar.
	Pedagogik nukdaý nazaryndan adamyň ösüşiniň kanunalaýyklyklary üç esasy meseläni öz içine alýarlar. Olar intelektual, ýörite we moral hilleriň nesilden-nesle geçişidir.
	Intelektual hilleriň nesilden-nesle geçişi iň wajyp soraglaryň biridir. Çagalara belli bir işi ýerine ýetirmek üçin taýyar ukyplar ata-enesinden geçýärmi ? Ýa-da şol işi  ýerine ýetirmek üçin gerek bolan zadatkalary (üşükler – belli bir işi ýerine ýetirmek üçin tebigy berlen mümkinçilikler) kabul edýärlermi ? Pedagoglar ukyplary bir işi ýerine ýetirmek üçin şahsyýetiň aýrybaşga psihologik aýratynlyklary diýip düşündirýärler we olary zadatkalardan tapawutlandyrýarlar. Zadatkalary bolsa ukyplary ösdürmek üçin döredilen potensial mümkinçilikler diýip düşündirýärler. Geçirilen eksperimentleriň netijesiniň seljerilmegi bu soraga dogry jogap bermäge mümkinçilik döretdi. Nesilden-nesle ukyplar geçmän diňe üşük  ösdürmek üçin döredilen potensial mümkinçilikler geçýär.
	Adam tarapyndan ukyplary ösdürmek üçin döredilen mümkinçilikler  amala aşyrylýarmy ýa-da ýok. Eger-de adama bu mümkinçilikleri ösdürip, olary belli bir işi üstünlikli ýerine ýetirmek üçin konkret ukyplara geçirer ýaly ýagdaý döredilse, onda olar amala aşar. Dünýä belli matematigiň ýa-da hudožnigiň çagasy ene-atasy ýaly bolup bilermi ? Ol birnäçe ýagdaýlar bilen baglydyr : ýaşaýyş şertler, daşky gurşaw, jemgyýetiň talaby we bu hünäriň durmuşda gerekligi ýa-da gerek dälligi.
	Esasanam, jedelli meseleleriň biri-de intellektual ukyplaryň (bilim almak, okamak) nesilden nesle geçişi. Pedagog-materialistleriň pikirine görä ähli normal adamlar tebigatdan özüniň akyl we bilesigelijilik ösüşi üçin ýokary potensial mümkinçilikleri alýarlar. Ýokary nerw  işindäki bar bolan aratapawutlar diňe pikirleniş prosesi işini üýtgedýärler, onuň hilini intellektual işiniň hilini, derejesini  öňünden kesgitlemeýärler. Görnükli genetik, akademik N.P. Dubininiň aýtmagyna görä intellektiň nesilden nesle geçişini ylmy barlaglaryň netijesi inkär edýär.
	Şol bir wagt dünýäniň pedagoglary intellektual ukyplaryň ösüşine otrisatel täsir edýän nesilden geçýän faktorlaryň barlygyny belleýärler. Alkogol içgileri, neşe serişdelerini ulanýan adamlaryň  çagalaryna nesilden-nesle psihiki keseller geçip biler.
	Pedagog-idealistler adamlaryň intelektual ösüşindäki deňsizligi bu ukyplaryň nesilden-nesle geçýänligi bilen düşündirýärler. Olaryň pikirine görä terbiýelemek we bilim almak mümkinçilikleri nesilden-nesle birmeňzeş geçmeýär. Şonuň üçin adamlaryň hemmesine birmeňzeş bilim berip we terbiýeläp bolmaýar diýýärler.
	Intellektual zadatkalaryň nesilden-nesle geçiş prosesine dogry düşünmek adamlary dogry okatmagyň we terbiýelemegiň ýollaryny kesgitlemäge mümkinçilik berýär. Häzirki zaman pedagogikasy olaryň arasyndaky aratapawutlary gözlemeýär, her adamda ösmeklige bar bolan mümkinçilikleri deň ýagdaýlarda ösdürmäge çalyşýar. Daşary ýurt pedagogik ulgamlary terbiýe ösüşiň yzyndan barmalydyr diýip düşündirýärler. Olaryň pikirine görä terbiýe tebigy berlen zadatkalaryň ösüşine baglydyr.
	Ösüş üçin ýörite döredilen mümkinçilikleri (zadatkalary)  kesgitlemekde düşünişmezlik ýok. Ýörite zadatkalar diýlip, belli bir işi ýerine ýetirmäge gönükdirilen zadatkalara aýdylýar. Ýörite zadatkalary bar bolan çagalar bu ugurdan  tiz ösýärler, uly netijeler gazanýarlar. Eger adama mümkinçilik döredilse, onda onuň ýörite zadatkalary ösüşiň irki döwründe ýüze çykýarlar. Ýörite zadatkalara – saz, suratkeşlik, matematiki, lingwistiki, sport zadatkalary we başgalar degişlidir. 
	Ahlak (moral) sypatlaryň we psihikanyň nesilden-nesle geçişi esasy soraglaryň biridir. Köp wagtyň dowamynda pedagogikada psihiki hiller nesilden-nesle geçmeýär, olara damyň organizminiň daşky gurşaw bilen aragatnaşygy esasynda ýüze çykýarlar diýip düşündirilýärdi. Adam gaharjaň, hoşgylaw, eli açyk, içigysgynç, ýyrtyjy we jenaýatkär bolup dogulmaýar diýlip düşünilýärdi. Çagalara ene-atasyndan moral (ahlak) hiller nesilden-nesle geçmeýär. Adamyň genetiki programmasynda özüni jemgyýetde dogry alyp barmak maglumatlary ýok. Gadymy döwürde täze doglan çaganyň ruhy “arassa sahypa” ýaly diýip düşündiripdirler. Durmuş bolsa bu “arassa sahypa” öz hatlaryny ýazýar, diýipdirler. Adamyň nähili bolmagy daşky gurşaw bilen terbiýe baglydyr diýip bellenen. Genetiki programmalaryň seljerilmegi netijesinde alymlar olarda gaharjaňlygyň, hoşgylawlygyň, gazaplylygyň, boýunbolujylygyň we başga ahlak häsiýetler bilen bagly genlere duş gelinmändirler.
	Onda näme üçin köp alymlar “dogabitdi gahar-gazap” diýen nazary pikri öňe sürýärler. Birnäçe asyrlar dowamynda öz manysyny ýitirmedik “alma almadan daşa düşmeýär” diýeln atalar sözi dogrymyka ? Daşary ýurt (Günbatar) pedagogikasynda adamyň ahlak hilleri nesilden-nesle geçýär diýlip düşündirilýär. Adamlar eýýam doglanda hoşgylawly we gaharjaň, dogryçyl we ýalançy bolup dogulýarlar. Uruşganlyk, gaharlylyk, hilegärlik, ganymlyk adama tebigy berilýär diýýärler. (M. Montessori, K. Lorens, E. Fromm, A. Miçerlik we başgalar). Bu netijelere olar adamyň we haýwanlaryň özüni alyp barşyny öwrenmek boýunça geçiren ylmy barlaglarynyň jemleri getirýärler.
	Eger-de ylym adamlarda we haýwanlarda instinkt we refleksler bardygyny boýun alýan bolsa (I.P.Pawlow) instinklerem nesilden-nesle geçýän bolsa, onda adamlar tarapyndan kabul edilen instinktler hem haýwanlardaky ýaly hereket etmelidir. 
	Şeýdip haýwanlaryň özüni alyp barşy  bilen adamlaryň özüni alyp barşyny birmeňzeş etjek bolýarlar. Haýwanlaryň özüni alyp barşy köp babatdainstinktiw reflektor häsiýete eýe bolup, onuň ýokary aň ösüşine bagly bolman, diňe sada biologik refleksler netijesinde hereket edýär. 
	Bu mesele örän çylşyrymly bolandan soň, oňa örän jogapkärli çemeleşmeli. Muňa garamazdan soňky wagt biziň alym-pedagoglarymyzyň-da birnäçesi adamyň özüni alyp barşy genetiki kesgitlenendir diýen pikiriň tarapyna geçip başladylar.
	Adam biologik görnüş hökmünde özüniň taryhy ösüşini üýtgetmän gelýär diýsegem bolar. Bu adamyň tebigatynyň üýtgewsizligini duşündirýär. Adamyň görnüşi diňe alymlaryň adamyň genetiki kodyna aralaşyp ony üýtgeden ýagdaýynda üýtgäp biler. Bu işleriň nähili netije berjegini – peýdamy ýa-da zyýan ony wagt görkezer.
Adam diňe jemgyýetde ýaşap tebigat tarapyndan berlen üstünliklere ýetip biler. Eger-de ösüş (siwilizasiýa) bolmadyk bolsa, adam iň bir nejis, aňsyz haýwan bolup ýaşardy. Adamy adam edýän jemgyýetdir.
Daşky gurşaw – bu adamyň ösýän real we hakyky şertleridir.Şahsyýetiň kämilleşmegine daşky gurşawyň dürli görnüşleri täsir edýärler. Olar geografik, sosial, mekdep, maşgaladyr. Daşky gurşaw özüniň täsiri boýunça ýakyn we uzak toparlara bölünýär. Pedagoglar daşky gurşaw diýlende ilki bilen sosial we maşgala gurşawyny göz öňunde tutýarlar. Sosial gurşaw – uzak, maşgala – ýakyn gurşawdyr. Sosial gurşaw diýen düşünje jemgyýetiň gurluşyny, önümçilik aragatnaşyklaryny ýaşaýyş ýagdaýlaryny önümçilik we sosial prosesleriň amala aşyrylyşyny öz içine alýar. Ýakyn gurşaw – bu maşgala, garyndaşlar, dostlar.
Daşky gurşawyň adamyň kämilleşmegine täsiri nähili ? Daşky gurşawa baha berlende pedagoglaryň arasynda bir garaýyş ýok. Dünýäniň ähli pedagoglary daşky gurşawyň wajyplygyny belleýärler. Ýöne onuň täsiriniň güýjüne baha berlende olaryň pikirleri deň gelmeýär. Bize belli bolşy ýaly abstrakt gurşaw ýok. Diňe konkret jemgyýet gurluşy, adamyň konkret ýaşayyş şertleri, maşgalasy, mekdep, dostlary bar. Adam ýakyn we uzak gurşawlaryň onuň ösüşine gowy şertler döreden ýagdaýynda  ösüşiň ýokary derejesine ýetip bilýär.
Çagalyk döwründe, adamyň ösüşine öý gurşaw uly täsir ýetirýär. Maşgalada adamyň ilkinji günleri, ädimleri, onuň geljekde ösüşi we kämilleşmegi kesgitlenýär. Çaganyň ösüşinde, kämilleşmeginde maşgalanyň orny uldyr. Maşgala onuň gyzyklanmalaryny, talaplaryny, garaýyşlaryny we gymmatlyk baradaky garaýyşlaryny kesgitleýär. Ondan başgada maşgala onuň tebigy berlen zadatkalaryny ösdürmäge material şertler döredýär. Şahsyýetiň ahlak we sosial hilleride maşgaladan öz gözbaşyny alýar. 
Nazary we tejribe nukdaýnazaryndan gyzyklanma döredýän sorag : şahsyýetiň ösmegine daşky gurşaw köp täsir edýärmi ýa-da nesle geçijilik. Hünärmenler bu soraga jogap berende  öz garaýyşlary boýunça dürli toparlara bölündiler. Olar biogenetikler we sosiogenetikler (sosiologizatorlar) diýen toparlara bölündiler. Biogenetikler – neslegeçijilik şahsyýetiň ösüşinde esasy orun tutýar diýen pikiri öňe sürdiler. 
Sosiogenetikler (sosiologizatorlar) – şahsyýetiň ösüşinde esasy orun daşky gurşawa degişlidir diýip belleýärler. Birnäçe alymlar öz işlerinde daşky gurşaw bilen neslegeçijiligiň adamyň ösüşine täsirlerini ölçegleriň üsti bilen barlap gördüler. Alnan maglumatlar gapma-garşylykly boldy. Netijede alnan maglumatlar şeýle netije çykarmaga mümkinçilik berdi : barlanýan faktorlar adamlaryň ösüşine   birmeňzeş täsir etmeýärler diýip jogap berdi. Sosiogenetikler (sosiologizatorlar) daşky gurşawyň ösüşe täsiri 90 % diýip hasap edýärler. Biogenetikler  neslegeçijilik ösüşe 80-90% az täsir etmeýär diýen netije çykardylar. Mysal üçin iňlis psihology D. Şattlewort (1935 ý.) esasy  faktorlaryň adamyň akyl ösüşine täsiri boýunça şu netije geldi :
· Akyl ösüşiniň 64% neslegeçijilik täsir edýär;
· Akyl ösüşiniň 16 % maşgala gurşawy täsir edýär;
· Akyl ösüşiniň 3% şol maşgaladaky çaga terbiýesiniň täsiri;
· Akyl ösüşiniň 17% neslegeçijilik bilen daşky gurşawyň arabaglanyşygy täsir edýär.
Ylmyň takyklyga esasy üns bereniniň sebäbi, bu onuň maksadydyr. Ýöne näçe ölçegler geçirilse-de, olaryň netijesi hakykata doly ýetip bilmez. Her bir adam özbaşdak, öz ugruna ösýär, şonuň üçinde olaryň her haýsysynyň ösüşinde neslegeçijiligiňde, daşky gurşawyňda öz “paýy” bardyr. 
Häzirki ylmyň berýän maglumatlaryna görä şahsyýetiň ösüşine täsir edýän faktorlar : mikrofaktorlar,  mezofaktorlar, makrofaktorlar, megofaktorlar diýlen toparlara bölünýärler.
1. Mikrofaktorlara – maşgala, öý goňşular, jaý, deň-duşlar degişlidirler. Olaryň adama täsiri  şahsyýeti dogry ýa-da nädogry ösüşe alyp gelýär. Bu ýerde täsiriň güýji we täsir edýän adamyň täsiriniň mazmuny esasy orun tutýar.
2. Mezofaktorlara – habar beriş serişdeler degişlidir. Adamyň okaýan kitaplary, žurnal-gazetleri, radioda diňleýän habarlary, telewizorda görýän kinofilmleri onuň şahsyýetleşmegine uly täsir edýär.
3. Makrofaktorlara – halk, medeniýet, döwlet, jemgyýet degişlidir. Halkyň sosial, maddy ýagdaýy, medeniýetiň ösüşi, döwletiň alyp barýan syýasaty, jemgyýetiň ösüşi adamyň jemgyýetleşmegine uly täsir edýär.
4. Megofaktorlara – kosmos, planetalar degişlidir. Asmanda, howada bolup geçýän hadysalaryňda adama täsiri uludyr. 
Soňky wagt adamlaryň arasynda teleýnama boýunça şahsyýete täsir etmek ýollary açyldy. Magnit meýdanlarynyň adamyň saglygyna edýän täsiri öwrenildi. Olaryňam öz gezeginde şahsyýetiň ösüşine täsiri uludyr.
Käbir alymlar  ady agzalan toparlary : noosfera; sosiosfera; psihosfera ýaly toparlara bölüp : - noosfera – kosmosy planetalary; sosiosfera – halky, döwleti, medeniýeti, jemgyýeti; psihosfera – maşgalany, öýi, goňşulary, jaýy, deň-duşlary olaryň düzümine goşýarlar.
Şahsyýetiň ösüşine akselerasiýada uly täsir edýär. Akselerasiýa – adamyň beden (fiziki)-biologiki ösüşiniň tizlenmesidir. Bu tizlenme dem alynýan howa, iýilýän iýmitiň düzümi bilen berk baglanyşyklydyr. Onuň häsiýetleri öňki nesillere seredende häzirki ýaşlaryň uzyn boýly bolmagy, saçyň tiz agarmagy, dişleriniň düşmegi, jyns ösüşiniň tizlenmesi we şuňa meňzeşlerdir.
Urbanizaiýa (şäherleşme) – ýurduň ykdysady, sosial medeni ösüşiniň netijesinde köp adamlaryň obalardan, etraplardan kiçi şäherlerden uly şäherlere geçmegi. Dünýäniň halklarynyň 60%-e golaýy häzirki wagt uly şäherlerde ýaşaýanlygydyr. Onuňam şahsyýetiň kemala gelmegine položitel we otrisatel  täsirleri bar. Bir tarapdan adam medeniýete, sungata, bilim ojaklaryna, sagaldyş merkezlerine ýakyn ýerleşip öz isleglerini kanagatlandyryp biler. Ikinji tarapdan uly şäherlerde uly mekdepler emele gelýär, olarda okadylýan çagalaryň sany müňden artýar. Bu bolsa öz gezeginde okuw-terbiýeçilik işine päsgel berýär. Adamlaryň biri-birine bolan gatnaşygy , garaýşy peselýär. 
Ylmyň berýän soňky maglumatlaryna görä, eýýam çaga doglanda onuň nerw gurluşy boýunça olar şu toparlara bölünýärler : - nerw ulgamynyň gurluşyň obraz, çeperçilik, pikirleniş görnüşi - bu çagalardan ýazyjylar, hudožnikler, aktýorlar, çeperçilik bilen meşgullanýan hünärmenleri taýýarlap bolar. 
· nerw ulgamynyň gurluşynyň rasional-pikirleniş görnüşi – bu çagalardan filosoflar, döwlet dolandyryjylar, alymlar, serkerdebaşylar taýyarlap bolar :
· nerw ulgamynyň gurluşynyň gatyşyk görnüşi – barlagyň netijesinde ýokarky agzalan toparlaryň haýsysyna köpräk degişli bolsa şoňa görä hünäre ugrukdyrmaly.
· Şahsyýetiň ösüşine zehiniň täsiri uly. Käbir ýagdaýlarda zehin beýniniň biologik gurluşy we ösüşi bilen bagly bolýar. Käbir ýagdaýlarda zehiniň ösüşi – terbiýe we bilimiň berlişine baglydyr.
Umuman alnanda şahsyýetiň ösüşi çykşyrymly, öwrenmeli meseleleriň biridir.

2. Pedagogikada şahsyýetiň ösüş meselesi.

Adamyň tebigatyna düşünmeklik taryhyň bütin dowamynda adamzady gyzyklandyryp gelen meseledir. Adamyň şahsyýeti dog- rusyndaky derňewleriň köplügine garamazdan, onuň özüni näme üçin başga hili däl-de, şeýle alyp barýanlygynyň sebäbi heniz doly anyk- lanan däldir. Psihologiýa, antropologiýa, fiziologiýa we ş.m. ylymlar bilen bir hatarda pedagogikanyň hem öwreniş obýekti adamdyr. Adamyň indiwid we şahsyýet düzüjileriniň arasynda şahsyýet öz mazmuny boýunça sosial, ruhy gurluşdyr. Indiwid hökmünde adam, esasan, biologiýanyň, fiziologiýanyň öwreniş dersini düzýär.
Şahsyýet hem öz gezeginde psihologiýa, edebiýat taglymaty ýaly gumanitar-ynsanperwer ylymlaryň umumy öwreniş obýekti bolup, bu ylymlaryň her biri özüne laýyklykda öwreniş jähtini saýlap alýar. Şahsyýet diýlende, ilki bilen pikire gelýän zat onuň özboluşly, gaýtalanmaz gurluş bolýanlygydyr.
Şahsyýeti ylmy taýdan öwrenmeklik XIX asyryň ahyrlaryndan, XX asyryň başlaryndan başlanýar. Şahsyýetiň ylmy öwrenilişinde bahalandyryşly kesgitleme (meselem, A- oňat, В - ýaramaz şahsyýet) kabul edilen däldir. Ylmy şahsyýetnama - personologiýa şahsyýetiň obýektiw gurluşyny açyp görkezmäge ymtylýar. Başgaça aýdanyňda, bu ýerde şahsyýetiň öwrenilişi onuň düzüjileriniň bahalandyryl- maýandygyny açyp görkezmek häsiýetinde bolýar. Şahsyýetiň ylmy öwrenilişiniň bimäçe ugurlary bardyr. Meselem, K.Rojersiň tag- lymatynda şahsyýetiň öz-özüneligi onuň guramaçylykly gaýtalan- maz, dumukly gurluşy bolup durýanlygy nygtalýan bolsa, J. Kelliniň şahsyýet taglymatynda ol öz gaýtalanmaz tejribesini aňlaýan we oňa üznüksiz düzediş girizýän gurluş hökmünde seredilýär. A. Banduranyň taglymatynda bolsa, şahsyýet özüniň oňyn we oňyn däl hereketleri hoşamaýlyk ýa-da temmi bilen berkidilip durulýan we onuň ne- tijesinde bellibir häsiýetler döreýän mazmun gömüşinde seredilýär (B. Basarow, 2015).
Belli alymlardyr bilermenleriň öňe süren pikirleri, genetika ylmynyň gazananlary, fiziologiýanyň nesle geçijilik hem nerw ulgamynyň işi hakyndaky taglymatlary, bu ugurdaky gaýry ylmy açyşlar adam şahsyýetiniň, esasan, üç sany faktoryň - biologiki (nesle geçi- jilik), sosial (daşky gurşaw), terbiýe faktorlarynyň täsirinde kemala gelýändigini belleýärler

(şahsyýetiň kemala gelmegine gönükdirilen faktor)

[bookmark: bookmark8]Nesle geçijilik we ösüş
Adamy daşky janly dünýä bilen baglanyşdyrýan hadysa biologik faktordyr. Biologik faktoryň täsiri - nesle geçijilikdir. Nesle geçijilik genleriň (grekçeden «gen» - «dogýan») üsti bilen amala aşyrylýar. Nesle geçijilik ata-eneden geçen kesgitli sypatlar we aýratynlyklardyr. Bedenift miraslyk esasy (genotipi) adamyň ösüş prosesinde kabul edýän taraplary (fenotipi) bilen baglanyşýar. Tutuş bedeniň, onuň aýry-aýry ulgamlarynyň fiziologik gurluşy, kemallanma döwri, esasy morfologik we amal ediş alamatlary, jynsy, bimäçe özbaşdak aýratynlyklary (derisinm, saçynyň, gözüniň reňki, formasy, ýüz keşbi, barmaklarynyň aýratynlyklary we ş. m.), ganyň haýsydyr bir topara degişliligi genler arkaly kesgitlenilýär. Genetikanyň, psihogenetikanyň gazananlary häzirki zaman adamsynyň organizminm esasy häsiýetleriniň ýörite gen kodlarynda jemlenendigini we bu kodlaryň organizm baradaky ähli maglumatlary özünde saklaýandygyny we nesle geçirilýändigini subut etdi. Bu ylymlar adamyň ösüşinde nesle geçijiligiň programmasyny-maksatnamasyny açyp görkezdi. Ada- myň ösüşine täsir edýän neslegeçijilik programmasy, adamlaryň umumylygy we biri-birine meňzemeýändigini kesgitleýär. Adamyň häsiýetini kesgitleýän, psihiki ösüşe täsir edýän gurluşlar onuň nerw sistemasynyň aýratynlyklarynda nesilden-nesle geçýär. Ata-enelerde ýüze çykan nerw, käbir psihiki kesellerdir bozulmalar nesillerine geçip bilýär. Gari, süýji, endokrin (içki mäzleriň işiniň bozulmasynda döreýän) keselleri hem nesilden-nesle geçýär.
Adamyň ösüşi we ýaşaýşy üçin wajyp bolan häsiýetler, esasan, onuň öz şahsy işjeňliginde ele alynýar. Onuň üçin tebigat oňa dürli mümkinçilikler döredýär. Öz-özüňi terbiýelemek adamda ýörite guralýan terbiýäniň we onuň öz hususy işjeňligi, maksat goýmalary esasynda döreýär.
Pedagogik nukdaýnazardan adamyň ösüşiniň kanunalaýyklary üç esasy meseläniň töwreginde jemlenýär. Olar intellektual, ýörite we ahlak sypatlaryň nesilden-nesle geçişi dogrusyndaky nazaryýetlerdir.
Intellektual sypatlaryň nesilden-nesle geçişi baradaky pikir iň bir wajyp meselä sepleşýär. Ukyplar çagalara ata-enesinden taýýar görnüşde geçýärmi ýa-da çaga haýsydyr bir işi üstünlikli ýerine ýe- tirmek üçin zerur mümkinçilikleri (üşükleri işi üstünlikli ýerine ýe- tirmek üçin zerur bolan bedeniň tebigy aýratynlyklary) nesil üsti alýarmy? Bu ugurda geçirilen dowamly barlaglar meseläni köp de- rejede aýdyňlaşdyrmaga mümkinçilik berdi. Nesilden-nesle ukyplar däl-de, diňe olary ösdürmek üçin tebigy esas bolup hyzmat edýän üşükler geçýär (B. Basarow, 2010).
Ukypdyr zehiniň nesle geçijiligi ýa-da dogluşdan soňra döreýşi bilen baglylykda bimäçe sowallar döreýär: adam öz ukyplaryny ösdürmek üçin gurşaw tarapyndan döredilen mümkinçilikleri ulanyp bilýärmi? Şeýle mümkinçilikleriň doly we dogry ulanylmagy ukyp- başamyklaryň ösüşini şertlendirýär. Başga bir tarapdan, biologik nesle geçijilik bilen bir hatarda sosial nesle geçijiligiň bardygy hem bel- lenilmelidir. Eger-de şol bir öýdäki adamlaryň ählisi saz bilen meşgul bolýan bolsalar, nobatdaky nesiller hem bu däbe eýerip, saza bolan başamyk endiklerini beýleki, adaty durmuş ýörelgesinde ýaşaýan çagalardan has ir we üstünlikli özleşdirýärler (В. Basarow, 2010).
Ýörite üşükler. Bular bellibir işi ýerine ýetirmäge gönükdi- rilen tebigy esas, mümkinçiliklerdir. Ýörite üşükleri bar bolan çagalar bu ugurdan tiz ösýärler, ýokary netijeler gazanýarlar. Eger adama mümkinçilik döredilse, onda onuň ýörite üşükleri ösüşiň has irki döwründe ukyplara öwrülýär. Ezber sazanda, suratkeş, matema- tik, küştçi, lingwist we beýlekiler, esasan, ýörite üşükler esasynda döreýän ukyplardyr.
Ahlak sypatlaryň nesilden-nesle geçişi esasy meseleleriň biridir. Pedagogikada uzak wagtyň dowamynda psihiki sypatlar nesilden-nesle geçmeýän, diňe adamyň daşky gurşaw bilen aragatnaşygynda döre- ýän hadysalar hasaplanylypdyr. Başgaça aýdylanda, adam gaharjaň, hoşgylaw, sahy, içgysgynç, wagşy ýa-da jenaýatkär bolup dogul- maýar, bu sypatlar dogluşdan soňky döwürde kemala getirilýär.
Ahlak sypatlar nesilden-nesle geçmeýär. Adamyň genetiki programmasynda özüňi jemgyýetde ahlak kadasyna laýyk alyp bar maga «jogapkär» gen ýok. Gadymy döwürde täze doglan çaganyň ruhy «arassa sahypa» ýaly diýip düşündiripdirler. Durmuş bolsa bu «arassa sahypa» öz ýazgylaryny ýazýar diýipdirler. Adamyň özüni kadaly alyp barmagynyň sebäbi daşky gurşaw we terbiýe bilen baglanyşdyrylypdyr. Genetiki programmalaryň ylmy seljerilişinde gahaijaňlygyň, hoşgylawlylygyň, gazaplylygyň, tabyn bolujylygyň we başga sosial we ahlak gönükdirilmeli genlere duş gelinmändir.
[bookmark: bookmark9]Daşky gurşawyň şahsyýetiň ösüşine täsiri
Daşky gurşaw - bu adamyň ýaşaýan we ösýän anyk şertleridir. Şahsyýetiň kämilleşmegine daşky gurşawyň dürli gömüşleri täsir edýärler. Olar geografik, sosial, mekdep, maşgala şertleridir. Häzirkizaman ylmynda şahsyýetiň ösüşine täsir edýän daşky gurşaw faktorlary hökmünde şular görkezilýär:
1. Mikrofaktorlara maşgala, duldegşir goňşular, jaý, deň-duşlar degişlidirler. Olaryň adama täsiri şahsyýeti dogry ýa-da oňyn däl ugra gönükdirip bilýär. Bu ýerde täsiriň güýji we mazmuny esasy orunda durýar.
2. Mezofaktorlary jemgyýetçilik pikiri, habar beriş serişdeler ulgamy düzýär. Adamyň okaýan kitaplary, žumal-gazetleri, radioda diňleýän habarlary, telewizorda görýän kinofilmleri onuň şahsyýeti- niň kemala gelmegine uly täsir edyär.
3. Makrofaktorlara halk köpçüligi, medeniýet, döwlet, jemgy- ýet degişlidir. Adamyň sosiallaşmagynda halkyň sosial, medeni, mad- dy ýagdaýlaryna, ylmyň, medeniýetiň ösüşine, döwletiň alyp barýan syýasatyna, jemgyýetiň ösüşine aýgytlaýjy orun degişlidir.
4. Megofaktorlar älem giňişliginde bolup geçýän hadysalaryň adama edýän täsiridir.
Käbir alymlar ady agzalan toparlary: noosfera; sosiosfera; psi- hosfera ýaly gömüşlere bölýärler: noosfera - älemi, planetalary, sosiosfera - halky, döwleti, medeniýeti, jemgyýeti, psihosfera - maşga- lany, öýi, jaýy, goňşulary, deň-duşlary aňladýar.
Şahsyýetiň ösüşine akselerasiýa hadysasynyň täsiri-de uludyr. Akselerasiýa adamyň beden (fiziki)-biologiki ösüşiniň çaltlanma- gydyr. Bu tizlenme atmosfera, iýilýän iýmitiň düzümi bilen berk baglydyr. Onuň häsiýetleri öňki nesillere seredende, häzirki ýaşlaryň uzyn boýly bolmagy, saçyň tiz agarmagy, dişlerinift düşmegi, jyns ösüşiniň çaltlanmasy we beýlekilerdir.
Garaşsyz, baky Bitarap Türkmenrstanda ýaş nesillerimiziň bag- tyýar ýaşamagy, olaryň geljekde hakyky watançylar, päk ahlakly, ylymly-bilimli şahsyýetler bolup ýetişmegi üçin ýadawsyz alada edilýär, ýaşlarymyzyň beden we ruhy taýdan sagdyn ösmegine, döwrebap bilim-terbiýe almagyna ähli zerur şertler döredilýär. Türkmenistan döwletiniň alyp barýan syýasaty, jemgyýetiň, medeniýetiň ösüşi, halkyň sosial, maddy ýagdaýy kämil şahsyýetiň kemala gelme- ginde sagdyn daşky gurşawy üpjün edýär.
Çaganyň ösüşine öý-ojagy, terbiýelenýän maşgalasy uly täsirini ýetirýär. Maşgalada çaganyň ilkinji günleri, ädimleri, onuň geljekdäki ösüşi we kämilleşmegi kesgitlenilýär. Maşgala onuň gyzyklanmalaryny, talaplaryny, dünýägaraýşyny berlen tebigy üşüklerini ösdürmäge anyk şertler döredýär. Şahsyýetiň ahlak we sosial sypatlary öz gözbä- şyny, esasan, maşgaladan alýar.

Mekdep okuwçylarynyň gurşawy olaryň daş-töwereginde bolup geçýän wakalar, hadysalar, ýaşaýşyň maddy we medeni şertleri, ýaşaýan we okaýan ýeri, iş salyşýan adamlary, çagalar, ýetginjekler we beýleki jemgyýetçilik guramalary, önümçilik prosesi, köpçülikleýin habar beriş serişdeleri we beýleki gurluşlary öz içine alýar. Olar çagany gurşamak bilen onuň şahsyýetiniň ösüşine yzygider öz täsiri- ni ýetirip durýar. Ýurdumyzyň alyp barýan syýasatyndan ugur alyp, okuwçynyň daşky gurşawdan oňyn täsir almagyny ýola goýmakda mugallyma aýgytlaýjy orun degişlidir.
Şahsyýetiň kemala gelmeginde
jemgyýetiň orny
Bu mesele has ýaýraň görnüşde şahsyýetiň ösüşinde tebigatyň (neslegeçijilik) ýa-da terbiýäniň täsiriniň aýgytlaýjylygyny anyklamak häsiýetinde hem goýulýar. Bu sowala jogap berşine laýyklykda bilermenler öz garaýyşlary boýunça biogenetikler we sosiogenetikler atlandyrylýan toparlara bölünýärler.
Biogenetikler şahsyýetiň ösüşinde nesle geçijiligiň täsirini esasy orunda goýýanlardyr.
Sosiogenetikler şahsyýetiň ösüşinde esasy omuň daşky gurşawa degişlidigini nygtaýanlardyr.
Adam sosiallaşmak prosesinde şahsyýete öwrülýär. Adamy, onuň ruhy-paýhas ösüşini jemgyýetsiz göz öňüne getirmek mümkin däldir. Adam diňe jemgyýetde ýaşap, tebigat tarapyndan berlen mümkinçilikleriň çäginde bellibir üstünliklere ýetip biler.
Çaga dünýä inenden soň, ilkinji hepdede onda şertli refleksler döräp başlaýar we kem-kemden sözleýiş dili döreýär, kämilleşýär. Çaganyň baý tebigy binýadyna daşky gurşaw yzygider täsir edip durýar. Tebigatdan alnan mümkinçilikler sosial gurşawyň mazmunyna baglylykda dürli depginde we gönükdirilmede ösýär. Tebigatdan alnan mümkinçilikler näçe baý hem bolsa, eger-de adam sosial gurşawdan üzňelikde bolsa, ol ösüp bilmeýär. Munuň şeýledigine has irki çagalyk döwründe haýwanlaryň arasyna düşüp, soňra jemgyýete goşulan çagalaryň ýaşaýyş keşbi şaýatlyk edýär. Şeýle çagalar näçe alada edilmegine garamazdan, kadaly adamlaryň hataryna goşulyp bilmeýärler. Belli bolan maglumatlara görä, 15 çaganyň möjekler tarapyndan, 5 çaganyň aýylar, 10 çaganyň maýmynlar, 1 çaganyň geçigaplaň (leopard), 1 çaganyň bolsa goýun tarapyndan idedilip ösdürilendigi bellidir.
1920-nji ýylda hindistanly lukman Sing möjekleriň hininde iki sany adam çagasyna duşupdyr. Olar gyzlar bolup, biri 7-8 ýaşlarynda, beýlekisi bolsa ondan iki ýaş kiçi bolupdyr. Gyzlara Amala we Ka- mala diýip at dakypdyrlar. Çagalaryň özüni alyp barşy edil ýabany haýwanlaryň adamyň gapysynda özüni alyp barşy ýaly bolupdyr. Olar diňe gijelerine, dört aýagynda ýöräp, gündizine uklapdyrlar. Yatanlarynda-da biri-birine berk gysylyşyp ýatypdyrlar.
Kiçi gyzjagaz hiç zady öwrenip bilmän, tiz wagtdan aradan çykýar. Ulusy bolsa 10 ýyl ýaşapdyr.
Lukman Sing 10 ýylyň dowamynda ýörite gündelik ýöredip, oňa eden ähli synlaryny ýazypdyr. Bu gyza ilki dik durmagy öwredipdirler. Alty ýyldan soň, Kamala ýöräp başlasa-da, dört aýakda ylgapdyr. Dört ýylda alty sözi özleşdiripdir. Ýedi ýyldan son onuň söz baýlygy 45 söze ýetipdir, ýene-de üç ýyldan 100 söze ýetipdir. 10 ýylyň içinde Kamala adamlar toparyna öwrenişipdir, ýagtylykdan gorkmandyr, eli bilen iýmegi öwrenipdir, stakandan suw içip bilipdir. On ýedi ýaş töweregine ýetende, Kamalanyň ösüşi dört ýaşly çaganyň ösüşine barabar bolupdyr.
Bu babatda ýene-de bir mysala ýüzlenmek gyzyklydyr. Paragwaýda guaýkiller atly iň bir yzda galan taýpa ýaşaýar. Taýpanyň adamlary ýabany arylaryň baly bilen oňňut edip, ýarym-ýalaňaç halda gezýärler. Wellar atly fransuz etnografy şol ýerde bolanda, ýoluň gyrasynda galdyrylyp gidilen 2 ýaşly gyzjagazy öz ýurduna alyp gaýdýar hem eje- sine terbiýelemäge berýär. Gyzjagaz ulalyp, 1958-nji ýylda 20 ýaşyny doldurýar. Şonda ol Yewropanyft beýleki intelligent aýallaryndan birjik-de tapawutlanmaýar. 01 etnograf bolup ýetişýär, fransuz, ispan, Portugal dillerini birkemsiz öwrenýär. Belli pedagog Ş.A.Amonaşwili muny şeýle düşündirýär: ynsanyň hakyky ösüşini üpjün etmek üçin onuň ömrüniň ilkinji sekiz-on ýylynda zerur bolan şertler gerek, sebäbi adamyň tebigatynda sözleýşi emele getirýän mehanizm herekete ge- lip başlanda, onuň adamzat jemgyýetinde bolmagy hökmandyr. Eger guaýkiller taýpasyndan alnyp gidilen gyzjagaz 2 ýaşynda bolman, aýdaly, 8-10 ýaşynda bolan bolsady, onda onuň terbiýesiniň netijesi kadalaýyk bolmasa-da bolmazdy. Görnüşi ýaly, şahsyýetiň kemala gelmeginde sosial gurşawa aýgytlaýjy orun degişlidir. 
[bookmark: bookmark10]Şahsyýeti kemala getirmekde terbiýäniň orny
Terbiýe şahsyýetiň ösüşine, kemala getirilmegine özakymlaýyn ýa-da maksada gönükdirilen häsiýetde guralýan täsirdir. Neslegeçijiligiň we daşky gurşawyň adama täsiri terbiýe bilen anyklaşdyrylýar. Jemgyýete hemmetaraplaýyn ösen şahsyýeti taýýarlaýan esasy güýç terbiýedir. Terbiýäniň güýji onuň maksada gönükdirilenliginde, üznüksizliginde we kadalaýyk dolandyrylyşyndadyr. Terbiýäniň ejizligi - tutuş jemgyýetiň ýa-da aýratyn terbiýeçiniň ösýän adama degişli bolsa-da, terbiýesine goşulman, kemala geliş döwründe ony öz akymyna goýbermekdedir. Şahsyýetiň ösüşinde terbiýäniň omuna dürli baha berýärler. Bir topar alymlar, eger-de neslegeçijilik we daşky gurşaw ösüşe oňyn däl täsir etse, onda terbiýäniň hiç hili täsiri bolmaz diýýär. Beýleki bir topar bolsa, terbiýäni adamyň tebigatyny üýtgedýän ýeke-täk serişde hasaplaýar. Terbiýe bilen köp sypatlary ösdürip bolsa-da, adamyň durkuny düýpgöter üýtgedip bolmaz. Adamlaryň durmuşyna terbiýe ýönekeýje zatlardan başlap, uly möçberdäki goşantlary goşup biler. Olaryň möçberi şahsyýetde bolup geçýän üýtgeşmeler bilen ölçenilýär.
Adamyň ösüş ýolunda döräp bilýän böwşeňlikleri doldurýan terbiýedir. Terbiýäni dogry ýola goýmagyň esasy meseleleriniň biri - çaganyň gyzyklanmasyny we zehinini kesgitlemek we olary adamyň mümkinçiliklerine we şahsy aýratynlyklaryna laýyklykda ösdürmekdir. Ýörite geçirilen barlaglaryň görkezişine görä, terbiýe çaganyň tebigy berlen mümkinçiliklerine eýerip, onda kesgitlenen sypatlaryň ösmegine täsir edýär.
Ösüşe täsir etmek bilen terbiýäniň özi-de ösüş bilen bagly bolýar, ösüşiň ýeten derejesine daýanýar. Terbiýäniň netijeliligi köp derejede adamyň terbiýeçilik täsiri kabul edip bilşine bagly bolýar. 01 öz gezeginde neslegeçijilik we daşky gurşaw şertlerine esaslanýar.
Terbiýäniň omuna irki döwürleriň akyldarlarydyr pedagoglary-da aýratyn ähmiýet beripdirler. Halk pähimlerinde «At seýse bagly, adam - terbiýä», «Çaga eziz, edebi ondanam eziz» diýlip nygtalypdyr. «Kowusnamada» «Perzent üçin terbiýeden gowy miras ýokdur» diýilýär.
XVIII asyryň gömükli akyldary Döwletmämmet-Azady adamyň ösüp kemala gelmeginde terbiýäniň uly güýjüniň barlygyny belläp- dir. 01 özüniň meşhur «Wagzy-Azat» kitabynda ýaş nesle terbiýe bermegiň 40 sany düzgünini esaslandyryp, ata-enelere, pedagogla- ra sagdyn gollanmany hödürläpdir. Şol pedagogiki düzgünler, ka- dalar sazlaşykly ösen şahsyýete mahsus bolan ahlaklylyk, belent adamkärçilik sypatlaryny özünde jemleýär.
Terbiýe meselesi halk döredijiliginiň dürli žanrlarynda-da, nusgawy şahyrlaryň eserlerinde-de, türkmen halkynyň jemgyýetçilik-syýasy garaýyşlarynda-da, ýazuw ýadygärliklerinde-de öz beýanyny tapypdyr.
Çaganyň güýjüni, başamygyny ugrukdyryp, il-günüň, jemgyýetiň bähbitleri bilen utgaşdyrýan terbiýe:
a) ýaş nesliň durmuşyny hem işini maksadalaýyk edip guraýar;
b) çaganyň sazlaşykly ösmegi üçin durmuşdan susulyp alnan materiallary ýerlikli peýdalanmagy göz öňünde tutýar;
ç) adamyň kadaly ösmegine päsgel berýän täsirleri aradan aýyr- magy maksat edinýär;
d) ösýän sosial gurşawa, adamlaryň we olaryň işlerine, ýaşa- ýyş-durmuşyň akymlaryna, wakalara, zatdyr hadysalara bolan ga- raýşyny emele getirýär.
Şahsyýetiň ösüp kemala geliş prosesinde ösüş döwürleriniň häsiýetli özboluşly (indiwidual) aýratynlyklaryny öwrenmek peda- gog üçin örän möhümdir.
4. Tema:  Mugallymçylyk käri
Meýilnama:
1. Türkmen jemgyýetinde mugallymyň tutýan orny.
2. Döwletimizde mugallymlaryň taýýarlanylyşy.
3. Mugallymlaryň hünärlerini kämilleşdirmek we olara bildirilýän talaplar.
4. Mugallymlaryň hünär taýýarlygy we olara häsiýetnama.
5. Pedagogik ussatlygy gazanmagyň ýollary we mugallymyň pedagogik we psihologik taýýarlygy.
6. Mugallymyň sapaga taýýarlygy wew oňa bildirilýän talaplar
7. Mugallymlara sanly bilim ulgamyndan peýdalanmagyň usullaryny öwretmek.
8. Mugallymlara mahsus bolan häsiýetler, başarnyklar. Pedagogik hadysalar.

1. Türkmen jemgyýetinde mugallymyň tutýan orny.
Mugallym mekdebiň okuw-terbiýeçilik işini guraýan we amala aşyrýan şahsyýetdir. Mugallym okadýan dersi boýunça ýörite taýýarlykly, çagalara ata-eneden soňra iň golaý durýan, pedagogiki işi alyp barýan halypadyr.
Pedagog-mugallym okuw işi zähmetiň jemgyýetçilik bölünişiginde işiň özbaşdak gömüşine öwrülenden soňra zähmetiň bu gömüşiniň esasy guraýjysy we dolandyryjysydyr. Siwilizasiýanyň ösmegi bilen mugallymyň işi birtaraplaýyn hyzmata - diňe öz dersiň okatmakda çäklenip, okaýanyň şahsyýete öwrülmegine boýdan-başa gatnaşmaýan oma süýşýän ýaly görünse-de, bu hakykatda beýle däldir. Okuwça mähir berip, onuň ýüreginde orun alan mugallym ösýän şahsyýetiň kemala gelşine, durmuşda öz omuny tapmagyna hemişe dahyllydyr. Mugallymyň hakyky keşbi bir tarapdan, özüne düşünmegini isleýän şahsyýet, ikinji tarapdan, özünden öwrenýänlere düşiinmekçi bolýan adamyň keşbidir. Şeýle bitewüligi yza dolanýan baglanyşygyň maksadalaýyk goýulmagy bilen gazanmak mümkindir.



Jemgyýet mugallymyň işine aýratyn ähmiýet berýär, onuň asylly, jogapkärli käri bilen içgin gyzyklanýar, ýaşaýyş-durmuşy ba- rada aladalanýar. Mugallymyň ylymly-bilimli, edep-ekramly nesli ýetişdirmek işi jemgyýetiň ykdysady, sosial, medeni derejesini ýokarlandyrmak, ýurduň syýasy dumuklylygyny, il abadanlygyny we agzybirligini pugtalandymak bilen bagly bolansoň, il içinde onuň mertebesi belent tutulýar. Halk mugallyma özüniň iň eý görýän zady bolan çaganyň ykbalyny ynanýar, çünki ol mugallymyň yhlasly zähmeti bilen çaganyň kemally adam - ylymly-bilimli, ahlakly, medeniýetli, hünärmen adam bolup ýetişjekdigine ýüregi bilen ynanýar. Munuň özi mugallyma goýulýan belent sarpa, şol bir wagtyň özünde-de onuň üstüne ýüklenýän uly jogapkärçilikdir.
Türkmenler geçmişde-de mugallyma uly sarpa goýupdyrlar, onuň sowadyna we öwredijilik ukybyna aýratyn hormat bilen garapdyrlar. Muňa türkmeniň baldan süýji gören balasyny molla berende, «eti seniňki» diýip aýdan pähimi-de güwä geçýär. Hat-sowat öwredýän, tälim-terbiýe berýän adamyň gadyr-gymmatynyň bilinmegi türkmen halkynyň hemişe-de ylym-bilime teşne bolup gelenligindendir, onuň ýaşaýan ýerlerinde gadymy siwilizasiýanyň ýokary göterilip, dünýä ylmynyň we medeniýetiniň ösmegine saldamly goşant goşan beýik danalaryň bolanlygyndandyr. Türkmen özüne sowat öwreden, tälim beren mugallyma «mollam», «halypam», «ussadym» diýip ýüzlenipdir hem onuň keşbini ömrüniň ahyryna çenli belent şahsyýet hökmünde kalbynda göterip gelipdir, hatda ol baradaky ýatlamalaryny nesillerine-de geçiripdir.
Ildeşlerimiz bolan Gündogaryň beýik danalary - Horezminiň, Farabynyň, Birunynyň, Ibn Sinanyň, Omar Haýýamyň, beýik türkmen nusgawylarynyň öz döwürdeşleri hem özlerinden soňkular üçin deňsiz-taýsyz halypa, ussat mugallym bolandyklaryny hakykatdyr. Meselem, Gündogaryň akyldary Faraby «mugallymlaryň mugallymy» diýlip atlandyrylýar. Oňa Gündogaryň we Günbataryň belli alymlary «Ikinji mugallym», «Ikinji Aristotel» diýip, baha be- ripdirler. Gündogaryň beýik danalary ylym öwredip, tälim berip, şägirt döretmegi özlerine borç hasaplapdyr. Döwletmämmet Azady sözüň hakyky manysynda mugallym bolup, onuň iň bir göreldeli okuwçysy we şägirdi beýik Magtymguly bolupdyr. Ol özüniň meşhur «Wagzy-Azat» eserinde bir oglany okadyp sowatly etmegiň sogaby on müň ajy doýurmak hem ýene şonça adama egin-eşik berip sogap gazanmak bilen deňdir diýip hasap edýär. Bu türkmeniň ilkinji mugallymynyň okatmagyň, ylym-bilim öwretmegiň gymmatyna ro- wa gören mertebesidir.
Türkmenistanda XIX asyryň ahyryna XX asyryň başynda ilkinji türkmen mugallymlarynyň hataryna Nazarguly Serdarow, Söýünberdi Garryýew, Muhammetguly Atabaýew, Gaýgysyz Atabaýew, Akmämmet Myradow, Ata Annanyýazow, Artykgül Tekinskaýa ýaly belli pedagoglar goşulypdy. Bu döwürde mugallym kadrlaryny taýýarlap ýetişdirmek zerurlygy ýüze çykanlygy sebäpli, bu ugurda dürli çäreler durmuşa geçirilipdir. Şol çäreleriň hatarynda döredilen dürli möhletli pedagogiki okuwlar, pedagogik tehnikumlar, pedago- giki mekdepler (uçilişşeler), magaryf, mugallymçylyk institutlary, pedagogiki institutlar, uniwersitet aýgytly rol oýnady. Netijede, Türkmenistanda mugallym kadrlarynyň giden bir tapgyry taýýarlandy. Olaryň arasynda pedagogika ylmyny, halk magaryfyny ösdürmekde aýratyn hyzmatlary bitiren H.Baýlyýew, A.Poseluýewskiý, A. Mergenow, P. Azymow, G. Sopyýew, M.Geldiýew, M. Annagurdow, T. Berdiýew ýaly onlarça alym-pedagoglar bardy.
Häzirki döwürde pedagogiki kadrlar ýurdumyzyň mugallymçylyk mekdeplerinde, mugallymçylyk institutlarynda, uniwersitetde taýýarlanylýar. Mugallymlar türkmen intelligensiýasynyň iň uly bölegini düzýär. Köpmüňli mugallymlar kollektiwiniň arasynda özboluşly pedagogiki tejribesi, gymmatly metodik tapyndylary bolan ussatlar bar. Ýyly-ýylyna geçirilýän pedagogiki bäsleşik ýurdumyzda döredijilikli işleýän täzelikçi mugallymlarynyň ýüze çykmagyna amatly täsir edýär. Ýokary we orta mekdepler derejelerinde geçi- rilýän «Yylyň mugallymy» atly bäsleşik pedagogiki işde taplanan, hut özüniň döredijilik ýoluna ynam bilen gadam basan mugallymy ýüze çykarýar.

2. Döwletimizde mugallymlaryň taýýarlanylyşy.
Bilim berşiň üýtgedilip guralyşynda okadylyşy we terbiýäni döwrebaplaşdyrmak, ilkinji nobatda, mugallym hünärmenlerine baglydyr. Durmuş-ykdysady özgerişlerde mugallymyň at-abraýy, onuň bilim beriş wezipeleri düýpgöter özgerýär. Muňa degişlilikde onuň hünärmen häsiýetlerine bildirilýän talaplar-da üýtgeýär. Hut şonuň üçin häzirki zaman pedagogiki çekişmelerde esasy mesele mugallymyň ahlak-psihologik keşbiniň töwereginde jemlenýär.
XX asyryň 70-nji we soňraky ýyllarynda rowaçlanan W.F.Şatalowyň we onuň pikirdeşleriniň daýanç ýazgylary ulanmak arkaly okadylyşa omaşdyran ynsanperwerlik pedagogikasy mugallymyň okuwçylar bilen döredijilikli arkalaşygynyň olaryň psihologik aýratynlyklaryny nazara almaklyga esaslanan nusgasydyr. Onuň tejribesiniň ynsanperwerlik täsiri diňe bir okuwçylara gönükdirilmän, köneçil okadylyşda okaýanlaryň bahalaryny emeli galdyrmaga meýil edýän mugallymlara-da degişlidir. Ussat mugallym: «Biziň usulymyza mahsus bolan bahalaryň aç-açanlygy mugallymlary hünäre aldanmadan, göterime kowalaşmakdan halas edip, olara mugallymyň mertebesini gaýtaryp berýär» diýip belleýär. (А.Ф. Шаталов 1988). Bu pikir teswirlemäni talap etmeýär.
Hakykatda pedagogiki tejribe pedagogiki tehnologiýanyň terbiýeçiniň şahsyýetiniň onuň gymmatlyk ugrukmasy bilen özboluşly utgaşmasydyr. Mekdep diňe bir ösýän şahsyýete adamzadyň gazanan tejribesini elýeter usulda geçirmek bilen çäklenmän, ýetmezçiligi aradan aýryp, tejribäniň mazmunyny umumadamzat gymmatlyklary bilen baýlaşdyrmak üçin bu tejribäni tankydy bahalandyrýar. Mekdep bu işi her bir aýratyn adamyň özbaşdak durmuş ýoluna düşmegine ýardam etmek üçin amala aşyrýar. Mekdep aýry-aýry adamlara kömek etmek bilen birlikde olara tutuş iş-durmuşyny nähili göwnejaý gurmalydygyny öwredýär. Halk esasy düzümi hojalyk we ruhy düzüjilerden durýan öz milli baýlygyny dikeldýär.
Mugallym özüni jemgyýetiň degişli ýagdaýyna laýyk gymmatlyklary, meseleleri we ruhy medeniýeti bilen bularyň her biriniň gözbaşynda durýar. Ruhy medeniýet - bu ynsanperwer ideýalarda şöhlelenýän şahsyýetiň tutuş dünýä, onuň ähli tutumyna degişliligidir. Bu degişlilik durmuşyň wajyp sowallaryna jogap tap- mak synanyşygynda dünýäniň aladasyny syzmakda, daşky gurşawyň wakalary dogrusynda öz üstüňe jogapkärçilik almakda, şeýle hem, ynsanperwer gymmatlyklary işjeň ykrar etmekde ýüze çykýar.

3. Mugallymlaryň hünärlerini kämilleşdirmek we olara bildirilýän talaplar. Mugallymlaryň attestasiýalary we alnyp barylýan uysuly işler.
Mugallymlaryň hünär we jemgyýetçilik funksiýalarynyň aýratynlyklary okuwçylaryň, ata-eneleriň, jemgyýetiň onuň şahsyýetine, ahlak hereketlerine bildirýän ýokary talaplarydyr. Mugallyma bildirilýän talap - onuň pedagogiki işiniň netijeliligini kesgitleýän hünär sypatlarynyň talaba laýyklygydyr.
Bu talaplaryň ilkinj ileriniň hatarynda mugallymda pedagogiki ukyplaryň bolmagydyr. Bu giinki giinde pedagogik ukyplar depginli ösüş ýolundadyr.
Çagalar bilen işlemäge islegi bolan, olary söýýän, olar bilen söhbetleşip lezzet alyp bilýän şahsyýetiň sypatlaryna pedagogik ukyplar diýilýär. Kähalatlar pedagogik ukyplar gysga, anyk işleri başarmak manysynda hem ulanylýar. Meselem, owadan gürlemek, aýdym aýtmak, surat çekmek, çagalar bilen işleri gurap bilmek. Pedagogiki ukyplaryň esasy toparlary şulardyr.
1. Guramaçylyk ukyplary. Okuwçylary bir topara jemläp bilmek, olar bilen okuw-terbiýeçilik işini guramak, borçlary paýlamak, işi meýilnamalaşdyrmak, edilen işiň jemini jemlemek.
2. Didaktiki ukyplary. Okuw maglumatlaryny elýeter, düşnükli, gyzykly, ynandyryjy we yzygiderli düşündirip bilmek, görkezme esbaplary, sapakda ulanylmaly materiallary, abzallary saýlap bilmek we taýýarlamak, okuwçylaryň bilesigelijiligini we ruhy talaplaryny höweslendirmek, okuw isleglerini işjeňleşdirmek.
3. Perseptiw (kabul ediş) ukyplary. Okuwçylaryň ruhy dünýäsine aralaşyp bilmek, psihikasynyň aýratynlyklaryny ýüze çykarmak we olaryň emosional ýagdaýyny obýektiw bahalandyryp bilmek.
4. Kommunikatiw ukyplary. Okuwçylar bilen, kärdeşler bilen, ata-eneler bilen, mekdep ýolbaşçylary bilen dogry pedagogik maksada gönükdirilen aragatnaşyk gurap bilmek.
5. Suggestiw ukyplary. Okuwçylara emosional - erkli täsir edip, olary öz erkiňe tabyn edip bilmek.
6. Barlag ukyplary. Özüniň tejribe işinde ýüze çykan pedagogiki ýagdaýlary we hadysalary öwrenip we obýektiw bahalandyryp bilmek.
7. Ylmy - öwrenijilik ukyplary. Öz saýlan hünäri boýunça ylmy bilimleri ele alyp bilmek.
Zähmetsöýerlik, işjeňlik, tertiplilik, jogapkärlik, maksat goýup, oňa ýetmek üçin ýollary saýlap bilmek, guramaçylyk, talapkärlik, öz hünär derejesini ulgamlaýyn we meýilnamalaýyn kämilleşdirmek, öz zähmetiň hilini ýokarlandyrmaga ymtylmak we ş.m. mugallymyň esasy hünär sypatlarydyr.
Bazar ykdysadyýeti döwründe, bilim ulgamynda täze talaplaryň (geleşik, kontrakt, meýilnama) ýüze çykmagy mugallymda okuw-terbiýeçilik işinde adamkärçilikli aragatnaşygy guramak başamygynyň wajyplygyny kesgitledi.
Şeýle häsiýetlere: adamkärçilik, mylakatlylyk, çydamlylyk, paýhaslylyk, jogapkärçilik, dogruçyllyk, adalatlylyk, hökmanylyk, obýektiwlik, ýokary ahlaklylyk, ruhubelentlik, emosional deňagramlylyk, asudalyk, söhbetdeşlige talap, terbiýeleýänleriniň durmuşyna gyzyklanma, öz-özüňe tankyt, dostluk, özüni elde saklap bilmeklik, Watany söýmek, derejäňi bilmek, özdiýenlilik, emosional medeniýet, goldan gelýän kömegi bermek degişlidir.
Mugallymyň işiniň esasy alamaty ynsanperwerlikdir.
Mugallym okuwçylaryň gündelik durmuşynyň guramaçysy bolup çykyş edýändigi üçin, ol hemişe işjeň, döredijilikli şahsyýetdir. Synpa ýolbaşçylyk mugallymdan - döredijiligi, talapedijiligi, islendik ýagdaýlardan özbaşdak baş alyp çykarmagy talap edýär. Çydamlylyk, özüňi ele almak, ruhy duýgurlyk, adalatlylyk, talap edijilik, wäşilik duýgusy, hünär salyhatlylygy mugallymyň hökmany sypatlarydyr.
Mugallymyň şahsy sypatlary onuň hünär sypatlary bilen berk arabaglanyşyklydyr. Hünär sypatlaryna hünär taýýarlygy döwründe ýörite alan bilimleri, başarnyklary, pikirlenme ukyplary, işiniň usullary degişlidir. Olaryň arasynda: okadýan dersini, okatmagyň usulyny bilmek, psihologik taýýarlyk, umumy başçykaryjylyk (erudisiýa), giň medeni dünýägaraýyş, pedagogiki ussatlyk, peda- gogiki tehnologiýalary ulanyp bilmek, guramaçylyk başarnyklary we endikler, pedagogik salyhatlylyk (takt), pedagogiki tehnika, söhbetdeşligiň tehnologiýalaryny ulanyp bilmek, suhangöýlük (oratorlyk), ussatlyk we başga sypatlar bardyr.
4. Mugallymlaryň hünär taýýarlygy we olara häsiýetnama.
Mugallymyň hünär häsiýetnamasy - haýsy-da bolsa bir hünäre degişlilikde zerur we ýeterlik bolan sypatlaryň toplumyna hünär häsiýetnamasy (professiogramma) diýilýär.
Ilkinji hünär häsiýetnamasy XX asyryň 20-30-njy ýyllarynda, işi ylmy esasda guramak pikirini öňe süren alymlar tarapyndan düzülýär. Bu häsiýetnama şol döwrüň mugallymyna niýetlenilipdr. Onda mugallyma şeýle talaplar bildirilýärdi:
1. Beden saglygy.
2. Häsiýetiň deňagramlylygy.
3. Tertiplilik, ösen erklilik.
4. Başlangyç görkezijilik, döredijilik.
5. Guramaçylyk ukyplar we endikler.
6. Doly orta bilim we öz dersiňi gowy bilmek.
7. Öz bilim derejäňi täze maglumatlar bilen baýlaşdyrmak we gurşawdaky hadysalardan habarly bolmak.
8. Häzirki zaman psihologiýasynyň, pedagogikasynyň we metodikasynyň esasy akymlary bilen tanyş bolmak.
9. Okadýan dersiň usulyny bilmek.
10. Okadýan okuwçylar toparyňy bilmek.
11. Sosial-ykdysady we syýasy taýýarlyk.
12. Jemgyýetçilik durmuşy bilen gyzyklanmak we oňa işjeň gatnaşmak.
13. Geçirýän işiň maksadyny we wezipelerini doly we aýdyň aňlamak.
14. Öz hünäriň bilen bagly syýasy-köpçülik işleri bilen tanyş bolmak.
15. Okuwçylary söýmek, kollektiwizm.
16. Päkize geýinmek.
       17. Öz boijuňy duýmak duýgusy.
       18. Işiňe söýgi, ak ýürekli bolmak.
XX asyryň 80-nji ýyllarynda mugallyma degişlilikde hünär hä- siýetnamasyny düzen W. A. Slastenindir. Onuň hödürleýän hünär häsiýetnamasy (professiogrammasy) dört bölümden ybaratdyr:
1. Häzirki zaman mugallymynyň sypaty we häsiýetnamasy.
Bu bölüm özünde a) maksada gönükdirilenligi; b) hünär-pedagogik gönüdirilenligi; ç) öwrenijilik gönükdirilenligi jemleýär.
2. Psihologik we pedagogiki taýýarlygyna talaplar. Olara a)bilim; b) başarnyk; ç) endikler degişlidir.
3. Ýörite taýýarlygyň göwrümi we düzümi.
4. Mugallymyň öz hünäri boýunça usuly taýýarlygy.
Bu hünär häsiýetnamasy özünde: terbiýelemegiň we okatmagyň usullaryny ulanyp bilmegi; pedagogiki ussatlygy we umumy ösüşi; okatmagyň we terbiýelemegiü psihologik we pedagogiki esaslaryny bilmegi; maksadaokgunlylygy; ynamlylygy; tehniki serişdeleri ulanyp bilmegi; çagalary söýmegi; olara düşünmegi, adama ynamy; ruhubelentligi; maksat goýup we oňa ýetmegiň ýollaryny saýlap bilmegi; öz wagtyny dogry paýlap bilmegi; başganyň wagtyny paýlamagy; öz syýasy-ideýa we ýörite taýýarlyk derejäňi ulgamlaýyn we meýilnamalaýyn kämilleşdirmek; öz işiň önüminiň hilini ýokarlandyrmak; özbaşdak döredijilik; ýokary ahlak sypatlary; şahsy görelde we başga sypatlary jemleýär.
Mugallymyň saglyk ýagdaýy оnuň hünär häsiýetnamasynyň özenini düzýän-de bolsa, ol näme üçindir bu sanawda düşürilipdir. Çaky düzüjiler ony öz-özünden düşnükli hasaplan bolmaly.
Mugallymyň esasy sypatlary:
1. Guramaçylyk.
2. Tertiplilik.
3. Zähmetsöýerlik.
4. Ýerine ýetirijilik.
5. Mylakatlylyk.
6. Sadalyk.
7. Mylaýymlyk.
8. Adalatlylyk.
9. Talap edijilik.
10. Öz dersini bilmek.
11. Maglumaty düşündirip bilmek.
12. Işi ýola goýup bilmek
Soňky wagtlar «ideal pedagog» düşünjesi hem ulanylyp başlady. Özünde ýokary derejede kämilleşen raýatlyk, önümçilik we şahsy funksiýalary jemleýän nusga hünärmene- ideal pedagog diýip bolar.
Wagt geçýär, mugallymdan edilýän talaplar günsaýyn artýar we üýtgeýär. Her bir mugallym «ideal mugallym» bolmaga çalyşmalydyr.


.5. Pedagogik ussatlygy gazanmagyň ýollary we mugallymyň pedagogik we psihologik taýýarlygy.
Mugallymyň ruhy medeniýeti onuň hünärmen işiniň mazmunyny düzýär. Mugallymyň şahsyýet hökmünde möhümligi, onuň adamzadyň gazanan gymmatlyklaryna hut özüniň aralaşyp bilşine, hem-de beýleki adamlary oňa ugrukdyryşyna baglydyr.
Mugallymyň özleşdiren gymmatlyklar ulgamy onuň şahsy-hünärmen omuny kesgitleýär we etiki, psihologik gönükdirilmelerde ýüze çykýar. Olaryň arasynda iň möhümleri şulardyr:
       1.Okadylýanlara gatnaşygy: düşünmeklige ugrukma, duýgudaşlyk, okaýanlaryň çendan erkinligi we özbaşdaklygy, her bir okuwçynyň döredijilik goruny ýüze çykarmaklyga ymtylyş;
2.Toparlaýyn (kollektiwleýin) işi guramaga gatnaşygy: adalat-demokratiki öz-özüňi dolandyrylyşy ösdürilmegine ugrukma, toparlaýyn döredijilige, umumy işi diňe bir okuw jaýynda däl, onuň çäginden daşda, şol sanda öýde guramaga, kollektiwleýin durmuşyň däp-kadalaryny berjaý etmeklige gönükdirilme; 
3. Mugallymyň öz-özüne gatnaşygy: okuw-terbiýeçilik işiniň üstünlikli guralmagyna alada etmäge, hünär we şahsy ösüşe, öz-özüňi seljerişe ugrukma.
[bookmark: bookmark31]Psihologik-pedagogiki sowatlylygy
häsiýetlendirýän sypatlar
Şeýle sowatlylyk pedagogyň öz dersini we ony okatmagyň usulyny çuňňur bilmegine möhüm hünär talabydyr. Dersi diňe erkin özleşdirmeklik okaýanlarda bilimlere, mugallyma we onuň ta- laplaryna höwes döredýär. Kähalatlarda «Mugallym ähli zady bilip bilmez. Bilmezlik aýyp däldir!» diýilýär. «Ähli zady» düşünjesi anyklanylmasa, bu pikiriň makullygy şübhelidir. Fizikden türkmen nusgawy edebiýatyriy doly göwrümde bilip, sapagyny keminden üç dilde okadyp bilmegini talap edip bolmaz. Edil şonuň ýaly-da edebiýat mugallymynyň Eýnşteýniň otnositellik (çendanlyk) tag- lymatyny bilmegi onuň ýokary erudisiýasyny görkezse-de, ol oňa hökmany talap däldir. Ýöne mugallym haçanda öz dersini bilip, onuň üstesine-de käbir başga bilimlerden hem baş çykarýan bol- sa, onuň medeniýetine baha-da onuň hut şol hökmany talapdan ýokary düşünjeleri özleşdirişiniň çuňlugyna laýyklykda berilýär. Aslynda şol «talapdan ýokarylyk» okuwçylara öz mugallymynyň sowatlylygyna, bilimleriniň köptaraplaýynlygyna baha kesmäge esas bolýar.
6. Mugallymyň sapaga taýýarlygy we oňa bildirilýän talaplar.
Mugallymlaryň hünär we jemgyýetçilik funksiýalarynyň aýratynlyklary okuwçylaryň, ata-eneleriň, jemgyýetiň onuň şahsyýetine, ahlak hereketlerine bildirýän ýokary talaplarydyr. Mugallyma bildirilýän talap - onuň pedagogiki işiniň netijeliligini kesgitleýän hünär sypatlarynyň talaba laýyklygydyr. Bu talaplaryň ilkinjileriniň hatarynda mugallymda pedagogiki ukyplaryň bolmagydyr. Bu giinki giinde pedagogik ukyplar depginli ösüş ýolundadyr.
Çagalar bilen işlemäge islegi bolan, olary söýýän, olar bilen söhbetleşip lezzet alyp bilýän şahsyýetiň sypatlaryna pedagogik ukyplar diýilýär. Kähalatlar pedagogik ukyplar gysga, anyk işleri başarmak manysynda hem ulanylýar. Meselem, owadan gürlemek, aýdym aýtmak, surat çekmek, çagalar bilen işleri gurap bilmek. Pedagogiki ukyplaryň esasy toparlary şulardyr.
1. Guramaçylyk ukyplary. Okuwçylary bir topara jemläp bilmek, olar bilen okuw-terbiýeçilik işini guramak, borçlary paýlamak, işi meýilnamalaşdyrmak, edilen işiň jemini jemlemek.
2. Didaktiki ukyplary. Okuw maglumatlaryny elýeter, düşnükli, gyzykly, ynandyryjy we yzygiderli düşündirip bilmek, görkezme esbaplary, sapakda ulanylmaly materiallary, abzallary saýlap bilmek we taýýarlamak, okuwçylaryň bilesigelijiligini we ruhy talaplaryny höweslendirmek, okuw isleglerini işjeňleşdirmek.
3. Perseptiw (kabul ediş) ukyplary. Okuwçylaryň ruhy dünýäsine aralaşyp bilmek, psihikasynyň aýratynlyklaryny ýüze çykarmak we olaryň emosional ýagdaýyny obýektiw bahalandyryp bilmek.
4. Kommunikatiw ukyplary. Okuwçylar bilen, kärdeşler bilen, ata-eneler bilen, mekdep ýolbaşçylary bilen dogry pedagogik maksada gönükdirilen aragatnaşyk gurap bilmek.
5. Suggestiw ukyplary. Okuwçylara emosional - erkli täsir edip, olary öz erkiňe tabyn edip bilmek.
6. Barlag ukyplary. Özüniň tejribe işinde ýüze çykan pedagogiki ýagdaýlary we hadysalary öwrenip we obýektiw bahalandyryp bilmek.
7. Ylmy - öwrenijilik ukyplary. Öz saýlan hünäri boýunça ylmy bilimleri ele alyp bilmek.
Zähmetsöýerlik, işjeňlik, tertiplilik, jogapkärlik, maksat goýup, oňa ýetmek üçin ýollary saýlap bilmek, guramaçylyk, talapkärlik, öz hünär derejesini ulgamlaýyn we meýilnamalaýyn kämilleşdirmek, öz zähmetiň hilini ýokarlandyrmaga ymtylmak we ş.m. mugallymyň esasy hünär sypatlarydyr.
Bazar ykdysadyýeti döwründe, bilim ulgamynda täze talaplaryň (geleşik, kontrakt, meýilnama) ýüze çykmagy mugallymda okuw-terbiýeçilik işinde adamkärçilikli aragatnaşygy guramak başamygynyň wajyplygyny kesgitledi.
Şeýle häsiýetlere: adamkärçilik, mylakatlylyk, çydamlylyk, paýhaslylyk, jogapkärçilik, dogruçyllyk, adalatlylyk, hökmanylyk, obýektiwlik, ýokary ahlaklylyk, ruhubelentlik, emosional deňagramlylyk, asudalyk, söhbetdeşlige talap, terbiýeleýänleriniň durmuşyna gyzyklanma, öz-özüňe tankyt, dostluk, özüni elde saklap bilmeklik, Watany söýmek, derejäňi bilmek, özdiýenlilik, emosional medeniýet, goldan gelýän kömegi bermek degişlidir.
Mugallymyň işiniň esasy alamaty ynsanperwerlikdir.
Mugallym okuwçylaryň gündelik durmuşynyň guramaçysy bolup çykyş edýändigi üçin, ol hemişe işjeň, döredijilikli şahsyýetdir. Synpa ýolbaşçylyk mugallymdan - döredijiligi, talapedijiligi, islendik ýagdaýlardan özbaşdak baş alyp çykarmagy talap edýär. Çydamlylyk, özüňi ele almak, ruhy duýgurlyk, adalatlylyk, talap edijilik, wäşilik duýgusy, hünär salyhatlylygy mugallymyň hökmany sypatlarydyr.



7. Mugallymlara sanly bilim ulgamyndan peýdalanmagyň usullaryny öwretmek.
......
8. Mugallymlara mahsus bolan häsiýetler, başarnyklar. Pedagogik hadysalar.
Mugallym özünde hünär kämilliginiň esasy taraplaryny kemala getirmelidir. Şeýle taraplaryň käbiri hökmünde:
· Mugallym garaşsyz türkmen döwletiniň maksat-matlabyna, ýöredýän içeri we daşary syýasatyna dogry düşünýän hem düşündirmegi başarýan, Watan öňünde bitirmeli mukaddes borjuna akyl ýetirýän, ylmy dünýägaraýyşly, ýaş nesli döwrüň talaplaryna laýyklykda okadyp, terbiýeläp, kemala getirip bilýän, ideýa taýdan taplanan adam bolmalydyr;
· Okuwçynyň, ata-enäniň, beýleki adamlaryň arasynda edepliligi, özüni alyp barşy, gepi-sözi, işi bilen görelde görkezip bilmekligi, çaga ýüreginiň galplygy, ikiýüzlüligi, biderek göwne degilmäni bagyşlamaýandygyny ýatdan çykarmazlyk. Çaganyň dogruçyl hem adalatly, talapkär hem hoşniýetli, adamkärçilikli hem ynsanperwer, sypaýy hem guramaçy, başlangyja ýykgynlylyk (inisiatiwalylyk) hem özüniň içki dünýäsine ser salyp, küýüne laýyk hereket edýän pedagogy hemişe hormatlaýandygyny üns merkezinde saklamak;
· Pedagogyň durky bilen milli ruha ýugrulanlygy: türkmen halkynyň taryhy, dili, edebiýaty, medeni we ruhy gymmatlyklary barada düşünjeli bolmagy hem şol düşünjelerini okuw-terbiýeçilik prosesinde ýerlikli peýdalanyp bilmegi. Her bir okuwçynyň köňül köşgüne türkmeniň milli ruhy bilen bilelikde girmegi niýet edinmegi we bu niýeti amal etmegi;
· Okatmagyň hususy usulyndan, pedagogikanyň, psihologi- ýanyň, flziologiýanyň meselelerinden baş çykaryp bilmek. Her bir okuwçyny aýratynlykda öwrenmäge, zehinli bilen zehinsizi, ukyply bilen pes ukyplyny tapawutlandyrmak, olaryň hersiniň güýjüne laýyk iş usullaryny tapyp bilmeklik. Okadýan sapagyny kämil bilmek, öz ugry bilen baglanyşykly bolan beýleki okuw derslerinden habarly bolmak.
· Mugallymyň hünär kämilliginiň özeni onuň işe ussatlygy bolup, ol şeýle ussatlyga hyjuwly hem yhlasly zähmetiň netijesinde eýe bolýar. Ussatlyk okatmagyň we terbiýelemegiň öňdebaryjy usul- laryny bümekden has mazmunly hadysadyr. ol pedagogik işe bellibir derejede täzelik girizmek, goşant goşmak, häli-şindi ýüze çykýan hadysalardan dogry baş çykaryp bilmekdir. Pedagogiki ussatlyk mugallymda bimäçe erk - ahlak sypatlarynyň jemlenilmegini hem talap edýär.
Hünärine ussat mugallym ugurtapyjylygy hem sypaýylygy, sabyrlylygy hem seresaplylygy bilen tapawutlanýan, özüniň hereketine we, gep-sözüne erk edip bilýän pedagogdyr. Ussatlyk gerek ýerinde saklanyp bilmegi, käbir zatlary görmezligi we eşitmezligi, degşip-gülüşmegi, talap etmegi, okuwçylaryň işini gurap, ugrukdyryp ony ugrukdyrmagy, sözüniň jaýdar hem täsirli bolmagy ugrunda hemişe alada etmegi talap edýär;
· Okuw görkezme esbaplarynyň dürli görnüşlerinden, tehniki serişdelerden, innowasion, kompýuter we multimedia tehnologiýalaryndan ýerlikli, netijeli peýdalanyp bilmek hem mugallymyň hünär kämilligi üçin zerur bolan alamatlaryň biridir.
· Okatmagyň problemalaýyn häsiýetde bolmagy mugallymyň hemişe üns merkezinde bolmaly meseleleriň biridir. Öňdebaryjy pedagogiki tejribäniň görkezişi ýaly, okuw prosesine problemalaýyn okatmagyň elementleri omaşdyrylanda, sapagy gyzykly hem täsirli edip guramak, okuwçylaryň ünsüni öwrenilýän okuw materialynda jemlemek, olaryň özbaşdak pikirlenme işini ösdürmek mümkinçiligi ýokarlanýar.
· Mugallym her bir temanyň terbiýeleýjilik mümkinçiligini üns merkezinde saklamaly. Meselem, fiziki geografiýadan «Ýer titremesi» diýen tema geçilende okuwçylara watançylyk terbiýesini bermek, halklaryň dostlugy, özara ýardamy hakynda söhbet etmek zerurlygy ýüze çykýar. Şeýle söhbet okuwçylarda internasionalizmi duýgularyny terbiýeleýär. Himiýa «Spirtler we fenollar» tema öwrenilende, spirtiň ýasalyşyny, peýdalanylyşyny gürrüň bermek bilen bir hatarda, spirtli içgileriň adam organizmine ýetirýän zyýany barada delilli mysallar getirmek sapagyň täsirli hem netijeli bolmagyna ýardam edýär.
· Mugallymyň hünär taýdan kämilleşmeginiň esasy taraplarynyň ýene biri onuň öz üstünde yzygiderli işlemegi, öz bilimini artdyryp, tejribesini baýlaşdyrmagydyr. Ol okuwçyny yzyna eýertmek üçin hemişe okamaly, täzeliklerden habarly bolmaly we kärdeşleri, synp ýolbaşçylary, ata-eneler bilen pikir alşyp durmaly, okuwçylar bilen hakyky ýürekdeşligi ýola goýmalydyr. Pedagogiki tejribäniň görkezişine görä-de, mugallym okuwçy bilen arany näçe ýakynlaşdyryp bildigiçe, onuň işi şonça-da şowly bolýar, birek-birege ynam döreýär. Şoňa görä ol okuwçylara sessiz-üýnsüz gulak asýan, tabşyryklary gepsiz-gürrüňsiz ýerine ýetirýän adamlar hökmünde däl-de ösýän şahsyýetler hökmünde, olaryň hersine özboluşly bir dünýä hökmünde, belki, geljekde özünden hem ökde bolup ýetişjek adamlar hökmünde garamagy başarmaly. Okuwçylaryň maslahatyna, orta atýan pikirine üns bermek, haýsydyr bir meselede olaryň mamladygyny ykrar etmek mugallymyň mertebesini peseltmän, olary bir-birine ysnyşdyrýar, ýürekdeş hem pikirdeş adamlara öwürýär.
· Hakyky mugallym hemişe täzeligiň gözleginde, dörediji bolýar. Hakyky mugallymçylyk çeper döredijilik häsiýetli işdir. Hakyky mugallymy gypynçsyz halk şahyry, ýazyjysy, hudožnigi bilen bir hatarda goýmak bolar, çünki mugallymyň işi ylmy döredijilik bilen aralaşdyrylan hem bolsa, ol hakyky manysynda sungatdyr. ol hemişe gözlegde, agtaryşda bolýar. Şeýle mugallymlaryň hatarlarynyň Diýarymyzda üznüksiz artýandygy guwandyryjy ýagdaýdyr.




5. Tema: Didaktika-okatmak we bilim bermek nazaryýeti hakyndaky ylymdyr.
Meýilnama:
1. Geçmişiň pedagoglarynyň okatmak we bilm bermek baradaky pikirleri: Ý.A.Komenskiý we başgalar.
2. Okatmak işi we onuň esasy düşünjeleri.
3. Didaktika we hususy metodika.
4. Şahsyýetiň üznüksiz ösüşi we okatmak.
5. Okatmagyň öňde goýan maksatlary.
6. Sanly bilim ulgamy we okatmak.

1. Geçmişiň pedagoglarynyň okatmak we bilm bermek baradaky pikirleri: Ý.A.Komenskiý we başgalar.
Geçen asyrlarda pedagogikada bilimiň wezipesini dürlüçe esaslandyrýan iki ugur ýüze çykýar. Oňa formal bilim we material bilim nazaryýeti degişlidir.
Formal bilim nazaryýetiniň tarapdarlaryna J.J.Russo, I.G.Pestalossi, A.Disterweg fransuz, şweýsar, nemes pedagoglary degişlidir. Olar mekdeplerde esasy ünsi okuwçylara bilimleriň köp mukdaryny bermeklige däl-de, eýsem olaryň ukybyny, pikirlenmesiniň görnüşlerini, göz öňüne getirmelerini, höwesini, ýadyny ösdürmeklige gönükdirilmelidir diýip belläpdirler.
Olar iň gymmatly zat hökmünde ylymlaryň esaslaryny öwrenmegiň adamyň akyl ukyplarynyň kämilleşmegine edýän täsirine düşünipdirler.
Şeýle-de, olar manysyna düşünmän, ýat bekledip okatmaklyga garşy çykyş edipdirler. Bu nazaryýet öz döwri üçin öňdebaryjy häsiýete eýe bolupdyr. Didaktika ylmynyň ösmegine hem kämilleşmegine goşant goşan pedagoglaryň hatarynda pedagogika ylmynyň didaktika bölümini düýpli işlemekde täzelikçi hökmünde tanalan meşhur çeh pedagogy Ýa.A.Komenskiý, çagalaryň ýakyn hossary hökmünde belli bolan şweýsariýaly I.G.Pestalossi, «nemes mugallymlarynyň mugallymy» hasaplanylan A.Disterweg, «rus mugallymlarynyö mugallymy» K.D.Uşinskiý, ýene-de köp sanly pedagoglar bar. Olaryň didaktika baradaky işleriniň köpüsi biziň günlerimizde hem gym- matyny ýitirenok.
Ýokarda bellenilişi ýaly, belli çeh pedagogy Ýan Amos Komenskiý (1592-1670) pedagogikanyň taryhynda didaktikanyň esasy meselelerini ilkinji bolup derňän, okatmagyň esaslarynyň düýbiini tutan pedagogdyr. Ol didaktikanyň esasy wezipesini okatmakda üstünlik gazanmagy üpjün etmek hasaplapdyr. Beýik pedagog ençeme okuw kitaplaryny we okuw gollanmalaryny döredipdir, aýry-aýry dersleri okatmagyň usullaryny işläp düzüpdir. Ý.A. Komenskiý didaktika babatynda täzelikçi pedagogdyr. Onuň «Beýik didaktikasy» bilim bermegiň täze mazmunyny, okatmagyň täze usullaryny girizmek barada şol döwre çenli öňe sürlen derwaýys talaplara jogap beripdir.
Ol didaktikanyň «altyn düzgünlerini» jar edip, mümkin boldugyça ähli zady duýgy agzalarynyň üsti bilen kabul etmekligi ýola goýmagy ündäpdir. (Bu barada, onuň pedagogiki döredijiligi bilen tanşylanda aýdylypdy). Bu okuw-terbiýeçilik işinde görkezme esbaplaryndan giňden hem ýerlikli peýdalanmak talabyna sepleşýär. Y.A. Komenskiniň bilim bermegiň mazmuny, esaslary we usullary baradaky işleri didaktikanyň ösmegine düýpli goşant goşdy.
Z.Z. Russonyn, 1. G. Pestalossiniň, A. Disterwegiň we K.D. Uşinskiniň didaktika baradaky işleri ýokarda «Günbatarda pedagogik pikiriň ösüşi» bölümde seredilendigi üçin, olaryň didaktiki esaslandyrmalaryny bu ýerde olary gaýtalamagyň zerurlygy ýok hasaplaýarys.
Türkmen alymlary H.Baýlyýew, A.Poseluýewskiý XX asyryň 30-njy ýyllarynda, A.Gurbanow, O.Kuzmin, Ş.Haljanow we beýlekiler 60-70-nji ýyllarynda ýurdumyzda didaktika ylmynyň ösmegine hem kämilleşmegine bellibir goşant goşdular. Bu babatda awtordaşlykda ýazylan «Okatmak teoriýasynyň aktual meseleleri» atly gollanmanyň ähmiýeti uly boldy.
2. Okatmak işi we onuň esasy düşünjeleri.
Okatmak, öwretmek, bilim bermek işi didaktikanyň esasy dersidir. Bu möhüm iş okatmagyň degişli gömüşleriniň, usullarynyň, serişdeleriniň üsti bilen amala aşyrylýar. Şu ýerde «okuw işi», «okatmak işi», «pedagogik işi», «okuw terbiýeçilik işi» diýen düşünjeleriň didaktikanyň süňňüne omaşyp gidenligi hem bellenilmelidir. Okuw işi umumy düşünje bolup, ol okatmagyň ähli taraplaryny öz içine alýar. Okatmak işi - ýörite gurnalan, dolandyrylýan gözegçilik edil- ýän, mugallym bilen okuwçylaryň bilimleri, başamyklary we endikleri ele almak boýunça ýerine ýetirilýän işdir.
Pedagogika ylmynda okatmak düşünjesine iki manyda - sözüň dar we giň manysynda seredilýär.
Sözüň dar manysynda okatmak - bu mugallymyň okuwçylar bilen, esasan hem başlangyç synplarda, alyp barýan işidir. Yokary synplarda bolsa, okatmak düşünjesi has giňelýär. Şeýle bolansoň, okatmak düşünjesiniň giň manysy mugallymyň ýolbaşçylygynda okuwçylaryň döwletimiziň, jemgyýetiň, mekdebiň öňünde häzirki günde goýýan talaplaryny bilelikde çözmegine düşünilýär.
Şu günki günde okatmaklygyň baş wezipesi - okuwçylary ylym-bilimleriň esaslary bilen çuňňur taplamakdan, başarnyklary we endikleri kemala getirmekden ybaratdyr.
Şeýlelikde okatmaklygyň ilkinji baş wezipeleriniň biri - bilim berijilik wezipesidir. Okatmaklygyň ikinji möhüm wezipesi terbiýeleýjilik, ýagny, okuwçylarda aňly-düşünjeli, ylmy dünýägaraýşy kemala getirmek, onuň üçünji wezipesi bolsa ösdürijilikdir.
Okatmagyň bilim berijilik, terbiýeleýjilik we ösdürijilik wezipeleri okatmak prosesinde biri-biri bilen berk arabaglanyşyklydyr. Okatmak ýene-de bir esasy wezipeleriň birine eýedir. Ol okuwçylaryň akyl ukyplaryny, özbaşdak pikirlenmek endiklerini döredijilikli ösdürmekdir. Pedagogiki iş düşünjesi seýregräk ulanylyp, oňa derek okuw-terbiýeçilik işi düşünjesiniň ylmy-tejribedäki dolanyşygy ýörgünlidir.
Adamyň ylmy - bilimleriň esaslaryny ele almagy, tejribe başarnyklara we endiklere eýe bolmagy, özünde ylmy dünýagaraýşy döretmegi, akyl ýetiriş güýçleri jemlemegi - bularyň ählisi onuň sowatlylygyny emele getirýär. Şeýle adama sözüň doly manysynda bilimli, düşünjeli adam diýip bolar. Bilimli, sowatly bolmagyň esasy ýoly okuwdyr. Okatmak, okuwçylaryň materialy neneňsi özleşdirýändiklerini barlap durmak, bahalandyrmak hem gözegçilik et- mek arkaly ýaş nesliň bilimli hem sowatly adamlar bolup ýetişmegi gazanylýar. Şonuň üçin okatmagy üstünlikli alyp barmak, onuň has peýdaly täze-täze gömüşlerini we usullaryny oýlap tapmak hem-de tejribede omaşdyrmak zerurlygy ýüze çykýar. Okatmagy üstünlikli alyp barmagyň kanunalaýyklaryny açyp görkezmek didaktikanyň esasy maksadyny düzýär.
Okatmagyň has netijeli usullaryny agtaryp tapmak hem mekdep tejribesine omaşdyrmak, okuw işini tutuşlygyna kemally şahsyýeti terbiýeläp ýetişdirmäge tabyn etmek didaktikanyň esasy wezipeleriniň biridir.
Bu wezipäni durmuşa geçirmek döredijilikli işleýän pedagogiki toparlaryň, mugallymlaryň, alym-pedagoglaryň boýnuna düşýär. Sowatly, ruhubelent, ylmy dünýägaraýyşly, tejribe başamyklary ýeterlik bolan akylly-başly şahslary kemala getirmekligem didaktikanyň wezipeleriniň çäginde galýar. Turkmenistan döwletiniň ýöredýän dürs hem çeýe syýasaty, halkyň taryhy, dili, däp-dessurlary, ruhy gymmatlyklary baradaky düşünjeleri ýaş nesliň aňyna guýmak, dünýä ylmynyň we medeniýetiniň gazananlary bilen tanyşdyrmak zehini, yhlasly bilen başaijaň okuwçylary ýüze çykarmagam didaktikanyň möhüm wezipeleriniň hataryndadyr.
Didaktikanyň mazmuny giň hem köptaraplydyr. Bilimiň maz- muny hem onuň kämilleşdirilip durulmagy, akyl ýetiriş işi bilen okatmak işiniň häsiýetli aýratynlyklary, didaktikanyň okatmagyň usulyýetine bolan gatnaşygy, okatmagyň esaslarydyr düzgünleri, usullarydyr serişdeleri, okuw işlerini guramagyň gömüşleridir okuwçylaryň bilimleriniň barlanylyşy we bahalandyrylyşy bilen bagly meseleler didaktikanyň mazmunyna degişlidir.
Didaktika pedagogika ylmynda okatmagyň we bilim bermegiň nazaryýeti hökmünde aýratyn bir bölümi emele getirýär. Didaktika ähli okuw dersleri üçin häsiýetli bolup, umumy kanunalaýyklykda öwrenilýär.
Her bir dersi okatmagyň öz aýratynlygy, şol dersi okatmagyň usuly hususy didaktika tarapyndan öwrenilýär.
Pedagogikanyň bu bölüminde, okuw prosesiniň düýp mazmuny, okatmagyň esaslary, mekdepde bilimiň mazmuny, okatmak usullary, okuwçylaryň bilimlerini, başamyklaryny we endiklerini barlamagyň hem-de bahalandyrmagyň ýollary we okuw işini guramagyň esasy görnüşleri diýen ýaly uly göwrümli temalar öwrenilýär.
3. Didaktika we hususy metodika.
Hususy usullar bellibir dersi okatmagyň wezipeleri, mazmuny, gömüşleri, tärleri hakyndaky ylymdyr. Onuň kanunlary, düzgünleri, usullary ähli okuw dersleri üçin umumydyr hem esasydyr. Aýry-aýry dersleri (taryhy, edebiýaty, dili, biologiýany we beýlekileri) okatmagyň usuly umumy didaktika bilen berk baglanyşyklydyr. Her bir okuw dersiniň usuly meseleleri deňelende, didaktika ylmynyň gazananlaryna daýanylýar.
Okuwçylar mekdepde okan her bir okuw ýylynyň dowamynda bir topar dersleri ugurdaşlykda öwrenýärler, okuw dersleriniň ulgamy boýunça ylmy bilimleri, tejribe başamyklary, endikleri ele alýarlar. Okuw meýilnamasyna girizilen okuw dersleri didaktika ylmynyň görkezmelerinden ugur alyp, didaktikanyň öňde goýan wezipelerini amal etmek üçin özara birleşýärler. Munuň özi okuwçylaryň sowatlylyk derejesini ýokary götermek, ylmy garaýyşlaryny kemala getirmek, kimiň nämä ukyplydygyny ýüze çykarmak, her kesiň durmuşdaky mynasyp omuny tapyp bilmegini gazanmak üçin hakyky zerurlykdyr. Dogry, didaktikanyň ösüş taryhynda bütin bir ýylyň ýa-da ondan hem köpräk wagtyň dowamynda diňe bir okuw dersini okap gutarmak, şondan soň beýleki bir dersi öwrenmäge girişmek ideýasynyň öňe sürlen döwri-de bolupdy. Muňa Ya.A.Komenskiniň hödürlän okuw ulgamy-da, Türkmenistanyň çäklerinde döredilen dini mekdeplerdäki okuw ulgamy-da mysal bolup biler.

Ýaş nesle ylym-bilim, tälim-terbiýe bermegiň kanuny talaby üstün gelipdi, dünýäniň bimäçe ýurtlarynyň okuw mekdeplerinde XVIII asyryň ahyrlaryndan başlap, aýry-aýry okuw dersleri bir ugra utgaşdyrylyp öwrenilmäge başlanypdy. Hususy usula degişli gymmatly ylmy-barlag işleri geçirildi. Diňe bir gumanitar ugurlar boýun- ça däl, eýsem takyk ylymlaryň möhüm usuly meseleleri boýunça hem ylmy-usuly derňewler peýda boldy. Aýratyn hyjuw bilen zähmet çekýän tejribe işgärleriň, usulçylaryň hususy usullaryň anyk meseleleri barada «Mugallymlar gazetinde», «Türkmen dili» gazetinde, «Ylym we tehnika» žumalynda, Türkmenistanyň milli tele-radioýaýlymlarynda, pedagogiki okaýyşlarda, bäsleşiklerde edýän çykyşlary şol ylmy-usuly deňewleriň üstüni ýetirýär. Üstesine-de, usuly täzeliklere, döredijilikli agtaryşlara bolan ymtylmalar, öňe tarap hereket etmäge, netijeli üstünlikler gazanmaga bolan tebigy talap, didaktika üçin häsiýetli aýratynlykdyr.


4. Şahsyýetiň üznüksiz ösüşi we okatmak.
„Şahsyýet“ diýen sözüň manysy „adam“ diýen sözüň manysyndan
tapawutlylykda, eger adam tebigatyň bir biologik bölegi bolup durýan bolsa, onda „şahsyýet“ jemgyýetçilik häsiýetlerini hem öz içine alýar. Adam dünýä inende „şahsyýet“ hökmünde däl-de, adam hökmünde tanalýar, wagtyň geçmegi bilen, adam özüniň ösüş döwrüniň dowamynda birnäçe jemgyýetçilik sypatlaryna eýe bolýar. Şol jemgyýetçilik sypatlarynyň toplanan, kemala gelen we onuň jemgyýetde şu sypatlary bilen tanalyp başlan döwrüni şahsyýetiň kemala gelen döwri diýip bellemek bolar. Şahsyýetiň häsiýeti ömrüniň dowamynda toplanan endiklerdir we başarnyklaryň jemidir. Şeýlelikde, „şahsyýet“ adamyň jemgyýetçilik esasyny häsiýetlendirýän we ömrüniň dowamynda toplan jemgyýetçilik häsiýetiniň we başarnyklarynyň kemala
gelmegidir. Şonuň üçin hem şahsyýetiň häsiýetleri käbir adamda has görnükli hem-de ýagty, başga birleriniňki bolsa, görünmeýän we beýleki şahsyýetlerden tapawutlanmaýan häsiýetde bolup biler. Şahsyýeti häsiýetlendirýän alamatlar (kriteriýalar):
– sagdyn we dogry hereketden;
– jogapkärçilikden;
– erkinlikden;
– şahsy mertebeden;
– indiwidual (hususy) aýratynlygyndan ybaratdyr.
Şahsyýetiň hemmetaraplaýyn ösmegine, kemala gelmegine birnäçe faktorlar täsir edýärler. Ol faktorlar:
1. Terbiýeden;
2. Ýaşaýyş durmuş gurşawyndan;
3. Nesle geçijilik ýa-da tohum yzarlamakdan ybaratdyr.
Şu ady agzalan 3 faktor adamyň, şahsyýetiň hemmetaraplaýyn kemala gelmeginde deň derejede, utgaşykly we şol bir wagtyň özünde täsirini ýetirip durýarlar. Mysal üçin, adam irden turup işe ýa-da okuwa diýip öýden çykanda, ulagda, köpçülik ýerlerinde, aýratyn duşuşykda oňa daş-töweregiň täsiri ýetip durýar. Okuwda oňa terbiýaniň täsiri ýetýär we tebigatyň bir bölegi hökmünde onda ene-atasyndan gepleýşiň, sözleýşiň käbir aýratynlyklaryny, häsiýet, daşky sypat aýratynlyklaryny, ukyplylyk-ukypsyzlyk, zehinlilik-zehinsizlik ýa-da aýratyn bir hünäre bolan söýgi aýratynlygy geçip biler. Nesildennesle
geçýän keseller onuň şahsyýetine biologik faktoryň (nesil yzarlamagyň) ýetirýän täsiriniň netijesidir. Ylymda şu faktorlaryň 2-sine (terbiýe we daşky gurşaw faktory) daşky, 1-ne (neslegeçijilik ýa-da biologik faktor) içerki faktor hem diýilýär.
1. Terbiýe – şahsyýetiň ösmeginde esasy faktorydyr. Oňa biziň ata-babalarymyz hem uly ähmiýet beripdirler. Meselem, „Çaga eziz – edebi ondan hem eziz“ diýen nakyl we „Perzent üçin terbiýeden gowy miras ýokdur“ diýen Keý Kowusyň („Kowusnama“ eseri) öwüt-ündewleri muňa şaýatlyk edýär.
Akyldarlarymyz Döwletmämmet Azady hem, Magtymguly Pyragy hem öz eserlerinde terbiýe meselesine uly üns beripdirler. Häzirki döwürde ýaşlara terbiýe – maşgalada, mekdebe çenli çagalar edaralarynda, mekdeplerde, ýörite we ýokary okuw mekdeplerinde berlip, ol guramaçylykly, maksada gönükdirilen,
ulgamlaşdyrylan häsiýetde geçirilýän pedagogik prosesdir.
2. Şahsyýetiň ösmegine nesil yzarlama ýa-da biologic faktoryň ýetirýän täsiri hem uludyr. Bu faktor bedeniň miraslyk esasy (genotipi) adamyň ösüş döwründe kabul edip alýan taraplary (fenotipi) bilen baglanşyp gidýär. Tutuş bedeniň, onuň aýry-aýry ulgamlarynyň fiziologik gurluşy, bir topar biologik indiwidual aýratynlyklary (derisiniň, saçynyň, gözüniň reňki, gurluşy, ýüz
keşbi we ş.m.) adam häsiýetiniň, onuň temperamentleriniň nesle geçijiligi bilen hem baglydyr. Adam bedeniniň ösüşinde nesle geçijilik bilen baglanyşykly käbir fiziologik, psihologik ýetmezçiliklere-de gabat gelinýär. Adamlarda ýa-da käbir maşgalalarda aýratyn bir ugra üns bermeklik aýdymçylar maşgalasy, matematikler maşgalasy ýaly hadysalaryň hem-de biologik faktoryň şahsyýetiň ösmegine ýetirýän täsiriniň belli bir taraplarydyr.
3. Ýaşaýyş-durmuş gurşawy-da ähmiýetli faktordyr. Çaga dünýä inenden soň onuň ösüşine we kemala gelşine ýaşaýyşdurmuş gurşawy birsyhly öz täsirini ýetirip durýar. Ýaşaýyşdurmuş gurşawynyň neneňsidigine garap, adam tebigatdan alýan mümkinçiligini giňeldibem, ösdüribem, ösdürmänem biler.
Mekdep okuwçylarynyň gurşawy olaryň daş-töwereginde bolup geçýän wakalar, hadysalar, ýaşaýşyň maddy we medeni şertleri, ýaşaýan we okaýan ýeri, dostlary-ýoldaşlary, iş salyşýan adamlary, çagalar, ýetginjekler we beýleki jemgyýetçilik guramalary, önümçilik işi, köpçülikleýin habar beriş serişdeleri
we başgalar hyzmat edýärler.
Okatmak, öwretmek, bilim bermek işi didaktikanyň esasy predmeti bolup durýar. Şol möhüm iş okatmagyň degişli görnüşleriniň, usullarynyň, serişdeleriniň üsti bilen amala aşyrylýar. Şu ýerde „okuw işi“, „okatmak işi“, „pedagogic iş“, „okuw-terbiýeçilik işi“ diýen düşünjeleriň didaktikanyň
süňňüne ornaşyp gidenligini hem ýatlap geçmek gerek. Okuw işi umumy düşünje bolup, ol okatmagyň ähli taraplaryny öz içine alýar. Okatmak işi okuw işi diýen düşünjä garanda, birneme anyklaşdyrylan düşünjedir, ol mugallym bilen okuwçynyň, öwredýän bilen öwrenýäniň, ussat bilen şägirdiň bilelikdäki işini göz öňünde tutýar. Pedagogik iş düşünjesi birneme seýregräk ulanylyp, oňa derek okuw-terbiýeçilik işi diýen düşünjäniň ylmy-tejribedäki dolanyşygy ýörgünlidir. Okatmagyň has netijeli usullaryny agtaryp tapmak hem
mekdep durmuşyna ornaşdyrmak, okuw işini tutuşlygyna kemally şahsyýeti terbiýeläp ýetişdirmeklige tabyn etmek didaktikanyň esasy wezipeleriniň biridir. Şu wezipäni durmuşa geçirmek üçin döredijilikli işleýän pedagogik kollektiwler,
mugallymlar, alym-pedagoglar az däldir. Didaktikanyň mazmuny giň hem köptaraplydyr. Bilimiň mazmuny hem onuň kämilleşdirilip durulmagy, akyl ýetiriş işi bilen okatmak işiniň häsiýetli aýratynlyklary, didaktikanyň hususy usulyýete bolan gatnaşygy, okatmagyň esas alynýan ugurlarydyr düzgünleri, usullarydyr serişdeleri, okuw işlerini guramagyň görnüşleridir. Okuwçylaryň bilimleriniň barlanylyşy hem bahalandyrylyşy bilen baglanyşykly meseleleriň bary didaktikanyň mazmunyna degişlidir.
Didaktikanyň esasy düşünjeleri (kategoriýalary):
1. Okuw işiniň düýp mazmuny.
2. Okatmagyň esas alynýan ugurlary.
3. Mekdepde bilim bermegiň mazmuny.
4. Okatmagyň usullary.
5. Bilim bermegi guramak.
5. Okatmagyň öňde goýan maksatlary.
Okatmak, öwretmek, bilim bermek işi didaktikanyň esasy dersidir. Bu möhüm iş okatmagyň degişli gömüşleriniň, usullarynyň, serişdeleriniň üsti bilen amala aşyrylýar. Şu ýerde «okuw işi», «okatmak işi», «pedagogik işi», «okuw terbiýeçilik işi» diýen düşünjeleriň didaktikanyň süňňüne omaşyp gidenligi hem bellenilmelidir. Okuw işi umumy düşünje bolup, ol okatmagyň ähli taraplaryny öz içine alýar. Okatmak işi - ýörite gurnalan, dolandyrylýan gözegçilik edil- ýän, mugallym bilen okuwçylaryň bilimleri, başarnyklary we endikleri ele almak boýunça ýerine ýetirilýän işdir.
Pedagogika ylmynda okatmak düşünjesine iki manyda - sözüň dar we giň manysynda seredilýär.
Sözüň dar manysynda okatmak - bu mugallymyň okuwçylar bilen, esasan hem başlangyç synplarda, alyp barýan işidir. Yokary synplarda bolsa, okatmak düşünjesi has giňelýär. Şeýle bolansoň, okatmak düşünjesiniň giň manysy mugallymyň ýolbaşçylygynda okuwçylaryň döwletimiziň, jemgyýetiň, mekdebiň öňünde häzirki günde goýýan talaplaryny bilelikde çözmegine düşünilýär.
Şu günki günde okatmaklygyň baş wezipesi - okuwçylary ylym-bilimleriň esaslary bilen çuňňur taplamakdan, başarnyklary we endikleri kemala getirmekden ybaratdyr.
Şeýlelikde okatmaklygyň ilkinji baş wezipeleriniň biri - bilim berijilik wezipesidir. Okatmaklygyň ikinji möhüm wezipesi terbiýeleýjilik, ýagny, okuwçylarda aftly-düşünjeli, ylmy dünýägaraýşy kemala getirmek, onuň üçünji wezipesi bolsa ösdürijilikdir.
Okatmagyň bilim berijilik, terbiýeleýjilik we ösdürijilik wezipeleri okatmak prosesinde biri-biri bilen berk arabaglanyşyklydyr. Okatmak ýene-de bir esasy wezipeleriň birine eýedir. Ol okuwçylaryň akyl ukyplaryny, özbaşdak pikirlenmek endiklerini döredijilikli ösdürmekdir. Pedagogiki iş düşünjesi seýregräk ulanylyp, oňa derek okuw-terbiýeçilik işi düşünjesiniň ylmy-tejribedäki dolanyşygy ýörgünlidir.
Adamyň ylmy - bilimleriň esaslaryny ele almagy, tejribe başarnyklara we endiklere eýe bolmagy, özünde ylmy dünýagaraýşy döretmegi, akyl ýetiriş güýçleri jemlemegi - bularyň ählisi onuň sowatlylygyny emele getirýär. Şeýle adama sözüň doly manysynda bilimli, düşünjeli adam diýip bolar. Bilimli, sowatly bolmagyň esasy ýoly okuwdyr. Okatmak, okuwçylaryň materialy neneňsi özleşdirýändiklerini barlap durmak, bahalandyrmak hem gözegçilik et- mek arkaly ýaş nesliň bilimli hem sowatly adamlar bolup ýetişmegi gazanylýar. Şonuň üçin okatmagy üstünlikli alyp barmak, onuň has peýdaly täze-täze görnüşlerini we usullaryny oýlap tapmak hem-de tejribede ornaşdyrmak zerurlygy ýüze çykýar. Okatmagy üstünlikli alyp barmagyň kanunalaýyklaryny açyp görkezmek didaktikanyň esasy maksadyny düzýär.
Okatmagyň has netijeli usullaryny agtaryp tapmak hem mekdep tejribesine omaşdyrmak, okuw işini tutuşlygyna kemally şahsyýeti terbiýeläp ýetişdirmäge tabyn etmek didaktikanyň esasy wezipeleriniň biridir.
Bu wezipäni durmuşa geçirmek döredijilikli işleýän pedagogi- ki toparlaryň, mugallymlaryň, alym-pedagoglaryň boýnuna düşýär. Sowatly, ruhubelent, ylmy dünýägaraýyşly, tejribe başamyklary ýeterlik bolan akylly-başly şahslary kemala getirmekligem didaktikanyň wezipeleriniň çäginde galýar. Turkmenistan döwletiniň ýöredýän dürs hem çeýe syýasaty, halkyň taryhy, dili, däp-dessurlary, ruhy gymmatlyklary baradaky düşünjeleri ýaş nesliň aňyna guýmak, dünýä ylmynyň we medeniýetiniň gazananlary bilen tanyşdyrmak zehini, yhlasly bilen başarjaň okuwçylary ýüze çykarmagam didaktikanyň möhüm wezipeleriniň hataryndadyr.

6. Sanly bilim ulgamy we okatmak.

Sanly ykdysadyýetiň ösüşini we bäsdeşlige ukyplylygyny ýokarlandyrmagyň esasy şertleriniň biri hem, ýokary hünär derejeli hünärmenleri taýýarlamak bolup durýar. Bu ugruň ösdürilmeginiň maksady sanly ykdysadyýetiň talaplaryna laýyk gelýän hünärmenleri ýetişdirmäge gönükdirilen bilim ulgamyny kämilleşdirmekden, hünäre gönükdirmek ulgamyny döwrebaplaşdyrmakdan, maglumat-aragatnaşyk tehnologiýalary babatynda goşmaça bilimleri girizmekden we bu ugurda täze ukyplary ýüze çykarmakdan ybarat.
Bilim edaralarynda sanly ykdysadyýetiň anyk ugurlary boýunça okadylmagy we maglumat- aragatnaşyk tehnologiýalary ulgamyna degişli edaralaryň hünärmenleri bilen tejribe alşylmagy degişli hünäri bilen birlikde, maglumat tehnologiýalaryndan doly baş çykarýan ýokary derejeli hünärmenleri taýýarlamaga ýardam berer. Sanly ykdysadyýet üçin işgärleri taýýarlamakda ileri tutulýan ugurlar şulardan ybarat:
döwlet gulluçylarynyň we hususy bölegiň wekilleriniň sanly sowatlylygyny ýokarlandyrmak boýunça gaýtadan taýýarlamak maksatnamasyny amala aşyrmak;
sanly tehnologiýany peýdalanmak arkaly daş aralykdan maslahatlary hem-de ylymlary bermek boýunça goşmaça elektron hyzmatlary ýerine ýetirmegiň hasabyna sanly düzümi ösdürmek; 
sanly ykdysadyýetiň talaplaryny nazara almak bilen, dürli pudaklaryň işgärleri üçin hünärini ýokarlandyrmak ulgamyny ýola goýmak;
ýaşy 50-den geçen raýatlar, saglyk ýagdaýy sebäpli mümkinçilikleri çäklendirilen raýatlar we işsiz raýatlar üçin sanly ykdysadyýetiň täze talaplaryna laýyklykda gaýtadan taýýarlyk maksatnamasyny amala aşyrmak;
sanly ykdysadyýet üçin hukukçylary taýýarlamak boýunça maksatnamalary işläp düzmek we amala aşyrmak.
Ykdysadyýeti sanlylaşdyrmakda ylym ulgamynyň esasy maksady ýurdumyzy ýeke-täk sanly ulgama ylmy esasda birikdirmäge ýardam bermegi maksat edinýär. Döwrebap ylmy barlaglary alyp barmaklygyň, innowasiýa tehnikalary, tehnologiýalary, öňdebaryjy usullary we tejribeleri önümçilige giňden ornaşdyrmagyň, ylym we tehnologiýalar babatda täze usullardan we innowasiýa tehnologiýalardan baş çykaryp bilýän ýaş alymlary taýýarlamaklygyň ýurdumyzyň ykdysady kuwwatyny yzygiderli ösdürmekde möhüm ähmiýeti bardyr. Ylmyň ösdürilmegi innowasiýa tehnologiýalaryň döremegine getirýär, ol bolsa ýurduň ykdysadyýetiniň ösmegine goşant goşýan uly taslamalaryň, döwrebap senagat kärhanalaryň emele gelmegini şertlendirýär. Şeýlelik-de, ykdysady ösüş üpjün edilýär, bu bolsa, öz gezeginde ylmyň ösdürilmegine netijeli täsirini ýetirýär. Milli ykdysadyýetiň ösdürilmeginde innowasiýa tehnologiýalarynyň ähmiýetiniň wajypdygy bilen bir hatarda düýpli ylmy barlaglara, täze bilimleriň döredilmegine hem aýratyn orun degişli edilýär. Ylmy-barlag edaralarynyň häzirki zaman ýokary takyklykly innowasiýa enjamlary, döwrebap hasaplaýyş serişdeleri we programma üpjünçilikleri bilen üpjün edilmegi sanly ulgama goşulyşmakda wajyp wezipeleriň hatarynda bellenilýär.

6. Tema: Okatmagyň görnüşleri we usullary.
Meýilnama:
1. Okatmagyň görnüşleri barada umumy düşünje.
2. Okatmagyň görnüşleriniň taryhy taýdan kämilleşdirilişi we oňa bolan zerurlyk.
3. Okatmagyň synp-sapak ulgamynyň taryhy.
4. Okatmagyň kanunalaýyklyklary, düzgünleri.
5. Okatmagyň wezipeleri: bilim berijilik, terbiýeleýjilik, ösdürijilik.
6. Okatmagyň täri.
7. Okatmagyň usullarynyň görnüşlerine häsiýetnama.
8. Okatmagyň usullarynyň saýlanyp alnyşy.

1. Okatmagyň görnüşleri barada umumy düşünje.
Mekdep okuwçylarynyň bilimleri, başarnyklary we endikleri ele almagy, olaryň gözýetiminiň kemala gelmegi hem-de ukybynyň ösmegi üçin mugallymyň okuwçylar bilen bellibir wagtyň içinde bilelikdäki alyp barýan işine okatmagyň usuly diýlip düşünilýär.
Okatmagyň usullary okuw maglumatlaryny nazaryýet we tejribe taýdan özleşdirmegiň ýollarydyr.
Okuw işi döwründe okuwçylar mugallymyň ýolbaşçylygynda bilimleri, başamyklary we endikleri dürli usullaryň üsti bilen ele alýarlar. Öwrenilýän okuw sapaklary dürli serişdeleriň, usullaryň kömegi bilen okuwçylar tarapyndan kabul edilýär. Kabul edilýän sapagyň hemmetaraplaýyn netijeli bolmagy üçin mugallym ol ýa-da beýleki temany okuwçylara düşündirende, öwrenilýän sapagyň aýratynlygyna laýyklykda dürli usullardan peýdalanmalydyr.
Okatmagyň bilim berijilik, terbiýeleýjilik we ösdürijilik işiniň üstünlikli amala aşyrylmagy mugallymyň köplenç halatda okatmagyň usullaryny saýlap-seçip alyp bilmegine baglydyr.
Iş ýüzünde okatmakda bimäçe usullar duş gelýär. Olaryň käbirleri ähli dersler üçin umumy bolýan bolsa, beýlekileri diňe bir dersi okatmaklyga degişli bolup durýar. Şeýle bolansoň, mugallym okuwçylaryň bilim derejelerini ýokarlandyrmak, çuňlaşdyrmak, olaryň okuwa bolan höwesini artdyrmak üçin, okatmak usullarynyň has amatly gömüşlerini ulanmagy başarmalydyr.
Okatmagyň usullaryny saýlap almakda mugallym okuwçylaryň ýaş, psihologik aýratynlyklaryny hem göz öňünde tutmalydyr. Şeýle-de, mekdebiň tehniki serişdeler bilen üpjünçiligi göz öňünde tutulmalydyr.
Okatmagyň usullary we olaryň gömüşleri barada her bir mugallymyň ýeterlik düşünjesiniň bolmagy, galyberse-de, onuň şol usullary özüniň gündelik iş tejribesinde ýeterlik peýdalanyp bilmegi talap edilýär.
Okatmagyň gömüşi bilen okatmagyň usuly özara berk baglanyşykly, biri-birlerini şertlendirip durýan düşünjelerdir. Kämahallar bu iki düşünjäniň garyşdyrylýan, ýerleriniň çalşyrylyp ulanylýan wagtlary-da ýok däl. Okuw işini guramagyň gömüşi okatmagyň usuly arkaly anyk mazmun bilen baýlaşýar. Şol bir wagtyň özünde-de okuw işiniň görnüşi okatmagyň usulynyň hil taýdan täzelenmegine täsir edýär. Mysal üçin, okuw işini guramagyň gezelenç gömüşi bilen baglanyşykly herekete gelýän birnäçe usullar bellidir. Gezelençlere taýýarlyk görlende, geçirilende hem onuň netijesi jemlenilende okatmagyň düşündiriş, gürrüň, söhbetdeş bolmak, görkezmek, okaýyş (leksiýa) ýaly usullaryndan peýdalanmaly bolýar. Başga bir mysala ýüzleneliň. Konsultasiýa (maslahat) geçirilende düşündiriş, gürrüň bermek, anyk pedagogik hadysalary seljermek, şol hadysalaryň çözgütlerini ýüze çykarmak ýaly usullar ulanylýar. Mahlasy, okuw işini guramagyň her bir gömüşi (formasy) şol bir wagtyň özünde mugallymyň dilden beýan edýän usullarynyň, tärleriniň biraäçesini herekete girizmegi talap edýär. Ulanylýan iş usuly özüniň bitirýän hyzmaty taýyndan täze bir mana eýe bolýar, işjeň hem döredijilikli häsiýete geçýär.
Eýsem, okatmagyň işjeň usuly diýlende nämä düşünilýär? Umumy sözler bilen aýtsak, onda okatmagyň işjeň usullary - munuň özi okuwçylaryň özleşdirýän maksatnama maglumatlaryna akyl ýetirip bilmegini aňrybaş derejede ýokarlandyryp bilýän, her bir okuwçyny sapaga gyzyklandyrmagy hem höweslendirmegi başarýan ýollardyr.
Okatmagyň täri okatmak usulynyň bellibir bölegi, elementi bolup durýar. Ol usula kömekçi serişde hökmünde peýdalanylýar. Mysal üçin, okaýyş (leksiýa)-usul hasaplanylýar, okaýşyň dowamynda mugallym haýsydyr bir okuw-görkezme esbabyndan peýdalansa, onda ol usulyň täri bolar. Gürrüň-usuldyr, onuň meýilnamasyny aýdyp bermek arkaly okuwçylaryň ünsüni çekmek usulyň täridir. Başgaça aýdanymyzda, okatmak usuly mugallymyň ulanýan tärleriniň toplumyndan ybaratdyr.
Okatmagyň usullaryny manyly edýän zatlar ýerlikli peýdalanylýan serişdelerdir. Oňa okuw kitaplary, gollanmalary, gönükmeler hem meseleler ýygyndylary, hrestomatiýalar, sözlükler, kartalar, görkezme esbaplar, enjamlar, tehniki serişdeler, umuman, okuw işinde peýdalanylýan serişdeleriň hemmesi degişlidir.
Okatmagyň usullary, tärleri, serişdeleri, esasan, öňde goýlan maksada hem-de gazanyljak netijä laýyk edilip kesgitlenilýär. Mugallym maksadyna ýetmek, garaşýan netijesine eýe bolmak üçin, okatmagyň dürli-dürli usullaryndan hem serişdelerinden ýerlikli peýdalanmagy ýola goýýar. Şonda mugallymyň pedagogik ussatlygy ýüze çykýar. Okatmagyň usullarynyň, serişdeleriniň jaýdar ulanylmagy okuw işiniň netijeli bolmagyny üpjün edýär. Kämahallar okuwyň gidişinde öňünden göz öňüne tutulan usulynyň islendik netijäni bermedik pursadynda mugallym ýüzüniň ugruna başga bir usuldan peýdalanmaly bolýar. Okuw işiniň äheňiniň birden üýtgemegi, iş usulynyň ýagdaýa görä çalşyrylmagy kämahallar gowy netije berýär, okuwçylary gyzyklandyrýar, olaryň ünsüni jemleýär, akyl ýetirijilik ukybyny ösdürýär. Bir söz bilen aýdanyňda, okatmagyň usullary, tärleri, serişdeleri mugallymyň ygtyýaryndaky taýýar hem täsir edip biljek gymmatly gurallardyr, ýöne olary islegiňe görä işledip bilmek onuň özüne, ukybyna, yhlasyna baglydyr.
Okatmagyň serişdelerine okuw kitaplary, gollanmalar, gönük- meler we meselelerýygyndylary, tehniki enjamlar, görkezme esbaplar, gurallar, reaktiwler, sözlükler hem-de beýleki esbaplar girýär.
«Usul» adalgasy grekçe «methodos»-hakykata golaýlaşmagyň ýoly, usuly diýmekdir. Pedagogik amalyýetinde usul okuw-terbiýeçilik maksatlaryna ýetmekligiň kadalaşdyrylan tärleri manysynda kesgitlenýär. Gadymyýetden bäri öýkünmeklige esaslanan okatmak usullary agdyklyk edipdir. Mekdebiň esaslandyrylmagy bilen söz üsti usullar ýüze çykyp, ol orta asyrlarda aýgytlaýjy oma eýe bolýar. Söz maglumaty esasy göteriji, kitap boýunça okatmak bolsa bilim berşiň esasy wezipesi hasaplanýardy.
Beýik açyşlaryň we oýlap tapyşlaryň eýýamynda bilimi amalyýetde peýdalanmaga mümkinçilik berýän aýdyň-görkezme usullary ösüşe eýe bolýar. XIX-XX asyrlaryň çatrygynda «işiň üsti bilen okatmak» atlandyrylýan taglymat uly gyzyklanma döretdi. Onuň tarapdarlary okadylyşyň amaly usullaryny ulanýardy.
Mugallym okadylyşy guramagyň okuw, beýan etme, tejribelikler, gezelenç, işewür oýunlar, sosial-psihologik türgenleşik ýaly dürli görnüşlerini ulanyp bilýär. Islendik usulyň ählumumy däldigi sebäpli, olaryň diňe toplumlaýyn ulanylyşy garaşylýan netijäni berip biler.
Okatmagy bilimleri özleşdirmegiň çeşmeleri boýunça bölümlere bölmek has giň ýaýrandyr. Oňa laýyklykda: söz üsti usullar (çeşmesi: sesli ýa-da ýazmaça söz); aýdyň-görkezme usullary (çeşmesi: synlanylýan zatlar, hadysalar, aýdyň gollanmalar); amaly usullar bar.
Okatmagyň usullarynyň we tärleriniň toparlara bölünişi. Bellibir döwürde söz üsti usullar bilim bermegiň ýeke-täk usulydy. Hemmetaraplaýyn ösüşiň tarapdary bolan pedagoglar (Ya. Komenskiý we beýl.) bu işiň birtaraplaýynlygyny görkezip, üstüniň beýleki usullar bilen ýetirilmeginiň zerurlygyny nygtap çykyş edipdirler. Häzirki wagtda söz üsti usulyny köplenç könelişen, «işjeň däl» hasaplaýar- lar. Ýöne onuň mümkinçiligine obýektiw baha berilmelidir. Söz üsti usuly örän gysga wagtyň dowamynda uly göwrümdäki maglumaty okaýana geçirip, onuň öňünde meseleler goýup, olaryň çözüliş usullaryny salgy bermäge mümkinçilik döredýär. Söz hyýaly, ýady we duýgyny işjeňleşdirýär.
Söz üsti usullara beýan etme, umumy okuw, gürrüň bermek, söhbet, çekişme, kitap bilen işlemek degişlidir. Çap edilen çeşmeler bilen özbaşdak işlemegiň bimäçe tärleri bardyr. Olaryň arasynda ýazga geçirmek (konspekt), okalany gysgaça ýazmaça beýan etmek; tekstiň meýilnamasyny düzmek; nutuklaşdyrmak-okalan zadyň esasy pikirlerini gysga beýan etmek; çykgytlar almak, tekstden gös-göni bölekler almak; annotirlemek-jemlemek, okalan kitabyň düýpli manysyny ýitirmezden gysgaça beýan etmek; syn ýazmak-okalana öz garaýyş-gatnaşygyňy gysga aňlatmak; resmi-mantyk (logiki) nusga döretmek - okalany söz- ülňüleýin şekillendirmek; temalaýyn - tema boýunça özeni jemleýji düşünjeleriň kadalaşdyrylan toplumyny döretmek tapawutlandyrylýar.
Söz üsti usullar bilen baglanyşyklylykda aýdyň-görkeziş usullary ulanylyp, olar hem öz gezeginde aýdyňlaşdyrma - illýustrasiýa (aýdyň-görkeziş gollanmalaryny görkezmek) we demonstratiw {enjamlar, tejribeler, tehniki abzallar, kinofilmler) görnüşlere bölünýär.
Täze tehniki serişdeleriň ornaşdyrylmagy (telewizor, wideomagnitofon, kompýuter) aýdyň - görkezme usullarynyň mümkinçiligini giňeldýär.
Özbaşdaklyk derejesi boýunça şeýle gönükmeler tapawutlandyrylýar:	,
· gaýtadan dikeldiji (özleşdirileni berkitmek üçin);
· türgenleşdiriji (bilimleri täze şertlerde ulanmak maksady bilen).
Bu topardaky usullaryň esasy maksady amaly hereketler esasynda maglumatlar almakdyr. Käbir alymlar bu topara didaktiki oýunlar usulyny-da goşýarlar. Olaryň esasy düzüjilerine: okuw işiniň nusgalaşdyrylýan obýekti; oýna gatnaşyjylaryň bilelikdäki işi; oýnuň düzgünleri; üýtgeýän şertlerde netijä gelmek; ulanylýan çözülişiň netijeliligi degişlidir. Oýnuň tehnologiýasy - bu meseleleýin okatmagyň tehnologiýasydyr. Onda maglumat daşdan gelip gowuşmaýanlygy üçin akyl ýetiriş işi öz-özi hereketlenýän, işiň hut öz içki önümi bolup durýar. Alnan maglumat täzesini döredip, bu üznüksiz hereket tä ahyrky netije alynýança dowam edýär.
Okuw tutumyna bitewülikde çemeleşmek nazaryýeti esasynda опий usullarynyň üç topary ýüze çykarylýar:
1. Okuw-akyl ýetiriş işiniň guralyş we amala aşyrylyş usullary: söz üsti, aýdyň-görkezme we amaly; böleklikden umumylyga-induktiw we umumylykdan böleklige-deduktiw; gaýtadan dikeldiji-reproduktiw we mesele-agtaryş, hem-de özbaşdak iş usullary;
	2. Höweslendiriji we meýillendiriji usullar: okamaga höwes, okaýanda borç we jogapkärçilik duýgusy;
	3. Gözegçilik we öz-özüňe gözegçilik usullary: sesli, ýazuw we tejribehana (laboratoriýa) tejribelikleri.
Okatmagyň usullarynyň bölümlere bölünişiniň beýleki gömüşleri-de bardyr. Olaryň ählisi işjeň däl bilim-düşünjeleri işjeňlige öwürmeklige, täze bilimleriň özleşdirilmegine we amalyýetde ulanylmgyna ýardam bermeklige niýetlenendir.


2. Okatmagyň görnüşleriniň taryhy taýdan kämilleşdirilişi we oňa bolan zerurlyk.
Okatmagyň gömüşleri - okuw işini guramagyň aýrylmaz bölegi bolmak bilen, okuwçylaryň bilimleri kämil derejede ele almagyna ýakyndan ýardam berýär. Okatmagyň gömüşleriniň taryhy taýdan ösüşi:
	1.Özbaşdak-toparlaýyn okatmak (b. e. öňki döwürden- XVIII asyra çenli).
	2.Birek-biregi okatmak (1798ý. Angliýa, Bell-Lonkestr).
	3.Okatmaklyga çeýe çemeleşmek. ABŞ XIX asyryň ahyrynda (gowşak-orta-oňat) okaýanlar.
	4. Brigada-laborator. 1905ý. ABŞ (Daltonyň meýilnamasy).
	5.Trampyň meýilnamasy. XX asyryň başynda ABŞ-da okuwyň 40% - 100-150 okuwçy bolup okamak, 20%-i 10-15 adamlyk kiçi toparlarda, 40%-i özbaşdak okap özleşdirmek.
	6.Synp-sapak gömüşi. XVIII asyrda Y. A. Komenskiý tarapyndan girizilýär.
Sapak 3 sany düzüm bölekden (elementden) ybaratdyr:
	1. Okuwçylaryň hemişeligi;
	2. Yörite sanaw boýunça okuw rejesi;
	3. Bellibir meseläni çözmek (tema geçmek);
Sapak:
		1.Aýratyn sanawda görkezilmeli;
		2. Okatmagyň hemişelik görnüşi;
		3. Okuwçylaryň ählisiniň gatnaşmagy hökmandyr;
		4.Agzybir synpy kemala getirmek;
	5.Şahsyýetiň bilesigelijigini kämilleşdirmäge gönükdirilendir.
Okatmak usullaryny bilimleriň haýsy çeşmelerden alynýanlygyna garap gömüşlere bölmegi teklip edýän usulýetçiler başga-da az däl. Mysal üçin, W. Ýa. Golant, S. G. Şapowalenko, N. M. Werzilin we beýleki käbir didaktlar hem usulyýetçiler tarapyndan okatmak usullaryny bilimleriň çeşmeleri boýunça üç topara, ýagny okatmagyň: a) dilden beýan edýän; b) görkezme esbaplarynyň peýdalanylýan; ç) tejribe usullary diýen toparlara bölünýär.
N. I. Boldyrew, N. K. Gonçarow, В. P. Yesipow, F. F. Korolew ýaly belli rus pedagoglary okatmak usullaryny gömüşlere bölmekde, esasan, didaktik wezipeleri göz öňünde tutmaklygy makul bilýärler. Okatmak mullary şeýle tertipde bolýar:
Deslapky gözegçilik: maglumatyň öňünden okalyşy. Gürrüň bermek, düşündiriş, okaýyş (leksiýa), gürrüň. Natural obýektleriň, tejribeleriň, görkezme esbaplaryň görkezilmegi (demonstrirlenmegi). Okuwçylaryň okuw kitaplarynyň materiallaryny öwrenmek babatyndaky işleri. Syn etmek we tejribeler geçirmek. Okuw kitaplarynyň we beýleki kitaplaryň maglumatlarynyň üstünde işlemek. Syn etmek we tejribeler geçirmek. Gönükmeler. Türgenleşik işleri. Meseleler düzmek we işlemek. Tejribe işlerini ýerine ýetirmek. Döredijilik häsiýetli dürli işler. Okuw kitabynyň maglumatyny gaýtadan okamak. Tejribe häsiýetli işleri gaýtadan işlemek. Gönükmeleri gaýtadan işlemek. Geçileni gaýtalamak maksady bilen geçirilýän gürrüňler. Gaýtalaýjy- umumylaşdyryjy gürrüňler. Okuwçylaryň işlerine gözegçilik etmek. Dilden soramak. Yazuw-barlag işleri. Tejribe-barlag işleri.
Okatmak usullarynyň hödürlenilýän gömüşleri başga-da bar. Mysal üçin, görnükli rus didaktlary I. Ý. Lerneriň, M. N. Skatkiniň usullary:
1. Düşündirişli- illýustratiw ýa-da habar beriş-reseptiw ( resepsiýa - kabul ediş);
2. Reproduktiw;
3. Meseleleýin (problemalaýyn) beýan etme;
4. Bölekleýin gözleg ýa-da ewristiki;
5. Barlag usullary diýen toparlara bölýärler hem-de şol usullaryň hemmesini okuwçylaryň akyl ýetirijilik başamyklaryny, özbaşdak pikirlenip bilijiligini ösdürmäge gönükdirmegiň zerurlygyny belleýärler.
Okatmak usullarynyň gömüşleriniň esasynda pedagoglaryň käbirleri alynýan bilimleriň çeşmelerini, ikinji bir topar didaktik wezipeleri, üçünji bir topary pikirleniş işiniü logiki gömüşlerini, dördünji bir topary bolsa şol alamatlaryň bütin toplumyny goýýarlar.
Pedagogika boýunça okuw kitaplarynda, okuw gollanmalarynda, usuly gollanmalarda, edebiýatlarda okatmagyň bir topar usullary barada gürrüň edilýär. Olara okatmagyň giňden belli bolan gürrüň bermek ýa-da hekaýa usuly, gürrüňi usuly, suratlandyrmak (illýustratiw) we görkezip tanyşdyrmak (demonstratiw) usuly, ýazuw we ýazmaça (grafiki) işler, özbaşdak işler, gaýtalamak, okuwçylaryň jogaplary, laboratoriýa işleri, okuw kitaplary we beýleki edebiýatlar bilen işlemek, meseleler çözmek, mysallary işlemek, sungat serişdelerini peýdalanmak ýaly usullaryň giden bir toplumy degişlidir. Okuw işinde iň esasy zatlaryň biri hem okatmak usuly okuwçylaryň akyl ýetirijilik başamyklaryny, işjeňligini, özbaşdak döredijilikli pikirlenip bilmek ukyplaryrny ösdürmäge gönükdirilmegi baradaky meseledir. Bu okuw işinde esasy meseledir, çünki okuwçylaryň akyl ýetirijilik başarnyklary-munuň özi öwrenilýän materialy olaryň aňly-düşünjeli özleşdirmeginiň esasy şertleriniň biridir.

3. Okatmagyň synp-sapak ulgamynyň taryhy.
Okatmagyň synp-sapak ulgamy. Gadymy Gresiýada okatmak hususy şekilde alnyp barlypdyr, orta asyrlara çenli sapaklar köp bolmadyk okuwçylar topary bilen geçirilipdir. XVI asyr Günorta-Günbatar ýurtlarynyň mekdepleriniň tejribelerini jemläp, Ý.A.Komenskiý okatmagyň klas-sapak ulgamyna nazaryýet taýdan esasnama berýär
Sapak belli bir bellenilen tertipde, ýaş aýratynlyklary we taýýarlyk derejesi deň bolan hemişelik düzümdäki okuwçylar toparynda okatmagy guramagyň bir görnüşidir.
Sapak okuw-terbiýeçilik döwrüni guramagyň esasy görnüşidir, ony alyp barýan, dolandyrýan adam bolup mugallym öňe çykýar. Ol okuwçylara bilim berýär, onuň özleşdirilmegini gazanýar, okuwçylaryň hereketlerini, okaýyşlaryny yzygiderli barlap durýar. Sapak, gezelençler (ekskursiýa), goşmaça sapak, amaly we laboratoriýa sapaklary, umumy sapaklar, seminar, önümçilik, okuw we pedagogik nazaryýeti, hususy sapaklar, berkidiji, öý işi
– bularyň bary okuwçyny okatmagyň guramaçylyk görnüşleri
bolup hyzmat edýärler.
Synp sapagynyň görnüşleri we tipleri:
1. Garyşyk sapak – sapagyň düşündirmek, berkitmek, barlamak, jemlemek ýaly görnüşlerini utgaşdyrýar.
2. Täze bilim, täze okuw materialyny öwredýän sapak.
3. Amaly sapak – mysal-meseleleri çözmek, gönükmeleri işlemek, ýagny, okuwçyda gerekli endikleri berkitmek.
4. Jemleýji ýa-da gaýtalamak sapagy.
5. Barlag işlerini geçirýän sapak.
6. Sapakdan daşary okuw (çeper eserleri okamak).
7. Gezelenç görnüşinde geçilýän sapak.
Okuwçylaryň okuw işlerini hasaba almak we bahalandyrmak. Okuwçylaryň bilim derejelerini, başarnyklaryny, ukyplaryny, ylmy dünýägaraýşyny yzygiderli barlap hem-de bahalandyryp durmak okuw-terbiýeçilik döwrüniň aýrylmaz bölegidir. Okuwçylaryň bilim derejesini
kesgitlemegiň usulyýetini dürs guramak olaryň sowatlylygyna durnukly täsir edýär, mugallymyň özüniň we okuwçynyň kemçiligini, üstünligini görmäge mümkinçilik berýär. Ine, şonuň üçin okuwçylaryň bilimini – geçilen temalary özlleşdirişini her gün barlamak hem bahalandyrmak hökmandyr. Oňa okuw sagadynyň üçden bir bölegini sarp etmek bolar. Täze tema geçilende ol takyk sowallara bölünse, şol soraglaryň esasynda öý işi soralsa, öňki geçilen temalardan goşmaça soraglar berilse (muny oturan okuwçylar hem berip biler) oňat netije berýär. Mugallym goýan bahasyny esaslandyrmalydyr, şonda pes baha alýan okuwça, onuň şahsyýetini kemsitmän, eýsem, taýýarlygyny birneme güýçlendirse oňat baha alyp biljekdigini düşündirmeli. Netijede, onuň özüne bolan ynamyny berkitmeli.
Sapak – okatmagyň esasy görnüşidir. Sapak – okuw işini guramagyň esasy görnüşi hasap edilýär. Ol ýaşy hem bilim derejesi deň bolan okuwçylaryň bir synpa jemlenip okadylmagyny, her bir okuw dersine degişli bolan maksatnama materialynyň böleklere (sapaklara) bölünip, belli bir yzygiderlilikde öwrenilmegini göz öňünde tutýar.
Sapak – özara baglanyşykly, aýry-aýry böleklerden ybarat bolup, onuň mazmuny belli bir yzygiderlikde beýan edilýär. Şol bölekler sapagyň elementleri diýlip atlandyrylýar. Sapak dört-bäş elementdenem, alty-ýedi elementdenem ybarat bolup biler. Onuň elementleriniň az ýa köp bolmagy sapagyň maksadyna,
öwrenilýän materialyň mazmunyna, okatmagyň usullarydyr serişdelerine, okuwçylaryň taýýarlyk hem ösüş derejesine, mugallymyň işiniň döredijilikli häsiýetine, haýsy wezipeleriň öňde goýlanlygyna baglydyr. Başgaça aýdylanda, ýokarda sanalyp geçilenler sapagyň gurluşyny kesgitleýän zatlardyr. Sapagyň görnüşleri diýlende olaryň täzeçe atlandyrylyşy göz öňünde tutulýar. Soňky ýyllarda mekdebiň tejribesinde olaryň dürli-dürli atlandyrylýandygyny görmek bolýar. Sapagyň görnüşleriniň dürli bolmagy türkmen pedagoglarynyň okuw-terbiýeçilik işine döredijilikli çemeleşýändikleriniň alamatydyr. Muny öňdebaryjy mugallymylaryň işleri bilen baglanyşykly geçirilýän ,,Pedagogik okaýyşlar“ (okuw-usulyýet maslahatlary), „Tegelek stoluň“ başynda edilýän söhbetdeşlikler, „Ýylyň mugallymy“ diýen ady almak üçin guralýan bäsleşikler we ş.m. subut edýär.
Sapak özüniň häsiýetine, mazmunyna, maksadyna, öňde goýan wezipesine laýyklykda dürli-dürli bolup biler: giriş sapagy, täze materialy öwrenmek sapagy, gaýtalamak sapagy, barlag işleri geçirilýän sapak we ş.m. Şeýle bolansoň, olaryň gurluşy hem dürli-dürli bolýar. Giriş sapagy, esasan, ynsanperwer-jemgyýetçilik derslerinde uly hem çylşyrymly temalar boýunça geçirilýär, esasan hem, haýsydyr bir dersi öwrenmäge girişilen mahalynda guralýar. Şonda temanyň ýa bölümiň esasy meseleleriniň üstünde giňden durlup geçilýär. Şeýle sapak okuwçylaryň özbaşdak işlemäge bolan ymtylşynyň ösmegine goltgy berýär. Eger, mugallym türk dili boýunça giriş sapagyny gurnaýan bolsa, ol ilki bilen bu ders hakynda, ony öwrenmegiň zerurlygy barada birin-birin düşündirmeli bolýar. Gürrüňiniň dowamynda kimiň ata-enesiniň, dogan-garyndaşlarynyň haýsy daşary ýurt dilini bilýändigini, Türkiýä baryp gelendigini anyklaýar. Şondan soň Türkiýe Respublikasy, ýerleşýän ýeri, tutýan meýdany, ilaty, paýtagty, ýurduň dolandyrylyşy, beýik şahslary, medeniýeti, sungaty, däp-dessury, türkmen halky bilen ykdysady, medeni gatnaşyklary barada söhbetdeşlikler gurnalýar. Täze temany öwrenmek sapagy geçirilende, mugallymyň ygtyýarynda bolan wagtyň agramly bölegi täze materialy öwrenmeklige sarp edilýär. Entek okuwçylara nätanyş bolan maksatnama materialy, esasan, mugallym tarapyndan beýan edilýär. Beýle diýildigi bir sapaga berlen wagty mugallym tutuşlygyna gürrüňe sarp edýär diýildigi däldir. Okuw işine synpyň ähli okuwçylary gatnaşdyrylýar.
Täze temany öwrenmek sapagynyň umumy gurluşy şeýle görnüşde bolup biler:
1. Sapagyň guramaçylyk basgançagy.
2. Mugallymyň umumy okuwy (geçilýän tema barada düşünje).
3. Soraglara jogap bermek.
4. Sapagy degişli edebi çeşmeler arkaly berkitmek.
5. Özbaşdak işlemek üçin öýe ýumuş tabşyrmak
Bilimi, başarnygy berkitmek sapagy öwrenilýän okuw materialynyň mazmunyna baglylykda guralýar, çünki özleşdirilen her bir tema özüniň kem-kemden yzygiderli berkidilip durulmagyny talap edýär. Bu iş sapagyň gidişinde-de, ýörite guralýan sapakda-da amala aşyrylyp bilner. Her bir tema boýunça berkidilýän bilim, başarnyk, endik ençeme türgenleşik işleriniň üsti bilen geçirilýär. Şeýle edilende okuwçylar öz bilimlerini, başarnyklaryny, zerurlyk ýüze çykanda dildenem, ýazuw üsti bilenem beýan edip bilýärler. Gaýtalamak sapagy özleşdirilen ylmy bilimleri umumylaşdyrmak bolup, ol belli bir ulgama salmaklygyň hyzmatyny ýerine ýetirýär. Şular ýaly sapaklar köp ýagdaýlarda uly bölümler, temalar geçilip gutarylandan soň, okuw çärýeginiň ahyrynda, okuw ýylynyň soňunda geçirilýär. Şeýle sapaklar okuwçylaryň bilimleriniň çuňlaşmagyna, amaly endikleriniň berkemegine ýardam berer. Sapaklaryň ýokarda agzalyp geçilen görnüşlerinden başgada barlag işleri (diktant, beýannama, düzme ýazdyrylanda, mysal, mesele işlenilende, - grafiki ýumuşlar ýerine ýetirilende), laboratoriýa-tejribe işleri geçirilende gurnalýan görnüşleri hem okuw işine ornaşyp gitdi. Elbetde, şolar ýaly sapaklaryň gurluşynyň nähili boljakdygyny olaryň içki mazmuny, geçiriliş tertibi, mugallymyň işiniň häsiýeti kesgitleýär.
4. Okatmagyň kanunalaýyklyklary, düzgünleri.
[bookmark: bookmark71]Okatmagyň esaslary - okuw işiniň kanunalaýyklyklaryny peýdalanmagyň ýollaryny häsiýetlendirýän kategoriýalardyr.
Bu kategoriýalar mugallymyň pedagogiki işi maksadalaýyk guramagynda esasy ýörelge bolup hyzmat edýär. Okatmagyň esaslary, käbir pedagogiki edebiýatlarda okatmagyň ýörelgeleri, düzgünleri diýip hem atlandyrylýar.
Her bir ylmyň içki hereketlendiriji düzgünleriniň bolşy ýaly, pedagogika ylmynyň içki hereketlendirijisi okuw işi bolup, onuň amala aşyrylyş esaslary bardyr.
Okatmagyň aňsatdan kyna, belliden näbellä, ýönekeýden çylşyrymla, täze materialy okuwçylaryň aňynda öňki düşünjeleri bilen baglanyşdyrmak, okuw materialyny böleklere bölüp, kem-kemleýin beýan etmek, özleşdirilen bilimleri yzygiderli berkidip durmak ýaly düzgünleri hem onuň esaslaryndan (prinsiplerinden) gelip çykýar.
Okatmagyň esaslaryny pedagoglar birnäçe ugurlar boýunça beýan edipdirler. Meselem, Ýa.A.Komenskiý özüniň «Beýik didaktika» işinde okatmagyň bimäçe esaslaryny beýan etdi. Olardan ýakyndan - uzaga, belliden - näbellä, ýönekeýden - çylşyrymla, umumydan - bölekleýinlige ýaly didaktiki esaslaryny görkezmek bolar.
«Nemes mugallymlarynyň mugallymy» adyna mynasyp bolan A.Disterwegiň özüniň pedagogika boýunça ýazan gollanmalarynda okatmagyň 33 sany düzgünini esaslandyrandygy barada aýdylypdy. Olaryň käbirleri bu günki günde hem giňden ulanylýar. Meselem, gujurly oka, düzgiinleriň üstünde köpräk saklan we başgalar.
Okatmagyň düzgünleri mugallymy şol ýa-da başga bir ýagdaýda nähili alyp barmalydygy barada kesgitli hereket etmäge ugrukdyrýar, ony kesgitli talaplary ýerine ýetirmäge gönükdirýär, ýöne işiň nähili ýerine ýetiriljekdigi dolulygyna mugallymyň özüne baglydyr. Meselem, okuwçy jaň bolandan soň, sapaga gijä galyp gelýär. Okatmagyň düzgünleri bu ýagdaýda mugallymdan terbiýeçilik täsirli iş geçirmegi talap edýär. Çünki her bir tertibi bozujy hereket bilinmän galmaly däl. Ýöne mugallymyň bu ýagdaýda nähili hereket etjekdigi dolulygyna takyk ýagdaýa, okuwçynyň şahsyýetine, nämä üçin gijä galanyna, aragatnaşyga we başga sebäplere baglydyr.
Okatmagyň esaslary okatmagyň düzgünlerinden gelip çykýarlar. Düzgünler okatmagyň esaslarynyň üsti bilen amala aşyrylýarlar, olar düzgünleriň amala aşyrylyşynyň serişdeleridir.
Käwagt umuman näçe düzgün barka diýen sowal hem döreýär. Bu babatda K.D. Uşinskiý şeýle diýýär: «Bu düzgünleriň serhedi ýokdur, olary bir sahypada-da ýerleşdirip bolar. Olardan birnäçe tom düzse-de bolar. Esasy zat iş düzgünlerini öwrenmegi däl-de, bu düzgünleriň gelip çykyşynyň ylmy esaslaryny öwrenmegi talap edýär». (К. Д. Ушинский. Избранные педагогические сочинения в 2-х томах. Т.1. М., 1953 - с. 199)
Okatmak döwriiniň kanunalaýyklygy netijesinde okuwçylara döwrebap bilim we terbiýe bermek maksady boýunça ulanylýan baş düzgünlere, başgaça, okatmagyň esaslary diýilýär.

[bookmark: bookmark74]Okatmagyň ylmylyk esasy
Okatmagyň ylmylyk esasy hakyky ylmy - bilimiň esaslaryny öwretmegi göz öňünde tutýar. Okatmagyň ylmy esaslarda alnyp barylmagy ýaş nesliň ylmy garaýyşlaryny, tebigat, jemgyýet, jemgyýetçilik aňy baradaky dogry düşünjelerini kemala getirýär.
Bu esasy mekdepde ýaş nesle häzirki zaman ylmyna, tehnikasyna we medeniýetine berk omaşan, tejribede barlanylyp görlen hem durmuşda özüni ödän hakyky ylmy bilimleriň berilmegini aňladýar.
Okatmagyň ylmylyk esasy birbada bilim berijilik, terbiýeleýjilik hem ösdürijilik hyzmatyny ýerine ýetirýär.
[bookmark: bookmark75]Okatmagyň ylmy esaslarda alnyp barylmagy ýaş nesliň:
dünýägaraýşyny kemala getirmekde;
tebigat, jemgyýet, jemgyýetçilik aňy, önümçilik barada bitewi hem dogry garaýşy terbiýelemekde;
ç) hakykatyň ýoýulyp, nädogry beýan edilýän nazaryýete tankydy çemeleşmäni üpjün etmekde;
d) häzirki zaman ylmynyň üstünliklerine akyl ýetirip bilmegini gazanmakda - ähmiýetlidir.
Mekdep okuw dersiniň üsti bilen ylmy maglumatlary güýçýeterli, ýönekeýleşdirilen görnüşde, düşnükli gömüşde okuwçylaryň aňyna ýetirýär. Ylmy taýdan nädogry ýa-da entek doly anyklaşdyrylmadyk düşünjeler okuw dersiniň mazmunyna girizilmeýär. K.D.Uşinskiý: «Mekdep okuwçylara doly däl ýa-da ylmy bolmadyk ýalan maglumatlary hiç wagtda öwretmeli däldir.» (История педагогики, 1982) diýip nygtaýar.
Okatmagyň ylmylyk esasy düşünjesi, birinjiden, mekdepde öwrenilýän sebäp-netije häsiýetli maglumatlary öz içine alýar. Ikinjiden, öwrenilýän maglumatlaryň we hadysalaryň dogry düşündirilmegini, üçünjiden, ylmy-tehniki progresi, sosial we medeni özgerişleri özünde jemleýär. Belli bolşy ýaly, ylym bir ýerde durman, mydama ösýär, täze-täze açyşlar bilen öz mazmunyny baýlaşdyrýar.
Mekdeplerde geçilýän hökmany okuw materialy häzirki zaman ylmynyň talabyna laýyklykda bellibir maksatnama boýunça yzygiderlilikde düşündirilýär. Başlangyç synplarda kiçi mekdep okuwçylaryna jemgyýetň we tebigatyň hadysalary, kanunalaýyklyklary barasynda umumy düşünjeler berilýär. Orta synplarada ylmy - bilimler bellibir ulgam esasynda, çuňrak häsiýetde berilýär. Bilimiň mazmuny beýan ediş häsiýete eýe bolýar. Ýokary synplarda bolsa, esasan nazaryýet kursy öwrenilip, okuwçylarda çuňňur ylmy düşünjeleri ke- mala getirmeklige, kanunalaýyklyklary öwrenmek bilen, olarda giň gözýetimi, dogry düşünjäni döretmeklige üns berilýär.
Mekdeplerde özleşdirýän ähli dersleri okuwçylaryň bellibir ulgamsyz öwrenmegi boýunça okatmagyň ylmylygyny amala aşyrmak bolmaz.
Okatmagyň ylmylyk häsiýeti mekdeplerde öwrenilýän okuw materiallarynyň okuwçylaryň ýaş we psihologik aýratynlyklaryny hasaba alynmagy netijesinde amala aşyrylýar. Meselem, başlangyç synplarda edebi eserler düşündirip okatmak esasynda öwrenilýär. Synplaryň ýokarlanmagy bilen ol çylşyrymlaşýar we temalaryň hem möçberi giňelýär.
Okatmagyň ylmylygy mugallymyň sapak döwründe öwrenilýän temanyň ylmy taýdan esasy ugurlaryny saýlap alyp, olary okuwçylara öwretmekden ybaratdyr. Onuň baş wezipesi öwrenilýän zatlaryň üsti bilen okuwçylarda özbaşdak pikirlenme endigini ösdürmek, olary umumylaşdyrmak, bellibir netijä gelmek arkaly okuwçylarda dogry dünýägaraýyşy kemala getirmekdir.
Okatmagyň durmuş bilen arabaglanyşygy esasy
Okatmagyň durmuş bilen arabaglanyşygy - okuwçylaryň nazaryýetde alan bilimlerini durmuş we tejribe bilen, okatmagy önümçilik, öndürijilikli zähmet bilen baglanyşdyrmagy üpjün edýän düzgündir. Bu esasy amala aşýrmak mekdep biliminiň mazmunyny kesgitlemekden başlanýar. Tebigatyň we jemgyýetiň ösüşiniň has möhüm hadysalaryny hem kanunlaryny öwretmek, okuwçylary hakyky ylmy düşünjeler bilen ýaraglandyrmak, olary dürli jem- gyýetçilik tejribesine taýýarlamak göz öňünde tutulýar. Şu maksat bilen laboratoriýa otaglarynda, mekdebiň okuw-tejribe meýdançasynda, ussahanalarda tejribe işleri guralýar. Bu çäreler, bir tarapdan okuwçylaryň bilimleri mäkäm özleşdirilmegine, ikinji tarapdan, olarda başanyyklaryň hem endikleriň kemala gelmegine kömek edýär.
Okatmagyň durmuş bilen baglanyşyk esasy aşakdaky düzgünde amala aşyrylýar:
	a)Mekdep okuwçylaryny bilimler, başarnyklar, endikler bilen ýaraglandyrmakda nazaryýeti durmuş tejribesi bilen baglanyşdyryp, ulgamlaýyn-sistematiklik, yzygiderlilik ugur alyş ýörelgelerine esaslandyrmak;
	b)Mekdep okuwçylarynyň ýerine ýetirjek tejribe işlerini okuw maksatnamalarynyň easasynda meýilnamalaşdyrmak.
Başlangyç synplarda okuwçylar, esasan, synpda plastilinden, matadan, kartondan, kagyzdan dürli hili şekilleri ýasamak, tikmek, taýýarlamak ýaly işleri öwrense, mekdebiň ýanyndaky okuw-tejribelik ýerlerinde bolsa gol zähmetini öwrenýärler.
Ýokary synplarda bolsa okuwçylar zähmetiň çylşyrymly görnüşlerini öwrenýärler. Olar nazaryýetde alan bilimlerini durmuş we tejribe bilen baglanyşdyryp bilmese, onuň tersine, tejribede alan bilimlerini nazaryýetde düşündirip bilmeseler, onda ol alnan bilim peýdasyzdyr.
Okatmagy öndürijilikli zähmet bilen baglanyşdyrmak çylşyrymly hem köp taraply iş bolup, ol ylmy bilimleriň esaslaryny öwretmek işini zähmet bilen baglanyşdyrmagy maksat edinmän, eýsem, politehniki bilimi, hünär taýýarlygy, fiziki we akyl terbiýesini öndürijilikli zähmet bilen baglanyşdyrmagy hem göz öňünde tutýar.
Nazaryýeti bilimleri zähmet bilen baglanyşdyrmakda önümçilik ekskursiýalary uly orun eýeleýär. Zawod-fabriklerde, önümçiligiň dürli obýektlerinde çekilýän zähmet bilen gös-göni tanşyp, okuwçylar häzirki zaman önümçiligi we onuň mundan beýläk-de ösmegi üçin ylmyň nähili ähmiýetiniň bardygyna akyl ýetirýärler, olar senagat we oba hojalyk zähmetiniň ylmy esaslaryna düşünip başlaýarlar. Netijede, okuwçylaryň nazary bilimleri berkleşýär, ylmy dünýägaraýşy kemala gelýär, politehniki bilimi kämilleşýär.
Okatmagyň durmuş bilen arabaglanyşyklylyk dtizgüni ilkinji nobatda bilimiň mazmuny arkaly amala aşyrylýar. Bu arabaglanyşygyň ugurlary bolsa dürli-dürlüdir:
	1.Her bir okuw dersiň mazmuny kesgitlenende, onuň materialynyň ylmylyk tarapy bilen bir hatarda durmuş bilen berk arabaglanyşykda bolmagyna-da aýratyn ähmiýet berilýär. Okuwçylaryň nazaryýeti bilimleri olaryň tejribe işleri bilen utgaşdyrylýar.
Okuwçylaryň mekdep ussahanalarynda, okuw we laborator otaglarynda, mekdebiň okuw tejribe meýdançasynda alyp barýan tejribe işleri durmuş hem-de öndürijilikli zähmet bilen aýrylmaz baglanyşyklydyr.
	2.Synpdan we mekdepden daşary geçirilýän çäreleriň bir topar mekdepden daşary geçirilýän çäreleriň bir topar görnüşleri-de (ekskursiýalar, duşuşyklar, gurnaklar we başgalar) okatmagy durmuş bilen baglanyşdyrmak wezipesini ýerine ýetirýär.
Okatmagyň bu esasyny berjaý etmek üçin berilýän bilimi durmuş bilen baglanyşdyrmaiy, okadýarkaň, durmuşdan bilimlere ýöremeli ýa-da bilimlerden durmuşa: bu ikitaraplaýyn arabaglanyşyk hökmandyr. Önümçiligiň täze tehnologiýalary barada, zähmetiň öňdebaryjy usullary barada, täze önümçilik gatnaşyklary barada gürrüň bermeli. Okuwçynyň alan biliminiň durmuşdaky omuny düşündirmeli.
Okuw işinde problemalaýyn-gözleg we barlag iş ýumuşlaryny peýdalanyp, nazaryýeti tejribe bilen baglanyşdyrmaly. Okuwçylarda öz netijelerini ýokarlandyrmaga bolan höwesi terbiýelemeli we ýaryşa bolan dogry garaýyşy kemala getirmeli.
Okatmagyň terbiýeleýjilik esasy
Okatmagyň terbiýeleýjilik esasy okatmagyň bütin ulgamynda amala aşyrylýar. Okatmagyň terbiýeleýjilik häsiýetde bolmalydygyny Ý.A.Komenskiý hem belläpdi. Bu meselä K.D.Uşinskiý hem aýratyn ähmiýet beripdi. Ol: «Terbiýe çaganyň ösfişiniň hemme tarapyny öz içine alýan örän giň prosesdir. Terbiýe adamyň diňe bir akylyny ösdürmän, oňa maglumatlaryň bellibir möçberini bermek bilen çäklenmän, eýsem onda zähmete bolan çynlakaý hyjuwy döret- melidir, şonsuz onuň durmuşy şatlykly bolmaz» diýip belläpdi.
L.N.Tolstoý: «Ylymlaryň okadylyşynda, mugallymyň öz okadýan dersine bolan söýgüsine, şol ylmy söýgi bilen öwrenmeginde, onuň okuwça bolan gatnaşygynda terbiýeleýjilik elementi ýatyr. Okuwçyny ylym arkaly terbiýelemek isleseň, şol ylmy söý hem öwren, şeýtseň, okuwçylar seni-de, ylmy-da söýer, senem olary terbiýelärsiň» diýip ündeýärdi.
Yaş nesli terbiýelemek wezipesi ozaly bilen mekdep biliminiň mazmuny, okatmak usullary arkaly durmuşa geçirilýär. Sebäbi bilimiň mazmuny ylmy bolmagyndan başga-da, ullakan terbiýeleýjilik hyzmatyny hem ýerine ýetirýär. Mugallym okuw materialynyň üsti bilen bilim berýär, tejribe başarnyklary hem endikleri öwredýär, şol bir wagtyň özünde-de ýaş nesli terbiýelemek wezipesini amala aşyrýar.
Okatmak işi dogry we maksadalaýyk edilip guralan wagtynda şahsyýeti hemmetaraplaýyn terbiýelemek mümkinçilikleri has hem artýar. Mekdep ösüp barýan ýaş nesle ylmy bilimleriň esaslaryny öwretmek bilen bir hatarda, onuň giň dünýägaraýşyny kemala getirýär. Okatmak işinde diňe bir jemgyýetçilik durmuşynda özüni alyp barmagyň düzgünleri kemala gelmän, eýsem, okuwçylaryň beden we akyl güýçleri, başarnyklary, zehini hem ösdürilýär.
Häzirki döwürde ylmy-tehniki ösüş mekdepde okatmagyň mümkinçiliklerinden öňe geçýär. Bu ýagdaý okuwçylary häzirki zaman ylmy bilimleriniň esaslary bilen taplamagy, her bir ylmyň taryhy ösüşini, onuň esasy usullaryny öwretmegi, olaryň özbaşdak okap we öwrenip bilmek endiklerini pugtalandyrmagy talap edýär. Okatmagyň terbiýeleýjilik esasy (prinsipi) okuwçylaryň ýaş aýratynlyklarynyň umumy ösüş derejesini hem göz öňünde tutýar. Mysal üçin, başlangyç synp okuwçylary ylmy bilimleriň esaslaryny birneme ýönekeýräk gömüşde ele alýarlar, soňra berilýän ylmy bilimleriň mazmuny kem-kemden çylşyrymlaşdyrylýar hem baýlaşdyrylýar.
Sapakda mugallymyň her bir sözi, her bir hereketi terbiýeleýjilik hyzmatyny ýerine ýetirýär. Bu ýagdaý onuň eserdeň hem duýgur, ussat hem yhlasly bolmagyny talap edýär. Ol (haýsy dersi okadýandygyna garamazdan) öz okadýan dersiniň üsti bilen okuwçylarda ylmy garaýyşlary emele getirýär hem-de berkidýär.
Okuw işiniň özi hem terbiýeleýjilik ähmiýetlidir. Çünki okuw işini didaktikanyň talaplaryna laýyk edip guramak şahsyýetiň intellektual hem fiziki zähmetini utgaşdyrmagy, okuwçylaryň gura- maçylyk, düzgün-nyzamlylyk, dumuklylyk ýaly asylly sypatlaryny terbiýelemekligi talap edýär.
Okatmagyň terbiýeleýjilik tarapyna aýratyn ähmiýet bermek bilen her bir mugallym okuwçylaryň akyl ýetirijilik başarnyklaryny emele getirýär, özbaşdaklygyny ösdürýär.
Okatmaklygyň terbiýeleýjilik düzgüni esasan dört sany ugur boýunça amala aşyrylýar:
	1 .Ylmy dünýägaraýyş barada okuwçylara doly düşünje ýagny maglumat bermek.
	2. Başlangyç synp okuwçylarynda jemgyýetiň we tebigatyň ählumumy, kanunalaýyklyklaiyna dogry düşünmegi kemala getirmek;
	3. Çagalarda ahlak sypatlary, gowy gylyk-häsiýetleri terbiýelemek;
	4. Okuwçylarda ýokary duýgyny kemala getirmek, ösdürmek;
	5. Mekdep okuwçylarynda başarjaňlygy, endigi terbiýelemek.
Surat, aýdym-saz we beýleki dürli sapaklar geçilende öwrenil-
ýän temalaryň üsti bilen okuwçylary medeniýetiň, sungatyň, sportuň gazananlary bilen giňişleýin tanyşdyryp, olarda gowy gylyk-häsiýetleri terbiýelemeklige gönükdirilmelidir. Eger-de her bir geçilýän sapak okuwçylarda çuňňur duýgy galdyrsa, onda ol çagalarda ahlak sypatlaryň kemala gelmegine güýçli täsir eder.
Okatmakda okuwçylara indiwidual çemeleşmekligiň esasy
Okuw-terbiýeçilik işlerini üstünlikli guramak üçin okuwçylaryň indiwidual ösüş aýratynlyklaryny öwrenmek uly ähmiýete eýedir. Indiwidual ösüş - bu diňe adamyň beden gurluşynyň ösüşi bolman, onuň aňly-düşünjeli şahsyýet hökmünde kemala gelmegidir. Bu bir bitewi ösüşdir, indiwidiň biologik, fiziologik, morfologik, psihologik we sosial taraplaryndan ösüşiniň jemidir. (B.Basarow, 2010). Ata-enäniň mekdebe çenli, kiçi, orta, uly mekdep ýaşlarynda çaga- laryndan edýän talaplarynyň üýtgemegi-de, mekdepdäki okuwyň, bilim-terbiýäniň, çagalaryň ýaş aýratynlyklaryna laýyklykda dürli mazmunda, usullarda alnyp barylmagy-da şonuň bilen baglydyr.
Indiwidual çemeleşmek okuwçylaryň diňe gowşak, kömege mätäç taraplaryny ýüze çykarmak üçin zerur bolman, onuň güýçli taraplaryny-da ýüze çykarmak we ösdürmek üçin zerurdyr. Indiwidual çemeleşmek synpyö ähli okuwçylarynyň döredijilik ukyplaryny we zehinlerini ösdürmek üçin aýratyn ähmiýetlidir. Çagalaryň bilimleriniň, başarnyklarynyň we endikleriniň hemmetaraplaýyn ösmegine radio-telewideniýe uly täsir edýär. Çaganyň dürli maşgalalardaky ösüş şerti onuň bilimleriniň çuňňur ýa-da gowşak ösmegine getirýär. Yöne çagalaryň akyl ýetiriş işi, başarnyklary deň derejede bolmaýar. Çagalaryň käbiri mekdepde öwrenilýän okuw derslerini aňsatlyk bilen özleşdirýän bolsa, käbiri aýry-aýry okuw dersleri boýunça kömege mätäç bolýar. Bir okuwçy mugallymyň sapakda berýän gürrüňini üns berip diňlese, başga biriniň erkliligi, ünslüligi gowşak bolýar, ol mugallymyň sapagy düşündirýän wagtynda, diňlän ýaly, göni mugallyma seredip oturan-da bolsa, опий ünsi başga ýerlerde bolýar. Biri köpçülik işine işjeň gatnaşýan hem özüni göreldeli alyp barýan bolsa, beýlekisi kollektiwden çetde, öýde, mekdepde, jemgyýetçilik ýerlerinde özüňi alyp barmagyň kadalaryny äsgermezlik edýär.
Şu ýagdaýlardan ugur alyp, mugallym okuwçylaryň ösüş döwürleriniň häsiýetli aýratynlyklary esasynda olaryň indiwidual aýratynlyklaryny-da öwrenýär. Sebäbi mugallym okuw-terbiýeçilik işiniň hilini ýokarlandyrmak üçin okuwçynyň materiala düşünişini, başdan geçirýän kynçylygyny bilmeli toparda özüni alyp barşyny öwrenmelidir.
Okuwçynyü duýgulary, aň-düşünjesi, ynançlary, endikleri, ahlaklylyk sypatlary olaryň gep-sözünde, jemgyýetçilik hadysalaryna, wakalaryna berýän bahalarynda, maşgalada, mekdepde, okuwçylar toparynda, ulular bilen aragatnaşygynda, özlerini alyp baryşlarynda, dürli okuw, zähmet hem jemgyýetçilik işlerinde ýüze çykýar.
Gömükli pedagog A.S.Makarenkonyň belleýşi ýaly: «Indiwidual çemeleşmeküge diňe bir sapaklaryna ýetişmeýän okuwçylar mätäç bolman, ähli okuwçylar hem mätäçlik çekýär».
(Pedagogikanyň taryhy boýunça gysgaça kurs, 1981) Indiwidual çemeleşmek synpyň ähli okuwçylarynyň döredijilik ukyp-zehinlerini ösdürmek üçin aýratyn ähmiýetlidir. Mugallym çagalaryň psihologik hem fiziologik aýratynlyklaryny bilýän bolsa, ol okuwçylar bilen alnyp barylýan indiwidual işi gowy guramagy başarar, olaryň käbir kemçiliklerini aradan aýyrmak boýunça takyk çäreleri belläp biler.
Okuwçylar bilen özbaşdak işler guralanda aýry-aýry okuwçylaryň bilim derejesini, olaryň özleşdiren nazary bilimlerini tejribede ulanyp, özbaşdak pikirlenmek we işlemek usullaryny ele alşyny, kynçylyklary ýeňmegi başaryp ýa-da başarmazlygyny hasaba almak has möhümdir. Şeýle edilende okuwçylaryň özbaşdak işlerini netijeli guramak mümkinçiligi artýar.
Okuwçylaryň bilesigelijiligini artdyrmak okuw prosesinde amala aşyrylýan hem mümkin bolan işdir. Iň bir gowşak hasap edilýän okuwçylarda-da bilesigelijiligi, sapaga bolan işjeňligi döretmek bolar.
Belli pedagog W.A.Suhomlinskiý: «Eger sagdyn hem kadaly ösen çaga hiç bir dersde üstünlik gazanyp bilmese, onuň gowy görýän dersi ýa-da gyzyklanýan sapagy bolmasa, onda mekdebiň öz öňünde goýlan wezipä hötde gelip bilmeýänligidir. Her bir okuwçynyň gowy görýän bir zady ýa-da birnäçe dersi bolmalydyr. Şeýle hem, her bir ders okadýan mugallymyň synpda özüniň daýanýan birnäçe okuwçysy bolmalydyr. Mugallym goşmaça edebiýatlary hödürleýär, goşmaça ýumuşlary tabşyrýar. Şol okuwçylar synpyň intellektual ýerligini-fonuny döredýär, bilimlere bolan höwesini ýokarlandyrýar, zehinleri ösdürip ýetişdirýär» diýýär. (Pedagogikanyň taryhy boýunça gysgaça kurs, 1981)

K.D.Uşinskiý bolsa: «Eger pedagogika adamyny hemme tarapdan terbiýelemek isleýän bolsa, onda ony ilki hemme tarap- dan öwrenmelidir» diýip belleýär. (Pedagogikanyň taryhy boýunça gysgaça kurs, 1981) Mugallym okuwçylaryň maşgala ýagdaýyny, mekdepde özüni alyp barşyny, oňa daş-töwerekden täsir edýän faktorlary bilmelidir.
Okuwçynyň oňyn tarapyna daýanmak hökmandyr. Okuwçylaryň özbaşdak işleri guralanda, öýe iş tabşyrylanda, dilden soralanda her bir çaganyň indiwidual aýratynlygy göz öňünde tutulmalydyr. Şeýle edilende mekdepde durmuşa geçirilýän okuw-terbiýeçilik işleriniň hilini hem netijeliligini ýokarlandyrmak mümkinçiligi artýar.
Okuwçylara indiwidual çemeleşmek arkaly birnäçe okuw meselelerini çözüp bolar:
1. Akyl hereketiniň kemala gelmegi we pikirlenmek işiniň amala aşmagy.
2. Aýratyn akyl ýetiriş işleriniň ösüşini, zähmetsöýüjiligi, şahsyýetiň, ahlak, gözellik duýgularyny gözegçilikli ösdürmek, gylyk-häsiýeti kemala getirmek.
Okatmakda bilimleriň aňly-düşünjeli
we berk özleşdirmek esasy
Okatmakda bilimleriň aňly-düşünjeli özleşdirmek - bu esas okuw-terbiýeleýjilik işini kämilleşdirmekligi, okatmagyň hilini ýokarlandyrmaklygy talap edýär.
Bilimleri aňly-düşünjeli özleşdirmek düzgüni diýen düşünjä okuwçylaryň okuw işindäki işeňňirligi hem özbaşdaklygy degişlidir. Eger-de okuwçylar materialyň mazmunyna gowy düşünen we material içgin çemeleşip, ol materialy dürli şertlerde, tejribede ulanyp bilýän bolsalar- bu eýýäm okuwçylarda işjeňligiň we özbaşdaklygyň terbiýelenendigini görkezýär.
Okuwçylar tarapyndan bilimleriň aňly-düşünjeli özleşdirilişi, aýratyn hem, olaryň özbaşdak işleri ýerine ýetirýän wagtlarynda ýüze çykýar. Meselem, okuw kitabynyň üstünde işlemek, düzmäniň meýilnamasyny düzmek, maglumatlary dilden we ýazuw üsti bilen beýan etmek, mysallardyr meseleleri çözmek, çyzgydyr ülňüleri döretmek ýaly işlerde, mekdebiň janly burçunda, okuw-tejribe ýerlerinde, önümçilikde, ussahanalarda, tejribehanalarda dürli ýumuşlar ýerine ýetirilende okuwçylaryň taglymy bilimleri düşünip ýa-da düşünmän özleşdirendikleri belli bolýar. Bu bolsa, mugallymyň öz işini geljekde nähili edip guramalydygyny anyklamak üçin ähmiýetlidir. Bilimleri çuňňur hem berk özleşdirmegiň, bilim başamyk endiklerine omaşdyrylmagy talap edilýär.
Bilimleri berk özleşdirmek esasy
Bu esas ylmy bilimleriň esaslaryny çuňňur hem berk özleşdirmegi, tejribe başarnyklary endiklere öwürmegi talap edýär. Bu bolsa maksatnama materialyny mehaniki hem ýüzleý özleşdirmän, düşünip öwrenmek, ony mysallar arkaly berkitmek gerek diýildigidir. Sebäbi öwrenilýän materialyň mazmuny berk özleşdirilmese, basym ýatdan çykyp gidýär. Şoňa görä ony okuwçylaryň düýpli özleşdirmeklerini hem-de zerur hasaplanylsa, bimäçe gezek gaýtalap pugta öwrenmeklerini gazanmak gerek.
Ýa.A.Komenskiý: «Adamyň ýaşlyk ýyllarynda özleşdiren zatlary berk hem durnukly bolýar, şoňa görä öwrenilýän materialy düýpli esaslandyrmak hem oňa söýgi döretmek gerek, ana şonda bilimler çuňňur özleşdiriler. Daragt özüniň köklerini ýere näçe çuň ornaşdyrsa, onuň şonça-da mäkäm bolşy ýaly, bilim hem pugta bolar» diýip belläpdi.
Materialy berk özleşdirmek we ýatda saklamak - bu islendik wagtda (gerek bolanda) şol bilimleri, başarnyklary we endikleri durmuşda peýdalanyp bilmegi hem olary aýdyp bermegi başarmagy öz içine alýar. Öwrenilen bilimler tiz ýatdan çyksa, indiki geçiljek materiallary özleşdirmek ýeňil düşmez. Şonuň üçin hem bilimleri berk özleşdirmegiň didaktik ähmiýeti uludyr.
Bilimleriň berk bolmagy ýada omaşdyrmak işi bilen şertlendirilýär. Ýatda saklamak çylşyrymly psihologik iş bolup, ol logiki we mehaniki ýatda saklamak diýen toparlara bölünýär. Okuw işiniň tejribesinde ýatda saklamagyň iki gömüşinden hem giňden peýda- lanylýar. Käbir mekdep işgärleri mehaniki ýat tutmaklyga kembaha garaýarlar. Bu, elbetde, nädogrudyr. Çünki okuw işinde mehaniki ýat tutmaklygyň hem bellibir derejede roly bar. Mysal üçin, goşgyny ýat saklamak üçin onuň diňe bir mazmunyna, ideýasyna düşünmek ýeterlik däldir, eýsem, ony ençeme ýola okap hem-de bimäçe gezek gaýtalap ýat tutmak gerek bolýar. Ya-da başga bir mysal. Fizikadan, matematikadan, himiýadan, ene dilinden möhüm kanunlaryň, düzgünleriň, teoremalaryň, kesgitlemeleriň diňe bir manysyna düşünmek bilimleriň berk bolmagyny üpjün edýär. Olaryň manysyna düşünmek bilen bir hatarda, birnäçe gezek, okap ýat tutmaklyk hem möhüm rol oýnaýar. Diýmek, okuw işinde mehaniki ýat tutmaklyk bilen logiki ýat tutmaklyk utgaşdyrylyp alnyp barylýar. K.D. Uşinskiý mekdebiň okuw işinde üstünlik gazanmak üçin ýatda saklamaklygyň bu iki gömüşini hem bilelikde peýdalanmagy maslahat berýärdi.
Bilimleri berk özleşdirmek geçilenleri gaýtalamaklygyň gurluşyna ep-esli derejede baglydyr. Şonuň üçin hem geçilenleri gaýtalamak işi mümkingadar her bir sapakda amala aşyrylmalydyr. Dogry guralan gaýtalamak okuwçylaryň bilimleri özleşdirmeginde olaryň işeňňirliginiň we aňly-düşünjeliliginiň ýokarlanmagyna mümkinçilik berýär.
Gaýtalamak diňe öňki ele alnan bilimleri täzeden göz öňüne getirmek we ýaňadan hasyl etmek bolman, eýsem şol meseleler boýunça okuwçylaryň pikirlenmesini çuňlaşdyrýar, olaryň uzak wagtlap ýatlarynda galmagyna ýardam edýär. Gaýtalamak işinde faktlaryň hakyky manysyna düşünýärler, düşünjeler anyklaşdyrylýar.
Geçilenleri gaýtalamagy täze tema beýan edilýärkä-de, tema umumylaşdyrylýan wagtynda-da, täze temanyň berkidilýän döwründe-de, okuwçylaryň özbaşdak işleriniň geçilýän pursadynda-da guramak bolar.
Gaýtalamagy öňki sapakda edilişi ýaly, ýene-de täzeden gaýtalaman, muňa näme-de bolsa bir täzelik girizip, materialy çuň sistemalaşdyryp, analizläp we umumylaşdyryp, şeýle hem, okuwçylaryň ýady bilen pikirlenmesini utgaşdyryp guramaklyk amatlydyr.
Häzirki wagtda mekdepde alnyp barylýan okuw-terbiýeçilik işiniň hilini we netij eliligini ýokarlandyrmak, her bir okuwça berk bilim bermek, okuw materialyny çuňdan öwretmek, okuwçynyň aktiw pikirleniş işini ösdürmek mugallymyň esasy wezipesi bolup durýar. Bu, elbetde, çagalarda bilimlere bolan höwes, gyzyklanma döretmek bilen baglanyşyklydyr. Okuwçylaryň şunuň ýaly içki stimuly olaryň okuw işindäki işjeňligini artdyrýar: ylmy edebiýatlardan, degişli sözlüklerden, gollanmalardan peýdalanyp, sapakda ýa sapakdan beýleki wagtlarda ýüze çykan soraglara özbaşdak jogap bermeklerini üpjtin edýär. 
Okatmakda bilimleriň aňly-düşünjeli we berk özleşdirmek esasyny ýerine ýetirmegiň ýollary:
	1. Ýerine ýetiriljek işiö maksadyny we wezipesini aýdyň düşündirmeli; olary okuwçylara görkezmeli;
	2.Okuwçy okuw hereketlerini mehaniki ýerine ýetirmän, näme üçin we nähili etmeliligine düşünmeli;
	3.Bilesigelijilik işiniň ähli gömüşlerini ulanmaly;
	4.Okuwçylaryň biri-birini okatmak mümkinçiliklerini peýdalanmaly;
	5.Okuwçylara belli bolmadyk maglumatlary olara belli bolan maglumatlar bilen logiki baglanyşdyrmaly;
	6.Okuwçylar görýän faktlary bilen bar bilimleriniň arasyndaky aratapawudy tapyp, düşündirip bilmeli;
	7.Her bir düzgün köp sanly mysallaryň üsti bilen düşündirilmeli;
	8.Esasy we esasy däl maglumatlary aýyl-saýyl etmegi öwretmeli;
	9.Okuwçylara okamagy öwretmeli;
	10.Okuwçylara pikirlenmegi öwretmeli;
	11.Okuwçy bilen zadyny tejribede ulanmagy başarmaly;
	12.Alnan bilimler ynamlara we hereket etmäge ýol görkeziji bolmaly.
	13.Okuw maglumatlary innowasion pedagogik tehnologiýalar arkaly öwredilmek.
	14.Okuwça internet maglumatlaryndan peýdalanyp, özbaşdak bilimini baýlaşdyrmagy öwretmeli.
	15.Okuwçylary ylmy taslamalary esaslandyrmak işine gönükdirmeli.
[bookmark: bookmark76]Okatmagyň yzygiderlilik we ulgamlylyk esasy
Ýaş nesli mekdepde ylmy bilimleriň esaslary bilen taplamak, onuň tejribe başarnyklaryny hem endiklerini ösdürmek yzygiderli okatmak arkaly berjaý edilýär. Okuw materialyny yzygiderli özleşdirmek ony ulgamlaýynlyk esasda beýan etmekde amala aşyrylýar. Ol böleklere bölüp öwretmegi, materialyň esasy çäklerini ýüze çykarmagy, umumy pikiri we netijäni aýdyňlaşdyrmagy, okuwçylaryň logiki pikirlenmesini yzygiderli ösdürmegi, öwrenilýän maglumatlary seljermegi hem-de umumylaşdyrmagy we ş.m. öz içine alýar.
Mekdep biliminiň mazmuny okuw derslerinde jemlenýär. Her bir ylmyň esaslary bolsa ulgamlaýyn beýan edilýär. Mugallymyň ulgamlaýyn beýan etmegi kem-kemden çylşyrymlaşýar. Diýmek, her bir okuw dersi okuwça şol ugurdan ylmy bilimleriň, tejribe başarnyklaryň we endikleriň netijesini berýär. Mekdepde öwrenilýän okuw dersleri bolsa okuwçylaryň her taraplaýyn bitewi düşünjesini, ylmy dünýägaraýşyny emele getirýär.
Okatmagyň bu esasy aşakdaky 4 ugry emele getirýär:
1. Bilim adamyň daşky dünýädäki zatlardan, derslerden dogry baş çykarmagy üçin hökmanydyr. Sebäbi dünýäde ähli zat biri-biri bilen baglanyşykly, ösüş häsiýetine eýedir. Ösüş bolsa bellibir yzygiderlilikde amala aşýar. Şeýle bolansoň okuw maglumatlary hem mekdep okuwçylary tarapyndan bellibir yzygiderlilikde öwrenilýär. Okuwçylar dürli temalary, ol ýa-da beýleki dersden mugallymyň ýolbaşçylygynda özleşdirenlerinde bellibir ulgam esasynda, okuw materiallarynyň gitdigiçe çylşyrymlaşmagy gömüşinde öwrenmelidir.
2. Okuw materialy ýörite işlenip düzülen düzgünlerden, ylmyň bölümlerinden ybaratdyr. Okatmakda bilimleriň ulgamy ylmyň ulgamy bilen doly gabat gelmeýär. Ylym ol ýa-da beýleki zady çuňňur öwrense, okuwçylar ony ýüzleýräk öwrenýär.
3. Mekdep okuwçylarynyň okuw materialyny özleşdirmeginiň ulgamy mugallymyň öwrediş usulyna baglydyr. Mugallymyň taýýarlyk derejesi, onuň döredijiligi we ussatlygy okuwçylaryň bilimleri yzygider, çuňňur özleşdirmegini üpjün edýär.
4. Öwrenilýän bilimiň netijesinde okatmagyň ösüş funksiýasynyň amala aşyrylmagyny ýola goýmak, materialy öwretmek bilen mekdep okuwçylarynyň ýadynyň, pikirlenmesiniň, ünsüniň, göz öňüne getirmesiniň we ş.m. ösmegine täsir etmek, okuwçynyň şahsyýetiniň häsiýeti, işe ukyplylygy, zähmetsöýerligi (ýa-da iş ýakmazlygy), okuwa höwesi (ýa-da höwessizligi), tertipliligi (ýa-da tertipsizligi), guramaçylyk ukyby, ýadawlygynyň çalt ýa-da ýuwaş depgini ýüze çykýar.
Bu esasa pedagogikanyň taryhynda uly ähmiýet beripdi. Ý. A. Komenskiý okatmagy ulgamlaýyn usulda alyp barmagyň, okatmakda maglumatlardan netijelere, mysallardan kesgitlemelere, takyklykdan abstraktlyga, ýönekeýden купа gönükdirilmek düzgünleri berjaý etmegiň ähmiýetine aýratyn üns beripdi.
Ulgamlaýynlygyň düýp manysy okuwçylaryň özleşdiren bilimlerini bitewi sistemanyň, toplumyň elementi hökmünde seredilmegidir. Bölek-büçek, biri-biri bilen baglanyşyksyz bolan bilimler bitewi ulgamy döredip bilmeýär. Şonuň üçin ulgamlaýynlyk diňe bir okuw dersiniň çäginde, birnäçe okuw derslerini, bütin mekdep biliminiň möçberinde içki arabaglanyşygy saklamak we üpjün etmek diýmekdir. Özara baglanyşykly ulgamy döretmek üçin mekdepde öwrenilýän ähli okuw dersleriniň arasyndaky arabaglanyşygy ýola goýmak möhümdir. Meselem, politehniki bilim bermek işinde dersleriň arasynda has içgin arabaglanyşyk ýola goýulýar. Bu bolsa okuw dersleriniň içki logiki gurluşyna esaslanýar. Ene dili sapagy bilen beýleki ähli okuw dersleriniň arasynda örän ýakyn arabaglanyşyk üpjün edilýär. Çünki dil ähli dersler boýunça bilimleri beýan etmegiň möhüm serişdesi hasaplanylýar. Mekdepde öwrenilýän ähli okuw dersleri boýunça özara baglanyşykly bilimleriň toplumyny bermeklik - ulgamlaýyn okatmak düzgüniniň talabydyr.
Ulgamlaýyn düzgünine laýyklykda bilim, başarnyk we endikler bellibir logiki arabaglanyşykda emele getirilýär. Meselem, gul eýeçilik jemgyýetiniň ilkidurmuş obşinasynyň jümmüşinden döränligi sebäpli, ilki bilen ilkidurmuş obşina gurluşy öwrenilýär, soňra gul eýeçilik jemgyýetine geçilýär. Başga bir mysal. Turkmen dilinden «Çalyşmalar» diýen söz topary atlaryň, sypatlaryň we sanlaryň yzyndan öwrenilýär, sebäbi çalyşmalar şol söz toparlarynyň ýerine çalşyrylyp ulanylýar. Edebiýat dersiniň başlangyç synplarda düşündirilişi okuw ulgamynda öwrenilýär, 4-8-nji synplarda edebiýat dersi edebiýat taglymatynyň käbir meseleleri bilen birlikde berilýär. IX-X synplarda bolsa türkmen edebiýatynyň taryhy, käbir ýazyjylaryň aýry-aýry eserleri öwrenilýär.
Bu ýerde her bir okuw dersiniň beýleki okuw dersleri bilen arabaglanyşykda öwrenilýändigi hem nazarlanylmalydyr. Ene dili mugallymynyň geografiýa bilen baglanyşykly ýumuşlary işletmegi, biologiýa mugallymynyň okuwçylaryň matematikadan we fizikadan alan bilimlerini peýdalanyp işlär ýaly ýumuşlar tabşyrmagy ýa-da taryh mugallymynyň öz sapagyny edebiýat bilen baglanyşdyrmagy hem şonuň üçindir.
Ählumumy orta bilime geçilmegi okuw dersini şeýle esasda düzmegiň zerurçylygyny aýyrýar. Her niçik-de bolsa, häzir aýry-aýry bölümleriň, temalaryň gaýtalanmasy tebigydyr.
Tejribe işinde, okatmakda yzygiderlilik we ulgamlaýynlyk esasy şeýle talaplaryň berjaý edilmegini göz öňünde tutýar:
· Çyzgylary, meýilnamalary ulanmak;
· Jemleýji we ulgamlaşdyryjy sapaklary geçmek;
· Okuwçylaryň ýazuw işinde, dil üsti jogaplarynda goýberen ýalňyşlaryny düzetmek;
· Syn etmegi öwretmek;
· Maksatnama boýunça berlen bilimler, başamyklar, endikler ulgamyny doly özleşdirilmek;
· Özleşdirilen bilimleri gaýtalap durmak.
[bookmark: bookmark77]Okatmagyň güýçýeterlilik esasy
Mekdep okuwy, ýaş nesle bilim bermek okuwçynyň ýaş aýratynlygyna, güýjüne, ukybyna laýyklykda guralýar. Okuw maksatnamalary, okuw kitaplary hem şol esasa daýanýar. Her bir täze çylşyrymly düşünje okuwçylaryft öňden bar bolan bilimleri, tejribeleri esasynda öwredilýär. Okuw materialyny okuwçylaryň ýaşyna we güýjüne laýyk edip kesgitlemeklik hem öwretmekde bimäçe didaktiki düzgünlerden ugur alýar. Okatmagyň güýçýeterlilik düzgüniniň belliden näbellä, ýönekeýden çylşyrymla, umumydan bölekleýin- lige, hususydan umuma, ýakyndan daşa gönükdirilmeli didaktiki düzgünleri bar. Okatmagyň güýçýeterliligi synpda işlenilende, öý ýumşy tabşyrylanda hem okuwçylaryň indiwidual aýratynlygyny nazarlamagyň zerurlygyny ýüze çykarýar. Okuw maglumatlary mazmun we möçber taýdan güýçýeterli bolmalydyr.
Geçilýän materialyň okuwçylar üçin elýeterli bolmagy hökmandyr. Okuwçylaryň umumy ösüşine laýyklykda, olaryň hususy tejribesi, çagalarda öňden bar bolan bilimleriň, başarnyklaryň we endikleriň netijesinde okatmaklyk ýola goýulmalydyr. Bu düzgün berjaý edilmese, okatmak okuwçy üçin elýeterli bolmaýar.
Ylmy-tehnikanyň ösmegi, köpçülikleýin habar beriş serişdeleriniň giňelmegi netijesinde, häzirki döwrüň çagalary geçen asyrlarda ýaşap geçen çagalardan has ösen hem bolsalar, olaryň akyl baş çykaryjylygy dürli ýaşa görä ösüşe ýykgynlyk edýär.
Elýeterlilik düzgüni okuwçylaryň öwrenýän materialynyň ýeňil bolmagyny aňlatmaýar. Bu düzgün öwrenilýän okuw meterialynyň okuwçylarynyň ýaş aýratynlygyna, psihiki ösüşine laýyk düzülenligini we temalaryň kem-kemleýin çylşyrymlaşmagyny aňladýar. Mugallymyň saýlap alan maglumatlary, okatmagyň usullary, serişdeleri, mysallary, gönükmeleri, meseleleri, sowallary, görkezme esbaplary güýçýeterli bolmalydyr.
[bookmark: bookmark78]Okatmagyň görkezme esbaplylyk esasy
Görkezme esbaplaryň kömegi bilen okatmak - bu okuwçylar tarapyndan gönüden-göni kabul edilip alynýan takyk keşpleriň esasynda guralýan okuw işidir. Görkezme esbap okuwçylaryň pikirlenmesini ösdürýän serişdedir
Görkezme esbaply okatmak esasyny görnükli pedagog A.Disterweg ýokary aýgytlaýjy derejä göterýär. K.D.Uşinskiý: «Çaga haýsy-da bolsa bir bilmeýän bäş sany sözüni öwredip görfiň, ol şol sözleriň üstünde uzak wagtlap biderek ýere çytraşar, emma edil şonuň ýaly ýigrimi sany sözi suratlar bilen baglanyşdyryň, çaga olary derrew özleşdirer» diýip maslahat berýär. (A.Gurbanow, O.D.Kuzmin, Ş.Haljanow, J.Rejebow.Okatmak teoriýasynyň aktual meseleleri, 1979)
Okatmak işinde peýdalanylýan okuw-görkezme esbaplary dürli-dürlüdir. Olaryň görnüşlerini aşakdaky ýaly toparlara bölmek bolar:
	1. Natural görkezme esbaplar: janly ösümlikler, dürli kolleksiýalar, minerallar, zatlaryň asyl nusgasy we ş.m.
2. Göwrümleýin görkezme esbaplar: mulýažlar, geometrik jisimler, maketler, modellar, globus we ş.m.
3. Şekili görkezme esbaplar: fotolar, suratlar, wideo we ş.m.
4.Nyşany (simwoliki) görkezme esbaplar: geografik, taryhy kartalar.
5. Grafiki görkezme esbaplar: çyzgylar, ýazgylar, tablisalar, diagrammalar we ş.m.
Predmetleriň natural gömüşini (suratlarda ýa-da modellerde) ulanmak, söz, ýazuw, dil üsti bilen berlen maglumatlardan çalt, oňat we aňsat ýada ornaşdyrylmagyna ýardam edýär. Çagalar esasan formalar, reňkler, sesler umuman duýmalar bilen pikirlenýär: şonuň üçin çaga sözüsti düşündirenden göni aýdyň kabul edilýän görkezme keşpleriň üsti bilen düşündirmek wajypdyr.
Okatmagyň bu esasyna pedagogikanyň taryhynda uly ähmiýet berlipdir. Munuň şeýledigine geçmişiň belli pedagoglary (çeh Ý.A.Komenskiý, rus K.D.Uşinskiý, türkmen pedagogy A.Alyýew we beýlekiler) gowy düşünipdirler, özleriniň döreden okuw kitaplarynda okuwçylaryň ünsüni çekip biläýjek suratlary, degişli serişdeleri ýerleşdiripdirler. Olar şeýle kömekçi serişdeleriň okuwçylaryň ünsüni öwrenilýän okuw materialyna çekýändigine, olaryň hem bilimleri höwesli özleşdirýändigine hem ýatda uzak wagtlap saklaýandygyna tejribede göz ýetiripdirler.
Okatmagyň bu esasyny, öň bellenilişi ýaly nazary we usuly taýdan esaslandyran Ý.A. Komenskidir. Beýik pedagog görkezme esbaply okadylanda öwrenilýän materialyň örän berk hem ýeňil özleşdirilýändigini iş ýüzünde subut edipdir. Ol didaktikanyň «altyn düzgünlerini» jar edip, eger mümkin bolsa, özleşdirilýän zatlary duýgy agzalarynyň üsti bilen kabul etmekligi ýola goýmagy ündäp, okuw-terbiýeçilik işinde görkezme esbaplaryndan giňden hem ýerlikli peýdalanmagyň zerurlygyny nygtapdyr. Görkezme esbaply okatmak esasy gömükli pedagoglar I.G.Pestalossi, A.Disterweg tarapyndan ösdürilipdir. I.G.Pestalossi görkezip okatmak esasyny absalýut derejä ýetiripdir. Okatmakda we terbiýede düşünjeleriň we abstrakt düzgünleriň mazmuny takyk maglumatlaryň, mysallaryň we şekilleriň üsti bilen berkidilende çagalaryň aňyna aňsat ýetýär. Görkezme esbaplary diňe görkezmek üçin ulanman, aýratyn bilim beriji çeşme, pedagogiki problemalaýyn ýagdaýlary döretmek üçin serişde hökmünde ulanmak zerurdyr. Häzirki zaman görkezme esbaplary okuwçylara gözleg we barlag işlerini geçirmäge mümkinçilik berýär. Görkezme esbaplary taýýarlamakda internet ulgamyndan peýdalanmagyň ähmiýeti uludyr. Dünýä tejribesiniň innowasiýalaryny sapaga omaşdyrmak, görkezme esbaplaryň hilini ýokarlandyrmak, internet maglumatlaryny döredijilikli peýdalanmak ýaly işler, mugallymyň ýokary kompýuter sowatlylygyny talap edýär.
Görkezme esbaplar ulanylanda ilki olary okuwçylar bilen umumylykda gözden geçirmeli, soňra esasylar we esasy däller toparyna bölüp, soň ýene-de umumylykda gözden geçirmeli. Görkezme esbaplar ulanylanda olaryň sanyny köpeltmekden ugur almaly däl, çünki olaryň çenden köplügi okuwçylaryň ünsüni esasy maglumaty kabul etmekden sowýar.
Görkezme esbaplary ulanmak arkaly okuwçylaryň duýgy tejribesini işjeňleşdirmek mümkindir. Paýhasda öňden bar bolan maglumatlara daýanyp, okuwçylar öwrenilýän düşünjeleri anyklaýar we täze maglumatlary özleşdirýär.
Mugallym görkezme esbaplary okuwçylar bilen bilelikde taýýarlamaga çalyşmaly, okuwçylar öz eli bilen ýasan görkezme esbaplaryny has höwesli ulanýar. Mugallym hiç wagt özüniň gowy bilmeýän görkezme esbaplaryny görkezmeli däl, görkezme esbaplary ulanmaga gowy taýýarlanmaly.
Häzirki zaman görkezme esbaplaryny okuw ýaýlymyny, wideoýazgylary ylmy esasda ulanmagy başarmaly, tehniki serişdeleri ulanmagyň usulyny oňat özleşdirmeli. Görkezme esbaplar ulanylanda okuwçylaryň ünsüni, syn edijiligini, pikirlenme medeniýetini, döre- dijiligini, okuwa höwesini terbiýelemeli. Görkezme esbaplar durmuş bilen baglylyk serişdesi hökmünde ulanylmaly.
Kabinet ulgamynda okatmakda görkezme esbaplary ulanmaga mümkinçilikler köp bolýar: bu öz gezeginde görkezme esbaplaryň ähmiýetine bolan dogry garaýşy, olary ulanmagy meýilleşdirmegi, san, möçberini dogry ulanmagy talap edýär. Okuwçylaryň ýaşy ulaldygyça görkezme esbaplaryň ulanylyşy kemeldilmeli, ondan soňra mugallymyň maglumatlary söz üsti düşündirmegi esasy oma geçýär. Görkezme esbaplaryň çendenaşa köp ulanylmagy bilimleriň çuň özleşdirilmegine, abstrakt pikirlenmäniň ösüşine, umumy we ählumumy kanunalaýyklyklaryň mazmunyna düşünmäge päsgel berýär.
Häzirki zaman didaktikasy okuw-görkezme esbaplarynyň dürli gömüşlerinden has netijeli peýdalanmagyň giň mümkinçiliklerini ýüze çykarýar. Bu kömekçi serişdeleri her bir synpda öwrenilýän okuw dersiniň aýratynlyklaryna laýyklykda, täze tema düşündirilende, berkidilende, programma materialy gaýtalananda, okuwçylaryň bilimleri barlananda, okuwçylar bilen özbaşdak işler guralanda hem üsffinlikli peýdalanmak bolar.
Görkezme esbaply okatmakda häzirki zaman kompýuter we multimedia enjamlarynyň roly örän uludyr. Multimedia tehnologiýasynyň kömegi bilen mugallym sapakda dürli şekilleri, ýazgylary, animasiýalary, çyzgylary, suratlary, wideo ýazgylary, slaýdlary görkezip okatmaga mümkinçilik alýar. Yöne olary sapagyň haýsy döwründe, nähili usulda ulanmalydygy barada mugallym öňünden pugta oýlanmaly, ony peýdalanmagyň netijeli ýollaryny bilmeli hem-de özüniň iş tejribesine ornaşdynnalydyr. Şonda okuw-görkezme esbaplary okuw-terbiýeçilik işiniň hiliniň we netijeliliginiň ýokarlanmagyna ýardam eder.
Okatmagyň esaslary okuw işinde aýry-aýrylykda däl-de, bilelikde çykyş edýär. Meselem, okatmagyň ylmylyk düzgüni şol bir wagtyň özünde опий durmuş bilen arabaglanyşykda bolmagyny üpjün edýär, terbiýeleýjilik hyzmatyny ýerine ýetirýär; ýa-da bolmasa, okatmakda bilimleri aňly-düşünjeli özleşdirmek düzgüni alnan ylmy bilimleriň berkligini üpjiin edýär. Şeýle-de ol okatmagyň kesgitli ulgam boýunça yzygiderli hem-de okuwçylaryň güýjüne laýyklykda alyp barmagy, okuw-görkezme esbaplaryndan ýerlikli peýdalanmagy talap edýär. Bu ýagdaý okatmak işiniň kanunalaýyklygyndan gelip çykýar.

5. Okatmagyň wezipeleri: bilim berijilik, terbiýeleýjilik, ösdürijilik.

Okatmagyň wezipeleri
X	X	XBilim bermek
· Bilim
· Başamyk
· Endik
Terbiýelemek
Bilimleriň esasynda dünýägaraýşy kemala getirmek:
-ahlak päkligini, leb- zihalallygy, aň-dü- şünjeliligi, özüňi gö- reldeli alyp barmagy kemala getirmek. -erkini, türkmen hal- kyna mahsus bolan gylyk-häsiýetleri ter- biýelemek.
- okuw işiniň dowa- mynda hemmetarap- laýyn ösen şahsyýeti kemala getirmegi ýo- la goýmak
Ösdürmek
· Pikirlenmegi ösdür- mek. (takyk, sowa- abstrakt pikirlenmek)
· Ýat
· Akyl ýetiriş
· Duýma
· Düşbülik
· Duýma üsti bilen akyl ýetirmek
· Üns
· Pikirlenmek ukyby- ny kämilleşdirmek. Hadysany bitewüli- ginde, bölekleriň ara- baglanyşygynda öw- renmek, umumylaş- dyrmak.

1. Bilim berijilik wezipesi - bu okuwçyny täze düşünjeler bilen tanyşdyrmagy, olara çuň bilim bermegi göz öňünde tutýar. Bilim berijilik wezipesi okuwçylarda bilim, başarnyk, endikleriň kemala gelmegini üpjün edýär. Bu wezipe okuwçylarda ylmy dünýägaraýşy kemala getirmegi nazarlaýar.
Terbiýeleýjilik wezipesi - bilim berşiň iň bir ähmiýetli tarapy bolup her bir geçilýän materiallaryň mazmunynda terbiýeçilik düzüjisini üpjün etmek bilen baglydyr. Temanyň mazmuny okuwçylarda watansöýüjiligi, zähmetsöýüjiligi, ahlak duýgularydyr sypatlaryny, syýasy düşünjeliligi, tertipliligi, oňat edim-gylymlary, tebigata bolan söýgini terbiýelemäge gönükdirilen bolmalydyr. Mugallymyň öwredýän temasynyň, saýlaýan usulynyň, mysaldyr ýumşunyň ter- biýeleýjilik ähmiýeti bolmalydyr.
3. Ösdürijilik wezipesi - bu okuwçylaryň akyl taýdan ösüşini ýokarlandyrmagy, dünýägaraýşyny we gözýetimini giňeltmegi göz öňünde tutýar. Okuw işinde mugallym okuwça diňe bilim bermek bilen çäklenmän, onuň bilimlerini has-da çuňlaşdyrmagy gazanmalydyr. Okuwçy öwrenen zatlaryny ylmy esasda subut etmegi we düşündirmegi başarmalydyr. Okuw işinde okuwça takyk, logiki, sowa-abstrakt pikirlenmäni öwretmeli, onuň ýatkeşligini, ünsüni, akyl ýetirişini, düşbiligini, duýgularydyr ukyplaryny, başarnyklaryny ösdürmeli. Öwrenen hadysalaryny seljermegi-analizlemegi we sintezlemegi öwretmeli.
Okuw işinde okatmagyň wezipelerini dogry peýdalanmak esasy meseledir. Okatmagyň wezipelerini berjaý etmek üçin mugallym okuwçylary hemmetaraplaýyn ösdürmek maksady bilen, olaryň aňyna, erkine, duýgularyna yzygider, tutanýerli täsir etmelidir. Meselem, mugallym sapakda «Alma agajy» temany geçýär. Munuň ösümlikdigi barada düşünje berýär, almanyň dürli görnüşleriniň bardygyny aýdýar. Bu ýerde mugallym bilim berijilik wezipesini ýerine ýetirýär. Şol bir wagtda mugallym alma agajynyň adama berýän peýdasy barada gürrüň bermek bilen onuň düzüminde demriň bardygyny, onuň adam bedeni üçin peýdalydygyny aýdýar. Okatmagyň ösdüijilik wezipesi ýerine ýetirilenden soňra-mugallym baglary goramak, bag ýetişdirmek hakynda sargyt edýär. Bu okuwçylarda zähmete söýgini oýarýar we okatmagyň terbiýeleýjilik wezipesini üpjiin edýär.

6. Okatmagyň täri.
Okatmagyň täri okatmak usulynyň bellibir bölegi, elementi bo- lup durýar. Ol usula kömekçi serişde hökmünde peýdalanylýar. Mysal üçin, okaýyş (leksiýa)-usul hasaplanylýar, okaýşyň dowamynda mugallym haýsydyr bir okuw-görkezme esbabyndan peýdalansa, onda ol usulyň täri bolar. Gürrüň-usuldyr, onuň meýilnamasyny aýdyp bermek arkaly okuwçylaryň ünsüni çekmek usulyň täridir. Başgaça aýdanymyzda, okatmak usuly mugallymyň ulanýan tärleriniň top- lumyndan ybaratdyr.

Okatmagyň usullaryny manyly edýän zatlar ýerlikli peýdala- nylýan serişdelerdir. Oňa okuw kitaplary, gollanmalary, gönükme- ler hem meseleler ýygyndylary, hrestomatiýalar, sözlükler, kartalar, görkezme esbaplar, enjamlar, tehniki serişdeler, umuman, okuw işinde peýdalanylýan serişdeleriň hemmesi degişlidir.
Okatmagyň mullary, tärleri, serişdeleri, esasan, öňde goýlan maksada hem-de gazanyljak netijä laýyk edilip kesgitlenilýär. Mu- gallym maksadyna ýetmek, garaşýan netijesine eýe bolmak üçin, okatmagyň dürli-dürli usullaryndan hem serişdelerinden ýerlikli peýdalanmagy ýola goýýar. Şonda mugallymyň pedagogik ussatlygy ýüze çykýar. Okatmagyň usullarynyň, serişdeleriniň jaýdar ulanyl- magy okuw işiniň netijeli bolmagyny üpjün edýär. Kämahallar oku- wyň gidişinde öňünden göz öňüne tutulan usulynyň islendik netijäni bermedik pursadynda mugallym ýüzüniň ugruna başga bir usuldan peýdalanmaly bolýar. Okuw işiniň äheňiniň birden üýtgemegi, iş usulynyň ýagdaýa görä çalşyrylmagy kämahallar gowy netije berýär, okuwçylary gyzyklandyrýar, olaryň ünsüni jemleýär, akyl ýetirijilik ukybyny ösdürýär. Bir söz bilen aýdanyňda, okatmagyň usullary, tärleri, serişdeleri mugallymyň ygtyýaryndaky taýýar hem täsir edip biljek gymmatly gurallardyr, ýöne olary islegiňe görä işledip bilmek onuň özüne, ukybyna, yhlasyna baglydyr.

7. Okatmagyň usullarynyň görnüşlerine häsiýetnama.
Okatmagyň usullary hakynda düşünje we olaryň häsiýetnamasy. „Usul“ diýmeklik, maksada ýetmekligiň ýollarynyň, tärleriniň kesgitlenen derejede tertipleşdirilen işini aňladýar.
Okatmagyň usuly diýlip, mugallym bilen okuwçylaryň özara arabaglanyşykly işiniň ýollaryna, okuw döwründe bilimiň, terbiýäniň meselelerini çözmäge gönükdirilen işe aýdylýar. Okatmagyň usullary okuw döwrüniň iň wajyp komponentleriniň biri bolup durýar. Işe laýyk gelýän
usul bolmadyk ýagdaýynda okatmagyň meseleleriniň we maksatlarynyň durmuşa geçirilmegini, okuwçylaryň okuw materialynyň mazmunyny özleşdirilmegini gazanyp bolmaz.
Ussat pedagoglar tarapyndan okatmagyň usullarynyň dürli görnüşleri kesgitlenilipdir.
Habar bermegiň we kabul etmegiň çeşmelerine laýyklykda:
sözleýiş, görkezip okatmak we tejribe işleri bilen baglanyşykly usullara bölýärler (S.I.Perowskiý, Ýe.Ýa.Golant).
Didaktikanyň esasy meselelerine baglylykda: bilim almak; endikleriň we başarnyklaryň kemala gelmekligi; bilimleriňi ulanmak; döredijilik işi berkitmek; bilimi, başarnygy, endigi barlamak ýaly usullara bölýärler (M.A.Danilow, B.P.Ýesipow).
Okuwçylaryň bilimleri özleşdirişiniň akyl ýetiriş (öwreniş) işleriniň häsiýetine laýyklykda şeýle usullary öňe sürýärler: şekilli düşündiriş, reproduktiw, esasy meseläni düşündirmek, bölekleýin gözleýiş we barlag usullary (M.N.Skatkin, I.Ýa. Lerner).
Okatmagyň usullarynyň öwretmegiň usullary bilen bagly görnüşleri hem berilýär: jemleýji-habar beriş we ýerine ýetirijilik, düşündiriş we reproduktiw .... (M.I.Mahmutow). Görkezilen her bir häsiýetnamanyň kesgitli esaslary bardyr. Okatmagyň usullary belli bir häsiýetlere görä toparlara bölünýärler. Häzirki
wagtda okatmagyň nazaryýetinde we amalyýetinde giňden ýaýran häsiýetnamalar şulardan ybarat:
– bilim almak bilen bagly (sözleýiş, görkezip okatmak we tejribe işleri bilen baglanyşykly);
– mugallymyň (okatmak usuly) we okuwçynyň (öwrenmek usuly) işleriniň görnüşlerine bagly;
– pikirleniş we akyl ýetiriş işjeňlik häsiýetlerine bagly (reproduktiw, düşündiriş-şekil, agtaryş, barlag);
– netije çykarmaklygyň görnüşlerine bagly (induktiw, deduktiw).
Okatmagyň usullary tutuşlygyna, okuwçylaryň akyl ýetirijilik başarnyklaryny ösdürmäge, özbaşdak döredijilikli oýlanyp bilmeklerini gazanmaga gönükdirilendir. Munuň özi okuw işindäki esasy meseledir. Okatmagyň şol bir usulynyň mugallymlar tarapyndan dürli-dürli peýdalanylýandygy mekdebiň tejribesinden bellidir. Okuw döwründe okatmagyň usullary bir-birleri bilen bilelikde hem-de özara arabaglanyşykda amala aşyrylýar. Okuw materialynyň häsiýetine, bilim bermegiň wezipelerine,
okuwçylaryň ýaş aýratynlyklaryna laýyklykda mugallymyň şol bir sapagyň dowamynda peýdalanýan wagtlary az bolmaýar. Şonda olaryň käbiri sapakda ulanylýan esasy usula kömekçi bolmak hyzmatyny ýerine ýetirip, okuw işiniň belli bir böleginde gysga wagtlyk ulanylýar.
Okuw döwründe peýdalanylýan iş usullary bitirýän hyzmatlary boýunça dürli-dürlüdir. Olaryň hersine häsiýetli bolan aýratynlyklary bardyr. Bilimi dilden beýan edýän usullara okatmagyň düşündiriş, gürrüň, beýan etme, söhbetdeşlik, umumy okuw ýaly görnüşleri girýär.
Düşündiriş – maksatnama materialyny dilden beýan edýän usullaryň iň ýaýran görnüşidir. Ol mugallym tarapyndan okuwçylaryň ýaş aýratynlyklaryna, bilim derejelerine laýyklykda amala aşyrylýar. Okuw döwründe ylmy bilimleriň düzgünleri, kada-kanunlary, sapaga ilkinji gezek getirilen enjamlar, gurallar
we beýleki esbaplar, öwrediljek bolunýan pedagogik hadysalar, düşünjeler, haýsydyr bir zadyň häsiýetli aýratynlyklary, aýtmasy we ýazmasy kyn bolan sözler, orta atylýan soraglar yzygiderli düşündirilip durulmagyny talap edýär.
Bu usuldan sapagyň başynda-da, bütin dowamynda-da peýdalanyp bolýar. Ol kämahal okatmagyň beýleki usullary bilen bilelikde, kämahallar bolsa haýsydyr bir usula kömekçi hökmünde-de çykyş edýär. Düşündiriş - örän işjeň hereket edýän usuldyr.
Okuw işinde giňden ulanylýan gürrüňdeşlik (söhbetdeşlik) usuly geçilen temany okuw kitabyndaky ýaly edip gaýtalap aýdyp bermegi talap etmek bilen çäklense, onda ol usul okuwçynyň akyl ýetirijilik ukybyny ösdürip bilmez, emma hut şu usul okuwçynyň geçilen temany durmuş bilen baglanyşdyryp,
özüçe döredijilikli edip aýdyp bermegini gazanan mahalynda, onuň akyl ýetiriş işini ösdürip hem kämilleşdirip biler. Şu pikiri okatmagyň beýleki usullary babatynda-da aýtmak bolar. Bu usulyň ýüze çykmagy grek filosofy Sokratyň ady bilen baglanyşdyrylýar. Sokrat güýçli suhangöý, dilewar adam bolupdyr. Ol meýdançalarda, köpçüligiň üýşen ýerlerinde çykyş edip, diňleýjileriniň bütin durky bilen ünsüni çekmegi, gyzykly hem täsirli soraglary orta atyp, şol soraglaryň jogaplaryny hem diňleýjileriň özlerine aýtdyrmagy ökdelik bilen başarypdyr. Şeýlelikde, sorag-jogap arkaly gürrüň usulynyň esasyny goýupdyr.
Okatmagyň söhbetdeşlik usuly ähli synplarda ulanylýar. Ol başlangyç hem aralyk synplarda, ýokarky synplardaka garanyňda, ýygy-ýygydan peýdalanylýar. Söhbetdeşlik usulyndan peýdalanýan mugallym şu zatlara aýratyn üns bermelidir:
1. Mugallymyň orta atýan her bir soragy mazmuny we görnüşi (gurluşy) taýyndan dogry, okuwçylar üçin düşnükli hem gyzykly, özüne çekiji bolmalydyr.
2. Her bir sorag okuwçyny pikirlenmäge, oýlanyp jogabyny tapmaklyga gönükdirmelidir we alynýan jogabyň dogry hem döredijilikli häsiýetde bolmagyny üpjün etmelidir.
3. Soraglaryň logiki arabaglanyşykda orta atylmagy maksada laýykdyr, ýagny, ikinji sorag birinji soragyň dowamy bolmalydyr.
4. Sorag berip, oňa göwnüňdäki jogaby alyp bilmek uly sungatdyr. Bir wagtyň özünde iki ýa üç sorag bermek makullanylmaýar.
Beýan etme usuly. Okatmagyň bu usulyna gürrüň bermek usuly diýmegem bolar, sebäbi maksatnama materialynyň esasy mazmuny, adatça, mugallym tarapyndan gürrüň berilýär, şeýle hem, galapyn, monolog häsiýetinde beýan edilýär. Elbet-de, okuw materialynyň mazmunyny diňe aýdyp bermek, şol mazmun bilen okuwçylaryň ýüküni ýetirmek nazaryýetinden ugur alynsa, onda sapagyň täsir edijilik güýji has pes bolar. Şoňa görä bu usuly beýleki usullar
bilen utgaşdyryp ulanmak, beýan edilýän okuw materialyny problemalaýyn häsiýete öwürmek, berilýän gürrüňiň täsir edijilik güýjüni artdyrmak üçin alada etmek göwnejaý hasap edilýär. Beýan etme usuly özüniň emosional taýdan täsirliligi, aýdyň çeperçiligi, logiki taýdan belli bir yzygiderlikde gürrüň berlişi, beýleki usullar bilen ugurdaşlykda hereket edişi bilen tapawutlanýar. Mugallym okuwçylaryň maňzyna batyp duran mysallary, mümkingadar, degişli okuw-görkezme esbaplaryny, durmuşdan alan takyk mysallarynyň üsti bilen sadadan düşnükli edip beýan etmäge ymtylýar. Elbet-de, okuw işiniň bu görnüşi hem okuwçylaryň ýaş aýratynlyklaryna, taýýarlyk hem sowatlylyk derejesine kybap edilip durmuşa geçirilýär.
Söhbetdeşlik – pikir alyşmak, sala salmak, geňeş etmek niýeti bilen giňden peýdalanylýan usuldyr. Öwrenilýän temanyň haýsydyr bir meselesi dogrusynda pikir ýöredilende, bu usuldan peýdalanylýar, netijede okuwçylaryň şol meselä bolan garaýyşlary ýüze çykarylýar. Bu usul ulanylanda oňa gatnaşyjylar biribirleriniň garaýyşlaryna, ymtylyşlaryna, isleglerine göz ýetirýärler. Her kim aňynda öz garaýyşlary bilen özgäniňkini deňeşdirip görýär, pikirleriniň dogry ýa-da nädogrulygy barada oýlanýar. Söhbetdeşligiň okuwçylary sapaga gyzyklandyrmakdaky, olaryň akyl ýetirijilik başarnyklaryny ýüze çykarmakdaky hyzmaty uludyr.
Mekdep umumy okuwy (leksiýa) – ýokary okuw mekdebiniň tejribesinden mekdebe geçen usuldyr. Ol adatça, ýokary synp okuwçylary bilen aýry-aýry dersler (edebiýat, taryh, biologiýa we ş.m.) öwrenilende geçilýär.
Bu usulyň ýokary okuw mekdebinde okalýan umumy okuwlardan tapawutly taraplary:
1. Mekdep umumy okuwy ýokary okuw mekdepleriniň umumy okuwyndan özüniň dowamlylygy bilen tapawutlanýar. Mekdepde okalýan umumy okuwyň wagty aňry gitse otuz minut dowam edip biler.
2. Mekdep umumy okuwynda diňe bir täze materiallar beýan edilip durulman, eýsem, geçilenleri gaýtalamak, berkitmek ýaly elementler hem öz beýanyny tapýar.
3. Mekdep umumy okuwynda maksatnamada göz öňünde tutulan meseleleriň bary diýen ýaly mugallym tarapyndan aýdyňlaşdyrylýar.
4. Mekdep umumy okuwy gidip duran mahalynda mugallym aýry-aýry okuwçylaryň ünsüni çekmek maksady bilen gysga wagtlyk sorag-jogap geçirip, olaryň okalýan umumy okuwa näderejede düşünýändiklerini anyklap biler.
Görkezip okatmak usuly. Görkezip öwretmeklige ähli döwürlerde-de aýratyn ähmiýet berlipdir. Ol okuwda hem durmuşda giňden ulanylypdyr. „Eşiden deň bolmaz gören göz bilen“ diýen halk pähimi ýöne ýerden döremändir. Halk paýhasy bilen dörän bu nakyl görüp öwrenmek, ýatda saklamak diýen manyny özüne siňdiripdir. Görkezip okatmak usulynyň häzirki
okuw döwründe hem gymmaty örän uludyr. Mugallym täze temany beýan edýän mahalynda degişli okuw-görkezme esbaplarynyň, geçirýän tejribeleriniň üsti
bilen şol materialy has aýdyňlaşdyrýar, subut edýär, durmuşy ähmiýetini düşündirýär. Beýle diýildigi, görkezip hem eşitdirip öwretmek usuly diňe bir täze tema bilen baglanyşdyrylýar diýildigi däldir. Bu usul okuw materialy berkidilendede, gaýtalananda-da, özbaşdak işler guralanda-da, hat-da okuwçylaryň bilimleri barlanylanda-da giňden peýdalanylýar. Bu usul okuwçynyň jogaplarynyň anyk hem düşnükli bolmagy, olaryň sapaga gyzyklanyp, höwes bilen ýapyşmaklary üçin hem, alýan biliminiň nazary we amaly gymmatyna akyl ýetirmekleri üçin hem bähbitlidir. Mugallym okuw döwründe haýsy serişdäni görkezýän, nämäni eşitdirýän bolsa, okuwçynyň ünsüni şol serişdeleriň bitirýän hyzmatyna, görnüşine, reňkine we beýleki
taraplaryna çekýär, şeýlelikde, sapagyň täsirli geçmegine şert döredýär.
Mugallym sapakda görkezjek serişdeleriniň maksadyny, bilim berijilik, terbiýeleýjilik gymmatyny kesgitleýär, onuň täsirli bolmagy ugrunda pugta oýlanýar, seçilip alnan her bir görkezme esbaby sapagyň haýsy ýerinde, näçe wagtlyk peýdalanjakdygyny, synp tagtasynda oňa degişli nähili goşmaça ýazgylar etjekdigini öňünden anyklaýar. Jemläp aýdanymyzda, görkezilýän hem
eşitdirilýän her bir serişde mugallymyň düşündirip duran täsirli hem aýdyň sözi bilen sazlaşykly utgaşdyrylyp durulýar.
8. Okatmagyň usullarynyň saýlanyp alnyşy.
Mugallym usullaryň haýsysy gerek bolsa özüne saýlap alýar diýen pikir diňe birbada, onda-da hünärmen bolmadyk adamda ýüze çykýar. Maksada ýetmek üçin ýollary kesgitlemek aňsat iş däl. Bar bolan mümkinçilikler, obýektiw we subýektiw sebäpler, tötänlikler usul saýlamak diapazonyny gys- galdýarlar we mugallyma effektiw (netijeli) işlemek üçin sanagly ýollary galdyrýarlar. Şol ýa-da başga bir usul saýlanylanda her gezek mugallyma köp garşylyklary hasaba almak gerek bolýar. Ilkinji hatarda sapakda çözüljek esasy maksat we anyk wezipeler kesgitlenilmeli. Olar öz gezeginde öňde goýlan wezipelere ýetmegiň usullaryny saýlamaga kömek edýärler. Ondan soň akyl ýetiriş prosesini gowy ýerine ýetirmäge mümkinçilik berýän maksada gönükdirilen anyk ýollar saýlanylýar. Okatmagyň usullaryny saýlamygyň 6 sany şertini görkezmek bolar:
1. Olardan gelip çykýan okatmagyň kanunalaýyklyklary we ýörelgeleri.
2. Kesgitlenen ylmyň umumy mazmuny we usuly, hususanam, onuň dersi we temasy.
3. Okatmagyň maksatlary we wezipeleri.
4. Okuwçylaryň okuw mümkinçilikleri (ýaş, taýýarlyk derejesi, synp toparynyň aýratynlyklary).
5. Daşky şertleri (geografiki, önümçilik gurşawy).
6. Mugallymlaryň mümkinçilikleri (tejribesi, taýýarlyk derejesi, okuw prosesiniň tipli häsiýetleriniň biri).
Formal taýdan olary saýlamak onçakly bir çylşyrymly däl. Nazary köplük garaýşa daýanyp, şeýle pikir edýäris. Okatmagyň käbir köpdürli usullarynyň ulanylýan şertleriniň-de köpdürlüligi bar. Real pedagogiki prosesde köpdürli usullardan we şertlerden başga-da göwrümini, täsiriniň ugruny öňünden göz öňüne getirip bolmajak hereket edýän näbelli, tötänleýin sebäpler bar. Bir zady ýatda saklamaly: garaşylmadyk, gözegçilik edilmedik sebäpleriň ýüze çyk- magy bilen anyk netijeleriň ynamly bolmagy şertlendirilýär. Usullary anyklaşdyrmak (optimizasiýalaşdyrmak) birtaraplaýyn kemala gelýär. Bar bolan serişdelerden, usullaryň köplüginden okatmagyň derejesini ýokarlandyrmaga kömek edýänlerini saýlamak wajyp.
Şu gün okatmagyň optimal usullaryny saýlamakda mugallyma ynamly kömekçi hökmünde kompýuter we multimedia tehnologiýalary çykyş edýär. Interaktiw-multimedia usullary okatmagyň anyk şertleriniň eleginden geçirilip, mugallymyň öňünde şertlendirilen talaplaryny kanagatlandyrýan ýollary saýlamagy maslahat berýär.

7. Tema: Bilimleri barlamak we bahalandyrmak
Meýilnama:
1.Bilimleri, başarnygy hasaba almagyň hem oňa baha bermegiň zerurlygy.
2.Bilime berilýän bahalar (san, söz, bal)
3. Okuwçylaryň bilimlerini her bir derse görä bahalandyrmak. Bahalandyrmagyň görnüşleri (dilden, ýazgy, test).
4.Bahanyň täsiri.
5. Test soraglarynyň taýýarlanylyşy.


1.Bilimleri, başarnygy hasaba almagyň hem oňa baha bermegiň zerurlygy.

Bu mesele pedagogik işiň möhüm pudagydyr. Sebäbi okuwçylaryň bilimini, başarnygyny hasaba alýan mahalynda, mugallym öz işinde ulanan iş usullarynyň, tärleriniň, serişdeleriniň nähili netije berenligine göz ýetirýär, her bir okuwçynyň okuw işine bolan garaýşyna düşünýär, kimiň ukyplydygyna, kimiň yhlaslydygyna akyl ýetirýär, haýsy temanyň, bölümiň, tutuş kursuň näderejede özleşdirilenligini bilýär, öz işinde gazanan üstünlikleri, goýberen säwlikleri barada oýlanyp, degişli netije çykarmaga mümkinçilik tapýar. Gepiň keltesi, mugallym okuwçylaryň bilimini, başarnygyny hasaba aimak bilen özüniň okuw işine siňdiren zähmetiniň netijesini görüp, öz-özüne gözegçilik edip bilýär.
Görşümiz ýaly, okuwçynyň bilimini hasaba aimak munuň özi esasy zerurlyk bolup durýar. Çünki bu iş mugallym bilen okuwçynyň bilelikde çeken zähmetiniň netijesidir. Bilim hasaba alnanda, zähmetiň ýerine düşmänligi aýyl-saýyl bolýar, has takygy, kimiň kimligi ýüze çykýar. Eger şeýle bolsa, onda okuwçynyň sowatlylyk derejesi, akyl ýetiriş netijeliligi, ukyby - mugallymyň nähili işlänligini görkezýän ölçeg daşydyr diýip hasap etmek bolýar.
Okuwçynyň bilimi, başarnygy dogruçyllyk hem adalatlylyk bilen bahalandyrylyp durlan mahalynda, okuw işini ugrukdyryp hem dolandyryp durmagyň mümkinçiligi az däl.
Eger okuwçylar berlen soraglara dogry we doly jogap bermegi başarsalar, nazaryýetde alan bilimlerini tejribede peýdalanyp bilseler, onda mugallymyň okuw materialyny didaktikanyň talaplaryna laýyk edip, göwnejaý düşündirendigine, okuwçylaryň hem şol materialy aňly-düşünjeli özleşdirendiklerine şaýatlyk edýär.
Munuň tersine, eger okuwçylar geçilen temalara jogap berenlerinde kynçylyk çekseler, nazaryýetde alan bilimlerini tejribede peýdalanyp bilmeseler, onda mugallym özüniň haýsy-da bolsa bir ýerde kemçilik goýberendigine göz ýetirip biler. Bu ýagdaý geljekde nämä üns bermelidigini mugallyma gös-göni salgy berýär. Okuwçylaryň alan bilimine adalatly baha berip bilmek, okuw işine ýolbaşçylyk etmäge, ony talabalaýyk guramaga doly mümkinçilik berýär.
Bilimi hasaba almagyň hem oňa mynasyp baha bermegiň esasy wezipeleri:
1. Okuwçylaryň maksatnama materialyny özleşdirişiniň hilini anyklamak;
2. Olaryň özleşdiren bilimini tejribede ýerlikli ulanyp bilmeklerini gazanmak;
3. Şol başarnyklaryny yzygiderli berkidip durmak, kimiň zehinlidigini, nämä ukyplydygyny ýüze çykarmak;
4. Okuw işine bolan jogapkärçilik duýgusyny terbiýelemek.

Bilimi barlamagyň, bahalandyrmagyň bilim berijilik, terbiýeleýjilik ähmiýeti, hyzmatlary kiçi-girim däl.
Bilim berijilik ähmiýeti. Bilimiň barlanýandygyny we ba- halandyrylýandygyny bilýän okuwçy köp okamaga, köp zady bilmäge, öwrenmäge ymtylýar. Öň bilmeýän zadyny bilmäge çalyşýar, öwrenip galýar. Okuwçy soraga jogap beren mahalynda, mugallym hem öz ýoldaşlarynyň öňünde hasabat bilen çykyş edýär. Mugallym tarapyndan orta atylýan soraglar okuwçylaryň ýatkeşligini, özbaşdak pikirleniş işini gönükdirip goýberýär. Akyl ýetirijilik ukybyny ösdürýär. Çünki okuwçy özüne berilýän her bir soraga degişli bolan materialyň mazmuny barada ýatdan oýlanýar. Ony özüniň aňynda tertipleşdirýär, meýilnamalaşdyrýar. Soňra bolsa bellibir yzygiderlikde dilden beýan edýär, netijede okuwçy synpda öz ýoldaşlarynyň öňünde geçilenleri nähili özleşdirenligi barada hasabat berýär. Mugallymyň we öz synpdaşlarynyň kömek bermekleri netijesiňde, soralýan tema boýunça beren jogabynda goýberen kemçiliklerini düzedýär, gaýtalaýar we bilmedik ýerlerini öwrenýär.
Terbiýeleýjilik ähmiýeti. Okuwçylaryň bilimleriniň hasaba alynmagy we adalatly bahalandyrylmagy ýaş nesilde düzgün-nyzamlylygy, erkliligi terbiýelemäge, bilime bolan höwesi döretmäge ýardam edýär.
Şol nukdaýnazardan seretmek bilen, mugallym ozaly bilen, okuwçylaryň bilim almaga sarp eden wagtyny, siňdiren zähmetini anyklamaga çalyşmalydyr. Ony hormatlamagy başarmalydyr. Her bir okuwçynyň anyk ösüşiniň, özboluşly gylyk-häsiýetiniň, okuw materialyny kabul edip alyş we beýan ediş aýratynlygynyň bardygyny, olaryň hersiniň köňül taryny nädip seslendirmelidigini bilmelidir Okuwçylaryň bilimleri barlanyp, baha berlende ownujak diýlip hasap edilýän ýalňyşyň okuw-terbiýeçilik işine, mugallymyň abraýyna uly zyýan ýetirmegi mümkin. Muny her bir pedagog berk ýatda saklamalydyr hem-de işinde şeýle ýagdaýa ýol bermezlige çalyşmalydyr. Okuwçylaryň erkini terbiýelemekde, okuw işiniň endiklerini, öz-özüne gözegçilik etmegi, ýerine ýetirýän işiň jogapkärçiligini duýmaklygy terbiýelemekde olaryň päk zähmetini dogry bahalandyrmagyft ähmiýeti has ýokarydyr. Bu ýagdaý okuwçylarda düzgün-nyzamlylygy, eijelligi, tutanýerliligi, maksada okgunlylygy, özbaşdaklygy, borçlulygy terbiýelemäge-de, ylym-bilime bolan höwesini artdyrmaga-da mümkinçilik döredýär.
Mekdebiň, mugallymyň işine baha berlende, okuwçylaryň bilimlerini barlamaklyga, bahalandyrmaklyga esaslanylýar.
Mugallym bilimi barlamagyň, bahalandyrmagyň iňňän jogapkärli işdigini birjik-de ünsden düşürmän, oňa her mahalam uly jogapkärçilik duýgusy bilen çemeleşmeli. Sebäbi pedagogyň bu ugurda goýberýän hatasyny ýa adalatsyzlygyny soňundan düzetmek juda kyndyr, hatda käbir halatlarda mümkin hem däldir. Okuwçylar her bir mugallymyň öz kärine näderejede taýýardygyny, yhlaslydygyny örän tiz duýuşlary ýaly, özleriniň dilden berýän jogaplary, ýazuw üsti bilen ýerine ýetirýän ýumuşlary, tejribe-gözegçilik we beýleki işleri bahalandyrlanda-da öz garaýyşlaryny basym ýüze çykaryp bilýärler. Olar bu babatda örän duýgur hem ägä adamlardyr. Şoňa görä mugallym bu işe iňňän ünsli, seresaply hem adalatly çemeleşmeli. Okuwçynyň berýän jogaby, isle ol doly ýa kemter bolsun, isle-de dogry ýa nädogry bolsun, parhy ýok, şol jogap onuň akyl zähmetiniň netijesi bolup durýar. Şeýle bolansoň, okuwçynyň berýän her bir jogabyna, ýerine ýetirýän her bir ýumşuna onuň näçeräk akyl yetirendigi, näçe wagt sarp edenligi göz öňünde tutulmaly bolýar. Mugallym her bir okuwçynyň akyl taýdan ösüşine-de, onuň gylyk-häsiýetiniň özgerişine-de aýratyn üns berýär.
Mugallymlaryft birentegi okuwçynyň sapagyň bütin dowamynda beren jogabyny, görkezen işjeňligini çugdamlap, näme üçin şeýle bahalary goýýandygyny delillendirmek bilen utgaşdyrmagy maksada laýyk hasaplaýar.
Bilim hasaba alnanda, barlananda hem oňa degişli baha berlende, okuwçynyň öz pikirini erkin beýan edip bilýänligine, özbaşdak pikirlenmegi, aýdýan zatlaryndan degişli netije çykarmagy başarýanlygyna aýratyn üns bermek gerek. Çünki sapaklarda beýan edilýän bilimiň mazmuny, aýdylyp berilýän şol bir material mugallym bilen okuwçynyň arasynda hiç bir üýtgewsiz gatnawyny üzmän ýörmeli däldir. Dilden berilýän jogaplar, yerine ýetirilýän tejribe ýu- muşlar, tejribe-gözegçilik işleri döredijilikli häsiýetde bolmalydyr. Okuwçynyň biliminiň gowşaklygy üçin, onuň mertebesini peseltmek nädogrudyr. Haýsydyr bir okuw dersinden ýaramaz okaýan, bilim derejesi pes bolan okuwçynyň başga bir gowy tarapy, nämedir bir zada ökdeligi bardyr. Şol gowy tarapyny tapyp, okuw işinde oňa daýanmak ökdäniň işidir. Hemişe gözlegde bolýan mugallymlar her bir okuwçyny ösüp barýan şahsyýet hökmünde görýär hem onuň kalbynda ornaşmagy başarýar.


2.Bilime berilýän bahalar (san, söz, bal)

Bilime berilýän bahalar
Okuwçynyň özleşdiren bilimi, tejribe başarnygy yzygiderli, töwerekleýin öwrenilip, barlanylyp hem bahalandyrylyp durulýar. Şonda mugallym dilden berilýän jogaplaryň, ýazuw üsti bilen ýerine ýetirilýän dürli görnüşli ýumuşlaryň hilini, döredijilikli häsiýetini göz öňünde tutýar.
Okuw işinde özbaşdak oýlanylyp berilýän döredijilikli jogaplar hemişe-de höweslendirilip durulmagyna mynasypdyr. Şol nazaryýetden seredeniňde, mugallym okuwçydan diňe bir özüniň düşündiren, ýa bolmasa, okuw kitabynda berlen maksatnama materialyny aýdyp bermegi talap etmek bilen oňňut edip bilmez.
Bilime berilýän bahalar barada taryhy maglumatlar.
Okuwçylaryň bilimine onçakly kesgitli bolmadyk «kanagatlanarly» we «kanagatlanarsyz» diýen bahalar bermeklik otuzynjy ýyllardan başlandy.
Soňra 1935-nji ýyldan «örän ýagşy», «ýagşy», «orta», «ýaman» we «örätt ýaman» diýlip atlandyrylan bäş bal ulgamy girizildi. Differensirlenen bahalaryň girizilmegi okuwçylarda jogapkärçilik duýgusyny, okuwa bolan höwesi artdyrdy.
1944-nji ýylyň ýanwaryndan başlap, okuwçylaryň bilimine hem tertibine aýry-aýrylykda baha bermek düzgüni girizildi. Şondan soňky döwürlerde okuwçylaryň bilimine baha bermekligiň düzgüni ençeme üýtgeşmelere sezewar edildi.
Dünýä ýurtlarynyň baha ulgamy.
Dünýä ýurtlarynyň ählisiniň bilim ulgamynda özboluşly baha görnüşleri bar. Mysal üçin, bir ýurtda 5-lik iň gowy baha bolýan bolsa, beýleki bir ýurduň bilim ulgamynda bu baha kanagatlanarly baha hökmünde hem kabul edilmeýär. Käbir ýurtda bolsa baha sanlaryň üsti bilen däl-de, harplaryň, anyk sözleriň ýa-da bolmasa geçilen dersiň özleşdirilen göterimi arkaly goýulýar. Ilkinji san arkaly baha goýmak usulynyň bolsa 1792-nji ýylda Angliýanyň Kembrij uniwersitetinde ulanylyp başlanylandygy barada maglumatlar berilýär.
Tunisiň mekdeplerinde okuwçynyň bilimine baha bermekde 0-dan 10-a çenli sanlar ulanylýar. Şeýlelikde, 0-yň pes baha, 10-uň ýokary baha hasap edilýär. Kanagatlanarly baha 5-likdir.
Eýranyň mekdeplerinde baha ulgamy 20 bilen şertlendirilýär we bu san indi ençeme ýyllardan bäri diňe bir bilim ulgamyna däl, eýsem, halkyň diline hem ornaşypdyr.
Günorta Koreýanyň orta mekdeplerinde bilime baha okuwçynyň geçilen dersiň näçe göterimini özleşdirenligi bilen baglanyşdyrylyp goýulýar. Olaryň iň gowy bahasy 100% diýlip, 60-dan aşagy bolsa kanagatlanarsyz baha diýlip hasap edilýär. Koreý dilinde 100-den 60-a çenli bahalar «su, wu, mi, ýang, ga» diýlip atlandyrylýar.
ABŞ-da okuwçylaiyň bilimine harplar arkaly baha berilýär. A- örän gowy, B+ gowy, B- oňat, C+ ýagşy, C- kanagatlanarly, D+ pes, D- geçiş bahasy, F- kanagatlanarsyz. Bu baha ulgamyny Malaziýa, Tailand ýaly beýleki birnäçe ýurtlar hem ulanýarlar.
Bolgariýanyň bilim ulgamynda okuwçylaryň bilimine baha bermegiň görnüşi 6 bilen şertlendirilýär. Synaglardan 6-lyk almak- örän gowy, 5-lik-oňatdan gowy, 4- oňat, 3- ýagşy, 2- kanagatlanarsyz. Göterim hasabynda 6-lyk 50-58% arasy, 2-lik bolsa 0 - 49% arasydyr.
Daniýada 2007-nji ýylda ilkinji gezek 7 basgançakly baha ulgamy ulanylyp başlandy. Bu ulgam ýedi dürli bahadan ybarat bolup, olar 12-den 3-e çenli sanlary öz içine alýar. 12-iň ýokary baha bolmak bilen, 3-den aşaky sanlar kanagatlanarsyz hasap edilýär.
Germaniýada bolsa Daniýanyňkydan tapawutlylykda 6-lyk iň pes baha, 1-lik bolsa iň ýokary bahadyr.
Urugwaýda ýokary bahalar bilen okamak juda kyn. Çünki ol ýerde iň uly baha 12-dir. Synaglardan geçmek üçin 6-lyk bahany almaly. Gowy bahalar hökmünde 10-luk, 11-lik we 12-lik hasap edilýär.

3. Okuwçylaryň bilimlerini her bir derse görä bahalandyrmak. Bahalandyrmagyň görnüşleri (dilden, ýazgy, test).


Okuwçynyň bilimini barlamakda we bahalandyrmakda mugallymyň tutýan orny we onuň baha berýän seljermesiniň ähmiýeti.
Bilimleri bahalandyrmak bäş bally bahalar bilen amala aşyrylýar. 5 (örän ýagşy), 4 (ýagşy), 3 (kanagatlanarly), 2 (kanagatlanarsyz), 1 (örän ýaramaz. Okuw ýyly üçin okuw meýilnamalaryny peýdalanmak boýunça ugrukdyryjy görkezmelerde bellenilýär: ähli synplarda okaýan okuwçylara her çärýekde bahalar goýulýar. 1-nji (6ýaşly) synpda okaýan okuwçylara bahalar goýulmaýar.
Biz bilimi barlamagyň we oňa baha bermegiň ýollary barada durup geçdik. Şu ýerde bu tema bilen baglanyşykly meseleleriň ýagdaýlara, talaplara laýyklykda özgerip, üýtgäp durýandygyny hem bellemelidiris.
Okuwçynyň bilimine baha bermek işine has jogapkärli garamak gerek. Okuwçy jogap berip gutarandan soň, mugallym onuň nähili baha mynasyp bolandygyny aýtmak bilen ýa-da «Bolýar, gowy okapsyň», «Köpräk okamak gerek» diýmek bilen çäklenmeli däldir.
Synp dergisiniň öýjüklerinde goýulýan her bir baha belliginiň okuwçynyň çeken zähmetiniň ölçegi bolup durýanlygy sebäpli, ony giňişleýin düşündiriş bilen utgaşdyrmak gerek.
Okuwçy özüniň jogabyna berlen bahadan doly kanagatlanmalydyr, onuň ýoldaşlary-da bahanyň hakykydygyna göz ýetirmelidirler.
Tejribeli mugallymlar şeýle hem edýärler:
«Soraga dogry jogap berdiň. Gowaçanyň ähmiýeti, gurluşy, ösdürilip ýetişdirilişi, sortlary barada öz pikiriňi yzygiderli hem düşnükli beýan etdiň. Jogabyňa 5-lik baha goýsagam boljak. Ýöne gowaçany ösdürip ýetişdirmekde hem ondan bol hasyl almakda ýurdumyzda uly üstünlikler gazanylýanlygy barada aýtmadyň. Bahaň 4-lük».
Şeýle edilende, okuwçy öz jogabynda kemçiligiň bardygyna hem onuň öwezini doldurmak üçin ýene käbir zatlary bilmelidigine, berlen bahanyň dogrudygyna, okuw materialyny durmuş bilen baglanyşdyrmalydygyna gowy düşünýär.
Baha ölçegleri okuwçylaryň dilden berýän jogaplarynyň, ýerine ýetirýän ýazuw-grafik işleriniň hili hem-de göwrümi esasynda kesgit- lenilýär.
Okuwçylaryň dilden berýän jogaplaryna baha bermegi, takmynan, şeýleräk kesgitlemek bolar.
Mekdepde bilime berilýän bahalaryň görnüşleri we olara häsiýetnama.
Bilime berilýän bahalar. Okuwçylaryň dilden berýän jogaplaryna we ýazuw işlerini bahalandyrmagyň aýratynlyklary bardyr.

	1. Okuwçy okuw maksatnamasynyň mazmunyny çuň we doly bilende;
2. Okuw materialynyň nazaryýeti we beýleki äheňlerini tapawutlandy- randa;
3. Doly degişli mysallar arkaly dogry, edebi dilde jogap berende;
4. Jogaby ynandyryjy we ýalňyşsyz beýan edende;
5. Özbaşdak pikirini, garaýşyny subut edip, beýan edende;
6. Okuw maglumatlaryny ylmy dilde, yzygider, döredijilikli beýan edende goýulýar.

	1. Okuwçy maglumatlaryň mazmunyny çuň we doly bilende;
2. Öwrenilen düşünjäni, düzgünnamany, kesgitlemäni, ýagdaýy subut edende we dogry beýan edende;
3. Okuwçy jogabynda nätakyklyk goýberende;
4. Okuw maglumatlarynyň mazmunynyň şekilinde ýa-da stilinde ýalňyşlyk goýberende;
5. Käbir nätakyklyklary, ýek-tük ýetmezçiligi bolan, emma ýokarky talaplary ödeýän jogap üçin goýulýar.

	3 (kanagatlanarly)
	1. Okuwçy okuw maglumatlaryny okapdyr, emma esasy ýagdaýlary- na, baglanyşyklaryna düşünmändir;
2. Goýberýän ýalňyşlyklaryny okuw maglumatlaryň çuň özleş- dirilmedigine şaýatlyk edende;
3. Öz pikirini düşündirip bilmäninde;
4. Jogabynda bitewülik bolmanynda;
5. Käwagt jogaby dogry bolsa-da, pikiri üzlem-saplam bolanda;
6. Okuwçy mugallymyň kömegi bilen jogap berende goýulýar.

	2 (kanagatlanarsyz)
	1. Okuwçynyň pikirinde bellibir ulgam bolman, üzlem-saplam bolanda;
2. Okuwçy birinji derejedäki okuw maglumatlaryny ikinji dere- jedäkiler bilen, bilimiň nazaryýeti bölümini tejribe bölümi bilen tapawutlandyryp bilmände;
3. Okuwçy okuw maglumatlarynyň käbirlerini ýat tutanda, emma onuň jogaby özünem, mugallymam kanagatlandyryp bilmände;
4. Bilimiň bu derejesinde okuw maksatnamasynyň maglumatlaryny dowam etdirip bolmaýar;
5. Bu hili bilimler okuwçynyň akyl taýdan ösüşine az täsir edýär.





Okuwçylaryň ýazuw-grafik işlerine baha bermegiň ölçegleriN
а

1. Okuwçy maksatnama materialyny bilmände we düşünmände;
2. Jogabynda köp gödek ýalňyşlyklary goýberende;
3. Bilim derejesiniň bu ýagdaýynda okuwça bilim almak işini dowam etdirmek başartmanda goýulýar.

Her bir okuw dersiniň özboluşly aýratynlygy esasynda kesgitle- nilýär.
Mysal üçin, okuwçylary türkmen dilinden barlag diktantlaryna goýulýan baha kadalary şeýle:
«5-lik» baha - ýalňyşsyz ýazylan işe bir sany gödek däl, orfo- grafik ýa punktuasion ýalňyşy bolan işe goýulýar.
«4-lük» baha - 2 orfografik, 2 hem punktuasion ýa-da 1 orfogra- fik we 3 punktuasion, şonuň ýaly hem, orfografik ýalňyşsyz, emma 4 punktuasion ýalňyşly diktantlara goýulýar. 3 orfografik ýalňyşly işlere eger ýalňyşlarynyň arasynda bir gömüşli bolsa, «4-lük» baha goýmak bolar.
«3-lük» baha - 4 orfografik, 4 hem punktuasion ýa-da 3 orfografik we 5 punktuasion, şonuň ýaly hem, orfografik ýalňyşsyz, emma 7 sany punktuasion ýalňyşy bolan işlere goýulýar. 5 orfografik we 4 punktuasion ýalňyşly işlere hem «З-lük» baha goýmak bolar. 6 orfografik 5 punktuasion ýalňyşly işlere, eger ýalňyşlarynyň arasynda 3 sany bir gömüşli ýalňyş bolsa, «З-lük» baha goýmak bolar.
«2-lik» baha - 7 orfografik we 7 punktuasion ýa 6 orfografik, 8 sany hem punktuasion, şonuň ýaly hem, 5 orfografik, 9 punktuasion ýa 8 orfografik we 6 punktuasion ýalňyşly diktantlara goýulýar.
«1-Iik» baha - ýokardakylardan köp ýalňyşy bolan diktantlara goýulýar.
Mugallym her bir ýazuw işiniň netijesini köpçülikleýin seljer- mek üçin mäkäm taýýarlanmaly bolýar. Çünki ýazuw işiniň seljerme öwredijilik häsiýetine eýe bolup, geçilen materialyň ençeme ýerinigaýtalamak bilen baglanyşyklydyr. Goýberlen ýalňyşlary düzetmek üstünde işlenilende, okuwçy öz-özüne gözegçilik etmegi öwrenýär.
Nazaryýeti bilime, tejribe başamyga berilýän bahalary parh- landyryp bilmekligi okuwçylara 1-nji synpdan başlap öwretmek, olarda gowy bahalara guwanmak duýgusyny, okuw işine jogapkärli ýapyşmaklygy terbiýelemek gerek.
3. Okuwçylaryň bilimlerini her bir derse görä bahalandyrmak. Bahalandyrmagyň görnüşleri (dilden, ýazgy, test).
Bilimi, başarnygy barlamagyň birgiden usullary okuw jaýlarynyň tejribesine mäkäm omaşyp gitdi.
Dilden soramak. Bu usulyň giňden ýaýran 4 görnüşi bar: 1) indiwidual soramak; 2) frontal soramak; 3) bir wagtda birnäçe okuwçydan soramak; 4) sapagyň dowamynda okuwçynyň işjeň gatnaşygyna baha bermek.
Okuwçylaryň bilim derejeleri dilden barlanan döwürde, olaryň alýan bilimlerini tejribede peýdalanyp bilmekligine, mesele, mysallar çözmekde, sözlemleri grammatik derňew etmekde peýdalanyp bilmekligine seredilýär.
Köp mugallymlar däp boýunça öý işi barlaýan wagtynda dilden barlamaklygy ulanýarlar. Emma tejribeli, öňdebaryjy mugallymlar şeýle usuldan çetde durýarlar. Öý işi barlamaklyga sapagyň diňe bir döwri hökmünde seredýärler. Öý işleriniň dilden barlanylmagy bilimleriň pugtalandyrylmagyna we kämilleşdirilmegine getirýär.
Bilimleri dilden barlamagyň bilim berijilik we terbiýeçilik häsiýeti bolmalydyr. Oňa mugallym yhlas bilen taýýarlanmalydyr. Ilki bilen, ol haýsy okuwçydan soramalydygyny belleýär, beriljek soraglaryň hem birnäçesini depderine belleýär. Okuwçylaryň bilimlerini dilden barlamaklyk yzygiderli alnyp barylýar. Bilimleriň yzygiderli barlanyp durulmagy okuwçylary terbiýelemeklige we bilim bermeklige uly ýardam edýär. Eger-de okuwçydan çärýegiň dowamynda iki-üç gezek sapagy sorasaň, onda mugallymyň şol okuwçyny doly okadyp we terbiýeläp bildigi däldir. Şony her bir mugallym berk ýatda saklamalydyr.
Dilden barlamaklygyň esasy görnüşleri şu aşakdakylardyr:
d) ýekelikde (indiwidual) barlamak;
b) köpçülikleýin (frontal);
ç) gatyşyk barlamak.

1. Yekelikde barlamak mugallymyň ol ýa-da beýleki okuwçynyň bilimini, başarnygyny we endigini doly barlamak maksady bilen geçirilýär. Düzgün boýunça ýekelikde barlananda okuwçy tagta çagyrylýar. Eger-de okuwçy jogabynda görkezme esbaplardan peýdalanmasa, ýazyp görkezmese ol duran ýerinden hem jogap berip biler. Yekelikdäki barlagda okuwçynyň materialy doly özleşdirendigi ýa-da özleşdirip bilmändigi, öwrenen zadyny tejribede ulanyp biljekmi ýa-da bilmejekligi göz öňünde tutulýar.
Haýsy okuwçydan soramalydygyny mugallym öňünden belläp geçýär we geçilenleri soranda bir ugur bilen soraman, eýsem, her hili usullardan peýdalanýar. Geljek sapakda kimden sorajakdygyny mugallym okuwçylara duýdurmaly däldir. Haçanda okuwçylar kimiň indiki sapakda jogap bermelidigini bilmese, olaryň ählisi-de sapaga yzygiderli taýýarlanyp gelýär. Geçilen temany näçe okuwçydan soramaly we näçeräk wagt sarp etmelidigi temanyň möçberine bagly bolýar. Sapagyň köp bölegini geçileni soramaklyga bermeklik talabalaýyk däldir.
• Okuwçylaryň jogabyna ähli okuwçylaryň ünsüni çekmek, sapagyň şu bölümine okuwçylary işjeň gatnaşdyrmak mugallymyň esasy borjudyr. Bu bolsa okuwçylaryň hemmesine ýüzlenip, sorag bermek, soňra öňünden soraljak okuwçylardan soramak bilen amala aşyrýar. Şeýlelikde, ýekelikdäki barlamaklyk frontal barlamaklyk bilen utgaşykly alnyp barylýar.
Dilden soramagyň ýokarky görnüşleri sapagyň belli-belli döwürlerinde, barlag işleri bilen baglanyşykly ýörite geçirilýän sapaklar, goşmaça okuw sagatlarynda durmuşa geçirilýär. Mysal üçin, türkmen dilinden «Çalyşmalar» diýen tema öwreniljek bolnanda, ony öňki geçilen temalar bilen baglanyşdyrmak zerurlygy ýüze çykýanlygy sebäpli, frontal sorag arkaly atlar, sanlar, sypatlar gaýtalanýar hem okuwçylar täze temany özleşdirmäge taýýarlanylýar.
Yekeleýin soramak diýlende öňe çagyrylan her bir okuwçynyň orta atylan soraga aýratynlykda jogap bermegi göz öňünde tutulýar. Mugallym bilimi barlamagyň bu usulyny peýdalanmaklyga öňünden pugta taýýarlanmaly bolýar. ol kimden sorajakdygyny, nähili soraglary orta atjakdygyny, dilden jogap berýän okuwçy asgynlyk çekse näme etjekdigini öňünden anyklaýar. Mugallym indiwidual soragy. amala aşyrýan mahalynda, okuwçynyň berýän her bir jogabyny üns berip diňlemegi, gerek ýerinde oňa кömек bermek üçin beýleki okuwçylary çekmegi netijeli edip guraýar. Öň belläp geçişimiz ýaly, orta atjak soraglarynyň ulgamyny pugta oýlanyp düzýär hem ony öňden taýýarlap goýýar. ol her bir okuwçyny pikirlenmäge, ara alyp maslahatlaşylýan meselä goşulyp gidibermäge mejbur edýän soraglary orta atmagy ünsden düşürmeli däl. Soraglar anyk hem düşnükli, gysga hem ünsüni çekiji bolmaly. Olar bir-birleriniň üstüni ýetirip durmaly, özem kem-kemden çylşyrymlaşýan häsiýetde, şol bir wagtyň özünde-de her bir okuwçynyň güýjüne, başarnygyna laýyk bolmaly.
Mugallym indiwidual soragy geçirende hem bilime baha berende, okuwçylaryň pikirleniş işiniň, özbaşdaklygynyň, erjelliginiň näderejede ösýändigini, öz pikirini logiki baglanyşykda, döredijilikli beýan edip bilýändigini, goşmaça edebiýatlardan peýdalanmagy başarýandygyny ýüze çykarýar. Bir-biriniň üstünligine guwanýan, şowsuzlygyna gynanýan jebis hem agzybir synp toparyny döretmek hem berkitmek ugrunda çalyşýar. Munda mugallymyň emosional keýpiniňem aýratyn hyzmaty bar. Mugallym mydama şähdaçyk, ruhubelent, adyl hem prinsipial bolmalydyr.
Dilden soramagyň beýleki görnüşlerinde edilişi ýaly, ýekeleýin soramak geçirilende-de soraglaryň meýilnamasyny öňünden taýýarlamagyň möhüm ähmiýeti bar.
Okuwçylary özbaşdak pikirlenmäge mejbur etmeýän soraglary orta atmak peýdasyzdyr. Her bir sorag okuwçylaryň ýaş aýratynlygyny göz öňünde tutmalydyr hem olaryň pikirleniş işini ösdürmäge ýardam etmelidir.
Mugallym öz soragyna doly jogap almaga çalyşmalydyr.
2. Bilim köpçülikleýin (frontal) usuly bilen barlanylanda gürrüň usuly bütin durky bilen uly güýje girýär. Mugallym az wagtyň dowamynda birnäçe okuwçydan sorap hem degişli jogap alyp bilýär. ol öňden taýýarlap goýan soraglaryny orta atyp, islän okuwçyny jogap bermäge çekip bilýär. Munuň tutuş synpy işjeň ýagdaýa geçirmekde, okuwçylary durky bilen gulaga öwürmekde ähmiýeti az däl. Mugallym soramagyň frontal usulyny ýerlikli peýdalanmak bilen öňki geçilenleri-de, ýap-ýaňyja özleşdirilenleri-de okuwçylaryň aňynda täzeden dikeltmegi ýola goýup bilýär. Şeýle hem, mugallymyň öz aňynda-da jogap bermäge gatnaşýanlaryň hersiniň bilimi, başarnygy barada düşünje emele gelýär.
Köpçülikleýin soramak - wagty tygşytlamaga, ýagny gysga wagtyň içinde birnäçe okuwçynyň materialy neneňsi özleşdirendigini hasaba almaga, olaryň bilim derejesini deňeşdirip görmäge hem belli netije çykarmaga mümkinçilik berýär. Gürrüň görnüşinde dilden soramagyň bu usuly sapakda okuwçylaryň işjeňligini ýokarlandyrýanlygy, olaryft ünsüni diňe okuw işine gönükdirýänligi bilen hem ähmiýetlidir. Şonuň üçin mugallym köpçülikleýin soraga hemme okuwçylary çekmelidir.
Köpçülikleýin (frontal) soramak arkaly: a) öňki synplarda, çärýeklerde geçilen temalar barada okuwçylaryň düşünjeleri; b) olaryň täze tema bilen baglanyşykly geçilen materiallary bilişleri; ç) sapakda ýaňyja düşündirilen materiallary neneňsi özleşdirendikleri; d) mysallary we meseleleri okuwçylaryň nähili işländikleri; e) her bir soraga döredijilikli hem özbaşdak jogap berişleri, şeýle hem,  bilimleriň, başarnyklaryň beýleki taraplary anyklanylýar.
3. Gatyşyk (bir wagtda birnäçe okuwçydan soramak) usuly peýdalanylanda, bir okuwçy dilden jogap berýär, öňe çagyrylan . okuwçylaryň beýleki biri, ýa ikisi bolsa synp tagtasynda haýsydyr bir ýumşy özbaşdak ýerine ýetirýär. Gatyşyk usul bilen okuwçylaryň bilimlerini, başarnyklaryny we endiklerini barlamaklyk bir wagtyň özünde birnäçe okuwçydan geçilen materialy soramaklyk netijesinde durmuşa geçilýär. Mysal üçin, bir okuwçy geçilen tema degişli çyzgyny çyzyp, jogaba taýýarlanýar. Şu wagtyň özünde okuwçylaryň birnäçesi bolsa oturan ýerlerinde ýekelikdäki ýazuw ýa-da tejribe işleri ýerine ýetirýärler. Gatyşyk usul bilen geçilenleri soramaklygyň has amatly bolmaklygy şol bir gysga wagtyň içinde okuwçylaryň birnäçesinden mugallymyň geçilen temany doly sorap bilmeginden ybaratdyr.
Geçilen material gatyşyk usul bilen soralanda, mugallym tarapyndan berlen işi özbaşdak ýerine ýetirýän okuwçylar synpyň işine doly gatyşyp bilmeýärler. Şol bir wagtyň özünde mugallymyň dilden gürrüň berýän okuwçynyň jogabyny diňlemegi, beýleki işi ýerine ýetirýän okuwçylara gözegçilik etmegi we synpyň beýleki okuwçylarynyň hemmesini işjeň sapaga gatnaşdyrmagy örän kyn bolýar. Şonuň üçin hem, gatyşyk usul bilen geçilenleri soramaklyga örän köp okuwçyny çekmezlik maslahat berilýär. Oňa 3-5 okuwçydan köp gatnaşmaklyk maslahat berilýär.

Bu usul haçanda okuwçylaryň geçilen temany doly özleşdirendigi mugallym anyklandan soň, bir wagtyň özünde birnäçe okuwça baha goýlan halatynda giňden ulanylýar.
Bu usulyň wagtdan tygşytly peýdalanmakda ähmiýeti az däl, ýöne şeýle edilende mugallymyň ünsi üç-dört ýere bölünmeli bolýar. Şeýle-de bolsa, işine ussat mugallymlar bu usuldan ýerlikli hem netijeli peýdalanmagy başarýarlar.
Kähalatlarda mugallym sapagyň dowamynda okuwçynyň işjeň gatnaşygyna görä bahalandyrýar. Bu okuwçy sapakda beýleki okuwçylaryň beren jogaplarynyň üstüni ýetirýär, kemçiliklerini, ýalňyşlaryny düzedýär, mugallymyň ýakyn kömekçisi bolup, mysal getirişýär, umuman, sapaga işjeň gatnaşýar.
Bilimiň, başarnygyň ýazuw üsti bilen barlanylyşy. Okuwçylar tarapyndan ýerine ýetirilýän dürli görnüşli, dürli häsiýetli ýazuw işleri (gönükmeler, beýannamalar, barlag işleri, soraglara ýazuw üsti bilen berilýän jogaplar we ş.m. ) olaryň bilimlerini, başarnyklaryny barlamak hem bahalandyrmak işinde möhüm ähmiýete eýedir. Barlagyň bu görnüşi has amatlydyr. Şo bir gysga wagtyň içinde mugallym synpyň ähli okuwçylarynyň bilimlerini, başamrnyklaryny we endiklerini barlap, umumy synpyň ýa-da her bir okuwçynyň bilim derejesini kesgitleýär.
Öýde ýerine ýetirilýän ýazuw işleriniň okuwçylar tarapyndan özbaşdak ýerine ýetirilendigini barlamaklyk mugallyma örän kyn düşýär.
Barlag-ýazuw işleri synpda geçirmeklik okuwçylary taraplara (çepe, saga) bölmek netijesinde amala aşyrylýar. Synp diktantlary ýazylanda bolsa okuwçylary taraplara bölmeklik bolmaýar.
Barlag-ýazuw işleri geçirilende mugallym okuwçylaryň geçirilýän barlag işlere aňly-düşünjeli gatnaşmagyny gazanmalydyr.
Mugallym ýazuw işleriniň üsti bilen okuwçylaryň nazaryýetde öwrenen bilimlerini tejribede ulanyp bilişlerine, okuw işine bolan garaýşyna, erjelligine, höwesine hem, ymtylyşyna göz ýetirýär, özüniň okuw işinde gazanan netijesini, goýberen hatasyny görüp bilýär. Bu ýagdaý mugallyma geljekde nämä üns bermelidigini salgy berýär.
Okuwçylaryň her bir ýazuw-grafiki işi onuň nazaryýeti biliminiň tejribede beýan edilişidir, özbaşdak ýerine ýetiren zähmetidir. Okuwçy öz zähmetiniň netijesine, nazaryýet bilimini tejribe iş bilen utgaşdyryp bilşine diýseň guwanýar, zähmetine mynasyp baha berlende bolsa, onuň okuw işine bolan höwesi artýar, ol üstünlige ymtylýar, bilimindäki ýetmezçiligiň öwezini dolmaga çalyşýar. Bu bolsa mugallymyň ýazuw işlerini yzygiderli barlap durmagyny, olara gijikdirmän, öz wagtynda baha bermegini, goýberlen kemçilikleri synpda köpçülikleýin işläp geçmegini talap edýär.
Mälim bolşy ýaly, okuwçylar öýe berlen ýumuşlary özbaşdak ýerine ýetirýärler. Şoňa görä oňa nädip işlemelidigini hut synpda düşündirmek hökmandyr.
Okuwçylar synpda we öýde ýazuw işleriniň dürli görnüşlerini ýerine ýetirýärler: barlag diktantlaryny, beýannamalar, düzmeler ýazmak, mysallar we meseleler çözmek, çyzgylar, diagrammalar, tablisalar döretmek, suratlar çekmek we başgalar.
Barlag diktantlary diňe bir dil sapaklarynda däl, eýsem taryh, himiýa, geografiýa ýaly sapaklarda-da ýerlikli peýdalanylýar. Ýazuw işleri arkaly okuwçylaryň bilimlerini barlamagy guramakda we geçirmekde aýry-aýry dersler boýunça neşir edilen ýumuşly kitapçalaryň uly ähmiýeti bar. Şeýle kitapçalar okuwçylaryň özbaşdak işläp bilmegine, wagtyny tygşytlamagyna (gönükmeleriň, mysallaryň şertlerini, / gaýta-gaýta ýazmak, suratlary, kartalary, diagrammalary döretmek üçin sarp etmezligine) mümkinçilik berýär.
Okuwçylaryň bilimlerini manysyna üns bermän barlamagy mugallym maksat edinmän, eýsem, olaryň yzygider pikirlenmesini ösdürmäge çalyşmalydyr. Şonuň üçin käbir barlag işler ýerine ýetirilende okuw kitaplaryndan, sözlüklerden we beýleki gollanmalardan peýdalanmaklyga okuwça rugsat bermeklik ýerliklidir. Soňky döwürlerde programmirlenen okuwyň elementleriniň girizilmegi netijesinde, başlangyç synplarda käbir ýazuw-barlag işlerini ýerine ýetirmeklige wagty az sarp etmek maksady bilen okuwçylaryň dürli tabşyryklary özbaşdak ýerine ýetirip bilmegi üçin her hili ýumuşly depderler çapdan çykarylýar. Mysal üçin, nokatlaryň ýerini sözler, harplar, belgiler, sanlar bilen doldurmak. Bular ýaly depderler okuwçylar bilen işlemegi we olaryň bilimlerini barlamagy ep-esli derejede ýeňilleşdirýär. Okuwçylaryň bilimlerini we başarnyklaryny, endiklerini hasaba almaklyk okuwçynyň özüniň nähilidigini görmegine kömek edýär. Aňlaýjylyk ukyplaryny, isleglerini ösdürmäge kömek edýär. ol okuwçyda beden, ahlak, gözellik hilleriniň ösmegine täsir edýär. ol okuwçynyň güýjüni we wagtyny ýerlikli guramaga kömek berýär.


4.Bahanyň täsiri.

Tejribe pedagogik işiň sostaw bölümi we prosesi hökmünde, anyklanyşy we umumy çemeleşme hökmünde anyklamany ara tapawutlandyralyň. Didaktiki prosesiň geçişiniň, ähli taraplaryny öwrenmäge, onuň netijesini dogry kesgitlemäge – anyklaýyş diýilýär. Anyklaýyşsyz didaktiki prosesi effektiw dolandyryp, bar bolan şertler bilen optimal netije gazanyp bolmaz.
	Didaktiki anyklaýyşyň maksady – okuw işiniň geçişini, onuň öndürijiligi esasynda wagtynda ýüze çykarmak, seljermek we bahalandyrmakdyr.
	Görşümiz ýaly adaty bilimleri, başarnyklary bahalandyrmakdan anyklaýyş giň we çuň mana eýe. Bilimleri barlamak diňe netijä üns berip, onuň gelip çykyşyny düşündirmeýär. Anyklaýyş  gözegçiligi, barlagy, bahalandyrmagy, statistiki maglumatlaryň toplanmagyny, olaryň seljerilmegini, tizligini, ösüşini, onuň mundan beýläk ösüşini çaklamagy ýüze çykarýar.
	Gözegçilik, okuwçylaryň bilimlerini, başarnyklaryny bahalandyrmak anyklaýşa wajyp sostaw bölüm hökmünde goşulýarlar. Olar pedagogik tehnologiýanyň gadymy düzümidir. Adamzadyň ösüş ýolunyň ilkinji günlerinde ýüze çykan gözegçilik we bahalandyrmak mekdebiň üznüksiz esasy bolup, onuň ösüşi bilen bilelikde hereket edýärler. Ýüzlerçe ýyl mundan öň bolşy ýaly pedagoglar şu gün hem baha nämäni görkezmeli (aňlatmaly) diýen soragyň üstünde jedelleşýärler. Bir topar pedagoglar baha – okuwçynyň ýetişiginiň kesgitlemesi bolmaly diýse, başga bir topary tersine, bahalandyrmak şol ýada başga okatmak usulynyň (ulgamynyň) kemçiligini ýa-da üstünliginiň görkezijisi bolmalydyr diýýärler. Mekdepde bilimleri bahalandyrmagyň gapma-garşylykly häsiýetdedigini Ý. A. Komenskiý-de belläp, pedagoglara ýüzlenip, bilimleri bahalandyranda öz hukuklaryndan peýdalanyp aňly we ölçegli çemeleşmäge çagyrdy. Okuwçylaryň bilimlerine obýektiw gözegçiligi, ynsanperwer garaýyşlar bilen baglaşdyrmagy talap etmek ähli didaktiki ulgamlaryň içinden geçýär.
	K.D. Uşinskiý öz döwründäki gözegçiligiň formalaryny berk tankytlaýar. Ol ilki bilen onuň kemçiliklerini belläp, bu gözegçiligiň ýollary we usullary okuwçylaryň akyl işiniň ösüşine päsgel berýärler. 	Däp bolşy ýaly mugallym bir ýa-da birnäçe okuwçydan öý işini soranda, beýlekiler özlerini işden azat hasap edýärler. Ol wagtyny boş geçirip, öz güýjüni biderek ýoklap, tolgunyp garaşyp oturýarlar. Bu ýagdaýda, elbetde, okuwçy özüniň bilesigelijiligini we başlangyçlaryny ýüze çykaryp bilmeýär, diýip belleýär.
	Häzirki zaman mekdeplerinde formal gözegçilige ýol berilmeli däldir. Didaktiki gözegçilik okatmagyň özboluşly usuly bolup aýdyň ýüze çykan bilim beriji, ösdüriji gönükdirilen bolup, öz-özüňe gözegçilik bilen birleşip, ilki bilen okuwçynyň özüne hökmany we peýdaly bolmaly.
	Öň mekdep gözegçiligini üýtgetmäge bolan synanyşyklar hiç bir netije bermediler, sebäbi ähli teklipler we täzegirizmeler şol bir mekdepde bilimleri bahalandyrmalymy ýa-da bahasyz oňmalymy diýen soragyň daşynda toplandylar. 1918-nji ýylyň maý aýynda Halk komissariaty “Bahalary aýyrmak barada” karar kabul etdi. Onuň esasynda mekdeplerde bahalar bilen bilelikde synaglaram aýryldy. Olara derek okuwçylaryň ýetişigine gözegçilik etmek we olary hasaba almagyň sada formalary girizildi. Ol maksatlar üçin, ýörite hasaba alyş depderler ýöredilip gowy okuwçylaryň familiýasy “gyzyl” sahypada, bilim derejesi pesleriň familiýasy “gara” sahypada ýazylyp, “ýaryş” girizildi. Ýöne bahasyz okamak (gözegçiliksiz) netije bermedi we berip bilmezdi. 
	“Bilimleri höwes bilen ele almak”, “tebigy taýdan berlen bilimlere ymtylmalar” (P.N. Blonskiý) okuwçylaryň okuw işiniň esasy täsir ediji höwesleri  bolmanlygy düşnükli boldy.

Häzirki mekdep gözegçilikden we bilimleri, başarnyklary bahalandyrmakdan ýüz döndermegi talap etmeýär. Ol okuwçylary okatmak maksady bilen bahalary nädogry goýmak ýollaryndan ýüz döndermägi talap edýär. Okatmakda we terbiýelemekde güýç toplaýan okuwçylaryň okuw işini höweslendirmegiň täze usullaryny gözlemek ýollary, şahsy peýda ýörelgesi, başga garaýyşlary kesgitleýärler. Anyklaýyş ulgamynda baha höweslendiriji serişde hökmünde täze hillere eýe bolýar. Bahalandyryş ulanylýan, şahsyýetiň öz-özüni kesgitläp bilýän we ony okamaga iterýän faktor hökmünde anyklaýşyň netijesi ulanylyp bilner. Okatmagyň öz isleglilik ýörelgesi bilen doldurylyp, öň okuwçylar tarapyndan gowy görülmedik, zor bilen okatmaga iterýän serişde hökmünde çykyş edýän baha – ösen jemgyýetde adamyň bahasyny (agramyny) görkezýän, onuň şahsy reýtingini kesgitleýän rasional (peýdaly) ýola öwrülýär.
	Käbir daşary döwletlerde mugallym bilen okuwçynyň arasynda kontrakt baglanyşylýar. Ol kontraktda “Siz gözegçilikli okajakmy ýa-da gözegçiliksiz ?”, “Siz baha almak isleýäňizmi ýa-da bilimleri bahasyz ele aljakmy ?” diýen  soraglar goýulýar.
	Egerde okuwçy bahasyz, gözegçiliksiz okajak bolsa, onda okuwyň bahasy 3-4 gezek az bolýar. Gözegçilikli we bahalandyrylyp okajak okuwçylaryň tölegi ýokary  bolýar.
	Näme üçin ? Siz muny nähili düşündirersiňiz ? 
Pedagogikanyň häzirki nazarýetinde “baha”, “gözegçilik”, “barlag”, “hasaba almak” we olar bilen baglanyşykly düşünjeleri kesgitleýän durnukly garaýyşlar ýok. Käbir wagt, olar garyşdyrylýarlar, biri-biri bilen ýerini çalyşýarlar, bir görseň  bir manyda, bir görseň başga bir manyda ulanylýarlar.
	Esasy düşünje hökmünde “gozegçilik” çykyş edýär. Ol okuwçylaryň bilimlerini, başarnyklaryny kesgitlemegi, ölçemegi we bahalandyrmagy aňladýar. Kesgitlemegi we ölçemegi barlag diýip atlandyrýarlar. Şonuň üçin barlag – bilimlerde kemçilikleri we ýalňyşlyklary wagtynda ýüze çykarmak, pedagog tarapyndan okuw maglumatlarynyň özleşdirilenligi barada obýektiw habar almak, okuwçylar bilen mugallymyň arasyndaky gaýdyp gelme arabaglanyşygynyň esasy didaktiki funksiýasy, gözegçiligiň esasy düzümidir. Barlagyň maksady diňe okuwçylaryň bilimleriniň derejesini we hilini kesgitlemek bolman, eýsem, okuwçynyň okuw işiniň göwrümini-de kesgitleýär. Barlagdan başga gözegçilik özünde bahalandyrmagy (proses hökmünde) we bahany barlagyň (netije hökmünde) özünde saklaýar. Ýetişik tabellerinde, synp žurnallarynda, gündelliklerde bahalar sanlar görnüşinde bellenilýär (şertli belgiler, kod signallary we ş.m.)

Meýilnama:
1.Hormatly Prezidentimiziň kitaplarynda terbiýäniň milli aýratynlyklarynyň beýan edilişi.
2. Terbiýäniň döreýşi we ösüşi.
3. Terbiýeçilik tutumynyň ikitaraplaýyn häsiýeti.

1.Hormatly Prezidentimiziň kitaplarynda terbiýäniň milli aýratynlyklarynyň beýan edilişi.

Durmuşyň uly mekdebini geçen baý durmuş tejribesini özleşdiren Gahryman Prezidentimiziň romanlary türkmen edebiýatynyň guwanjyna öwrüldi, olar ähli taraplaýyn öwrenilip başlandy. 
Hormatly Prezidentimiziň nesil terbiýesindäki  baş maksady nesilleriň sagdyn durmuş ýörelgesine eýermegini gazanmakdan we olaryň ruhubelentligini kemala getirmekden ybaratdyr. 
Mertebesi belent Prezidentimiziň ýazan ylmy işleriniň onuň döreden eserleriň mazmuny türkmen halkynyň ahlak gatnaşyklarynyň psihologik esaslaryny öwrenmegiň usulyýet esasy bolup çykyş edýärler.
Hormatly Prezidentimiz Gurbanguly Berdimuhamedowyň jöwher paýhasyndan kemal tapan ajaýyp eserleri raýatlar we mugallymlar üçin terbiýe işinde we durmuş mekdebinde  gymmatly gollanmadyr. Mähriban Arkadagymyzyň türkmen halkynyň şöhrata beslenen  taryhyndan, üstünliklere beslenýän şu günlerinden we nurana geljeginden, halkara derejesindäki at-abraýyndan söhbet açýan gymmatly eserleri ösüp gelýän nesli döwrebap terbiýelemegiň usulyýet esasy  bolup çykyş edip,  ynsanlaryň arasyndaky ahlak gatnaşyklarynyň psihologik esaslaryny öwrenmegiň täze mümkinçiliklerini döredýär.
Şeýle-de türkmen halkynyň asyrlaryň dowamynda kämilleşdiren ahlak gatnaşyklarynyň esaslaryny ýaş nesliň aňyna ornaşdyrmak, milli aňyýetimiziň köklerine akyl ýetirmek, milletimiziň geçmiş taryhyna, maddy we ruhy gymmatlyklarymyza buýsanç duýgusyny döretmek baş wezipedir.
Ýazyjy tarapyndan romanlarda hereket edýän gahrymanlaryň içki ruhy dünýäsi näçe giňden açylyp görkezilse, ýazyjynyň zehin aýratynlygy köp taraplaýyn açylyp, eseri nusgalyk derejedäki kämil esere öwürýär.
Gahryman Arkadagymyzyň “Älem içre at gezer” we “Döwlet guşy” romanlarynyň örän uly terbiýeçilik ähmiýeti bardyr. “Älem içre at gezer” atly romanyň anyk-terjimehal taryhy-biografiki häsiýetlidigine garamazdan, onuň türkmen  psihologiýasyna we pedagogikasyna (mugallymçylygyna) degişli ilkinji tutumly  çeper eserdigini bellemelidiris. Roman türkmen edebiýatynyň taryhynda ilkinji gezek mugallymyň nusgalyk keşbini dikeldip, milli göreldä we terbiýä esaslanýan gymmatly mugallymçylyk pikirleri çeper şekilde öňe sürdi. Romanda ussat halypa Berdimuhamet Annaýewiň  manyly ömür ýoly edebi keşbiň çygrynda özüniň çeper beýana eýe boldy. Berdimuhamet aganyň çagalyk ýyllarynda arzuw-hyýallarynyň mugallymçylyk käri bilen berk baglanyşyklylygy onuň tutuş  ömrüniň dowamynda saýlap alan kärine ygrarlylygy eseriň baş-ideýa mazmunyny-esasy pikirini düzýär. Ösüp gelýän ýaş nesle edep-terbiýe bermegi baş maksat  edinen  mugallymyň pedagogik-psihologik garaýyşlary eseriň waka ýordumynyň (sýužetiniň) içinden eriş-argaç bolup geçýär. 
Berdimuhamet Annaýewiň bilim-terbiýe bermek baradaky nazary garaýyşlarynyň gymmaty we derwaýyslygy biziň häzirki günlerimizde hem örän wajypdyr. Munuň şeýledigine Mälikguly aganyň sözleri hem şaýatlyk edýär: “Anna mugallym bilen  Berdimuhamediň bilim we teribiýe  bermegiň ussullaryny kämilleşdirmek boýunça “Nesillere nesihat” depderine girizilen maslahatlar häzirki zaman şertlerinde hem öz manysyny we ähmiýetini gaçyranok.
Olary umumy orta bilim berýän mekdeplerde we ýokary okuw jaýlarynda okadylýan sapaklarda ýaýdanman peýdalanybermeli” 
Mugallymçylyk kärinde ýokary ussatlyga ýetmek üçin ylym-bilimden ýüküň ýeterlik bolmalydyr. Bu bolsa ussat halypalardan tälim almaklygy talap edýär. Berdimuhamet Annaýewiň ussat mugallym we kämil şahsyýet bolup ýetişmeginde ozaly bilen onuň kakasy Anna aganyň  uly goşandynyň bolandygyny ýörite  bellemelidiris. Berdimuhamet entek çagaka Anna serdaryň aradan çykandygyna garamazdan, onuň miras galdyran “Akyl sandyklary”  kitaplar hazynasy Berdimuhamede ilkinji terbiýe mekdebi bolup hyzmat edipdir. Anna aganyň “Akyl sandyklaryndaky” öwüt-ündew ýazgylary  Berdimuhamet Annaýewe diňe bir  milli pedagogikanyň  (mugallymçylygyň) we psihologiýanyň aýratynlyklaryna  aralaşmaklyga däl-de  eýsem, hupbatly döwrüň çylşyrymly ýagdaýlaryndan baş alyp çykmaga, jemgyýetde bolup geçýän hadysalara düşünmäge, türkmen halkynyň ahlak gatnaşyklarynyň psihologik esaslaryny öwrenmäge uly ýardam edýär.
Eserde Berimuhamet Annaýew bilen akyldar şahyrymyz Magtymguly Pyragynyň  arasynda ruhy taýdan ajaýyp sazlaşyk yzarlanylýar: “Öz bilim-düşünjesini artdyrmak bilen, Berdimuhamet köp okaýardy. Çeper eserlerden, aýratyn hem türkmen nusgawy şahyry Magtymguly Pyragynyň döredijiligi onuň ruhy başdan geçirmelerine saz gelýärdi. Şahyryň goşgularynyň köpüsini ýatdan bilýärdi. Olary okuwçylara obadaşlaryna okap aýdyp berýärdi.”
“Häzir bolsa-frontda ol özüne iň ýakyn bolan, ýöne şu pursat özünden gaty uzakda bolan dogan-garyndaşlaryny ýatlady. “Gadryň bilen ülpetiňden aýdylma” diýip, Magtymguly nähili rast aýdypdyr!...” 
Bu ruhy ýakynlygyň we uzak ýyllaryň  dowamyndaky toplanan tejribäniň netijesinde Berdimuhamet mugallymda ýaş nesle edep-terbiýe, tälim bermek baradaky durnukly garaýşlary, şahsy ýörelgesi, kämil usuly kemala gelipdir. Romanda ussat halypanyň psihologik-pedagogik garaýyşlarynyň köpüsi onuň  içgepletmeleri arkaly beýan edilipdir. Eseriň “Beýik halypa” atly bölüminde Berdimuhamet mugallymyň türkmen topragynyň geljegi hakyndaky oý-pikirleri, onuň  göwün ýüwürtmesi şeýle  beýan edilýär: “Nesil! Nesil-munuň özi barlyk, ol seniňem, seniň halkyňam ykbalyny çözer, ol seni görlüp-eşidilmedik belentliklere göterer.
Nesil terbiýesi...
Eger-de mynasyp nesil terbiýeläp ýetişdirseň, mukaddes ojagyň ody hiç haçan öçmez!” Berdimuhamet mugallymyň pähim-parasatyna ýugrulyp,  tüýs ýürekden çykýan ýürek telwasy hormatly Prezidentimiz                                                                                                                                                                                                                                                                                                                                                                                                                                                                                                                                                                                                                              tarapyndan juda çeper,  sadadan täsirli beýan edilipdir. Berdimuhamet aganyň nesil hakyndaky aýdan ýokarky jümleleri diňe bir onuň öz şahsy garaýşy bolman, eýsem, olara ata-babalarymyzyň il-ýurt hakyndaky aladalary, arzuw-hyýallary hem siňdirilipdir.
Eseriň mazmunyndan romanyň baş gahrymany bolan Berdimuhamet Annaýewiň mugallymçylyk kärine girişen ilkinji  günlerinden başlap, pedagogikanyň (mugallymçylygyň) görelde  we söz arkaly  ýaşlary terbiýelemek usulyny  saýlap alandygyny görmek bolýar.
Romanda: “Berdimuhamet mugallym öz borjunyň, ozaly bilen  okuwçynyň ýalňyş goýbermezligini terbiýelemekdigine berk düşünýär. Eger ýalňyşlyga ýol berläýende-de, ony mertlerçe boýun almaly. Bu meselede onuň esasy daýanjy töhmetçi ýa-da şugulçy bolman, eýsem batyr we dogruçyl okuwçylar bolmalydyr”    diýen setirler arkaly Berdimuhamet halypanyň mugallymçylyk işine näderejede jogapkärli  çemeleşendigi görkezilýär.
Eserde dil terbiýesiniň ajaýyp nusgalary hem öz mynasyp beýanyny tapýar. Berdimuhamet mugallym çagalarda, şugulçylyk ýaly ýaramaz gylyk-häsiýeti ýok etmekligiň wajypdygyna düşünip, ony aradan aýyrmagyň ýollaryny tapmaga örän pähimli çemeleşýär. Bu bolsa öz gezeginde ahlak gatnaşyklarynyň esasy bolup çykyş edýär. Berdimuhamet mugallym bu meselä juda sowukganly,  seresap garamalydygyna (çemeleşmelidigine) oňat düşünýär.
Halypa mugallymyň döredijilikli okuw usullary asyrlaryň jümmüşinden gözbaş alyp gaýdaýan milli psihologiýanyň we pedagogikanyň (mugalllymçylygyň) ajaýyp nusgasydyr. Hakdan içen halypanyň bilim-terbiýe bermekdäki gymmatly tejribesi mugallymlarymyza ahlak gatnaşyklarynyň psihologik esaslaryna düşünmekde ugrukdyryjy çelgi-ugur bolup,  watansöýüji, ilhalar, ahlak taýdan arassa ýaşlary terbiýeläp ýetişdirmekde gymmatly gollanmadyr.
Hormatly Prezidentimiziň döwlet we il-ýurt bähbitli her bir çykyşy, onuň gol çeken kararlarydyr permanlary, döreden edebi eserleri özüniň düýp many-mazmuny boýunça mähriban halkyna bolan çuňňur söýgä ýugrulandyr. Bahasyna ýetip bolmajak bu gymmatly çeşmeleriň islendik birini eliňe alyp okap başaladygyň, kalbyňda bir täsin göwnihoşluk, hyjuw, Watana, halka bolan söýgi ýaly  duýgular döräp başlaýar. Adamyň içki dünýäsi, onuň şahsy häsiýetleri näçe giňden ýüze çykarylsa, onuň bitiren asylly işleriniň sany näçe köp bolsa, onuň abraýy şonça-da ýokarydyr, ol il arasynda şonça köp ykrar edilip, şonça-da töweregindäki adamlara özüniň uly täsirini ýetirip biler. Muňa aýdyň mysal bolup öz halkyny, Watanyny söýýän, ol barada gije-gündiz alada edýän, onuň nurana geljegini öz eserlerinde beýan edýän, döwletimizi ösen dünýä ýurtlarynyň derejesine ýetiren biziň Gahryman Prezidentimiz Gurbanguly Berdimuhamedow görelde nusgasy bolup çykyş edýär.
2. Terbiýäniň döreýşi we ösüşi.
Türkmen-oguz milli bilim we terbiýe ulgamynyň abraýyny dünýä äşgär eden atalyk mekdepleridir. Atalyk mekdepleri köşklerde patyşanyň ýanynda döredilipdir. Mekdebiň işine ýörite bellenen baş atabeg-wezir gözegçilik edip, hut patyşanyň özüne yzygider hasabat beripdir. Çagalara bilim-terbiýe berýän terbiýeçileri we mugallymlary atalar, atalyklar, atabegler diýip atlandyrypdyrlar. Olar ukyply türkmen gullaryndan ýörite taýýarlanypdyr. Atalyk mekdeplerinde dünýä dilleri we edebiýaty, sözleýiş sungatynyň ussatlygy, taryh, geografiýa, astrologiýa, astronomiýa, geometriýa, arifmetika ýaly ylymlaryň esaslary, söweş we serkerdelik tilsimatlary öwredilipdir. Atabeglerden talap diýseň güýçli bolupdyr. Ol öz terbiýeleýän şägirdini ähli ugurdan, ähli babatda kämil derejede we durmuşa taýýar edip ýetişdirmeli bolupdyr. Bu işde hatda ownuk säwlikleriň we kemçiligiň bolmazlygy kanuny hasaplanypdyr. Atalyk mekdebini tamamlaýan ýetginjegi patyşanyň wekilinden, danyşmentlerden, batyrlardan we çaganyň hossarlaryndan ybarat bolan topar ýörite synagdan geçiripdir. Şonuň üçin hem, türkmen atabegleriniň terbiýesini alan ýaşlar dünýäniň ähli künjeklerinde dünýägaraýşynyň giňligi, sowatlylygy, beden taýdan sagdynlygy, serkerdelik başarnygynyň artykmaçlygy bilen parhlanypdyr. Türkmen atalyk mekdepleri Gündogarda-da, Günbatarda hem meşhurlyk gazanypdyr. Şeýle bolandygyna arap döwletleriniň, Wizantiýa, Hytaý, Hindistan kimin ýurtlaryň patyşalarydyr hanlarynyň bilim we tälim aldyrmak üçin öz çagalaryny türkmen ülkesine ibermekleri güwä geçýär.
Oguz han Türkmeniň guran döwletiniň güýji berk kada-kanun esasda ýaşalanlygyndadyr. Nirede tertip-düzgün berk ýerine ýetirilýän bolsa, şol ýerde üstünlik bolýar, şonuň üçin Oguz hanyň düzen beýik düzgün-nyzamly döwletleri müňýyllyklara uzapdyr diýlip, «Oguznamalarda» nygtalýar. Şeýle düzgün-nyzamlylygy çagalykdan terbiýeläp başlapdyrlar. Kada-kanunlara hormat goýmak we gyşarnyksyz beijaý etmek, tertip-düzgüni berk saklamak endiklerini kämil derejede terbiýelemek ýaşlary durmuşa taýýarlamagyň wajyp ugry bolupdyr. Terbiýäniň ygtybarly serişdesi bolup ulularyň göreldesi hyzmat edipdir. Ata-babalarymyz bu babatda baý we nusgalyk tejribe toplapdyr. Adamlaryň arasyndaky jemgyýetçilik gatnaşyklary adalatly we sazlaşykly ýola goýlupdyr. Bu netije akyl-paýhasyň hazynasy, görüm-göreldäniň eýesi Oguz hanyň şahsy tagallasy bilen gazanylypdyr. Uzak ýyllaryň dowamynda onuň «Biziň urugymyzdan biri karar edilen düzgüne bir gezek terslik etse, oňa dil bilen öwüt bermeli. Ikinji gezek terslik etse, ýeterlik mukdarda gorkuzmaly we temmi bermeli. Eger üçünji gezek etse, ony daş ýere - Notan sebitlerindäki ýaşalmaýan, awçylaryň ýylda iki gezek barýan eýesiz çöllerine ibermeli. Eger asyllanyp, akyllansa gowy, eger şonda-da akyllanmasa, zyndana taşlamaly. Onda-da akyllanmasa, aga-ini ýygnanyşyp, gürleşerler. Onuň maslahatyny görüp, düzgüne salarlar» diýen pendinden ugur alnypdyr.
«Oguznamalaryň» tassyklaýşyna görä, Oguz han iň irki zamanlardan Nuh pygambere, ondan hem nebere-nesilleriň öz döwrüne çenli nesiller barada beýan edýän uly kitaplary ýazmagy wesýet edipdir. Nesilbaşymyz dünýäden gaýdandan soňra onuň garry weziri Erkil Hojanyň maslahatyna eýerip, Gün han giň wekilçilikli mejlis guraýar. «Şol mejlisde döwleti mundan buýana edara etmegiň, özüni alyp barmagyň, däp-dessurlaryň, edep-ekramyň kada-kanunlaryny bir ýere toplap, ýörelge kitabyny döretmegi müwessa bilýärler». Ýörelge kitabynda edara etmekde, märeke toplanylanda, döwre guralanda, miras paýlaşmakda, mal toplamakda, hojalyk ýöretmekde, il we kowum arasynda haramlyga ýa-da jenaýata ýüz urany ýazgarmakda, hatda et paýlanylyşylanda hem her bir adamyň orny, haky, hyzmaty, borjy, wezipesi takyk anyklanypdyr. Ata-babalarymyzyň: «Kitap okan beýlede dursun, diňläp oturan hem bihal däl» diýip buýsanç bilen ýatlaýan ähtnamasy nesilbaşymyzyň pähim-paýhaslary, wagyz-nesihatlary, öwüt-ündewleri, rowaýatlarydyr tymsallary, wesýetdir pentleri esasynda döredilen ilkinji türkmen milli terbiýenama kitabydyr. Ol müňýyllyklary öz içine alýan Oguz han eýýamynyň terbiýeçileri we mugallymlary, halypalary hem atabegleri, edep-terbiýä dahylly islendik türkmen üçin ygtybarly gollanma bolup hyzmat edipdir.
Türkmen ulusyny sylany beg, kiçisini sylany ýeg hasaplapdyr. Gojalara we mätäçlere ýardam beripdir. Duşmana talaň salmandyr, ýersiz sütemi ýigrenipdir. Söweşde wepat bolan esgeriniň çagasyny perzent edinipdir. Öýsüzlere we ýetimlere atalaryndan hem artyk hossarlyk edipdir. Ynsanperwerligiň şeýle beýik nusgasyny aýan eden Oguz hanyň durmuş ýoly we tymsally paýhaslary esasynda alnyp barlan çaga terbiýesiniň tutuşlygyna ynsanperwerlige ýugrulandygy tebigy ýagdaýdyr.
Diňe ynsanperwer terbiýeçi özüniň çaga bolan belent söýgüsi esasynda ýaşlary ýetişdirmegiň bu talabyny berjaý edip biljekdigi baş ýörelgeleriň biri bolupdyr. Bu bolsa ondan edilýän talaplaryň aýgytlaýjysy hökmünde kabul edilipdir.
Ata-babalarymyz bilime-ylma döredijilikli çemeleşmäge uly ähmiýet beripdirler. Bilim-ylym jemgyýete peýda getirmeli diýlip düşünilipdir. Netijede, bütindünýä taryhy açyşlary edipdirler. Oguz hanyň beýik ýörişleri mahalynda oýlanyp tapylan araba dünýäde ilkinji tigirli gural bolupdyr.
Araba, elbetde, taryha, ýaşaýşa tizlik berdi. «Pederlerimiz adamzat taryhynda ilkinji bolup magdan eredip, dürli abzallary, gurallary ýasamagy ýola goýupdyrlar. Şol döwürde özleşdirilen usullar-tärler, tehnologiýalar biziň günlerimizde hem ussalar tarapyndan peýdalanylýar. Yaşaýyş durmuşy üçin zerurlyklary döretmekde ähmiýetli hasaplanan tenjim ylmyny - astrologiýany irki wagtda türkmenleriň esaslandyrandygyny alymlar tassyklaýarlar. Şu ýörelgeden ugur alnyp, halypaçylyk mekdeplerinde ýaşlara bilim hünäri özleşdirmek üçin zerur bolan ylymlary iş tejribesinde amal etmek usuly bilen utgaşyklylykda berlipdir. Atalyklar mekdeplerinde bolsa ylymlaryň esaslary olaryň daýhançylyk, maldarçylyk alyş-çalyş, söweş-ýöriş halatlary, döwlet hem hojalyk dolandyrylyşy we beýleki durmuş hajatlary üçin ähmiýetini açyp görkezmek esasynda beýan edilipdir. Şu jähtden hem her bir ylym boýunça berilýän maglumatyň mazmuny kesgitlenipdir. Degişli endikleri we başarnyklary tebigy ýagdaýlarda tejribelik geçirmek arkaly kemala getirmäge üns berlipdir.
Parfiýa döwletiniň merkezi bolan Nusaýdan hem-de beýleki ýerlerden ýüze çykarylan we ylmy nazaryýetden öwrenilen taryhy-arheologik tapyndylar b.e. öňki müňýyllyklarda eždatlarymyzyň nämeler bilen meşgul bolandyklary, nesillere nämeleri öwredendikleri, ylym-bilimiň, tälim-terbiýäniň nähili bolandygy barada pikir ýöretmäge mümkinçilik berýär.
Taryhçy alym Marat Durdyýewiň ýazmagyna görä, diňe bir Nusaý bilen baglanyşykly 2 müňden gowrak resminama äşgär edildi. Olaryň arasynda mermerden, altyndan, şirmaýydan, aýnadan, agaçdan, dag hrustalyndan çeperçilik bilen ýasalan önümler, zygyr matasynyň fragmentleri, ybadathanaly kult kompleksi, dabara zallary, gulluk otaglary, owadan suratlar, altyn çaýylan statuetkalar, aýalyň mermerden ýasalan heýkeli, täsin nagyşlar bilen bezelen diwarlar, çakyr, ýag, galla, ýarma saklamak üçin ýasalan göwrümi 250-280 litr bolan humlar, üzüm we çakyr bilen tölenýän tölegler hakyndaky salgyt resminamalary ýaly gymmatly materiallar bar.
Köp sýužetleriň grek esasynyň barlygyna garamazdan, olaryň çeperçilik taýdan ýerine ýetirilişi gündogar häsiýetinde. Bu ýerde iki sany däbiň - ýerli we ellin däpleriniň organiki utgaşýanlygy bellidir. Nusaýa Ürgenç-Horezm döwletinden iň baý kitaphanalaryň biriniň göçürilip getirilendigi barada maglumatlar bar. Parfiýanyň özüne häsiýetli, grek sungatyndan garaşsyz çeperçilik mekdebi bolupdyr. Muňa parfiýan suratçysynyň çeken suratlary-da, Köne Mürçede, Änewde, Abywertde gurlan öýleriň, jemgyýetçilik jaýlarynyň arhitektura ýadygärlikleri-de güwä geçýär.
Bularyň hemmesi şol döwürde ýörite mekdepleriň bolandygynyň subutnamasydyr. Dogry, tozgunçylykly uruşlar, keseden edilen çozuşlar zerarly taryhy we medeni binalar ýykylyp-ýumrulyp gidipdir, okuw mekdeplerini döreden, onda ylym-bilim beren, edep-terbiýäni ýola goýan, kesp-kär öwreden adamlaryň atlary biziň döwrümize gelip ýetmändir. Herhal, gadymy Merwde, Horezmde meşhur kitaphanalaryň, ylym ojaklarynyň, ýarag ussahanalarynyň, irrigasion ulgamyň döräp hem ösüp başlamagy, demri, bürünji, kümşi işläp bejermek işleriniň möwç alyp gitmegi, meşhur söwda ýoly bolan - Beýik Yüpek ýolunyň türkmen topragynyň üstünden geçmegi ylym-bilimiň, medeniýetiň, sungatyň ösüşiniň subutnamasydyr, tälim-terbiýäniň sagdynlaşanlygynyň alamatydyr.
Oguz han eýýamyndaky bilimiň, terbiýäniň ýagdaýy barada ýunan - grek alymlary Gerodotyň, Strabonyň, Diodoryň eserlerinde gymmatly hem täsin maglumatlar berilýär. Iki müň bäş ýüz ýyl ozal Gerodot «Taryh» kitabynda türkmenleriň okuw-terbiýeçilik işleri barada giňişleýin söhbet açyp, maşgalada çaganyň dogulmagyna guwanylýandygy, ogul çagasy bolan maşgala hatda patyşalaryň her ýylda sowgat iberip durýandygy barada habar berýär. Oglan- lara 9 ýaşdan 20 ýaş aralygynda söweş tilsimatlaryndan başga hem dogruçyl bolmagyň öwredilýändigi barada ýazýar. Ata-ene mertebesi, perzent borçlary babatyndaky tejribe hakynda söz açyp, ata-enesine hormat goýmadyk çaganyň nikasyz doglan ýa-da taşlanan çaga hasaplanylýandygyny nygtaýar. Strabonyň «Geografiýasynda» türkmen tebigaty, ata-babalarymyzyň durmuşyň ähli pudaklarynda ýeten ajaýyp sepgitleri, adamlaryň arasynda höküm sürýän sylanyşykly gatnaşyklary beýan edilýär. Diodor Aleksandr Makedonskiniň ýörişleri döwründe «Bagtly ilat «Margiana» diýlip atlandyrylan türkmen diýarymyz barada «Dünýäniň hiç bir ýurdy özüniň baýlygy hem-de täsin miweleri bilen oňa taý gelip bilmez. Girkaniýa köp şäherli, gaty uly, mes toprakly düzlük ýurt» diýip ýazýar. Adamlaryň gaýduwsyzlygyny zähmetsöýerligini, myhmansöýüjiligini, dogrysözlüligini, edepliligini nygtaýar.
Şu aýdylanlardan şeýleräk netijä gelmek bolar:
Tälim-terbiýe bermek, ylym-bilim, kesp-kär öwretmek işi öz gözbaşyny örän gadymky döwürlerden, ýagny b.e. öňki müňýyllyklardan alyp gaýdýar. Özem ýaş nesle il-günüň ýaşaýyş-durmuşy bilen bagly bolan peýdaly bilim berlipdir.
1. Ýaşaýyş-durmuş üçin zerur bolan ugurlardan kesp-kär öwredilipdir. Şol ugurlar, esasan, maldarçylyk, ekerançylyk, gurluşyk, senetçilik, sungat, alyş-çalyş bilen bagly bolupdyr.
2. Il-ulsuň asudalygy, garaşsyzlygy ugrunda göreşmäge ukyply, sagdyn, söweş tälimlerinden baş çykaryp bilýän gujurly hem gaýduwsyz adamlary tebiýeläp ýetişdirmek esasy wezipe edilip öňde goýlupdyr.
3. Bilim bermek, hat-sowat öwretmek niýeti bilen ýörite elipbiý döredilipdir.
4. Türkmenleriň ata-babalary beýleki halklar bilen ykdysady we medeni aragatnaşygy ýola goýup, ony ösdürip hem kämilleşdirip gelipdir. Bu bolsa şol ugurlardan baş çykarýan, işine ökde, ugurtapyjy, sowatly adamlary terbiýeläp ýetişdirmegi talap edipdir.
Oguz han döwründe hat-ýazuwyň, elipbiýiň ýagdaýyny bellemek maksadalaýykdyr. Hat-ýazuw milletiň ylmynyň-biliminiň, medeniýetiniň, sungatynyň, umuman, tutuş milli ruhuň ösüş derejesinden habar berýän onuň subutnamasydyr. Jeýtun, Altyndepe, Merw ýaly gadymy medeni merkezleri döreden, taryha mälim bolan bäş adamzat gymmatlygynyň birini dünýä peşgeş beren türkmenleriň milli ýazuwynyň bolmagy tebigy kanunalaýyk we taryhy hakykatdyr. Milli ýazuw kämillik derejesine ýetýänçä, hatyň ýüze çykyşy taryhy ýoly geçýär. Taryhçylaryň berýän maglumatlaryna esaslanyp, Altyndepede hat-ýazuwyň ýüze çykandygyny, Parfiýa döwletiniň hat-ýazuwynyň bolandygyny, onuň öz pulunyň zikgelelendigini, onuň gadymy Merwde-de şeýle bolandygyny, gadymy Horezmde horezm elipbiýinde ýazylan resminamalaryň tapylandygyny tekrarlamak bolar.
Ýurdumyzda ulanylýan hat-ýazuwyň XX asyryň dowamynda latyn hem arap elipbiýi, rus grafikasy bolandygy mälimdir.
1996-njy ýyldan tutuşlygyna täze türkmen elipbiýine geçildi. Arap grafikasyndan öň - orta asyrda, entek araplar türkmen iline gelmänkä, uýgur ýa-da orhon-ýeniseý ýazuwy bolupdyr. Bäş müň ýyl töweregi ozal Oguzhanyň ilkibaşdaky ruhy tapyndysy - milli oguz elipbiýi döredi. Andalyp, Şabende, Şeýdaýy ýaly danalarymyz üç asyr töweregi ozal bu elipbiýimiz barada öz pikirlerini miras galdyrypdyrlar. Eger Şakandy 3 müň ýaşly türkmen elipbiýinde 24-25 belginiň bolandygyny bellän bolsa, Şeýdaýy oguz elipbiýiniň 25 harpdan ybaratdygyny, olaryň 7-siniň çekimli, 18-siniň hem çekimsizdigini «Gözel ýigrim bäş» goşgusynda belleýär:
Yedisinden owaz çykyp,
On sekizin tartar çekip,
Üç müň ýaşda ömrüň ýakyp,
Geçirdik, gözel ýigrim bäş.
Şol hatyň ulanyşdan galmagy bolsa, yslamyň aralaşmagy bilen baglydyr.
Ata-babalarymyz salamnama, tak-taknama, düwünnama, tagmanama, şekilnama ýaly hat-habaryň ýazuwdan irki görnüşlerini adamlaryň arasynda aragatnaşyk serişdesi hökmünde ulanypdyrlar. Şu serişdeleriň käbiri - nokatnamalary häzirki keçämizde ýadygärlik hökmünde saklanyp galypdyr. Has irki döwürlerde - 6-9 müň ýyl ozal şekilnamalaryň (piktogrammalaryň - surat şekilleriniň üsti bilen ýazuw) ulanylandygyna Garrygalanyň Kiçi Bezegi we Uly Bezegi derelerindäki dag gowaklaryndan tapylan maglumatlar güwä geçýär. 1889-njy ýylda Orhon derýasynyň akymynda tapylan daşlaryň üstündäki taryhy ýazgylaryň 38 harpdan ybarat bolan türkmen elipbiýiniň kömegi bilen amal edilendigini 1893-nji ýylda alymlar anykladylar. Barlaglar Nusaý resminamalarynyň ýazuw däpleriniň elipbiýimiziň has irkiräk döwre degişlidigini görkezýär. Milli elipbiýimiz, şeýle hem şol döwürlerde sebitde ulanylan arameý, horezmi, sogdy, uýgur, ýunan ýaly beýleki elipbiýleri yslamyň kabul edilmegi netijesinde arap diliniň, arap elipbiýiniň we ýazuwynyň durmuşa berk ornaşdyrylmagy bilen bagly ulanyşdan galypdyr.
Dil milletiň ýüreginiň senasy saýylypdyr. Milli oguz dilini arassa hem suwara öwretmek çaganyň maşgala terbiýesi döwründe-de, halypaçylyk we atalyklar mekdeplerinde hem hökmany wezipe häsiýetde bolupdyr. Bu milli bähbitli işde nesilbaşymyzyň «Dil bolmasa, il bolmaz», «Sözi paýhas bezär», «Çagaňa dili manysy bilen öwret» ýaly wesýetleri ýol-ýörelge bolupdyr.

3. Terbiýçilik tutumynyň ikitaraplaýyn häsiýeti.
Terbiýe ikitaraplaýyn iş bolup, ol terbiýeçiniň we terbiýelenýäniň tagallalarynyň birligine baglydyr. Ýygnanyşyklar, gürrüňdeşlikler, özara pikir alyşmak, ýaşaýan ýeri boýunça geçirilýän terbiýeçilik işleri, ertirlikler, duşuşyklar beýleki terbiýeçilik çäreleri - bular terbiýäniü guramaçylyk gömüşlerini (formalaryny) düzýärler.
Terbiýe we öz-özüňi terbiýelemek – şahsyýeti kemala getirmegiň ýeke-täk işiniň (prosesiniň) iki tarapy hökmünde çykyş edýär. Öz-özüňi terbiýelemek diýip, şahsyýetiň akyl ýetirmek bilen, maksatly edilen özbaşdak işi esasynda daşky gurşawa ýetirýän täsirine aýdylýar. Psihologlaryň we pedagoglaryň barlaglary şahsyýetiň diňe bir özüni gurşap alan dünýäsini däl-de, eýsem özüni hem kemala getirmekde uly güýjüniň barlygyny subut etdi. Öz-özüňi terbiýelemek şahsyýetiň ösmeginde iň ýokary zerurlyk bolup durýar. Bu zerurlyk, aýratyn hem, şahsyýet edilýän talaplary kabul etmäge taýýar däl bolsa, şol bir ýaşdaky okuwçylaryň hemmesinde bir wagtda döremeýär. Öz-özüňi terbiýelemegiň zerurlyklary, esasan hem, ýetginjeklik döwründe ýüze çykýar. Okuwçylaryň öz-özüni terbiýelemeginde mekdep iki funksiýany ýerine ýetirýär: öz-özüňi terbiýelemegiň şertlerini döredýär we bu işi guraýar. Terbiýelemek we gaýtadan terbiýelemek işleri özara baglanyşyklydyr. Gaýtadan terbiýelemek şahsyýetiň kemala gelmeginde nädogry dörän garaýyşlary, pikirleri, oňaýsyz
hereketleri täzelemek maksadyna eýerýär. Gaýtadan terbiýelemek işi: okuwçynyň nerw ulgamynyň ösüşiniň yza galaklygyny kesgitleýär; tertibini täzelemäge täsir edip biljek ýollary, serişdeleri gözleýär; köpçülikleýin işlerine
işjeň gatnaşmagyny gazanýar.

4. Umumy bilim berýän dünýewi mekdeplerde terbiýeçilik işiniň mazmuny.

Bilimiň mazmuny - öwrenilýän okuw dersleri boýunça özleşdirilen ylmy bilimleriň, tejribe endikleriň ulgamy göz öňünde tutulýar. Ol ýaş nesle tebigy dünýä, jemgyýetçilik durmuşy, adamzadyň akyl-paýhasy baradaky ylmy bilimleri berýär, tejribe başarnyklary öwredýär, ony edepli-ekramly şahsyýet hökmünde kemala getirýär, dünýä ylmy-tehniki ösüşine aralaşyp bilmegine mümkinçilik döredýär. Bilimiň mazmunyny düzýän okuw dersleriniň arasynda berk arabaglanyşyk bolup, ol okuwçylaryň aňynda bitewi ylmy garaýyşlaryň döremegini üpjün edýär. Bilimiň mazmuny belli-bir ulgam boýunça yzygiderli hem logiki arabaglanyşyklylykda beýan edilýär. Şonda nazaryýet bilen tejribe biri-birini şertlendirýär, delillendirýär. Bilimiň mazmuny iň netijeli hem döredij ilikli usullaryň, okuw işini işjeň guramagyň görnüşleriniň, örän oýlanyşykly hem ýerlikli seçilip alnan serişdeleriň üsti bilen düşündirilýär.
Mekdep bilimiň mazmuny kesgitlenilende her bir ylmyň gazananlaryndan ugur alynýar. Ýöne mekdep biliminiň mazmunyna şol ylmyň gazananlary tutuşlygyna girizilmeýär (bu mümkin hem däl), oňa mätäçlik hem ýok. Mekdep biliminiň mazmunyna her bir ylmyň jemgyýetçilik durmuşy üçin has möhümleri, pedagogiki taýdan maksadalaýyk hem-de okuwçylar üçin elýeterli bolanlary girizilýär. Bu mazmunyň üsti bilen okuwçylara umumy bilim berilýär.
Mekdepde bilimiň mazmuny - okuwyň dowamynda okuwçylaryň ele alýan ylmy bilimleriniň, başarnyklarynyň we endikleriniň kesgitli ulgamydyr. Bilimleriň ele alynýan döwründe okuwçylaryň ylmy dünýägaraýşyny olaryň akyl, ahlak, zähmet, estetiki-gözellik we fiziki ukyplaryny hemmetaraplaýyn ösdürmek wezipeleri hem üstünlikli çözülmelidir.
Her bir döwrüň talaplary bilimiň mazmunyny kämilleşdirmäge ugrukdyrýar, ony dürli görnüşli we derejeli okuw mekdepleriniň maksatnamalaryna goşýar. Bilimiň mazmunynyň kämilleşmegine täsir edýän faktorlar hökmünde: 1) ylym, tehnika; nazarlanylýan maksatlar; 2) sosial we ylmy üstünlikler; 3) jemgyýetiň talaby; 4) şahsy talaplar; 5) pedagogiki mümkinçilikler we beýlekileri görkezmek bolar. Bilimiň mazmunynyň agzalan ulgamlar esasynda kemala gelşini şu çyzgyda aýdyňlaşdyrmak bolar.

Bilimiň mazmuny kesgitlemek - ösüp gelýän ýaş nesle näme öwretmeli diýen örän möhüm meseläni çözmekdir. Bu meseläni düýpli çözmek öz gezeginde okuwyň maksadynyň kesgitlenmegine düýpli täsir edýär. Mekdepde bilimiň mazmuny umumy we hünäre ugrukdyryjy bilimi öz içine alýar.
Mekdeplerde berilýän bilim okuwçylara tebigatyň, jemgyýetiň we adamyň pikirlenmesiniň ösüşiniň esasy kanunalaýyklyklaryna düşünmegine mümkinçilik berip, olarda ylmy dünýägaraýşy kemala getirýär. Şeýle-de olary okuwlaryny dowam etdirmegi üçin zerur bolan ylym-bilimler, başarnyklar, endikler bilen üpjün edýär. Mekdeplerde okuwçylara, olaryň akyl taýdan ösüşine ýardam edýän, olaryň geljekki işlerinde peýdaly boljak bilimler berilýär. Beýle diýildigi, ylma diňe adamyň ýaşaýyş-durmuşyna gös-göni peýdaly hadysa nukdaýnazardan çemeleşmeli diýildigi däldir. Biz mekdepde Turkmenistanyň taryhynyň gadymyýetini öwrenýäris. Onuň adamlaryň häzirki işiniň zähmet öndürijiligi üçin gös-göni haýry ýok. Yöne ony öwrenmek, umuman, adamzat jemgyýetiniň taryhy ösüşiniň barşyny aýdyňlaşdyrmaga kömek edýär we adamda özüniň geçmişine buýsanç döredýär. Öz taryhyna buýsanyp bilýän adam has gujurly wе ynamly zähmet çekýär. Şonuň üçin onuň umumy bilimiň ulgamynda öwrenilmegi zerurdyr.
Umumy bilim tebigat, adamzat jemgyýeti we pikirlenme hakyndaky bilimleriň esaslaryny hem-de özüniň geljekki hünäriniň görnüşine garamazdan, her bir adam üçin zerur bolan degişli bilim, başarnyk we endikleri berýär. Umumy bilim düşünjeleriniň öwrenilmegi ylmy dünýägaraýşyň kemala getirilmeginiň esasy bolup hyzmat edýär. Şeýle hem ol akyl ýetiriş işjeňliginiň we ukyplarynyň ösmegine täsir etmek bilen birlikde, hünäre ugrukdyryjy bilimiň hem esasy bolup duiýar. Umumy bilim beýleki bilimleriň binýadydyr. Onuň mazmuny döwrüň talabyna, ylmy-tehniki ösüşiň derejesine, okuwçylaryň ýaş aýratynlyklaryna laýyklykda edilip kesgitlenilýär. Umumy bilim hünär, orta hünär, ýokary bilimiň ylmy binýady bolup hyzmat edýär.
Häzirki zaman mekdepleriniň täze okuw maksatnamalarynda okuwyň durmuş, zähmet, tejribe bilen baglanyşygyny pugtalandyrmaga uly üns berlip, olarda bilimleri öwrenmegiň yzygiderlilik häsiýeti saklanyp, bilimleriň tejribä gönükdirilenligi has güýçlendirilýär. Täze maksatnamalaryň esasy aýratynlygy hem şondan ybaratdyr.
Hünäre ugrukdyryjy bilim - bu bellibir hünärdäki işgärler üçin, olara zerur bolan ýörite düşünjeleri we endikleri berýär. Hünäre ugrukdyryjy bilimiň üsti bilen hut şol düşünjeleriň we endikleriň zähmetiň degişli bolan öndürij iligini üpjün etmek üçin zerur bolan möçberinde berilýär. Hünäre ugrukdyryjy bilim alan adamlar bellibir käre, hünäre eýe bolýarlar.
Hünäre ugrukdyryjy bilim - jemgyýetçilik durmuşynyň, oba hojalygynyň, ylmyň, tehnikanyň, hyzmat ediş ulgamynyň, medeniýetiň dürli pudaklary üçin zerur bolan hünärmenleri terbiýeläp ýetişdirmegi göz öňünde tutýar. Okuwçylara kesp-kär bilen bagly düşünje bermek, zähmete, zähmet adamsyna bolan söýgi ilki bilen umumybilim berýän okuw dersleriniň üsti bilen amala aşyrylýar.
Jemläp aýdylanda, umumy we hünäre ugrukdyryjy bilim biri-biri bilen özara arabaglanyşykda bolýar. Umumy bilim hünär biliminň ylmy binýadydyr. Hünär biliminiň düýbi mekdepde tutulýar, okuwçylar önümçilik prosesiniň esaslary, esasy hünärler bilen tanyşdyrylýar. 12 ýyllyk bilimiň 11-12 synplarynda okaýan okuwçylar ugurlara (takyk, tebigy, ynsanperwerlik durmuş bilimleri) bölünip, geljekde saýlajak hünärlerine ugrukma alýarlar.
Umumybilim berýän mekdep uçurymlaryň ukyp-zehinlerini seljerip, kimiň nirede okap, haýsy kärde işläp biljekdigini öňünden anyklaýar we şoňa laýyklykda degişli çäreleri durmuşa geçirýär, her kesiň isleg-başarnygyna görä ony kesp-käre gönükdirýär, durmuşda özleriniň hakyky orunlaryny tapyp bilmegine ýardam edýär. Bu ýagdaýda ösüp barýan nesle berilýän bilimiň mazmuny ylmy taýdan döwriiň talaplaryna laýyklykda kesgitlenilýär. Başga bir tarapdan, mekdep biliminiň mazmuny birsyhly kämilleşýär, okuw meýilna- masyndan möwritini ötüren, zerur däl ýa-da az ähmiýetli okuw dersler aýrylyp, olaryň ýerine täze okuw dersleri girizilýär.
Bilimiň mazmuny barada gürrüň edilende, okuw meýilnamasyna girizilen udersleriü eýeleýän orny barada hem durnp geçmek ýerliklikdir. Üns berilse, ene dili, matematika ýaly okuw derslerini öwrenmek üçin berilýän sagatlar sany beýlekiler bilen deňeşdirilende ep-esli artyk, özi-de umumybilim berýän mekdebiň ähli synplarynda her gün diýen ýaly geçilýär. Beýleki käbir okuw dersleriň bolsa olardan tapawutlylykda, ähli synplarda öwrenilmän, olara berilýän sagatlaryň sanlary-da az. Bilimiň mazmunynyň şeýle esasda berilmegi okuw işiniň kanunalaýyklygy bilen baglydyr. Atlary agzalan okuw dersleri özleriniň mazmuny, içki logikasy hem häsiýeti boýunça yzygiderli öwrenilip durulmagyny talap edýär. Beýleki käbir okuw dersleri öwrenilende bolsa başgaça talaplardan ugur alynýar. Aýdaly, himiýanyň ulgamlaýyn kursyny öwrenmek üçin okuwçylar ilki biologiýa, fizika, geografiýa ýaly ylymlardan habarly bolmaly. Şonuň üçin hem bu okuw dersleri himiýadan öňürti öwrenilip başlanýar. Bu ýagdaý okuwçylaryň ýaş aýratynlyklary we akyl ýetiriş ukyby bilen hem baglanyşyklydyr. Aýry-aýry synplarda öwrenilip başlaýan «Informatikanyň we informasiýa tehnologiýalarynyň esaslary», «Çyzuw», «Astranomiýa» ýaly okuw dersleri barada hem şu pikiri aýtmak bolar.
Şu ýerde käbir okuw dersleriniň integrirlenen (jemlenen) usulda berilýändigini hem ýatlamak zerurdyr. Integrirlenen okuw dersleri bu birnäçe ugurlar boýunça ylym-bilimleriň mazmunyny özünde jemleýän hem olaryň utgaşdyrylyp öwrenilmegini üpjün edýän okuw dersidir. Mekdepde öwrenilýän «Tebigaty öwreniş», «Umumy biologiýa» ýaly okuw dersleri munuň mysallarydyr. «Tebigaty öwreniş» öz mazmunynda biologiýadan, himiýadan, fizikadan, geografiýadan ilkinji maglumatlary, «Umumy biologiýa» bolsa botanikadan, zoologiýadan, fiziologiýadan maglumatlary özünde jemleýär.
Önümçiligiň ösdügiçe, tehniki üpjünçiligiň ýokarlandygyça ylymlaryň esaslaryny oňat bilýän, yzygider zähmete ukyply, hünärli, hemmetaraplaýyn bilimli adamlary taýýarlap ýetişdirmek baş wezipä öwrülýär. Mekdeplerde okuwyň mazmunyny kesgitlemekde, ösüp gelýän ýaş nesle bilimleriň esaslaryny bermekde umumy hem-de hünäre ugrukdyryjy bilimiň maksadalaýyk utgaşdyrylmagyndan ugur alynýar.
Bilimiň mazmunyny kämilleşdirmegiň ýörelgeleri:
1. Ynsanperwerlik;
2. Ylmylyk;
3. Yzygiderlik;
4. Taryhylyk;
5. Ulgamlaýynlyk;
6. Durmuş bilen baglylyk;
7. Çagalaryň ýaş aýratynlyklaryna laýyklyk;
8. Elýeterlilik.
Okuw meýilnamasy, maksatnamalary, kitaplary - bilimiň maz- munyny kesgitleýän esasy resminamalardyr.OKUW MAKSATNAMASY
Mekdepde biliminiň mazmunyny kesgitleýän döwlet resminamalary
OKUW MEÝILNAMASY
OKUW ^ KITABY

5. Terbiýäniň okuw bilen arabaglanyşygy.

6. Terbiýäniň wezipeleri, kanunalaýyklyklary we düzgünleri.
Terbiýäniň manysy, ýörelgeleri, ulgamy. Pedagogikanyň bu bölümi nämäni öwredýär? Onuň öňki bölümler bilen arabaglanyşygy nähili? Terbiýe sözüniň düýp manysy näme? Türkmen halky ençeme asyrlaryň dowamynda kalbynda beslän, arzuw edip gelen garaşsyzlygyna eýe boldy. Kän wagt geçmänkä, özüniň parasatlylygy, syýasy durnuklylygy, agzybirligi hem  asudalygy bilen bütin dünýä özüni tanatdy. Indi ýurduň ykdysadyýetini ilerletmek, syýasy ýagdaýyny berkitmek, durmuş-medeni derejesini ýokary götermek wezipesi ör boýuna galdy. Şol möhüm wezipeleriň çözgüdi bolsa, köp babatda, ylym-bilim, tälim-terbiýe işiniň näderejede ýola goýlanlygyna bagly bolup durýar.
Pedagogikanyň „Terbiýäniň esaslary“ diýen şu bölümi talyplary – geljekki pedagoglary ýaş nesle tälim-terbiýe bermegiň esasy ugurlary bilen tanyşdyrmaklygy maksat edinýär: ol talyplaryň aňynda ylmy garaýyşlaryň giden bir ulgamyny, ahlak sypatlaryny, zähmetsöýüjiligi, gözellik düşünjelerini
emele getirmegi öz öňünde baş wezipe edip goýýar, ýurduň çagalar guramasynyň, Magtymguly adyndaky ýaşlar birleşiginiň işleri mekdep ýolbaşçylarynyň, tutuş pedagogic köpçüliginiň durmuşa geçirýän okuw-terbiýeçilik çäreleri, maşgala terbiýesiniň esaslary bilen tanyşdyrmagy göz öňünde tutýar.Tälim berýänleriň terbiýäniň esas alynýan ugurlarydyr usullaryndan peýdalanmagyny ýola goýmak hem, synasy sagdyn nesli terbiýeläp ýetişdirmegiň usullary bilen tanyşdyrmak hem, beýleki terbiýeçilik çäreleriniň geçirilişi bilen habarly etmek hem şu bölümiň çäginde galýar. 
Terbiýe döwrüniň esasy manysy tälim-terbiýe işiniň inçe kanunlaryny, içki arabaglanyşygyny, özara gatnaşygyny ýüze çykarmagy, näme edeniňde terbiýerçilik işiniň netijeliliginiýokarlandyryp boljakdygyny salgy bermegi göz öňünde tutýar. Elbetde, okuw döwrüniň talaplaryna laýyk edip ýola goýmak
üçin, terbiýäniň nazaryýetinden hem, tejribesinden hem ýeterlik derejede baş çykaryp, pedagogik işde ondan döredijiliklki peýdalanyp bilmek hökmandyr. Terbiýeçilik işi bilen meşgul bolýan her bir pedagoga döwrüň talap edýän adamlaryny terbiýeläp ýetişdirmegiň ýeňil bolmadyk ýollaryny ymykly
öwrenmeklik hökmany ýagdaýdyr.
Jemgyýetçilik durmuşynyň ösüşi, öňde goýlan talaplary, ýaş nesle ylym-bilim, tälim-terbiýe bermegiň häsiýetini kesgitleýän esasy zatlardyr. Başgaça aýdylanda, okuw-terbiýeçilik işi tutuşlygyna ýurduň ykdysady, syýasy, durmuş ýagdaýyna laýyk edilip ýola goýulmagyny talap edýär. Türkmenistan garaşsyzlygyna eýe bolandan soň, ykdysadyýetiň dürli pudaklary boýunça tejribeli hünärmenleriň, syýasatyň we social durmuşyň derwaýys meselelerinden baş çykaryp bilýän hakyky watançylaryň gerekligi ýeterlik derejede duýuldy.
Ýokarda bellenip geçilişi ýaly, okuwçylar okuw döwründe terbiýelenýärler, ýagny olar akyl, ahlak taýdan ösýärler hem kämilleşýärler, zähmet endiklerini ele alýarlar, gözellik düşünjelerine eýe bolýarlar, berk bedenli-berdaşly bolup
ýetişýärler. Emma, şeýle-de bolsa, terbiýeçilik döwri bilen okuw döwrüni biri-birinden parhlandyrýan aýratynlyklar ýok däl. Mysal üçin, okuwçylaryň aňynda halklaryň dostlugy baradaky duýgy-düşünjäni, hakyky ynamy terbiýelemek işi
matematikadan „trigonometrik funksiýalar“ ýa-da türkmen diliniň grammatikasyndan „çalyşmalar“ diýen temany öwredeniň bilen deň däldir. Mugallym şol temalary öwredenden soň, olary okuwçylaryň neneňsi özleşdirendigini indiki sapakda barlap hem belli bir netijä gelip bilýär. Emma okuwçylaryň aňynda halklaryň dostlugy baradaky düşünjelerini welin, bir hepdede, bir aýda kemala getirip hem barlap bolmaýar diýip aýdyp bolar.

Terbiýeçilik işiniň kanunalaýyklyklary.

1. Terbiýäniň jemgyýetiň, önümçiligiň talaplaryna laýyk gelmegi, şonuň ýaly-da, jemgyýetiň mümkinçiliklerine laýyk gelmegi.
2. Terbiýäniň maksadynyň, mazmunynyň we usullarynyň birligi, bütewiligi.
3. Terbiýelenýänleri döredijilikli işlere işjeň gatnaşdyrmak.
4. Döredijilikli işe işjeňligi höweslendirmek.
5. Terbiýelenýäniň şahsyýetini sylamak bilen birlikde, oňa bolan ýokary talap edijiligi utgaşdyrmak.
6. Ösüşiň göz öňünde tutulýan geljegini(perspektiwa) düşündirmek we üstünliklere şatlyk duýgusyny oýarmak.
7. Terbiýelemek döwründe okuwçyda bolan oňat sypatlary ýüze çykarmak we şolara daýanmak.
8. Terbiýelenýänleriň ýaş we şahsy aýratynlyklaryny nazara almak.
9. Kollektiwde, kollektiw üçin we kollektiw arkaly terbiýelemek.
10. Terbiýelemek işinde mekdebiň, maşgalanyň, jemgyýetçiligiň tagallalarynyň birligini gazanmak.

7.Mekdepden daşary terbiýeçilik işiniň mazmuny we guralyşy.
Hemmetaraplaýyn sazlaşykly ösen kämil şahsyýeti terbiýeläp ýetişdirmek wezipesini diňe bir sapaklaryň dowamynda, bilimiň mazmunynyň özleşdirilýän mahalynda berjaý etmek mümkin däl. Bu möhüm wezipä amal etmekde synpdan daşary geçirilýän terbiýeçilik çäreler aýratyn hyzmaty bitirýär. Okuwda öwrenilen ylym-bilim, tejribe başarnygy üstüniň ýeterlik hem berkidilip durulmagyny talap edýär. Başgaça aýdanymyzda, okuw işi bilen terbiýeçilik işiniň sepleşip gitmegi, bir-biriniň üstüni ýetirip durmagy kanuny zerurlykdyr. Şeýle bolansoň, mugallymyň, guramaçy-pedagogyň, synp ýolbaşçysynyň okuwçylar bilen geçirilýän terbiýeçilik işleriniň guramaçylyk-usuly tärlerinden habarly bolmagý, işi ugrukdyryp hem oňa ýolbaşçylyk edip bilmegi hökmandyr.
Mekdep tarapyndan okuwçylar bilen sapakdan daşary guralýan hem geçirilýän her hili bilim beriji we okuwçylary terbiýelemäge hyzmat edýän işlere synpdan daşary işler diýilýär. Bu işler mekdebiü esasy okuw meýilnamasyndan daşary geçirilip, okuw maksatnamasy boýunça hökmany suratda öwrenilmeli materiallary öz içine almaýarlar, emma beýle diýildigi sapakda öwrenilýän materiallar bilen synpdan daşary çäreleriň arasynda hiç hili baglanyşyk ýokdugyny aňlatmaýar. Okuwçylara sapakda bilimleriň esasy berilýän bolsa, synpdan daşary işler arkaly ol bilimleriň üsti doldurylýar. Okuwçylaryň bilesigelijiligi, döredijilik ukyplary ösdürilýär. Synpdan daşary işler bir synpyň okuwçylary bilen hem, bimäçe synpyň okuwçylary bilen hem, umumy mekdep möçberinde hem guralýar. Terbiýeçilik çäreleri nähili ýagdaýda, haýsy möçberde guralýanlygyna garamazdan, olar ýalňyz bir maksada - kämil şahsyýeti terbiýeläp ýetişdirmek maksadyna tabyn edilendir.
Mekdepden daşary çagalar edaralarynda, ýagny çagalar birleşmeleriniň çagalar kitaphanalarynda, sport mekdeplerinde we beýleki çagalar edaralarynda okuwçylar bilen geçirilýän medeni-köpçülik, ideýa-syýasy we beýleki köptaraply terbiýeçilik işlerine mekdepden daşary işler diýilýär.
Mekdepden daşary işler hem okuwçylaryň isleglerine we höweslerine laýyklykda guralmak bilen, olaryň ukyplaryny, tejribe endiklerini ösdürmeklige, ýaş nesli beden taýdan terbiýelemeklige, oglan-gyzlaryň ahlak garaýyşlaryny we ynamlaryny döretmäge hyzmat edýär.
Synpdan we mekdepden daşary işler, bulardan başga-da, okuwçylaryň okuwdan boş wagtlaryny biderek geçirmezlikleri, ähmiýetli işe sarp etmekleri, kämilleşmek üçin peýdalanmaklary nukdaýnazaryndan hem uly ähmiýete eýedir. Onsoňam, käbir okuwçylar özlerinde nähili ukyplaryň bardygyny oňly seljermeýärler, seljeräýenlerinde hem olary nädip jemgyýete ähmiýetli ugra gönükdirmelidigini bilmeýärler. Mugallym bu ýagdaýy unutmaly däldir. Ol okuwçynyň ukyplaryny ýüze çykaryp, olaryň dogry ösdürilmegi, kämilleşmegi üçin zerur çäreleri görmelidir. Okuwçynyň ýalňyşan halatynda, oňa sypaýyçylyk bilen maslahat bermelidir.
Maksada gönükdirilip taýýarlanylýan hem geçirilýän täsirli terbiýeçilik çäreleriniň wezipeleri:
- birinjiden, sapaklarda özleşdirilen ylym-bilimiň üstiini ýetirýär;
· ikinjiden, nazaryýetde öwrenilen ylym-bilimiň tejribede zerurlygyna akyl ýetirip bilmegi üçin amatly şert döredýär;
· üçünjiden, şol çäreleri taýýarlamaga, geçirmäge gatnaşanlaryň, hatda ony görenleriň-de işjeňligi, guramaçylyk başarnyklaiy ýokarlanýar, has takygy, synpdan daşary işler kimiň nämä ukyplydygyny äşgär etmekde bahasyna ýetip bolmajak hyzmaty bitirýär.
Synpdan daşary terbiýeçilik çäreleriniň maksadynyň, wezipeleriniň, tälim-terbiýänift umumy maksadyndan, wezipelerinden hem-de esaslaryndan ugur alýandygy sebäpli hem-de bu hakda öňde ýatlanylandygy üçin, olary şu ýerde gaýtalamazlygy makul bildik.
Synpdan we mekdepden daşary işleriň aýratynlygy
Synpdan we mekdepden daşary işler özleriniň bimäçe aýratynlyklary bilen okuw işinden tapawutlanýarlar. Olar şulardan ybaratdyr:
1. Synpdan we mekdepden daşaiy işler meýletinlik düzgüni boýunça guralýar. Netijede, bu çärelere okuwçylar işjeň gatnaşmaýarlar, işjeňlik hereketlerini görkezmeýärler, nutuklar bilen çykyş etmeýärler, tejribe işlerini höwessiz ýerine ýetirýärler. Öz islegi bilen synpdan we mekdepden daşary çärelere gatnaşýan okuwçylar ähli işleri höwesli ýerine ýetirýärler. Olar bu çärelere gatnaşmak bilen ruhy kanagatlanma alýarlar, öz ukyplaryny we başarnyklaryny ösdürmäge mümkinçilik tapýarlar.
2. Synpdan we mekdepden daşary işleriň okuwçylaryü işjeňligini ýüze çykarmaga we ösdürmäge giň mümkinçilik berýänligi hem olaryň bir aýratynlygydyr.
3. Sapakda her bir okuwçynyň şahsy ukyplaryny we zehinlerini ýüze çykarmak hem-de ösüşini üpjiin etmek mümkin bolmaýar. Muňa, bir tarapdan, synpda okuwçylaryň sanynyň köplügi mümkinçilik bermeýär. Synpdan we mekdepden daşary işleriň soňky aýratynlygy olarda jemgyýetçilik barlagyň we gözden geçirişiň giň ulanylmagydyr. Bular uly höweslendirijilik ähmiýetine eýe bolup, okuwçylaryň işjeňligini hem-de pikir-düşünjesini ösdürmeklige oňaýly hyzmat edýärler.
Synpdan we mekdepden daşary işleriň guralyşynyň düzgünleri
I. Terbiýeçilik işleriniň durmuş bilen baglanyşygy.
Olaryň durmuş bilen baglanyşygy dürli ýollar arkaly gazanylýar.
II. Synpdan we mekdepden daşary işleriň gyzyklylygy we özü- ne çekijiligi. Terbiýeçilik işleriniň gyzykly we özüne çekiji bolmagy üçin, ilki bilen olara ýolbaşçylyk edýän adamlaryň (gurnak ýa-da synpyň ýolbaşçysy, mugallym, jemgyýetçiligiň wekili) özleriniň guramaçylyk, oýlap tapyjylyk ukyby, hyýaly - fantaziýa baýlygy, çagalaryň psihologiýasyny gowy bilmegi uly ähmiýete eýedir.
III. Synpdan we mekdepden daşary işleriň olara gatnaşýan okuwçylaryň ýaş we ýekebara (indiwidual) aýratynlygyna laýyklygy. Dürli ýaşdaky we islegleri, ukyplary boýunça tapawutlanýan okuwçylaryň hemmesi üçin birmeňzeş terbiýeçilik işiniň guralmagynyň özü- ni ödemejekdigi düşnüklidir.
VI.Synpdan we mekdepden daşary işleriň meýilnamalylygy we ülňüliligi. Mekdepde döredilýän gurnaklar özleriniň ilkinji ýygnanyşyklarynda ekabyr saýlaýarlar. Işjeň okuwçylardan gumagyň agzalary saýlanylýar. Gurnagyň işiniň meýilnamasy okuwçylar bilen maslahatlaşylyp, oýlanyşylyp düzülýär, ýöne aýry-aýry okuw dersleri bilen baglanyşykly geçirilýän synpdan daşary işleriňem, umumy mekdep möçberinde guralýan terbiýeçilik çäreleriniňem Garaşsyz Diýarymyzyň häzirki tutumy, öňde goýan maksadynyň türkmen ruhy bilen ýugrulmagy, şol bir wagtyň özünde-de dünýä siwilizasiýasy bilen berk baglanyşykly edilip durmuşa geçirilmegi esasy ýörelge bolmagynda galýar.
Şu ýerde synpdan daşary işleriň tas hemme gömüşlerine häsiýetli bolan alamatlaryň bardygyny hem aýtmak gerek. Olar her bir terbiýeçilik işiniň:
1) täsirli mazmunynyň, anyk maksadynyň bolmagy;
2) türkmen ruhy bilen ýugrulmagy, dünýä siwilizasiýasy bilen eýlenmegi;
3) Garaşsyzlyga, ata Watana çyn söýgi döredip bilmegi, onuň hatyrasyna janypkeşlik bilen zähmet çekmegi öwretmegi;
4) her bir terbiýeçilik işiniň, esasan, üç bölümden (1 - taýýarlanylýan, 2 - geçirilýän, 3 - jemlenilýän döwründen) ybarat bolmagy;
5) okuwçylaryň işjeň, höwesli gatnaşmaklaryny gazanmagy;
6) guramaçy - pedagogyň ýürekdeşligi, okuwçylar bilen umumy dil tapyp bilmegi, her bir okuwçynyň hiç bir gypynçsyz öz pikirini aýdyp bilmäge zerur şertleriň döredilmegi;
7) ynam etmek, ynandyrmak, subut etmek, görelde bolmak, hö- weslendirmek ýaly täsir ediş usullaryndan peýdalanylmagyny öz içine alýar.
Okuwdan daşary durmuşa geçirilýän terbiýeçilik
işleriniň görnüşleri
1. Magtymguly adyndaky Ýaşlar guramasynyň ýygnaklary
ýaňy durmuşyň gyrasyndan girýän ýaş adamyň maksady, iş aladasy, ýaşaýyş-durmuşy, sosial goraga alnyşy, Watany gülletmekde goşandy ýaly dürli meseleler bilen iş salyşýar.
2. Okuwçylaryň ýygnaklary. Okuw-terbiýeçilik işiniň aýry-aýry meselelerine bagyşlanyp geçirilýän synpdan daşary işiň bu görnüşi okuwçylar toparyny jebisleşdirmekde hem pugtaladyrmakda möhüm orun eýeleýär.
3. Okuwçylaryň konferensiýalary oýlanyşykly edilip geçirilende, okuwçylaryň işjeňligini artdyrýar: sorag-jogap alyşýan pursatlary, ylmy häsiýetli jedeller, çekişmeler, bäsleşikler işiň bu görnüşini has manyly hem täsirli edýär, oňa gatnaşýanlaryň öz güýjüne, ukybyna akyl ýetirip bilmeklerini üpjün edýär, öz üstünde işlemäge, öňe gitmäge ymtylyşy döredýär.
4. Okaýyşlar (leksiýalar) - diňleýjileriň düzümine hem olaryň islegine, şeýle hem durmuşyň talabyna laýyklykda dürli-dürli temalarda sapakdan daşary geçirilýän işleriň bir gömüşi. Okaýyşlarda çagyrylyp getirilen dürli kärdäki adamlar hem, mugallymlar hem, ukyply okuwçylar hem çykyş edip bilýärler.
5. Syýasy söhbetdeşlikler galapyn «tegelek stol» görnüşinde geçirilip, adatça, Garaşsyz, hemişelik Bitarap Türkmenistanyň ýöredýän daşary we içeri syýasaty, ýurdumyzyft dünýä möçberindäki abraýy, onuň iň ösen ýurtlaryň hatarynda bolmagynyň mümkinçilikleri baradaky meseleleri öz içine alýar. Synpdan daşary işleriň bu görnüşine taýýarlyk görlende, ýurdumyzyň Demokratik partiýasynyň maksatlaryndan, belli syýasy synçylarynyň, ideologlarynyň, milli teleradionyň, metbugatyň maglumatlaryndan ýerlikli peýdalanyp bilmek gowy netije berýär.
6. Synp sagatlary. Mekdep tejribesine pugta ornaşan terbiýeçilik çäreleriniň bu görnüşiniň bilim berijilik hem terbiýeleýjilik hyzmaty az däl. Synp sagatlarynda okuw zähmeti, tertip-düzgün, edep-ekram meseleleri bilen birlikde, halkyň aňynda bolup geçýän özgerişler, ruhy galkynyş hereketi, milli däp-dessurlar, öňde goýlan alynky hem ahyrky maksatlar ýaly meseleler barada çynlakaý gürrüň etmek, pikir alyşmak, söhbetdeşlik guramak göz öňünde tutulýar.
Terbiýeçilik işiniň bu götnüşi hem okuwçylaryň ýaş aýratynlyklaryna laýyk edilip, olaryň işjeň gatnaşmagynda geçirilýär. Ilki-ilkiler mugallym ýa synp ýolbaşçysy synp sagadyny guraýan, ugrukdyryp durýan, gepiü keltesi, şol işe ýolbaşçylyk edýän esasy adam hökmünde çykyş edýän bolsa, soňundan, eger ol okuwçylarda ara alnyp maslahatlaşylýan meselä gyzyklanma, höwes döretmegi, olaryň işjeňligini, guramaçylyk ukybyny ösdürmegi başarsa, onda kem-kemden işiň agramly bölegini olaryň özlerine ynanybam bilýär. Adamyü tebigaty mekdep ýyllarynda özüne ynam bildirmegini görnetin talap edýär, ol tabşyrylan ýumşy bitirmäge ymtylman durmaýar. Şeýle ýagdaý aýratyn hem, garaşsyzlyk ýyllarynda has äşgär duýlup ugrady.
7. Ders gurnaklary tas her bir okuw dersi boýunça diýen ýaly döredilip, oňa, esasan, isleg bildiren okuwçylar çekilýär, sapakda öwrenilenleriň üsti ýetirilýär. Ders gurnaklarynyň aýratyn zehinli, yhlasly, başarjaň okuwçylary ýüze çykarmakda möhüm ähmiýeti bar. Meşhurlyk gazanan aýry-aýry alymlaryň, senetçileriň, edebiýat we sungat adamlarynyň, gaýry tanymal işgärleriň geljekki durmuş ýoluny gurmak işlerine gatnaşmakdan başlandygy bellidir.
8. Duşuşyklar. Ylmyň, sungatyň, edebiýatyň görnükli wekilleri, uruş we zähmet weteranlary, pedagoglar, telekeçiler, mülkdarlar, daşary ýurtlarda okaýan talyplar bilen geçirilýän duşuşyklar çagalar we ýaşlar hem-de beýleki jemgyýetçilik guramalarynyň işjeň gatnaşmagynda täsirli, ýatda galarlykly edilip durmuşa geçirilýär.
9. Gezelençler, ýörişler galapyn ýurdumyzyň gözel tebigatyna: daglaryna, düzlerine, tokaýlaryna, derýalaryna, düzine, taryhy we arhitektura ýadygärliklerine, muzeýlere, gurluşyklara, ekerançylyk meýdanlaryna, zawod-fabriklere, kärhanalara guralýar. Terbiýeçilik işiniň bu görenüşiniň okuwçylar bilen geňeşilip, oýlanyşykly düzülen meýilnama esasynda geçirilende, gowy netije berýändigi mekdep tejribesinden bellidir.
10. Köpçülik bolup kino, teatra, sirke, konserte tomaşa etmek hem
görlen zatlar, galan täsirler barada pikir alyşmak synpdan daşary geçirilýän işleriň durmuşda özüni ödän görnüşleriniň birine öwrülip gitdi.
11. Ata-eneler ýygnaklary okuw-terbiýeçilik işini döwrüň talaplaryna kybap edip ýola goýmak niýeti bilen yzygiderli geçirilip durulýan çäredir. Bu ugurda alnyp barylýan işiň ugurlary aýratyn üns berilmegine mynasypdyr.



9. Tema: Halk pedagogikasynda ahlak terbiýesi

Meýilnama:

1. Ata-babalarymyzyň ahlaklylyk baradaky ýol-ýörelgelerini okuw-terbiýeçilik işine ornaşdyrmak.
2. Hormatly Prezidentimiziň “Paýhas çeşmesi” kitabynyň terbiýeçilik ähmiýeti.
3.Milli baýramçylyklaryň ruhy-ahlak taýdan terbiýelemekdäki orny.
4. Halk pedagogikasynda ahlak düşünjeleri.


1. Ata-babalarymyzyň ahlaklylyk baradaky ýol-ýörelgelerini okuw-terbiýeçilik işine ornaşdyrmak.
Ahlak - adamyň özüni alyp barşyny, gylyk-häsiýetlerini kesgitleýän düzgünlerdir. Ol adamlaryň bir-birine bolan garaýşyny, Watana, halka, jemgyýete, döwlete, maşgala ş.m. bolan garaýyşlaryny kesgitleýär. Ahlak meselesi bilen etika, psihologiýa, pedagogika ylymlary iş salyşýar. Etika-ahlagyň döreýşini, ynsanyň ahlak garaýyşlaryny, prinsiplerini, ösüş kanunlaryny; psihologiýa –adam aňynda ahlak ynanjyň, duýgynyň, hüý-häsiýetiň we ş.m. emele geliş şertlerini, kanunalaýyklygyny; pedagogika-ahlak terbiýesiniň mazmunyny, maksadyny, usullaryny, serişdelerini öwrenýär. 
Ahlak adamzat jemgyýetiniň ösüşiniň önümidir. Ilkinji ahlak düwünçekleri gadym zamanlarda emele gelipdir. Irki döwürlerde-de nädogry hereketleri gadagan etmek, köpçülik bolup ýazgarmak ýaly çäreler ulanylypdyr. 
Nuh pygamber neberelerine-ýigitlere gaýratlylyk, ruhubelentlik, mertebelilik, birsözlülik, işewürlik öwretdi. Türkmen ýigitleri öz dogduk ýerine, dogan-tirelerine, ata-enelerine şek ýetirilmegini namys saýyp göreşe giripdirler. Şoňa görä köpçüligiň kabul eden kadalaryna, düzgünlerine tabyn bolmak gerek bolupdyr. Jogapkärçilik, borçlulyk, dogruçyllyk ýaly ahlak sypatlary her kes üçin zerur bolupdyr, köp	çüligiň ykbaly adamlary biperwaý galdyrmandyr.
Soňabaka ahlak kadalary barha ösüp, kämilleşip başlapdyr.
Häzir ýaşlary belent ahlaklylyk ruhunda terbiýelemek möhüm wezipeleriň biridir. Ahlak terbiýäniň esasy maksady örňäp-ösüp barýan nesilde ahlak kadalary, düzgünleri baradaky duýgy-düşiinjeleri, özüňi alyp barmagyň endiklerini emele getirmekdir, şol kadalar düzgünler esasynda hereket etmegi öwretmekdir.
Okuwçynyň ahlak sypatlaryny emele getirmegiň şertleri-de, ýollary-da az däl. Geliň, olaryň käbiri hakda ýatlap geçeliň.
1. Okuw-terbiýeçilik işiniň ýokary derejede ýola goýulmagy örňäp-ösüp barýan nesle ahlak terbiýesini bermegiň esasy şertleriniň birL Çünki mugallym okuwçynyň mekdep ýyllarynyň bütin dowamynda onuň gözüniň öňünde bolýar. Şeýle bolansoň oňa, pedagogyň öz kärine bolan yhlasyna, ahlaklylyk sypatlaryna hemme tarapdan hakyky, çyn häsiýetnama berip bilýän adam okuwçydyr. Ine, hiç mahal ähmiýetini ýitirmejek şu ýagdaý mugallymda iň gowy ahlak sypatlarynyň jemlenmegini talap edýär. Öň hem belläp geçişimiz ýaly, mugallymyň nähili adamlygyny, kärine bolan garaýşyny, näderejede taýýarlyklydygyny, dogruçyldygyny, lebzine ygrarlydygyny, iş-pişesine yhlaslydygyny, hoşniýetlidigini okuwçy örän gowy bilýär.
2. Pedagogik hem okuwçylar toparlarynyň özara düşüttişip sazlaşykly hereket etmegi ahlak terbiýesiniň göwnejaý ýola goýulmagy üçin amatly şert döredýär. Mugallym bilen okuwçy özara ynamda bolup, terbiýeçilik çäresi meýilleşdirilende-de, oňa taýýarlyk görlende-de, geçirilende-de okuwçylara sala salynmagy, olary şol işiň şärikdeşi ýa-da guraýjysy hökmünde hereket etdirmek juda peýdalydyr. Kärine yhlasly türkmen pedagoglarynyň iş tejribeleri muňa güwä geçýär. Baryp otuzynjy ýyllarda belli pedagog A. S. Makarenko «10 sany juda ökde, emma hersi özbaşyna, agzala bolup, aýry-aýrylykda işleýän pedagogdan, 10 sany gowşagrak, emma agzybirlikde özara ylalaşykly zähmet çekýän pedagog has gowudyr» diýen pikiri öňe sürende ol mamlady. Bu pedagogik pikir biziň günlerimizde-de gymmatyny ýitirenok.
3. Her bir terbiýeçilik çäresiniň pugta oýlanyşylyp, maksada gönükdirilip meýilleşdirilmegi, şeýle hem, okuwçylaryň höwesine, islegine laýyk edilip guralmagy ahlak terbiýesini bermegiň ýene bir şertidir.
4. Ahlak terbiýesiniň ýokary netijeli bolmagy üçin oňaýly emosional ýagdaýy döretmek-ýürekdeşlik, şähdaçyklyk, işjeňlik, özara düşünişmek ýagdaýlaryny emele getirmek möhüm bolup durýar.
5. Umumy ýörelgäni berjaý etmek, okuwçylaryň durmuşyny döwrüň talaplaryna kybap edip guramak üçin maksatlaryň bitewüligi, talaplaryň ýalňyzlygy, maşgalanyň, mekdebiň, jemgyýetçilik guramalarynyň-önümçilik wekilleriniň özara ylalaşygy, umumy «dil tapmagy» gerek.
Ahlak terbiýesini ýokary hilli edip guramagyň şertleri başga-da az däl. Bu ugurda alnyp barylýan terbiýeçilik işleri Garaşsyz Diýarymyzyň ýöredýän syýasaty bilen utgaşdyrylyp ýola goýlan mahalynda, bikär gezip ýörmäge hiç kimiň ynsaby çatmasa gerek, serhoşlyk, ogrulyk, parahorlyk ýaly hereketler, göriplik, harsydünýälik kimin sypatlar kemeler, soňundan bolsa ýok bolup gider, gapylar gulpsuz bolar, nesilleriň aňyna türkmen ruhy, türkmen psihologiýasy mäkäm omaşar.
Ahlak sypatlaryny emele getirmegiň ýollary. Okuw jaýynda ahlak terbiýesi, esasan, iki ugur boýunça amal edilýär. Birinjisi, okuw işinde, ikinjisi, synpdan we mekdepden daşary terbiýeçilik işleri geçirilende.
1. Mekdep biliminiň mazmunynda örňäp-ösüp barýan nesli ahlaklylyk ruhunda terbiýelemegiň mümkinçilikleri az däl. Her bir okuw dersiniň ahlak terbiýesini bermekde orny bar, ýöne olaryň käbiri tutuşlygyna diýen ýaly ahlak meseleleri bilen ýugrulandyr. Mysal üçin, Türkmenistanyň medeni mirasy, hukuk, özüňi alyp barmagyň medeniýeti, dünýä medeniýeti, taryh, edebiýat öwrenilende, ahlak terbiýesini bermegiň mümkinçilikleri matematika, fizika, himiýa ýaly okuw derslerine garaňda, has giňdir, sebäbi olaryň mazmuny durşuna diýen ýaly ahlak düzgünlerine ýugrulan. Mugallym okuw işinde ahlak sypatlaryny ornaşdyrmak niýeti bilen bar bolan mümkinçilikleri ýerlikli peýdalanmagy başarmaly bolýar. 

Nuh pygamber garry gojalara we enelere ogul-guz terbiýesinde akylly, agras, paýhasly, seresaply çemeleşmegi, olaryň hakyky ynsan häsiýetliligi üçin uly jogapkärçilik goýdy. Sebäbi Nuh pygamber ýaşlaryň ýalňyşmazlygyny isleýardi. Ol: „Ulular bir gezek ýalňyşsa, ýaşkiçiler müň gezek ýalňyşar. Öýde ata ýalňyşsa, ogul ýalňyşar, ene ýalňyşsa gyz ýalňyşar, gaýyn ata hem gaýyn ene ýalňyşsa , gelin ýalňyşar“ diýip wagyz edýärdi. Şonuň üçin türkimen öý edebiniň düzgünini girizdi. 
Ol edep-kadalar şulardan ybarat: 
1. Ulyny sylamak. 
2. Kiçini söýmek. 

„Ulyny sylamasaň, kiçini söýmeseň adamçylyk ýiter. Birehimlik başlanar“ diýip, Nuh pygamber sargaýardy. 
3. Ata-enäni arzylamak. 
Ol şunda çagalara:“ Ata –eneňiziň ýüzüne garap sözlemäň, gyňralmaň. Buýran işini hökmän ýerine ýetiriň!“ diýip, hoşamaýlyk etdi. 
4. Ruhubelentlik. 
„Ruhuňyz belent bolsun. Şadyýan boluň. Ruhubelentlik ömrüňize nur many çaýar, kyn işiňizi aňsat eder“ diýip Nuh öwredýardi. 
Müňýyllyklaryň dowamynda türkmen halky dinini, dilini, milletiniň arassalygyny saklap, özboluşly däbini, päkize, halal milli gylyk häsiýetlerini döredip biziň günlerimize ýetirip bilipdir. 
Şahsyýetiň kämilleşmeginde ahlak terbiýesi uly orun tutýar. Adamyň ahlak taýdan ösüşi ony häsiýetlendirmegiň özeni bolup, onuň adam hökmündäki gymmatyny kesgitleýar. 
Moral ýa-da ahlak adamlaryň jemgyýetde özlerini alyp barşynyň taryhy taýdan emele gelen prinsipleriniň we normalarynyň jemi bolmak bilen, adamlaryň jemgyýete, bir-birine, döwlete, maşgala bolan gatnaşygyny kesgitleýar, olaryň hereketlerine baha bermekligiň ölçegi bolup hyzmat edýär. 
Häzir, Garaşsyz Bitarap Türkmenistanda ýaşlary belent ahlaklylyk ruhunda terbiýelemek möhüm wezipeleriň biri. Ahlak terbiýesiniň esasy maksady ösüp barýan nesilde ahlak kadalary, düzgünleri baradaky duýgy-düşünjeleri, özuňi alyp barmagyň endiklerini emele getirmekdir, şol normalar, düzgünler esasynda hereket etmegi öwretmekdir. 
1992-nji ýylda türkmen halkyna öz milli baýramçylyklary we sowet döwri gadagan edilen däp-dessurlary („sünnet“ , „namaz“, „jynaza çykarmak“) we başgalary girizildi. 
„Biz, ýaş nesli terbiýelemek meselesinde, türkmen halkynyň asyrlar boýy toplar biziň günlerimize ýetiren öz milli däp-dessurlarymyza daýanarys…“ 
Ahlak terbiýesiniň mazmunynda ata Watana, ene topraga, onuň halkyna, diline, taryhyna, medeni we ruhy gymmatlyklaryna çyn söýgi döretmek esasy orun tutýar. Bu örän giň hem çuň düşünjedir, ol ynsanyň ganyna ene süýdi bilen bilelikde siňip giden iňňän näzik watançylyk duýgusydyr. Watana wepalylyk, enä bolan söýgi ýaly mukaddesdir. 
1. Halklaryň dostlugy. Türkmen halky hakyny dostluga belent sarpa goýar. „Biz dünýäniň halklary bilen dostluk, birek-birege hormat goýmak, deňlik ýoluny seçip aldyk“. 
2. Ynsanperwerlik meselesi ahlak terbiýesiniň özenidir. Adama belent sarpa goýmak ata-baladan miras bolup geçen ahlak sypatydyr. 

„Görogluda“ jyigalybegiň öwut-ündewleriniň üsti bilen ahlaklylygyň giden bir kompleksi bolup durýar. 
Türkmen halkynyň beýik şahyry Magtymgulynyň eserleri ynsansöýüjilik ruhy bilen ýugrylandyr. 
„Adam bolup, adam gadryn bilmeýen. Ondan kim bir otlap ýören mal ýagşy“-diýip beýik akyldar bu babatdaky öz pikirlerini jemläpdir. 
3. Zähmetsöýüjilik. Türkmen halky hem-me wagtda-da hünärment, jepakeş, kärine ussat adamlara, olaryň döreden önümlerine, beýleki gymmatlyklaryna hemişe-de belent sarpa goýlupdyr, ol barada gowy pähimler döredilipdir. Zähmetsöýujiligi bilen sazlaşyp gidýär. 
4. Şahsyýetiň adamkärçilik sypatlary. 

Ýaş nesliň borçluluk, jogapkärçilik duýgusy, Watan öňündäki, il-günüň ýoldaşlarynyň, ata-enänniň öňündäki borçlaryna, jogapkärçiligine akyl ýetirmegi onuň ahlak sypatlarynyň biri bolup durýar. D.Azady „Wagzy-azat“ poemasynda ynsan perzendine: „Gel, ata birle eneňni kul ryza, Ryza bolgaý, şubhesiz, senden Huda“-diýip wesýet edipdir. 
5. Myhmanparazlyk – türkmeniň ata-baba gadymdan gelýan asylly däbi. „Myhman ataňdan uly“ diýen pähim halkyň myhmana biçak uly sarpa goýup gelenliginiň alamaty. Magtymguly akyldarymyz bu barada kimiň kimdigini aýyl-saýyl edýar oturyberýär: 

„Mert çykar myhmana güler ýüz bilen, Namart özün gizlär, myhman ýoluksa“. 
6. Ynsaplylyk-kanagatly bolmagy, sabyrly bolmagy, gara nebsiňe haý diýip bilmegi talap edýän ahlak sypaty, ol ynsanyň wyzdany bilen aýrylmaz baglanyşykly. Ata-babalarymyz nesilleriň ynsaply bolmagy, halal zähmet bilen gün görmegi, kişiniň malyna göz gyzdyrmazlygy ugrunda hemişe alada edipdir, nebsini öňe düşürenleri hatda näletläpdir. 
7. Düzgün-nyzamlylyk – sahsyýetiň ahlak sypatydyr. Garaşsyz Bitarap Türkmenistanda- adamyň eşretli durmuşy hakynda alada edýän mahalynda onuň hem jemgyýetiň kabul eden düzgün-tertibini berjaý etmegi hökmandyr. 

Asudalyk, agzybirlik, syýasy durnuklylyk, erkinlik Garaşsyz Bitarap Türkmenistan üçin häsiýetlidir. 
8. Kollektiwizm duýgusy „ýekäniň çaňy çykmaz „ diýen halk pähimi ýöne ýerden däldir. 
Kollektiw bolup, duş gelen kynçylyklary ýeňip geçmek, aýry-aýry adamlaryň özlerini alyp baryşlaryndaky nogsanlyklary ýok edip, olaryň gylyk-hasiýetlerini 

gowylandyrmak mümkinçiligi az däl. Kollektiw bolup, onuň bähbidini goramak, azaşany dogry ýola gönükdirmek möhümdir. 
9. Edeplilik-ahlaklylykdyr. Edeplilik ynsanyň gowy gylyk-häsiýetlerini, adamkärçiligini, jemgyýetçilik gatnaşyklaryndaky medeniýetliligini özünde jemleýär. Ol ata-babalarymyzdan miras galan ahlak düzgünleriniň giden bir ulgamydyr, ýagny halk pedagogikasynyň süňňüne ornaşyp giden onuň içinde hemişelik hereket edýän ahlak normalarydyr. 
II) Adamyň iň gowy ahlak sypatlary diýip türkmen halk pedagogikasynda 
nämeleri düşündiripdirler? 
Türkmen halky adama baha berende ilki bilen onuň adamkärçiligini göz öňünde tutupdyr. „Adamkärçilik düşünjesi bolsa halk pedagogikasynda juda giň manyda ulanylypdyr. Ol kiçigöwünlilik, birek-biregi hormatlamak, goldamak, zähmetsöýüjilik, beren sözüňe wepalylyk, akgöwünlilik, dogruçylyk, namysjaňlyk, Watanyňy, halkyňy janyň-teniň bilen söýmek, uly ýaşulylary hormatlamak we şuňa beýleki ençeme gowy sypatlary öz içine alýar. 
Türkmen halky „Alym bolmak aňsat, adam bolmak kyn“ diýip, adamkärçiligi alymlykdan ýokary goýýar. Şonuň bilen birlikde her kim bolsaňda, ilki bilen adamkärçilikli bol, şonda seni il-gün hormatlar diýip öwredýar. 
Şonuň ýaly-da „Miweli agajyň başy aşak“ diýmegi bilen türkmen halky ýaş nesli kiçigöwünlilik ruhunda terbiýeläpdir. 
Halk pedagogikasynda ahlaklylygyň iň esasy alamatlarynyň biri zähmet-söýüjilik diýlip düşünilipdir. „Adamy-adam edýan zähmetdir“ –diýen ýaly nakyllary ýaş nesliň beýnisine çagalykdan guýupdyr. 
Türkmen halky özüniň iň gowy ahlak normalaryny we ahlak däplerini biziň günlerimize çenli ýetiripdir. Ýöne gynansakda, soňky 20-30 ýylyň dowamynda adamlaryň özlerini alyp baryşlarynda, gep-sözünde borjuna düşünmeginde, adamkärçiliginde, ynsançylyk gatnaşyklarynyň normalaryny berjaý etmeklerinde il-gün tarapyndan oňlanylmaýan hüý-häsiýetler peýda bolup başlady, biparhlyk güýjedi, edim-gylymlary, däp-dessurlary äsgerilmeden galdy. 
„Häzire çenli biziň bala-çagalarymyz ne bir milli däp-dessurlaryny bildiler, ne-de bir türkmeniň medeniýetini. Biz medeniýet meselesinde şeýle bir köre-körlüge baryp ýetdik welin, hatda öz milli eşiklerimize, öz däp-dessurlarymyza öz dinimize hem dilimize pitjik atmak bilen meşgullanyp başladyk.“ Şonuň üçin türkmen halkynyň asyrlar dowamynda döreden we ulanan ahlak normalarynyň köpüsi biziň jemgyýetimizde-de häzirki zaman moralynyň normalaryna goşulmak bilen, Altyn asyryň ýaşlaryna terbiýe bermekde üstünlikli peýdalanylmaga we ösdürilmäge mynasypdyr. 
Türkmen halky ýaş nesliň ahlak terbiýesinde ynandyrmak, türgenleşdirmek, gowy görelde görkezmek, talap etmek, höweslendirmek we temmi bermek ýaly usullary ulanypdyr. 
Bulardan başga-da, gyjalat bermek, gadagan etmek, mejbur etmek, haýbat atmak ýaly usullary ulanypdyrlar. 
Şonuň ýaly-da ýaş nesle ahlak terbiýesini bermekde esasy usullar hökmükde ynandyrmaklygy we maşk etdirmek usulyny giň peýdalanypdyr. 
Ynandyrmagyň täzi hökmünde türkmen maşgalasynda haýyş etmegi, arzuw-islegi bildirmegi hem ulanypdyr. 
III Düzgün-nyzamlylyk diýmek adamyň bellenilen we ykrar edilen düzgünleri, kadalary we talaplary berjaý etmegini aňladýar. 
Jemgyýeti üýtgedip gurmak adamlaryň aňly-düşünjeli düzgün-nyzamyna daýanýar. Düzgün-nyzamlylygy terbiýelemek mekdebiň esasy wezpeleriniň biridir. Ýaşlaryň köpçülik ýerlerde özüni edepli, düzgün-nyzamly alyp barmaklygy terbiýelemek okuw jaýlarynyň jana –jan borjudyr. 
Düzgün-nyzamlylyk diňe düzgünleri, normalary formal ýerine ýetirmek bolman, adamyň içerki ynanjyna esaslanmalydyr. 
Ýaşlarda aňly-düşünjeli düzgün-nyzamy terbiýelemek okuw jaýlaryň geçirýän ähli okuw-terbiýeçilik işiniň içinden eriş-argaç bolup geçýär. Munda esasy orunlaryň biri sapaga uly rol degişlidir.



2. Hormatly Prezidentimiziň “Paýhas çeşmesi” kitabynyň terbiýeçilik ähmiýeti.
Halk döredijiliginiň esasy ugurlary bolan atalar sözünde, пакуllarda halkyň parasatly pikirleri giňden beýan edilýär. Nakyllar dünýäsiniň terbiýeleýjilik güýjüni öwrenmekde hormatly Prezidentimiziň howandarlygynda neşir edilen «Paýhas çeşmesi» kitabynyň ähmiýeti bimöçber uludyr.
Hakykatdan-da, bu nakyllar akyl-paýhasyň gönezligi, ümmülmez, baky hazyna, durmuşda ýaşamagy öwredýän ýol görkeziji şamçyrag. Nakyllardyr atalar sözleri kämil aňyň, akyl-paýhasyň önümi. Adam aňy has kämilleşensoň, nakyllar döräp, olar hem uzak wagtlaýyn ösüş ýoluny geçip, Berkarar döwletimiziň bagtyýarlyk döwrüne gelip ýetipdir. Nakyllar ilki dörän wagty köpräk sözden ybarat bolup, soňra dilewar, märekesöýer adamlar tarapyndan gitdigiçe timarlanyp, gerekmejek sözler taşlanylyp, gunt ýaly kämil bir esere öwrülipdir. Hatda Gorkut zamanasynda dörän nakyllar hem juda kämil, hakyky paýhas çeşmesi. Şol nakyllaryň köpüsiniň şu günki günde hem şol durşuna ulanylýanlygy haýran galdyrýar. Halkyň hazyna horjunynda aýawly saklanylyp, hakyda ýumagy arkaly Berkarar döwletimiziň bagtyýarlyk döwrüne gelip ýeten nakyllar edep-ekramyň gönezligi.
Gorkut atanyň paýhasly sözleriniň ähmiýeti örän uly, olar terbiýe mekdebi bolup hyzmat edip biljek. «Gyz eneden görelde almasa, öwüt almaz, ogul atadan görelde almasa, saçak ýazmaz». Şular ýaly pähim siňen gymmatly nakyllar «Paýhas çeşmesi» atly kitaby bezeýär.
Kitap bäş bölümden ybarat bolup, оnuň bölümleri watansöýüjilik, edep-ekram, ylym-bilim, durmuşy pelsepeler, tebigat we zähmet meselelerine bölünipdir.
Kitabyň birinji bölüminde Watany başyňa täç etmegi, agzybirligi ündeýän paýhas siňen setirler ýerleşdirilipdir. «Agzybiriň aşy bir», «Ata Watan aman bolsa, reňki-roýuň saman bolmaz» ýaly nakyllar nesil dowamatymyza Watany söýmegi, mertligi, batyrlygy, agzybir bolmagy ündeýär.
Edep-ekram meselesine bagyşlanan bölümde ýerleşdirilen nakyllar ene-atalara edepli perzendi terbiýeläp ýetişdirmekde uly ýardamçy. «Edep - bergidir, bermedige - görgüdir». Bu nakyl ene-atalaryň öňünde uly borç goýýar. Il-gününe wepaly, il adamsy bolan perzentleri ýetişdirip bilen ene-ata diýseň bagtly. Bu nakyllaryň arasynda dil baradaky nakyllar ençeme, olardan ýeke mysal hemme zady anyklaşdyrmagyň hötdesinden gelýär. «Edep başy - dil», bu nakyl ähli zadyň sakasynyň dildedigini, diliň edebini saklamagy öwredýär. Dil adamynyň başyna bela-da getirip bilýär, daşyna gala-da bolup bilýär.
Ylym-bilim baradaky nakyllar, ylymly-bilimli bolmagyň zerurdygyny öwretse, tebigat hakyndaky nakyllar janly-jandary söýmegi, tebigaty söýmegi öwredýär. Umuman, medeni mirasymyzyň aýrylmaz bir pudagy bolan folklor eserleriniň, aýratyn-da, paýhas çeşmesi bolan nakyllaryň ynsan terbiýesine täsiri iňňän uly.
Zähmete degişli nakyllar we atalar sözi halk durmuşyna has giň ornaşypdyr. «Az-az öwrenip, ussa bolarsyň, işlemeseň hassa bolarsyň», «Azap soňy rehnet», «Işlemedik-dişlemez» ýaly nakyllar zähmetiň ynsan durmuşyndaky ornuny kesgitleýär.
«Altyn alma alkyş al», «Ýigit sözi bir gerek», «Bir ýagşylyk unudylmaz, bir-de ýamanlyk», «Akmagyň tobasy bolmaz, ýamanyň - obasy» ýaly nakyllar ynsan häsiýetlerini açyp görkezýär.
Nakyllar özleriniň aňladýan manylary boýunça dürli temalara bölünýär. Olaryň käbirleri tebigata, ene topraga söýgi döretse,
beýlekileri ýokary ahlaklylyga, ýagny dogruçyl, adalatly, hoş sözli bolmaga çagyrýarlar. Şeýlelikde, nakyllary aňladýan manylary boýunça dürli toparlara bölmek bolýar. Mysal üçin, özüňi alyp barmaga degişli, söz sözlemäge degişli we başgalar.
Özüňi alyp barmaga degişli nakyllar:
«Agaç iýmişinden belli, adam kylmyşyndan».
«Gahar öňden ýörär, akyl soňdan».
«Göwni açygyň ýoly açyk».
«Ýagşy ata bir gamçy, ýaman ata müň gamçy».
«Ýagşylyga ýagşylyk her kişiniň işidir
Ýamanlyga ýagşylyk är kişiniň işidir».
Türkmenler myhmansöýer halk. Bu ýerde myhmana uly sarpa goýýarlar. Öýe gelen myhmany «atasyndan uly» hasaplaýarlar. Halkyň arasynda myhman kabul etmegiň, myhmançylykda bolmagyň edebine degişli ýörgünli nakyllar köp:
«Myhman ataňdan uly».
«Myhmana mal soýmak ärlikden däl, barlykdan».
«Myhmanyňky üç gün, üç günden soň göçgün».
Söz sözlemegiň edebine degişli nakyllar:
«Aýdyjy akmak bolsa, diňleýji dana gerek».
«Aýrylmaz goňşyňa unutgysyz söz aýtma».
«Akmagyň dilinde, akyllynyň elinde».
«Agyzdan çykan sözi dolanyp alyp bolmaz».
«Adam dilinden tapar».
«Aýak ýüwrügi daşa deger, dil ýüwrügi başa».
«Iki barmak dilden bela geler». 
«Gury sözden palow bolmaz».
«II agzyny ýygyp bolmasa, çelek agzyny bogup bolmaz».
«Ýagşy söz ýylany hininden çykarar, ýaman söz gylyjy gyndan çykarar».
Dostlugy wasp edýän nakyllar:
«Dost - dostuň aýnasy».
«Dost ýüzüne aýdar, duşman yzyndan».
«Dost başa garar, duşman aýaga».
«Dostuň könesi ýagşy, donuň täzesi».
«Ýagşy bilen dost bolsaň, ýaşyň müň ýaşa gider,
Yaman bilen ýoldaş bolsaň, gelen aklyň çaşa gider».
«Yaman ýoldaş ýolda galdyrar».
«Özüňi süýt saýgyn, dostuňy gaýmak».
Zähmet we zähmetsöýerligi wasp edýän nakyllar:
«Adam eli - gyzyl gül».
«Ata kesbi ogla halal».
«Abraý aljak bolsaň işle».
«Arpa-bugdaý aş eken, altyn-kümüş daş eken».
«Işlemedik - dişlemez».
«Işlän almaz, iglän alar».
«Yigide müň dürli hünär hem azdyr».
«Saýany ekmedik salkynda ýatmaz».
«Yalta mal tapmaz, tapsa-da bol tapmaz».
«Ýatan öküze iým ýok».
Nakyllaryň aýratynlyklarynyň biri-de olaryň göçme mana eýeligidir, oňa gös-göni düşünmeli däl-de, onda gozgalan pikiri ýüze çykarmaly. Onuň üçin kähalatlarda nakyllara düşündiriş hem berilýär. Meselem, «Tyg ýarasy biter, dil ýarasy bitmez» nakylynyň mazmuny şeýledir: erbet söz bilen biriniň göwnüne degilse, mertebesi peseldilse, bu waka onuň uzak wagtlap ýadyndan çykmaýar, ýakymsyz duýgulary gaýtadan oýandyrýar.
Nakyllaryň manysynyň çuňlugy, maksadynyň terbiýä gönükdirilmegi olaryň etiki eserlerde öndümli ulanylmagyna getiripdir.
Yaşuly adamlar öz sözleriniň, gürrüň berýän eserleriniň ynandyryjy bolmagy üçin atalar sözlerine ýüzlenipdirler.

4. Halk pedagogikasynda ahlak düşünjeleri.
Halk pedagogikasynda ahlak, akyl, beden terbiýesiniň bitewüligi.
Türkmen halk pedagogikasynda ahlak, akyl, beden terbiýeleri bitewülikde seredilip, diňe sazlaşykly alnyp barylanda şahsyýeti kämil ýetişdirip bilýändigi ykrar edilýär. Çaganyň akyl-paýhaslylygy, beden sagdynlygy, ahlak arassalygy utgaşykly we sazlaşykly kämilleşdirilipdir.
Ahlak terbiýesi: Halk pedagogikasynda adamyň iň gowy ahlak sypatlaryna, mynasybetine baha berende, ilki bilen, onuň adamkärçiligini göz öňünde tutupdyr. Adamkärçilik bolsa halk pedagogikasynda juda giň manyda ulanypdyrlar. Ol watansöýüjilik, ruhubelentlik, kiçigöwünlilik, halallyk, zähmetsöýerlik, gaýduwsyzlyk, birek-biregi hormatlamak, wepalylyk, tutanýerlilik, akgöwünlilik, myhmansöýerlik, salyhatlylyk, dogruçyllyk, hakyky janyň-teniň bilen söýmek, ulyny sylamak, kiçini söýmek ýaly beýleki ençeme gowy sypatlary öz içine alýar. Başgaça aýdanyňda «Alym bolmak aňsat, adam bolmak kyn» diýen pähimden ugur alynýar.
Akyl terbiýesi: Halk pedagogikasynda akyl her bir adamyň öz işinde üstünlik gazanmagyň girewidir, diňe akylly adam daşyny gurşap duran hakykatyň hadysalaryndan we durmuş wakalaryndan dogry baş çykarmaga ukyplydyr, diňe akylly adam öz işini dogry gurap we maksadyna ýetip biler.
Halk pedagogikasy akyllylygyň esasy alamatlary diýip adamyň bilimliligini, düşbüligini, parasatlylygyny, öz öňünde goýan maksadyna ýetmegi başarşyny, synçylygyny, paýhaslylygyny göz öňünde tutýar. Halk hemişe-de gözlegde bolupdyr. Onuň bilime, akyl taýdan ösmäge ymtylyşy güýçli bolupdyr. Uly ýaşlylar öz durmuşynda ulanylýan bilimlerini ýaş nesle-de öwredipdirler.
Halk pedagogikasynda mazmuny halkyň tebigat, adam we jemgyýet baradaky bilimleri düzýär. Bu bilimler ýaş nesliň özbaşdak durmuşa ynamly aýak basmagy üçin esasy daýanç bolup hyzmat edipdir.
Beden terbiýesi: Ýaş nesle beden terbiýesini bermeklik türkmen halkynyň esasy aladalarynyň biri bolupdyr. Halk ýaş nesli durmuşda zerur bolan ençeme gymmatly sypatlary kemala getirmegi göz öňünde tutupdyr, 
ýagny çaganyň beden saglygyny berkitmekligi, ömrüniň uzak bolmaklygyna ýardam etmekligi, beden taýdan ösen, bişişen, zähmete ukyply, söweşde, başa-baş tutuşylanda özüni gorap biler ýaly ýetişdirmegi özüne wezipe edipdir.
Halk özüniň pälwan, çalasyn, edermen, batyr, zerur pursadynda ýaragyny dakynyp, ata Watany, il-güni, ene-topragy duşmandan goramak üçin, gorkyny-ürkini bilmän, ata atlanyp ýola düşýän ogullaryny aýratyn hormat bilen gurşapdyr.
Halk pedagogikasynda akyl we akyllylyk hakynda.
Halk pedagogikasynyň çagalary dürli ugurlardan bilimler bilen taplamakda, olara uly nesliň tejribesini öwretmekde, nesliň ýatkeşligini, pikirlenşini, ünslüligini ösdürmekde ulanan serişdeleri köp dürli bolupdyr.
Çagalar eýýäm kiçijikliginden başlap, hüwdüleri köp eşidipdirler. Olar arkaly ene diliniň sesleri we sözleri, onuň ýakymlylygy, labyzlylygy bilen tanyşdyrypdyrlar. Hüwdüler çagalaryň eşidiş ukybyny, ünsüni, labyzly ses bilen aýdylýan aýdymlara söýgüsini terbiýelemekde ähmiýetli bolup dil öwrenmek, aýdym aýtmak boýunça geljekde özbaşdak meşgullanmaklaryny üçin esas döredipdirler. Çagalary akyl taýdan terbiýelemekde matallar aýratyn orun tutupdyrlar. Matallaryň jogabyny tapmaklyk çagada ýiti synçylygyň, pikirleniş ukybynyň, ýatkeşliginiň bolmagyny, onuň daş-töwerekdäki predmetlere, zatlara, hadysalara belet bolmagyny, her biriniň häsiýetli aýratynlyklaryny gowy bilmegini talap edýär.
[bookmark: bookmark63]Türkmen halkynyň akyl-paýhasy, oýlap tapyjylygy
1. Häzirki wagtda «dizaýn» diýen iňlis sözi türkmen diline terjime edilmän ulanylýar. Ol çeper konstruirlemek, çeper proýektirlemek diýen manyny aňladýar. Dizaýnerçilik türkmeniň milli sungatynda bir wagtlardan bäri ýaşap gelýär. Hünärmentler, senetçiler öz ýasan, oýlap tapan zatlaryny taraşlap, adamlaryň ýaşaýyş şertlerine gabat geler ýaly, owadan hem gelşikli bolar ýaly sünnäläp gelipdirler. Mysal üçin, gara öý, onuň gapdaly bilen ulanylýan beýleki zatlar, gurallar we ş.m. Türkmenleriň özboluşly keşdelerinde-de, halylarynda-da, beýleki medeni gymmatlyklarynda-da dizaýnerçilik bar.
2. «Görogly» eposynda duşmanlar bilen söweş edenlerinde dürli hilli taktiki hereketlere esaslanmaklary türkmen halkynyň geçmişi parasatlylygynyň bir çeşmesidir. Meselem: Gurt urşy we ş.m.
Ahlak, akyl, beden terbiýesiniň serişdeleri:
· Uly ýaşlylaryň göreldesi - däp-dessurlar.
· Turkmen tebigaty.
· Halk döredijiligi: hüwdüler, ertekiler, matallar, nakyllar, atalar sözi, aýdymlar, dessanlar, eposlar (şadessanlar).
· Oýunlar: dürli, hereketli bolýar.
Halk pedagogikasynda ulanylýan hereketli, intellektual-akyl we beýleki oýunlar: «Aýterek-günterek», «Düzzüm», «Bäşdaş», «Yedi top» diýen pökgi bilen oýnalýan oýun, «Gizlenpeçek», «Orta durmak» (gyzlaryň oýnaýan gadymy oýny), «Ok-ýaý», «Çiş», «Şallak» ýa-da «Çyrçyk», «Şildirim», «Agsajyk-towsajyk» ýaly suwda oýnalýan oýunlar, «Aşyk», «Gurjak», «Aksüňk», «Guşakgoýdy» ýaly dürli oýunlardyr. Bu oýunlar halk terbiýeşynaslygynda iňňän netijeli serişde hökmünde giň peýdalanylýar. Oýunlar dürlüligi, köptarap- laýynlygy bilen häsiýetlendirilýär. Olaryň arasynda çaganyň ýaş aýratynlygyny göz öňüne tutulýany-da, iki adam ýa-da köpçülikleýin ýerine ýetirilýäni-de, oglan-gyzlaryň bilelikde ýa-da aýrybaşga oýnamagyny ýerine ýetirmegini göz öňüne tutýanlary-da bar. Oýunlaryň arasynda dürli-dürli tebigy, durmuş we beýleki ýagdaýlarynda peýdalanylýanlary-da bar.
XVI-XVIII asyrlaryň aralygynda türkmen halkynyň edermenligini wasp edýän eserler, ertekiler giňden ýaýraýar. Olara «Asly-Kerem», «Huýrlukga-Hemra», «Şasenem-Garyp», «Saýatly-Hemra», «Nejeboglan», «Myraly we Soltansöýiin», «Japbaklar», «Aldar Köse», «Ependi», «Kasymoglan» we başgalar degişli. Şu eserler goşgy, kyssa, şygyr görnüşinde berlip, türkmen taýpalarynyň beýleki taýpalar bilen agzybirligini wasp edýär. Meselem, «Asly-Kerem» özboluşly intemasional mazmundaky eser bolup, Asly - hristian, ermeni gyz, Kerem musulman oglany, türkmen. Dessanda adamkärçiligiň beýik ahlak duýgulary wasp edilýär.
«Huýrlukga-Hemra» dessanynda baş gahryman açlykdan ejir çekýän zähmetkeş Hytaý halkyna kömek etmek, açlygyň hasabyna baý bolýanlara garşy göreşmegi wasp edýär. Hemra-batyr, akylly, salyhatly oglan hökmünde görkezilýär.
Şeýle-de, «Şasenem-Garyp» dessanynda demokratik garaýyşlar görkezilýär. Garyp oglanyň patyşanyň gyzyny söýmegi, hakyky söýgi görkezilýär.
Beýleki ady tutulan eserlerde-de adalatlylyk, halkyň arzuwy, Watany, halky söýmek baradaky ideýalar wasp edilýär.

